
Tti Jian Joajné Jesucristo Que Dicjin Mateo

Cain niXanchjen de ixin Jesucristo
(Lc. 3.23-38)

1Jihi nd lista de cain nixanchen de ixin Jesucristo. Jehe Jesucristo joixin de ngain razé
chojni David co de Abraham.

2 Abraham cjoi ndodé Isaac, co Isaac cjoi ndodé Jacob, coJacob cjoi ndodé Juda conixin
cainxin xanché Juda. 3 Judd cjoi ndodé Fares co Zara, co janné na cjoi Tamar. Fares cjoi
ndodé Esrom, co Esrom cjoi ndodé Aram. 4 Aram cjoi ndodé Aminadab, co Aminadab cjoi
ndodé Naasén, co Naasdn cjoi ndodé Salmén. > Salmén cjoi ndodé Booz co janné Booz
cjoi Rahab. Booz cjoi ndodé Obed co janné Obed cjoi Rut. Obed cjoi ndodé Isai. ¢ Isaf cjoi
ndodé rey David, co rey David cjoi ndodé Salomén, co janné Salomén icha saho cjoi jan
nchichihi nd tattita que vinhi Urfas.

7 Salomén cjoi ndodé Roboam, co Roboam cjoi ndodé Abias, co Abias cjoi ndodé Asa.
8 Asa cjoi ndodé Josafat, co Josafat cjoi ndodé Joram, co Joram cjoi ndodé Uzias. ° Uzias
cjoi ndodé Jotam, co Jotam cjoi ndodé Acaz, co Acaz cjoi ndodé Ezequias. 10 Ezequias cjoi
ndodé Manasés, co Manasés cjoi ndodé Amén, co Amén cjoi ndodé Josias. 11 Josias cjoi
ndodé Jeconfas conixin cainxin xanché Jeconfas. Co ngain tiempo mé chojni Babilonia
savicao cain chojni Israel para ngain nonttehe Babilonia de esclavo.

12 Después de mé Jeconias cjoi ndodé Salatiel, co Salatiel cjoi ndodé Zorobabel.
13 Zorobabel cjoi ndodé Abiud, co Abiud cjoi ndodé Eliaquim, co Eliaquim cjoi ndodé Azor.
14 Azor cjoi ndodé Sadoc, co Sadoc cjoi ndodé Aquim, co Aquim cjoi ndodé Eliud. 15 Eliud
cjoi ndodé Eleazar, co Eleazar cjoi ndodé Matdn, co Matan cjoi ndodé Jacob. 16 Jacob
cjoi ndodé José tti cjoi xixihi Maria, co Maria cjoi janné Jesus, que dinhi Cristo, tti Dios
rroanha.

17Jafia cjoi catorce ndodaha desde Abraham hasta rey David co de rey David icatorce
ndodaha hasta are chojni Israel cjoi na ngain Babilonia de esclavo, co ind catorce
ndodaha de are mé hasta are congjihi Cristo.

Are congjihi Jesucristo
(Lc.2.1-7)

18 Janhi conhe para congjihi Jesucristo: janné Jesus, Maria, ovechonda compromiso
ngain José para rrocottehe. Co saho de rroguinttecao ché na, Marfa oveya chjan de ixin
joachaxin Espiritu Santo. 19José, tti joigoan xixihi Marfa, cjoi nd x{ jian de ngain Dios, co
jehe joinaoha coequin chijni de ixin Marfa. Jehe ijoinaoha rroguecao Marfa. Mexinxin
jehe xaxaon que irrocjanha ngain Marfa. Jehe joinaoha conohe icha chojni que ixin jehe
na ijeha novio na, mexinxin jehe Xaxaon jafid. 20 Co are José jiXaxaon jafia, na angel de
Dios jof ngain cottachin are tajijoa José co dngel mé ndacho:

—]José, jaha tti razé David, Xaonha que ixin Maria soan chiha, ixin chjan que jehe
rrochonda joixin xan de ngain Espiritu Santo. 21 Jehe sincheconcjihi nd xanxi, co jaha
sincheguinhi xan JESUS. Sinhi xan jafi4 ixin jehe xan tsjenga xan hna cainxin tti jianha
que nchehe chojni xan.

22 Cain ya conhe para que joiconhe tti dindacho Dios ngain profeta que nichja:

23 N4 xannchi que Xa Xonhi x{ catte, xan mé xan seyd chjan,
co are tsoncjihi chjan mé, sinhi xan Emanuel,
co mé rrocho: Dios ji ngayd na.

24 Are José xingamehe de cottachin, jehe joinchehe inchin coetonha angel de Dios co
vayé Maria para ¢hihi. 25 Pero vintteha na junto hasta que Marfa joincheconcjihi xenhe
que veyd. Co joincheguinhi xan JESUS.

Are tti ni xi sabio joitsjehe Jestis

1Jesuis concjixin ngain rajna Belén, ngain nonttehe Judea are Herodes vehe rey ngain
nontte mé. De ngain ind nontte icha oriente vinttequixin ni xi para ngain ciudad de
Jerusalén. Co canio xi mé de ixin conotse vagatsoanxin xa de ixin quehe siconhe ngataha
nontte, 2 co nttiha joanchiangui xa:

—;Quettind ji tti rey de chojni judio que oconcjihi? Janha na desde ngain lado oriente
viconxin na conotsé rey mé, co jai janha na joihi na nttihi para sinttasaya na rey mé.

3 Are rey Herodes conohe jihi, jehe veha contento, jehe conixin cain chojni que te
ngain Jerusalén. 4 Cottimeja jehe rey Herodes vayé cain xiddna que vaquetonha ngain
icha xiddna, co cain ximaestroe ley, co jehe rey joanchiangui ngain cain nimé ixin ttiné
tsoncjixin Cristo, tti Dios rrorroanha. 5Jehe na vinttendacho na:

—Ngain rajna Belén ngain nonttehe Judea, ixin profeta dicjin janhi:

6 Co jaha, rajna Belén que rrihi ngain nonttehe Juds,

jaha tti icha importante de cainxin rajna que ttetonha nttiha,
ixin de nganji sachjexin nd x{ que tsetonha,

co xi mé tti senda chojnina Israel.

7 Cottimeja Herodes jimao vayé canio x{ que vinttequixin de lado oriente co joanchian-
gui Herodes ngain xa ixin quexehe nchanho mero Xago conotse mé. 8 Cottimeja Herodes
coetonhe canio x{ mé para cjoi xa ngain rajna Belén co ndacho ngain xa:

—Ttji ra nttiha, co danchiangui ra jian ttind ji chjan ya. Co are osinchi ra xan,
nchenona ra para que janha cai tsji sinttasaya xan.

9 Conixin tti ndacho rey jihi, canio x{ mé savinttecji xa. Co tti conotse que vintteguicon
xa de ngain lado oriente jitaon va nttiha direccidn de tti tettji xa hasta que tavehe va
direccién de ngain lugar tti ji xanxichjan. 10 Are canio x{ mé vintteguicon xa conotse
mé, anto vintteché xa; 11 co are vintteguixinhi xa nchia tti j{ xanxichjan ngain janné
xan, Marfa, canio jehe xa vinttettoxin nttajochjihi xa co joinchesayehe xa xanxichjan.
Cottimeja vanttjé xa canxion caja que joicao xa para joinchetoen xa xanxichjan oro, co
tsjoca, co ind cosa que dinhi mirra, que chojni vanchegonda inchin perfume. 12 Cottimeja
canio x{ mé vitonhe xa ngain cottachin que ixin irrocjanha xa ngain Herodes, mexinxin
0jé nttiha savinttecjanxin xa para ngain nacioen xa.

Are Maria co José savicao na xanxichjan para Egipto

13 Después de savinttecji jehe tti canio xi que vinttequixin de ngain lado oriente, are
tajijoa José, na dngel de Dios joi ngain cottachin José co ndacho dngel mé:

—Dingattjen co sattingacoho xanxichjan conixin janné xan. Sattji ra para ngain
nonttehe Egipto co tadintte ra nttiha hasta que janha rrondattjo ra, ixin Herodes tsjé
xanxichjan para nasoenxon xan.

14 Cottimeja vingattejen José conixin Maria para sajoicao na xanxichjan de ttie para
Egipto. 15 Nttiha vintte na hasta que ndavenhe Herodes. Jafid conhe para joiconhe tti
dindacho Dios ngain profeta, co jehe profeta dicjin: “De ngain nonttehe Egipto vayaxin
Xanhna.”

Are coetonha Herodes para venhe cain xanxichjan

16 Are Herodes conohe ixin tti canio x{ que vinttequixin de ngain lado oriente
icjanha xa ngain inchin jehe coetonhe xa, jehe anto cofiao co coetonhe xisoldadoe para
nasoenxon xa cainxin xanxichjan que vinttechonda de y6 nano para nontte que vintte
ngain rajna Belén conixin xanvintte ngain icha rajna ngandanji Belén inchin tti tiempo
que vinttendacho canio xi que vinttequixin de ngain lado oriente. 17 Jafid joiconhe tti
diquentaxin profeta Jeremfias:
18 Coinhi ni na tté chojni de ngain ciudad de Rama,
que tsjanga co ta joachjaon.
Co mé Raquel tti vatsjangaxin xenhe,

co vachoha para que iné chojni rrogantsjehe joachjaon mé
ixin cain xenhe ondavintteguenhe xan.

19 Pero después de ndavenhe Herodes, nd angel de Dios joi ngain cottachin are José
tajijoa nttiha ngain Egipto, co ndacho dngel mé ngain José:

20 —Dingattjen co sacjancoho xanxichjan conixin janné xan para ngain nontte Israel
ixin ondavintteguenhe tti chojni que joinao narrogoenxon xanxichjan.

21 Cottimeja vingattjen José co sajoicao xanxichjan conixin janné xan para ngain
nontte Israel. 22 Pero are conohe José ixin Arquelao tti jittetonha ngain Judea en lugar
de Herodes, ndodé jehe Arquelao, José %aon para rrocji nttiha. Mexinxin jehe vitonhe
ngain cottachin para sacjoi ngain regioen Galilea. 23 Are jehe joiji nttiha, jehe sajoiguehe
ngain rajna Nazaret. Jihi conhe para joiconhe tti vinttendacho profeta que Jesus sinhi
nazareno.

3

Juan ndache chojni ngagaha jna joajné Dios
(Mr. 1.1-8; Lc. 3.1-9, 15-17; Jn. 1.19-28)

1Ngain tiempo mé Juan, tti vancheguitte chojni, joi ngain regioen Judea, ngagaha jna
tti j{ joxon nchise para vandache chojni de ixin Dios, 2 co vandacho ngain na:

—Xo tenchehe rajianha, incheha ra jamé. Ttentoxinhi ra vida ra ixin tti ttetonha Dios
ochian joi.

3 Jehe Juan jihi tti diquentaxin profeta Isafas janhi:

Tsinhi na nd tté chojni que tsoyaoxin de ngagaha jna co rrondacho:
“Nchechjian ra nttiha para ixin jehe tti chonda cain joachaxin;
danttjehe ra nd nttiha nao.”

4 Lonttoe Juan diconchjian de Xehe cocamello, co cinturoen de roa, co jehe vane na
tipo de coxoali que dinhi langosta, co tsjén cormena que jehe vaguittja ngagaha jna
mé. > Vaqui chojni de ciudad de Jerusalén ngain Juan para vaquinhi na tti vandacho, co
vaqui cainxin chojni de ngain nonttehe Judea co cai cain chojni que vintte ngain rajna
que vintte chiaon de rio Jordan. ¢ Co are vaquendoenhe fiao na de cain tti jianha que
vanchehe na, cottimeja Juan vancheguitte na ngain rio Jordan.

7Pero are Juan vicon que atto tsje xifariseo co xisaduceo cjoi xa ngain para rrojiguitte
xa cai, jehe ndacho ngain xa:

—iJaha ra razé conché! ;Quensen jointtanoha ra ixin nchao setanha ra tti castigo
anto soji que jitonchian? 8 Chonda ra que sinchehe ra jian para que jamé sicon ni claro
que jaha ra ocoentoxinhi ra vida ra, ® co ndacheha ché ra: “Jan na razé Abraham na”; ixin
janha rrondattjo ra que hasta %o jihi Dios nchao sinchechjian %o chojni de razé Abraham.
10 Hacha ojf listo para tsonchinji nttd, co cain ntta que danjoha jian ttochjoin rrochinji
nttd mé co rroche ntta ngain Xohi. 11 Ndoa que jai janha rrinttaguitte jaha ra conixin
jinda, co mé jeho na sefial que ixin jaha ra ocoentoxinhi ra vida ra; pero tti tsi después de
janha, jehe sinttaguitte ra conixin Espiritu Santo co Espiritu mé tsiaho inchin Xohi para
sincheroa alma ra inchin oro toroaxin ngain Xohi. Jehe mé chonda icha tsje joachaxin
que janha, hasta que janha ni jiquininxinha na ni para tsjia catté. 12 Co jehe mé ochonda
palé nga réd para tsjendoaxin trigo para sachjehe trigo paja. Jehe tsenchjinha trigoe ngain
nchiandoha, co paja tsjaga ngain nd Xohi que Xonhi tiempo danga.

Are joiguitte Jests
(Mr. 1.9-11; Lc. 3.21-22)
13 Co Jesus joixin de Galilea para cjoi ngain rio Jordan, tti vehe Juan para que Juan
joincheguitte Jesus. 14Pero Juan choha para rrojincheguitte Jesus, co ndacho ngain Jesus:
—Jaha tti jiquininxin sincheguitte na janha; ;quedonda janha sinttaguitte jaha?
15 Pero Jesus ndacho:
—Pero jaxon sonttoha na jamé ixin jan na jiquininxin sonttoho na inchin rinao Dios.

Cottimeja Juan vitticaon. ¢ Co are joexin joiguitte Jesus, vachjenguixin de jinda.
Co rato mé ngajni xiré, co Jesds vicon Espiritu Santo de Dios que xincanji inchin nd
conttoanajni ngataha Jesus. 17 Cottimeja coinhi na tté Dios de ngajni, que ndacho:

—]Jehe jihi tti Xanhna que janha anto rinaho, co de ixin jehe Xan janha anto chahna.

4

Are inchinji joinao rrojincheyehe Jesus
(Mr. 1.12-13; Lc. 4.1-13)

1 Cottimeja jehe Espiritu mé joicao Jesus para ngagaha jna tti ji joxon nchise para que
inchinji rrojincheyehe Jesus.

2 Nttiha vehe Jests cuarenta nchanho co cuarenta ttie, co ngoixin tiempo mé jehe
joineha. Cottimeja jehe venhe jintta. 3 Cottimeja inchinji conchienhe ngain Jests para
rrojincheyehe, co ndacho ngain Jesus:

—Si ndoa jaha Xenhe Dios, ttetonha que %o tehe rrocjan %o niottja.

4Pero Jesus ndacho:

—Tti jitaxin Palabré Dios ndacho: “Chojni sinttechonxin na jeoha de tti jine na, sino
cai de cain palabra que Dios ndacho.”

5 Cottimeja jehe inchinji sajoicao Jesds para ngain ciudad de Jerusalén co nttiha
inchinji joinchecani Jests para ngataha tti nihngo icha importante ¢ Co nttiha ndacho
inchinji ngain Jesus:

—Si ndoa jaha Xenhe Dios, daritsingaxin de nttihi hasta tti nontte, ixin ndacho ngain
tti jitaxin Palabré Dios:

Dios tsetonhe dngel de jehe para senda jaha.
Cain angel mé rrocaha conixin ra
para que Xonhi tti tsonihi rottea de ixin %o.

7Jesus ndacho:

—Cai ndacho ngain tti jitaxin Palabré Dios: “Daqueha prueba ngain Dios tti chonda
joachaxin para ixin jaha.”

8 Cottimeja jehe inchinji sajoicao Jests para ngataha na jna anto noi. Co de nttiha
cjoagoexin inchinji Jesus cainxin nacién que ji ngoixin mundo co cain tti ¢hjoin que ji
ngain cain nacién mé. ° Co ndacho inchinji ngain Jesus:

—]Janha rrochjaha jaha cain ya si jaha sarittoxin nttajochjiha co sinchesayana janha.

10 Cottimeja Jests ndacho ngain inchinji:

—Sattjixin de nganji janha, Satanas, ixin ndacho ngain tti jitaxin Palabré Dios:
“Nchesayehe jeho Dios tti chonda joachaxin para ixin jaha, co jeho ngain jehe ditticaon
jaha.”

11 Cottimeja inchinji sacjoixin de ngain Jesus, co joi canxion angel de Dios para
joincheatendehe Jesus.

Jestis coexinhi X¢é ngain Galilea
(Mr. 1.14-15; Lc. 4.14-15)
12 Are Jesus conohe que Juan jiaxinhi ngain cércel, jehe sacjoi para nonttehe Galilea.
13 Pero jehe taveha ngain rajna Nazaret, sino que jehe sacjoi joiguehe ngain rajna
Capernaum, co mé nd rajna que ji ngandehe lago que dinhi Galilea ngain regioen Zabulén
co Neftali. 14Jamé joiconhe tti dindacho profeta Isafas:

15 Nonttehe Zabuldn co nonttehe Neftali
que te ngaca jinda que dinhi Galilea toenxin rio Jordan,

nonttehe Galilea tti te chojni que jeha judio.
16 Tti chojni que vintte inchin ngain tti naxin xehe, jai jehe na inchin nd Xohi
joinchengasafiehe na.
Co tti chojni que inchin ondavenhe pero jai
cjan xechon na ina.
17Desde are mé Jesus coexinhi ndache chojni de ixin Dios. Jehe vandacho ngain na:

—Ttentoxinhi ra de tti jianha que jaha ra tenchehe ra ixin Dios que ttjen ngajni otoin
tsetonha nganji ra.

Jests nichjé nd xi que vatse copescado
(Mr. 1.16-20; Lc. 5.1-11)
18 Jestis mero jidatto ngandehe lago que dinhi Galilea are jehe vicon y6 xi, co cayoi x{

mé ichd xa. N4 xa vinhi xa Simdn, co cai vinhi xa Pedro, co ind xa vinhi xa Andrés. Co
cayoi x{ mé vatse xa copescado, co rato mé tetjahngui xa nonchaha jinda. 1°Jestis ndacho

ngain cayoi x{ mé:

—Xacoi ra chjin na; jaha ra ttjejo ra copescado pero jai janha sinttacoanha ra quexén
tsjejo ra chojni para ixin Dios.

20 Co rato mé cointtohe na nonchaha co sajoicao na Jesus.

21 Nchion icha ndaha Jesus vicon iyd xi, co cayoi x{ mé ichd xa cai. Cayoi x{ mé xenhe
Zebedeo. Na xa vinhi xa Jacobo co ind xa vinhi xa Juan. Cayoi x{ jihi tate xa conixin
ndodé xa Zebedeo nga na barco tatetteyehe na nonchaha. Jests vayé na, 22 co ngain rato
mé cointtohe na ndodé na nttiha ngain barco mé co sarroé na Jesus.

Jests joinchecoenhe tsje chojni de ixin Dios
(Lc. 6.17-19)

23 Jests ngaria ngoixin nonttehe Galilea para joinchecoenhe chojni de ixin Dios ngain
cain nihngo que te nttiha. Jehe ndache na tti jian joajna de ixin quekén ttetonha Dios co
jehe vanchexingamehe cain chojni que vinttechonda quexeho chin. 24 Co hasta chojni
de ngoixin regioen Siria conohe na tti jian que vanchehe Jesus co joiaho na ngain Jests
cain chojni que vinttechonda quexeho chin; tti vinttechonda dolor ngain cuerpoe, tti
vinttechonda espiritu jianha, tti vinttechonda chin denda, co tti choha vaguinttequingui
rioho cuerpoe. Co Jesus joinchexingamehe cain chojni mé. 25 Co ngain tiempo mé tsje
chojni de tsje parte rroé na Jesus tti jehe savacji; chojni de Galilea, de ngoi regioen
Decépolis, de ngain Jerusalén, de Judea, co de toenxin rio Jordan.

5

Tsje nichja Jestis ngain chojni are ngain jna
1 Are Jesus vicon anto tsje chojni Xatte ngain, jehe coani ngain na jna para que jehe
nchao ndache cain chojni mé de ixin Dios, co are jehe nttiha, cain chojni que vacao vintte
na ngandanyji jehe. 2 Cottimeja jehe coexinhi ndache na janhi:

Quexehe chojni tti chonda ¢hjoin vida
(Lc. 6.20-23)
3—Anto ¢hjoin para ixin tti chojni que Xaxaon ixin rrogondehe na que Dios tsjenguijna
na, ixin chojni mé tequininxin na ngajni tti ttetonha Dios.
4’Anto chjoin para ixin tti chojni que techin de ixin anto tsje cosa jianha j{ ngataha
nontte jihi, ixin Dios sincheconsola chojni mé.
5’ Anto ¢hjoin para ixin tti chojni que dintteha orgulloso, ixin jehe na nisayé tti nontte
que Dios ndacho sanjo.
6’Anto ¢hjoin para ixin tti chojni que anto rinao sinchehe inchin ttetonha Dios, ixin
jehe Dios tsjenguijna chojni mé para sinchehe na jamé.
7”Anto ¢hjoin para ixin tti chojni que ttiaconoehe icha chojni, ixin Dios tsiaconoehe
chojni mé.
8’Anto ¢hjoin para ixin tti chojni que iXonhi jianha teca ixin chojni mé sicon na Dios.
9’ Anto ¢hjoin para ixin tti chojni que ttjenguijna icha chojni para tsetoha na, ixin Dios
sincheguinhi cain chojni mé xenhe jehe Dios.
10”Anto ¢hjoin para ixin tti chojni que anto tangui tonhe ixin jehe na tenchehe na
inchin rinao Dios, ixin chojni mé tequininxin na ngajni tti ttetonha Dios.
11’Co anto ¢hjoin para ixin jaha ra are chojni feo ndattjo ra na, co feo nchehe na nganji
ra, co ndattjo ra na tsje cosa que jeha ndoa para rroningacoanxin ra na ixin jaha ra

nichja ra joajnana janha. 12 Masqui jamé tsonha ra, jaha ra ¢hjoin tonoha ra co dintte
ra contento, ixin jaha ra sayehe ra jie premio ngajni. Ixin cai jafid feo joinchehe chojni
ngain cain profeta que joi icha saho que jaha ra.

Chojni que ditticaon Jesus inchin xijntta co inchin joadingasdn para ngain mundo jihi
(Mr. 9.50; Lc. 14.34-35)

13 Jaha ra inchin xijntta para ngain chojni ngataha nontte jihi. Pero si xijntta mé
ndarrocjan simple que ijeha xijntta, jquekén nchao sinchegonda chojni? Xijntta mé
iXonhi %é, jeho para singo ndaha co tsingachje chojni.

14°Co jaha ra inchin joadingasan para icha chojni de ngataha nontte jihi. Inchin na
ciudad que ji ngataha nd jna, cain chojni de cjin nchao siconxin na ciudad mé. 15 Ni
nd ldmpara are jinchengasan ¢hoha sehe ngaxinhi nd cajén ixin ldmpara mé chonda
que sehe noi para sinchengasenhe cain chojni que te ngain nchia. 16 Jamé jaha ra cai,
nchehe ra jian para que tti jian que jaha ra sinchehe ra, mé inchin joadingasan para
ngatto con cain chojni para que are jehe na sicon na tti jian que jaha ra sinchehe ra, jehe
na sinchecoanxinhi na Ndodd ra que ttjen ngajni.

Jests cjoagoe chojni quehe rrocho ley que vayé Moisés

17 Co Jesus ndacho cai:

—Xaxaonha jaha ra que janha joihi para jointtaxantte ley que vayé Moisés ni cain tti
ndacho cain profeta are saho; janha joiha para jointtaxantte cain mé, janha joihi para
joindattjo ra tti mero ndoa quehe rrocho cain mé. 18 Janha rrondattjo ra ndoa que cain
tiempo que sehe ngajni co nontte, ley mé rroxantteha ni rioho ni nd letra sachjeha hasta
tsoenja cain tti jitaxin ngain ley mé ixin cain mé chonda que tsonhe. 19 Mexinxin tti
chojni que ditticaonha quexeho parte que ley jihi ttetonha, masqui parte mé antoha
importante, co si chojni mé tsjagoe icha chojni para sinchehe na %ajeho, Dios rrondacho
que chojni mé antoha importante ngajni, tti ttetonha Dios. Pero tti chojni que ditticaon
cain tti ttetonha ley jihi, co jehe nchecoenhe icha chojni kajeho inchin jehe nchehe, Dios
rrondacho que ixin chojni mé anto importante na ngajni tti ttetonha Dios. 20 Ixin janha
rrindattjo ra, que sijahara sincheha raicha jian que cain ximaestroe ley mé co tti nchehe
cain xifariseo, jaha ra ¢hoha sintte ra ngajni tti ttetonha Dios.

Are Jesus ndache chojni quehe tsonhe chojni que tsofiaohe ché
(Lc. 12.57-59)
21’Jaha ra coinhi ra tti vitonhe nindogoelitoa ra Xanchjen janhi: “Dantsjeha ra vidé ind
chojni, ixin quexeho tti santsjehe vidé ina chojni, tti tjaya chonda que soenhe juzgado.”
22 Pero janha rrondattjo ra que quexeho tti tsofaohe ina chojni, tti tsoiao mé chonda
que soenhe juzgado. Co quexeho tti rrondache feo ind chojni, tti rronichja feo mé soenhe
juzgado de ngain tti juzgado que chonda icha tsje joachaxin nttihi ngataha nontte. Co tti
ncheguinhi ind chojni, tonto, tti ndacho mé chonda peligro de tsji ngacjan Xof infierno.
23 "Mexinxin are jaha tsjiho ofrenda ngain alté Dios para sanjo ngain, co rato mé
jaha rrokaxaon que ixin ind chojni ningaconha jaha, 24 nttiha ttinttohe ngaca altar tti
jaha sanjo ngain Dios, co ttji ngain tti chojni que ningaconha co nchetsenhe fiao que
itsonaoha nganji ni jaha ngain jehe. Cottimeja cjan jaha para danjo tti jaha rridanjo
ngain Dios.
25’Si ¢honja chojni sicho jie para ixin jaha, co tsjiho ngain juzgado, icha jian de ngatjao
nttiha jaha nchetsenhe fao chojni mé para que jehe sinttatjafiaha cain tti rrica, para que
jehe itsjioha ngain xijuez. Ixin si nahi, xijuez tsetonhe xa xipolicia para que tsiaxinha xa
jaha. 26 Co ndoa tti janha rrindattjo, que nttiha siaxinha hasta que tsjengaja hna cainxin
tomi que jaha rrica.

Are Jests ndache chojni que ixin jianha para nd xi sejoacaho xa ind nchi
27’Jaha ra ocoinhi ra ixin ley que vayé Moisés ttetonha janhi: “Dinttechincoha ra ind
nchi que jeha nchichiha ra.” 28 Pero janha rrindattjo ra que quexeho na x{ tsiaconhe ind

nchi, x{ mé rrocho que inchin ojoinchehe xa tti jehe xa Xaxaon xa ngain n¢hi mé de ngain
ansén xa.

29 "Mexinxin si jmacon sinttaXaxaon para sinchehe jianha, ncheha cosa mé masqui
hasta dantsjengui jmacon mé co danca ndaha, ixin icha jian sinchetjdn na parte de
cuerpoa co nahi ngoixin cuerpoa tsji ngain infierno. 30 Co si rd sinttaXaxaon de sinchehe
jianha, ncheha cosa mé masqui hasta tonchinji rd mé co danca ndaha, ixin icha jian
sinchetjan nd parte de cuerpoa co nahi ngoixin cuerpoa tsji ngain infierno.

Are Jestis ndacho de ixin tti chojni que dachjendehe ché
(Mt. 19.9; Mr. 10.11-12; Lc. 16.18)
31’Cai ndacho ngain ley que vayé Moisés: “Tti rinao sachjendehe nchichihi chonda

que sinchechjienhe n¢ha na %6n que setaxin que jehe ndoa ondavachjendehe ncha para
ngoixin vidé.” 32 Pero janha rrindattjo ra, que si na x{ sinao xa sachjendehe xa nchichihi
xa (co jeha ixin vittjaxin xa ncha tajijoacaho n¢ha ind x{,) xixihi n¢ha tti culpé ngattoxon
con Dios co por ixin tti sinchehe jehe xa, nchi sinchehe ncha jianha cai. Co x{ que jehe
ncha secao ncha después, sinchehe xa jianha cai ixin secao xa n¢hi mé.

Are Jesuis ndache chojni ixin nchejuraha

33 Cai ndacho Jesus:

—Cai jaha ra ocoinhi ra ixin vitonhe nindogoelitoa ra Xanchjen janhi: “Ttinttoeha
de nchehe tti jaha joincheprometé conixin na juramento de ixin nombré Dios.” 34 Pero
janha rrindattjo ra que Xonhi tiempo sinchejura ra. Nchejuraha ra de ixin ngajni ixin
nttiha tti ttjen Dios. 35Ni nchejuraha ra de ixin ngataha nontte ixin nttihi tti nchejogaxin
rotté Dios. Ninchejurahara de ixin Jerusalén ixin mé tti ciudad de Dios, tti Rey de cainxin
cosa. 3¢ Ni nchejuraha ra de ixin ja ra ixin jaha ra ¢hoha sinchettie ra ni sincheroa ra ni
nd Xaja ra. 37 Mexinxin icha jian jeho ndacho ra “jan” o “nahi” ixin si rrondacho ra icha,
mé tsixin de ngain inchinji.

Are Jesuis ndacho ixin tsjengueyexinha ni ind chojni que joinchehe jianha ngain ni
(Lc. 6.29-30)

38 ’Jaha ra ocoinhi ra quehe ttetonha ley que vayé Moisés: “Tti tsonchinga jmacon nd
chojni, cai jehe chonda que rrochinga jmacon. Co tti sanqué neno nd chojni, cai jehe
chonda que setsinga neno.” 39 Pero janha rrindattjo ra que ncheha ra jamé ngain tti
chojni que sinchehe jamé nganji ra. Sino que, si ¢honja chojni rroxanguiha ra nd manazo
ngé con ra, dittoaxin ra para rroxanguiha ra ind manazo. #° Co si ¢honja chojni sicho jie
para ixin jaha ra co sinao na santsjaha ra na camisa ra, jaha ra dittoaxin ra danjo ra hasta
chamarrd ra cai. 4! Si ¢honja chojni tsetonha que jaha ra tsjiho ra na carga y6 kilémetro,
jaha ra dittoaxin ra ttjiho ra carga mé hasta né kilémetro. 42 Co quexeho chojni que
sanchiaha ra né cosa, jaha ra chjehe ra; co ndachoha ra nahi ngain chojni mé.

Are Jesus ndacho chonda que sinao ni chojni que ningaconhe ni
(Lc. 6.27-28, 32-36)
43’Caijahara ocoinhi ra ixin ley que vayé Moisés janhi ttetonha: “Rinao chojni amigoa
co ningaconbhe tti chojni que ningaconha jaha.” 44 Pero janha rrindattjo ra que rinao ra
tti chojni que ningaconha ra, co nichja ra jian de ixin tti chojni que nichja jianha de ixin
jaha ra co nchehe ra jian ngain tti chojni que ningaconha ra, co nchetsenhe ra fiao Dios
que jehe sinchehe jian ngain tti chojni que feo ndattjo ra co nchehe feo nganji ra. 45Jana
sinchehe ra para que sintte ra ndoa xenhe Ndoda ra que ttjen ngajni. Ixin jehe Ndo mé
tti rroanha nchanho para nchengasafiehe cain chojni, tti chojni que nchehe jian co tti
chojni que nchehe jianha, co jehe Ndo tti rroanha ¢hin para cainxin chojni cai, tti nchehe
jian co tti nchehe jianha. 46 Ixin si jaha ra rinao ra jeho tti chojni que jehe rinao ra jaha
ra, Xonhi premio sayehe ra ixin hasta tti chojni que chonxinha de ixin Dios cai nchehe
jamé, inchin cain xicobrador de impuesto. 47 Co si jeho amigoa ra rronichjehe ra, cai mé
;quehe jian sinchehe ra? ixin hasta tti chojni que chonxinha de ixin Dios nchehe na jamé

cai. 48 Nchehe ra de que dintte ra chojni jian, jand inchin Ndodd ra que ttjen ngajni jehe
Ndo jian Ndo.

6

Are Jests ndacho ixin chonda ni que tsjenguijna ni chojni noa

1’Nchehe ra tti jian jeoha are tatetsjehe icha chojni para que jehe na sicon ra na co
rroXaxaon na ixin jaha ra anto jian ra. Si jamé sinchehe ra, Ndodd ra que ttjen ngajni
xonhi tsjengaha ra Ndo hna. 2 Mexinxin are jaha ra tsjenguijna ra chojni noa, ttequinha
ra ngain cainxin chojni inchin nchehe canxion chojni are ngain nihngo Israel co nga
nttiha. Chojni mé ndacho ixin nchehe na jaid para ixin Dios, pero ndoaha; chojni mé
nchehe na jafid para que icha chojni rronichja na jian de ixin chojni mé. Pero janha
rrindattjo ra que Dios Xonhi tsjenguehe hna chojni mé ixin ojoacha de tti jian que nichja
icha chojni por ixin jehe. 3 Mexinxin jaha ra are tsjenguijna ra chojni noa, Xonhi chojni
ttequinhi ra, ni chojni icha amigoa ra ndacheha ra. 4 Rrocho que ttjenguijna ra chojni
mé, pero jimao. Co Ndodd ra que ttjen ngajni sicon Ndo tti jaha ra sinchehe ra; co jehe
Ndo tsjengaha ra Ndo hna.

Jests cjoago quexén sinchecoanxinhi ni Dios
(Lc.11.2-4)

5 Co Jesus ndacho cai:

—Are jaha ra sinchecoanxinhi ra Dios, ncheha ra inchin nchehe tti chojni que
nchekoxinhi na nchecoanxinhi na Dios tatengattjen na ngaxinhi nihngo co ngain
esquiné nttiha, para que icha chojni sicon na. Chojni mé ndacho na ixin nchehe na jafia
para ixin Dios, pero ndoaha. Janha rrindattjo ra que Dios tsjengueha hna chojni mé tti
jehe natenchehe na, ixin ochonda na tti sacha na. ® Mexinxin are jaha ra sinchecoanxinhi
ra Dios, dixinhi ra nchiandoi ra co ttejehe ra puerté nchia co nchecoanxinhi ra Dios
Ndoda ra que ttjen nganji nttiha, jaho ra conixin jehe Ndo. Co Dios tti sicon tti jaha
ra tenchehe ra, co jehe Ndo tsjengaha ra Ndo hna.

7’ Are jaha ra sinchecoanxinhi ra Dios cjantaonha ra de nichja ra tti palabra que Xonhi
%¢, inchin tti chojni que chonxinha de ixin Dios, ixin jehe na Xaxaon na que Dios sinchehe
caso cain tti jehe na tendacho na ixin anto tsje tenichja na. # Mexinxin jaha ra nchehara
inchin nchehe jehe na, ixin Ndoda ra que ttjen ngajni onohe Ndo quehe rrogondaha ra
icha saho que jaha ra sanchiehe ra Ndo. 9 Mexinxin jaha ra nchecoanxinhi ra Ndo janhi:
Padre soixin que ttjen ngajni,
nombrea soixin jiquininxin tsosayehe.

10 Siquetonha nttihi soixin.

Co tsonhe inchin soixin rinao nttihi ngataha nontte, jaiia inchin tonhe nttiha ngajni.

1 Chjana ra jai tti sine na que rrogondana na.

12 Nchetjanana ni ra tti jlanha que jointtaha na, jaid inchin janha na jointtatjafid na tti
chojni que joinchehe jianha nganji na.

13 Nchegattoha ni ra tangui; tanchjandaha ni ra ngain tti jianha.

Ixin soixin tti ttetonha co soixin tti chonda cainxin joachaxin co gloria para cainxin
tiempo. Amén.

14’[xin si jaha ra nchetjafiehe ra tti chojni que nchehe jianha nganji ra, Ndoda ra que
ttjen ngajni sinttatjanaha ra Ndo jaha ra cai. 15 Pero si jaha ra nchetjafieha ra chojni
mé, Ndodd ra que ttjen ngajni cai ¢hoha sinttatjafiaha ra Ndo cain tti jianha que jaha ra
nchehe ra.

Are Jestis ndacho queXén sinttecjdfio ni
16 Co Jesus ndacho cai:
—Are jaha ra sinttecjafo ra para ixin Dios, dinttechinha ra inchin tti chojni que
ncheha inchin ndacho. Chojni mé ndacho na ixin tecjafio na para ixin Dios pero nahi,
ixin chojni mé dinttechin na para que icha chojni dicon que ixin jehe na tecjafio na. Pero



SAN MATEO 6:17 9 SAN MATEO 6:34

janha rrindattjo ra seguro que chojni mé Dios Xonhi tsjenguehe na hna ixin ochonda na
tti sacha na. 17 Pero jaha ra are sinttecjafo ra para ixin Dios, tontti ra jinda nga con ra
co nchejinji ra ja ra jian, 18 para que icha chojni rrokaxaonha na que ixin jaha ra tecjafio
ra para ixin Dios. Jeho Ndod4 ra que ttjen nganji tsonohe Ndo, co jehe Ndo tsjengaha ra
Ndo hna.

Cosa rentte que rrochonda na ngajni
(Lc.12.33-34)

19 Cai ndacho Jesus:

—Datseha ra tsje cosa nttihi ngataha nontte, nttihi tti ndattjehe cochi co nttihi tti
cain cosa ndaditjan, co nttihi tti ji tti chehe que tté cain cosa. 20Icha jian datse ra tsje
cosa para ngajni, nttiha tti Xonhi cochi ji para tsjehe cain cosa, ni cain cosa diha chjin,
ni tti chehe coha nttiha para tsé. 2! Ixin ngain lugar tti jaha ra rrochonda ra cosa icha
importante para ixin jaha ra, cai nttiha sehe joarrixaoan ra co ansean ra.

Jmacon ni, mé tti lamparé cuerpoe ni
(Lc. 11.34-36)

22 Cai ndacho Jesus:

—Jmacon ji inchin néd ldmpara ngain cuerpoa. Mexinxin si jmacon jian, cai ngoixin
cuerpoa rrochondajoadingasan. Rrocho si joadingasan que Dios rroanha ji ngain ansean,
jaha nd chojni jian. 23 Pero si jmacon jianha, cai ngoixin cuerpoa ji ngain tti naxin xehe.
Rrocho que si coha nganyji tti joadingasan que Dios rroanha, jaha inchin chojni chejo ixin
¢hoha dicon nttié Dios. jCo tti naxin xehe mé anto jianha para ixin jaha!

Chonda que icha sinao ni Dios que tomi
(Lc.16.13)
24"Xonhi chojni nchao sinchehe %¢é yé xinajni ngain nacoa tiempo, ixin icha sinao n4
xinajni co rroningaconhe ind xinajni, o icha sitticaon ngain na xinajni co ngain ind xa
isincheha caso. Jafia cai ¢hoha sinao ni tomi co sinao ni Dios ngain nacoa tiempo.

Dios jinda cain xenhe
(Lc.12.22-31)

25 Cai ndacho Jesus:

—Co janha rrindattjo ra que taha ra joachjaon de ixin tti sintte ra co de ixin tti sihi
ra para sinttechonxin ra, ni taha ra joachjaon de ixin lontto para sinttengaha ra ixin
icha rentte vidé ni que tti jine ni, co icha rentte cuerpoe ni que lonttoe ni. Ixin Dios
chjé ra vida que techonxin ra, mexinxin jehe tti rrochja ra cain cosa que rrogondaha ra
ngain vida jihi. 26 Tsjehe ra que cain conttoa que tjaganga va ngataonhe chintto; jehe va
%onhi ttenga va ngataon jngui, co jamé Xonhi cosecha tsin va, ni ttenchjianha va cosecha
ngain nd nchia. Pero masqui jamé, Ndoda ra que ttjen ngajni danjo Ndo tti jine cainxin
coxigochjan mé. Co jaha ra seguro que icha rentte ra que cain coxigochjan mé. 27 Co jaha
ra masqui anto tsa ra joachjaon pero ¢hoha sahngui ra ni irioho metro icha de tti jininxin
ra.

28 7;Quedonda jaha ra anto ta ra joachjaon de ixin lontto? Xaxaon ra jian quekén
dangui cain tsjo ngataon jngui que cain tsjo mé ncheha tsjo Xa, ni tajinha tsjo chjon.
29 Co ni rey Salomdn, que jehe anto ¢hjoin vaguitsa, pero %Xonhi tiempo jehe vetsd icha
¢hjoin que cain tsjo. 30 Si Dios jafid nchetsa cain ca que jeho jai ji ca ngataon jngui co ndoe
ondarroxema ca co rroche ca ngain ¥ohi, mexinxin Dios sinchehe icha jian nganji jaha ra
masqui Xa ditticaonha ra jian ngain Dios. 31 Mexinxin taha ra joachjaon ni tendachoha
ra: “;Quehe sontte na? o ;jquehe sonho na? o ;quehe lontto sitoxianxin na?” 32Ixin cain
icha chojni cain jihi tti taxin na joachjaon, pero jaha ra chonda ra nd Ndoda ra que ttjen
ngajni co jehe Ndo onohe Ndo que jaha ra jan rrogondaha ra cain cosa jihi. 33 Mexinxin
cain tiempo ditticaon ra cain tti jehe Ndo ttetonha Ndo, co nchehe ra tti jehe Ndo rinao
Ndo, co jamé sayehe ra cain cosa jihi. 34 Co taha ra joachjaon de ixin quekén sinchehe ra

ndoe, ixin ndoe tsiaho 0jé problema. Nchanho co nchanho chonda problemé, pero jaha
ra chonda ra confianza ngain Dios ixin jehe tti sinttaXaxaon ra quehe sinchehe ra.

7

Ncheha ra juzgado ind chojni
(Lc. 6.37-38, 41-42)
1’Ncheha ra juzgado iné chojni para que Dios sincheha juzgado nganji ra. 2 Ixin jehe
sinttajuzga jaha ra Xajeho inchin jaha ra nchejuzguehe ra icha chojni, co jehe sinchehe
nganji ra inchin nchehe jaha ra ngain icha chojni. 3 ;Que%én nchao sicon ra tti anto
nchin caxineno que jingangui jmacon ind chojni, co diconha ra tti caxineno anto jie que
jingangui jmacon ra jaha ra? 4Si jaha ra jingangui na caxineno anto jie ngangui jmacon
ra, jquexén nchao rrondache ra ina chojni: “Tanchjanda na santsjenguiha caxineno que
jingangui jmacon”? 5 {Jaha ra tti chojni que ncheha tti ndacho! Saho dantsjengui ra tti
caxineno anto jie que tengangui con ra, co jamé nchao sicon ra jian para santsjengui ra
tti caxineno nchin que jingangui jmacon ina chojni.
6’Ncheha ra sigue ndacho ra joajné Dios ngain tti chojni que anto ¢hintto inchin conia
ixin joajna mé anto jian co jehe chojni mé puede rrocjancoa na nasoenxon ra na. Ni
ncheha ra sigue ndacho ra joajné Dios ngain tti chojni que deporsin nchexoxinhi nchehe
jianha, ixin chojni mé te inchin cocochi co joajné Dios inchin perla que anto fino, co jehe
na sincheha na caso, inchin are cocochi ttingachjexon va noa co jineha va.

QueXén sanchia cosa de ngain Dios
(Lc. 11.9-13; 6.31)
7’Danchia ra co Dios rrochja ra. Ttjé ra co sinchi ra. Dinga ra puerta co puerta mé
rroxiré. 8 Ixin tti chojni que danchia dayé; co tti chojni que ttjé, jehe dittja; co tti chojni
que dinga puerta, xiré puerta mé para ixin jehe.
97;Ixin apoco ¢honja de jaha ra nchao rrochjehe ra xanha ra na xo are sanchiaha ra
xan niottja? 10 ;0 apoco nchao rrochjehe ra xan nttaohe conché are sanchiaha ra xan
nttaohe copescado? 11 Jaf4, si jaha ra que jeha jian ra noha ra danjo ra cosa jian ngain
xanha ra, mexinxin Ndodd ra que ttjen ngajni seguro rrochja ra Ndo cosa jian jaha ra %o

sanchiehe ra Ndo.
12 "Mexinxin cainxin tiempo nchehe ra ngain icha chojni inchin jaha ra rinao ra

sinchehe jehe na nganji ra, ixin jamé ttetonha ley que vayé Moisés co cain tti dicjin
cainxin profeta are saho.

Tti puerta jno
(Lc.13.24)
13’Para tsji ra ngajni chonda que sixinxin ra de ngain tti puerta jno, ixin tti puerta ton
co tti nttiha ton, mé tti sattjixin tsje chojni ngain infierno. 4 Pero tti puerta co tti nttiha
que satsjixin chojni para ngajni, cayoi mé nojno, co tsjeha chojni chonxin puerta mé co
nttiha mé.

Nttattochjoin datsoan ni ntta de ixin ttochjoin ntta
(Lc. 6.43-44)
15"Ttjiho ra cuidado de ixin tti chojni mentiroso que ndacho na ixin jehe na nichja na

de ixin Dios pero ndoaha. Jehe na ndacho na jana de ngain rroha na pero de ngain ansén
najehe najianha nainchin coxigo ¢hintto ngagahajna. 16 Jaha ra nchao satsoan ra chojni
mé de ngain tti jehe na nchehe na ixin inchin nttanchaha ¢hoha sinchian ntta uva, ni
canchaha ¢hoha sinchian ca higo, 17 jaia cai cain nttattochjoin jian danjo ntta ttochjoin
jian, co tti nttattochjoin que Xonhi %é danjo ntta ttochjoin que Xonhi Xé. 18 Nttattochjoin
jian ¢hoha sanjo ntta ttochjoin que Xonhi %Xé ni cai nttattochjoin que Xonhi %é ¢hoha
sanjo ntta ttochjoin jian. 1° Cain nttattochjoin que danjoha ttochjoin jian ¢hinji ntta mé
co che ntta ngain Xohi. 20 Co jamé jaha ra rrochonxin ra chojni mé de ngain tti jehe na
nchehe na.

Cainxinha chojni tsji na ngajni tti ttetonha Dios
(Lc. 13.25-27)

21 ’Cainxinha chojni que ndachjenji na janha: “Soixin, Soixin”, tsji na ngajni tti
ttetonha Ndodana, sino que jeho tti chojni que nchehe cain tti rinao Ndodana que ttjen
ngajni. 22 Are ts{ nchanho mé, tsje chojni rrondachjenji na janha: “Soixin, Soixin, janha
na ndattjan na chojni de ixin soixin, co ngain nombrea venguixin na espiritu jianha de
ngaxinhi cuerpoe tsje chojni, co de ixin nombrea jointtaxin na tsje milagro.” 23 Pero
ngain nchanho mé janha rrondattjan na: “Janha %Xonhi tiempo joatsoan jaha ra inchin
chojnina. Sattjixin ra de nganji janha, jaha ra %o joinchehe ra jianha.”

Tti nchia que jingattjen ngataha ttjao co tti nchia que jingattjen ngataha nchise
(Lc. 6.47-49; Mr. 1.22)
24’Jafid mexinxin tti chojni que ditticaon na janha co nchehe tti janha ndachjan, chojni
mé inchin nd x{ que Xaxaon jian para joinchechjian nchiandoha ngataha ttjao. 25 Co are
jof ¢hin, coyé jinda ngain rio, co cjoa ¢hintto soji ngain nchia mé, pero nchia vetsingaha
nchia ixin soji jingattjen nchia ngataha ttjao. 26 Pero tti chojni que ttinhi tti janha
ndachjan co ncheha jamé, chojni mé inchin tti nd xi que Xonhi %é tti jehe xa Xaxaon xa
ixin dinchechjian xa nchiandoha xa ngataha nchise. 27 Co are jof ¢hin, coyé jinda ngain
rio, co cjoa chintto soji, nchia mé cjamangui nchia. Co mé anto tangui para ixin xi mé.
28 Are Jesus joexin nichja cain jihi, cain chojni que tettinhi nttiha vinttegoan na
admirado de ixin tti ndacho Jesus, 29 ixin Jesus ndacho ngain na conixin anto tsje
joachaxin, co jeha inchin cain ximaestroe ley.

8

Jests joinchexingamehe nd tti vechonda lepra
(Mr. 1.40-45; Lc. 5.12-16)

1 Are Jesus vaniaxin de ngain jna mé, anto tsje chojni rroé. 2 Co conchienhe nd x{ que
veninxin chin dinhi lepra. X{ mé vettoxin nttajochjihi xa ngattoxon con Jesus co ndacho
Xa:

—Si rinao soixin, nchao nchexingamana de ixin chin que janha rrichonda.

3 Cottimeja Jesus catte x{ mé co ndacho ngain xa:

—]Jan, rinaho. Co jaxon oxingamaha jaha.

Co are Jests ndacho yd jehe tti venihi mé xingamehe de ixin tti chin que jehe vechonda.
4 Co Jests ndacho ngain tti xi mé:

—Tsjenxin, Xonhi chojni ndache. Jeho ttji co tonchienhe ngain xiddna para que jehe
xa sicon xa ixin jaha oxingamaha, co danjo para ixin Dios inchin ttetonha ley que vayé
Moisés, para que cain chojni nttiha tsonohe na que jaha oxingamaha de ixin tti chin que
joarichonda.

Jests joinchexingamehe nd xanxt, xinchehe Xé nd xicapitdn romano
(Lc.7.1-10)

5 Are joigaha Jesus rajna Capernaum, na xisoldado capitdn romano conchienhe xa co
joinchetsenhe xa fiao Jesus, ¢ co ndacho xa:

—Nttatsanha fiao soixin nchexingamehe na xinchehe kana ixin nihi xa. Tajitsinga xa
ngain nchia co ¢hoha ttingui xa co cai anto jittin xa.

7Jests ndacho:

—]Janha tsji sinttaxingama x{ mé.

8 Co xicapitdn mé ndacho xa:

—Nttatsanha fiao soixin, janha ni jiquininxinha na para soixin sixinhi nchiania. Jeho
rinaho janha que soixin ttetonha co xinchehe Xana orroxingamehe xa. 9 Janha nona
jamé ixin janha ditticanho cain tti ttetonna xichonda icha tsje joachaxin que janha, co
cai janha chonda joachaxin de ttetoan cain xisoldadona. Are janha ndattjan nd de jehe
xa que tsji xa quexeho parte, jehe xa ttji xa. Co are ndattjan xa que tsf xa, jehe xa tt{ xa.
Co are ttetoan na de xinchehe kXana de sinchehe xa quexeho Xa, jehe xa nchehe xa Xa mé.

10 Are Jesus coinhi jihi jehe goan admirado co ndacho ngain chojni que jidicao:

—Janha rrindattjo ra ndoa que cainxin rajna de Israel Xonhi chojni vetan janha que
anto jian ditticaon inchin x{ jihi. 1 Janha rrondattjo ra que tsje chojni de icha nacién
inchin xisoldado romano jihi tsji na siguintte na ngain Abraham, co Isaac co Jacob nttiha
ngajni tti ttetonha Dios. 12 Co tsje chojni Israel que tequininxin tsji nttiha, pero tsjiha
na nttiha ixin Dios rrorroanha na ngain tti naxin xehe, nttiha tti puro rrotsjanga na, co
hasta sinetaon neno na.

13 Cottimeja Jests ndacho ngain xicapitdn mé:

—Sattji nchiandoi, co tsonhe inchin jaha ditticaon.

Co xinchehe %é mé xingamehe xa ngain rato mé.

Jestuis joinchexingamehe jannché Pedro
(Mr. 1.29-31; Lc. 4.38-39)
14Jests cjoi nchiandoha Pedro, co nttiha vicon Jesus jannché Pedro tajitsinga jan de
ixin soa. 15Jesus jeho tsehe ra jan co ondavachjehe jan soa que veya jan, co vingattjen
jan para joincheatendehe jan na.

Jesus joinchexingamehe tsje chojni nihi
(Mr. 1.32-34; Lc. 4.40-41)

16 Co are ondaconaxin xehe, tsje chojni joiaohe na Jesus tsje chojni que chonda espiritu
jianha, co jehe, conixin nacoa palabra que jehe nichja, vengui cain espiritu jianha mé.
Co cai ngain rato mé jehe joinchexingamehe cainxin chojni nihi que conchienhe ngain.
177ihi conhe para que joiconhe tti dindacho profeta Isafas are jehe dicjin: “Jehe mismo
vayé chinha na co sajoicao tti anto ttin cuerpoa na.”

Tti chojni que joinao rrogacao Jests
(Lc.9.57-62)

18 Are Jesus vicon que anto tsje chojni Xatte ngain, jehe coetonhe chojni que vacao para
vatto na conixin jehe para toenxin lago. 1° Co ngain rato mé conchienhe na ximaestroe
ley Israel ngain Jesus co ndacho xa:

—DMaestro, janha rinaho sacjin na tti soixin sacji.

20 Jesuis ndacho:

—Cain condanika chonda va cuevé va co cain conttoa chonda va caqué va; pero janha,
tti X{ que joixin de ngajni, chondaha ni ttiné sarichin.

21Co ind de tti chojni que vacao Jesus ndacho:

—]Janha jan sacjin na, pero chonna na hasta ndasenja ndodana para que janha tsjava

ndo.
22 Co Jesus ndacho:

—Chjin na co tanchjanda tti chojni que ditticaonha na janha tsjava ché na.

Jestis tajoaquehe ¢hintto conixin olé lago
(Mr. 4.35-41; Lc. 8.22-25)
23 Cottimeja Jesus conixin chojni que vacao coani na na barco co sacjoixin na de nttiha.
24 Co are ongataonhe jinda mé, cjoa né chintto anto soji que tsin olé jinda que hasta
cjoanotaon barco mé. Co Jesus tajijoa ngaxinhi barco hora mé. 25 Cottimeja cain chojni
que joicao cjoi na joinchexingamehe na Jests co ndacho na ngain:
—Nttatsanha na fiao soixin, tanchjandaha ni ra ndasenhe na ixin barco ndajixincan-
jingui jinda.
26 Jesus ndacho ngain na:
—;Quedonda anto Xaon ra? {Jaha ra antoha jian ditticaon ra tti janha ndattjo ra!
Cottimeja vingattjen Jesus co nichjé ¢hintto conixin jinda, co ngain rato mé tavehe
¢hintto conixin jinda. 27 Co cain chojni mé vinttegoan na admirado, co vinttendacho na:
—;Quehe joachaxin chonda x{ jihi que hasta ¢hintto co jinda ditticaon tti ndacho xa?

Xi de ngain nonttehe Gadara que vinttechonda espiritu jianha
(Mr. 5.1-20; Lc. 8.26-39)

28 Are Jesus joiji toenxin lago mé ongain nonttehe Gadara, y6 xi vinttegachjexin xa
de ngaxinhi cueva tti vaguittohe cuerpoe chojni que ndavaguenhe ngain tiempo mé.
Co xi mé vintteconchienhe xa ngain Jests. Cayoi x{ mé vinttechonda xa espiritu jianha
ngaxinhi cuerpoe xa, co anto chintto vintte xa que ni Xonhi chojni nchao vagattoxin
ngain lugar mé. 29 Co vinttendacho xa sén:

—;Quedonda joihi nganji na, jaha Jesus, Xenhe Dios? jXa jeha tiempo para que jaha
sincheguetan ni ra tangui!

30 Co nonttiha chiaon rridinttene anto tsje cocochi. 3! Co cain espiritu jianha
joinchetsenhe fiao Jesus co ndacho:

—Si senguixin na de ngaxinhi cayoi cuerpo tehe, nttatsanha na fiao tanchjanda na
sixinhi na ngaxinhi cocochi taha.

32 Cottimeja Jesus ndacho:

—]Jén, diguixinhi ra nttiha remé.

Co cain espiritu jianha vachjexin de ngaxinhi cayoi cuerpoe xi mé co savixinhi
ngaxinhi cain cocochi mé. Cottimeja cain jehe va ndavinttecoloco va co coinga va
xincanji va ngain na lago nttiha, co nttiha joingui va jinda co nttiha ndavintteguenxin
cainxin va ixin vinttecjonhe va jinda.

33 Co tti chojni que vaquingaria cain cocochi mé vintteXaon na co coinga na cjoi na
ngain rajna que ji icha chian para joindacho na tti conhe cain cocochi, co tti conhe ngain
cayoi xi que vinttechonda espiritu jianha. 34 Cottimeja cain chojni de ngain rajna mé
vinttecji na tti ji Jesds. Co are vicon na Jesus, jehe na joinchetsenhe na fao Jests que
satsjixin de ngain nonttehe na.

9

Jesus joinchexingamehe nd xi que ¢hoha vacji
(Mr. 2.1-12; Lc. 5.17-26)

1 Cottimeja Jesus coani barco ind co sacjoi para toenxin jinda ngain rajna Capernaum,
rajné Jesus tiempo mé. 2 Nttiha joicaohe na Jesus na tti x{ que ¢hoha vacji, tajitsingataha
xa na camilla. Are Jesuds vicon que cain chojni que joicao tti nihi mé chonda seguro que
Jesus sinchexingamehe jehe tti nihi mé, Jests ndacho ngain tti nihi:

—Xaonha, janha ojointtatjafiaha cain tti jianha que jaha rrica.

3 Co cainxin ximaestroe ley Israel que te nttiha vinttexaxaon xa: “Nchaoha tti jinichja

x1 jihi; Dios tsofiaohe xa.” 4 Pero Jesus ovenohe tti texaxaon xi mé, co jehe ndacho ngain
Xa:
—;Quedonda anto jianha tti jaha ra Xaxaon ra? 5 ;Quexehe tti icha tanguiha rrochjan:

“Ovitjafiaha jaha cain tti jlanha que joinchehe”, o rrondachjan: “Dingattjen co sattjixin
rottea”? ¢ Nchao remé, janha tsjagoha ra que janha, tti Xi que joixin de ngajni, chonda
joachaxin nttihi ngataha nontte para nttatjana chojni tti jianha que nchehe na.

Cottimeja ndacho Jesus ngain tti choha vacji mé:

—Dingattjen co tsinhi camilla co sattjixin rottea para nchiandoi.

7 Co ngain rato mé jehe tti choha vacji, vingattjen co sacjoi para nchiandoha. 8 Co cain
chojni que te nttiha are vicon na milagro jihi, jehe na vintteXaon na co ndacho na que
ixin Dios jian ixin joanjo joachaxin mé ngain chojni.

Jesus nichjé Mateo
(Mr. 2.13-17; Lc. 5.27-32)

9 Cottimeja Jesus sacjoixin de nttiha, co ngatja nttiha Jesus vicon Mateo taji ngaca
mesa tti jinchexin cobro cain impuesto. Co Jests ndacho ngain:

—Xacoi, chjin na.

Co ngain rato mé jehe Mateo vingattjen co sacjoi conixin Jesus.

10 Co después JesUs tajine ngain nchiandoha Mateo. Co nttiha conchienhe tsje
xicobrador de impuesto, co icha chojni que nchehe jianha, co cain nimé joine na
ngain mesa conixin Jesds conixin cain chojni que jehe vacao. ! Pero canxion xifariseo
vintteguicon xa jihi, co después vinttejanchiangui xa ngain tti chojni que vacao Jesus co
vinttendacho xa:

—;Quedonda ximaestroa ra jinecaho xa cain xicobrador de impuesto, co icha chojni

que nchehe jianha?

12Jesus coinbhi jihi, co jehe ndacho ngain xa:

—Chojni que niha, chojni mé rrogondeha xinchekoan, jeho tti chojni nihi, mé tti
rrogondehe xinchexoan. 13 Sattji ra co diquinxin ra quehe rrocho tti parte ngain Palabré
Dios que jitaxin: “Janha rinaho que jaha ra tsiaconoehe ra chojni, co nahi ixin sonhe
ra coxigo para tsin ra para ixin janha.” Mexinxin janha joiha para joinichja chojni jian,
sino que janha joihi para joinichja chojni jianha para que tsentoxinhi na de tti jehe na
tenchehe na.

Are joanchianguihi na Jesus ixin quedonda chojni jehe dinttecjafioha na
(Mr. 2.18-22; Lc. 5.33-39)

14 Cottimeja chojni que vacao Juan, tti vancheguitte chojni, conchienhe na ngain Jesus
co ndacho na:

—;Quedonda janha na, conixin cain xifariseo anto dinttecjafio na para ixin Dios, co
chojni que ¢hjiho jaha dinttecjafioha na?

15 Jesuis ndacho ngain na:

—;Apoco cain chojni que ttji ngain na vandango tti tottehe na nchao sinttecjafio na
si xinovio Xa j{ xa ngayehe na? Pero, jan, tsi tiempo que xinovio satsjixin xa de ngain na,
cottimeja jehe na sinttecjafio na.

16 "Xonhi chojni tteyehe lontto naroa ngain rioho lontto nttaxi, ixin lontto naroa
ndadixehe co ndattinchje lontto nttaxi, co tti diguichje icha tojie. 17 Ni cai Xonhi chojni
ttequia Xan que jidatsoxinhi ngd nd roanxan nttaxi ixin Xan mé anto daca tsonchintaon
Xan roanxan mé, co cayoi cosa mé ndasitjan. Mexinxin Xan que jidatsoxinhi siquia Xan
ngain na roankan naroa para que sitjanha cayoi cosa mé, ixin roankan mé sichjeha co
Xan mé singoha Xan. Jand tti costumbre que jaha ra chonda ra jiha de acuerdo ngain tti
janha rrindattjo ra.

Are xingamehe xannchichjenhe Jairo conixin tti nchi que catte lonttoe Jestis
(Mr. 5.21-43; Lc. 8.40-56)

18 Jests Xa jindacho cain palabra ya are joi na xi que ttetonha ngain nihngo nttiha.
Vettoxin nttajochjihi xa ngain Jesus co ndacho xa:

—Na xannchichjanhna jaxon joexin ndavenhe xan. Pero si soixin sihi co tsin ra
ngataha xan, jehe xan rrocjan rroxechon xan ina.

19 Jests vingattjen co sajoicao xi mé conixin tti chojni que vacao. 20 Co are ongatja
nttiha conchienhe na nchi que ovechonda tteyé nano que veguenguihi ncha jni. Jimao
conchienhe ncha toenxin Jesus co catte ncha ngandehe tti manta que jitsd, 2! ixin jehe
ncha Xaxaon nc¢ha: “Conixin jeho rrocatte lonttoe Jesus, janha rroxingamana.” 22 Pero
Jesus ngaria co jehe vicon n¢hi mé, co ndacho ngain ncha:

—Xaonha, jaha oxingamaha ixin vitticaon.

Co desde ngain rato mé, nchi mé ondaxingamehe ncha.

23 Co después are Jesus joiji ngain nchiandoha x{ que vaquetonha ngain nihngo, Jests
vicon que onttiha te ximusico para sasicjava na xannchichjan mé. Co icha chojni anto
tetsjanga na. 24Jesus ndacho ngain na:

—Dachjexin cain ra de nttihi, ixin xannchichjan ya jeha ndadiguenhe xan, jeho tajijoa
Xan.
Cain chojni nttiha cjoanoa na Jesus ixin jehe ndacho jafid. 25 Pero jehe coetonhe na

que vachjexin na de nttiha, cottimeja jehe joixinhi co tsehe rd xannchichjan mé, co jehe

xan vingattjen xan. 26 Co ngoixin regién mé anto daca conohe chojni de ixin tti milagro
jian que joinchehe Jesus.

Jesus joinchexingamehe yé xi que vaguiconha
27 Are Jesus sacjoixin de nttiha, rroé yé xi que vaguiconha co vinttendacho xa sén:
—iTtiaconoana ni ra soixin, tti razé David co tti chonda joachaxin que vechonda rey

David!
28 Co are Jesus joixinhi nchiandoha, jehe cayoi tti vaguiconha mé vintteconchienhe

ngaca Jesus co jehe joanchianguihi cayoi x{ mé:

—;Aditticaon ra que janha nchao sinttaXoan jmacon ra?

Cayoi xi mé ndacho xa:

—]Jan ditticanho na que soixin nchao sincheXoanna ni ra.

29 Cottimeja Jesus catte ngataha jmacon cayoi x{ mé co ndacho:

—Tsonhe inchin jaha ra ditticaon ra.

30 Co ngain rato mé ndaxingamehe jmacon cayoi xi mé. Cottimeja Jests anto coetonhe
xa co ndacho ngain xa:

—Xonbhi chojni ttequinhi ra quehe conha ra.

31Pero are sacjoixin xa de nttiha, jehe xa coexinhi xa coequin xa chojni ngoixin regién
mé tti joinchehe Jesus.

Jesus joinchexXoenhe nd tti ¢hoha vanichja
32 Are cayoi xi mé tedachjexin xa de nttiha, canxion chojni joiaohe na Jesus ind xi que
¢hoha vanichja ixin vechonda nd espiritu jianha. 33 Are Jesus joantsje espiritu jianha mé,
jehe tti xi mé coexinhi nichja. Cain chojni que vicon nttiha vinttegoan na admirado co

ndacho na:
—Nittihi Israel Xonhi tiempo vocon na na cosa inchin jihi.

34 Pero xifariseo vinttendacho xa:
—X{ jihi nchao dengui xa espiritu jianha de ixin joachaxin Satands ixin Satanas tti

ttetonhe cain espiritu jianha.

Jesus ttiaconoehe cain chojni

35 Jesus vacji ngain cain ningoe cain rajna nttiha co ngain ningoe cain rajnanchjan
para vandache chojni de ixin Dios. Jehe vandacho tti jian joajna de ixin quexén ttetonha
Dios, co vanchexingamehe cain chojni que vinttechonda quexeho chin. 3¢ Are Jests vicon
cain chojni jihi, jehe coiaconoehe na ixin jehe na chonda na joachjaon co tedoan na
desanimado inchin coleco que chondaha va tti ttingaria va. 37 Cottimeja jehe ndacho
ngain tti chojni que vacao:

—]Jan ndoa, que cosecha atto tsje pero ninchehe %a tsjeha na. 38 Mexinxin ndache ra
Xinajni que rrorroanha Xa icha ninchehe Xa para que satse na cain cosecha jihi.

10

Jests coinchiehe tti tteyd chojni que vacao
(Mr. 3.13-19; Lc. 6.12-16)
1Cottimeja Jesus vayé tti tteyd chojni que vacao co joanjo joachaxin ngain na de nchao
sengui na espiritu jianha de ngain chojni, co de nchao sinchexingamehe na cain chojni
que ninxin quexeho chin.
2Jihi nombré tti tteyd chojni que vacao Jesus: tti saho vinhi Simdn, co cai vinhi Pedro;
Andrés xanché jehe Pedro; Jacobo conixin Juan xanchd jehe Jacobo, co cayoi nimé xenhe
Zebedeo. 3 Co Felipe; Bartolomé; Tomds; Mateo, tti cobrador de impuesto; Jacobo, xitsihi
Alfeo; Lebeo, que cai vinhi Tadeo; 4 Simén, jehe na de tti partidoe chojni politico que
vaquetocaho chojni romano; co Judas Iscariote, tti joindacho para tse na Jesus.

Jesus rroanha chojni que vacao para joinichja na de ixin Dios
(Mr. 6.7-13; Lc. 9.1-6)
5 Jesus coetonhe tti tteyd chojni jihi janhi:

—Ttjiha ra ngain regidn tti te chojni que jeha judio, ni ttjiha ra ngain nonttehe
Samaria. ® Ttji ra jeho ngain chojni judio ixin jehe na te na inchin coleco que diguichoe.
7Ttji ra co dindache ra chojni mé que oconchiaon tiempo para que Dios tsetonha ngain
ansén jehe na. 8 Nchexingamehe ra chojni nihi, nchexechon ra chojni que ondadiguenhe,
nchexingamehe ra tti chojni que techonda chin lepra, co dehngui ra espiritu jianha de
ngain chojni. Jaha ra vittonha ra joachaxin jihi, mexinxin are sinchegonda ra joachaxin
jihi ncheha ra cobro.

9’Ttjioha ra tomi; ni de oro ni de plata ni de cobre. 1°Ni ttjioha ra tti sintte ra ngatja
nttiha. Co ttjioha ra icha lontto ni icha catte que jeho catte que jaha ra techjanga ra co
jeho lontto que jaha ra tengaha ra, ni ttjioha ra nttacotto ixin jaha ra chonda ra derecho
de sayehe ra tti sintte ra co cain icha que sondaha ra de ngain tti chojni que tsji ra.

11’Are saso ra ngain nd rajna o ngain na rajnanchjan, ttjé ra nttiha na chojni jian para
dittoha ra nttiha ngain nchiandoha chojni mé hasta que jaha ra satsjixin ra de ngain rajna
mé. 12 Are saso ra ngain nchia mé chjehe ra na joajna co nchetsenhe ra fiao Dios que jehe
sinchenchaon chojni mé. 13 Si chojni de nchia mé jian na, jan, Dios sinchenchaon na.
Pero si jehe na jianha na, Dios sinttanchaon jaha ra en lugar de jehe na. 14 Co si ngain na
nchia rrochoha na sayaha ra na ni sincheha na caso tti jaha ra rrondache ra na, jaha ra
dachjexin ra de ngain nchia mé o de ngain rajna mé co tontsjenga ra rottea ra para que
sinttji cain jinche que teya rottea ra nttiha. Jamé para na sefial ixin vitticaonha na jaha
ra. 15Janha rrindattjo ra seguro que are ngain tti nchanho que are Dios sinchejuzguehe
cain chojni, rajna mé icha soji castigo sayé que tti castigo que vayé chojni ngain Sodoma
co Gomorra.

Jests ndache tti tteyd chojni ixin icha chojni feo sinchehe ngain na

16" Tsjenxin ral Janha rrorroanha jaha ra inchin coleco ngayehe condanika. Dittoax-
inha ra para sinttayaha ra na inchin conché dittoexinha va para denhe va. Pero dintteha
ra ¢hintto; sino que dintte ra inchin conttoanajni. 17 Pero ttjiho ra cuidado ixin rrotse
ra na co sinttachianha ra na ngain juzgado, co tsaxin ra na nttd ngaxinhi nihngo. 18 Co
hasta tsjiho ra na ngain tsje xigobernador co ngain tsje rey de ixin causananxin janha.
Co jamé jaha ra rrochonda ra oportunidad de rronichja ra ngain cain x{ mé de ixin janha,
co hasta rronichja ra ngain icha chojni que jeha judio. 19 Pero are rrotse ra na co tsjiho ra
na ngain juzgado, jaha ra taha ra joachjaon de ixin quekén rrondacho ra nttiha, ni taha
ra joachjaon de ixin quehe palabra sinchegonda ra, ixin are mé Dios rrorroanha palabra
que jaha ra rronichja ra. 20 Ixin jeha jaha ra tti rronichja ra, sino que Espiritu Santo que
rrorroanha Ndoda ra que ttjen ngajni, mé tti rronichja.

21’Chojni sicho jie para ixin xanché para nasoenxon na xan. Co sehe ndodaha que
jeho ndo sicho ndo jie para nasenxon xenhe ndo. Co sehe chjan que rroningaconhe xan
ndodé xan co janné xan co jeho xan sicho xan jie para nasenxon nindoha xan. 22 Cainxin
chojni ngoixin mundo rroningaconha ra na ixin causananxin janha. Pero quexeho ra %o
sitticaon ni ra co sinchehe ra cain tti janha coetonha ra hasta are ndasenhe ra, jaha ra
rrochonda ra ind vida naroaxin ngain Dios. 23 Are chojni de ngain nd rajna feo sinchehe
na nganji ra jaha ra sattjixin ra de nttiha co sattji ra ngain ind rajna. Janha rrindattjo ra
seguro que hi Xa tsjaha ra tsingaria ra ngain cainxin rajna de chojni Israel are janha, tti
X1 que joixin de ngajni, orrocjan na sihi ind.

24°Ni na tti jitangui jeha icha nohe que ximaestroe, co ni na tti nchehe Xa jeha icha
ttetonha que xinajni. 25 Tti jitangui, choha tsangui icha que jeho tti nohe ximaestroe,
co tti nchehe %a choha icha tsetonha que jeho inchin ttetonha xinajni. Jafid si janha
tti inchin ndoda ra de ngain nchia co ncheguinhi na na Beelzebd, que rrocho Satanis,
seguro jehe na rronichja na icha feo de ixin jaha ra.

Quensen jiquininxin rroXagoen ni
(Lc.12.2-9)

26 Pero Xagoenha ra ni na chojni ixin anto daca tsononxin cain tti ndoa de ixin Dios
co Xonhi cosa jima que tsononxinha. 27 Cain tti rrindattjo ra, nchenohe ra tsje chojni, co
cain tti rrindattjo ra jimao, jaha ra nchenohe ra icha tsje chojni inchin rrocani ra nd nchia
co de nttiha rronichjaxin ra. 28 Xagoenha ra tti chojni que natjayaxon ixin mé ¢hoha
nasoenxon almé ni. Xagoenhe ra jeho Dios ixin jeho mé tti nchao nasoenxon cuerpoe ni
co almé ni ngain infierno.

297;Quejanhi rentte yé conttoachjan? jAnto tsjeha tomi! Pero masqui jamé ni na de
jehe va denha va si Ndoda ra que ttjen ngajni danjoha joachaxin. 3° Co jehe Ndo nohe
Ndo hasta quejanhi Xaja ra chonda ra. 31 Mexinxin jaha ra Xaonha ra, ixin para Dios, jaha
ra icha rentte ra que tsje conttoa.

Tti chojni que ndacho ngattoxon con icha chojni ixin Jesus jian
(Lc.12.8-9)
32’Cain chojni que rrondacho ngattoxon con icha chojni que ixin janha jian na, cai
janha rrondachjan ngattoxon con Ndodana que ttjen ngajni que ixin chojni mé jian cai.
33 Pero tti chojni que ndacho ngattoxon con icha chojni que ixin janha jeha jian na, cai
janha rrondachjan ngattoxon con Ndodana que ttjen ngajni que ixin chojni mé jeha jian
cai.
Causexin Jesus chojni rrochjeya
(Lc. 12.51-53; 14.26-27)
34’Xaxaonha ra que janha joihi ngataha nontte jihi para que cain chojni sinao ché ixin
tsoenha jamé, sino que cainxin chojni rrochjeya na ixin janha joihi. 35 Ixin ttoha chojni
sitticaon na janha co ttoha na nahi, mexinxin nd xanx{ co ndodé xan tsofiaohe ché na co
xannchi co janné xan tsofiaohe ché na, co nchidainda co jannché ncha tsoniaohe ché na.
36Jafia cada chojni rroningaconhe na jeho nindoha na.
37’Chojni que rinao ndodé o janné icha que janha, chojni mé jiquininxinha soan
chojnina, co tti chojni que rinao nchichjehe o xitsihi icha que janha, chojni mé
jiquininxinha soan chojnina, 38 co tti chojni que tsinha en peligro vidé na para ixin janha,
chojni mé jiquininxinha soan chojnina. 3° Tti icha rinao vidé, mé sinchetjan vidé. Pero
tti sinchetjan vidé de ixin causananxin janha, mé rrochonda ina vida naroaxin.

Tti chojni que rroxenguehe hna
(Mr. 9.41)
40°Tti chojni que jian sayaha jaha ra, chojni mé cai sayehna na janha, co tti chojni que

sayehna janha, chojni mé cai sayé na jehe tti rroanha na janha. 41 Co tti chojni que sayé
nd profeta ixin profeta nichja joajna que dayé de ngain Dios, chojni mé Dios tsjenguehe
hna inchin xenguehe hna nd profeta. Co tti sayé nd x{ jian ixin xi mé jian xa, chojni mé
Dios tsjenguehe hna %Xajeho inchin xenguehe hna nd chojni jian. 42 Co quexeho chojni
que sanjo masqui na vaso de jinda quin ngain quexeho chojni que ditticaon na janha
jeho ixin ditticaon na janha, chojni mé Dios tsjenguehe hna cai.

11

Tti chojni que Juan rroanha
(Lc.7.18-35)

1 Are Jesus joexin ndache cain cosa jihi tti ttey6 chojni que vacao, sacjoixin de nttiha
para joindache icha chojni de ixin Dios ngain icha rajna que vintte ngain regién mé.

2 Juan, tti vancheguitte chojni, ovehe ngaxinhi cércel tiempo mé pero jehe conohe
cain tti jian que jinchehe Jesucristo. Cottimeja jehe rroanha yé chojni que vacao para
joiganchianguihi na Jesus 3 ixin quensen jehe, co ndacho na ngain Jesus:

—Ajaha tti Cristo tti chonda que tsi, o Xa rrochonda na que rrochoan na ina chojni?

4Jesus ndacho:

—Ttji ra co dindache ra Juan tti jaha ra tedicon ra jaxon co tti jaha ra tettinhi ra.
5 Diquequinhi ra Juan ixin tti chojni que vaguiconha, jai onchao dicon, co ixin tti ¢choha

vacji, jai onchao ¢hji, co ixin oxingamehe tti chojni que veninxin tti chin que dinhi lepra,
co ixin tti chojni que vaquinha, jai onchao ttinhi, co ixin tti chojni que ondavenhe, jai
oxechon, co ixin tti chojni que Xa vaquinha de ixin Dios, jai janha ndattjan. ¢ Co anto
¢hjoin para ixin tti chojni que chonda seguro nganji na janha.

7 Are cayoi tti chojni mé sacjoi na, Jesus coexinhi ndache icha chojni que te nttiha de
ixin Juan, tti vancheguitte chojni, co Jests ndacho:

—Are cjoi ra ngagaha jna tti Xonhi chojni te para joitsjehe ra Juan, ;quehe Xaxaon
ra rroguicon ra jehe? ;AXaxaon ra ixin joarrixaoen seguroha inchin nttaxiji que
nchequingui chintto, & o0 ani nd x{ que jingd lontto anto fino inchin na rey? ;Apoco
chonxinha ra ixin tti chojni que jingd lontto anto fino, jehe na te na ngain nchia anto
fino? ® Mexinxin ;quehe Xaxaon ra rroguicon ra? ;A nd profeté Dios? Jan ndoa que Juan
na profeté Dios, co jehe icha rentte que nd profeta. 10 Juan, mé tti rrocho ngain tti jitaxin
Palabré Dios:

Icha saho que jaha tsji, janha rrorroanha na tti sicao joajnana

para que jehe mé sinchechjian nttiha para ixin jaha.

1 Janha seguro rrindattjo ra que de cainxin chojni que concjixin ngataha nontte jihi
hasta jai, ngattoxon con Dios Xonhi chojni icha importante que jeho Juan. Pero masqui
jamé, tti chojni que icha importanteha de ngain tti parte que ttetonha Dios de ngain
ansén chojni, chojni mé Xa icha importante que Juan.

12 Desde que Juan jof para joindache chojni de ixin Dios hasta jai, atto tsje chojni
rinao na rrocayacoen na tti ttetonha Dios que ttjen ngajni, co chojni ¢hintto rinao na
sinchexantte na tti ttetonha Dios. 13 Cain profeté Dios que joi co ley que vayé Moisés
jinchenohe chojni de ixin quekén tsetonha Dios ngain ansén chojni hasta que jof Juan
para joinchenohe chojni que ixin otoin tsi tiempo mé. 4 Co si jaha ra rinao ra sitticaon
ra, jan, Juan mé tti profeta Elfas que chonda que jof ind. 15 %o tsinxin ra, ttinhi ra jian.

16”; Quehe sinttacaninxin chojni de ngain tiempo jihi? Jehe na inchin tti xannchinnch-
inchjan que tsontaon ngataon ndasin co toyaotte xan icha xancompatfieroe xan: 17 “Janha
na jointtachjian na sén conixin nd ntta%o pero jaha ra tteha ra, mexinxin janha na tsje
na canto que ttiaho joachjaon pero jaha ra tsjangaha ra.” 18 Rrocho ixin jof Juan, tti
vancheguitte chojni, co jehe vaguiha vino ni vajineha tsje. Co jaha ra ndacho ra que ixin
jehe chonda nd espiritu jianha. 1° Cottimeja joihi janha, tti Xi que joixin de ngajni, que
jinecaho chojni co dihi vino. Co jaha ra ndacho ra que ixin janha anto jine co anto dihi
hasta coan na, co ixin janha amigoe cain chojni que tenchehe jianha, co xicobrador de
impuesto. Pero tti nchecoenhe Dios chojni, mé anto jian ixin tti jian mé Xago ngain tti
nchehe chojni que ditticaon ngain jehe.

Rajna que vintteguitticaonha
(Lc. 10.13-15)

20 Cottimeja Jesus coexinhi joinchesattehe chojni de cain rajna tti jehe joinchehe icha
tsje milagro, ixin cain chojni mé %a coentoxinha na vidé na de tti jianha que tenchehe
na. Mexinxin Jesus ndacho ngain na:

21 —;Anto tangui tsonha jaha ra de ngain rajna Corazin, co cai jaha ra de ngain rajna
Betsaida! Ixin tti cain milagro que janha jointtaha ngayaha ra, si cain milagro mé
rroconhe ngayehe chojni de ngain ciudad de Tiro co ciudad de Siddn, cain chojni mé osé
rroquentoxinhi na vidé na de tti jianha que vanchehe na. Co para rrocjago na que ixin
jehe na orroquentoxinhi na vidé na, jehe na rroguinttenga na lontto ttie co rrocjinttjitte
na nttesoguihi ja na. 22 Pero jaxon janha rrindattjo ra que para ngain tti nchanho que
Dios sinchejuzguehe cain chojni, jaha ra tti sayehe ra nd castigo icha soji que chojni ngain
ciudad de Tiro co Sidén. 23 Co jaha ra de ngain rajna Capernaum, ;aXaxaon ra que ixin
anto importante ra para ngain Dios? Jeha jamé ixin jaha ra chonda ra que tsji ra ngain
infierno. Ixin tti cain milagro que janha jointtaha ngayaha ra, si mé rroconhe ngayehe
chojni de ngain ciudad de Sodoma, cain chojni mé seguro rroquentoxinhi na vidé na co

ciudad mé Xa rroguehe hasta jai. 24 Pero janha rrindattjo ra que para ngain tti nchanho
que Dios sinchejuzguehe cainxin chojni, jaha ra tti sayehe ra na castigo icha soji que cain
chojni de ngain regioen Sodoma.

Are Jestis ndacho: “Sihi ra nganji co nchejogaha ra”
(Lc.10.21-22)

25 Ngain rato mé Jesus ndacho:

—Padre soixin que joinchechjian ngajni co nontte, janha chjaha gracias soixin ixin
soixin coema tti ndoa para ngain tti chojni que anto chonxin co anto sé coangui na, co
cjoago tti ndoa mé ngain tti chojni que tsjeha chonxin. 2¢Jén, Padre, ixin soixin jafid
rinao.

27’Ndodana que ttjen ngajni chjana Ndo cain cosa. ¥onhi chojni chonxin cainxin de

ixin Xenhe Ndo, sino que jeho jehe Ndo nohe Ndo de ixin Xenhe Ndo. Co %onhi chojni
chonxin cainxin de ixin jehe Ndo, sino que jeho Xenhe Ndo conixin cain tti chojni que
jehe Xan sinao Xan sinchenohe Xan de ixin jehe Ndo. 28 Xacoi ra nganji na, cain jaha
ra Xo atto conchjen ra de ngain Xa co de joachjaon que techonda ra, co nganji na janha
sinchejogaha ra. 2° Dittoaxin ra ditticaon ra nchehe ra tti janha rrittetonha ra co tangui
ra cain tti janha rrinttacoanha ra, ixin janha jeha ¢hintto na, co anto nda ansenna, co
jamé nchao sinchejogaha alma ra. 30 Tti janha rrittetonha ra tanguiha para jaha ra
sitticaon ra sinchehe ra.

12

Chojni que vacao Jests con¢hinji na trigo ngain nchanho que nchejogaha ni
(Mr. 2.23-28; Lc. 6.1-5)

1 Ngain tiempo mé ngain nd nchanho que nchejogaha ni, Jesus conixin tti chojni que
vacao vatto na ngain canxion jngui que dinga trigo. Co chojni mé venhe na jintta,
mexinxin coexinhi na conchinji na canxion ninchjenhe trigo para joine na. 2 Co canxion
xifariseo vintteguicon xa mé, co vinttendacho xa ngain Jesus:

—Tsjenxin, chojni que ¢hjiho tenchehe na Xa co jiquininxinha sinchehe ni Xa ngain
tti nchanho que nchejogaha ni.

3 Pero Jests ndacho ngain xa:

—;AXa tsjeha ra tti jitaxin ngain Palabré Dios ixin quehe joinchehe David conixin
cain xicompafieroe nd nchanho are vintteguenhe na jintta? * David conixin cain
xicompafieroe mé joixinhi na tti nihngo icha importante co joine na tti niottja que
jiquininxinha para rrojine na jehe na, sino que jeho xidana vequininxin vane xa niottja
mé. > ;0 ani Xa tsjeha ra tti jitaxin ley que vayé Moisés que ixin cain xidana de ngain
nihngo icha importante Xonhi tiempo nchejogaha xa ngain tti nchanho que nchejogaha
ni, co mé jeha na cosa jianha para ixin jehe xa? ¢ Co janha rrindattjo ra que ji nganji ra
jaxon nd tti icha importante que nihngo mé. 7Jaha ra Xa coinxinha ra tti ndacho Dios
ngain tti jitaxin Palabré que ndacho: “Janha rinaho que jaha ra tsiaconoehe ra chojni,
co nahi ixin sonhe ra coxigo para tsin ra para ixin janha.” Si jaha ra orroquinxin ra mé
irronichjaha ra jianha de ixin chojni que ncheha ni na cosa jianha. 8 Janha, tti Xi que
joixin de ngajni, cai chonda joachaxin para tti nchanho que nchejogaha ni.

Nd xi que ndadixemadoho nd rd
(Mr. 3.1-6; Lc. 6.6-11)

9 Cottimeja Jesus sacjoixin de nttiha, co sajoixinhi ina nihngo. 1° Co ngaxinhi nttiha
taji nd xi que ndadixemadoho na ra, co xifariseo techonhe xa quehe cosa nchaoha
rrojinchehe Jesus para rrocjanguihi xa. Mexinxin joanchiangui xa ngain co ndacho xa:

—;Ajijoachaxin para que sinchexingamehe ni chojni nihi mero ngain tti nchanho que
nchejogaha ni?

7Jests ndacho:

—Si na de jaha ra chonda ra né coleco, co si setsingd va nd pozo ngain tti nchanho
que nchejogaha ni, ;atsjiha ra para sigantsjea ra va? jSeguro que jan! 12 Nchao, janché

ndachjenji ni ra, ;jajeha anto icha rentte na chojni que nd coleco? Mexinxin jeha jianha
para que jehe ni sinchehe ni na cosa jian ngain tti nchanho que nchejogaha ni.
13 Cottimeja ndacho Jesus ngain tti xi que dixemadoho ra:

—Ttinxe ra.
Co are jehe coinxe rd, ojian vittohe ra inchin ra jngo. 4 Cottimeja xifariseo mé

vinttegachjexin xa de nttiha co coexinhi xa cjoao ché xa ixin quekén sinchehe xa para
nasoenxon xa Jesus.

Tti dindacho profeta Isaias de ixin Jesus

15 Are Jesds conohe cain mé, jehe sacjoixin de nttiha co anto tsje chojni rroé na Jesus.
Co jehe joinchexingamehe cainxin chojni nihi que vetan. ¢ Co jehe vaquetonhe na que
rrondacheha na icha chojni ixin quensen jehe. 17 Jamé, para que joiconhe tti dicjin
profeta Isafas que ndacho:
18Y4 chonda ra tti nchehe Xana, tti janha coinchia,
tti janha anto rinaho, co de ixin jehe, janha anto chahna.
Co sanjo Espiritu Santo ngain jehe,
co jehe tti rrondache cain chojni de cainxin nacién quehe jiquininxin sinchehe na.
19Jehe %Xonhi chojni tsetocaho, ni tsoyaotteha chojni,
ni jehe rronichjaha soji ngain chojni ngé nttiha.
20Jehe sincheanima tti chojni que anto tangui tonhe na
co jion sinchecoenhe chojni que ditticaon nchion,
hasta que cainxin chojni sinchehe na jian inchin jehe tsetonha.
21 Co cainxin nacidn satsoan que ixin jehe tti ttjenguijna chojni.

Are ndacho chojni ixin Jests chonda joachaxin Satands
(Mr. 3.19-30; Lc. 11.14-23; 12.10)
22 Cottimeja joicaohe na Jests nd xi que ¢hoha vaguicon ni vanichja ixin vechonda xa
na espiritu jianha. Co Jesus joinchexingamehe xi mé para que jehe xa onchao vicon xa

co onchao nichja xa. 23 Cainxin chojni goan na admirado ngain rato mé, co vinttendacho
na:
—Puede jihi tti razé David que rrochonda Xajeho joachaxin que vechonda rey David.

24 Pero are xifariseo vinttequinhi xa jihi, vinttendacho xa:

—X{ jihi dengui xa espiritu jianha pero de ixin joachaxin Satands, tti rey de cain
espiritu mé co tti dinhi Beelzebd cai.

25 Jesus oconohe quehe tendacho xifariseo mé, mexinxin jehe ndacho ngain xa:

—Si chojni ngain nd nacién chjea na para ttetocaho ché na, nacién mé tsonchjenha
sé, co si na rajna o nd nindoha anto tteto na, cai tsonchjenha chojni mé sé. 26 Jamé cai si
Satanas dengui chd jeho, rrocho que jeho ttetocaho ché co joachaxin tsonchjenha sé, toin
ndatsjexin. 27 Mexinxin, si inchin ndacho ra jaha ra que janha dehngui espiritu jianha de
ixin joachaxin Satands, si jamé ; quensen danjo joachaxin ngain chojnia ra para que jehe
na dengui na espiritu jianha? Mexinxin jeho chojnia ra tjago que jaha ra jeha ndoa tti
jaha ra Xaxaon ra. 28 Pero janha dehngui espiritu jianha de ixin joachaxin Espiritu Santo
de Dios, co mé rrocho que tti ttetonha Dios oji nganiji ra.

29’Ixin si na chojni rinao santsjehe cosé ind x{ tsanga de ngaxinhi nchiandoha xa, saho
chonda que tsia xa.

30°Tti chojni que nchekoxinha tti janha rrinttaha, chojni mé ningaconna janha, co tti
¢hjiha nganji na janha para ttjejo na chojni, mé icha tonchjequé na.

31’Mexinxin janha rrindattjo ra que cain chojni nchao sitjafiehe na cain tti jianha que
nchehe na co cain tti jianha que nichja na, pero si rronichja na jianha de ixin Espiritu
Santo, Dios sinchetjafieha na palabra mé. 32 Co quexeho tti rronichja palabra jianha de
ixin janha, tti X{ que joixin de ngajni, nchao sitjafiehe chojni mé, pero tti chojni que
rronichja palabra jianha de ixin Espiritu Santo, Dios Xonhi tiempo sinchetjafiehe chojni
mé, ni jaxon ni después que jehe ndasenhe.

Nttattochjoin datsoan ni ntta de ixin ttochjoin ntta
(Lc. 6.43-45)
337Si nttattochjoin jian ntta, cai ttochjoin que nchechjian ntta jian tto; co tti nttd Xonhi

%¢é, cai ttochjoin que nchechjian ntta Xonhi %é tto. Mexinxin cada nttattochjoin datsoan
ni ntta de ixin ttochjoin ntta. 34 jJaha ra inchin xenhe conché! ;Que%én nchao rronichja
ra cosa jian sijaha rajianha ra? Rroha ni nichja cain tti ji ngain ansén ni. 35N4 chojni jian
jehe nichja cosa jian ixin tti jian ji ngain ansén; co na chojni jianha jehe nichja cosa jianha
ixin tti jianha mé ji ngain ansén. 3¢ Co janha rrindattjo ra que are ngain tti nchanho que
Dios sinchejuzguehe cainxin chojni, are mé cainxin na chonda que tsjenga na hna de ixin
cain palabra que Xonhi Xé ndacho na. 37 Ixin inchin rronichja jaha, jamé Dios sinchejuzga
nganji. Co are mé tsonoha si jan rrica o ni Xonhi rrica.

Are chojni jianha joanchia na nd milagro
(Mr.8.12; Lc. 11.29-32)

38 Cottimeja canxion xifariseo co canxion ximaestroe ley Israel vinttendacho xa ngain
Jesus:

—Maestro, janha na rinaho na sicon na que jaha sinchehe na milagro.

39 Jests ndacho ngain xa:

—Chojni jianha que ditticaonha na Dios rinao na sicon na na milagro, pero chojni mé
Dios tsjagoeha na icha milagro que jeho inchin tti conhe profeta Jonas. 4°Ixin jamé inchin
Jonds vehe ni nchanho co nf ttie ngaxinhi tsehe copescado jie, jamé janha cai, tti Xi que
joixin de ngajni, sarihi ngadoho nontte ni nchanho co nf ttie. 4! Cain chojni que vintte
ngain ciudad de Ninive, jehe na singattjen na ngain tti nchanho are Dios sinchejuzguehe
cainxin chojni para rrocho na jie para ixin cain chojni de ngain tiempo jihi, ixin jehe na
coentoxinhi na vidé na are Jonas joindache na joajné Dios. Co nttihi nganji ra jaxon ji nd
tti icha importante que Jonas, pero jaha ra choha ra ditticaon ra. 42 Cai tti reina que joixin
de ngain nontte Sabd icha sur, singattjen ngain tti nchanho are Dios sinchejuzguehe
cainxin chojni de ngain tiempo jihi para que reina mé rrocho jie para ixin jehe na ixin
jehe reina mé joixin anto cjin para joiquinhi tti venohe Salomdn, co nttihi nganji ra jaxon
jina tti icha importante que Salomén.

Tti espiritu jianha que cjan
(Lc. 11.24-26)

43 Co Jesus ndacho cai:

—Are nd espiritu jlanha dachjexin de ngain cuerpoe na chojni, espiritu mé sattji ngain
tsje lugar xema para dicjé ttiné sinchejogaha, co are jehe idittjaha lugar mé, jehe Xaxaon:
44 *Janha rrocjan na ngain nchiania tti vachjexin.” Co are jehe espiritu jianha mé cjan,
dittja ngain cuerpoe chojni mé inchin na nchia que Xonhi chojni te, tti diganjo na jian,
co cain roa ngaxinhi nchia mé. 45 Cottimeja jehe espiritu jianha mé dirroé iyato espiritu
icha jianha que jehe para que dintte cain espiritu mé ngaxinhi cuerpoe chojni mé, co
chojni mé cjan icha tangui tonhe que are saho. Co jamé tsonhe ngain chojni jianha tehe
cai.

Janné Jestis co xanché
(Mr. 3.31-35; Lc. 8.19-21)

46 Jesus Xa jinichja cain ya ngain chojni are jof janné conixin xanchd Jesus ixin joinao
na rronichjé na Jesus, pero ndoja tavintte na ixin tsje chojni sinxinhi nchia tti ji Jesus.
47N4 chojni ndacho ngain Jesus:

—Janna co xanché ndoja nttihi te na co rinao na rronichja na nganji.

48 Pero Jests ndacho ngain chojni mé:

—;Quensen jannana, co quecd xanchian?

49 Cottimeja jehe cjoago ngain chojni que vacao co ndacho:



SAN MATEO 12:50 22 SAN MATEO 13:17

—Chojni tehe tti inchin jannana co jehe na tti inchin xanchian, 50 ixin quexeho chojni

que nchehe inchin rinao Ndodana que ttjen ngajni, chojni mé tti xanchian co chojni mé
tti jannana.

13

Ejemploe tti joiquenga trigo ngataon jngui
(Mr. 4.1-9; Lc. 8.4-8)

1Ngain nchanho mé Jesus vachjexin de nchia mé co sacjoi para ngandehe lago. 2 Pero
anto daca Xatte anto tsje chojni ngain jehe, mexinxin jehe coani nd barco para ngataonhe
jinda mé co de nttiha ndachexin cain chojni mé de ixin Dios. Cain jehe na tavintte na
ngandehe jinda mé. 3 Ngain rato mé jehe joinchegonda tsje ejemplo para joinchecoenhe
na tsje cosa. Saho jehe ndacho:

—Na x{ cjoi xa joiquenga xa trigo ngataon jngui. 4Co are coexinhi xa cjoa xa trigo
ngataon jngui, canxion noanchjan de trigo vinttji ngé nttiha, co joif conttoa ndajoine
va trigo mé. 5 Co icha noanchjan de trigo vinttji ngataha tti jf ttjao tti ttjinha jinche jf,
co trigo mé anto daca chinhi ixin tsjeha jinche Xanotaon. ¢ Pero are ¢hinhi nchanho,
ndaxehntte catrigo mé, co ixin Xonhi noehe ca vechonda ca, anto daca ndaxema ca.
7 Co icha noanchjan de trigo vinttji ngacjan canchaha, co canchaha mé icha daca vangui
ca co coanchjandaha ca trigo para vangui. 8 Pero icha noanchjan de trigo vinttji tti j{
jian jinche, co mé joanjo jian cosecha. Canxion nihi trigo mé joanjo de cien noanchjan
cada trigo, icanxin trigo joanjo de sesenta noanchjan, co icanxin trigo joanjo de treinta
noanchjan, cada trigo. ° Si jaha ra ttinxin ra, ttinhi ra jian.

Quedonda Jests joinchegonda tsje ejemplo
(Mr. 4.10-12; Lc. 8.9-10)

10 Cottimeja tti chojni que vacao Jests conchienhe na ngain co ndacho na:

—;Quedonda ndache chojni conixin ejemplo?

1 Jesus ndacho ngain na:

—]Jaha ra Dios ndacho para que tsonoha ra que%én ttetonha jehe ngain ansén chojni,
pero jehe na ¢hoha tsonohe na. 12 Tti ttinxin, Dios sinchequinxin icha para que jehe
icha tsinxin; pero tti Xonhi ttinxin, Dios santsjehe hasta tti nchion que jehe ttinxin.
13 Mexinxin janha ndattjan na de ixin ejemplo ixin jehe na dicon na pero inchin
rroguiconha na, co jehe na ttinhi na pero inchin rroquinha na ixin ttinxinha na tti jehe
na ttinhi na. 14 Jana tti jehe na tenchehe na y4 joiconhe tti dindacho Dios ngain profeta
[safas are Isafas dicjin:

Jaha ra seguro tsinhi ra, pero tsinxinha ra;
sicon ra, pero satsoanha ra.

15 Ixin ansean ra atto ndaconcha,
co ndatsjoan ra ttjenguijnaha ra para daca tsinxin ra,

co masqui tonoha ra que jmacon ra teXangué, pero ttejé,
para que rrochonxinha ra tti jaha ra dicon ra,
ni tsinxinha ra tti jaha ra ttinhi ra,

ni ansean ra tsinxinha,
ni rroXaxaonha ra sihi ra nganji na janha para que janha tsjenguijna ra.

16 Cottimeja Jesus cjan ndacho ngain chojni que vacao:

—Pero janha ndachjan que anto ¢hjoin para ixin jaha ra ixin chonxin ra tti dicon ra,
co ttinxin ra tti ttinhi ra de ngain ndatsjoan ra. 17 Janha seguro rrindattjo ra que are icha
saho tsje profeta co tsje chojni jian de ngain ansén joinao na rroguicon na cain tti jaha
ra tedicon ra jaxon, pero jehe na iviconha na. Co cai joinao na rroquinhi na cain tti jaha
ra tettinhi ra jaxon, pero jehe na icoinha na.

Jesus ndacho quehe rrocho ejemploe tti joiquenga trigo
(Mr. 4.13-20; Lc. 8.11-15)

18 "Ttinhi ra quehe rrocho ejemploe tti joiquenga trigo ngataon jngui. 1° Tti chojni
que ttinhi tti joajna de ixin quekén siquetonha Dios ngain ansén na, co jehe na ttinxinha
na joajna mé, chojni mé inchin tti trigo que vinttji nga nttiha. Co ttf inchinji co jehe
ndanchetjanji na joajné Dios que vittohe ngain ansén na. 20 Co tti trigo que vinttji
ngataha tti ji ttjao, mé rrocho tti chojni que ttinhi joajné Dios co jehe na anto ¢hjoin
tonohe na dayé na joajna mé. 2! Pero inchin trigo mé chondaha tsje noehe seha
tonchjenhe trigo, jamé jehe chojni mé cai are tangui tonhe na co icha chojni feo nchehe
ngain na ixin ditticaon na joajné Dios, cottimeja jehe na ndadoan na desanimado. 22 Co
tti trigo que vinttji ngacjan canchaha, mé rrocho tti chojni que ttinhi joajné Dios, pero
jehe na icha Xaxaon na cain cosa que ji ngataha nontte jihi co tomi, mé tti ncheyehe na,
co cain mé tti ndanchetjafiehe na joajné Dios co incheha na inchin ttetonha joajna jihi.
23 Pero tti trigo que vinttji ngain tti jian jinche, mé rrocho tti chojni que ttinhi joajné
Dios co ttinxin na, co jehe na inchin tti trigo que anto tsje noa joinchechjian. Canxion
jehe na inchin tti trigo que joinchechjian cien noa ngain nacoa ninchjan, co icanxin na
inchin tti trigo que joinchechjian sesenta co de treinta noa ngain nacoa ninchjan.

Ejemploe ca Xonhi ¢ ngagaha trigo

24 Cottimeja Jesus ndacho ngain na iné ejemplo jihi:

—Rrondattjo ra quekén ttetonha Dios que ttjen ngajni. Mé inchin nd xi que coenga
jian trigo ngain jnguihi. 25 Pero ttie are cain chojni tatejoa na, cjoi na chojni nttiha que
ningaconhe jehe tti jnguihi mé co coenga anto tsje tsehe ca que Xonhi %é ngain jngui
mé, co sacjoi. 26 Are trigo mé vangui, ocoexinhi joinchechjian ninchjan, hasta are mé
cononxin quehe clase de ca ji nttiha. 27 Cottimeja ninchehe %é tti jnguihi mé cjoi na
joindacho na ngain: “Si tti trigo que soixin coenga ngataon jngui cjoi joxon trigo jian,
Jquettind joixin ca jihi que Xonhi Xé?” 28 Tti jnguihi mé ndacho ngain na: “chonja chojni
que ningaconna joinchehe jihi.” Cottimeja ninchehe %a joanchiangui na co ndacho na:
“;Arinao tsji na janha na sigantsjengui na cain ca mé?” 29 Pero tti jnguihi ndacho ngain
na: “Nahi, ixin are santsjengui ra ca mé, santsjengui ra trigo cai. 3°Icha jian tanchjanda
ra ca sanguicaho ca trigo hasta are cosecha, cottimeja janha rrorroanha ninchehe ¥ana
para que saho santsjegaha na ca y4, co tsia na ca para rroche ca, cottimeja tsenchjinha
na joxon trigo ngain nchiania.”

Ejemploe nd tsé que dinhi mostaza
(Mr. 4.30-32; Lc. 13.18-19)

31 Cai ndacho Jesus ngain na ejemplo jihi:

—Tti ttetonha Dios ngain ansén chojni, mé inchin nd tsé de ca que dinhi mostaza que
na x{ ttenga ngataon jnguihi xa. 32 Tsé mé anto icha nchinnchin tse que cainxin tsehe
icha ca; pero qué tsé mé anto dangui ca hasta icha jie diji ca que cain icha ca. Co dangui
ca inchin na nttd jie que hasta conttoa nchechjian va caqué va ngagaha ramé ca mé.

Ejemploe levadura
(Lc. 13.20-21)
33 Cai ndacho Jesus ngain na ejemplo jihi:
—Tti ttetonha Dios ngain ansén chojni, mé inchin levadura que na chojni ttinttjecjan
ngain hariné niottja para que nchegangui nchoho.

Quexén vanchegonda Jestis cain ejemplo
(Mr. 4.33-34)
34Jests ndacho cain jihi ngain chojni de ixin ejemplo, co si jeha de ixin ejemplo, jehe
xonhi vandacho ngain na. 3% Jafid conhe para joiconhe tti dindacho Dios ngain profeta
are jehe dicjin janhi:
Janha rronichja de ixin ejemplo;
janha rrondachjan cosa que vinttema desde que are nontte conchjian nontte.

Jests ndacho quehe rrocho ejemploe tti ca que chinhi ngagaha trigo

36 Jesus joanjo joajna ngain cain chojni mé, cottimeja jehe conixin chojni que vacao
sacjan na para ngain tti nchia que vintte na are mé. Are ongain nchia mé cain chojni que
vacao conchienhe na co ndacho na ngain:
~ —Ndancheniji ni ra quehe rrocho ejemploe tti ca que ¢hinhi ngagaha trigo ngataon
jngui.

37 Cottimeja Jesus ndacho:

—Tti ttenga jian trigo, mé janha, tti Xi que joixin de ngajni. 38 Co jngui rrocho mundo
jihi. Co tti jian trigo, mé rrocho tti cain chojni que chonda parte ngain tti ttetonha
Dios, co tti ca que ¢hinhi ngagaha trigo, mé rrocho tti cain chojni que nchehe inchin
ttetonha inchinji. 39 Co tti coenga ca, mé tti ningaconna, co mé rrocho mero inchinji.
Co cosecha rrocho are ondatsjexin mundo. Co tti satse cosecha jihi, mé cain dngel de
Dios. 40Jamé inchin ca que ¢hinhi ngagaha trigo Xatse ca para che ca ngacjan %ohi, cai
jamé tsonhe chojni inchinji are ondatsjexin mundo jihi. 41 Janha, tti X{ que joixin de
ngajni, rrorroanha tsje dngel para sigantsjeyexin de ngain chojni que ditticaon na janha
tti cain chojni que ncheyehe icha chojni para nchehe najianha, co cain chojni que nchehe
jianha, 42 para siguinttjiatte na ngacjan xohi. Nttiha tti rrotsjanga na co sinetaon neno
na. 43 Cottimeja cain tti chojni que nchehe inchin rinao Dios, chojni mé tsonguixima na
inchin nchanho ngain lugar tti ttetonha Ndodd na que ttjen ngajni. ;Sijaha ra ttinxin ra,
ttinhi ra jian!

Ejemploe tti tesoro que jiXavd

44]Jests ndacho ind ejemplo jihi:

—Tti ttetonha Dios ngain ansén chojni, mé inchin na tesoro que jiXava ngataon na
jngui. Are na x{ dittja xa tesoro mé, cjan xa tjava xa nttiha ind. Cottimeja anto ché xa
sacjan xa nchiandoha xa, nchecji xa cainxin cosa que chonda xa co ttehna xa jehe tti
nontte que jiXava tesoro mé.

Ejemploe tti perla que anto rentte
45°Co cali tti ttetonha Dios ngain ansén chojni, mé inchin tti perla que anto rentte.
Co xitachji perla, 4¢ are dittja xa perla mé, jehe xa ttji xa co nchecji xa cainxin cosa que
chonda xa para ttenanxin xa perla mé.

Ejemploe nd nonchaha

47°Co cai tti ttetonha Dios ngain ansén chojni, mé inchin nd nonchaha que tja
na ngangui jinda co tse cain clase de copescado. 8 Are ondacaon nonchaha mé de
copescado, xitse va dantsjengui xa nonchaha mé hasta tti ngandehe jinda. Co nttiha
ttinchiehe xa cain copescado; tti copescado jian ttenga xa va ngain nttaXa co copescado
que Xonhi %¢é jehe xa ttinttji xa va. 4% Jamé tsonhe are ondatsjexin mundo jihi; tsf tsje
dngel de Dios para santsjenda cain chojni que nchehe jianha de ngayehe chojni que
nchehe jian. 50 Co dngel mé rrorroanha cain chojni que nchehe jianha para ngacjan xohi,
nttiha tti jehe na rrotsjanga na co sinetaon neno na.

Tti tesoro naroaxin co tti tesoro onttaxi

51 Cottimeja Jesus joanchiangui ngain chojni que vacao, co ndacho:

— ;Attinxin jaha ra cain jihi?

Jehe na vinttendacho na:

—Jan.

52 Cottimeja Jesus ndacho:

—Mexinxin cain jihi rrocho que are nad ximaestroe ley Israel ditticaon xa tti janha
ndachjan, jehe xa inchin na chojni que diquenchjinha y¢ tesoro ngaxinhi nchiandoha
co jehe nchao dantsje tesoro naroaxin co tesoro nttaxi. Ixin ximaestroe ley mé nchao
nchecoenhe xa chojni quehe ttetonha ley mé co jai cai nchao ndache xa chojni tti
ndachjan janha. Mexinxin rroc¢ho que chonda xa yé tesoro, tti nttaxi co tti naroaxin.

Jestis ngain Nazaret
(Mr. 6.1-6; Lc. 4.16-30)

53 Are Jesus joexin ndacho cain ejemplo jihi, jehe sacjoixin de nttiha. 54 Co sacjoi para
Nazaret, tti jehe vanguixin. Nttiha coexinhi joinchecoenhe chojni de ixin Dios ngain
ningoe na, co cain chojni nttiha vagoan na admirado co ndacho na:

—;Quexkén coanguixin x{ jihi? Ixin anto nohe xa jai. ;Quexén nchao nchehe xa cain
milagro jihi? 55 Ixin x{ jihi xitsihi tti carpintero co janné xa Marfa, co xanché xa Jacobo,
co José, co Simdn, co Judas. 56 Co cai xanché xa xannchi nttihi te xan ngain rajna na jihi.
;Quexén coanguixin xa cain tti nohe xa ya?

57 Mexinxin jehe na ¢hoha na joinchehe na caso tti ndacho Jests. Pero Jests ndacho
ngain na:

—Cain chojni nchesayehe na né profeta pero nahi profeta que ttixin de ngain Xajeho
rajné na o profeta que ttixin de ngain Xajeho nindoha na.

58 Co tsjeha milagro joinchehe Jesus nttiha ixin chojni nttiha vitticaonha na Jesus.

14

QueXén ndavenhe Juan, tti vancheguitte chojni
(Mr. 6.14-29; Lc. 9.7-9)

1 Ngain tiempo mé Herodes, tti vehe gobernador nttiha Galilea, jehe cai conohe tti
vanchehe Jesus. 2 Co jehe mé ndacho ngain chojni:

—]Jehe xi y4, mé Juan, tti vancheguitte chojni, que xechon. Mexinxin chondaxin
joachaxin de nchehe milagro ya.

3 Ixin Herodes tti coetonhe xisoldadoe para tse xa Juan co coia xa co joiquiaxinhi xa
ngain carcel. Herodes joinchehe jafia ixin causexin na nchi que vinhi Herodfas tti cjoi
nchichihi nd xiché jehe Herodes que vinhi Felipe. 4 Juan vandacho ngain Herodes:

—]Jianha ixin rricoho nchi ya.

5Herodes desde are mé joinao narrogoenxon Juan, pero vaXaoncoa ngain chojni ixin
cainxin na vaguitticaon na que Juan vanichja joajné Dios que jehe vagayé. ¢ Pero are quié
Herodes, nd nchichjehe jehe Herod{as joi ncha co tte nc¢ha sén ngattoxon con cain chojni
que te ngain Herodes rato mé. Co Herodes anto joinchekoxinhi quexén tte xannchi mé,
7 hasta que joinchejurd Herodes que jehe sanjo ngain xan quexeho né cosa que jehe xan
sanchia xan ngain jehe. 8 Co jehe xan ocod xan consejo de ngain janné xan, mexinxin
ndacho xan ngain Herodes:

—Chjana ngd na lto ja Juan, tti ncheguitte chojni.

9 Co rey Herodes are coinhi jihi, jehe anto vechin, pero ixin jehe ondacho que seguro
sanjo quexeho cosa que jehe xannchi mé sanchia xan, co ixin coinhi cain chojni que
tate ngain Herodes rato mé, mexinxin jehe coetonha que sayé xannchi mé tti jehe
xan joanchia xan. !0 Herodes coetonha para joiconchinjihi na ja Juan ngain cércel.
11 Cottimeja joiaho na ja Juan nga nd lato, joanjo na ngain xannchi mé, co jehe xan joanjo
xan ngain janné xan.

12 Cottimeja vinttequi chojni que vacao Juan para sajoicao na cuerpoe Juan co joicjava
na. Cottimeja cjoi na para joinchenohe na Jesus.

Are Jestis joanjo joine naho mil x{
(Mr. 6.30-44; Lc. 9.10-17; Jn. 6.1-14)

13 Are Jesus conohe y4, jehe coani na barco co sacjoi jeho ngain nd lugar tti Xonhi
chojni te. Pero chojni vicon na para ttiné sacjoi, co tsje chojni de ngain rajna nttiha
rroé na conixin rotté na. 14 Mexinxin are Jesus joiji nttiha co vachjexin de barco mé,
vicon anto tsje chojni sinchonhe nttiha, co jehe coiaconoehe na co joinchexingamehe
cain chojni nihi que joicao na. 15 Co ixin ocoexinhi conaxin xehe, chojni que vacao Jests
conchienhe na co ndacho na ngain jehe:

—Otsocjin co Xonhi nchia ji ngain lugar jihi. Ndache cain chojni que onchao, para que
jehe na sasinttecji na ngain rajna para siquehna na tti sine na.

16 Jesuis ndacho:

—Chondaha na que sasinttecji na; danjo ra jaha ra tti sine na.

17 Jehe na ndacho na:

—]Janha na nttihi Xonhi chonda na, jeho naho niottja co yé copescado.

18 Jesus ndacho:

—Sicohna ra cain y4d nttihi.

19 Cottimeja jehe coetonhe cainxin chojni para tavintte na ngataha ca ngataha nontte.
Cottimeja jehe cod tti naho niottja ngd ra co tti yé copescado co tsjehe para ngajni,
joanjo gracias ngain Dios co véfia niottja mé co joanjo nio ngain chojni que jehe vacao
para que jehe na conchjea na nio ngain cainxin chojni mé. 20 Cainxin chojni mé joine
na, co cojehe na jian, co después Xa joinchecaon na tteyé nttaka de pedazo que xexin
joine na. 21 Tti chojni que joine niottja mé cjoi inchin naho mil x{, aparte n¢hi co icha
xannchinnchinchjan.

Jesus cjoixin rotté ngataonhe jinda
(Mr. 6.45-52; Jn. 6.16-21)

22 Cottimeja Jesus coetonhe tti chojni que vacao para coani na barco co satto na
toenxin jinda mé icha saho que jehe ixin jehe Xa vittohe nttiha ixin jidoan despedido
de ngain cain chojni mé. 23 Co después de goan despedido de ngain cain chojni mé, jeho
coani nd jnanchjan para joinchecoanxinhi Dios. Co are ondaconttie Jesus nttiha taji jeho.
24 Co barco que sajoicao tti chojni que vacao ojoiji barco ngosine jinda mé. Co olé nda
coexinhi cjoinhi nganito barco mé ixin ¢hintto anto soji joixin ¢hintto de tti satettji na.
25 Co are ochiaon vingasan Jests conchienhe ngain na jittjixin rotté ngataonhe jinda.
26 Co are tti chojni que vacao vicon na que jehe jittjixin rotté ngataonhe jinda, jehe na
vintteXaon na, co de joakXaon jehe na vinttecoyao na sén co ndacho na:

—iYa na nttanchanhal

27 Pero Jesus nichjé na co ndacho ngain na:

—iXaonha ra, ixin janha joihi!

28 Cottimeja Pedro nichja ngain co ndacho:

—Si ndoa soixin, ttetonna tsjixin rottena ngataonhe jinda hasta tti ttjen soixin.

29 Co Jesus ndacho ngain:

—Xacoi remé.

Cottimeja Pedro vanianxin de barco mé co coexinhi cjoixin rotté ngataonhe jinda para
sarrocji ngain tti ji Jesus. 39 Pero are jehe conohe ixin anto soji ¢hintto, jehe ¥aon co ixin
jehe coexinhi ndaxincanjingui jinda, jehe ndacho sén:

—iTanchjandaha na rroxincanjingui na jinda!

31 Ngain rato mé Jesus tsehe ra co ndacho ngain:

—iJaha tantoha ditticaon! ;Quedonda joidoho joakaon?

32 Co are cayoi jehe na coani na barco mé, otavehe chintto. 33 Cottimeja nidiguittohe
ngaxinhi barco mé vinttettoxin nttajochjihi na ngain Jesus, co vinttendacho na:

—Jéan ndoa, soixin Xenhe Dios.

Jesus joinchexingamehe tsje chojni nihi ngain nonttehe Genesaret

(Mr. 6.53-56)
34 Coattoa na jinda mé, co joiji na ngain nonttehe Genesaret. 35 Are chojni de ngain

lugar mé joatsoan na que jehe Jesus, jehe na joinchenohe na chojni de ngoixin regién
mé, co joiaho na cain chojni nihi ngain Jesus. 3¢ Co vanchetsenhe na fiao Jesus ixin sanjo
joachaxin ngain cain tti nihi mé de rrocatte na masqui jeho rioho ngandehe lonttoe, co

cainxin chojni que catte lonttoe Jesus, xingamehe na de ixin tti chin que vinttechonda
na.

15

Tti nchejianha chojni
(Mr. 7.1-23)

1 Cottimeja vintteconchiehe ngain Jests canxion xifariseo co canxion ximaestroe ley
Israél que vinttequixin xa de ngain ciudad de Jerusalén, co joanchiangui xa ngain Jests

co ndacho xa:
2 —;Quedonda chojni que ¢hjiho ncheha na tti costumbre que coetonha nigoelitona

Xanchjen? Ixin jehe na tonttiha na jinda ré na tsje nttiha saho que sine na.

3 Pero Jesus joanchiangui ngain xa co ndacho:

—;Quedonda jaha ra ncheha ra tti ttetonha Dios co jeho nchehe ra inchin costumbre
que jaha ra chonda ra? 4 Ixin Dios coetonha: “Ttjiho ra respeto ngain ndoda ra co
ngain janna ra”, co “Tti rronichja jianha de ixin ndodé o janné, chojni mé jiquininxin
nasenxon.” 5 Pero jaha ra ndacho ra que na chojni nchao rrondache ndodé o janné:
“Janha ¢hoha tsjenguijna soixin ixin cain cosa que janha chonda, ojoanjo ngain Dios.”
6 Co jaha ra ndacho ra que quexeho chojni que rrondacho jafia, irrochondaha na que
tsjenguijna na ndodé na o janné na. Jand jaha ra incheha ra caso tti coetonha Dios co
nchehe ra inchin costumbre que jaha ra chonda ra. 7 {Jaha ra ncheha ra tti ndacho ra!
Jian dindacho profeta Isafas de ixin jaha ra, are jehe dicjin:

8 Chojni tehe nchesayana na de ngain rroha na,
pero de ngain ansén na Xa icjin te na para sinao na na janha.
9 Mexinxin Xonhi %é masqui tenchecoanxinna na;
ixin tti jehe na tenchecoenhe na chojni joxon tti ttetonha x{ nttihi ngataha nontte.
10 Cottimeja Jesus vayé cainxin chojni que vintte nttiha co ndacho ngain na:
—Ttinhi ra tti rrondattjo ra co ttinxin ra jian: 1! Jeha tti jine co tti dihi chojni

nchejianha na, sino que cain palabra jianha que dachjexin de rroha na, mé tti nchejianha
na.
12 Cottimeja tti chojni que vacao Jesus conchienhe na ngain co ndacho na:

—;Anoaha soixin ixin xifariseo ya feo vintteconohe xa are vinttequinhi xa tti soixin

ndacho?
13 Pero Jesus ndacho ngain na:

—Quexeho nttattochjoin que Ndodana que ttjen ngajni cjoengaha, nttd mé chonda
que sachjenguinoa ntta. 14 Tanchjanda ra xa ncheha ra xa caso ixin jehe xa inchin tti
diconha que dicao ind tti diconha. Co janad si nd tti diconha sicao ind tti diconha, cayoi
chojni mé sinttjia na ngain na ttoe.

15 Cottimeja Pedro ndacho ngain Jesus:

—Ndachjenji na quehe rrocho ejemplo ya.

16 Jestis ndacho:

—;Acai jaha ra ttinxinha ra? 17 ; Attinxinha ra que cain tti jine ni sattji para ngaxinhi
tsehe ni, cottimeja dachjexin de ngain cuerpoe ni? 18 Pero tti palabra que dachjexin de
ngain rroha ni ttixin de ngain ansén ni, co palabra mé tti nchejianha ni. 19 Ixin de ngain
ansén chojni ttixin cain cosa jianha que jehe na Xaxaon na, co jehe na Xaxaon na para
santsjehe na vidé ina chojni, co jehe na dinttejoacaho na ind nchi que jeha nchichihi na,
jehe natté na cosé ind chojni, jehe na nichja na ndoaha de na cosa, co jehe na nchexoxinhi
na nichja na cuentoe ina chojni que jeha ndoa. 20 Cain cosa ya tti nchejianha chojni, pero
tti tonttiha na jinda tsje nttiha saho que sine na, jeha mé tti nchejianha na.

Nd nchi de ind nacion que vitticaon ncha Jests
(Mr. 7.24-30)

21 Jesus vachjexin de nttiha co sacjoi para regioen ciudad de Tiro co Sidén. 22 Co nd
nchi que joixin de ngain nacioen Canadn tiempo mé vehe ncha ngain regién mé, co joi
ncha ngain Jesds co ndacho ncha sén:

—iSoixin tti razé David, nttatsanha flao ttiaconoana na! N4 xanhna xannchi chonda
xan na espiritu jianha co anto tangui tonhe xan.

23 Pero Jesus joincheha caso nchi mé. Cottimeja tti chojni que vacao joi na ngain co
joinchetsenhe na fiao Jests co ndacho na:

—Ndache nchi jiha satsji ncha ixin atto sén jinichja n¢ha jirrod na ncha.

24 Cottimeja ndacho Jests ngain ncha:

—Dios rroanha na janha pero jeho para ngain chojni de nacioen Israél que ndadigui-
tjan inchin coleco.

25 Pero n¢hi mé conchienhe ncha co vettoxin nttajochjihi ncha ngain Jests co ndacho
ncha:

—iNttatsanha fiao ttjenguijna na soixin!

26 Jestis ndacho ngain n¢hi mé:

—Nchaoha ji si na chojni santsjehe xenhe niottja para rrochjé conia nio.

27 Pero jehe n¢hi mé ndacho ncha:

—]Jan ndoa, pero hasta conia nchao jine va tti nchoe niottja que dinttjixin de ngataha
mesé nindoha va.

28 Cottimeja Jests ndacho ngain n¢hi mé:

—iJaha anto jian ditticaon! Tsonhe inchin jaha rinao.

Co ngain rato mé xenhe tti nchi mé ndaxingamehe xan.

Are Jests joinchexingameje tsje chojni nihi

29 Jesus sacjoixin de nttiha co vatto ngandehe lago de Galilea, cottimeja coani ngataha
nd jna co tavehe nttiha. 30 Tsje chojni joi ngain Jesus tti jehe taji, co joiaho na ngain Jests
tsje chojni nihi; tti rrengo, tti chejo, tti ttapo, tti chonda rd que Xonhi %é ra, co icha ninihi.
Cain chojni mé coin na ngandaxinhi Jesus, co jehe joinchexingamehe cainxin na. 31 Co
cainxin chojni que te nttiha goan na admirado are jehe na vicon na que tti chojni ttapo
onchao nichja, co tti vaquin rd ondaxingamehe, co tti rrengo onchao sacjoixin rotté, co
tti chejo onchao vicon. Co cainxin chojni mé coexinhi na joinchecoanxinhi na Dios de
chojni Israel.

Are Jestis joanjo joine né mil x{
(Mr. 8.1-10)

32 Cottimeja Jesus vayé tti chojni que vacao co ndacho ngain na:

—]Janha ttiaconoad cain chojni tehe ixin ochonda ni nchanho que te na nttihi nganji
na, co Xonhi chonda na para sine na. Janha rinaoha rrorroanha na para nchiandoha na
si sineha na ixin puede ndatsonchjenxin na jintta ngatja nttiha.

33 Cottimeja tti chojni que vacao Jesus ndacho na ngain:

—Pero jquekén sonttd na tti sine na jehe na? Ixin anto tsje na, co nttihi ngain lugar
jihi Xonhi nchia jf.

34]Jesus joanchiangui ngain jehe tti chojni que vacao co ndacho:

—;Quejanhi niottja chonda ra?

Co jehe na ndacho na:

—Yato niottja co nchion copescadochjan.

35 Cottimeja Jesus coetonhe cain chojni mé que tasintte na ngataha nontte. 3¢ Co jehe
cod tti yato niottja mé co copescado co joanjo gracias ngain Dios. Cottimeja véfia nio
co copescado co joanjo ngain tti chojni que vacao, co jehe na conchjea na nio conixin
copescado ngain cainxin chojni mé. 37 Cainxin na joine na co cojehe na jian. Cottimeja
Xa joinchecaon na yato nttaka de tti xexin joine na. 38 Cain chojni que joine mé cjoi né
mil xi co icha n¢hi co chjan. 39 Cottimeja Jesus goan despedido de ngain cainxin chojni
mé, co joixinhi barco co sacjoi para regioen Magdala.

16

Xifariseo co xisaduceo joanchia xa ixin Jesus rrojinchehe nd milagro
(Mr. 8.11-13; Lc. 12.54-56)
1 Xifariseo co xisaduceo cjoi xa vintteguitsjehe xa Jesus, co para que rroguicon xa que
Jesus rrojinchehe né cosa nchaoha, jehe xa ndacho xa ngain que jehe rrojinchehe na
sefial de milagro que rroquixin de ngajni. 2 Pero Jesus ndacho ngain xa:

—Are totsocjin jaha ra ndacho ra: “Anto ¢hjoin tsi nchanho ndoe ixin ngajni jatse.”
3 Co are ndoyo ndacho ra: “Jai ¢hjoinha sehe nchanho ixin jatse ngajni co jia ttjoi.” jJaha
ra ncheha ra tti ndacho ra! Jaha ra noha ra datsoenhe ra quekén sehe tiempo are tsjehe
ra ngajni, pero noaha ra datsoenhe ra quehe rrocho sefial de ngain tiempo jihi. 4 Jaha ra
chojni jianha de ngain tiempo jihi que ditticaonha ra co tedanchia ra nd sefial de milagro.
Pero Xonhi icha sefal sayehe ra que jeho inchin sefial que conhe Jonas.

Jana ¢ho Jesus ngain xa, co cointtohe xa nttiha co jehe sacjoi.

Tti levaduré xifariseo
(Mr. 8.14-21)

5 Are tti chojni que vacao Jesus vatto na toenxin lago mé, jehe na tjaiiehe na de joicao
na niottja para rrojine na. ¢ Cottimeja Jesus ndacho ngain na:

—Tsjenxin ra, ttjiho ra cuidado de ixin levaduré xifariseo co levaduré xisaduceo.

7 Co tti chojni que vacao Jesus coexinhi na ndache ché na:

—]Jafa ndattjo na na ixin jan na joicoha na niottja para sontte na.

8 Jesus conohe quehe tetjao na co jehe ndacho ngain na:

—;Quedonda ndacho ra ixin chondaha ra niottja? {Jaha ra seguro que tantoha
ditticaon ni ral 9 ;jAXa ttinxinha ra, ni Xaxaonha ra de tti naho niottja que janha
conchjeya tti naho mil xi, co ixin tsje nttaXa joinchecaon ra de tti niottja que xexin
joine na? 10 ;Ani Xaxaonha ra de tti yato niottja que conchjeya tti né mil x{, co ixin
tsje nttaka joinchecaon ra de tti niottja que xexin joine na? 1 ;Quexén Xaxaonxin ra que
janha rrindachjan de ixin tti sintte ra are ndachjan ixin tsjiho ra cuidado de ixin levaduré

xifariseo, co levaduré xisaduceo?
12 Cottimeja jehe na coinxin na que Jesus jeha jindache na ixin sicao na cuidado de

ixin levaduré niottja, sino que tti tenchecoenhe xifariseo icha chojni co tti tenchecoenhe
xisaduceo icha chojni.

Pedro ndacho que Jesus, mé tti Cristo
(Mr. 8.27-30; Lc. 9.18-21)

13 Are Jesus joiji ngain regioen Cesarea de Filipo, jehe joanchiangui ngain tti chojni
que vacao co ndacho:

—;Quehe ndacho chojni ixin quensen na janha, tti X{ que joixin de ngajni?

14Jehe na ndacho na:

—Canxion chojni ndacho na que jaha Juan tti vancheguitte chojni, icanxin na ndacho
na que jaha Elfas, co icanxin na ndacho na que jaha Jeremias o ind profeta.

15 Cottimeja ndacho Jesus ngain tti chojni que vacao:

—Co jaha ra, ;quehe ndacho ra ixin quensen na janha?

16 Cottimeja ndacho Simén Pedro:

—Soixin tti Cristo, tti Xenhe Dios que jichon.

17Jests ndacho ngain Pedro:

—Anto ¢hjoin para ixin jaha, Pedro, tti xenhe Jonds, ixin ni na chojni ndattjoha ya,
sino que Ndodana que ttjen ngajni tti ndattjo ya. 18 Co janha rrindattjo que jaha dinhi
Pedro, co nombre jihi rrocho %o0. Co ngataha %o jihi sinttachjian ningona; co ni joachaxin
infierno tsixinha ngain nihngo jihi. 1° Janha rrochjaha jaha cain joachaxin de tsinxin
quehe rinao Dios nttiha ngajni; inchin janha rrochjaha jaha llave de ngajni. Co tti jaha
tsiatte nttihi ngataha nontte, Dios ocoiatte nttiha ngajni; co tti tsonxindanguehe jaha
nttihi ngataha nontte, Dios oconxindanguehe mé nttiha ngajni.

20 Cottimeja Jesus coetonhe jehe tti chojni que vacao que Xonhi chojni rrondache na
ixin jehe tti Cristo.

Jesus ndacho ixin jehe ndasenhe
(Mr. 8.31—9.1; Lc. 9.22-27)
21 Desde are mé Jesus coexinhi ndache jehe tti chojni que vacao que ixin jehe chonda
que tsji para ciudad de Jerusalén co nttiha anto tangui tsonhe jehe ngain cain xittetonha

ngain nihngo nttiha, co ngain cain xiddna que vaquetonha ngain icha xiddna, co ngain
cain ximaestroe ley Israel. Co ndacho que cain xi mé nasoenxon xa jehe, pero ngain
nchanho ninxin jehe rroxechon. 22 Cottimeja jehe Pedro joantsjenda Jesus co coexinhi
Pedro ndache Jesus:

—iNichjaha jamé ixin Dios sicao cuidado de ixin soixin que Xonhi tiempo tsonha jihi!

23 Pero Jesus ngaria co ndacho ngain Pedro:

—iSattjixin de nganji na, Satanas! ixin jaha rinao rrocayaconhna na janha. Jaha
%axaonha inchin Xaxaon Dios, sino inchin Xaxaon chojni que te ngataha nontte.

24 Cottimeja Jesus ndacho ngain tti chojni que vacao:

—Si ¢honja de jaha ra rinao ra sacjin na, pero chonda ra que rrotjafiaha ra cain tti
chonda ra co masqui anto tangui tsonha ra co hasta nasenxon ra. 25Ixin tti rinao que vidé
%onhi tsonhe, mé sinchetjan vidé; pero tti sinchetjan vidé de ixin causananxin janha, mé
sechon para cainxin tiempo. 26 Ixin Xonhi Xé que né chojni sacha cainxin que ji ngain
mundo jihi co ndasinchetjan almé, ;o quejanhi tsenanxin chojni almé? 27 Ixin janha,
tti Xi que joixin de ngajni, sihi ind conixin gloria que rrochjana Ndodana conixin cain
angelna, cottimeja cada chojni tsjengd na hna inchin jehe na joinchehe na. 28 Co atto
seguro rrindattjo ra, que ttoha ra %o te ra nganji na jaixon, Xa senha ra hasta que siconja
ni ra janha, tti Xi que joixin de ngajni, rrocjan na sihi conixin joachaxin para siquetonha
cain cosa.

17

Are vicon na Jesus anto 0jé
(Mr. 9.2-13; Lc. 9.28-36)

1 Vatto incjaon nchanho, cottimeja Jesus joicao Pedro co Jacobo co Juan, xanché
Jacobo, co Jesus cjoi conixin jehe na ngataha nd jna anto noi, 2 co nttiha vicon na Jesus
anto ojé. Nga con Jesus anto conguixian inchin tté nchanho, co lonttoe anto coroa lontto
hasta conguixima lontto. 3 Co ngain rato mé jehe na vicon na Moisés co Elias, tatetjao
na Jesus nttiha. 4 Cottimeja Pedro ndacho ngain Jesus:

—Soixin, jAtto nchao ixin janha na te na nttihi! Si rinao, janha na sinttachjian na
ni nchiachjan: nd nchiachjan para ixin soixin, nd nchiachjan para ixin Moisés, co ind
nchiachjan para ixin Elfas.

5 Pedro Xa jinichja jafid are jof na ttjoi anto roa hasta jitonguixima ttjoi, co ttjoi mé
ndacjoanotaon na, co de ngacjan ttjoi mé coinhi na tté Dios que ndacho:

—Jihi tti Xanhna que janha anto rinaho, co de ixin jehe Xan janha anto chahna.

Ditticaon ra tti rrondacho Xan.
6 Cottimeja tti canio chojni que joicao Jesds nttiha are coinhi na ya, canio na

vinttettoxin na co visé na ngataha nontte, co anto Xaon na. 7 Cottimeja Jesus conchienhe
ngain na, catte na co ndacho ngain na:

—Dingattjen ra, co Xaonha ra.

8 Co are jehe na tsjehe na, iXonhi chojni vicon na, més que jeho Jesus.

9 Are tedania na de ngataha jna mé, Jesds coetonhe na co ndacho:

—Xonhi chojni ttequinhi ra tti jaha ra vicon ra, hasta que janha, tti X{ que joixin de
ngajni, rroxechon na.

10 Cottimeja jehe tti canio chojni que joicao Jests joanchiangui na ngain Jests co
ndacho na:

—;Quedonda ndacho ximaestroe ley Israel ixin Elfas chonda que tsi icha saho que
jaha?

1 Jesus ndacho ngain na:

—]Jan ndoa que Elfas tti tsi icha saho que janha co jehe tti siquentonxinhi vidé chojni
para que nchao sayehna na janha. 12 Pero janha rrindattjo ra que Elias ojoi co jehe na
joatsoanha na, sino que joinchehe na ngain inchin jehe na joinao na. Jamé janha cai, tti
X{ que joixin de nganji, tangui tsonna de ngain ra jehe na.

13 Cottimeja jehe tti canio chojni que joicao Jesus Xaxaon na que Jesus jindacho de ixin
Juan, tti vancheguitte chojni.

Jests joinchexingamehe nd xanxi que vechonda chin denda
(Mr. 9.14-29; Lc. 9.37-43)
14 Are joiji na ngain tti vittohe icha chojni que vacao Jesus, nttiha anto tsje chojni
sinchonhe na Jests. Are conchienhe na x{ ngain Jests co vettoxin nttajochjihi xa co
ndacho xa:

15 __Nttatsanha nao soixin, ttiaconoehe xanhna ixin chonda xan chin denda co anto
tangui tonhe xan. Tsje nttiha detsingatte xan Xohi o ngangui jinda. 16 Nttihi joiquinha

xan ngain chojni que ¢hjiho tehe, pero ¢hoha nchexingamehe na xan.

17 Jesus ndacho:

—iJahara chojni que ditticaonhara co jianhara! ;Hasta quesajanha chonda que sarihi
nganjira? ;Hasta quesajanha chonda que tsixinna nganji ra? Sicohna ra chjan ya nttihi.

18 Cottimeja Jesus joinchesattehe tti espiritu jianha que vechonda chjan mé, co
venguixin espiritu mé de ngaxinhi cuerpoe xan. Co desde ngain rato mé jehe xan
ndaxingamehe xan.

19 Cottimeja are jeho Jesus nttiha conixin chojni que vacao, jehe na joanchiangui na
ngain co ndacho na:

—;Quedonda janha na ¢hoha vehngui na espiritu jianha ya?

20 Jesus ndacho ngain na:

—Ixin jaha ra antoha jian ditticaon ni ra janha. Co janha atto seguro rrindattjo ra que
si tti ditticaon ra jiexin rroguehe inchin na tsehe ca dinhi mostaza, nchao rrondache ra
jnajiha: “Sattjixin de nttihi co sattji ind lugar”, co jna ya satsjixin jna de tti j{ jna. Xonhi
cosa que choha sinchehe ra si ndoa ditticaon ra. 2! Pero clase de espiritu jianha ya jeho
nchao dengui ni are nchecoanxinhi ni Dios co dinttecjafio ni saho.

Jesus ndacho ind ixin jehe ndasenhe
(Mr. 9.30-32; Lc. 9.43-45)
22N4 nchanho are Xa vintte na ngain regioen Galilea, Jesus ndache tti chojni que vacao
ixin chojni sinchechienhe na jehe, tti Xi que joixin de ngajni, para ngain chojni jianha.
23 Co ixin nasoenxon na jehe Jesus, pero ngain nchanho ninxin jehe rroxechon ind. Co
chojni que vacao anto vinttechin na are coinhi na y4.

Are Jestis cjoenga hna impuesto ngain nihngo

24 Are Jesus conixin chojni que vacao joiji na ngain rajna Capernaum, tti xi que
vanchehe cobro impuestoe nihngo cjoi xa ngain Pedro co joanchianguihi xa co ndacho
Xa:

—;Attjenga hna ximaestroa ra impuesto para ixin nihngo?

25 Pedro ndacho:

—Jan.

Cottimeja Pedro are cjoi ngaxinhi nchia para rrojindacho tti ndacho xicobrador, pero
Jesus saho ndacho ngain jehe:

—Pedro, ;quensen Xaxaon jaha nchehe cobro impuesto xittetonha ngataha nontte
nttihi? ; Achojni de ngain nacioen xa o ni chojni que ttixin cjin?

26 pedro ndacho:

—Tti chojni que ttixin cjin.

Jesus ndacho:

—Mexinxin chojni xa chondaha na que tsjenga na hna. 27 Pero para que Xonhi chojni
sonttofao na, ttji jaha ngain lago, dancanguihi anzuelo co dantsjengui tti saho copescado
que rrotse anzuelo. Co ngaxinhi rroha copescado mé sinchi nd tomi. Tomi mé sittja para

tsjengaxin na hna impuestona janha co impuestoa jaha. Ttjiho tomi mé co ttjenga hna
cain.

;Quensen tti icha importante?
(Mr. 9.33-37; Lc. 9.46-48)

1 Ngain rato mé chojni que vacao Jesus conchienhe na ngain Jesus co ndacho na:

—;Quensen icha importante ngajni?

Z Cottimeja Jesus vayé nd xannchinchjan co coin xan ngayehe na, 3 co ndacho:

—Atto seguro rrindattjo ra que si jaha ra tsentoxinha ra vida ra co rrocjan ra inchin
xannchinnchinchjan, ¢hoha rrochonda ra parte ngain tti ttetonha Dios. * Mexinxin
quexeho chojni que jeha orgulloso co cjan inchin chjan jihi, chojni mé tti sehe icha
importante nttiha ngajni. 5 Co tti chojni que sayé na tti inchin xannchinchjan jihi ixin
ditticaon na janha, cai chojni mé sayehna na janha.

Tti sinchenchehe ni cosa jianha
(Mr. 9.42-48; Lc. 17.1-2)

6’Quexeho chojni que sincheyehe na chojni mé que xa antoha jian ditticaon na janha,
icha jian sechianito nd Xochin ngain ttosin chojni mé para rroxincanjingui ndachaon.
7 Atto nchaoha ixin j{ cosa ngataha nontte nttihi que tenchenchehe chojni tti jianha.
Cosa mé cainxin tiempo sehe nttihi, pero janto tangui tsonhe tti chojni que sincheyehe
ina chojni para sinchehe jamé!

8 'Mexinxin si na ra o na rottea sinttaXaxaon para sinchehe jianha, ncheha cosa mé,
masqui hasta tonchinji rd o rottea co tja ¢jin, ixin icha jian rrochonda vida naroaxin
masqui coha nd ra o nd rottea, co nahi tsji conixin yoixin ra o yoixin rottea ngain infierno
tti Xonhi tiempo danga %ohi. ° Co si jmacon sinttakaxaon para sinchehe jianha, ncheha
cosa mé, masqui hasta dantsjengui jmacon co tja cjin, ixin icha jian rrochonda vida
naroaxin masqui nacoa jmacon, co nahi tsji conixin cayoixin jmacon ngain infierno tti
%onhi tiempo danga Xohi.

Ejemploe tti coleco diguitjdn
(Lc.15.3-7)
10"Xaxaonha ra ixin chojni que Xa antoha jian ditticaon na janha jeha importante na.
Ixin janha rrindattjo ra que ngajni cain dngel que tenda jehe na, cainxin tiempo te dngel
mé ngattoxon con Ndodana que ttjen ngajni. 1! Ixin janha, tti Xi que joixin de ngajni,
joihi para joicjenguijna tti chojni que otequininxin rrocji ngain infierno.
12°Inchin si néd x{ chonda xa cien coleco co ndasitjan na va, ;jquekén sinchehe xa?
JAtsinttoeha xa tti noventa y nueve va ngagaha jna, co satsji xa sicjé xa coleco vitjan?
13 Co si sittja xa va, seguro que icha rroché xa ngain coleco mé que ngain tti noventa y
nueve coleco que vitjanha. 14 Jamé cai Ndoda na que ttjen ngajni rinaoha Ndo que sitjan
ni na chojni que Xa antoha jian ditticaon na janha.

QueXén sinchetjafiehe ni chojni que ditticaon Jesus
(Lc.17.3)
157Si na chojni que ditticaon na janha sinchehe na cosa nchaoha nganji jaha, nichjehe
jaho co jehe co ndache ixin jehe nchaoha joinchehe. Si jehe sinchehe caso tti jaha
rrondache, nchao, ixin jaha ocjoenguijna jehe para que jehe rrochonda parte ngain tti
ttetonha Dios. 16 Pero si sincheha caso tti jaha rrondache, cottimeja ttjé nd o yé chojni
para ttjiho dinichjehe ra jehe que tti joinchehe nchaoha ji, co jehe cayoi chojni mé sintte
na de testigo de quehe rrondache ché ra. 17 Co si jehe %Xa sincheha caso masqui cjoiho
cayoi chojni mé, cottimeja jaha dindache cain chojni ngain nihngo. Co si chojni mé xa
sincheha caso tti rrondacho cain chojni ngain nihngo, cottimeja cain ra dantsjenda ra
chojni mé inchin tti chojni que ditticaonha Dios o inchin na chojni jianha.
18'Tanha rrindattjo ra seguro que cain tti tsia ra nttihi ngataha nontte, Dios ocoia cosa
mé nttiha ngajni. Co cain tti jaha ra tsonxindanguehe ra nttihi ngataha nontte, Dios
oconxindanguehe cosa mé nttiha ngajni.



SAN MATEO 18:19 33 SAN MATEO 19:6

19°Cai rrindattjo ra que si yé de jaha ra sintte ra de acuerdo nttihi ngataha nontte de
sanchia ra ¢honja are tenchecoanxinhi ra Ndodana que ttjen ngajni, seguro que jehe Ndo
rrochja raNdo. 20Ixin tti te yé o ni chojni que tenichja na conixin nombrena janha, janha
nttiha rrihi ngayehe na.

21 Cottimeja Pedro cjoi joanchianguihi Jests co ndacho:

—;Quejanhi nttiha chonda janha que sinttatjafid na tti sinchehe jianha nganji na
janha? ;Achonda que sinttatjaiid hasta yato nttiha?

22Jests ndacho ngain Pedro:

—]Janha rrindattjoha que hasta yato nttiha, sino que hasta yato de tti setenta nttiha.

Ejemploe nd tti nchehe Xa que ¢hoha joinchetjafiehe nd xicomparieroe

23’Mexinxin rrondattjo ra queXén tti ttetonha Ndodana que ttjen ngajni. Mé inchin
na rey que joinchechjienhe cuenté cain ninchehe %é ixin quejanhi teca na cada na.
24Jehe mero coexinhi jinchechjian cuenta mé are joiaho na ngain rey mé na tti nchehe
Xa que jica tsje millones. 25 Pero ixin tti nchehe Xa mé chondaha quehe tsjengaxin
hna, mexinxin coetonha rey mé que rrojinchecji na tti nchehe xa mé ngain ind xinajni
conixin ¢hihi co xenhe co cain cosa que jehe vechonda para rroxengaxin hna tti jehe
jica ngain rey. 26 Cottimeja jehe tti nchehe Xa mé vettoxin nttajochjihi ngain rey co
ndacho: “Nttatsanha fiao chonna na nchion co tsengaha hna cainxin tti rricaha.” 27 Rey
coiaconoehe tti nchehe ¥a mé co joinchetjafiehe cain tomi que veca co coanchjanda
sacjoi. 28 Pero are jehe tti nchehe Xa mé vachje para sacjoi, nttiha vetanxin in4 tti nchehe
Xa, xicompafieroe. Co jehe mé veca nchion tomi ngain tti sajittji. Co jehe tti sajittji mé tse
co tsenguihi ttosin xicompefieroe co coejehe tté xa, co ndache ché: “jTtjengana hna tti
rricana na!” 2° Cottimeja jehe tti veca vettoxin nttajochjihi co ndacho: “Nttatsanha fiao
chonna na, co tsjengaha hna cain tti rricaha.” 30 Pero tti sajittji choha, sino que sajoicao
coiaxinhi ngain cércel hasta que rrocjengaja hna ttijica. 31 Co are icha ninchehe Xa vicon
na jihi, anto vinttechin na co cjoi na joindacho na cain jihi ngain xinajni na, jehe tti rey
mé. 32 Cottimeja jehe rey mé rroanha joajna para joiXacoa tti cjoaya, co ndacho ngain:
“Jaha na ninchehe Xa anto jianha! Janha jointtatjafiaha jaha cain tti joaricana na ixin
joinchetsena fiaho na. 33 Jaha cai rrochonda que rroquiaconoehe xicompaneroa, jafid
inchin janha coiaconoaha jaha.” 34 Co jehe rey mé anto cofiao co coetonha para que sayé
castigo jehe tti nchehe Xxa mé hasta que tsjengaja hna cain tti jica.

35 Co are ojoexin ndacho Jesus cain ya jehe ndacho:

—Cai jand sinchehe Ndodana que ttjen ngajni nganji ra, si jaha ra sinchetjafieha ra
icha chojni tti nchaoha que sinchehe na nganji ra.

19

Jesus ndacho de ixin xi que dachjendehe chihi
(Mr. 10.1-12; Lc. 16.18)

1Después que Jesus ndacho cain cosa y4, jehe sacjoixn de Galilea co joiji ngain tti parte
de regioen Judea que ji lado ¢hinxin nchanho de rio Jordadn. 2 Anto tsje chojni rroé na
Jesus, co nttiha jehe joinchexingamehe tsje chojni nihi.

3 Cottimeja canxion xifariseo vintteconchienhe xa ngain Jesds para rrojinchenichja
xa Jesus na cosa nchaoha para que nchao rrocjanguihi xa. Joanchiangui xa ngain jehe co
ndacho xa:

—;Anchao nd ni sachjendehe ni ¢hihi ni de ixin quexeho cosa que jehe ni isinchexox-
inha ni?

4Jests ndacho ngain xa:

—Atsjeha ra tti jitaxin Palabré Dios? Nttiha jitaxin ixin Dios tti joinchechjian chojni
are saho. Co jehe mé joinchechjian x{ co nchi. 5 Cai jitaxin nttiha: “Mexinxin x{
sachjendehe xa ndodé xa co janné xa para secaho xa jeho chihi xa, co cayoixin na sintte
na inchin nacoaxinxon chojni.” ¢ Co jafia ijeha y6 chojni, sino que nacoaxinxon chojni.

Mexinxin xi ¢hoha sachjendehe xa ¢hihi xa ixin Dios joinchechjian cayoi jehe na nacoa
chojni.

7 Cottimeja vinttendacho jehe xa:

—;Quedonda diquetonha Moisés que nchao sanjo ni ngain ncha na ¥én que jitaxin
que jehe ni ondavachjendehe ni ¢hihi ni, co jamé ondatsinttohe ni ncha?

8 Jests ndacho:

—Moisés ndacho jand ixin jaha ra atto cha ansean ra, mexinxin jehe joanjo joachaxin
ya de sachjendehe ra nc¢hichiha ra, pero are icha saho jeha jafid coetonhe Dios. °Co janha
rrindattjo ra, que tti dachjendehe nchichihi (co jeha de ixin vittjaxin nc¢ha tajijoacaho
ncha ind x{), co jehe decaho ind nchi, jehe nchehe jianha Xajeho como si rrochonda y6
nchi. Co tti decaho nd nchi que digachjendehe xixihi, cai chojni mé jianha nchehe, Xajeho
inchin rrochonda nchichihi iné xi.

10 Cottimeja chojni que vacao Jesds ndacho na ngain:

—Si jafia j{ remé de ixin x{ co n¢hi, icha jian sinttecaoha chd ni.

HJests ndacho ngain na:

—Pero jeha cain chojni nchao sintte na jeho na, sino que jeho tti chojni que Dios
ndacho para que sintte na jeho na. 12Ji tsje razén para que xi dinttecaoha xa nchi. Te x{
deporsin desde are toncjihi xa cuerpoe xa rinaoha nchi, co icanxin xi ¢hoha sinttecao xa
nchi ixin chojni joinchekoenhe xa ngain tti parte jima de cain xf, co icanxin x{ rinacha
xa dinttecao xa nchf ixin icha rinao xa nchehe xa inchin ttetonha Dios que ttjen ngajni.

Co %o rinaoha ra sinttecoho ra n¢hi ixin sinchehe ra inchin ttetonha Dios, nchao nchehe
ra.

Jesus joinchenchaon xannchinnchinchjan
(Mr. 10.13-16; Lc. 18.15-17)

13 Cottimeja joiaohe na Jesus canxion xannchinnnchinchjan para que Jesus rroquin ra
ngataha ja xan co sinchetsenhe fiao Dios ixin sinchenchaon xan. Pero chojni que vacao
Jesus coexinhi na joinchesattehe na cain tti chojni que joicao cain chjan mé. 14 Pero Jesus
ndacho ngain chojni que vacao:

—Tanchjanda ra que xannchinnchinchjan tsi xan nganji na janha, cayacoenha ra xan
ixin ngajni tti ttetonha Ndodana, nttiha para cain chojni inchin jehe xan.

15 Co Jesus coin rd ngataha cain xannchinnchinchjan mé co joinchetsenhe fiao Dios
ixin sinchenchaon xan, cottimeja Jesus sacjoixin de nttiha.

Nd xanxi anto rico cjoao xan Jesus
(Mr. 10.17-31; Lc. 18.18-30)

16 N xanx{ cjoi xan joitsjehe xan Jesus, co joanchiangui xan co ndacho xan:

—Maestro, soixin que anto jian, ;quehe icha cosa jian chonda janha que sinttaha para
que janha rrochonda ind vida naroaxin que Xonhi tiempo tsjexin?

17 Jestis ndacho ngain xanx{ mé:

—;Quedonda ncheguinhi na janha jian? Xonhi ina tti icha jian, jeho nacoaxinxon, co
mé jehe Dios. Pero si jaha rinao rrochonda ind vida naroaxin, ditticaon co nchehe cain
tti coetonha Dios.

18 Xanx{ mé ndacho xan:

—¢Quecd?

Co Jesus ndacho ngain xan:

—Dantsjeha vidé ind chojni; Xonhi nchi ncheyehe; %onhi cosé ind chojni ttehe;
ndachoha cosa ndoaha de ind chojni; 19 ttjiho respeto ngain ndoda co ngain janna; co
rinao cain chojni inchin rinao cuerpoa.

20 Xanx{ mé ndacho xan ngain Jesus:

—Cain yd rrinttaha desde are Xa nchin na, ;quehe Xa ditjan sinttaha?

21Jesus ndacho ngain xan:

—Sijaharinao sarihi chojni jian ndoa, ttji co nchecji cainxin tti chonda co tonchjeyehe
chojni noa tomi, cottimeja ngajni jaha rrochonda cosa icha rentte, cottimeja sihi para
sacjin na tti sacji janha.

22 Pero are xanxi mé coinhi xan y4, anto vechin xan co sacjoi xan ixin anto rico vehe
Xan.,

23 Cottimeja Jesus ndacho ngain chojni que vacao:

—Atto seguro rrindattjo ra que atto tangui para que chojni rico rrochonda na parte
ngain tti ttetonha Ndodana que ttjen ngajni. 24 Icha tanguiha para nd cocamello
sattoxinhi va ttoechjenhe na nttachiehe manta que para chojni rico rrochonda na parte
ngain tti ttetonha Dios.

25 Are chojni que vacao Jesus coinhi na y4, anto vinttegoan na admirado co joanchi-
anguihi ché na co ndacho na:

—;Mexinxin quensen nchao rrochonda ind vida naroaxin remé?

26 Jesus tavetsjehe ngain na co ndacho:

—Chojni nttihi ¢hoha sinchehe na jamé, pero Dios nchao sinchehe cainxin.

27 Cottimeja Pedro ndacho ngain Jesus:

—Janha na cointtoa na cain tti joichonda na, para que jai nchao ¢hjin na nganji soixin.
Mexinxin, ;quehe rrochonda na janha na?

28 Jesus ndacho ngain na:

—Atto seguro tti rrindattjo ra, que ngain tti tiempo que tsi, are cainxin rrocjan
naroaxin, are mé janha, tti Xi que joixin de ngajni, sarihi ngain tti lugar que chonda
gloria, co jaha ra que ¢hjin na jai cai sintte ra ngain tteyé lugar de joachaxin para que
sinchejuzguehe ra tti tteyd grupoe chojni Israel. 2° Co cain chojni que ttinttohe na
nchiandoha na, o xanché na, o ndodé na, o janné na, o ¢hihi na, o xenhe na, o jnguihi na
para tenchehe na Xana janha, chojni mé sayé na cien nttiha icha tsje co cai sayé na ina
vida naroaxin que Xonhi tiempo tsjexin. 30 Pero tsje chojni que jai Xaxaon na ixin jehe
na anto importante na, pero are mé, Xonhi rentte na. Co tsje chojni que jai Xaxaon na
ixin jehe na jeha importante na, pero are mé jehe na nisintte icha importante.

20

Ejemploe ninchehe Xa

1 Cai ndacho Jesus:

—Tti ttetonha Dios ngajni, mé inchin joinchehe nd x{ que vechonda jie jngui. X{ mé
vachje xa ndoyo para joicjé xa ninchehe Xa para sinchehe na Xa ngain nttauva. 2 Jehe
x{ mé ndacho xa ngain na que tsjenguehe xa na hna tti jiquininxin dacha ni ngoi nd
nchanho, co jehe na vittoexin na. Mexinxin jehe xa rroanha xa na para ngain jnguihi
xa joinchehe na %a. 3 Cottimeja jehe xa vachje xa ind Xa jidacao inchin las nueve co
vittja xa icanxin chojni ngain nddsin que Xonhi Xa tenchehe. 4Jehe xa ndacho xa ngain
na: “Cai jaha ra ttji ra dinchehe ra Xana ngain jnguihna, co tsjengaha ra hna inchin
jiquininxin.” Co chojni mé vinttecji na. 5 Cottimeja jehe x{ mé vachje xa ind inchin
chonguixin co cai ind inchin nf hora tsocjin, co joinchehe xa kajeho. ¢ Co inchin naho
hora tsocjin cjan vachje x{ mé ind para ngain nddsin, co vittja xa icanxin chojni que
%onhi Xa tenchehe na cai, co jehe xa ndacho xa ngain na: “;Quedonda nttihi tate jaha
ra ngoixin nchanho co Xonhi Xa tenchehe ra?” 7Jehe na vinttendacho na: “Ixin Xonhi
chojni chjana na Xa.” Cottimeja jehe xa ndacho xa ngain na: “Cai jaha ra ttji ra dinchehe
ra Xana ngain jnguihna, co tsjengaha ra hna inchin jiquininxin.” 8 Co are ondaconttie,
jehe xa ndacho xa ngain tti jinda Xa mé: “Dayehe cain ninchehe Xa co ttjenguehe na hna.
Ttexinxin ngain tti chojni que joixinhi después, co ttjaxin ngain tti nijoixinhi icha saho.”
9 Cottimeja vintteconchienhe tti chojni que coexinhi joinchehe %Xa inchin naho hora
tsocjin, co cada na xenguehe na hna lo de ngoixin nchanho. 1° Cottimeja are xenguehe
hna tti chojni que joixinhi joinchehe %a icha saho, jehe na Xaxaon na que rroxenguehe na
hna icha tsje, pero cai xenguehe na hna jeho tti nd nchanho. 11 Are xenguehe na hna tti

nijoixinhi joinchehe %a icha saho, jehe na coexinhi na ndac¢ho na ixin jianha joinchehe
tti jnguihi. 12Jehe na ndacho na ngain xinajni mé: “Cain chojni tehe que joinchehe na xa
jeho nacoa hora co cjoenguehe na hna %ajeho que janha na que jointtaha na %a ngoixin
nchanho ngandaohe soa.” 13 Pero jehe xinajni mé ndacho xa ngain né na: “Amigo, janha
%onhi ni nd cosa jianha rrinttaha nganji ra. ;Acjoanha na ixin tsjengaha ra hna lo de nd
nchanho? 4 Jaxon dayehe tomia co sattji. Janha rinaho tsjenga chojni tehe hna kajeho
inchin rrittjengaha ra hna jaha ra. 15 ;jApoco janha chondaha derecho de sinttaha tti
janha rinaho ngain tomina? ;O ani jaha ra tonchjoaha ra ixin janha danjoncoa tomina?”
16 Mexinxin jihi rrocho ixin tti chojni que jai Xaxaon na ixin jehe na jeha importante na,
pero are mé jehe na nisintte icha importante. Co tti chojni que jai Xaxaon na ixin jehe na
anto importante na, pero are mé Xonhi tsorentte na. Ixin janha nichjé anto tsje chojni
pero cainxinha na rinao na na janha.

Jests cjan ndacho ind ixin jehe ndasenhe
(Mr. 10.32-34; Lc. 18.31-34)

17 Are JesUs ojittji ngatja nttiha para Jerusalén, jehe joantsjenda tti ttey6 chojni que
vacao co ndacho ngain na:

18 _—Jaha ra tedicon ra que jaxon satettjin na para Jerusalén. Nttiha janha, tti Xi que
joixin de ngajni, sinchechienhe na na ngain xiddna que ttetonha ngain icha xidéna co
ngain ximaestroe ley Israel, co nimé ni rrondacho que ixin janha nasenxon na. 1°Co sanjo
na na janha ngain x{ de 0jé nontte para que nimé tsjanoa na na janha, co rroxanguihna

na cuarta de roa, co sinchecrucificd na na. Pero ngain nchanho ninxin janha rroxechon
na.

Tti joanchia janné Jacobo co Juan
(Mr. 10.35-45)

20 Cottimeja conchienhe ngaca Jesus, janné Jacobo co Juan, cayoi nimé xenhe Zebedeo.
Co jehe janné na conixin cayoi jehe na vintteconchienhe na ngain Jests. Co jehe jan
vettoxin nttajochjihi jan ngain Jests para joanchia jan né joatotsenhe fiao jan ngain
Jesus. 21Jests ndacho ngain nanita mé:

—;Quehe rinao?

Nanita ndacho:

—Ttetonha soixin que are soixin tsetonha cainxin cosa, nd de xanhna tehe sehe lado
jian de soixin co ina xan sehe xan ngain lado cjon de soixin.

22 Pero Jesus ndacho ngain Jacobo co Juan:

—]Jaha ranoaha ra tti danchia ra. jAnchao tsonha ra tti anto tangui que janha tsonna,
co anchao ndasenhe ra inchin janha ndasenhe na?

Jehe na vinttendacho na:

—Jéan nchao.

23 Jests ndacho ngain na:

—Jan ndoa que jaha ra tangui tsonha ra, co senhe ra inchin janha senhe na, pero de tti
sintte ralado jian na co lado cjon na, jeha janha tti danjo joachaxin mé, sino que Ndodana
Ndo nohe quensen sintte nttiha.

24 Co are tti itte chojni que vacao Jesus coinhi na y4, cofiao na ngain Jacobo co Juan.
25 Pero Jesus vayé na, co ndacho ngain na:

—]Jaha ra noha ra que cain x{ que ttetonha ngain nacidn, ttetonha xa inchin rinao
xa, co cai icha x{ que chonda joachaxin nttiha anto ttetonha xa ngain chojni. 26 Pero
jeha jamé tsonhe ngayaha jaha ra, sino que tti rinao icha tsetonha ngayaha ra, pero
mé chonda que icha tsjenguijna icha chojni. 27 Co quexeho de jaha ra %o rinao ra icha
tsetonha ra, pero cai chonda que sintte ra inchin esclavo para icha chojni. 28Janhi inchin
janha, tti Xi que joixin de ngajni, joiha para que chojni tsjenguijna na janha, sino que
janha joihi para joicjenguijna chojni co para que janha sanjo vidana para tsjenga hna tti
teca tsje chojni.

Jests joinchexingamehe y4 tti chejo
(Mr. 10.46-52; Lc. 18.35-43)

29 Are Jesus conixin tti tteyd chojni que vacao vachjexin na de ciudad de Jericd, anto
tsje chojni rroé Jesus. 30 Ngandehe nttiha mé tate yé tti x{ chejo, co are vinttequinhi xa
que Jesus jidatto nttiha, jehe xa ndacho xa sén:

—iSoixin, razé David, ttiaconoana ni ra janha na!

31 Cain chojni que tettji nttiha joinchesattehe na cayoi x{ mé para que rrotencoa xa,
pero jehe xa icha coyao xa co ndacho xa:

—iSoixin, razé David, ttiaconoana ni ra janha na!

32 Cottimeja Jesus tavengattjen, co vayé cayoi tti chejo mé co joanchiangui ngain co
ndacho:

—;Quehe rinao ra sinttaha janha nganji ra?

33 Cayoi tti chejo mé vinttendacho:

—Janha na rinaho na sicon na.

34 Cottimeja Jesus coiaconoehe cayoi xi mé co cattehe jmacon xa. Co ngain rato mé
cayoi tti chejo mé onchao vicon, co cayoi sacjoi conixin Jesus.

21

Jesus joigaha ciudad de Jerusalén
(Mr. 11.1-11; Lc. 19.28-40; Jn. 12.12-19)

1 Are joiji na ngain rajna Betfagé, chiaon ngaca Jerusalén, co ngaca tti jnanchjan que
dinhi Nttaolivo, Jests rroanha yé de tti chojni que vacao. 2 Co ndacho ngain na:

—Ttji ra ngain rajnanchjan jimé. Y4 sinchi ra na colocho jichoa va co nttiha jf
colochochjenhe va. Toxindanguehe ra va co sicohna ra cayoi va nttihi. 3 Co si ¢honja
chojni rrondattjo ra ¢honja, jaha ra ndache ra que ximaestroa ra rrogondehe xa va co
toin sican ra va ina.

4Jihi conhe para que joiconhe tti dindacho profeta are diquentaxin janhi:
5Ndache ra ciudad de Jerusalén:

“Tsjenxin, tti Rey de jaha joi nganiji, co jehe jof
inchin né chojni que jeha importante, co jitaha na colocho,
que mé colochochjan nchin, xenhe na colocho que otame va.”

6 Cottimeja cayoi chojni mé sacjoi na co joinchehe na inchin coetonha Jesus. 7 Joiaho
na colocho mé conixin xenhe va, co manta que tetsa na cjoajinhi na colochochjan para
Jesus vetaha va. & Co tti anto tsje chojni que joichonhe na Jesus, ttoha na coingo na nga
nttiha tti manta que tetsd na, co icanxin na conchinji na ramé ntta para coingo na nga
nttiha. ° Co cain chojni que tetaon nttiha co cain chojni que terroé coexinhi na ndacho
na:

—iGloria para ixin x{ jihi ixin jehe xa razé rey David co chonda xa joachaxin que
vechonda rey David! jAnto jian jehe tti jof conixin nombré Dios! jGloria ngain Dios!

10 Are Jesus joixinhi ciudad de Jerusalén, cainxin chojni que te nttiha Xatte na ngain
ixin anto ché na, co tsje na joanchiangui na co ndacho na:

—;Quensen jihi?

1 Co icha chojni ndacho na:

—]Jihi tti profeta que dinhi Jesus, tti joixin de ngain rajna Nazaret ngain nonttehe
Galilea.

Jests joincheroa nihngo icha importante
(Mr. 11.15-19; Lc. 19.45-48; Jn. 2.13-22)

12 Después Jesus joixinhi patioe nihngo icha importante para ixin Dios, co nttiha
vengui cain chojni que tettehna co tenchecji. Concjamangui cain mesé tti chojni
que tedasinguixinhi icha chojni tomi para rrochondaxin na suelto, co concjamangui
nttaxintaoen cain nitenchecji conttoanajni. 3 Co ndacho ngain na:

—Ngain tti jitaxin Palabré Dios jindacho: “Nchiania sehe nchia para sinchecoanxinna
na janha”, pero jaha ra ndadinchechjian ra nchia na lugar tti Xatte xichehe.

14 Co nttiha ngain nihngo mé canxion tti chejo co canxion tti rrengo conchienhe na
ngain Jesus, co Jesus joinchexingamehe cain chojni mé. 15 Pero xiddna que vaquetonha
ngain cain icha xiddna co ximaestroe ley Israel are vintteguicon xa cain milagro que
jehe Jesus jinchehe co are vinttequinhi xa quekén cain chjan ngaxinhi nihngo ndacho
xan sén: “jGloria para ixin x{ jihi ixin jehe xa razé rey David co chonda xa joachaxin que
vechonda rey David!” Are vinttequinhi xa ya vinttegofiao xa 16 co vinttendacho xa ngain
Jesus:

—;Arrittinhi tti tendacho chjan taha?

Co Jests ndacho ngain xa:

—Jan, rrittian. Pero jaha ra ;jaXa tsjeha ra ngain tti jitaxin Palabré Dios? Nttiha jitaxin
de ixin jihi ixin ndacho janhi:

Dios joinchecoenhe cain chjan hasta xan nanda toncjihi para nchesayehe xan jehe jian.

17 Cottimeja jehe xa nttiha vintteguittohe xa co Jesus sacjoixin de ngain ciudad de
Jerusalén co sacjoi para ngain rajna Betania co nttiha vattoxin ttie mé.

Are Jests nichja ngain nttahigo que Xonhi ttochjoin jiyd
(Mr. 11.12-14, 20-26)

18 Ndoexin dacao are Jesus cjan para ngain Jerusalén ind, jehe venhe jintta.
19Ngandehe nttiha mé Jesus vicon na nttahigo co jehe conchienhe ngain ntta, pero Xonhi
ttochjoin vittja ngain ntta, jeho qué ntta chonda ntta. Cottimeja Jesus ndacho ngain ntta:

—iXonhi tiempo jaha rrocjan sinchechjian ttochjoin!

Co ngain rato mé ndaxema nttahigo mé. 20 Are chojni que vacao Jesus vicon na ya4,
vinttegoan na admirado, co joanchiangui na ngain Jests co ndacho na:

—;Quexén ndaxemanxin nttahigo yd anto daca?

21Jesus ndacho ngain na:

—Atto seguro tti rrindattjo ra que si seguro ditticaon ra co Xaxaonha ra que ixin choha
tsonhe, jeoha sinchehe ra jihi, tti janha jointtaha ngain nttahigo y4, sino que jaha ra
nchao rrondache ra jna jiha: “Sattjixin de ya co digaritsiahngui ndachaon”, co jamé

tsonhe. 22 Co cain tti sanchia ra ngain Dios, co si ditticaon ra que sayehe ra, jan sayehe
ra.

Tti joachaxin que chonda Jestis
(Mr. 11.27-33; Lc. 20.1-8)

23 Cottimeja Jesus joixinhi ngaxinhi tti nihngo icha importante, co are jehe jindache
cain chojni nttiha de ixin Dios, conchienhe ngain jehe canxion xiddna que vaquetonha
ngain cain icha xiddna conixin icanxin xittetonha ngain nihngo mé, co vinttejanchiangui
xa ngain Jesus co ndacho xa:

—;Quehe joachaxin chonda jaha para nchehe cain cosa jihi? ;Quensen chja joachaxin
jihi?

24Jesus ndacho ngain xa:

—]Janha cai sanchianguiha ra na cosa jaha ra, co si jaha ra rrondachjenji ni ra tti janha
sanchianguiha ra, cottimeja janha rrondattjo ra quexehe joachaxin nttaxin janha cain
cosa jihi. 25 jQuensen rroanha Juan para joincheguitte chojni? ;A Dios, o ani chojni?

Cottimeja coexinhi xa joanchianguihi ché xa co ndacho xa:

—Si rrondacho na que Dios tti rroanha Juan, x{ jihi nchao rrondattjo na xa: “;Que-
donda vitticaonha ra remé?” 26 Co si rrondacho na que chojni tti rroanha Juan, pero jan
na Xagoen na chojni ixin cainxin chojni ditticaon na que Juan vanichja joajna que vagayé
de ngain Dios.

27 Co mexinxin vinttendachoxin xa ngain Jesus:

—Nonaha na.
Cottimeja Jesus ndacho ngain xa:

—Mexinxin ni janha rrondattjoha ra cai quexehe joachaxin nttaxin janha cain cosa
jihi.

Ejemploe tti y6 xanx{

28 Jesus ndacho ngain xa:

—;Quekén Xaxaon ra de ixin ejemplo jihi? Na x{ vechonda xa yé xenhe xa xanxi,
co ndache xa xansaho: “Ttji jai dinchehe %a ngain nttauva. ” 29 Co jehe xan ndacho
xan: “Rinaoha tsji. ” Pero después Xaxaon xan 0jé co Jan cjoi xan Jomchehe Xan Xa.
30 Cottimeja tti x{ mé JOltSJehe xanyoxin co ndacho xa Xajeho ngain xan mé, co xan mé
ndacho xan: “Jan tsji.” Pero jehe xan cjoiha xan. 31 ;Quexehe de cayoi xan joinchehe xan
inchin joinao ndodé xan?

Jehe xa vinttendacho xa:

—Xansaho.
Cottimeja Jesus ndacho ngain xa:

—Atto seguro tti rrindattjo ra, que cain xicobrador de impuesto, co cain nchi que
vanchecji cuerpoe ngain icha xi, nimé ni icha saho rrochonda parte ngain tti ttetonha
Dios que jaha ra. 32 Ixin Juan, tti vancheguitte chojni, jehe jof para joindattjo ra quexén
chonda ra que sintte ra ngain vida ra, co jaha ra vitticaonha ra tti ndacho jehe Juan.
Pero xicobrador de impuesto co nchi que vanchecji cuerpoe ngain icha xi, cain nimé
vitticaon na tti ndacho Juan. Pero jaha ra masqui vicon ra jamé, coentoxinha ra vida ra
para rroguitticaon ra tti ndacho Juan.

Ejemploe ninchehe %a jianha
(Mr. 12.1-12; Lc. 20.9-19)

33 Ttinhi ra ind ejemplo jihi: N4 tti vechonda jie jngui ngoixin jngui cjoenga nttauva
co ngoixin jngui coendaniji cerco, co joinchechjian né tanque tti vagueninxin na ttouva,
co joinchechjian nd torre para siconxin tti senda ngoixin jngui de nttattochjoin mé.

"Cottimeja tti x{ mé joanjo xa nttattochjoin media ngain canxion tti nchehe %a co
jehe xa sacjoi xa cjin. 34 Co are ojof tiempo de cosecha, jehe xi mé rroanha xa canxion
ninchehe %é xa ngain tti nicod nttattochjoin media para joiganchia na tti parte de
cosecha que jiquininxin sayé xinajni mé. 35 Pero jehe tti nicod nttattochjoin media tse na
jehe tti ninchehe %¢é xinajni mé; na coaxin na nttd, na nagoenxon na, co iné coaxin na Xo.
36 Jehe xinajni mé cjan rroanha icha tsje ninchehe %é ind para joiganchia na tti parte de
cosecha que jiquininxin sayé xinajni. Pero jehe tti nicod nttattochjoin mé media, cjoaya
na ind, co joinchehe na Xajeho inchin joinchehe na ngain tti nicjoi icha saho.

37°Ultimo jehe xinajni mé rroanha xenhe xanxf, ixin jehe Xaxaon: “Chonda na que
sicao na respeto ngain xanhna.” 38 Pero are vicon tti nicod nttattochjoin media que joiji
xenhe jehe xinajni, jehe na ndache ché na: “Jihi tti sayé ngoi nontte jihi de nttattochjoin.
Nasoenxon na jehe para que jan na sittod na ngoixin jngui de nttattochjoin.” 3% Co jamé

joinchehe na; tse na xan, joantsjegaxin na xan de ngain nttattochjoin mé co nagoenxon
na xan.
40 Cottimeja Jesus joanchiangui ngain xa co ndacho:

—Are tsi tti jnguihi mé, ;quehe sinchehe ngain tti nicoa nttattochjoin mé media?

41Jehe xa vinttendacho xa:

—]Jehe xinajni mé sincheniha xa para nasoenxon xa cain tti nchehe %a jianha que cod
nttattochjoin media co jehe sanjo nttattochjoin media ngain 0jé chojni, que sanjo na
ngain jian tiempo tti parte de cosecha que jiquininxin sayé xinajni.

42 Cottimeja Jesus ndacho ngain xa:

—;Axonhi tiempo tsjehe ra jaha ra tti jitaxin Palabré Dios? Ndacho janhi:

Tti Xo que joinchegondaha xittette nchia,
pero Xo mé tti Xo joiguehe esquiné nchia.
Co jihi joinchehe Dios,

co para ixin jan na cosa jihi anto chjoin.

43 Mexinxin janha ndattjo ra que jaha ra sachjaha ra parte ngain tti ttetonha Dios, co
sayé tti chojni que sinchehe inchin jiquininxin ngain tti ttetonha Dios. 44 Co para tti Xo
que rrindattjo ra, quexeho chojni que tsonttenguixin %o jihi, tsonchjian pedazo cuerpoe
na. Co si %o jihi setsinga Xo ngataha quexeho chojni, rrocjan cuerpoe chojni mé polvo.

45 Are cain xiddna que vaquetonha ngain icha xiddna co cain xifariseo vinttequinhi xa
cain ejemplo que ndacho Jesus, coinxin xa que ixin jinichja de ixin jehe xa. 46 Mexinxin
joinao xa are mé rrotse xa Jesus, pero Xa joincheha xa ixin Xagoen xa chojni que te nttiha
ixin cain chojni vaguitticaon na que Jesus vanichja palabré Dios.

22

Ejemploe tti quiai are tottehe na

1Jests coexinhi ndacho ina ngain na de ixin ejemplo, co ndacho:

2 —Tti ttetonha Dios ngajni, mé inchin joinchehe nd rey que coin nd vandango are
cottehe xitsihi. 3 Jehe rey mé coetonhe cain xinchehe %é para joindache xa cain chojni
que ovintteinvitado para sijine na ngain vandango mé, pero cain chojni mé ¢hoha na
cjoi na. 4Jehe rey mé cjan rroanha icha ninchehe %é, co ndacho ngain na: “Ndache ra
cain chojni que ote invitado que otsi na sine na ixin onchao j{ comida. Ndache ra na
ixin janha ocoetonha para venhe coxinttahna co cain coxigo que janha jointtanttao, co
cainxin onchao ji. Ndache ra na que ts{ na ngain vandango jihi.” 5 Pero cain tti chojni
que ovintte invitado ¢hoha na cjoi na. N4 de jehe na sacjoi na ngataon jnguihi na, co ind
na ngain negocioe na, ¢ co icanxin na tse na jehe ninchehe %é rey mé, co feo joinchehe
na ngain na hasta nagoenxon na na. 7 Cottimeja rey mé anto cofiao, co rroanha cain
xisoldadoe para nagoenxon xa cain jehe tti chojni que cjoaya co cjoaga xa rajné na.
8 Cottimeja ndacho rey mé ngain ninchehe xé: “Vandango onchao ji, pero cain chojni
que jointtainvita rrojine na tequininxinha na para rroqui na. °Jai ttji ngain cain nttiha
yeye co ndache ra cain chojni que setan ra que tsi na sine na.” 19 Cain ninchehe %é rey mé
vachje na ngain cain nttiha, co joatse na cain chojni que vetan na, tti jian co tti jianha;
co jamé hasta caon nchia mé de chojni.

11°Cottimeja jehe rey mé joixinhi para joitsjehe cain chojni que tejine, co jehe vicon
nttiha na xi, pero diguitoxinha xa inchin né chojni que ttji ngain nd vandango. 12 Jehe
rey ndacho ngain tti xi mé: “Amigo, ;quedonda joixinxin jaha nttihi que ditoxinha para
ngain vandango jihi?” Pero jehe tti mé tencoa. 13 Cottimeja rey mé ndacho ngain tti
nitedayd lato ngain mesa: “Ttia ra xi ya de rotté xa co de ra xa co diganca ra xa ndoja
ngain tti naxin xehe tti rrotsjanga xa co sinetaon neno xa.” 14Ixin janha nichjd anto tsje
chojni, pero cainxinha na rinao na na janha.

Tti rroxenga hna ngain impuesto
(Mr. 12.13-17; Lc. 20.20-26)

15 Cottimeja xifariseo savinttecji xa, co vinttecjao ché xa quexén sinchehe xa para
sinchenichja xa Jests nd cosa nchaoha para mé tsjanguixin xaJesus. 16 Mexinxin rroanha
xa canxion chojni xa, conixin canxion chojni Herodes para joindacho na ngain Jesus:

—Maestro, janha na nona na que soixin ndacho tti ndoa, co soixin ndoa nchecoenhe
chojni de ixin Dios, co ncheha caso tti nichja icha chojni ixin soixin ncheha juzgado
chojni rico 0jé que chojni noa. 7 Ndachjenji ni ra: ;Anchao jf tsjenga na hna impuesto
ngain xiemperador, o ani nahi?

18 pero Jestis oconohe de tti jianha que jehe xa teXaxaon xa de ixin jehe, co jehe ndacho
ngain xa:

—iJaha ra Xo ncheha ra tti ndacho ra! ;Quedonda rinao ra sincheyana ra? 1° Tjagohna
ra na tomi que ttjengaxin ra hna impuesto.

Co jehe na cjoagoe na Jesus na tomi de plata que vanchegonda chojni tiempo mé. 20 Are
vicon Jesds tomi mé joanchiangui ngain na co ndacho:

—;Quensen con jinganito jihi, co quensen nombré jitaxin jihi?

21Jehe xa vinttendacho xa:

—Con xiemperador co nombré xa.

Cottimeja Jesus ndacho ngain xa:

—Chjehe ra xiemperador tti jiquininxin xa co danjo ra ngain Dios tti jiquininxin sayé
jehe.

22 Are vinttequinhi xa jihi, jehe xa vinttegoan xa admirado; co nttiha cointtohe xa
Jesus co jehe xa savinttecji xa.

Canxion chojni joanchiangui queXén tti rroxechon ni
(Mr. 12.18-27; Lc. 20.27-40)

23 Ngain nchanho mé canxion xisaduceo cjoi xa para joitsjehe xa Jesus. Xisaduceo
vaguitticaon xa que chojni que ndadenhe irroxechonha na; mexinxin joanchiangui xa
ngain Jesus co ndacho xa:

24 —Maestro, ley que vayé Moisés jitaxin que si na x{ que jicao xa ¢hihi xa ndasenhe
xa co Xonhi chjan tsinttohe xa, chonda que nd xanché xa xanxi secao nchiganha mé co
rrochonda na chjan para que chjan mé sehe xan inchin xenhe tti ndavenhe. 25 Nttihi
ngayehna janha na vintte yato xanxi, cain xanché xan. Xansaho vecao xan ¢hihi xan
pero ndavenhe xan, co ixin Xonhi chjan cointtohe xan, nchiganha mé vecao ncha xanché
tti ndavenhe, xanyoxin. 26 Xajeho jamé conhe ngain xanyoxin cai, co después vecao ncha
xanninxin, pero Xajeho jamé conhe, co hasta vecao ncha tti xanyatoxin co Xonhi chjan
joichonda ncha. 27 Co después de cain mé, cai jehe ncha ndavenhe ncha. 28 Mexinxin
ndachjenji ni ra, are rroxechon cain ni y4, ;quexehe de tti yato xanché mé sehe mero
xixihi jehe n¢hi mé ixin cain xan vinttecao xan Xajeho nchi mé?

29 Jesus ndacho:

—]Jaha ra noaha ra quehe tendacho ra ixin noaha ra tti jitaxin ngain Palabré Dios, ni
noaha ra tti joachaxin que chonda Dios. 30Ixin cain chojni que ondavenhe, are rroxechon
na, isinttecaoha ché na de xi co ni de néhi, ixin are mé sintte na inchin cain dngel de Dios
que te ngajni. 3! Pero de tti jaha ra danchianguina ra de ixin tti chojni que ndadenhe,
;atsjeha jaha ra tti jindattjo ra Dios mismo? Jehe dindacho janhi: 32 “Janha tti Dios de
Abraham co Isaac co Jacob.” Dios jeha Dios de tti nindadiguenhe, sino que Dios de chojni
que techon.

33 Cain chojni que te nttiha, are vinttequinhi na y4, cain na vinttegoan na admirado
de ixin tti nichja Jesus.

Tti icha importante que ttetonha Dios
(Mr. 12.28-34)
34 Are xifariseo conohe xa que Jesus ndajoinchetencoa xisaduceo, jehe xifariseo
Xatte xa ngain Jesds. 35 Co nd de jehe xa que vehe xa maestroe ley Israel joinao xa
rrojinchenichja xa Jesds néd cosa nchaoha; mexinxin joanchiangui xa ngain Jesus co

ndacho xa:
36 —Maestro, ;quexehe tti icha importante que ttetonha Dios sinchehe ni?

37 Jesus ndacho:

—"“Rinao Dios, ngain ansean, conixin ngain alma, conixin ngain joarrixaoan.” 38 Jihi
tti icha importante, co tti saho que ttetonha Dios sinchehe ni. 3° Co tti yoxin chiaon
Xajeho ixin ndacho: “Rinao cain chojni inchin rinao cuerpoa.” 40 Jehe cayoi cosa y4 tti
icha importante de ngain ley que vayé Moisés co de cain tti ndacho cain profeté Dios.

Tti dindacho David de ixin Jesucristo
(Mr. 12.35-37; Lc. 20.41-44)
41 Are cain xifariseo Xa tate xa nttiha, 42 Jests joanchiangui ngain xa co ndacho:
—;Quehe %axaon ra de ixin Cristo? ;Quensen mé?
Jehe xa vinttendacho xa:
—MEé tsixin de ngain razé rey David.
43 Cottimeja ndacho Jesus:

—Mexinxin ;quedonda Espiritu Santo joinchenichja David, co David joincheguinhi

Cristo, soixin? Ixin David dindacho:
44 Tti Ttetonha cainxin cosa ndacho ngain tti Ttetonna janha:

“Darihi ngain lado jian na
hasta que janha sinttagacha jaha de ngain cain tti ningaconha.”
45 Mexinxin, jquexén que Cristo jehe na xanntt{ David si jehe David mismo ndacho que
Cristo tti ttetonha ngain jehe?

46 Co ni nd xa iXonhi ndacho xa ngain Jesus, co desde ngain nchanho mé ni na xa ixonhi
joanchianguihi xa Jesus.

23

Jests joinchesattehe xifariseo co ximaestroe ley
(Mr. 12.38-40; Lc. 11.37-54; 20.45-47)

1 Cottimeja Jesus ndacho ngain cain chojni que te nttiha co ngain chojni que vacao:

2 —Cain ximaestroe ley Israel co cain xifariseo chonda xa joachaxin de nchecoenhe
xa chojni cain tti coetonha ley que vayé Moisés. 3 Mexinxin jaha ra ditticaon ra co
nchehe ra cain tti rrondattjo ra xa, pero ncheha ra inchin jehe xa tenchehe xa ixin jehe
xa dinttendacho xa né cosa co dinttenchehe xa 0jé. 4 Ndache xa chojni que sinchehe na
tti anto tangui que jehe xa ttetonha xa, que ni jehe xa ¢hoha ni rinaoha xa nchehe xa cain
mé. > Jehe xa nchehe xa cosa jian pero jeho para que icha chojni dicon, co para Xaxaon
na que jehe xa anto jian xa. Co jehe xa ttianito xa nttattjen xa co ra xa cajachjan de roa
tti jinga rioho ¥6n que jitaxin canxion parte de Palabré Dios, co dinttengd xa lontto icha
jinjini que icha chojni. ¢ Co anto ncheXoxinhi xa ttji xa ngain vandango co dintte xa ngain
tti lugar icha importante. Co are dinttecji xa ngain nihngo dintte xa ngain nttaxintaon
icha importante. 7 Co are rridintte xa ngain nttiha, rinao xa que chojni sanjo na joajna
ngain xa conixin anto tsje respeto, co sincheguinhi na xa maestro.

8 ’Pero jaha ra dittoaxinha ra que chojni sinttaguinhi ra na maestro, ixin cain jaha
ra inchin chd ra cainxin ra co chonda ra jeho nacoaxinxon Maestro, que mé Cristo. ° Co
nttihi ngataha nontte ni na chojni ncheguinha ra padre, ixin chonda ra jeho nacoaxinxon
Ndoda ra que ttjen ngajni. 1°Ni dittoaxinha ra que chojni rrondattjo ra na ixin jaha ra
anto importante ra ixin Cristo jeho mé tti icha importante para ixin jaha ra. 11 Tti chojni
que ttjenguijna icha chojni, mé tti icha importante de cain jaha ra. 12 Ixin tti chojni que
tonohe ixin jehe tti anto importante, mé settoxin nttajochjihi nganji ra co tti chojni que
jai tonohe que jehe jeha importante, chojni mé tti sehe icha importante.

137:Pobre de jaha ra, ximaestroe ley co jaha ra chojni fariseo, ¥o ncheha ra tti ndacho
ra! Ixin jaha ra tecayacoenhe ra chojni para que jehe na ¢hoha rrochonda na parte ngain
tti ttetonha Dios que ttjen ngajni. Ni jaha ra mismo rinaoha ra rrochonda ra parte ngain
tti ttetonha Dios, ni tanchjandaha ra icha chojni para rrochonda na parte nttiha.

147:Pobre de jaha ra, ximaestroe ley co jaha ra chojni fariseo, Xo ncheha ra tti ndacho
ra! Ixin jaha ra dantsjehe ra nchiandoha nc¢higanha ixin ittixinha ncha ttjenga nc¢ha hna
contribucidn, cottimeja para que Xonhi chojni rrokXaxaon tti jaha ra tenchehe ra, anto sé
nchecoanxinhi ra Dios. Mexinxin jaha ra sayehe ra icha jie castigo que icha chojni.

157:Pobre de jaha ra ximaestroe ley co jaha ra chojni fariseo, Xo ncheha ra tti ndacho
ral Ixin jaha ra anto ttingaria ra para que ttjé ra chojni que sitticaon Xajeho inchin jaha
ra co are odinch{ ra chojni mé, masqui jeho nacoa, jaha ra nchenchehe ra chojni mé cosa
que jiquininxinha para que jehe icha jiquininxin tsji ngain infierno que jaha ra mismo.

16 iPobre de jaha ra, %o tenchecanttjen ra icha chojni que noeha. Ixin ndacho ra que
are na chojni ndacho sinchehe nd cosa, co sinchejurd de ixin ningoe Dios, juramento
mé Xonhi Xé; pero si sinchejurd de ixin tti oro que jixinhi nihngo, juramento mé nchoe
jian. 17 Jaha ra tonto ra co chejo ra! ;Quexehe tti icha importante, aoro o nihngo que
jinchejian oro mé? 18 Co cai ndacho ra que are na chojni ndacho sinchehe na cosa, co
sinchejura de ixin altar que jixinhi nihngo, juramento mé %onhi xé; pero si sinchejura

de ixin cain tti j{ ngataha altar, juramento mé jan jian. 1° jJaha ra tonto ra co chejo ra!
/Quexehe tti icha importante, a tti j{ ngataha altar o jehe altar que jinchejian cain cosa
mé? 201xin tti chojni que nchejura de ixin altar, chojni mé jinchejuraha de ixin jeho altar,
sino que de ixin cain cosa que ji ngataha. 2! Co tti chojni que nchejuré de ixin nihngo,
chojni mé jinchejuraha de ixin jeho nihngo, sino que cai de ixin Dios que j{ ngaxinhi
nttiha. 22 Cai tti chojni que nchejura de ixin ngajni, chojni mé cai jinchejura de ixin tti
jitaha Dios co cai de ixin jehe Dios mismo, ixin jehe tti ji nttiha.

237iPobre de jaha ra ximaestroe ley co jaha ra chojni fariseo, Xo ncheha ra tti ndacho
ra! Jaha ra danjo ra para ixin Dios tti ttexin parte de ca inchin caXanchoni, co de anfs,
co de comino, pero ncheha ra tti icha importante de cain tti coetonha Dios, inchin de
tti sinchehe ra jian ngain vida ra, co tti tsiaconoehe ra icha chojni, co tti sitticaon ra
jian de ixin Dios. Cain ya tti chonda ra que sinchehe ra cain nchanho, co cai nchehe ra
sigue danjo ra tti ttexin parte de ca mé. 24 {Jaha ra tenchecanttjen ra icha chojni que
noeha! {Jaha ra nchecanguihi ra na coxisenchjan de ngain vasoa ra pero dinga ra nchejio
na cocamello!

25"iPobre de jaha ra ximaestroe ley co jaha ra chojni fariseo, X0 ncheha ra tti ndacho
ral Jaha ra inchin vaso co lato que chojni ncheroa de ngama, pero de ngaxinhi ansean ra
anto ttjoaha ra ixin Xa teca ra de cain cosa que diquehe ra co de puro rinao ra que jaho
ra rrochonda ra cainxin cosa. 26 Jaha ra Xo fariseo chejo. Saho ncheroa ra ansean ra co
jamé cai tsoroa ngama ra, inchin nchehe ra ngain vaso co lato.

27"Pobre de jaha ra, ximaestroe ley co jaha ra chojni fariseo, Xo ncheha ra tti ndacho
ra! Ixin jaha ra inchin cueva tti texinhi cuerpoe chojni que ndadiguenhe ixin cueva mé
¢hjoin te ixin diguingaxin nttéso ndojaxin, pero ngaxinxin tecaon de loroe chojni co cain
cosa que ttjoaha. 28 Jamé te ra jaha ra; de ndojaxin Xago ra ixin jian ra ngain chojni, pero
de ngaxinhi ansean ra tecaon ra de cosa jianha.

29"iPobre de jaha ra ximaestroe ley co jaha ra chojni fariseo, Xo ncheha ra tti ndacho
ra! Ixin jaha ra nchechjian ra monumento anto ¢hjoin ngataha tti tekava cuerpoe cain
profeta que ndavenhe are saho co nchetsonji ra monumentoe cain tti chojni que cjoi jian.
30 Cottimeja ndacho ra: “Si janha na rroguinttechon na ngain tti tiempo que vinttechon
nindogoelitoa na Xanchjen, janha na rrocjenguijnaha na na para narrogoenxon na cain
profeta que goen jehe na.” 3! Conixin ya jaha ra mismo datsoan ra que jaha ra xanntt{
tti chojni que nagoenxon cain profeta que venhe. 32 jJanché jaha ra nchejexin ra tti
coexinxin joinchehe nindogoelitoa ra Xanchjen!

33”Jaha ra te ra inchin conché, co inchin razé conché ra! Jaha ra chonda ra que tsji
ra ngain infierno. 34 Mexinxin janha rrorroanha profeta nganji ra, co xi{ que Espiritu
Santo joinchenohe, co x{ que sinttacoanha ra de ixin Dios. Pero jaha ra nasoenxon ra na
co sinchecrucificd ra canxion na co icanxin na rroXanguihi ra na ntté o tton ngaxinhi
nihngo, co rrorroehe ra na de rajna co rajna ngoi tti jehe na sacji na para feo sinchehe ra
ngain na. 35 Mexinxin jaha ra tti teca ra vidé cainxin chojni jian que vintteguenhe, desde
Abel, tti cjoi x{ jian para ngain Dios, hasta Zacarias, xenhe Berequias tti nindogoelitoa ra
nagoenxon na ngain lugar entre nihngo co altar. 3¢ Atto seguro tti janha rrindattjo ra,
que cain chojni judfo que techon jai, nijihi, niteca cain ya.

Jesus tsjanga por ixin Jerusalén
(Lc. 13.34-35)

37 Cottimeja ndacho Jesus ina:

—iChojni de Jerusalén, jaha ra que nadoenxon ra profeté Dios co Xanguihi ra %o
tti chojni que ttiaho joajna que Dios rroanha nganji ra; anto tsje nttiha janha joinaho
rrogatse ra inchin na cochia datse va xenhe va nganguihi nenehe va, pero jaha ra
joinaoha ra! 38 Tsjenxin ra; nchiandoi ra ndasittohe nchia jeho nchia, 39 ixin janha
rrindattjo ra que irrocjanha ra sicon ni ra janha hasta que tsija tti tiempo que jaha ra
rrondacho ra: “Anto jian tti jof de ngain nombré Dios.”

Jesus ndacho que nihngo icha importante rroxantte
(Mr. 13.1-2; Lc. 21.5-6)
1Jesus vachjexin de nihngo icha importante co sajittji are chojni que vacao conchienhe

na ngain co ndacho na ixin rrotsjehe Jests ngoixin nihngo mé. 2Pero Jesus ndacho ngain
na:
—Adicon jaha ra cain ya? Atto seguro tti rrindattjo ra que ya sittoeha ni nd %o

ngataha ind Xo; cainxin rroxantte.

Quehe tsonhe icha saho que mundo ndatsjexin
(Mr. 13.3-23; Lc. 21.7-24; 17.22-24)

3 Cottimeja savinttecji na ngain tti jnanchjan que dinhi Nttaolivo, co are Jesus tavehe
nttiha, chojni que vacao conchienhe na co joindacho na ngain jimao:

—Rinaho na que rrondachjenji ni ra quesa tsonhe ya, ;Quehe sefial rrokago are soixin
rrocjan sihi ind, co are ondatsjexin mundo jihi?

4 Cottimeja Jests ndacho ngain na:

—Ttjiho ra cuidado que Xonhi chojni sinttayaha ra. 5 Ixin atto tsje chojni tsi co
sinchegonda na nombrena rrondacho na: “Janha tti Cristo na”; co sincheyehe na tsje
chojni. ¢Jaha ra tsinhi ra que sehe guerra nttihi co ngain icha lugar, pero Xaonha ra
ixin jamé chonda que tsonhe; pero %Xa jeha tti nchanho que ndatsjexin mundo. 7 Ixin na
nacién tsetocaho ind nacién, co nd regién tsetocaho ina regién. Co ngain tsje parte de
nontte sehe jintta, co chin, co tsingui nontte. 8 Cain ya nandd tsexinxin tsonhe tti anto
tangui que tsonhe chojni.

9 ’Cottimeja sinttachienhe ra na jaha ra ngain chojni que ningaconha ra para feo
sinchehe na nganji ra, co nasoenxon na jaha ra, co ngoixin mundo rroningaconha ra
chojni ixin ditticaon ni ra janha. 10 Ngain tiempo mé tsje chojni isincheha na sigue
sitticaon na nganji na janha co rroningaconhe ché na co jeho na sinchechienhe ché na
ngain tti ningaconna janha. 1 Are mé tsononxin tsje tti rronichja cosa ndoaha, co jehe na
rrondacho na que jehe na tenichja na joajné Dios, co sincheyehe na tsje chojni. 12Co anto
tsje cosa jianha sehe, que hasta tsje chojni isinaoha ché na. 13 Pero tti chojni que sinchehe
sigue sitticaon na janha hasta ndasenhe, chojni mé rrochonda iné vida naroaxin. 14 Co
tti jian joajna de quexén ttetonha Dios, jihi tsonohe chojni ngoixin mundo para que
chojni ngain cainxin nacién tsonohe na tti jian joajna jihi. Are tsjexin cain y4a, cottimeja
ndasitjan mundo jihi.

15 "Profeta Daniel diquentaxin de ixin tti cosa que icha jianha de cainxin cosa. Co
are jaha ra sicon ra que cosa mé siguehe ngain tti lugar santo de ngain nihngo icha
importante, (tti tsjehe %n jihi chonda que tsinxin), 16 cottimeja tti chojni que te Judea
rrochonda na que satsinga na ngagaha jna. 17 Co tti sintte ngataha techoe nchiandoha,
are jehe sania, rrochjeha tiempo para sicao cosé de ngaxinhi nchia ixin anto daca
satsinga. 18 Co tti sintte ngataon jngui, chondaha que rrocjan ni para sirroé lonttoe ngain
nchiandoha. 19 {Pobre de cain n¢hi que sintteya chjan co cain n¢hi que rrochonda chjan
que tetai ngain nchanho mé! 20 Nchetsenhe ra fiao Dios que jaha ra rrochondaha ra que
satsinga ra mero ngain tiempoe quin, ni ngain tti nchanho que nchejogaha ni, 2! ixin
are mé anto tangui tsonhe, que Xa Xonhi tiempo tonhe jamé ni desde are coexinhi vehe
nontte jihi, ni tsonhe después. 22 Co si Dios rrojinchenchinha tiempo mé, Xonhi chojni
rroxehe, pero Dios sinchenchin tiempo mé ixin jehe anto rinao cain tti chojni que jehe
coinchiehe.

23°Sj are mé chonja chojni rrondattjo ra: “Nttihi ji Cristo”, o “Nojiha ji”, jaha ra
ditticaonha ra. 24 Ixin are mé tsi tsje chojni que sincheyehe tsje chojni ixin rrondacho
na que jehe na ni Cristo co tsi chojni que rrondacho ixin jehe na dayé na joajné Dios.
Co sinchehe na tsje sefial co milagro para sincheyexin na tsje chojni, co si nchao hasta
tti chojni que Dios mismo coinchiehe sincheyehe na. 25 Janha ondattjo ra cain ya desde
jaxon. 26 Mexinxin si rrondattjo ra na: “Cristo cjan jof co jehe ji ngagaha jna tti Xonhi

chojni ji”, jaha ra ttjiha ra ditsjehe ra nttiha, o si rrondattjo ra na: “Cristo nttihi j{
ngaxinhi nd cuarto”, jaha ra ditticaonha ra. 27 Ixin janha, tti X{ que joixin de ngajni,
are sihi ind, janha tsononxin na inchin are tonguixin anto daca dattoa Xohi ngajni desde
tti ¢hinxin nchanho hasta tti diataonxin nchanho. 28 Co tti sarihi janha, nttiha rroxatte
cain chojnina.

Quexén tsi tti X{ que joixin de ngajni
(Mr. 13.24-37; Lc. 21.25-33; 17.26-30, 34-36)

29 'Nttihi tsjexin satto cain tti nchanho que anto tangui mé, cottimeja nchanho
isinchengasanha nchaon, co conittjao co conotse sinttjixin va de ngajni, co hasta cainxin
cosa que ji ngajni, rroxanga. 3° Cottimeja sicononxin ngajni sefial de janha, tti Xi que
joixin de ngajni, co ngain cainxin rajna de ngoixin mundo rrotsjanga chojni, co sicon na
na janha, tti X{ que joixin de ngajni, sihi are mé ngacjan ttjoi de ngajni conixin anto tsje
joachaxin co gloria. 31 Co janha rrorroanha cain angelna para que are tsoyao trompeta,
jehe satse cainxin chojni que janha coinchid de cainxin parte de ngoixin mundo.

32’Tangui ra ejemploe nttahigo: Are xesan ramé ntta co ¢hinhi qué ntta, jaha ra onoha
ra que ojoiconchian tiempoe ¢hin. 33 Xajeho jamé cai, are jaha ra sicon ra que cain cosa ya
tsexinhi tsonhe, jaha ra onoha ra que janha ochiaon rrocjan na sihi ind. 34 Atto seguro tti
rrindattjo ra que cain ya tsonhe icha saho que generacidn jihi sitjan. 35 Ngajni co nontte
ndasitjan, pero tti janha ndachjan sitjanha ixin chonda que tsonhe cain tti ndachjan.

36’Pero nchanho co hora que tsonhe mé, ni né chojni noeha, ni cain dngel que te ngajni,
ni janha tti Xenhe Dios nonaha. Jeho Dios Ndoda na tti nohe quesa co quehe hora.

37 Jafid inchin conhe ngain tiempoe Noé cai jamé tsonhe are sihi janha, tti Xi que
joixin de ngajni. 38 Ngain tiempo mé are icha saho que vitjanxin na jinda, cain chojni
vanchehe sigue vanchehe na inchin costumbré na; vajine na co vaguihi na, vacottehe
na co vaganjo na nchichehe na para vacottehe ncha. Jafid hasta ngain tti nchanho que
Noé joixinhi para ngaxinhi tti arca que jehe joinchechjian. 39 Co coinxinha na que ixin
ndarroguitjan mundo hasta que jof jinda co ndagoen cainxin na. Jamé tsonhe cai are sihi
janha, tti X{ que joixin de ngajni. 40 Ngain rato mé si yé xi tenchehe Xa ngataon jngui, na
rrochonda ind vida naroaxin co na nahi. 4! Co si yé nchi tedaho, na ncha saya ncha co
ind n¢ha nahi.

42’Jaha ra cain nchanho dintte ra listo ixin noaha ra quesa sihi janha tti chonda cain
joachaxin. 43 Pero ttettexin fiao ra jihi, que si xinajn{ nd nchia rroconohe xa quehe hora
rroqui xichehe are ttie, xinajni rroguejoaha xa; jehe xa rroguenda xa nchiandoha xa para
rrocanchjandaha xa xichehe rroguixinhi xa rroqué xa. 44 Mexinxin jaha ra cai dintte ra
listo ixin noaha ra quesa janha, tti X{ que joixin de ngajni, sihi in4.

Nd tti nchehe Xa jian co nd tti nchehe Xa jianha
(Lc.12.41-48)

45 "Tti nchehe %a que ditticaon nchehe cain tti ditonhe co chonxin tti jian; xinajni
chonda xa confianza ngain chojni mé para que jehe dittoehe icha ninchehe %é xa para
danjo jine na hora que denhe na jintta. 46 Anto chjoin para ixin jehe tti nchehe Xa si
jehe jinchehe cain tti vitonhe are ts{ xinajni. 47 Atto seguro tti rrindattjo ra, que xinajn{
rrochjé xa joachaxin para que jehe senda cainxin cosa que jehe xa chonda xa. 48 Pero
si tti nchehe %a mé jianha, co rrokaxaon que xinajn{ tsiha xa toin, 4 co si jehe tsexinhi
sinchesattehe icha ninchehe %é xa, co sehe sinecaho co sicaho cain tti dicoan, 50 pero
cottimeja xinajni ts{ xa ngain nd nchanho que ni jehe rroxaxaonha, co ngain né hora
que ni jehe noeha. 51 Co rrochjé xa ndé castigo anto tangui, que Xajeho inchin castigo que

sayé cain chojni que ncheha na tti jehe na ndacho na. Cottimeja nttiha jehe rrotsjanga
co sinetaon neno.

25

Ejemploe tti tte xannch{
1 Cai ndacho Jesus:

—]Jihi na ejemploe quekén ttetonha Dios que ttjen ngajni. Mé inchin na xanxi que
tsottehe. Co tte xannchi vinttecji xan ngain vandango mé co joicao xan ldmpara de aceite
para joichoenxin xan xinovio ngatja nttiha. 2 Naho de jehe xan lista xan co naho xan
Xaxaonha xan jian. 3 Tti xan Xaxaonha jian joicaoha xan icha aceite para rroquequia xan
lamparé xan ind. 4 Co tti xan lista joicao xan icanxin Xoxao de aciete aparte de lamparé
xan. 5 Co ixin xinovio dacaha jof xa, cain xannchi mé tse xan cottachin co tavinttejoa
xan. © Cottimeja inchin ngosine ttie, coinhi xan coyao na tti ndacho: “jOjof xinovio,
dachje ra dichoenxin ra xa ngatja nttiha!” 7 Cain xannchi mé vintteguingattjen xan,
para vinttenchegacaon xan lamparé xan. 8 Cottimeja tti xan naho que Xaxaonha jian
vinttendacho xan ngain tti xan naho que vintte lista: “Chjana ni ra nchion aceite ixin
lamparana na ndatedanga lampara.” 9 Pero tti xan naho que vintte lista vinttendacho
xan: “Nahi, ixin sittjaha aceite para ixin janha na co jaha ra. Icha jian ttji ra tti tochji
aceite, co nttiha ttehna ra aceite para ixin jaha ra.” 10 Pero are tti naho xannchi
mé joiquehna xan aceite, xinovio ojof xa. Co cain tti xannchi que tedacaon lamparé
joixincaho xan xinovio ngaxinhi nchia tti ji vandango co coejé na puerta. 11 Cottimeja
vinttequi tti inaho xannchi co vinttendacho xan: “Nttatsanha ra fiao danttjena ni ra
puerta.” 12 Pero xinovio ndacho xa: “Chonxinha quensen jaha ra.”

13 Cottimeja Jests ndacho:

—Dintte ra listo cain nchanho ixin noaha ra quesa ni quehe hora rrocjan na sihi janha,
tti X{ que joixin de ngajni.

Ejemploe tomi

14Tihi ind ejemploe quekén ttetonha Dios que ttjen ngajni. Mé inchin na xinajni que
sajittji para ngain ind nacién. Pero icha saho que jehe xa sacjoi xa, vayé xa cain ninchehe
%é xa co ndacho xa ngain na: “Nttihi cada ra tsinttoaha ra tomina.”

15’Ngain na de jehe na joanjo xa inchin naho mil de tomi mé, co ngain ina na joanjo xa
inchin yé mil, co ngain ina na inchin na mil. Cada na vayé na tomi inchin jehe na nohe
na nchenchehe na tomi Xa. Cottimeja jehe xinajni mé sacjoi xa cjin. 16 Tti nchehe %a que
vayé tti naho mil de tomi mé, jehe joinchegonda tomi mé co joacha ind naho mil. 7 Co
jamé joinchehe tti vayé tti yé mil, co joacha ind y6 mil. 18 Pero tti vayé na mil, mé ngue
co cjoavd tomi xinajni.

19"Vatto tsje tiempo, cottimeja cjan xinajni cain ninchehe Xa mé para joitse xa cuenta
ngain na. 20 Saho conchienhe tti vayé naho mil, co joanjo ind naho mil, co ndacho ngain
xa: “Chjana naho mil, co nttihi dayehe ind naho mil que joacha janha.” 2! Xinajni mé
ndacho xa ngain: “Atto nchao jf; jaha na ninchehe Xa atto jian co nchehe cain tti ditonha.
Jaha ojoinchehe jian ngain tti tomi que chjaha masqui tsjeha, mexinxin jai rrochjaha icha
tsje. Xacoi dixinhi nchiania para rrochaha conixin janha.” 22 Cottimeja conchienhe tti
nchehe Xa que vayé tti yé mil, co ndacho: “Chjana y6 mil, co nttihi dayehe ind y6 mil que
joacha janha.” 23 Xinajni ndacho xa ngain: “Atto nchao jf; jaha nd ninchehe Xa atto jian,
co nchehe cain tti ditonha. Jaha ojoinchehe jian ngain tti tomi que chjaha masqui tsjeha,
mexinxin jai rrochjaha icha tsje. Xacoi dixinhi nchiania para rrochaha conixin janha.”
24Pero are conchienhe tti nchehe Xa que vayé tti mil, ndacho ngain xinajni: “Janha nona
que soixin anto soji ansean que dantsjehe chojni tti soixin danjoha co jamé tsinhi cosecha
tti soixin ttengaha. 25 Mexinxin janha Xaon na nganji co joiquema tomia, joicjava tomi.
Pero nttihi dayehe tti tomia que chjana.” 26 Xinajni ndacho xa: “Jaha nd ninchehe Xa
jianha, co atto saha. Si onoha que janha dantsja chojni tti janha danjoha, co jamé janha
tsinhi cosecha tti janha coengaha, 27 mexinxin icha jian si jaha rrojicdn tomina ngain na
banco, co are janha rrocjan na rrojihi, rrogaya tomina conixin tti rrogacha tomi.” 28 Co
ndacho xa ngain nite nttiha: “Dantsjehe ra xa tti mil que jichonda xa co danjo ra ngain
tti jichonda tte mil. 2° Ixin tti chonda, sayé icha, co rrochonda hasta rroxehe. Co tti
%onhi chonda, sachjehe hasta cain tti chonda masqui tsjeha chonda. 30 Co tti nchehe ka

que Xonhi xé jihi, dehngui ra ndoja tti naxin xehe, nttiha tti rrotsjanga jehe co sinetaon
neno.”

QueXén soenhe juzgado cain nacién

31 Janha, tti X{ que joixin de ngajni, are janha sihi inchin néd Rey, conixin cain
angelna, are mé sarihi ngain lugar de joachaxin. 32 Chojni de cainxin nacién rroXatte
na ngattoxon con, co janha santsjenda na cada na inchin tti ttingaria coleco dantsjenda
coleco de ngayehe cottentso. 33 Janha tsin coleco lado jian na co cottentso lado cjon
na. 34 Cottimeja janha, tti Rey na, rrondattjan tti chojni que te lado jian na: “Xacoi ra,
jaha ra %o ojointtanchaon ra Ndodana, co dayehe ra tti lugar que jichjian para ixin jaha
ra desde que are Ndodana joinchechjian Ndo nontte. 35 Ixin janha venhe na jintta, co
jaha ra chjana ra tti joine; co venhe na jinda co jaha ra chjana ra tti vihi; janha vacji
inchin chojni de 0jé nontte co jaha ra chjana ra nchia tti janha joarihi. 3¢ Janha Xonhi
lontto joarichonda, co jaha ra chjana ra lontto que joaringaha; janha conina co jaha ra
joasotsjena ra; janha viaxinna ngain carcel, co jaha ra joasotsjena ra.” 37 Cottimeja tti
chojni jian rrondacho na: “;Quesa vicon na que soixin venhe jintta, co janha na jan
chjaha ra tti jointte? ;O quesa vicon na que soixin venhe jinda co janha na jan chjaha
ra tti vihi? 38 ;O quesa vicon na que soixin vacji inchin chojni de 0jé nontte, co janha
na jan chjaha ra nchia tti joarihi? ;O quesa joarichondaha lontto co janha na jan chjaha
ra lontto? 39 ;O quesa vicon na janha na que soixin coniha o joarihi ngaxinhi carcel co
janha na jan joasotsjaha ra soixin?” 40 Co janha tti Rey na rrondachjan: “Atto seguro tti
rrindattjo ra que cain tti jian que joinchehe ra ngain chojni tehe que ditticaon na, masqui
chojni mé anto importanteha na, pero rrocho ixin nganji na janha tti joinchehe ra mé.”

41°Cottimeja janha tti Rey na rrondattjan tti chojni que te lado cjon na: “Sattjixin
ra de nganji na janha, jaha ra chojni jianha. Sattji ra ngain infierno tti Xonhi tiempo
danga %ohi, que mé conchjian para ixin inchinji conixin cain dngel de jehe. 42Ixin janha
venhe na jintta co jaha ra chjanaha ra tti joine; venhe na jinda co chjanaha ra tti vihi.
43 Janha vacji inchin chojni de 0jé nontte, co jaha ra chjanaha ra nchia tti joarihi. Janha
ivechondaha lonttona, co jaha ra chjanaha ra lontto. Janha conina, cottimeja viaxinna
ngain carcel, co jaha ra joasotsjenaha ra.” 44 Cottimeja jehe na rrondacho na: “;Quesa
vicon na que soixin venhe jintta o venhe jinda, o inchin chojni de 0jé nontte, o quesa
vicon na que soixin ijoarichondaha lonttoa, o quesa que soixin coniha, o viaxinha ngain
cércel co janha na cjoenguijnaha ra soixin?” 45 Co janha tti Rey na rrondattjan na: “Atto
seguro tti rrindattjo ra que cada nttiha que ¢hoha ra cjoenguijna ra chojni tehe que
ditticaon na janha masqui chojni mé anto importanteha na, ngain rato mé rrocho ixin
jahara cjoenguijnaha ni ra janha.” 46 Cottimeja cain chojni jihi satsji na ngain infierno tti
xonhi tiempo danga ¥ohi, co tti chojni jian satsji na tti rrochonda na ind vidé na naroaxin
que Xonhi tiempo tsjexin.

26

Quexén Xaxaon na para tse na Jesus
(Mr. 14.1-2; Lc. 22.1-2; Jn. 11.45-53)
1 Are Jesus joexin ndacho cain y4, jehe ndacho ngain chojni que vacao:
2 —Inchin jaha ra onoha ra, nttihi yé nchanho tsi tti quiai dinhi pascua co janha, tti
X{ que joixin de ngajni, jehe na rrondacho na para rrotse na na co sinchecrucifica na na.
3 Cai ngain Xajeho nchanho mé cain xiddna que ttetonha ngain icha xiddna co cain
ximaestroe ley Israel co cain xittetonha ngain nihngo, cain chojni mé Xatte na ngain
patioe palacioe Caifés, tti ddna icha importante. 4 Nttiha cjoaoxin na de ixin quexén
sinchehe na para que sincheyehe na Jests para rrotse na co nasoenxon na. 5 Pero
vinttendacho na:
—Sonttoha na ngain mero nchanho de quiai para que tsofiaoha chojni.

Nd nchi cointtjitte aceite cuerpoe Jests
(Mr. 14.3-9; Jn. 12.1-8)

6 Ngain tiempo mé Jests vehe ngain rajna Betania ngain nchiandoha Simén tti
vancheguinhi na Leproso. 7 Co nttiha, are tene na ngain mesa conchienhe nd nchi que
joicao nd Xokao de joxon marmol hasta jiche de aceite que anto Xajni co anto rentte. Jehe
ncha cointtjitte ncha aceite mé ngataha ja Jesus. 8 Are chojni que vacao Jests vicon na
ya, cofiao na co coexinhi na ndacho na:

—;Quedonda coxincoa aceite ya? ° Nchao rrocochji aceite ya conixin tsje tomi para
rrocjenguijnanxin na chojni noa.

10 Jestis coinhi mé, co jehe ndacho ngain na:

—;Quedonda jafia techo ra ixin nchi jihi? Tti jehe ncha joinchehe ncha nganji na
janha; jihi na cosa jian. 11 Ixin chojni noa cain tiempo sintte na ngayaha ra, pero janha
cainxinha tiempo sarihi ngayaha ra. 12 Tti joinchehe nchf jihi, are jehe ncha cointtjitte
ncha aceite cuerpona, jehe ncha ocoinga na ncha ya para are rrokXava na. 13 Atto seguro
tti janha rrindattjo ra que cain tti rrondacho na tti jian joajna jihi ngoixin mundo, cai
rrondacho na tti joinchehe nchi jihi para rrokaxaonxin na ncha.

Judas ndacho para rrotse na Jests
(Mr. 14.10-11; Lc. 22.3-6)
14 Cottimeja na de tti tteyd chojni que vacao Jesus, mé vinhi Judas Iscariote, cjoi para
joicjao canxion xidana que vaquetonha ngain icha xiddna, 1> co ndacho ngain xa:
—;Quejanhi tomi rrochjana ra si janha rrondattjo ra quexén sinchehe ra para rrotse
ra Jesus?
Cottimeja jehe xa cjoenguehe xa hna treinta tomi de plata. 16 Co desde ngain rato mé
Judas cjoé quexén sinchechienhe Jests ngd rd xidana mé.

Are joinecaho Jesus tti tteyd chojni que vacao
(Mr. 14.12-25; Lc. 22.7-23; Jn. 13.21-30; 1 Co. 11.23-26)

17Saho nchanho de tti quiai que jine na niottja que chondaha levadura, tti tteyd chojni
que vacao Jesus conchienhe na ngain jehe co joanchiangui na co ndacho na:

—;Quetting sinttachjianxin na tti sintte soixin para ngain quiai pascua?

18 Jestis ndacho ngain na:

—Ttji ra ngain Jerusalén ngain nchiandoha tti x{ que jaha ra onoha ra co ndache ra
que janha ndachjan que ochian jof tiempo para janha ndasenhe na co ngain nchiandoha
jehe sinttasayaxin janha tti quiai pascua conixin chojnina que ¢hjinha.

19 Chojni mé vitticaon na joinchehe na inchin coetonha Jestus, co nttiha
joinchechjianxin na cain tti joine na ngain tti quiai pascua.

20 Ngain ttie mé Jesus joinecaho tti tteyd chojni que vacao. 21 Co are cain na tatene na,
jehe ndacho ngain na:

—Atto seguro rrindattjo ra que na de jaha ra rrondache chojni quekén para rrotse na
na janha.

22 Cottimeja cain jehe na anto vinttechin na co coexinhi na, nd na co na na
joanchiangui na ngain Jesus co ndacho na:

—Apoco janha?

23 Co Jesus ndacho ngain na:

—Na tti rrinequinha janha ngain lato jihi, mé tti rrondache chojni quexén para rrotse
na na. 2*Jan ndoa janha, tti X{ que joixin de ngajni, senhe na inchin ndacho ngain tti
jitaxin Palabré Dios, pero anto tangui tsonhe tti rrondache chojni quekén para rrotse na
na. Icha jian para ixin jehe si rrocongcjiha.

25 Cottimeja nichja Judas, tti ndache chojni quekén para rrotse naJesus, co jehe ndacho
ngain Jesus:

—Maestro, japoco janha?

Jests ndacho ngain:

—]Jén, jaha.

26 Are tejine na, Jesus coad niottja co joanjo gracias ngain Dios, co vaia nio. Cottimeja
joanjo nio ngain chojni que vacao, co ndacho ngain na:

—]Jintte ra, jihi rrocho cuerpona janha.

27 Cottimeja cod tti vaso de vino, co joanjo gracias ngain Dios. Cottimeja joanjo ngain
na co ndacho:

—Dihi ra cainxin ra jaha ra vino jihi, 28 ixin jihi tti rro¢ho jnina janha que sinchesegura
tti trato naroaxin. Co jnina singo jni para rroxengaxin hna tti jlanha que nchehe tsje
chojni. 2% Pero rrindattjo ra que janha irrocjanha na sihi vinoe uva hasta tti nchanho
que janha conixin jaha ra sonho na tti vino naroaxin ngain lugar tti ttetonha Ndodana
ngajni.

Jesus ndacho que Pedro rrondacho ixin jehe chonxinha Jests
(Mr. 14.26-31; Lc. 22.31-34; Jn. 13.36-38)

30 Co vinttetsje na na himno, cottimeja savinttecji na ngain jnanchjan que dinhi
Nttaolivo. 31 Cottimeja Jests ndacho ngain na:

—]Janha tti cain jaha ra sinttechinhi ra de ixin janha ngain ttie jihi, ixin ndacho ngain
tti jitaxin Palabré Dios: “Dios nasoenxon tti ttingaria coleco, co cain coleco rrochjequé
va.” 32 Pero después que janha rroxechon na, janha saho tsji Galilea que jaha ra.

33 Cottimeja Pedro ndacho ngain Jesus:

—Masqui cainxin na sinttechin na de ixin soixin, pero janha nahi.

34 Cottimeja ndacho Jesus:

—Janha rrindattjo seguro que ngain ttie jihi, saho que rrotsje conttaxichia, jaha
orrondacho ninxin nttiha que chonxinha na.

35 Pedro ndacho:
—Masqui rrochonda que senxin na tti soixin senxin, pero rrondachjanha ixin

chonxinha soixin.
Co cain ni icha ndacho na kajeho cai.

Are Jests joichetsenhe fiao Dios ngain Getsemani
(Mr. 14.32-42; Lc. 22.39-46)
36 Cottimeja Jesus conixin tti chojni que vacao joiji na ngain né lugar dinhi Getsemani,
co nttiha Jesus ndacho ngain na:
—Nttihi dintte ra co chonna ra ixin janha sinttatsan fiao Dios.
37 Co Jesus sajoicao Pedro co cayoi xenhe Zebedeo, co jehe coexinhi conohe nd
joachjaon anto soji ngain almé. 38 Cottimeja jehe ndacho:
—Janha tonona ngain almana na joachjaon anto soji que hasta rinaho ndasenhe na.
Dittoha jaha ra nttihi nganji na janha, co dinttechinha ra.
39 CottimejaJesus sacjoi nchion icha cjin co nttiha vecjantaha nontte, co joinchetsenhe

fiao Dios, co ndacho:
—Padre, si nchao, tanchjandaha na que janha sattoha ngain tti anto tangui que

tsonna; pero tsoenha inchin janha rinaho, sino que tsonhe inchin soixin rinao.

40 Cottimeja cjan para ngain tti ni chojni que joicao, pero are jehe joiji nttiha, jehe na
otatejoa na. Co jehe ndacho ngain Pedro:

—Acoixianha ra tavinttetsjehe ra ni nd hora para rroguinttenda ni ra?
41 Tadinttetsjehe ra co nchetsenhe ra fiao Dios, para que Xonhi cosa jianha sinttatjanji
ra. Ndoa que espiritua ra anto rinao sintte jian, pero cuerpoa ra sojiha.

42Yoxin nttiha jehe cjan para joinchetsenhe fiao Dios ind co ndacho:

—Padre, si ¢hoha para que soixin tsanchjandaha na janha satto ngain tti anto tangui
jihi, que tsonhe inchin soixin rinao remé.

43 Cottimeja jehe cjan co jehe na tatejoa na ind ixin jmacon na icoixinha de anto
cottachin. 44Jesus nttiha cointtohe na co jehe sacjan para joinchetsenhe fiao Dios ninxin
nttiha, co ndacho Xajeho. 45 Cottimeja cjan ngain tti vittohe jehe tti nf chojni que joicao,
co ndacho ngain na:

—Janché dinttechin ra co nchejogaha ra. Hora ojoi que janha, tti X{ que joixin de
ngajni, sinchechienhe na na ngé ra chojni jianha. 46 Dingattjen ra sachjin na; ojof tti
ndacho quexén para rrotse na na janha.

Are tse na Jesus
(Mr. 14.43-50; Lc. 22.47-53; Jn. 18.2-11)

47 Jesus xa jindacho jafia are ojof Judas, na de tti tteyé chojni que vacao Jesus. Judas
joiaho anto tsje chojni que teya na espada co nttd. Xiddna que vaquetonha ngain icha
xidédna co xittetonha ngain nihngo, x{ mé rroanha cain chojni mé. 48 judas, tti joindache
Xa quexén para tse na Jesus, mé dindacho ngain cain chojni que joiaho:

—Tti janha tsetoxin para rrochjaha joajna, jehe mé. Tse ra co sattjiho ra.

49 Cottimeja jehe Judas conchienhe ngain Jesus co ndacho:

—iDeo, Maestro!

Co coetoxin. > Jests ndacho ngain Judas:

—Amigo, jquedonda joihi nttihi?

Cottimeja cain nicjoi conchienhe na co tse na Jesus co sajoicao na.

51Ngain rato mé, na de tti tteyd chojni que vacao Jesus joantsje espadé co conchinjihi
ndatsjoen nd xinchehe %¢é xiddna icha importante. 52 Cottimeja ndacho Jesus ngain:

—Ttenchjinha espadd lugué espada. Ixin cain chojni que tjayaxin conixin espada,
conixin espada senxin cai. 53 jAnoaha que janha nchao rrondattjan Ndodana co jehe
Ndo jaxon rrorroanna Ndo icha que setenta mil dngel? 54 Pero si jamé rroconhe, ;quexén
para tsonhe tti ndacho ngain tti jitaxin Palabré Dios, que mé chonda que siconhe?

55 Cottimeja Jesus ndacho ngain cain chojni que cjoi:

—Ajoihi jaha ra conixin espada co nttd para joitse ni ra como si janha rrocji na
xichehe? Cain nchanho vatto janha vagarihi ngayaha ra ngain nihngo icha importante
para vanttacoanha ra de ixin Dios co Xonhi tiempo tse ni ra. ¢ Pero cain jihi tsonhe para
que siconhe cain tti dindacho cain profeta ngain tti jitaxin Palabré Dios.

Cottimeja cain tti chojni que vacao Jesus ndacointtohe na jeho Jesus nttiha co jehe na
sacoinga na.

Are Jestis ngain juzgadoe nihngo
(Mr. 14.53-65; Lc. 22.54-55, 63-71; Jn. 18.12-14, 19-24)

57 Cain nijoitse Jesus sajoicao na para ngain nchiandoha Caifds, mé vehe xiddna icha
importante, co nttiha tti diXatte cain ximaestroe ley co cain xittetonha ngain nihngo.
58 Co Pedro ta tti cjin jirroexin hasta joiji ngain patioe nchiandoha jehe Caifds. Nttiha
joixinhi Pedro co tavehe ngayehe xipolicia que te nttiha para vicon quehe joinchehe ni
icha ngain Jesus.

59 Cain xiddna que vaquetonha ngain icha xiddna, co cain xittetonha ngain nihngo,
co cain xittetonha ngain juzgadoe nihngo cjoé xa quehe sinchecaxin xa Jests, masqui
ndoaha joinchehe Jests na cosa jianha, jeho para ttjé xa para nasoenxon xa Jesus. ¢ Pero
Xonhi cosa vittja xa masqui anto tsje chojni conchienhe para ndacho na cosa ndoaha de
ixin quehe joinchehe Jests. Cottimeja vintteconchienhe yé chojni testigo que nichja
cosa ndoaha. ¢! Chojni mé ndacho na:

—Xi{ jihi ndacho xa: “Janha nchao tsonxantte ningoe Dios, co rrocjan na sinttachjian
nihngo ina ngain nincoa nchanho.”

62 Cottimeja vingattjen xidana icha importante co ndacho xa ngain Jesus:

—;A%Xonhi nichja jaha? ;Andoa tti ndacho chojni tehe o ni nahi?

63 Pero Jesus tencoa. Cottimeja ndacho xiddna icha importante mé:

—Conixin joachaxin nombré Dios que jichon, janha rrittetonha jaha que
rrondachjenji na ndoa. Ndachjenji na si jaha tti Cristo, Xenhe Dios.

64 Jesus ndacho:

—]Jan, janha inchin jaha ndacho. Co cai rrondattjo ra jaha ra que sicon ni ra janha, tti
X{ que joixin de ngajni, sarihi ngain lado jian de Dios que chonda cainxin joachaxin, co
sicon ni ra sihi ngacjan ttjoi de ngajni.

65 Cottimeja jehe xiddna icha importante coinchje xa lonttoe xa para nd sefial que jehe
xa anto cofiao xa co ndacho xa:

—Xi jihi nichja xa jianha para ixin Dios. ;Quehe rrogondd na icha testigo? Jaha ra
coinhi ra tti jlanha que ndacho xa. % ;Quehe Xaxaon ra?

Cain na ndacho na:

—]Jiquininxin xa senhe xa.

67 Cottimeja canxion na cjoatjo na nttatté na nga con Jesus co Xangui na tton. Icanxin
na Xanguf na manazo nga con Jesus. % Co ndacho na ngain:

—]Jaha que Cristo, jdatsoenhe quensen goen!

Pedro ndacho que jehe chonxinha Jestis
(Mr. 14.66-72; Lc. 22.56-62; Jn. 18.15-18, 25-27)

69 De cain mé Pedro taji ndoja ngain patio, co conchienhe ngain jehe na nchimozé
xiddna icha importante co ndacho ncha:

—]Jaha cai vacjiho Jesus, tti joixin nonttehe Galilea.

70 Pero ngattoxon con cain nite nttiha, Pedro ndacho:

—Nonaha de quehe rrindachjenji na.

71Pedro are jehe sajittji ngain puerté patio are vicon ind nchimozé xiddna mé, ndacho
ncha ngain nite nttiha:

—X{ jiha cai vacao xa Jesus, tti rajné Nazaret.

72 Pedro joinchejura co ndacho:

—]Janha chonxinha x{ ya.

73 Nchion después cain nite nttiha conchienhe na ngain Pedro co ndacho na ngain:

—]Jan ndoa, jaha cai na de tti chojnf{ Jesus ixin datsoan ni hasta de quexén nichja.

74 Cottimeja Pedro joanchia né castigo ngain Dios para ixin jehe ixin joinchejurd ngain
Dios co ndacho:

—Dios nchao nasoenxon na janha si ndoaha tti rrindachjan que janha choxinha xi ya.

Co ngain rato mé tsje na conttaxichia. 7> Cottimeja Pedro Xaxaon tti ndacho Jesus
ngain jehe: “Saho que conttaxichia rrotsje va, jaha orrondacho ninxin nttiha que ixin
chonxinha na.” Cottimeja Pedro vachjexin de nttiha co anto tsjanga.

27

Are joicao na Jests ngain Pilato
(Mr. 15.1; Lc. 23.1-2; Jn. 18.28-32)
1 Are ovingasdn cain xiddna que vaquetonha ngain icha xiddna co cain xittetonha
ngain ningoe chojni judio cjoao na ixin que%én sinchehe na para nasoenxon na Jesus.
2 Cottimeja coia na Jesus co joicao na ngain Poncio Pilato, tti vehe xigobernador.

Are ndavenhe Judas

3Judas, tti joindache xiddna para tse naJesus, are jehe conohe que nasoenxon na Jesus,
jehe Xaxaon que jianha joinchehe co anto feo conohe, co cjan cjoi ngain xidana que
vaquetonha ngain icha xiddna co xittetonha ngain nihngo para joiconcjan tti treinta
tomi de plata, 4 co ndacho ngain xa:

—]Janha jianha jointtaha ixin joindattjo ra queXén para tse ra nd xi que Xonhi jica para
que nasoenxon ra xa.

Pero jehe xa vinttendacho xa ngain Judas:

—Pero mé, ;janha na quehe ndosenna na? ;Y4 problema jahal!

5 Cottimeja Judas cjoa tomi mé ngaxinhi nihngo nttiha, co sacjoi para joiquentte-
donguihi ttosin n4 jino jeho para ndavenhe.

¢ Jehe xiddna que vaquetonha ngain icha xidana joatse xa tomi mé co ndacho xa:

—Choha tsin na tomi jihi ngain cajé tti tomi que danjo chojni ixin tomi jihi xengaxin
hna jni.

7 Cottimeja cjoao ché xa para que conixin tomi mé coenanxin xa tti nontte que dinhi
Nonttehe tti Nchechjian Chi para que nttiha sehe na lugar tti tsjava na chojni que ttixin
de ind nacién. 8 Mexinxin jngui mé dinhi hasta jai, Jngui de Jni. °Jamé joiconhe tti
dindacho profeta Jeremias: “Cod na tti treinta tomi de plata, (tti tomi que chojni Israel
cjoenga hna para ixin jehe). 10 Conixin tomi mé coenanxin na tti jnguihi tti nchechjian
chi, co jamé conhe inchin coetonna Dios.”

Jestis ngain Pilato
(Mr. 15.2-5; Lc. 23.3-5; Jn. 18.33-38)

1 Joicao na Jesus ngain xigobernador que vinhi xa Pilato, co jehe xa joanchianguihi
xa Jesus co ndacho xa:

—Ajaha tti Rey de chojni judio?

Jesus ndacho ngain xa:

—]J4n janha jafid inchin jaha ndacho.

12 Co are cain xiddna que vaquetonha ngain icha xiddna, co cain xittetonha ngain
nihngo tenichja xa tti jeha ndoa de ixin Jesus, jehe Xonhi ndacho. 13 Cottimeja Pilato
ndacho ngain Jesus:

—Attinha cain tti tendacho na de ixin jaha?

14 Pero Jesus xonhi ndacho ngain Pilato; co jamé jehe xigobernador Pilato goan xa
admirado co inoeha xa quehe rrojinchehe xa ngain rato mé.

Are ndacho na ixin Jesus chonda que ndasenhe
(Mr. 15.6-20; Lc. 23.13-25; Jn. 18.38—19.16)

15Nchao remé, ngain cain quiai mé xigobernador vechonda xa costumbre de vacanch-
janda xa né de tti teaxinhi para savacji. Jehe xa vacanchjanda xa quexeho de tti chojni
que vaquinchiehe jehe na. 16 Ngain tiempo mé nttiha vehe ngaxinhi carcel na tti vinhi
Barrabds, co tsje chojni chonxin jehe mé. 17 Co are cainxin chojni Xatte na nttiha, Pilato
joanchiangui ngain na co ndacho:

—;Quensen rinao ra tsanchjanda janha para que jehe satsji; a Barrabas o ani Jesus, tti
dinhi Cristo?

18 Jamé ndacho Pilato ixin oconohe que cain xidana conchjoehe xa ngain Jesus ixin
jehe cainxin jian vanchehe, mexinxin joinchechienxin xa Jesus nttiha.

19Ngain rato mé are Pilato tajitaha nttaxintaoen tti vanchejuzguexin chojni, n¢hichihi
rroenhe n¢ha nd joajna que dindacho ncha: “Dixintteha jaha ngain x{ jian y4 ixin are ttie,
janha atto feo coxinanxin de ixin jehe xa.”

20 Pero cain xiddna que vaquetonha ngain icha xiddna co xittetonha ngain nihngo
ndache xa cain chojni que rrondacho na ixin Barrabds tti sachjexin cércel, co ixin Jests
chonda que senhe. 21]Jehe Pilato joanchiangui ngain na ind, co ndacho:

—;Quexehe de cayoi x{ tti rinao ra tsanchjanda para que jehe sats;ji?

Co cain jehe na vinttendacho na:

—Barrabas.

22 Pilato joanchiangui ngain na ina co ndacho:

—;Co quehe sinttaha janha conixin Jesus, tti dinhi Cristo?

Cain na ndacho na:

—iNchecrucificd!

23 Cottimeja Pilato ndacho ngain na:

—;Quehe cosa jianha joinchehe?

Pero jehe na cjan na ndacho na sén ina:

—iNchecrucifica!



SAN MATEO 27:24 53 SAN MATEO 27:46

24 Are Pilato vicon que ¢hoha na para que Jesus sarrocji, sino que cain na anto tedofiao
na, Pilato coetonha para que jof jinda, co contti ra ngattoxon con cainxin chojni nttiha,
co ndacho ngain na:

—Janha Xonbhi sarica ixin ndasenhe x{ jihi, ixin jehe xa Xonhi cosa jianha joinchehe
xa. Jaha ra tti sintteca ra ya.

25 Co cainxin chojni ndacho na:

—Janha na conixin xanhna na, mé tti sintteca na ixin ndasenhe x{ y4!

26 Cottimeja Pilato joantsje Barrabas para coanchjanda sacjoi, co coetonha para que
vicaon Jesus. Cottimeja Pilato joanjo Jesus para que goan crucificado.

27 Cottimeja xisoldadoe jehe Pilato joicao xa Jesus ngain palacio, co Xatte cainxin
xisoldado ngandanji Jesus. 28 Cottimeja joantsjehe xa lonttoe Jesus co joinchetsd xa nd
lontto jatse. 29 Co joinchecjinga xa Jesus na corona de joxon nttanchaha, co joinchetse
xa na ntta ngain rd lado jian. Cottimeja vinttettoxin nttajochjihi xa ngatto con Jesus, co
cjoanoa xa co ndacho xa ngain:

—iViva tti Rey de chojni judio!

30 Cai cjoatjo xa nttatté xa, co cod xa tti nttd que joinchetse xa Jests para Xangui xa
ntta ja Jesus. 3! Cottimeja are joexin cjoanoa xa jafia, joantsjehe xa tti lontto jatse que
joinchetsa xa co coengaha xa lonttoe. Cottimeja sajoicao xa para joinchecrucifica xa.

Are joinchecrucificd xa Jests
(Mr. 15.21-32; Lc. 23.26-43; Jn. 19.17-27)

32 Co are tedachjecaoxin xa Jesus de nttiha, vetan xa na x{ que vinhi Simén que joixin
de ngain ciudad de Cirene; co joinchecame xa crue Jesus.

33 Co jamé joijicaho xa Jesus conixin Simén ngain nd lugar que dinhi Gélgota que
rrocho Lugué Nttalorojd Chojni. 34 Nttiha chjexin xa Jests nd vino que jittecjan na cosa
anto tsja. Pero are Jesus joincheprobd vino mé, jehe ¢hoha vihi.

35 Co are ojoinchecrucifica xa Jesus, cain xisoldado mé joantsje xa suerte de lonttoe
Jesus, para jamé chjeyehe xa lontto mé. Jaia conhe para joiconhe tti dindacho profeta:
“Joantsje na suerte para chjeyehe na lonttona.” 3¢ Cottimeja tavintte xa nttiha para
vinttenda xa. 37 Co nganito cruz icha noi que ja Jesds coin xa na letra que ndacho
quedonda chonda que ndavenhe. Co letra mé ndacho: “Xi jihi Jesus, tti Rey de chojni
judfo.”

38 Cai y6 xichehe goan xa crucificado conixin Jesus, nd xa vehe crue xa lado cjon Jesus,
co ind xa lado jian de Jesus. 3° Co cain nivatto nttiha cjoanoa na Jesuds co coenttjoinga
rroha na. %0 co ndacho na ngain Jesus:

—]Jaha que rrojinchexantte nihngo icha importante co nincoa nchanho ttjexinxin
nchechjian nihngo in4, danianxin de cruz jaho, si ndoa jaha Xenhe Dios.

41Jamé cai cjoanoa cain xiddna que vaquetonha ngain icha xiddna, ximaestroe ley
Israel, co xifariseo conixin cain xittetonha ngain nihngo, co ndache ché xa:

42 —Jehe nchao cjoenguijna icha chojni, pero jehe ¢hoha tsjenguijna cuerpoe jehe
mismo. Si ndoa jehe tti Rey para ixin jan na, socon na sanianxin de ngain cruz ya para
que sotticaon na jehe. 43 Jehe chonda confianza ngain Dios, mexinxin jai socon na si Dios
tsanchjandaha para senhe, si ndoa Dios anto rinao jehe ixin jehe ndattjo na que jehe tti

Xenhe Dios.
44Jamé ndacho chojni hasta tti cayoi xichehe que vintte crucificado nttiha ngaca jehe
cjoanoa xa Jesus cai.

Are ndavenhe Jestis
(Mr. 15.33-41; Lc. 23.44-49; Jn. 19.28-30)
45 Cottimeja ngoixin ngataha nontte ndaconaxin xehe desde ngosine nchanho hasta
ni hora tsocjin. 46 Co inchin nf hora tsocjin Jesus coyao soji co ndacho:
—Eli, Elf ;lama sabactani? —que rrocho: Diona, Diona, ;quedonda ndacointtona na
janho?



SAN MATEO 27:47 54 SAN MATEO 28:3

47 Canxion de tti xite nttiha coinhi xa mé co ndacho xa:

—X{ jihi jidayé xa tti profeta Elfas.

48 Ngain rato mé na tti xite nttiha coinga xa joirroé xa nd esponja. (Cosa mé datse
jinda inchin chjon algodén.) Co jehe xa Xangui xa esponja mé né vino anto san inchin
vinagre co coencjin xa con na nttd. Cottimeja tsin xa noi ngaca rroha Jesus para que jehe
rroguihi. 4° Pero xi icha ndacho xa:

—Tanchjanda, socon na aco ndoa tsi Elias para tsjenguijna.

50 Jesus cjan coyao soji ind, co ndavenhe. 5! Ngain rato mé tti manta que vettoa
ngaxinhi tti nihngo icha importante, hasta yé vichjenga manta mé de noi hasta tti
nontte. Co coingui nontte hasta ttjao vichjenga. 52 Co tsje lugar tti Xavd chojni xiré
co tsje chojni que vaguitticaon na Dios, co ndavenhe na, are mé xechon na. 53 Cottimeja
vachje cain chojni jihi de ngain tti Xava na, co después de xechon Jesus vinttecji na ngain
ciudad de Jerusalén. Nttiha anto tsje chojni vicon jehe cain chojni mé que xechon.

54 Are jehe xicapitdn conixin cain xisoldadoe xa que tenda Jesus nttiha vintteguicon
xa que coingui nontte co conaxin xehe co icha cosa que conhe, anto vintteXaon xa co
vinttendacho xa:

—Jéan ndoa que xi{ jihi Xenhe Dios.

55 Co cjinha de ngain cruz nttiha tate canxion n¢hi que vacji conixin Jests desde ngain
Galilea co vagayaconhe ncha Jesus. 56 Nttiha vehe Marfa Magdalena, co Marfa tti janné
Jacobo co José, co janné cain xenhe Zebedeo.

Are Jesus Xavd
(Mr. 15.42-47; Lc. 23.50-56; Jn. 19.38-42)

57 Are coexinhi conaxin xehe, joi nd xi anto rico que vinhi xa José, x{ mé rajné xa
Arimatea, co jehe xa cai vitticaon xa Jesus. 8 Jehe José mé cjoi joitsjehe Pilato para
joanchiehe joachaxin de sasicao cuerpoe Jests. Cottimeja Pilato coetonha que sanjo xa
cuerpoe Jesus. 59José joinchegania cuerpoe Jests co coensiha nd manta anto roa. ¢ Co
joican cuerpo ngain tti cueva que jehe José joinchechjian ngadoho na ttjao para ixin jehe
José o quexeho de nindoha que ndarroguenhe icha saho. Cottimeja jehe coejé cueva mé
conixin na Xo jie co sacjoi. ¢ Co nttiha taji Marfa Magdalena, co tti ind Maria tate na
ngandangui jehe cueva mé.

Tti venda lugar tti Xavd Jesus

62Ngain nchanho yoxin, rro¢ho sdbado, cain xiddna que vaquetonha ngain icha xiddna
co cain xifariseo vinttecji xa joitsjehe xa Pilato, 63 co vinttendacho xa ngain:

—Janha na Xaxanho na que tti xi ndavenhe que vanichja cosa ndoaha, jehe ndacho are
Xa vechon que ngain nchanho ninxin jehe rroxechon. ¢ Mexinxin janha na rinaho na
que soixin rroanha canxion xisoldado para sinttenda xa tti jehe jiXava hasta tti ngain
nchanho ninxin para que chojni que vacao tsjiha na ngain ttie co siqué na cuerpoe.
Cottimeja rrondache na icha chojni que ixin jehe xechon. Co si jamé rrondacho na, icha
feo tsonhe que are saho.

65 Pilato ndacho ngain xa:

—Ya chonda ra canxion xisoldado. Jaha ra ttji ra co jian ttejehe ra cueva tti jixava.

66 Cottimeja savinttecji na conixin xisoldado co coin na na sefial ngain tti Xo que jijé
cueva mé para que sicon na si Xo mé tsingui Xo. Co nttiha cointtohe na xisoldado para
vinttenda xa.

28

Are xechon Jestis
(Mr. 16.1-8; Lc. 24.1-12; Jn. 20.1-10)

1 Are vatto tti nchanho que nchejogaha ni, co ojidingasén tti saho nchanho de semana,
Marfa Magdalena co tti ind Marfa cjoi na joitsjehe na tti Xava Jests. 2 Ngain rato mé
coingui nontte anto soji. Are mé na angel de Dios xincanjinxin de ngajni co joi ngain
cueva mé. Jehe vinttjia tti Xo que jijé puerté cueva co tavehe ngataha Xo mé. 3 Angel mé

anto jitonguixima inchin tti Xohi que xincanjinxin de ngajni, co lonttoe anto roa lontto
inchin c¢hintta que ji ngataha jnanchaha. 4 Are tti xisoldado que tenda nttiha vicon xa mé,
anto vintteXaon xa hasta ndavinttji xa de joakaon, ¥4 ndavintteguenhe xa. 5 Cottimeja
angel mé ndacho ngain jehe yé nchi que vinttecji:

—Xaonha ra. Janha nona que tettjé ra Jesus, tti joinchecrucificd na. ¢ Jehe coha nttihi
ixin jehe oxechon inchin jehe ndacho. Xacoi ra sitsjehe ra tti lugar que jehe na coin na.
7]Jaicoa ttji ra co dindache ra tti chojni que vacao: “Jehe ndavenhe pero jai jehe oxechon
co jehe tsji Galilea icha saho que jaha ra. Nttiha siconxin ra.” Jeho ya tti chonda janha
que joindattjo ra.

8 Cottimeja jehe nchi mé jaicoa savinttecjixin n¢ha de nttiha. Jehe nc¢ha vinttexaon
ncha co Xajeho tiempo anto vintteché ncha cai. Co coinga ncha joindache ncha tti
chojni que vacao Jesus. 9 Co are jehe ncha tettinga ncha, Jests conchienhe ngain nc¢ha co
joanjo joajna ngain ncha. Jehe nc¢ha vintteconchienhe nc¢ha ngain Jesis co vinttettoxin
nttajochjihi n¢ha co cjéa ncha rotté Jesus co joinchesayehe ncha. 10 Co jehe ndacho ngain

ncha;,
—Xaonha ra. Ttji ra dindache ra chojnina que jehe na chonda na que tsji na Galilea co

nttiha siconxin na na janha.

Tti coequin xisoldado que vinttenda tti Xavd Jesus

11 Are n¢hi mé savintteguicao nc¢ha joajna mé, canxion xisoldado que vinttenda lugar
tti Xavd Jesus vinttecji xa joindache xa xiddna que vaquetonha ngain icha xiddna cain tti
conhe. 12 Co x{ mé jaicoa joindache xa cain xittetonha ngain nihngo para que cjoao ché
xa quekén sinttenchehe xa. Cottimeja vintteganjo xa anto tsje tomi ngain tti xisoldado
que vinttenda lugar tti Xavd Jesus, 13 co vinttendacho xa ngain xisoldado mé:

—Jaha ra ndacho ra que are jaha ra tatechin ra ttie, cjoi tti chojni que vacao Jesus co
coé na cuerpoe. 4 Co si xigobernador tsonohe xa jihi, janha na sicjao na xa co jaha ra

Xonhi tsonha ra.
15 Cottimeja cain xisoldado mé vittoexin xa vinttegayé xa tomi mé, co vinttecji xa co

vinttendacho xa inchin vitonhe xa. Co jamé ttequin chojni judio hasta jai.

Tti coetonhe Jests nirepresentanté jehe
(Mr. 16.14-18; Lc. 24.36-49; Jn. 20.19-23)
16 Jamé tti ttejngo chojni que vacao Jesus savinttecji na para Galilea ngain tti jna que
Jests coetonhe na. 17 Co are vintteguicon na Jesus, jehe na joinchesayehe na Jesus,
masqui ittoha na Xa vitticaonha na ixin jehe Jesus. 18 Cottimeja Jesus conchienhe ngain

na co ndacho:
—Janha ovayad cainxin joachaxin de ngajni co de nttihi ngataha nontte. 9 Jai jaha

ra ttji ra ngain chojni de cainxin nacién co ndache ra na que sitticaon na na janha
co sintte na chojnina, co ncheguitte ra na conixin joachaxin nombré Ndodana co
joachaxin nombrena janha tti Xenhe Ndo conixin joachaxin nombré Espiritu Santo, 20 co
nchecoenhe ra na sitticaon na sinchehe na cainxin tti janha coetonha ra. Co nohara que
janha rrihi nganji ra cainxin nchanho hasta are tsjexin mundo. Amén.

Tti Jian Joajné Jesucristo Que Dicjin Marcos

Juan ndache chojni ngagaha jna joajné Dios
(Mt. 3.1-12; Lc. 3.1-9, 15-17; Jn. 1.19-28)

1Janhi coexinxin joajné Jesucristo, Xenhe Dios.

2 Profeta Isafas dicjin janhi:
Ndacho Dios ngain Xenhe: Tsjexin, saho rrorroanha n4 tti sicao joajnana
para sinchechjian nttiha para ixin jaha.
3 Co tsinhi na na tté chojni que tsoyaoxin ngagaha jna que rrondacho:
“Nchechjian ra na nttiha para ixin jehe tti chonda cain joachaxin; danttjehe ra nd nttiha

nao.”

4 Cottimeja, ndoa, jafid joi Juan ngagaha jna, vancheguitte chojni. Co vandacho ngain na
ixin chonda na que tsentoxinhi na cain cosa jianha que tenchehe na co siguitte na. Co
jamé Dios sinchetjafiehe na cain cosa jianha que joinchehe na. > Mexinxin vacji cainxin
chojni que vintte nonttehe Judea co chojni que vintte ngain ciudad de Jerusalén para
vaquinhi na quehe vandacho Juan. Co are jehe na vaquendoenhe fiao na cainxin cosa
jianha que vanchehe na, cottimeja Juan vancheguittexin na ngain rio Jordan.

¢ Lonttoe Juan diconchjian de joxon Xehe cocamello, co cinturoen de joxon roa. Co tti
vane Juan joxon coxoali co tsjén cormena que vagoan ngagaha jna. 7 Co Juan vandacho
ngain chojni:

—Después de janha tsi ind chojni que chonda anto tsje icha joachaxin que janha.
Co janha jiquininxinha na ni para sisehe para tsonxindanga corrié catté. 8 Janha
nttaguittexin jaha ra conixin jinda; pero jehe sinttaguittexin ra conixin Espiritu Santo.

Are joiguitte Jesus
(Mt. 3.13-17; Lc. 3.21-22)

9 Co tiempo mé Jesus vachjexin de ngain rajna Nazaret ji ngain nonttehe Galilea
para sacjoi ngain Juan. Co Juan joincheguitte Jests ngain rio Jordan. 10 Co are Jesus
vachjenguixin de jinda, vicon que ngajni xiré, co Espiritu Santo de Dios xincanji X4 na
conttoanajni ngataha Jesus. 11 Co rato mé coinhi na tté Dios que nichjaxin de ngajni co

ndacho:
—]Jaha tti Xanhna que janha anto rinaho; co de ixin jaha, janha anto chahna.

Satands rrojinao rrojincheyehe Jestis
(Mt. 4.1-11; Lc. 4.1-13)

12 Cottimeja Espiritu Santo de Dios sajoicao Jests para ngagaha jna tti Xonhi chojni
ji. 13 Co nttiha ngagaha jna tti vintte tsje coxigo chintto, vehe Jests cuarenta nchanho.
Cottimeja Satands cjoi ixin joinao rrojincheyehe Jesus para rrojinchehe cosa jianha, pero
coixinha joincheyehe. Cottimeja joif angel de Dios para joincheatendehe Jesus.

Jestis coexinhi X¢é ngain Galilea
(Mt. 4.12-17; Lc. 4.14-15)
14 Después que coiaxinhi na Juan ngain carcel, Jests cjoi para nonttehe Galilea, co
joindacho tti jian joajna de quekén ttetonha Dios. 15 Vandacho Jests ngain chojni:
—Ojof tiempo que Dios siquetonha daca ngataha nontte. Ttentoxinhi ra cain cosa
jianha que tenchehe ra co ditticaon ra tti joajna que danjo ind vida naroaxin.

Jests nichjé nd xi que vatse copescado
(Mt. 4.18-22; Lc. 5.1-11)
16 Are Jesus jittji ngandehe lago de Galilea, Jesus vicon Simén co xanché Simén xan
Andrés. Cayoi nimé copescado vatse na, co rato mé tatetjahngui na nonchaha jinda.
17 Co Jesus ndacho ngain na:

—Xacoi ra rroehna ra; jaha ra tse ra copescado, pero janha tsjagoha ra quekén satse
ra chojni para ixin Dios.

18 Co rato mé cointtohe na nonché na co sacjoi na conixin Jesus.

19 Cjinha joiji na are Jesuds vicon Jacobo co Juan, cayoi nimé xenhe Zebedeo. Tate na
nga nd barco tetteyehe na nonché na. 20 Co rato mé Jesus vayé cayoi jehe na, co jehe
na nttiha cointtohe na ndodé na Zebedeo ngain barco mé conixin ninchehe %é, co cayoi
jehe na sacjoi na conixin Jesus.

Nd xi que vechonda espiritu jianha
(Lc.4.31-37)

21 Cottimeja joiji na ngain rajna Capernaum. Co Jesus vixinhi nihngo nttiha para
joinchecoenhe chojni Israel ngain nchanho que nchejogaha na. 22 Co cain nivaquinhi
tti vanichja Jests vagoan na admirado ixin Jesus vanichja inchin na chojni que chonda
anto tsje joachaxin co jeha inchin vanichja ximaestroe ley Israel. 23 Co ngain ningoe rajna
mé vehe nd xi que vechonda xa espiritu jianha co coyaotte xa Jests co ndacho xa:

24 —;Quehe sinchehe nganji janha na, jaha Jestis de Nazaret? ;Ajaha joihi para
santsjena ra joachaxin que chonda na? Janha chonxin jaha co nona ixin jaha tti anto
jian de ngain Dios.

25 Cottimeja Jesus joinchesattehe espiritu jianha mé co ndacho:

—Tencoa jaha espiritu jianha, co sattjixin de ngain x{ ya.

26 Co are espiritu jianha vachjexin de ngain tti xi mé, jehe espiritu jianha
joincheguenda jehe xa, coyao soji co sacjoixin de ngain tti xi mé. 27 Co cainxin chojni
que te nttiha Xaon na co joanchianguihi ché na co ndacho na:

—;Quehe jihi? 0jé cosa jitjagoa na x{ jihi. jXi jihi chonda xa joachaxin hasta ttetonhe
xa espiritu jianha, co espiritu jianha ditticaon tti ndacho xa!

28 Co cainxin rajna que te ngain nonttehe Galilea anto daca conohe na quehe vanchehe
Jesus.

Jesus joinchexingamehe jannché Simén Pedro
(Mt. 8.14-15; Lc. 4.38-39)

29 Cottimeja Jesus vachjexin de nihngo mé. Co jehe Jesus, conixin Jacobo co Juan sacjoi
na para nchiandoha Simén co Andrés. 30 Co tiempo mé jannché Simén Pedro venihi jan
ixin soa. Co ndacho na ngain Jesus ixin venihi nanita mé. 31 Cottimeja Jesus conchienhe,
co tsehe rd nanita mé co joinchengattjen. Co toin rato mé xingamehe co iXonhi soa veya.
Co jehe nanita mé joincheatendehe na.

Jests joinchexingamehe anto tsje chojni nihi
(Mt. 8.16-17; Lc. 4.40-41)

32 Co are viataon nchanho co conaxin xehe, joicaohe na Jesus cainxin chojni venihi
co cainxin chojni que vechonda espiritu jianha tiempo mé. 33 Co cainxin chojni ngain
rajna mé Xatte na ngandangui nchia tti vehe Jests. 34 Jesus joinchexingamehe anto tsje
chojni que vechonda ojejé chin. Co chojni que vechonda espiritu jianha Jesus joantsjexin
espiritu mé de ngain na. Pero Jesus joanjoha joachaxin para nichja cain espiritu jianha
ixin cain espiritu jianha ovenohe quensen jehe Jesus.

Jests nichjé chojni ngain Galilea de ixin Dios
(Lc. 4.42-44)

35 Co are ochian jidingasan, Jests vingattjen co vachjexin de ngain rajna mé para sacjoi
ngain ind lugar tti Xonhi chojni vintte co nttiha joinchecoanxinxin Dios. 3¢ Cottimeja
Simén co icha chojni que vacao Jesus joicjé na. 37 Co are vittja na Jests, ndacho na ngain:

—Cainxin chojni tedanchiangui na jaha.

38 Pero Jesus ndacho:

—]Jan, pero sachjin na ngain icanxin rajna chian para que janha rronichja nttiha cai
tti joajné Dios que janha joiquinha, porque para ixin mé joihi janha nttihi.

39 Jamé vacjiJesus ngain cainxin nihngo que vintte ngain nonttehe Galilea para ndache
na de ixin Dios co para vaguenguixin espiritu jianha de ngain chojni.

Jests joinchexingamehe nd xi que vechonda lepra
(Mt. 8.1-4; Lc. 5.12-16)

40 N3 tattita veninxin chin lepra conchienhe ngain Jesus, co tattita mé vettoxin
nttajochjihi co ndacho ngain Jesus:

—Si jaha rinao, nchao sinchexingamana de chin que rrichonda.

417Jesus coiaconoehe, mexinxin catte conixin rd co ndacho:

—]Jén, rinaho. Xingamaha.

42 Co are Jesus joexin ndacho y4, tattita mé ndavachjehe chin lepra que vechonda, co
iXonhi chin vechonda. 43 Cottimeja Jesus coetonhe sacjoi, co ndacho:

44 —Pero Xonhi chojni ndache, jeho ttji ngain xiddna para que jehe xa sicon xa que
jaha iXonhi chin chonda. Co danjo cosa ngain Dios inchin coetonhe Moisés para que
cainxin chojni tsonohe na ixin jaha oxingamaha.

45 Pero tattita mé sacjoi, co coequin chojni cainxin tti jehe conhe. Mexinxin Jesus
ichoha vakago ngain rajna. Co vacji jeho ngain lugar tti Xonhi chojni vintte. Pero masqui
jamé, vacji tsje chojni de cainxin rajna ngain tti vehe Jesus.

2

Jesus joinchexingamehe nd xi que ¢hoha vacji
(Mt. 9.1-8; Lc. 5.17-26)

1Vatto canxion nchanho cottimeja Jesus cjan cjoi ngain rajna Capernaum. Co chojni
conohe ttiné mero vehe Jesus nttiha. 2 Anto daca Xatte anto tsje chojni ngain Jesus
que ni vittjaha nchia vixinhi na co hasta tti ndoja vixin na. Co nttiha Jestus ndache
na joajné Dios. 3 Cottimeja nd tti x{ tetsengui ind xi que ¢hoha vacji; vintteguicao xa
ngain Jesus. 4 Pero ¢hoha vatto na para tti ji Jesus, ixin anto tsje chojni te ngandanguf
nchia mé. Mexinxin cjodso na ngataha nchia co vinttjian na rioho techoe nchia co nttiha
joinchexincanjinxin na tti nihi mé conixin na jino ngain camillé para ngain lugar tti j{
Jesus. 5 Co are Jesus vicon quekén joinchehe na, jehe conohe ixin jehe na vitticaon na
que jehe chonda joachaxin. Co Jesus ndacho ngain tti nihi mé:

—OQjointtatjafiaha jaha cain tti jianha joinchehe.

6Co nttiha tate canxion ximaestroe ley Israel, co Xaxaon xa: 7 “;Quedonda jafia jinichja
x{ ya? Ixin ndacho xa nchao nchehe xa cosa que jeho Dios nchao nchehe. %onhi quensen
nchao nchetjafiehe chojni tti jianha que nchehe naj; jeho Dios tti nchao nchetjafiehe na.”
8 Pero Jesus oconohe tti Xaxaon ximaestro mé, co ndacho ngain xa:

—;Quedonda jana Xaxaon jaha ra? 9 ;Quexehe tti icha tanguiha, rrondattjan na tti
nihi: “Ovitjafaha jaha cain tti jianha joinchehe”, o rrondattjan: “Dingattjen, co tsinhi
camilla co sattjixin rottea”? 10 Co tsjagoha ra cai ixin janha tti X{ que joixin de ngajni
chonda joachaxin ngataha nontte nttihi para nttatjafid chojni tti jianha que nchehe na.

Cottimeja ndacho Jests ngain tti nihi mé:

11 —jaha rrondattjo, dingattjen, co tsinhi camilld co sattji para nchiandoi.

12 Co rato mé vingattjen tti nihi mé, co coame camillé, co vachjexin de nttiha are
tatetsjehe ni icha. Co rato mé cainxin chojni que vintte nttiha goan na admirado co

joinchesayehe na Dios ixin jehe anto jian co chonda cainxin joachaxin. Co ndache ché
na:
—Xonhi nttiha vocon na né cosa janhi.

Jests nichjé Levi
(Mt.9.9-13; Lc. 5.27-32)
13 Cottimeja Jesus cjoi ngandehe lago de Galilea in4, co are conchienhe tsje chojni
ngain Jesus, jehe joinchecoenhe na de ixin Dios. 14 Co are Jesus sacjoixin de ngandehe

lago mé co vatto ngandangui na caseté cobro, Jesds vicon nttiha taji nd tattita vinhi Levi
jinchehe cobro nttiha, co ndodé vinhi Alfeo. Jests ndacho ngain jehe Levi:

—Xacoi nganji co rroehna na.

Co Levi vingattjen co sacjoi conixin Jesus.

15 Co después are JesUs tajine ngaxinhi nchiandoha Levi, conchienhe anto tsje
xicobrador co icha chojni que vanchehe cosa jianha. Cain chojni mé jinecaho na Jesus
conixin cain chojni que vacao ixin anto tsje chojni varroé. 1¢ Co cai cjoi canxion
ximaestroe ley co icanxin xifariseo ngain nchiandoha Levi. Cain chojni mé vicon ixin
Jesus jine conixin tsje chojni que nchehe cosa jianha, co ndacho cain xi mé ngain chojni
que vacao Jesus:

—;Quedonda ximaestroa ra jinecaho xa co dicaho xa xicobrador co icha chojni que
nchehe cosa jianha?

17 Are Jesus coinhi ya ndacho:

—Chojni que niha, chojni mé rrogondeha xinchekoan, jeho tti chojni nihi, mé tti
rrogondehe xinchekXoan. Mexinxin janha joiha para joinichja chojni jian, sino que janha
joihi para joinichja chojni que tenchehe jianha.

Are joanchianguihi na Jests ixin quedonda chojni jehe dinttecjafioha na
(Mt. 9.14-17; Lc. 5.33-39)

18 Nchanho mé chojni que vacao Juan co chojni que vacao xifariseo vinttecjafio na. Co
icanxin chojni cjoi na ngain Jesus co joanchianguihi na co ndacho na:

—;Quedonda chojni que Xicao Juan co chojni que Xicao xifariseo dinttecjafio na pero
chojni que ¢hjiho jaha nahi?

19Jests ndacho:

—Acaso cain chojni que ttji ngain na vandango tti tottehe na nchao sinttecjafio na
are Xa nttiha ji xinovio ngain na? Nahi, jehe na ¢hoha sinttecjano na si Xa ji xinovio ngain
na. 20 Pero are tsf nchanho que xinovio satsjixin de ngain na, cottimeja jehe na chonda
que sinttecjano na.

21Co Jesus ndacho iy6 ejemplo:

—Xonhi chojni tteyehe rioho lontto naroa ngain né lontto nttax{ ixin lontto naroa
ndadixehe co ndattinchje lontto nttaxi, co tti diguichje icha tojie. 22 Co cai Xanttjoa are
jidatsoxinhi Xan, ¢hoha siquia Xan nga na roankan onttax{ ixin tsonchintaon Xan roa
mé, co ndasitjan Xanttjoa co ndasitjan roankan. Mexinxin Xanttjoa are jidatsoxinhi Xan,
chonda que siquia Xan ngé na roankan naroaxin para dacaha tsonchintaon Xan roankan

mé. Jafia tti costumbre que jaha ra chonda ra jiha de acuerdo ngain tti janha rrindattjo
ra.

Chojni que vacao Jestis conchinji na trigo ngain nchanho que nchejogaha ni
(Mt.12.1-8; Lc. 6.1-5)

23 Na nchanho que nchejogaha ni, Jests conixin chojni que vacao vatto na ngain
canxion jngui tti diguinga trigo, co chojni que vacao Jests conchinji na canxion ninchjan
de trigo para joine na. 24 Co canxion xifariseo vicon xa quekén tenchehe na. Mexinxin
ndacho xa ngain Jesus:

—Tsjexin, jquedonda chojni que ¢hjiho nchehe Xa jai que jiquininxinha nchehe chojni
Xa, ixin jai nchanho para nchejogaha cain chojni?

25 Co Jesus ndacho:

—;AXatsjeha ra ttijitaxin de ixin quekén joinchehe David conixin cain xicompafieroe
are vechondaha na tomi co venhe na jintta? 26 Are mé Abiatar vehe xiddna icha
importante, co David joixinhi ngaxinhi nchiandoha Dios co joine niottja que vehe
ngataha altar, co jeho xidédna jiquininxin para jine niottja mé. Co David chjé chojni que
vacao nio cai co joine na nio.

27 Cai ndacho Jesus ngain xa:

—Nchanho que nchejogaha chojni ji nchanho para ixin chojni co jeha chojni te para
ixin jehe nchanho mé. 28 Mexinxin cai janha, tti X{ que joixin de ngajni, chonda joachaxin
para ngain nchanho que nchejogaha ni.

3

Nd xi que ndadixemadoho nd rd
(Mt.12.9-14; Lc. 6.6-11)
1Tnd nchanho Jesus cjoi ngaxinhi nd nihngo ind. Co nttiha taji nd xi que ndadixe-
madoho nd rd. 2 Co nttiha tetsaya canxion xifariseo para sicon xa aco sinchexingamehe
xi{ mé ngain nchanho que nchejogaha ni, para jamé rrochonda quehe rrocjanguixin xa
Jesus. 3 Cottimeja ndacho Jesus ngain tti x{ que ndadixemadoho na ra:
—Dingattjen co darihi nttimé ngosine.
4 Cottimeja joanchiangui Jests ngain xicanxin co ndacho:
—;Quehe jiquininxin sinchehe ni ngain nchanho que nchejogaha ni? ;Asinchehe ni
jian o sinchehe ni jianha? ; Atsanchjandaha ni ndasenhe na chojni, o ani nasoenxon ni?
Co cain xa tencoa xa. > Cottimeja Jesus gofiao co tsjehe ngain xa co anto vechin ixin
vicon que jehe xa joinaoha xa coinxin xa de ixin Dios. Co ndacho Jesus ngain tti venihi:

—Ttinxe ra.
Co jehe tti x{ mé coinxe réd co ndaxingamehe ra. ¢ Cottimeja cain xifariseo sacjoi xa co

coexinhi xa cjoao xa chojni que vacao Herodes ixin quexén sinchehe na para nasoenxon
na Jesus.

Are anto tsje chojni Xatte ngandehe lago

7 Cottimeja Jesus sacjoixin de nttiha conixin cainxin chojni que vacao co sacjoi na para
ngandehe lago de Galilea co anto tsje chojni Galilea rroé na. 8 Co chojni joixin de nontte
dinhi Judea, de ciudad de Jerusalén co de ngain ina nontte dinhi Idumea. Icha chojni
joixin lado ¢hinxin nchanho de rio Jordéan. Icha na joixin na de ngain ciudad de Tiro co
Sidén. Co icha najoixin na de icha rajna. Cainxin chojni mé cjoi na joitsjehe na Jesus ixin
jehe na conohe na de ixin cainxin cosa jian que vanchehe Jesus. @ Mexinxin Jesus ndache
chojni que vacao ixin cjoé na na barco para senga ngataonhe jinda are rroxatte tsje chojni
para sixintjaha ché na ngaca Jests. 10 Ixin anto tsje chojni venihi joinchexingamehe
Jesus, mexinxin cainxin ninihi vaXattetja na Jests para vacatte na. 1 Co are chojni que
vechonda espiritu jianha vaguicon Jesus, vaguettoxin nttajochjihi co vandacho sén:

—Jaha tti Xenhe Dios!

12 Pero Jesus vaquetonhe ixin rrondachoha quensen jehe Jesus.

Jestis coinchiehe tti tteyG chojni que vacao
(Mt.10.1-4; Lc. 6.12-16)

13 Cottimeja Jests coani nd jna, co nttiha jehe vayé chojni que jehe joinao coinchiehe co
jehe na conchienhe na ngain jehe. 14 Co jehe coinchiehe ttey6 chojni para sacao co para
rrorroanha na icanxin rajna para rronichja na joajné Dios. 1> Co joanjo joachaxin ngain
na para sinchexingamehe na chojni nihi co para senguixin na espiritu jianha de ngain
chojni. 16 Co janhi vinhi tti ttey6 chojni mé. Na vinhi Simén, co Jesus joincheguinhi jehe
Pedro cai; 17 co Jacobo conixin Juan xanchd jehe Jacobo, co cayoi nimé xenhe Zebedeo co
cayoi nimé Jesus joincheguinhi na Boanerges ixin anto ¢hintto vintte na; 18 co icha chojni
vinhi Andrés; Felipe; Bartolomé; Mateo; Tomads; co ind tti vinhi Jacobo cai, pero mé xenhe
Alfeo; co Tadeo; co Simédn, jehe na de tti partidoe chojni politico que vaquetocaho chojni
romano; 19 co Judas Iscariote, tti joindacho para tse na Jesus.

Are ndacho chojni ixin Jestis chonda joachaxin Satands
(Mt. 12.22-32; Lc. 11.14-23; 12.10)
Cottimeja Jesus sacjoi ngain nchia tti vehe conixin cain chojni que vacao. 20 Co nttiha
anto tsje chojni Xatte ind co Xonhi tiempo vechonda Jesus ni para joine conixin cain

chojni que vacao. 21 Co are conohe niparienté Jesus ixin quehe vanchehe, jehe na cjoi na
para sarrojicao na Jesus ixin Xaxaon na que Jesus ndajoinchetjan sentidoe.

22 Cai canxion ximaestroe ley que joixin de ciudad de Jerusalén ndacho xa:

—Xijihi chonda xa Beelzeb, tti ttetonha ngain cain espiritu jianha, ixin jehe xa nchao
ttetonha xa co dengui xa espiritu jianha.

23 Cottimeja Jesus vayé cain chojni mé co ndacho né ejemplo ngain na:

—;Satands quekén sengui Xajeho Satands? 24 Co si nd gobierno chjea para tsetocaho
ché, gobierno mé choha tsonchjenhe sé 25 co si nd nindoha ngain nchia atto tteto na, cai
tsonchjenha. 26 Co cai Satanés si tseto jeho, cai tsonchjenha sé. Chonda que ndatsjexin.

27X onhi quensen sixinhi ngaxinhi nchiandoha né x{ que anto tsanga para santsjehe
cosé xa que chonda xa ngaxinhi nchiandoha xa si tsiaha xa saho. Solo jamé para nchao
sasicao cosé xa que j{ ngaxinhi nchiandoha xa.

28’ Anto ndoa tti rrondattjo ra: Cain chojni nchao sitjafiehe cainxin cosa jianha que
nchehe na co cainxin tti jianha que nichja na. 2° Pero chojni que nichja jianha ixin
Espiritu Santo, chojni mé nchoe sitjafieha, co cainxin tiempo sintteca na tti jianha mé.

30 Jafid ndacho Jests ngain na ixin jehe na ndacho na ixin Jests vechonda espiritu
jianha.

Janné Jestis co xanché
(Mt. 12.46-50; Lc. 8.19-21)

31 Cottimeja cjoi janné Jesus conixin xanché pero ¢hoha joixinhi na nchia ixin anto
tsje chojni te ngain Jests. Mexinxin tavintte na ndoja co coetonha na que rroqui ngain
na. 32 Co chojni que tate ngaca Jesus ndacho na ngain:

—Janna co xanché ndoja nttihi te na, co rinao na rronichjaha na jaha.

33 Co Jesus ndacho:

—;Quensen jannana, co quecd xanchian?

34 Cottimeja Jesus tsjehe ngayehe cain nite ngandanji jehe co ndacho:

—Cain chojni tehe tti inchin jannana co jehe na tti inchin xanchian, 35 ixin quexeho
chojni que nchehe inchin rinao Dios, mé tti xanchian co mé tti jannana.

4

Ejemploe tti joiquenga trigo ngataon jngui
(Mt. 13.1-9; Lc. 8.4-8)
11na nchanho Jesus coexinhi cjoagoe chojni de ixin Dios ngandehe lago de Galilea, co
Xatte anto tsje chojni ngain Jesus nttiha. Mexinxin Jests venga na barco que vehe nttiha
ngataonhe jinda. Co cainxin chojni vittohe na ngandehe jinda. 2 Cottimeja Jesus cjoagoe
na anto tsje cosa de ixin ejemplo co cai ndacho janhi ngain na:
3 —Ttinhi ra tti rrondachjan janha Na xi cjoi xa joiquenga xa trigo ngataon jngui.
4 Pero are jitja xa trigo ngataon Jngul ttoha noanchjan de trigo vinttji nga nttiha co
JOI conttoa co ndajoine va trigo mé. 5 Co icha noanchjan de trigo vinttji ngataha tti
ji ttjao tti ttjinha jinche ji. Co trigo mé anto daca chinhi ixin ttjinha jinche Xanotaon.
6 Pero nchanho toin ndajoinchexema catrigo mé ixin tsjeha noehe ca vechonda ca. 7 Co
icha noanchjan de trigo vinttji ngagaha canchaha. Co canchaha icha daca vangui ca
co coanchjandaha ca trigo vangui, co cain catrigo mé Xonhi joinchechjian ca. 8 Pero
icha noanchjan de trigo vinttji tti jian jinche, co trigo mé nchoe joanjo noa. Canxion
nihi trigo mé joinchechjian de treinta noanchjan cada ninchjan, co icanxin trigo
joinchechjian hasta sesenta noanchjan cada ninchjan, co icanxin trigo joinchechjian
hasta cien noanchjan cada ninchjan.
9 Co ndacho Jesus ngain na cai:
—Xo nchao ttinxin ra, ttinhi ra jian.

Quedonda Jests joinchegonda tsje ejemplo
(Mt. 13.10-17; Lc. 8.9-10)

10 Cottimeja are sacjoi cainxin chojni co jeho Jesus conixin tti tteyé chojni que vacao
co icanxin ni Xa vittohe nttiha, joanchiangui na ngain Jesus ixin quehe rrocho ejemplo
mé. 11 Co Jesus ndacho ngain na:

—]Jaha ra Dios ndacho ixin tsonoha ra tti jima de ixin quexén ttetonha jehe. Pero janha
nichja ngain chojni que ¢hjioha na jeho de ixin ejemplo. 12 Jamé para que masqui dicon
na tti nttaha pero inchin rroguiconha na, co masqui ttinhi na tti ndachjan pero ttinxinha
na, co para tsentoxinha vidé na ni sitjafieha na cain cosa jianha que nchehe na.

Jesus ndacho quehe rrocho ejemploe tti joiquenga trigo
(Mt. 13.18-23; Lc. 8.11-15)

13 Ndacho Jesus ngain na cai:

—Attinxinha jaha ra quehe rrocho ejemplo jihi? ;Mexinxin quekén tsinxin jaha ra
icha ejemplo que janha rrondachjan? 14 Tti coenga trigo, mé inchin tti ndacho joajné
Dios ngain icha chojni. 15 Canxion chojni inchin tti trigo que vetsinga nga nttiha, rrocho
ixin ttinhi na joajné Dios, pero Satands tt{ co ndanchetjafiehe na palabra que coinhi na.
16 Jcanxin chojni inchin tti trigo que vetsinga ngataha tti ji ttjao ixin are ttinhi na joajné
Dios, anto ¢hjoin tonohe na dayé na joajna mé. 17 Pero inchin trigo que chondaha tsje
noehe seha tonchjenhe trigo, jamé jehe chojni mé cai; cottimeja are tangui tonhe na
co icha chojni feo nchehe ngain na ixin ditticaon na joajné Dios, jehe na ndadoan na
desanimado. 18 Co icanxin chojni inchin tti trigo que vinttji ngagaha canchaha. Rrocho
que jehe na ttinhi na joajné Dios 19 pero icha Xaxaon na cain problema que jehe na
chonda na nttihi ngataha nontte, co tomi ncheyehe na para icha nchekoxinhi na cosa
que ji ngataha nontte. Co cain ya ndanchetjanji joajna mé, co incheha na inchin ttetonha
joajna jihi. 20 Pero te icanxin chojni que ttinhi na joajné Dios co dayé na ngain ansén na
co nchehe na inchin ttetonha joajna mé. Co cain chojni mé inchin tti trigo que vinttji tti
jian jinche co joanjo tsje noatrigo. Canxion chojni mé inchin tti trigo que joinchechjian
de treinta noa ngain nacoa ninchjan, co icanxin na inchin tti trigo que joinchechjian de
sesenta co de cien noatrigo ngain nacoa ninchjan.

Ejemploe ldmpara
(Lc. 8.16-18)

21 Cai ndacho Jesus:

—;Apoco na chojni sinchegacaon na lampara cottimeja tsema lampara mé ngaxinhi
na cajon o ngangui saoen? Nahi, chonda que tsin lampara ngataha na cosa noi para nchao
sinchengasdn ngaxinhi nchia. 22 Xonhi cosa jima que tsononxinha, co Xonhi cosa jima
que teXaxaon ni ngain ansén ni que chojni tsonoeha; cain cosa chonda que tsononxin
cosa. 23Jaha ra que ttinxin ra, ttinhi ra jian.

24 Cai ndacho Jesus:

—Ttjiho ra cuidado tti tsinhi ra. Inchin medida que jaha ra dattechoaxin ra, Dios jamé
sattechoha jaha ra cai. Co Dios rrochjé ra icha, jaha ra %o ttinxin ra. 25 Ixin chojni que
chonda, Dios tsjenguijna na para rrochonda na icha, pero chojni que Xonhi chonda, Dios
santsjehe cainxin tti jehe na chonda na masqui tsjeha chonda na.

Ejemplo de quexén dangui jino

26 Ndacho Jesus cai:

—Tti ttetonha Dios inchin noa que ttenga chojni ngataon jngui. 27 Chojni ttenga
co sacjan dinttejoa, cottimeja dingattjen co jamé datto ttie co datto nchanho. Co noa
¢hintaon noa co ¢hinhi jino pero tti jnguihi noeha quexén dangui jino mé. 28 Ixin nontte
nchegangui jino mé. Saho ¢hinhi chén jino cottimeja ntté, cottimeja noa. 2° Co are ocha
noa mé ngain ni co ndaxema nf jian, ovittja tiempo para tsanda na ni mé.

Ejemploe nd tsé que dinhi mostaza
(Mt. 13.31-32; Lc. 13.18-19)
30 Cai ndacho Jesus:

—;Quehe cosa nchao sinttacaninxin tti ttetonha Dios? 31 Mé inchin na tsé icha nchin
4
de cainxin tsehe ca co tsé mé dinhi mostaza. 32 Pero are dinga tsé mé, dangui qué tse
icha que cainxin ca hasta conttoa nchao nchejogaha va ngagaha ntté ca mé.

Quexén vanchegonda Jests cain ejemplo
(Mt. 13.34-35)
33 Jafid vacjago Jesus joajné Dios conixin tsje ejemplo inchin cain ejemplo ya, hasta
tti, chojni nchao coinxin jian. 34Jesus jeho nichjé chojni de ixin ejemplo, pero después,
vandache chojni que vacao tti rrocho cainxin ejemplo ya.

Jesus tajoaquehe chintto conixin olé lago
(Mt. 8.23-27; Lc. 8.22-25)

35 Nchanho mé are ndaconttie, Jests ndache chojni que vacao:

—Sachjin na toenxin lago jihi.

36 Cottimeja nttiha cointtohe na cainxin chojni co sajoicao naJesus nga barco tti venga.
Co rroé icanxin barco cai. 37 Co joi nd ¢hintto anto soji ngataon jinda; anto soji coeto nda
co viquia nda barco tti jidicao Jesus. 38 Co are mé Jesus tajicjon nd almohada tajijoa nga
barco ngain nd lugar noton barco, co chojni que vacao Jesus joinchexingamehe na co
ndacho na ngain jehe:

—iMaestro! ;Andosanha ixin ndatexincanjingui na jinda?

39 Cottimeja vingattjen Jesus, co joinchesattehe chintto co jinda co ndacho ngain:

—iTencoa! {Co tadarihi ndacoa!

Co rato mé tavehe chintto ndacoa co tavehe jinda ndacoa. 40 Cottimeja ndacho Jests
ngain chojni que vacao:

—;Quedonda anto Xaon ra? ;Quedonda kXa chondaha ra confianza ngain Dios?

41Pero jehe na anto Xaon na, co jeho na ndache ché na:

—;Quensen jihi que hasta chintto co jinda ditticaon tti jehe ndacho?

5

Tti x{ de ngain nonttehe Gadara que vechonda espiritu jianha
(Mt. 8.28-34; Lc. 8.26-39)

1Joiji na toenxin lago mé, ngain nonttehe Gadara. 2 Co are Jesus vachjexin de nga
barco, joi ngain Jestus na xi que vechonda espiritu jianha. 3 Xi mé vehe ngaxinhi tti
vaxanguindehe na chojni que ndavaguenhe tiempo mé. Co Xonhi chojni coixinhi coia
xa masqui conixin cadena. 4 Tsje nttiha are icha saho chojni %a vaquixinhi na vaquiaxin
na xa cadena rotté xa co rd xa, pero cainxin tiempo jehe xa vaconchintaon xa cadena co
vagafia xa cadena. Co iXonhi chojni vaquixinhi ngain xa. 5 Co cain tti vacji xa ngagaha
jna co ngaxinhi tti vaXanguindehe na chojni que ndavaguenhe puro vacoyao xa ttie co
nchanho, co vanchenihi nttaohe xa conixin Xo. ¢ Pero are vicon xa Jesus Xa cjion, jehe xa
coinga xa jof xa ngain Jesus co vettoxin nttajochjihi xa ngattoxon con Jesus; 7 co ndacho
xa sén:

—;Quedonda dixintte nganji, jaha Jests, Xenhe Dios que ttjen ngajni? Conixin
nombré Dios nttatsanha fiao que ncheguetanha na tangui janha.

8 Ndacho jand ixin Jesus ojindacho ngain:

—iJaha espiritu jianha, sattjixin de ngain x{ jihi!

9 Co Jesus joanchiangui co ndacho:

—;Quekén dinhi jaha?

Co jehe espiritu jianha ndacho:

—]Janha dinhi na Legién ixin janha na anto tsje na.

10 Co espiritu jianha anto joinchetsenhe fiao Jesus ixin senguixinha de ngain regién
mé. 11 Co ixin nttiha vintte anto tsje cocochi vajinea va chiaon rotté nd jna, 12 mexinxin
cain espiritu jianha joinchetsenhe fiao Jesus co ndacho:

—Rroanha ni ra ngain cocochi taha co tanchjanda ni ra sixinhi na ngaxinhi va.

13 Cottimeja Jesus joanjo joachaxin, co cain espiritu jianha mé vachjexin de ngaxinhi
x{ mé, co sajoixinhi ngaxinhi cocochi. Nttiha vintte inchin yé mil cocochi, co cainxin
cocochi mé ndavinttecoloco va co coinga va xincanji va ngain lago co nttiha joingui va
jinda co ndavintteguenxin cainxin va ixin vinttecjonhe va jinda.

14 Cottimeja cain chojni que vaquingaria cocochi mé ¥aon na co coinga na joiquequin
na chojni ngagaha rajna co icha chojni que vintte ngataon jngui. Co cjoi chojni mé
joitsjehe na quehe conhe. 15 Co are joiji na tti ji Jesds, vicon na tti xi que vechonda
tsje espiritu jianha ojingd xa lonttoe xa co taji xa ndacoa. Co jehe na are vicon na mé,
anto Xaon na. 16 Co cain chojni que vicon coequin na quexén conhe tti xi que vechonda
tsje espiritu jianha co quexén conhe cain cocochi. 17 Cottimeja cain na coexinhi na
joinchetsenhe na fiao Jesds que satsjixin de ngain nonttehe na.

18 Are Jesus coani barco, tti x{ que vechonda tsje espiritu jianha joinchetsenhe fiao
Jesus ixin rrocji ngain Jesus cai. 19 Pero Jesus ¢hoha, co ndacho:

—Sattji para nchiandoi co diquequinhi cain ni iché cainxin tti joinchehe Dios nganji,
co quexén coiaconoaha.

20 Cottimeja tti xi mé sacjoi co joiquequin chojni que vintte regioen Decépolis cainxin
tti joinchehe Jesus ngain jehe. Co cainxin chojni que coinhi, goan na admirado.

Are xingamehe xannchichjenhe Jairo conixin nd n¢hi que catte lonttoe Jestis
(Mt. 9.18-26; Lc. 8.40-56)

21 Co are JesUs cjan toenxin lago ina conixin barco, cjoi anto tsje chojni ngain Jesus,
co jehe nttiha tavehe ngandehe jinda. 22 Cottimeja jof nd xi que vaquetonha xa ngain
nihngo nttiha, co vinhi xa Jairo. Are Jairo jof, vettoxin nttajochjihi ngain Jesus, %3 co
anto joinchetsenhe fiao Jests co ndacho:

—Xannchichjanhna ndajidenhe xan. Nttatsanha fiao, chjin na co ttin ra ngataha xan
para rroxingamehe xan co sechon xan icha.

24 Cottimeja sajoicao xi mé Jesus. Pero anto tsje chojni cjoi cai co anto conttedo na
ngacaJesus. 25Co ngacjén chojni mé vehe na nchi que venihi ncha; ovechonda ttey6 nano
que veguenguihi ncha jni. 26 Co anto tsje ngain xinchexoan cjoi ncha pero Xonhi Xoan
vittja. Ojoexin joinchexinhi n¢ha cainxin tti vechonda ncha, pero icha co icha venihi
ncha. 27 Co are coinhi ncha ixin Jesus vanchexingamehe tsje chojni, conchienhe ncha
ngacjén chojni co jimao catte ncha lonttoe Jesus, 28 ixin vaXaxaon ncha co vandacho
ncha: “Si rrocatte masqui jeho lonttoe Jesus, janha rroxingamana.” 29 Co are nc¢hi mé
catte ncha lonttoe Jesus, rato mé tavehe jni que jehe ncha vechonda nc¢ha. Co conohe
ncha ngain cuerpoe ncha ixin ondaxingamehe. 30 Cottimeja Jests conohe ixin na chojni
ojoinchegonda joachaxin que chonda Jests. Mexinxin ngaria Jesus co tsjehe ngayehe
chojni co joanchiangui co ndacho:

—¢Quensen catte lonttona?

31 Cottimeja chojni que vacao Jesus ndacho na:

—Soixin dicon que anto tsje chojni tonttedo na ngaca soixin, mexinxin quedonda
soixin danchiangui: “;Quensen catte?”

32 Pero Jesus tsjehe ngayehe na para rroguicon quensen catte lonttoe. 33 Cottimeja
nchi mé onohe quehe conhe, co jiXanga ncha de ixin joakaon cjoi ncha vettoxin
nttajochjihi n¢ha ngain Jesus, co ndacho ncha ixin quehe joinchehe ncha. 34 Cottimeja
Jesus ndacho ngain n¢hi mé:

—]Jaha oxingamaha ixin vitticaon na. Sattji contenta ixin irrocjanha tsoniha de ixin
chin que jaha joarichonda.

35 Xa jinichja Jesus jand are jof canxion chojni de ngain nchiandoha Jairo co ndacho na
ngain Jairo:

—Xanha ondavenhe xan. Inchemolestaha ximaestro.

36 Pero Jesus joincheha caso tti ndacho na, co ndacho Jests ngain Jairo:

—Xaonha; jeho ditticaon na janha.

37 Co sajoicao Jairo Jesus ngain nchiandoha pero Jests ¢hoha joicao tsje chojni, jeho
Pedro, Jacobo co Juan xanché Jacobo. 38 Co are joiji na ngain nchiandoha Jairo, cainxin
chojni que te nttiha anto tetsjanga na co tetoyao na. 3°Jesus joixinhi co ndacho ngain
na:

—;Quedonda anto toyao jaha ra co tsjanga ra? Xannchichjan ndavenha xan, jeho
tajijoa xan.

40 Pero jehe na cjoanoa na Jesus. Cottimeja Jesus ndache cain chojni mé que vachjexin
na de nchia. Co jeho Jests conixin ndodé xannchichjan co janné xan conixin tti ni chojni
que joicao Jesus joixinhi na tti ji xannchichjan mé. 41 Co Jests tsehe rd xan co ndacho
ngain xan:

—Talita, cumi —que rrocho: Xannchi, janha rrondattjo, dingattjen.

42 Co rato mé, jehe xannchichjan mé, que vechonda tteyd nano, vingattjen xan co
nchao sacjoixin rotté xan. Co cain chojni nttiha anto goan na admirado. 43 Pero Jesus
anto coetonhe na ixin Xonhi chojni rrondache na de ixin tti joinchehe Jesus. Co ndacho
Jesus cai ixin rrochjé na xannchichjan mé sine xan.

6

Jestis ngain Nazaret
(Mt. 13.53-58; Lc. 4.16-30)

1 Cottimeja Jesus conixin chojni que vacao sacjoixin na de nttiha co sacjoi na para
Nazaret, rajné Jesus. 2 Co are joi nchanho para nchejogaha chojni Israel, Jests coexinhi
cjoagoe na de ixin Dios ngaxinhi nihngo. Co tsje chojni tti coinhi quehe nichja Jests goan
na admirado co ndacho na:

—;Ttind coanguixin x{ yd cainxin cosa ya? ;Que%én x{ yd anto jian chonxin de ixin
Dios, co quexén nchehe xa anto tsje milagro? 3 X{ y4 tti carpintero, xenhe Maria co
xanché xa Jacobo, José, Judas co Simén; co cai cain xanché xa xannchi nttihi te xan ngain
rajna na.

Mexinxin ¢hoha na joinchehe na caso tti ndacho Jesus. 4 Pero Jesus ndacho ngain na:

—Cainxin chojni nchesayehe nd profeta, pero nahi profeta que ttixin de ngain Xajeho
rajné na ni profeta que ttixin de ngain Xajeho familié na ni de ngain Xajeho nindoha na.

5Mexinxin Jests ¢hojaha joinchexingamehe tsje chojni nttiha. Pero Jesus catte nchion
chojni nttiha co jehe na xingamehe na. ¢ Co Jests goan admirado ixin chojni nttiha ¢hoha
na vitticaon na ngain jehe. Cottimeja Jesus coingaria icanxin rajna que te chiaon para
joicjagoe chojni de ixin Dios.

Jests rroanha chojni que vacao para joinichja na de ixin Dios
(Mt. 10.5-15; Lc. 9.1-6)

7 Cottimeja nichja ngain tti tteyd chojni que vacao co rroanha yé co yé na ngain icha
rajna para joinichja na de ixin Dios. Co jehe Jests joanjo joachaxin ngain na cai para
sengui na espiritu jianha que te ngain chojni. 8 Co coetonha ngain na cai que Xonhi sicao
na ngoixin tti satsji na, ni na bolsa, ni niottja, ni tomi. Jeho sicao na nttacotto para tsjixin
na are tsonchjen na co 9 catte corriente tsjanga na co sinttengd na nanacoa camisa, choha
sinttenga na yoyé camisa. 10 Co ndacho Jesus ngain na cai:

—Are saso ra na nchiandoha na co jehe na rrondacho na ixin nchao tasintte ra nttiha,
jaha ra tadintte ra nttiha hasta que satsjixin ra de ngain rajna mé. 11 Co si ¢honja rajna
sinaoha na sayaha ra na ni sinaoha na tsinhi na tti rronichja ra, dachjexin ra de nttiha
co tontsjenga ra jinche que jiya cattea ra. Jamé para nd sefial ixin vitticaonha ra na. Co
ndattjo ra que are tsi nchanho que Dios sinchejusguehe cainxin chojni, are mé, seguro
que chojni que vintte ngain ciudad Sodoma co Gomorra icha sojiha castigo sayé que cain
chojni ngain rajna tti rrochoha sayaha ra.

12 Cottimeja savinttecji chojni que vacao Jesus ngain tsje rajna co ndache na cain
chojni ixin chonda na que tsentoxinhi vidé na. 13 Co cai venguixin na tsje espiritu jianha

de ngaxinhi cuerpoe chojni, co coinga na aceite ngataha ja tsje chojni nihi, co jamé
joinchexingamehe na na.

Are ndavenhe Juan, tti vancheguitte chojni
(Mt. 14.1-12; Lc. 9.7-9)
14 Are ngoixin mundo venohe quehe vanchehe Jesus, cai rey Herodes conohe co

ndacho:
—]Juan tti vancheguitte chojni cjan xechon, mexinxin chonda cain joachaxin ya.

15 Co icanxin chojni vandacho:

—MEé tti profeta Elfas.

Co icanxin chojni vandacho:

—Meé nd profeta inchin cain profeta que vacji are saho.

16 Pero are Herodes coinhi cain y4, jehe ndacho:

—]Jehe seguro Juan, tti janha coetonha para chinji j4, co jai xechon.

17 Are saho Herodes coetonha para joicao na Juan viaxinhi co coia na conixin cadena
ngaxinhi cércel ixin na nanita vinhi Herodfas ndacho jamé. Jehe Herodias cjoi ¢hihi
Felipe, xanchd jehe Herodes, pero Herodes joantsjehe xanchd ¢hihi xan para vecaho jehe
Herodes. 18 Co are mé Juan ndacho ngain Herodes:

—Jianha ixin jaha rricoho ¢hihi xanchd.

19 Mexinxin jehe Herodfas anto gofiao ngain Juan ixin ndacho Juan jafi, co joinao
narrogoenxon Juan. Pero ¢hoha joinchehe mé 20 ixin Herodes venohe que Juan anto jian
ngain ansén co vaguitticaon ngain Dios. Mexinxin vakaon Herodes para narrogoenxon
Juan, co coanchjandaha Herodes Herodias para cjoaya ngain Juan. Co masqui Herodes
antoha jian vaquinxin tti vandacho Juan, pero jehe jan vajinao vaquinhi. 21 Pero are quié
Herodes, Herodias nchao coetonha para ndavenhe Juan. Ixin are mé Herodes vechonda
nd vandango. Co jehe joanjo joine tsje x{ que vaquetonha ngain regioen Galilea, co tsje
x{ que vaquetonha ngain xisoldado, co icha chojni importante nttiha. 22 Co nd xannch{
xenhe Herodias joixinhi xan co tte xan ngaxinhi nchia tti tenexin cainxin chojni mé.
Herodes co icha chojni que tenecaho nttiha anto joinchekoxinhi na ixin quekén tte
xannchi mé. Mexinxin Herodes ndacho ngain xannchi mé:

—;Quehe cosa rinao? Danchiana co janha rrochjaha.

23 Co jehe Herodes ndacho co joinchejurd ixin sanjo quexeho cosa sanchia xann¢hi mé
masqui hasta ngosinexin regidn que jehe vaquetonha. 24 Jehe xan vachje xan co ndacho
xan ngain janné xan:

—;Quehe sanchia rey?

Co janné xan ndacho:

—Danchiehe rey ja Juan tti ncheguitte chojni.

25 Co jaicoa cjan xan joixinhi xan tti ji rey co ndacho xan ngain:

—]Janha rinaho que jai rrochjana ja Juan ngd na lato.

26 Cottimeja rey anto vechin. Pero ixin jehe ojoinchejurd ixin sanjo tti sanchia xan, co
ixin coinhi cain chojni que te ngain, mexinxin jehe joinaoha ndache xannch{ mé nahi.
27 Co rato mé coetonhe Herodes né xisoldado para joirroé xa ja Juan. 28 Cjoi xisoldado
mé ngain carcel tti jiaxinhi Juan co conchinjihi xa ja co ngé na l4to joiaoxin xa co joanjo
xa ngain xannchi, co jehe xan joanjo xan ngain janné xan.

29 Co are cain chojni que vacao Juan conohe na quehe conhe, joi na co sajoicao na
cuerpoe para joicjava na cuerpo.

Are Jests joanjo joine naho mil x{
(Mt. 14.13-21; Lc. 9.10-17; Jn. 6.1-14)

30 Are nirepresentanté Jesus joixin na de ngain cain rajna tti sacjoi na, cjan na para
ngain Jesus, co ndacho na quehe joinchehe na, co quehe cjoagoe na chojni ngoixin tti
cjoi na. 31 Cottimeja Jesus ndacho ngain na:

—Xacoi ra, chjin na dinttojogaha na n4 lugar tti Xonhi chojni ji.

Jesus ndacho jafid ixin vacji co vacjan anto tsje chojni ngain na, co ni tiempo
vechondaha na para vane na. 32 Cottimeja jeho Jesus conixin nirepresentanté sacjoi na
ngd barco para ina lugar tti Xonhi chojni vintte. 33 Pero anto tsje chojni vicon are sacjoi
co joatsoan na Jesus. Mexinxin anto tsje chojni de tsje rajna coinga na joichonhe na
nttiha co icha saho joiji cain jehe na que Jests. 34 Co are Jesus vachjexin de nga barco,
vicon anto tsje chojni nttiha ind, co Jests coiaconoehe na ixin jehe na sin na nttiha x4
coleco que %onhi chojni ttingaria. Co Jesus coexinhi joinchecoenhe na nttiha tsje cosa
de ixin Dios. 35 Co are ocotsocjin chojni que vacao Jesus joi na ngain co ndacho na:

—Otsocjin co nttihi Xonhi nchiandoha chojni te. 3¢ Ttetonhe cain chojni satsji na tti
jinchia o rajna icha chian para siquehna na tti sine na, ixin Xonhi chonda na.

37 Co Jesus ndacho:

—]Jaha ra danjo ra tti sine na.

Co jehe na ndacho na:

—;Que%én janha na tsji na siquehna na niottja para sine cainxin chojni ya? Ixin tomi
que sitte cain niottja que sine cain chojni ya inchin tsjexin tomi que dacha na ninchehe
Xa yato conittjao.

38 Co Jesus ndacho ngain na:

—;Quejanhi niottja chonda ra? Sattji ra ditsjehe ra.

Co are jehe na conohe na quejanhi niottja techonda na, jof na co ndacho na ngain
Jesus:

—]Ji naho niottja co y6 copescado.

39 Cottimeja Jesus coetonhe cainxin chojni para tavintte na grupochjan co grupochjan
ngataha cachji. 40 Co tavintte na de cien na co de cincuenta na ngataha cachji.
41 Cottimeja Jesus cod tti naho niottja co tti yé copescado co tsjehe para noi co chjé
gracias ngain Dios. Cottimeja vana niottja co copescado co chjé chojni que vacao
para conchjeyehe na cainxin chojni. 42 Co cainxin chojni joine na co cojehe na jian.
43 Cottimeja Xa joinchecaon na tteyd nttaXa de tti xexin joine na, de niottja co copescado.
44 Co jeho x{ que joine niottja mé cjoi naho mil xa.

Jestis cjoixin rotté ngataonhe jinda
(Mt. 14.22-27; Jn. 6.16-21)

45 Cottimeja Jesus coetonhe chojni que vacao para coani na barco co coattoa na lago
para sacjoi na ngain rajna Betsaida icha saho que jehe. Co Jesus vittohe nttiha para
jindache chojni que onchao sasinttecji na. 46 Co are cainxin chojni sacjoi, Jesds sacjoi para
ngagaha nd jna para joinchecoanxinxin Dios. 47 Co are ondaconttie, barco ojoiji ngosine
jinda, co vé jeho Jesus vittohe nttiha. 48 Co Jesus vicon ixin anto tangui tedeca na barco
ixin chintto anto soji joixin c¢hintto de tti satettji na. Co ndoyo mé Jests coingachjetaha
jinda co sacjoi hasta tti ngain na co jehe joinchehe inchin rrogatto nao. 49 Pero are jehe
na vicon na Jesus sajittji conixin rotté ngataonhe jinda, jehe na Xaxaon na ixin mé na
nttanchanha, co coyao na 50 ixin cainxin na vicon na co anto Xaon na. Pero Jesus nichja
ngain na co ndacho:

—Xaonha ra, janha joihi.

51 Co coani barco tti tengd na, co rato mé tavehe chintto. Jehe na anto Xaon na co
anto goan na admirado 52 ixin Xa coinxinha na quehe rrocho tti joinchehe Jests conixin
niottja. Ixin Xa cha ansén na.

Jesus joinchexingamehe tsje chojni nihi ngain nonttehe Genesaret
(Mt. 14.34-36)

53 Coattoa na lago mé co joiji na nonttehe Genesaret. Co nttiha coenchoa na barco
ngandehe jinda. 54 Co are vaniaxin na de barco, chojni que te nttiha anto daca joatsoan
na Jests. 5% Co anto daca joinchenohe ché na ngoixin regién nttiha. Co cainxin lugar
tti sacjoi Jesus, joicao na ninihi conixin camilla ngain Jesus. 5¢ Co ngoixin tti vacji Jesus
ngain colonia o ngain rancheria o ngagaha rajna, chojni vaquin na ninihi nga nttiha co

vanchetsenhe na fao Jesus ixin sittoexin que ninihi rrotse na masqui rioho ngandehe
lonttoe Jesus. Co cainxin chojni que tse lonttoe Jesus xingamehe na.

7

Tti nchejianha chojni
(Mt. 15.1-20)

1 Co conchienhe canxion xifariseo ngain Jesds conixin icanxin ximaestroe ley Israel
que joixin de ngain ciudad de Jerusalén. 2Chojni mé vicon ixin canxion chojni que vacao
Jesus vaconttiha na jinda rd na tsje nttiha are vane na inchin ttetonha costumbré na.
Mexinxin xifariseo co ximaestroe ley feo nichja xa de ixin chojni que vacao Jesus. 3 (Jamé
ixin cain xifariseo co icha chojni Israel anto vaguitticaon na co vanchehe na costumbré
cain ndogoelitoe na kxanchjen are icha saho. Rrocho que cainxin tiempo vacontti na jinda
ra na tsje nttiha saho de vane na. 4 Co are vaquixin na ndasin co si vaconttiha na jinda
ra na tsje nttiha saho, vajineha na. Cai vechonda na tsje costumbre icha, inchin quexén
vacjén na taza co chi co traste de chia co saoen na.) 5 Cottimeja joanchiangui na ngain
Jests co ndacho na:

—;Quedonda chojni que ¢hjiho ditticaonha na costumbré ndogoelitoa na kanchjen?
Ixin jehe na tonttiha na jinda tsje nttiha saho que jine na.

¢ Cottimeja Jesus ndacho ngain na:

—Jaha ra chojni que ncheha inchin ndacho! Mexinxin nchao diquentaxin Isafas janhi
de ixin jaha ra:

Chojni tehe nchesayana na conixin rroha na,

pero ngain ansén na Xa icjin te na para sinao na na janha.

7 Mexinxin Xonhi %é masqui tenchecoanxinna na

ixin tti jehe na tenchecoenhe na chojni joxon tti ttetonha x{ nttihi ngataha nontte.
8Jihi ndoa de ixin jaha ra ixin jaha ra ditticaonha ra tti ttetonha Dios sino que
nchehe ra inchin ndacho costumbré ndogoelitoa ra Xanchjen. Rrocho costumbre
de quekén ttjén ra vaso co chi co icha costumbre inchin mé.

9 Co Jesus ndacho ngain na cai:

—]Jaha ra coin ra nd lado tti ttetonha Dios para nchao nchehe ra inchin ndacho
costumbrea ra. 10 Ixin ley que vayé Moisés ndacho: “Ttjiho ra respeto ngain ndoda
ra co ngain janna ra”, co “Tti rronichja jianha ngain ndodé o ngain janné, chojni mé
jiquininxin ndasenhe.” 11 Pero jaha ra ndacho ra ixin na chojni nchao rrondache ndodé
o janné: “Janha ¢hoha tsjenguijna soixin ixin cain tti janha chonda, mé Corbadn” (co jihi
rrocho ixin jehe ojoanjo cain mé ngain Dios). 12 Co si nd chojni ndacho jafia, jaha ra
itanchjandaha ra para tsjenguijna ndodé o janné. 13 Co jafid jaha ra incheha ra caso
tti ttetonha Dios, sino que jeho nchehe ra inchin costumbre que vayehe ra de ngain
ndogoelitoa ra co tti jaha ra nchecoenhe ra xanha ra jai. Co nchehe ra icha cosa jianha
inchin jihi cai.

14 Cottimeja Jesus nichjé cainxin chojni ind co ndacho ngain na:

—Ttinhi ra jian cainxin tti janha rrondachjan co ttinxin ra. 15 Jeha tti jine chojni
nchejianha na. Tti ttixin ansén chojni, mé tti nchejianha chojni. 1¢Jaha ra que ttinxin
ra, ttinhi ra jian.

17 Cottimeja Jesus cjan sajoixinhi nchia, co are Jesus ngaxinhi nchia, chojni que vacao
Jesus joanchiangui na ngain jehe ixin quehe rrocho ejemplo mé. 18 Co Jesuis ndacho ngain
na:

—Acai jaha ra ttinxinha ra? ;Attinxinha ra que jeha tti jine chojni nchejianha na?

19Tti jine chojni ttjiha ngaxinhi ansén. Cain mé sattji ngaxinhi tsehe, cottimeja chonda
que dachje.

Jaia rrocho que chojni nchao jine cain cosa. 20 Co ndacho Jesus cai:

—Tti ttixin de ngain ansén chojni, mé tti nchejianha na. 2! Ixin de ngaxinhi ansén
na dachjexin cosa jianha que jehe na Xaxaon na: jehe na Xaxaon na para sincheyehe na

¢hihi ind tattita, co para nasoenxon na chojni, 22 co para tsé na cosé ina chojni. Co ixin
jianha Xaxaon na, cai jehe na rinao na rrochonda na cosé icha chojni, co nchehe na cosa
jianha, co ncheyehe na icha chojni, co tosoeha na para nchehe na tti jianha, co chjoehe
na, co nichja na ndoaha de icha chojni, co anto orgulloso na, co ncheha na jian ngain
icha chojni. 23 Cainxin cosa jianha ya ttixin de ngaxinhi ansén na co nchejianha na.

Nd nchi de ind nacién que vitticaon ncha Jesus
(Mt. 15.21-28)

24 Cottimeja sacjoixin Jesus de nttiha co sacjoi ngain region tti te ciudad de Tiro co
Sidén. Co are Jesus joiji nttiha vittja na nchia para vittohe. Pero joinaoha ixin rroconohe
chojni ttind vehe jehe. Pero masqui jamé, chojni conohe na ttind vehe Jesus. 25 Co ngain
regiéon mé vehe nd xannchi que vechonda xan espiritu jianha. Co anto daca conohe janné
xan ixin nttiha vehe Jesds. Co cjoi nanita mé tti vehe Jesus co vettoxin nttajochjihi
ngain Jesds. 26 Nanita mé jeha judia, jehe joixin ind nacién dinhi Sirofenicia. Pero
joinchetsenhe fiao Jesus ixin Jesus santsjexin espiritu jianha de ngain xenhe nanita mé.
27 Pero Jesus ndacho ngain nanita mé:

—Tajanda que saho tsjenguijna chojni judio que mé chojni Dios. Ixin nchaoha ji si nd
ndodaha santsjehe ndo xenhe ndo niottja para rrochjé ndo conia nio.

28 Cottimeja nanita mé ndacho ngain Jesus:

—]Jéan, ndoa, pero conia que te ngangui mesa nchao jine va tti nchoe niottja que
ttinttjingui chjan.

29 Cottimeja ndacho Jesus:

—]Jéan, nchao ndacho jaha. Onchao sattji jaxon ixin espiritu jianha osacjoixin de ngain

xanha.
30 Co are nanita mé joiji nchiandoha, vittja xenhe ngataha saon taji xan co espiritu

jianha que vechonda xan icoha; osadicjixin de ngain xan.

Jesus joinchexingamehe nd tti ¢hoha vanichja ni ¢hoha vaquinhi

31 Cottimeja Jesus sacjoixin de ngain regidn tti ji ciudad de Tiro co vatto ngain
ciudad de Sidén co tti rajna que te regioen Decdpolis, hasta que joiji ngain lago de
Galilea. 32 Co nttiha joiaohe na Jests nd xi que ¢hoha vaquinhi co ¢hoha vanichja. Co
joinchetsenhe na fiao Jesus ixin tsin ra ngataha xi{ mé, para rroxingamehe. 33 Cottimeja
Jesus vachjendacaho xi mé de ngayehe chojni, co xandoho dedoe ngadoho ndatsjoen xa
co chjé nttatté dedoe co cattehe neje xa. 34 Cottimeja tsjehe Jesus para ngajni, co vava
soji co ndache xa:

—iEfatal —que rrocho: jXirehe!

35 Co xiré ndatsjoen xa co onchao coinhi xa co onchao nichja xa jian. 3¢ Co Jests
coetonhe cain chojni nttiha ixin rrondachoha na quehe joinchehe Jests. Pero masqui
Jesus anto vaquetonhe na ixin rrondachoha na, jehe na icha vaquequin na. 37 Co chojni
mé anto vagoan na admirado co vandacho na:

—iCainxin nchao nchehe! Ixin hasta chojni que ttinha, jehe nchao nchequinhi co
chojni que ¢hoha nichja, jehe nchao nchenichja.

8

Are Jestis joanjo joine né mil chojni
(Mt. 15.32-39)

1 Co tiempo mé Xatte anto tsje chojni ngain Jesuds ina co vechondaha na tti vane na
nttiha. Mexinxin Jesus nichjé chojni que vacao co ndacho ngain na:

2 —Janha nchenina chojni tehe, ixin ochonda ni nchanho te na nttihi nganji na co
xonhi chonda na para sine na. 3 Si rrondattjan na ixin satsji na para nchiandoha na co
sineha na icha saho, ndatsonchjenxin na jintta co ndatsonttiehe na ngatja nttiha, ixin
canxion na joixin na cjin.

4 Co chojni que vacao Jesus ndacho na:

—;Pero quekén rrochjé na cain chojni y4 sine na? Nttihi Xonhi ji.

5 Jesus joanchiangui ngain na co ndacho:

—;Quejanhi niottja chonda jaha ra?

Co jehe na ndacho na:

—Yato niottja.

6 Cottimeja Jesus coetonhe cainxin chojni tavintte na ngataha nontte. Cottimeja coa
tti yato niottja mé co chjé gracias ngain Dios. Cottimeja vafia Jesus nio co chjé chojni
que vacao nio para que jehe na conchjea na nio ngain icha chojni. 7 Cai vechonda na
icanxin copescadochjan, co Jesus chjé gracias ngain Dios co chjé chojni que vacao para
que jehe na conchjeyehe na chojni para joine na. & Cainxin na joine na co cojehe na jian.
Cottimeja Xa joinchecaon na yato nttaka de tti xexin joine na. ® Co cain chojni que joine
mé, chian né mil chojni. Cottimeja Jesus goan despedido de ngain cain chojni mé, 10 co
jehe conixin chojni que vacao vinttenga na barco co sacjoi na para nonttehe Dalmanuta.

Xifariseo joanchia xa ixin Jesus rrojinchehe nd milagro
(Mt. 16.1-4; Lc. 12.54-56)

11 Co are joiji na nttiha, conchienhe canxion xifariseo ngain Jesus co joinchediscutihi
xa Jesus. Co ndacho xa ixin Jesus rrojinchehe na cosa para rrocjago ixin joachaxin que
jehe chonda joixin de ngajni. 12 Cottimeja Jests vava soji co ndacho:

—;Quedonda chojni que techon jai rinao sicon na sefial de milagro? Janha seguro
rrondachjan que ni na sefial tsjagoaha na.

13 Cottimeja nttiha cointtohe xa co Jesus cjan venga barco co sacjoi conixin chojni que
vacao para toenxin lago.

Levaduré xifariseo
(Mt. 16.5-12)

14 Co chojni que vacao Jesus ndatjafiehe na joicaoha na niottja para rrojine na. Co are
ongd barco jeho nacoa niottja techonda na. > Cottimeja Jests coetonhe na co ndacho:

—Ttjiho ra cuidado de ixin levaduré xifariseo, co levaduré Herodes.

16 Co cain chojni que vacao Jesus ndache ché na:

—]Jehe ndacho jafid ixin Xonhi niottja chonda na.

17 Pero Jesus chonxin quehe ndache ché na co ndacho ngain na:

—;Quedonda tendacho ra ixin Xonhi niottja chondara? ;AXa ttinxinhara, ni Xa noaha
ra? ;Achonda ra ansean ra anto cha? 18 Masqui dicon ra co ttinhi ra, pero Xa ttinxinha
ra. jAchoha Xaxaon ra de ixin tti naho niottja? 1 Are janha vafia tti naho niottja para
joine tti naho mil x{, ;quejanhi nttaXa joinchecaon ra de tti xexin joine na?

Cottimeja chojni que vacao Jests ndacho na:

—Tteyd nttaXa.

20 Cottimeja ndacho Jesus ina:

—Co are janha vana tti yato niottja para joine tti né mil chojni, ;quejanhi nttaka
joinchecaon ra de tti xexin joine na?

Co chojni que vacao Jesus ndacho na:

—Y4to nttaXa.
21 Cottimeja Jesus ndacho ngain na:

—Aco Xa ttinxinha ra ni Xa noaha ra tti janha ndattjo ra?

Jests ngain rajna Betsaida joinchexingamehe nd tti vaguiconha
22 Cottimeja joiji na ngain rajna Betsaida. Co canxion chojni nttiha joiaho na ngain
Jesus na xi que c¢hoha vaguicon. Co joinchetsenhe na fiao Jests para rrocatte co
rrojinchexingamehe. 23 Mexinxin Jesus tsehe rd x{ mé co sajoicao para ngandehe rajna
mé. Co nttiha Jests cjoatjo nttatté ngain jmacon xa co vaquehe rd ngataha xa, co
joanchianguihi xa si aonchao dicon xa. 24 Co jehe xa tsjehe xa co ndacho xa:
—Dicon canxion x{ satettji co x{ ya inchin canxion ntta.

25 Cottimeja vaquehe ra Jesus ngain jmacon xa ind. Co rato mé jehe xa tsjehe xa jian
co jmacon xa ndaxingamehe. Co x{ mé onchao vicon cain cosa jian. 26 Cottimeja Jesus
coetonhe xa para sacjoi xa nchiandoha xa, co ndache xa:

—Ttjiha ngagaha rajna co %onhi chojni ndache ixin quehe conha.

Pedro ndacho que ixin Jesus, mé tti Cristo
(Mt. 16.13-20; Lc. 9.18-21)

27 Cottimeja Jesus conixin chojni que vacao sacjoi na para ngain rajna que te ngain
nonttehe Cesarea de Filipo. Co are tettji na ngatja nttiha Jesus joanchiangui ngain chojni
que vacao co ndacho:

—;Quehe ndacho chojni ixin quensen na janha?

28 Co jehe na ndacho na:

—Canxion chojni ndacho ixin jaha Juan, tti vancheguitte chojni, co icanxin na ndacho
na ixin jaha profeta Elfas, co icanxin na ndacho na ixin jaha ina de tti profeta que vacji

are saho.
29 Cottimeja joanchiangui Jesus ngain chojni que vacao co ndacho:

—Co jahara, jquehe ndacho ra ixin quensen na janha?
Cottimeja ndacho Pedro ngain Jesus:

—Soixin tti Cristo. —co Cristo rrocho: tti Dios Coinchiehe.
30 Pero Jesus coetonhe na ixin Xonhi chojni rrondache na jihi.

Jesus ndacho ixin jehe ndasenhe
(Mt. 16.21-28; L. 9.22-27)

31Cottimeja Jesus coexinhi ndacho ngain chojni que vacao ixin jehe, tti Xi que joixin de
ngajni, chonda que anto tangui tsonhe. Co cain xittetonha ngain nihngo co cain xidéna
que ttetonha ngain icha xiddna co cain ximaestroe ley anto rroningaconhe na. Co cain
chojni mé nasoenxon najehe pero nchanho ninxin jehe rroxechon. 32Cain ya nao ndacho
Jesus. Cottimeja Pedro joantsjenda Jesus para joinchesattehe Jesus. 33 Pero Jests ngaria
co tsjehe ngain chojni que vacao, co joinchesattehe Pedro co ndacho Jesus:

—iSattjixin de nganji na janha, Satanas! Jaha Xaxaonha inchin Xaxaon Dios, sino que
jaha jeho %axaon inchin ¥axaon chojni.

34 Cottimeja Jesus nichjé chojni que vacao co icha chojni cai co ndacho ngain na:

—Si ¢honja chojni rinao sacjinha na, pero chonda que rrotjafiehe cain tti jeho jehe
rinao co sacjinha masqui anto tangui tsonhe co hasta nasenxon. 35 Ixin tti rinao que
xonhi tsonhe vidé, mé sinchetjan vidé. Pero tti sinchetjan vidé de ixin causananxin janha
o de ixin causexin tti jian joajna que janha joiquian, mé sechon para cainxin tiempo.
36 [xin Xonhi Xé masqui na chojni sacha cainxin cosa ngataha nontte, si ndasinchetjan
almé. 37 Ixin ;quejanhi tsenanxin chojni almé are jehe ndasinchetjan? 38 Ixin si chonja
chojni tiempo jai tosoé de nichja jian de ixin janha co de ixin joajnana, cai janha, tti X{
que joixin de ngajni, tsosoahna de ixin chojni mé are sihi conixin dngel co gloria que
rrochjana Ndodana que ji ngajni.

9
1 Cai ndacho Jesus ngain na:
—Ndoa tti rrondattjo ra, que canxion ra Xo te ra nttihi senha ra hasta que siconja ra
quexén siquetonha Dios nttihi conixin joachaxin que jehe chonda.

Are vicon na Jesus anto 0jé
(Mt. 17.1-13; Lc. 9.28-36)

ZVatto incjaon nchanho, cottimeja Jesus sajoicao Pedro, Jacobo co Juan ngagaha na jna
anto noi. Co nttiha canio nijoicao Jesus vicon na Jesus anto ojé. 3 Co lonttoe conguixima
lontto co ndacoroa lontto inchin ¢hintta ngataha jnanchaha. Co Xonhi chojni nttihi
ngataha nontte nchao rrocjén lontto co rrojincheroa lontto jamé. 4 Co nttiha vicon na
Elfas co Moisés cjoao Jesus. ° Cottimeja Pedro ndacho ngain Jesus:

—Maestro, anto nchao ixin janha na te na nttihi. Sinttachjian na ni nchiachjan nttihi:
nd para ixin soixin, nd para ixin Moisés, co ind nchiachjan para ixin Elias.

¢Jafia ¢ho Pedro ixin jehe noeha quehe rronichja ixin jehe co tti yé xicompaferoe anto
Xaon na are vicon na jamé. 7 Cottimeja joi na ttjoi co ndavittohe na ngacjan ttjoi mé. Co
de ngagaha ttjoi mé coinhi na tté Dios que ndacho:

—Jihi tti Xanhna que anto rinaho. Ditticaon ra tti rrondattjo ra Xan.

8 Co rato mé iXonhi vicon na masqui tsjehe na ngoixin ngandanji na. Jeho Jests vicon
na tajingattjen nttiha, pero Elfas co Moisés iviconha na.

9 Co are texincanji na de jna mé, Jests coetonhe canio na ixin Xonhi chojni rrondache
na tti vicon na, hasta que jehe, tti Xi que joixin de ngajni, rrocjan rroxechon de ngacjén
tti nindadiguenhe. 10 Mexinxin Xonhi chojni ndache na tti vicon na. Pero anto vandache
ché na jeho na de ixin quehe rrocho tti rroxechon de ngacjén tti nindadiguenhe.
1 Cottimeja joanchianguihi na Jesds co ndacho na:

—;Quedonda ndacho cain ximaestroe ley ixin Elfas tti tsi saho que jaha?

12 Jesuis ndacho ngain na:

—]Jan ndoa que Elias tti tsi icha saho que janha co jehe siquentoxinhi vidé chojni para
que nchao sayehna na janha. ;Co quehe ndacho ngain tti jitaxin Palabré Dios de ixin
janha, tti X{ que joixin de ngajni? Ndacho nttiha ixin chonda que anto tangui tsonna, co
ixin tsje chojni tsjanoa na ixin sitticaonnaha na. 13 Pero janha rrondattjo ra que Elfas ojof.
Co chojni joinchehe na feo ngain ixin joinchehe na inchin joinao na ngain jehe inchin
jitaxin ngain Palabré Dios.

Jests joinchexingamehe nd xanxichjan que vechonda espiritu jianha
(Mt. 17.14-21; Lc. 9.37-43)

14 Co are joi na ngain tti vittohe icha chojni que vacao Jesus, vicon na anto tsje chojni
te ngandanyji tti nueve chojni que vittohe nttiha. Co cai nttiha te canxion ximaestroe ley
co tenchediscutihi xa tti nueve chojni que vittohe nttiha. 15 Co are vicon cain chojni ixin
joiji Jesus, cain na anto goan na admirado co coinga na cjoi na ngain Jesus para chjé na
joajna. 16 Co Jesus joanchiangui ngain tti nueve chojni co ndacho:

—;Quehe tetjao ra ximaestroe ley ya?

17Co na de tti chojni que ote nttiha ndacho:

—DMaestro, nttihi joiquinha xanhna nganji ixin chonda xan na espiritu jianha que
ndajoinchettapo xan. 18 Cain tti tsexin xan espiritu jihi jehe danca xan ngataha nontte,
co hasta ttoXo ttixin rroha xan co netaon neno xan. Cain ya tonhe xan co mexinxin
xonhi fuerza chonda xan. Ojointtatsdn fiao chojni que ¢hjiho tehe ixin rroguengui na
espiritu jihi de ngain xanhna pero coixinha na.

19Jesus ndacho:

—;Quedonda chojni jai ¢hoha ditticaon? ;Hasta quesa janha chonda que sarihi nganji
ra? ;Co hasta quesa janha chonda que tsixinna nganji ra? Sic ra chjan mé nttihi.

20 Cottimeja joiaho na chjan mé ngain Jests. Pero are espiritu jianha vicon Jesus,
joincheguetan xan tangui co joanca xan ngataha nontte. Co con¢hindoha xan co joixin
ttoXo rroha xan. 21 Cottimeja Jesus joanchianguihi ndodé xan co ndacho:

—;Quejanhi tiempo tonhe xan janhi?

Co ndodé xan ndacho ndo:

—Desde Xa nchin xan. 22 Co anto tsje nttiha dancatte espiritu jianha xan %ohi co
dancangui xan jinda, para rrogoen xan. Si nchao, nttatsaha fiao, ttiaconoana na co
nchexingamena xanhna.

23 Co ndacho Jesus:

—]Jan, si jaha mismo nchao ditticaon, ixin chojni que ditticaon nchao nchehe cainxin
cosa.
24 Cottimeja jehe ndodé xannihi mé ndacho ndo sén:

—]Jén, ditticanho nchin; ttjenguijna na para sitticanho icha.

25 Co are vicon Jesus conchienhe anto tsje chojni, Jesus joinchesattehe espiritu jianha
que vehe ngain chjan mé co ndacho:

—Espiritu jianha, jaha tti rrinchettapo co rrincheco%o chjan jihi, jaxon janha rritte-
tonha que dachjexin de ya. Ttinttohe chjan jihi co icjanha ngain xan.

26 Co jehe espiritu jianha mé coyao, co joincheguenda xan co joanca xan ngataha
nontte ind co vachjexin de ngain xan. Cottimeja jehe xan ndavenhe xan nchin, hasta
tsje chojni que te nttiha ndacho ixin ondavenhe xan. 27 Pero Jesus tsehe rd xan co
joinchengattjen xan co jehe xan vingattjen xan.

28 Cottimeja Jesus conixin chojni que vacao joixinhi na ngain nd nchia. Co are jeho
jehe conixin chojni que vacao, jehe na joanchiangui na ngain Jests co ndacho na:

—;Quedonda janha na ¢hoha vengui na espiritu jianha ya?

29 Co Jesus ndacho:

—Ixin espiritu inchin mé dengui ni jeho are nchecoanxinhi ni Dios co dinttecjafio ni
saho.

Jesus ndacho ind ixin jehe ndasenhe
(Mt. 17.22-23; Lc. 9.43-45)

30 Co are Jesus sacjoixin de nttiha conixin chojni que vacao, vatto na ngain regioen
Galilea. Pero Jesus joinao que Xonhi chojni conohe ttiné vehe Jesus, 31 para jehe
vechonda tiempo para vacjagoe chojni que vacao. Co vandacho ngain na ixin chojni
sinchechienhe na jehe, tti X{ que joixin de ngajni, para ngain chojni jianha, co icha
chojni nasoenxon na jehe. Pero ni nchanho después de ndasenhe, jehe rroxechon.
32 Pero chojni que vacao coinxinha na tti ndacho Jesus ngain na, co Xaoncoa na para
joanchiangui na ngain Jesus ixin quehe rrocho palabra mé.

;/Quensen tti icha importante?
(Mt. 18.1-5; Lc. 9.46-48)

33 Cottimeja joiji na ngain rajna Capernaum co are ojoixinhi ngain nchia tti vintte na,
Jesus joanchianguihi chojni que vacao co ndacho:

—;Quehe tedanchianguihi ché ra are joihi na ngatja nttiha?

34 Pero jehe na tencoa na ixin are joi na ngatja nttiha, joanchianguihi ché jeho na
ixin quensen de jehe na tti icha importante. 35 Cottimeja Jesus tavehe co nichjé tti tteyd
chojni que vacao co ndacho ngain na:

—Si ¢honja chojni rinao sehe tti icha importante, pero mé chonda que sehe tti icha
importanteha co tti icha tsjenguijna cainxin icha chojni.

36 Cottimeja Jesus tsehe ra né chjan co sajoicao xan ngayé na, cottimeja cjéa xan co
ndacho ngain na:

37 —Chojni que sayé na chjan inchin chjan jihi ixin ditticaon na janha, chojni mé jafia
sayé na janha, co jeoha janha tti sayé na, cai sayé na tti rroanha na janha.

Chojni que ningacoanha na, chojni mé ji nganji na
(Lc. 9.49-50; Mt. 10.42)

38 Cottimeja ndacho Juan ngain Jesus:

—Maestro, janha na vicon na nd xi que vanchegonda xa joachaxin de nombrea para
vaguenguixin xa espiritu jianha, pero janha na ndattjan na xa ixin isincheha xa jana ixin
¢hjiha xa nganji na.

39 Co Jesus ndacho:

—Cayacoenha ra chojni mé. Ixin cain chojni que nchehe milagro conixin joachaxin
de nombrena, chojni mé choha rronichja jianha de ixin janha. 40 Ixin chojni que
ningacoanha na, chojni mé jan rinao na. 4! Rrondattjo ra que Dios seguro tsenguehe
hna cain chojni que rrochja jaha ra masqui né vaso de jinda jeho ixin jaha ra ditticaon ra
ixin janha tti Cristo.

Tti sinchenchehe ni cosa jianha
(Mt. 18.6-9; Lc. 17.1-2)

42 Co Jesus ndacho cai:

—Quexeho chojni que sincheyehe ina chojni que Xa antoha jian ditticaon na janha
para sinchehe cosa jianha, icha jian sec¢hianito na Xochin ngain ttosin chojni mé para
rroxincanjingui ndachaon. 43 Co si nd ra sinttaXaxaon para sinchehe jianha, ncheha cosa
mé masqui hasta tonchinji rd. Ixin icha jian tsji conixin nacoa ra ngain Dios, co naha
tsji conixin cayoixin rad ngain infierno tti Xonhi tiempo nchao danga kohi. 44 Co nttiha
%onhi tiempo ditjan cotsindo co Xonhi tiempo danga Xohi. 45 Co si né rottea sinttakaxaon
para sinchehe jianha, ncheha cosa mé, masqui hasta tonchinji rottea. Ixin icha jian tsji
conixin nacoa rottea ngain Dios co naha tsji conixin cayoixin rottea ngain infierno tti
xonhi tiempo nchao danga %Xohi. 46 Co nttiha Xonhi tiempo ditjan cotsindo, co Xonhi
tiempo danga Xohi. 47 Co si nd jmacon sinttakXaxaon para sinchehe jianha, ncheha cosa
mé, masqui hasta dantsjengui jmacon. Ixin ichajian tsji conixin nacoa jmacon ngain Dios
co naha tsji conixin cayoixin jmacon ngain infierno, 48 tti Xonhi tiempo ditjan cotsindo
co Xonhi tiempo danga %ohi.

49’Chojni chjé na xijntta ngain nttao que danjo na ngain Dios para nchejni na nttao
icha. Co jai Dios chjé chojni cain cosa tangui para sicon si sachje na jian o ni nahi.
Mexinxin cosa tangui inchin xijntta are saho ixin cosa tangui nchechjoin chojni icha para
ixin Dios. 50 Xijntta jian, pero si xijntta rrocjan xijntta simple, chojni ichoha sinchegonda
xijntta ind. Mexinxin dintte ra chojni que ocojian, rrocho chojni que chonda xijntta. Co
dintte ra ¢hjoin, co dofiacha chd ra, sino que rinao ché ra ¢hjoin.

10

Jesus ndacho de ixin xi que dachjendehe ¢hihi
(Mt. 19.1-12; Lc. 16.18)

1Jests vachjexin de ngain rajna Capernaum, co sacjoi para ngain regioen Judea co
ngain regién que ji toenxin rio Jordan. Nttiha cjan Xatte chojni ngain Jesds ina, co
jehe joinchecoenhe chojni nttiha inchin jehe vanchehe ngain cain lugar. 2 Cottimeja
conchienhe canxion xifariseo ngain Jesus para rrojinchenichja xa Jesus né cosa nchaoha
para que nchao rrocjanguihi xa. Co joanchianguihi xa Jesus ixin anchao na x{ sachjen-
dehe xa ¢hihi xa. 3 Cottimeja Jests ndacho ngain xa:

—;Quehe coetonha ley que vayé Moisés?

4 Cottimeja jehe xa ndacho xa:

—Ley ndacho ixin nchao para nd x{ sinchechjian xa na ¥6n dinhi acta para sachjen-
dexin xa ¢hihi xa, co ndatsinttohe xa ncha.

5 Cottimeja ndacho Jesus ngain xa:

—Ley que vayé Moisés coetonha jafia ixin jaha ra atto cha ansean ra. ¢ Pero are saho
Dios joinchechjian cainxin cosa; co ndacho ngain Palabré Dios janhi: “Dios joinchechjian
chojni x{ co n¢hi.” 7 “Mexinxin x{ dachjendehe xa ndodé xa co janné xa para decao
xa jeho chihi xa. 8 Co cayoixin chojni mé dintte na inchin nacoaxinxon chojni.” Jafa
ijeha yé chojni, jeho nacoa chojni.  Mexinxin chojni choha santsjendehe cosa que Dios
joinchechjian inchin nacoa.

10 Cottimeja are sacjan na ngain nchia, chojni que vacao Jesus joanchiangui na ngain
jehe ixin cosa ya. 11 Co Jests ndacho ngain na:

—Si nd xi sachjendehe xa ¢hihi xa co secao xa ind nchi, anto jianha sinchehe x{
mé ngain ¢hihi xa nchisaho. Ixin rroc¢ho que x{ mé jicao xa y6 nchi. 12 Co si nd nchi
sachjendehe ncha xixihi ncha co secao ncha ind xi, cai nchi mé jianha sinchehe ncha
ngain xixihi n¢ha xisaho. Ixin rrocho que n¢hi mé jicao ncha yé xi.

Jests joinchenchaon xannchinnchinchjan
(Mt. 19.13-15; Lc. 18.15-17)

13 Cottimeja joiaho na xannchinnchinchjenhe na ngain Jesds para catte xan conixin
ra. Pero chojni que vacao Jesus joinchesattehe na cain chojni que joicao cain chjan mé.
14 Co are Jesus vicon y4, goniao co ndacho:

—Tanchjanda ra xannchinnchinchjan ts{ xan nganji; cayacoenha ra xan. Ixin tti
ttetonha Dios, nttiha para cain chojni inchin jehe xan. 15Janha seguro rrondattjo ra que
tti chojni que sitticaonha tti ttetonha Dios inchin nd xannchinchjan ditticaon xan tti

ttetonhe xan nindoha xan, chojni mé Xonhi tiempo rrochonda parte ngain tti ttetonha
Dios.
16 Cottimeja Jesus cjdéa xannchinnchinchjan mé, co vaquehe rd ngataha xan co

joinchetsenhe fiao Dios ixin sinchenchaon xan.

Nd xanxt rico cjoao xan Jesus
(Mt. 19.16-30; Lc. 18.18-30)

17 N4 nchanho are Jesus sajittji ngatja nttiha, nd xanx{ coinga xan jof xan vettoxin
nttajochjihi xan ngain Jesds co ndacho xan:

—Maestro, soixin que anto jian, ;quehe chonda que sinttaha janha para nchao
rrochonda ind vida naroaxin que Xonhi tiempo tsjexin?

18 Jestis ndacho:

—;Quedonda ncheguinhi na janha jian? %onhi ina tti icha jian, jeho nacoaxinxon, co
mé jehe Dios. 19 Jaha ochonxin tti coetonha Dios inchin: “Ncheyeha chihi ina tattita,
dantsjeha vidé ind chojni, tteha cosé ind chojni, nichjaha cosa que ndoaha de ina chojni,
ncheyeha icha chojni, co ttjiho respeto ngain ndoda co ngain janna.”

20 Cottimeja xanx{ mé ndacho xan:

—DMaestro, cain ya ojointtaha de ¥Xa nchin na.

21 Are Jesus tsjehe, jehe joinao xanxi mé co ndacho ngain xan:

—Jeho nacoa cosa ditjan sinchehe. Ttji co nchecji cainxin tti chonda co nchettonhe
chojni noa tomi. Cottimeja nttiha ngajni jaha rrochonda cosa icha rentte. Cottimeja sihi
co sacjin na tti janha sacji masqui anto tangui tsonha hasta ndasenhe.

22 Pero are coinhi xan cain y4, anto vechin xan sacjoi xan ixin jehe xan anto rico vehe
xan.
23 Cottimeja Jesus tsjehe ngayé chojni que vacao co ndacho ngain na:

—Atto tangui para nd chojni que chonda anto tsje cosa rrochonda parte ngain tti

ttetonha Dios.
24 Co chojni que vacao Jesus goan na admirado de ixin tti nichja Jests. Pero Jesus cjan

ndacho ngain na ina:

—Chojni que chonda confianza que ixin tomi tsjenguijna na, janto tangui para jehe na
rrochonda na parte ngain tti ttetonha Dios! 25 Icha tanguiha sattoxinhi nd cocamello nd
]t)tpechj enhe nttachiehe manta que para na chojni rico rrochonda parte ngain tti ttetonha

ios.

26 Co are coinhi na y4, icha goan na admirado co joanchianguihi ché jeho na co ndacho
na:

—;Mexinxin quensen nchao rrochonda ind vida naroaxin remé?

27 Jesus tsjehe ngain na co ndacho:

—Chojni ¢hoha sinchehe jamé, pero Dios nchao sinchehe y4, ixin para Dios Xonhi cosa
tangui.

28 Cottimeja Pedro ndacho ngain Jesus:

—Janha na cointtoa na cainxin tti vechonda na para ¢hji na nganji soixin.

29 Jesus ndacho:

—Janha seguro rrondattjo ra ixin quexeho chojni que ttinttohe nchiandoha, o xanchd,
o ndodé, o janné, o ¢hihi, o xenhe, o nonttehe de ixin causananxin janha co de ixin
causexin joajna que danjo vida naroaxin, 3° chojni mé sayé cien nttiha icha tsje ngain
tiempo jihi inchin nchiandoha, co xanchd, co ndodé, co janné, co xenhe, co nonttehe,
masqui tsje chojni rroningaconhe. Co ngain nchanho que tsf sayé vida naroaxin que
%onhi tiempo tsjexin. 31 Pero tsje chojni que jai Xaxaon na ixin anto importante na, are

mé, Xonhi tsorentte na. Co tsje chojni que jai Xaxaon na ixin jehe na jeha importante na,
pero are mé jehe na nisintte icha importante.

Jestis cjan ndacho ind ixin jehe ndasenhe
(Mt. 20.17-19; Lc. 18.31-34)
32Jesus conixin tsje chojni que vacao tettji na ngatja nttiha para Jerusalén; Jesus jitaon
nttiha, co chojni que vacao Jesus terroé na. Co jehe na anto tedoan na admirado, co
terroé na pero conixin joaXaon. Co Jesus ngaria co vachjendacaho tti tteyé chojni que

vacao de ngayé icha chojni para ndache na quehe tsonhe jehe. 33 Co ndacho Jesus ngain
na:
—Inchin jaha ra tedicon ra, jaxon satettjin na para Jerusalén. Nttiha janha, tti X{ que

joixin de ngajni, sinchechienhe na na ngain xiddna que ttetonha ngain icha xidéna co
ngain ximaestroe ley Israel, co nimé ni rrondacho que ixin janha nasenxon na. Co sanjo
na na janha ngain x{ de o0jé nontte, 34 co jehe xa tsjanoa na xa janha, co rroxanguihna na
cuarta de roa, co tsjatjo na xa nttatté xa co nasoenxon na xa. Pero ngain nchanho ninxin
janha rroxechon na.

Tti joanchia Jacobo co Juan
(Mt. 20.20-28)
35 Cottimeja Jacobo co Juan, cayoi xenhe Zebedeo, conchienhe na ngain Jests co

ndacho na:
—DMaestro, nd joatotsenhe fiaho na sanchia na nganji.

36 Cottimeja Jesus ndacho:

—;Quehe rinao ra?

37 Co jehe na ndacho na:

—Nttatsanha ra fiao are soixin sayé joachaxin de tsetonha cainxin cosa, que janha na
sintte na nganji, nd na lado jian, co né na lado cjon.

38 Cottimeja Jesus ndacho ngain na:

—]Jaha ranoaha ra tti danchia ra. jAnchao tsonha ra tti anto tangui que janha tsonna,
co anchao ndasenhe ra inchin janha ndasenhe na?

39 Co jehe na ndacho na:

—Jén, nchao.

Co Jesus ndacho ngain na:

—]Jén, ndoa, anto tangui tsonha ra, co senhe ra inchin janha senhe na. 4° Pero jeha
janha tti danjo joachaxin ixin quensen sehe lado jian na co quensen sehe lado cjon na.
Jeho Ndodana tti danjo joachaxin mé ngain quexeho chojni que jehe ochonxin.

41 Are coinhi tti itte chojni que vacao Jesus ixin quehe joanchia Jacobo co Juan, anto
gonao na nganji cayoi. 42 Pero Jesus nichjé na co ndacho ngain na:

—]Jaha ra noha ra que cain x{ que ttetonha ngain nacién, ttetonha xa inchin rinao xa,
co cain icha x{ que chonda joachaxin nttiha anto ttetonha xa ngain chojni. 43 Pero jeha
jamé tsonhe ngayaha ra, sino que tti rinao icha tsetonha ngayaha ra, pero mé chonda
que icha tsjenguijna icha chojni. 44 Co quexeho de jaha ra %o rinao ra sintte ra icha
importante, pero jehe mé cai chonda que sehe inchin esclavo para ngain icha chojni.
45 [xin janha, tti X{ que joixin de ngajni, joiha para que chojni sinchehe %ana, sino que
janha joihi para joicjenguijna chojni co para sanjo vidana para tsjenga hna tti teca tsje
chojni.

Jesuss joinchexingamehe Bartimeo, tti vaguiconha
(M. 20.29-34; Lc. 18.35-43)

46 Cottimeja Jesus conixin chojni que vacao joiji na ngain ciudad de Jericd. Co are Jesus
conixin chojni que vacao co anto tsje icha chojni vachjegaxin na de ciudad mé, vicon na
ngandehe nttiha taji nd xi vaganchiagaha ixin vaguiconha. Co tattita mé vinhi Bartimeo,

tti vaguiconha mé coexinhi ndacho sén:

—iJesus, tti razé David, ttiaconoana na janha!

48 Anto tsje chojni joinchesattehe na ixin rrotencoa, pero jehe ndacho icha sén:

—iSoixin, razé David, ttiaconoana na janhal!

49 Cottimeja Jesus tavengattjen co ndacho:

—Dayehe ra xi ya.

Cottimeja jehe na vayé na xa co ndacho na:

—Taha joachjaon co dingattjen ixin Jesus jidayaha jaha.

50 Cottimeja jehe tti vaguiconha mé nttihao vanca tti jitsd co vingattjen daca co
conchienhe ngain Jesus. 5! Cottimeja ndacho Jesus ngain:

—;Quehe rinao sinttaha nganji?

Jehe tti vaguiconha ndacho:

—DMaestro, janha rinaho sicon.

52 Co Jesus ndacho:

—Oxingamehe con ixin vitticaon nganji janha. Co onchao sattji nchiandoi.

Co rato mé jehe tti vaguiconha mé onchao vicon co rroé Jesus tti sacjoi Jesus.

11

Jestus joigaha ciudad de Jerusalén
(Mt. 21.1-11; Lc. 19.28-40; Jn. 12.12-19)

1 Después joiji na ngandehe rajna Betfagé co rajna Betania que te chian Jerusalén co
nttiha tavintte na rotté jnanchjan dinhi Nttaolivo. Nttiha Jests coetonhe yé chojni que
vacao jehe 2 co ndacho ngain na:

—Ttji ra ngain rajnanchjan taha. Y4 sinchi ra né colocho jichoa co %a ¥Xonhi chojni
diguetaha va. Tonxindanguehe ra va co sicé ra va. 3 Co si ¢honja chojni sanchianguiha
ra ixin quedonda jaid tenchehe ra, ndache ra na ixin ximaestroa ra rrogondehe xa va;
cottimeja sicdn ra va.

4 Cottimeja sacjoi cayoi chojni mé co vittja na colocho tajichoa va ngain na puerté
nchia ngaxin nttiha, co conxindanguehe na va.

5 Co icanxin chojni que te nttiha ndacho na:

—;Quehe tenchehe ra ya? ;Quedonda tonxindanguehe ra colocho ya?

6 Co cayoi na ndacho na inchin ondacho Jests ngain na. Co chojni que te nttiha
coanchjanda na na sacjoi na conixin colocho. 7 Cottimeja joicao na colocho mé ngain
Jesus co cjoanjihi na va tti tetsd na co Jesus vetaha va. 8 Co anto tsje chojni coingo na nga
nttiha tti tetsd na co icanxin na coingo na ramanchjenhe ntta para conchjian chaho tti
coingachje colochohe Jests.

9 Co chojni que vitaonhe Jesus nttiha co chojni que rroé Jesus, cainxin na ndacho na
sén:

—iGloria ngain Dios! Co anto jian tti jof conixin nombré Dios. 10 {Co anto jian tti
siquetonha inchin coetonha David ndogoelitoa na Xanchjen! jGloria ngain Dios!

1 Jafia joigaha Jesus ngain ciudad de Jerusalén co joixinhi nihngo icha importante
nttiha. Co are joexin tsjehe Jesus cainxin cosa nttiha, sacjan Jests para ngain rajna dinhi
Betania conixin tti tteyé chojni que vacao, ixin ondacotsocjin.

Jestis nichja ngain nttahigo que Xonhi ttochjoin jiyd
(Mt. 21.18-19)
12Nchanho yoxin are vachjexin na de Betania, Jesus venhe jintta. 13 Co de cjin viconxin
Jesus na nttahigo que jiya ntta ca co Jesus joitsjehe ntta ixin aya ntta ttohigo. Pero
vittjaha Jesus ni nd tto ixin Xa jeha tiempoe tto. 14 Cottimeja Jesuis ndacho ngain nttahigo
mé:
—Xonbhi chojni rrocjan sine ttochjoian in.
Co coinhi cain chojni que vacao Jesus.

Jesus joincheroa nihngo icha importante
(Mt. 21.12-17; Lc. 19.45-48; Jn. 2.13-22)

15 Cottimeja jof na Jerusalén ind. Co are Jesus joixinhi patioe nihngo icha importante,
coexinhi joantsjexin de nttiha cain chojni que tenchecji co tettehna cosa nttiha. Jests
concjamangui mesé cain tti tedasinguixinhi icha chojni tomi para rrochondaxin na
suelto, co concjamangui nttaxitaoen cain tti tenchecji conttoanajni. 1¢ Co i%onhi chojni
coanchjanda Jesus para coattoa na patioe nihngo mé conixin cosé na. 17 Co Jesus
joinchecoenhe na co ndacho ngain cain na:

—Jitaxin ngain Palabré Dios: “Nchiania sehe nchia para sinchecoanxinna na janha
chojni de ngoixin mundo.” Pero jaha ra ndadinchechjian ra nchia na lugar tti Xatte tti
chehe.

18 Co cain xiddna que ttetonha ngain icha xiddna co cain ximaestroe ley coinhi xa
quehe ndacho Jesus, co joinchekoxinha xa. Mexinxin coexinhi xa cjoé xa quekén
sinchehe xa para nasoenxon xa Jesus. Pero vaXaon xa ixin cainxin chojni tiempo mé
joinchexoxinhi na cainxin tti cjoago Jesus. 19 Co are ondaconaxin xehe, Jesus sacjoixin
de ngain ciudad mé.

Nttahigo que ndadixema
(Mt. 21.20-22)

20 Co ndoexin dacao vatto na tti ji nttahigo que Jesus nichjé. Co vicon na ondadixema
ngoixin ntta. 21 Cottimeja Pedro Xaxaon quehe ndacho Jests co ndache Jesus:

—Maestro, tsjexin, nttahigo que nichjehe, ondadixema ntta.

22 Co Jesus ndacho:

—Ditticaon ra seguro ngain Dios. 23 Co seguro rrondattjo ra ixin quexeho chojni que
rrondache jna jimé: “Sattjixin de y4, co digaritsiahngui ndachaon”, co si chojni mé
seguro ditticaon que Dios sinchehe jamé, seguro que jamé tsonhe. 24 Mexinxin ndattjo
ra que are sanchia ra né cosa ngain Dios, ditticaon ra seguro que ovayehe ra co seguro
jamé tsonhe. 25 Co are tenchecoanxinhi ra Dios, si chonja chojni tonaohe ra, nchetjanehe
ra. Jamé cai Ndodda ra que ji ngajni sinttatjafiaha ra Ndo cain cosa jianha que nchehe
ra. 26 Pero si jaha ra sinchetjafieha ra chojni mé, cai Ndodd ra que ji ngajni choha
sinttatjaniaha ra Ndo cain cosa jianha que nchehe ra.

Tti joachaxin que chonda Jestis
(Mt. 21.23-27; Lc. 20.1-8)

27 Cottimeja joiji na Jerusalén. Co cjoi na ngain nihngo icha importante. Co are Jests
tarridehe nttiha ngain nihngo, conchienhe ngain Jests canxion xiddna que vaquetonha
ngain icha xiddna co canxion ximaestroe ley co icanxin xi que ttetonha ngain nihngo.
28 Co ndacho xa ngain Jesus:

—;Quehe joachaxin chonda jaha para nchehe cain cosa jihi? ;Quensen chja joachaxin
jihi?

29 Co Jesus ndacho:

—Cai janha sanchianguiha ra na cosa, co si rrondachjenji ni ra tti janha sanchianguiha
ra, cai janha rrondattjo ra quehe joachaxin nttaxin janha cain cosa jihi. 30 Ndachjenji ni
ra: ;Quensen rroanha Juan para joincheguitte chojni? ;A Dios o ani chojni?

31 Cottimeja coexinhi xa joanchianguihi ché jeho xa co ndache ché xa:

—;Quehe rrondacho na? Si rrondacho na ixin Dios rroanha, jehe rrondattjo na:
“;Quedonda vitticaonha ra tti ndacho Juan remé?” 32 ;0 apoco rrondacho na ixin chojni
rroanha?

Ixin vakXagoen na chojni ixin cainxin chojni vitticaon ixin Juan vanichja joajna que
vagayé de ngain Dios. 33 Mexinxin ndacho na ngain Jesus:

—Nonaha na.

Cottimeja ndacho Jesus ngain na:

—Mexinxin janha cai rrondattjoha ra quexehe joachaxin nttaxin cain cosa jihi.

12

Ejemploe ninchehe Xa jianha
(Mt. 21.33-46; Lc. 20.9-19)

1 Cottimeja Jesus coexinhi ndache na ixin ejemplo co ndacho:

—Vehe nd xi que cjoenga xa nd jngui de nttauva co joinchechjian xa cerco ngoixin
ngandehe jngui mé, co joinchechjian xa na lugar tti vagueninxin na ttouva, co
joinchechjian xa na torre para vaguiconxin xa ngoixin ngataon jnguihi xa.

"Co después joanjo xa nttattochjoin media ngain canxion tti nchehe Xa co jehe xa
sacjoi xa cjin. 2 Co are ojoi tiempoe cosecha, jehe xa rroanha xa nd ninchehe %¢é xa
para joiganchia tti parte de cosecha que jiquininxin sayé tti xinajni mé. 3 Pero tti nicoa
nttattochjoin media tse na tti nchehe %é xinajni mé, goen na co vengui na co Xonhi chjé
na. 4 Cottimeja xinajni mé rroanha xa ina tti nchehe %é xa, pero cai mé coaxin na %o,
conchintaonhe naja co nichja na feo ngain. 5 Cottimeja rroanha xinajni mé ind tti nchehe

%é xa, pero mé nagoenxon na. Cottimeja xinajni mé rroanha xa tsje tti nchehe %é xa, pero
canxion na vicaon na co icanxin na nagoenxon na na.

6’Co jeho nacoa xenhe xa vechonda xa co anto vajinao xa xan co jeho xan mé vittohe
ngain xa. Co rroanha xa xenhe xa mé cai ixin Xaxaon xa: “Chonda na que sicao na
respeto ngain xanhna.” 7 Pero jehe tti nicod nttattochjoin media cjoao na co ndacho
na: “Jihi tti sayé ngoixin jngui jihi de herencia. Nadoenxon na co jan na ndasittod na
cain.” 8 Mexinxin tse na xan, co nagoenxon na xan co joantsjegaxin na cuerpoe xan de
ngain jngui de nttauva.

9 Cottimeja Jesus ndacho:

—;Quehe sinchehe xinajni mé? Tsi xa co nasoenxon xa jehe tti nicod nttattochjoin
media, co sanjo xa jnguihi xa ngain 0jé chojni.

10 ; Aka chonxinha ra tti ndacho ngain tti jitaxin Palabré Dios? Nttiha ndacho:
Tti Xo que joinchegondaha xittette nchia,
pero Xo mé tti Xo joiguehe icha importante.
11 Co jihi joinchehe Dios, co para ixin jan na cosa jihi anto ¢hjoin.

12 Cottimeja cain na joinao na rrotse na Jesus co rroquiaxinhi na, ixin jehe na nohe na
que ejemplo jihi jinichja de ixin jehe na. Pero ixin vakXagoen na cain chojni, mexinxin
nttiha cointtohe na Jesus, co jehe na sacjoi na.

Tti rroxenga hna ngain impuesto
(Mt. 22.15-22; Lc. 20.20-26)

13 Cottimeja rroanha na ngain Jests canxion xifariseo co icanxin chojni que vacao
Herodes, para rrojinchenichja na Jests cosa ndoaha para nchao rrocjanguihi na Jesus.
14 Co chojni mé jof na ngain Jesus co ndacho na:

—Maestro, janha na nona na que soixin nichja tti ndoa co ncheha caso tti ndacho icha
chojni, ixin soixin ncheha juzgado chojni rico 0jé que chojni noa, sino que nchecoenhe
jian cain chojni de ixin nttié Dios. Mexinxin ndachjenji ni ra: ;Anchao ji tsjengéd na hna
impuesto ngain xiemperador o ni nahi? ; Atsjenga na xa hna o ni tsjengaha na xa hna?

15 Pero Jesus oconohe de tti jianha que jehe xa teXaxaon xa, co Jesus ndacho ngain xa:

—;Quedonda jaha ra rinao ra sincheyana ra? Sicohna ra na tomi para janha sicon.

16 Co jehe na joicaohe na Jests na tomi co are vicon Jesus tomi mé, ndacho ngain na:

—;Quensen con jinganito tomi jihi co quensen nombré jitaxin nganito nttihi?

Co jehe na ndacho na:

—Con xiemperador co nombré xa.

17 Cottimeja ndacho Jesus ngain na:

—Chjehe ra xiemperador tti jiquininxin xa co danjo ra ngain Dios tti jiquininxin sayé
jehe.

Co goan na admirado ixin jaia ¢ho Jesus.

Canxion chojni joanchiangui quexén rroxechon ni
(Mt. 22.23-33; Lc. 20.27-40)

18 Cottimeja cjoi canxion xisaduceo ngain Jests. Xi mé vaguitticaon xa ixin cain tti
ndadenhe irroxechonha. Co ndacho xa ngain Jesus:

19 —Maestro, Moisés diquinttoena na nd ley que ndacho: si nd xi ndasenhe co
tsinttohe xa ¢hihi xa, co Xonhi chjan tsinttohe xa, mexinxin chonda que na xanché xa
xanxi secao nchiganha mé para rrochonda na chjan para que xan mé sintte xan Xa rrocji
xenhe tti ndavenhe. 20 Nchao remé; vintte yato xanxi ché xan. Xansaho vecao xan ¢hihi
xan, pero ndavenhe xan co Xonhi chjan cointtohe xan. 21 Co xanyoxin vecao xan jehe
nchiganha mé, pero cai ndavenhe xan co Xonhi chjan cointtohe xan. Co kXajeho conhe
conixin xanninxin. 22 Co jamé tti yato xanxi mé vinttecao xan jeho nc¢higanha mé, co ni
nd xan cointtoeha xan chjan hasta ndavenhe cain xan. Cottimeja ndavenhe nc¢higanha
mé cai. 23 Mexinxin are rroxechon na, co rrocjan sinttechon xan, ;quexehe de tti yato
xan mé sehe mero xixihi jehe n¢hi mé, ixin cain xan vinttecao xan nchi mé?

24 Cottimeja Jesus ndacho:

—]Jaha ra nchaoha ji tti tenichja ra ixin chonxinha ra tti jitaxin ngain Palabré Dios co
chonxinha ra joachaxin que chonda Dios. 25 Are rroxechon cain chojni que ondavenhe,
nttiha ni tsotteha na, ni sanjoha na xenhe na para tsottehe xan ixin sintte na inchin
angel que te noi. 26 Pero de tti jaha ra danchianguina ra de ixin tti chojni que ndadenhe,
;atsjeha jaha ra libroe Moisés de ixin quekén Dios nichjé Moisés de ngagaha tti canchaha
que jiche? Nttiha ndacho janhi: “Janha tti Dios de Abraham co Isaac co Jacob.”
27 Mexinxin Dios jeha Dios de nindadiguenhe, sino que Dios de chojni que techon, co
para ixin Dios cainxin chojni techon na. Mexinxin jaha ra nchaoha jf tti tenichja ra.

Tti icha importante que ttetonha Dios
(Mt. 22.34-40)

28 Cottimeja na ximaestroe ley que coinhi xa are Jesus cjoao xisaduceo ximaestro mé
conchienhe ngain Jests. Co ixin joatsoan xa que ixin Jests nchao ndajoinchetencoa
xisaduceo, mexinxin joanchianguihi xa Jests co ndacho xa:

—;Quexehe tti icha importante que ttetonha Dios sinchehe ni?

29 Co Jesus ndacho:

—Tti icha importante de cainxin ndacho janhi: “Ttinhi ra jian jaha ra chojni Israel,
nacoaxinxon Dios ji co jeho mé tti chonda cain joachaxin co jeho mé tti Dios de jan na.
30Rinao ra Dios mé conixin ansean ra, conixin alma ra, conixin joarrixaoan ra co cainxin
fuerza que jaha ra chonda ra.” Jihi tti mandamiento icha importante para sinchehe
chojni. 31 Co ind mandamiento chian kXajeho ixin ndacho: “Rinao ra cainxin chojni inchin
rinao ra cuerpoara.” Co Xonhi icha mandamiento icha importante para sinchehe chojni,
jeho cayoi mandamiento ya.

32 Co ximaestroe ley ndacho xa:

—]Jan, nchao tti ndacho, Maestro, ixin jan, ndoa tti ndacho. Ji jeho nacoaxinxon Dios
co ¥onhi ind dios ji, jeho jehe. 33 Co para na chojni rinao Dios conixin ansén, conixin cain
joarrixaoen, conixin almé, co cainxin fuerza que chonda, co para rinao cainxin chojni
inchin jehe rinao cuerpoe; cain cosa jihi icha jian ndoa, que cain coxigo que tjaga ni
ggataha ¥ohi para ixin Dios, co icha jian que coxigo que doen ni para danjo ni ngain

10s.

34 Are Jesus coinhi ixin cain tti ndacho x{ mé nchao ji, jehe ndacho ngain xa:

—]Jaha ochian rrihi para rrochonda parte ngain tti ttetonha Dios.
Cottimeja cain chojni ndakaon na para joanchianguihi na Jesus icha cosa.

Tti dindacho David de ixin Jesucristo
(Mt. 22.41-46; Lc. 20.41-44)
35 N4 nchanho are Jesus tajinchecoenhe chojni ngain nihngo icha importante, jehe
ndacho:

—;Quedonda ndacho ximaestroe ley ixin Cristo nd xanntt{ David? 3¢ Ixin Espiritu
Santo joinchenichja David co ndacho:
Tti Ttetonha cainxin cosa ndacho ngain tti Ttetonna janha:
“Darihi ngaca lado jian na
hasta janha sinttagacha jaha ngain cain tti ningaconha.”
37 Pero jquekén que Cristo jehe na xantt{ David, si David mismo ndacho ixin Cristo tti
Ttetonha ngain jehe?

Co tti tsje chojni que te nttiha anto ché na coinhi na cain tti nichja Jesus.

Jesus joinchesattehe ximaestroe ley
(Mt. 23.1-36; Lc. 11.37-54; 20.45-47)

38 Co Jesus ndacho are jinchecoenhe na:

—Ttjiho ra cuidado de ncheha ra inchin nchehe ximaestroe ley ixin jehe xa nchekox-
inhi xa ¢hji xa conixin lontto icha jinjini, co rinao xa que chojni sanjo na joajna ngain xa
conixin anto tsje respeto are ngain nttiha, 3° co are ngaxinhi nihngo, jehe xa ttjé xa tti
xintaon icha importante para dinttetaha xa, co are ttji xa dijine xa, jehe xa rinao xa tti
icha jian lugar ngain mesa. 40 Cai jehe xa dantsjehe xa nchiganha nchiandoha ncha ixin
ittixinha ncha ttjenga ncha hna contribucién. Co para Xonhi chojni rrokaxaon ixin jehe
xa jianha nchehe xa, jehe xa nchecoanxinhi xa Dios anto sé. Mexinxin cain ximaestro
mé sayé xa anto soji castigo.

Tomi que joanjo nd nchiganha noa
(Lc.21.1-4)

41 N4 nchanho Jests taji ngaxinhi nihngo icha importante chian ngaca cain cajé
alcancia. Tajitsjehe Jesus are chojni tettinttohe na tomi nttiha. Co tsje chojni rico
cointtohe na anto tsje tomi. 42Co are mé joi nd nchiganha co noa ncha, co cointtohe ncha
ngain na caja mé yé centavochjan que anto rentteha. 43 Cottimeja Jesus vayé chojni que
vacao co ndacho ngain na:

—Janha ndoa tti rrondattjo ra, que nchiganha noa jihi joanjo ncha icha tsje que cain
chojni que tettenga tomi cain caja. 44 Ixin cain chojni danjo na jeho tti xehe na. Pero
nchi noa jihi vanjo ncha cain tomi que jehe ncha jichonda ncha.

13

Jesuis ndacho ixin rroxantte nihngo icha importante
(Mt. 24.1-2; Lc. 21.5-6)
1Co are Jesus vachjexin de nihngo icha importante, na de tti chojni que vacao ndacho
ngain jehe:
—iMaestro, tsjexin anto yeye Xo tehe co anto yeye nchia co anto ¢hjoin diconchjian
nchia!
2 Co Jesus ndacho:
—Adicon cain nchia yeye ya? Pero ya sittoeha ni nd Xo ngataha ind Xo; cainxin
rroxantte.
Quehe tsonhe icha saho que mundo ndatsjexin
(Mt. 24.3-28; Lc. 21.7-24; 17.22-24)
3 Cottimeja savinttecji na ngain jnanchjan que dinhi Nttaolivo, que ji chian de nihngo
mé. Co are Jesus taji nttiha, Pedro, Jacobo, Juan, co Andrés ndacho na ngain Jesus:
4 —Rinaho na que rrondachjenji ni ra quesa tsonhe cain cosa yd. ;Quehe sefial sehe
are cain cosa yd siconhe?
5 Cottimeja Jesus ndacho:
—Ttjiho ra cuidado que Xonhi chojni sinttayaha ra. ¢ Ixin anto tsje chojni tsi co
sinchegonda na nombrena co rrondacho na: “Janha tti Cristo na”; co sincheyehe na tsje
chojni.

7’Co are jaha ra tsinhi ra ixin j{ guerra chian co ¢jin, jaha ra Xaonha ra ixin jamé chonda
que tsonhe. Pero Xa jeha tiempo para ndatsjexin mundo. & Ixin na nacién tsetocaho ind
nacién. Co na region tsetocaho ina regién. Co tsingui nontte tsje lugar, co tsje chojni
senxin jintta co chojni tsetocaho ché na. Are cain cosa jihi tsonhe nanda tsexinhi tsonhe
tti anto tangui que tsonhe chojni.

9 'Pero jaha ra ttjiho ra cuidado ixin rrotse ra na co sinttachianha ra na ngain
xittetonha icha. Co soen ra na ngaxinhi nihngo. Co chonda que jaha ra tsonchienhe ra
ngain tsje xigobernador co tsje xirey de ixin causananxin janha. Cain jihi rrochondaxin
ra oportunidad de rronichja ra ngain cain jehe xa de ixin janha. 1°Ixin icha saho que
mundo ndatsjexin chonda que tsonohe chojni de cainxin nacién ngoixin mundo tti
joajna que danjo ind vida naroaxin. 11 Co are rrotse ra na co sinttachianha ra na ngain
xittetonhaicha, taha ra joachjaon de ixin quehe rrondacho ra ngain xa, co ni Xaxaonha ra
de ixin mé. Jeho rrondacho ra tti Dios rrondattjo ra rato mé ixin jeha jaha ra tti rronichja
ra, sino que Espiritu Santo tti sinttanichja ra. 12 Co tsje chojni sinchechienhe xanché
na nga ra niningaconhe xan co rrondacho na para nasenxon xan. Co te nindoha chjan
que sinchechienhe xenhe na ngé ra niningaconhe xan, co te chjan que sinchechienhe
nindoha xan ngd ra niningaconhe na para que jehe na nasoenxon na na. 13 Co cainxin
chojni rroningaconha ra de ixin causananxin na janha. Pero chojni que cainxin tiempo
sitticaon jian nganji na janha, chojni mé rrochonda ind vida naroaxin.

14°Co profeta Daniel dicjin co ndacho de ixin nd cosa icha jianha de cainxin cosa co
anto nchejianha icha cosa. Co are sicon ra cosa jianha mé ngain nihngo icha importante
tti jiquininxinha sehe jehe mé —tti tsjehe %6n jihi, chonda que tsinxin—, are mé chojni
que te Judea chonda que satsinga na para ngagaha jna. 15 Co chojni que sintte ngataha
techoe nchiandoha, are jehe sania, que sixinha ngaxinhi nchiandoha para sirroé cosé que
ji ngaxinhi nchia co jaca satsinga. ¢ Co chojni que sintte ngataon jngui, que rrocjanha
ni para sirroé lonttoe ngain nchiandoha, sino que jaca satsinga. 17 jAnto tangui para
ixin nchi que sintteyd chjan nchanho mé o nchi que rrochonda chjan que Xa tetai!
18 Nchetsenhe ra fiao Dios que jaha ra rrochondaha ra que satsinga ra mero ngain
tiempoe quin ! ixin ngain nchanho mé icha tangui tsonhe chojni, que kXa Xonhi tiempo
tonhe jamé ni desde que Dios joinchechjian mundo, ni tsonhe después. 20 Co si Dios
sinchenchinha tiempo mé, Xonhi chojni rroxehe. Pero Dios sinchenchin tiempo mé ixin
jehe rinao chojni que coinchiehe.

21°Co si ¢honja chojni rrondattjo ra: “Tsjexin ra nttihi ji Cristo”, o “Tsjexin ra nojiha
ji”, pero jaha ra ditticaonha ra. 22 Ixin tsf anto tsje tti sincheyehe chojni ixin rrondacho
na que jehe tti Cristo co rrondacho na ixin jehe na dayé na joajna de ngain Dios. Co
sinchehe na tsje sefial co milagro para sincheyehe na tsje chojni, co si nchao hasta tti
chojni que Dios mismo coinchiehe, sincheyehe na. 23 Pero jaha ra Xaxaon ra que ixin
janha ondattjo ra jai cain de ixin nchanho mé.

QueXén tsi tti Xi que joixin de ngajni
(Mt. 24.29-35, 42-44; Lc. 21.25-36)

24 Co Jesus ndacho cai:

—Pero después de tiempo tangui mé, nchanho isinchegasanha, co conittjao isanjoha
va chiko. 25 Conotse sinttjixin va de ngajni, co hasta cain cosa que ji ngajni rroxanga.
26 Cottimeja sicon na na janha, tti Xi que joixin de ngajni, sihi ngacjan ttjoi conixin anto
tsje joachaxin co gloria. 27 Cottimeja rrorroanha cain angelna para tsji sicjejo cain chojni
que janha coinchid de cainxin parte de ngoixin mundo co de ngajni.

28’Tangui ra ejemploe nttahigo: Are xesan ramé ntta co ¢hinhi qué ntta, jaha ra onoha
ra ixin ochian tsf tiempoe ¢hin. 29 Co Xajeho jamé cai, are jaha ra sicon ra tsonhe cain
cosa y4, jaha ra noha ra ixin ochian sihi janha ind, ongandangui puerta sihi. 30 Co seguro
rrondattjo ra que cainxin cosa ya tsonhe icha saho que cain chojni de generacién jihi

ndasenhe. 31 Ngajni co nontte ndasitjan, pero palabrana sitjanha; chonda que tsonhe
cain tti janha ndachjan.

32’Pero nchanho co hora que tsonhe mé ni na chojni noeha, ni cain dngel que te noi
noeha, ni janha, tti Xenhe Dios, nonaha. Jeho Dios Ndod4 na tti nohe.

33’Mexinxin jaha ra dintte ra listo co nchecoanxinhi ra Dios, ixin noaha ra quesa tsf
hora mé. 34Jamé inchin na x{ que satsji cjin co tsinttohe xa nchiandoha xa. Pero icha
saho que satsji xa, ttetonhe xa cain ninchehe %¢é xa ixin sinttenda na jehe nchia mé.
Co ndache xa cada na quehe %Xa sinchehe na, co ttetonha xa ngain xiportero ixin senda
xa jian. 3> Mexinxin jaha ra dintte ra listo ixin jaha ra inchin tti nivittoenda nchia mé.
Venoeha na quesa rrocjan xinajni na; ;ats{ xa are tsocjin, o atsf xa are ttie, o tsf xa are
ndoyo, o atsf xa are osingasan? 3¢ Co nchaoha si are sihi janha, jaha ra sintteha ra listo.
37 Tti ndattjo ra jeoha para ixin jaha ra, ndachjan para ixin cainxin chojni: jDintte ra
listo!

14

Are vinttecjao na quexén sinchehe na para rrotse na Jesus
(Mt. 26.1-5; Lc. 22.1-2; Jn. 11.45-53)
1Vitjdn yé nchanho para tti quiai dinhi pascua are jine na niottja que chondaha
levadura. Co are mé cain xiddna que vaquetonha ngain icha xiddna co cain ximaestroe
ley cjoé xa quekén sinchehe xa para rrojincheyehe xa Jests co rrotse xa co nasoenxon

xa. 2 Pero ndacho xa:
—Sonttoha na are mero quiai ixin cain chojni seguro tsofiaoa na na co tsetocoho na
na.

Nchi que cointtjitte aceite cuerpoe Jestus
(Mt. 26.6-13; Jn. 12.1-8)

3Né4nchanho ngain rajna Betania Jesus tajine ngaxinhi nchiandoha Simén tti veninxin
chin lepra. Co are jehe taji ngain mesa, joixinhi nd n¢hi que joicao na Xo%ao de marmol
jiche de aceite que anto Xajni que diconchjian joxon ca dinhi nardo co aceite mé anto
rentte. Condai ncha %o mé co cointtjitaha ncha cain aceite mé ngataha ja Jests. 4 Co
canxion de tti nite nttiha gofiao na co ndache ché na jeho na:

—;Quedonda coxincoa aceite ya? > Nchao rrocochji aceite ya co anto tsje tomi
rroguitte, inchin tsjexin dacha nd tti nchehe %a ngoixin nd nano. Co tomi mé nchao
rrocjenguijna chojni noa.

Co joinchesattehe na tti nchi mé.

6 Pero Jesus ndacho ngain na:

—Tanchjanda ra nchi ya. ;Quedonda nchesattehe ra? Jehe ncha joinchehe ncha nd
cosa jian nganji na janha. 7 Chojni noa cainxin tiempo sintte na ngayaha ra, co nchao
tsjenguijna ra na are jaha ra sinao ra. Pero janha cainxinha tiempo sarihi nganji ra. 8 N¢h{
jihi joinchehe n¢ha tti nchao conohe ncha joinchehe ncha. Ochjé ncha cuerpona aceite
para rroXava na. ° Co seguro rrondattjo ra que ngoixin mundo tti rronichja na tti joajna
que danjo ind vida naroaxin, cai rronichja na ixin quehe joinchehe nchi jihi nganji na
janha, para rrokaxaon na de ixin jehe ncha.

Judas ndacho para rrotse na Jests
(Mt. 26.14-16; Lc. 22.3-6)

10 Cottimeja Judas Iscariote, jehe nd de tti tteyd chojni que vacao Jesus, cjoi ngain
canxion xiddna que vaquetonha ngain icha xiddna, para cjoao ché na que%én jehe Judas
sanjo Jesus ngain xa. 11 Co are jehe xa coinhi xa ixin quehe joindacho ngain xa anto ché
xa, co ndacho xa ngain ixin sanjo xa tomi. Cottimeja Judas coexinhi Xaxaon ixin quexén
sinchehe para sinchechienhe Jests ngain xa.

Are joinecaho Jestus tti tteyd chojni que vacao
(Mt. 26.17-29; Lc. 22.7-23; Jn. 13.21-30; 1 Co. 11.23-26)



SAN MARCOS 14:12 84 SAN MARCOS 14:31

12 Ngain saho nchaoen quiai que jine na niottja que chondaha levadura, nchanho mé
doen na coleco. Co chojni que vacao Jesus joanchianguihi na co ndacho na ngain:

—;Ttind rinao sinttachjianxin na tti sintte soixin ngain quiai pascua?

13 Cottimeja Jesus coetonhe y6 chojni que vacao co ndacho ngain na:

—Ttji ra ngain ciudad de Jerusalén, co nttiha setan ra nd xi que jidicao nd nchixa de
jinda. Sattjiho ra x{ mé. 4 Co tti nchia sixinhi xa, nttiha ndache ra tti ndoha mé: “Tti
Maestro ndacho: ;Ttind ji cuarto tti sinexin ngain quiai pascua conixin cain chojni que
dicao?” Jand choache ra tti ndoha mé. 15 Cottimeja jehe tti ndoha mé tsjagoha ra nd
cuarto jie ngain piso yoxin que onchao ji. Nttiha nchechjianxin ra tti sontte na.

16 Cottimeja cayoi chojni mé sacjoi na para ngain ciudad co vittja na cain inchin Jesus
ndacho ngain na. Co nttiha joinchechjianxin na tti joine na ngain quiai pascua.

17 Co are ondaconttie Jesus co tti tteyd chojni que vacao Xatte na para joinecaho na.
18 Co are tene na, Jests ndacho ngain na:

—Janha seguro rrondattjo ra que na de jaha ra Xo tentte ra nganji na jaxon rrondache
ra chojni queXén para rrotse na na janha.

19 Cottimeja cain jehe na tavinttechin na co coexinhi na joanchianguihi na Jesds na na
co nd na, co ndacho na:

—;Apoco janha?

Co cai ind ndacho:

—Apoco janha?

20 Co Jesus ndacho:

—Na de tti tteyd jaha ra que tejintte ra ngain lato jihi conixin janha. 2! Janha, tti X{
que joixin de ngajni, chonda que ndasenhe na inchin jitaxin ngain Palabré Dios, pero
anto tangui tsonhe tti xi que rrondache chojni quekén para rrotse na na; icha jian si jehe
rrogoanha.

22 Co are tene na, Jesus cod niottja co chjé gracias ngain Dios, cottimeja vafia nio, co
joanjo nio ngain cain na co ndacho:

—]Jintte ra. Jihi rrocho cuerpona.

23 Cottimeja cod Jesus vaso co chjé gracias ngain Dios, co joanjo ngain na cai, co cain
na vihi na nchinnchin. 24 Co ndacho ngain na:

—]Jihi rrocho jnina que nchesegura tti trato naroaxin co sinttji jnina para tsjenguijna
tsje chojni. 25 Co seguro rrondattjo ra que janha isiha tti danjo ttouva hasta tsf tti
nchanho que janha sihi tti vino naroaxin ngain lugar tti ttetonha Dios.

Jesus ndacho que Pedro rrondacho ixin jehe chonxinha Jests
(Mt. 26.30-35; Lc. 22.31-34; Jn. 13.36-38)

26 Are vinttetsje na na himno, cottimeja sacjoi na ngain jnanchjan que dinhi Nttaolivo.
27 Cottimeja Jesus ndacho ngain na:

—Cain jaha ra sinttechinhi ra de ixin janha ngain ttie jihi, ixin jitaxin ngain Palabré
Dios: “Janha, tti Dios, nasoenxon tti ttingaria coleco, co cain coleco ndarrochjequé va.”
28 Pero después que janha rroxechon na, cottimeja janha saho tsji Galilea que jaha ra.

29 Cottimeja Pedro ndacho ngain Jesus:

—Masqui cain jehe na sinttechin na de ixin soixin, pero janha nahi.

30 Cottimeja Jests ndacho ngain:

—Janha seguro rrondattjo que ngain ttie jihi saho que conttaxichia rrotsje va yoxin
nttiha, jaha orrondacho ninxin nttiha ixin chonxinha na janha.

31 Pero Pedro xa ndacho ngain Jesus:

—Masqui rrochonda que senhe na conixin jaha, pero janha rrondachjanha ixin

chonxinha.
Cai cain ni icha ndacho na Xajeho.

Jestus joinchetsenhe fiao Dios ngain Getsemant
(Mt. 26.36-46; Lc. 22.39-46)

32 Cottimeja joiji na ngain na lugar dinhi Getsemant, co Jestis ndacho ngain na:

—Tadintte ra nttihi are janha sinttatsin fao Dios.

33 Co sajoicao jeho Pedro, Jacobo co Juan. Co Jesus coexinhi conohe na joakaon anto
soji co cai conohe anto jie joachjaon que joinchenihi ansén. 3* Co ndacho ngain canio
nijoicao:

—Janha tonona ngain ansenna na joachjaon anto soji hasta rinaho ndasenhe na. Jaha
ra dittoha ra nttihi, co dinttechinha ra.

35 Cottimeja Jesus sacjoi nchion cjin de ngain na, co vejantaha ngataha nontte. Co
joinchetsenhe fiao Dios que si nchao jehe rrogattoha ngain tiempo que jitonchian are
jehe anto tangui tsonhe. 3¢ Co are jinchetsenhe fiao Dios, ndacho:

—Padre, soixin nchao nchehe cainxin cosa. Mexinxin si nchao, tan¢hjandaha najanha
satto ngain tti anto tangui que tsonna. Pero tsoenha inchin janha rinaho, sino que tsonhe
inchin soixin rinao.

37 Cottimeja cjan Jesds ngain tti vittohe canio chojni que vacao, pero otatejoa canio

na. Co ndacho ngain Simén Pedro:

—Simon, ;aotarrichin? ;Acoixianha tajoaritsjehe ni na hora? 38 Tadinttetsjehe ra co
nchetsenhe ra fiao Dios para que Xonhi cosa jianha sinttatjanji ra. Ndoa, espiritua ra
anto rinao sintte jian, pero cuerpoa ra sojiha.

39 Cottimeja cjan Jesus sacjoi para joinchetsenhe fiao Dios ind, co ndacho Xajeho. 40 Co
are cjan jof ngain na jehe na otatejoa na ind ixin icoixinha con na de anto cottachin. Co
are xingamehe na ni inoencoa na quehe rrondacho na ngain Jesus. 4! Cottimeja ninxin
nttiha Jesus sacjoi para joinchetsenhe fiao Dios in4, co are cjan ngain na, ndacho:

—Janché dinttechin ra co nchejogaha ra ixin onchao; hora ojoi are janha, tti Xi que
joixin de ngajni, chonda que tsonchian nga ra chojni jianha. 42 Dingattjen ra, nttimé joi
tti ndacho quexén para rrotse na na janha.

Are tse na Jesus
(Mt. 26.47-56; Lc. 22.47-53; Jn. 18.2-11)

43 Are Jesus Xa jinichja ngain tti ni chojni mé, jof Judas, na de tti ttey6 chojni que vacao
Jesus, co joicao Judas anto tsje x{ que teya espada co nttd. Xiddna que vaquetonha ngain
icha xidana, ximaestroe ley co xittetonha ngain nihngo, x{ mé rroanha xa cain chojni
mé. 4 Judas, tti joindacho quekén para tse na Jesus, odindacho ngain na ixin quexehe
sefial sinchehe ngain Jesus para jehe na nohe na quensen Jesus, co ndacho:

—Tti janha tsetoxin para rrochjaha joajna, jehe mé. Tse ra co sattjiho ra co ttjiho ra
cuidado jian que satsingaha.

45 Co are 0joi, jehe conchienhe ngain Jests co ndacho:
—Maestro, Maestro.
Co coetoxin Jesus. 46 Cottimeja tse na Jesus para sajoicao na.

47Pero na de tti vintte nttiha joantsje espadé co conchinjihi na ndatsjoen na xinchehe
%é xidana icha importante. 48 Cottimeja Jesis ndacho ngain cain chojni que joi:

—;Quedonda jaha ra joihi ra conixin espada co ntta para rrotse ni ra janha como si
janha rrocji na tti chehe? 49 Anto tsje nchanho joarihi janha ngayaha ra ngain nihngo
icha importante para jointtacoanha ra, co Xonhi tiempo tse ni ra. Pero janhi tsonhe, para
tsonhe inchin jitaxin ngain Palabré Dios.

50 Cottimeja cain chojni que vacao Jesus cointtohe na jeho, co jehe na sacoinga na.

Nd xanxi que sacoinga
51Co cai nttiha né xanx{ vetsa xan jeho na lontto roa. Co tse na xan. 52 Pero vachjenga
xan lontto mé co sacoinga xan ttolocho xan.

Jestis ngain juzgadoe nihngo
(M. 26.57-68; Lc. 22.54-55, 63-71; Jn. 18.12-14, 19-24)
53 Cottimeja sajoicao na Jesus ngain xidana icha importante. Co Xatte cainxin xidana
que vaquetonha ngain icha xiddna co cain xittetonha ngain nihngo, co cain ximaestroe

ley. 54 Co Pedro ta tti cjin jirroexin hasta joiji ngain patioe nchiandoha xiddna icha

importante, co nttiha tavehe xiXohe ngain %ohi, jehe conixin xipolicié nihngo icha
importante.

55 Cain xiddna que vaquetonha ngain icha xiddna, co cain x{ que vechonda joachaxin
ngain juzgadoe nihngo, cain x{ mé cjoé xa quexén sinchecaxin xa Jests para nasoenxon
xa Jesus. Pero ¢hoha vittjehe xa Jests ni né cosa jianha. 56 Co tsje na joinchecaxin na
Jesus, pero Xonhi chojni nichja Xajeho inchin nichja ind chojni para joinchesegura ché
na. 57 Cottimeja canxion na vingattjen na co joinchecaxin na Jesds co ndacho na:

58 —Janha na coian na ndacho x{ ya ixin jehe tsonxantte nihngo icha importante jihi
que dinchechjian chojni, co nincoa nchanho jehe xa sinchechjian xa ind nihngo que jeha
chojni nchechjian.

59 Pero masqui ndacho na jafia, Xa nichjaha na mero kajeho.

60 Cottimeja xiddna icha importante vingattjen xa ngayé cainxin na, co joanchiangui
xa ngain Jesus co ndacho xa:

—;A%onhi rrondacho jaha? ;Quehe rrocho cain tti jinichja chojni tehe de ixin jaha?

61 Pero Jesus Xonhi nichja. Co jehe xa cjan xa joanchianguihi xa ind co ndacho xa:

—;Ajaha tti Cristo, Xenhe Dios que anto jian?

62 Co Jesus ndacho:

—]Jén, janha. Co sicon ni ra janha, tti X{ que joixin de ngajni, sarihi ngain lado jian de
Dios, tti chonda cainxin joachaxin. Co cai sicon ni ra are rrocjan na sihi ngacjan ttjoi.

63 Cottimeja jehe xidana icha importante mé gonao xa. Mexinxin coinchje xa lonttoe

xa, co ndacho xa:
—;Quedonda tsjé na icha chojni de testigo? ¢*Jaha ra ocoinhi ra quekén nichja xa

jianha de ixin Dios. ;Quehe %axaon ra?

Co cainxin na ndacho na ixin Jesus jiquininxin ndasenhe.

65 Cottimeja canxion na coexinhi na cointtjitte na nttatté na, co coejehe na con Jesus,
co Xangui na manazo, co ndache na:

—Si jaha nd profeta, ndacho quexehe tti goen.

Co cain xipolicié nihngo icha importante cai xanguf xa Jesis manazo.

Pedro ndacho ixin jehe chonxinha Jesus
(Mt. 26.69-75; Lc. 22.56-62; Jn. 18.15-18, 25-27)

66 Are Pedro taji nontte ngain patioe nchiandoha xiddna icha importante, vatto na
nchimozé xiddna mé. 67 Co are vicon ncha Pedro tajixikohe ngandehe %ohi, jehe ncha
tavengattjen ncha, tsjehe ncha co ndacho nc¢ha ngain:

—]Jaha cai vacjiho Jesus, tti joixin de Nazaret.

68 Co Pedro ndacho ixin ndoaha ngain n¢ha co ndacho:

—Janha chonxinha x{ y4, ni nonaha de quehe rrinichja jaha.

Cottimeja sacjoi para ngain puerté patio mé. Co rato mé tsje na conttaxichia. ¢ Co
nchimoza mé cjan ncha vicon ncha ind, co coexinhi ndacho néha ngain nite nttiha:

—X{ jiha na xivacao Jesus.

70 Pero Pedro cjan ndacho ixin ndoaha. Cottimeja icanxin nite nttiha ndacho na ngain
Pedro:

—TJaha seguro nd chojni que vacao Jesus, ixin jaha cai joixin regioen Galilea. Co inchin
nichja chojni de Galilea, jamé nichja jaha.

71 Cottimeja Pedro jeho joanchia nd castigo ngain Dios para ixin jehe ixin joinchejura
ngain Dios co ndacho:

—]Janha chonxinha x{ ya que jaha ra tendachjenji ni ra.

72 Co rato mé tsje conttaxichia yoxin nttiha. Cottimeja Pedro Xaxaon tti ndacho Jesus:
“Icha saho que conttaxichia rrotsje va yoxin nttiha, jaha orrondacho ninxin nttiha ixin
chonxinha na janha.” Co are jehe Xaxaon ya, jehe vehe tsjanga.

Jestis ngain Pilato
(Mt. 27.1-2, 11-14; Lc. 23.1-5; Jn. 18.28-38)

1 Co are vingasdn, Xatte cain xiddna que vaquetonha ngain icha xiddna, co cain
xittetonha ngain nihngo, co cain ximaestroe ley, co cain xivechonda joachaxin ngain
juzgadoe nihngo. Co cainxin chojni mé coia na Jesus co joicao na ngain xigobernador
Pilato. 2 Cottimeja Pilato joanchianguihi Jesus, co ndacho:

—;Ajaha tti Rey de chojni judio?

Co Jesus ndacho:

—]J4n, jafid inchin jaha ndacho.

3 Co cain xiddna que vaquetonha ngain icha ddna cjoanguihi xa Jesds anto tsje cosa.
4 Cottimeja Pilato cjan joanchianguihi Jesuds ind, co ndacho:

—;Quedonda %onhi nichja jaha? Tsjexin quejanhi cosa tjanguiha na.

5 Pero Jesus ¥onhi ndacho. Co Pilato inoeha quehe rrokaxaon de ixin jehe Jesus.

Are ndacho na ixin Jesus chonda que ndasenhe
(Mt. 27.15-31; Lc. 23.13-25; Jn. 18.38—19.16)

6 Co ngain cada quiai pascua, Pilato vechonda costumbre de vacanchjanda nd de tti
teaxinhi. Quexeho de tti chojni que vaquinchiehe jehe na, Pilato vacanchjanda vagachje.
7 Co tiempo mé, veaxinhi na tti vinhi Barrabas. Jehe co icanxin na vintteaxinhi ixin goen
na canxion chojni are vaquetocaho na gobierno romano. & Co tsje chojni Xatte co ndache
na Pilato ixin tsanchjanda na de tti teaxinhi, inchin vanchehe na cada quiai mé. ° Co
Pilato ndacho ngain na:

—Arinao ra tsanchjanda tti jaha ra ncheguinhi ra Rey de chojni judio?

10 Jand cho ixin jehe ovenohe ixin xiddna que vaquetonha ngain icha xidana
conchjoehe xa ngain Jesus ixin jehe cainxin cosa jian vanchehe.  Mexinxin
joinchechienxin xa Jesus nttiha. 11 Pero cain jehe xa ndache xa cain chojni ixin icha
jian rrondacho na ixin sachje Barrabds. 12 Cottimeja Pilato ndacho ngain na:

—;Quehe rinao ra sinttaha janha ngain tti jaha ra ncheguinhi ra Rey de chojni judio?

13 Cottimeja cain jehe na coyao na, co ndacho na:

—iNchecrucifica!

14 Co Pilato ndacho ngain na:

—Pero ;quedonda? ;Quexehe cosa jianha joinchehe?

Pero cainxin na cjan na ndacho na sén:

—iNchecrucifica!

15 Co ixin Pilato joinao vittohe jian ngain chojni, mexinxin coanchjanda Barrabds
sacjoi. Co are joexin coetonha para vicaon Jesus, cottimeja coanchjanda xisoldado para
joinchecrucifica xa.

16 Cottimeja xisoldado sajoicao xa Jesus ngain patioe nchiandoha Pilato co nttiha vayé
xa cainxin icha xisoldado cai. 17 Co coentsd xa Jests na lontto morado inchin lonttoe rey,
co joinchecjinga xa Jests na corona de joxon nchaha. 18 Cottimeja coexinhi xa cjoanoa
xa Jesus, co ndacho xa sén:

—iViva tti Rey de chojni judio!

19 Co Xangui xa nttd ja Jesus, co cjoatjo xa nttatté xa, co vettoxin nttajochjihi xa ngain
Jesus inchin rrojinchesayehe xa. 20 Co are joexin joinchehe xa cain ya para cjoanoa xa
Jesus, cottimeja joantsjehe xa tti lontto morado coentsa xa, co cjan xa joinchenga xa
lonttoe Jests. Cottimeja sajoicao xa Jesus para joinchecrucifica xa.

Are joinchecrucificd na Jesus
(Mt. 27.32-44; Lc. 23.26-43; Jn. 19.17-27)
21Na x{ que vinhi Simén joixin ngain ciudad de Cirene. Co x{ mé cjoi ndodé Alejandro
co Rufo. Co are vatto nttiha, xisoldado joinchecame xa crué Jesus.

22Joicao xa Jesus ngain nd lugar dinhi Gélgota, que mé rrocho Lugué Nttaloroja Chojni.
23 Co joanjo xa ngain Jesds vino que jittecjan ndé na ca dinhi mirra ixin rroguihi. Pero
Jesus viha vino mé. 24 Cottimeja joinchecrucificd na Jesus, co joantsje na suerte para
chjeyehe na lonttoe Jesus.

25 Las nueve ndoyo joinchecrucifica na Jesus. 26 Co coentaxin na na ¥6n ixin quedonda
joinchecrucifica na, co X6n mé vetaxin: “Tti Rey de chojni judio.” Co coenganito na ¥6n
mé ja cruz. 27 Co joinchecrucificd na yé tti chehe ngaca Jesus, nd vehe lado jian Jesus,
co ina vehe lado cjon Jesus. 28 Jafid conhe inchin jitaxin ngain Palabré Dios tti ndacho:
“Nasoenxon na jehe inchin nadoenxon na chojni jianha.”

29 Co cain nijoitsjehe ixin quexén ji Jesus nganito cruz coenttjoinga rroha na co cjoanoa
na Jesus co ndacho na ngain:

—]Jaha ndacho ixin sinchexantte nihngo icha importante co nincoa nchanho otsjaha
sinchechjian nihngo mé ind. 30 Mexinxin jaxon daniaxin de nganito cruz y4 jaho para
senha.

31 Cai canxion xiddna que vaquetonha ngain icha xiddna, co ximaestroe ley cjoanoa
xa Jesus, co ndache ché jeho xa:

—]Jehe nchao cjoenguijna icha chojni, pero ¢hoha tsjenguijna cuerpoe jehe mismo.
32 Si jehe tti Cristo, Rey de chojni Israel, socon na saniaxin jaxon de nganito cruz,
cottimeja, jan, sotticaon na.

Co hasta cayoi tti xite nganito cruz nttiha cjoanoa xa Jesus.

Are ndavenhe Jestis
(Mt. 27.45-56; Lc. 23.44-49; Jn. 19.28-30)

33 Are ngosine nchanho, ndaconaxin xehe ngoixin regién mé, co conchjenhe tti naxin
xehe mé hasta ni hora tsocjin. 34 Co hora mé Jesus coyao soji, co ndacho:

—Eloi, Eloi, jlama sabactani? —que rrocho: Diona, Diona, ;jquedonda ndacointtona
na janha?

35 Co canxion nite nttiha coinhi na nichja Jests pero coinxinha na quehe ndacho Jesus,
co ndache ché na:

—Ttinhi ra, jidayé Elias.

36 Cottimeja né de jehe na coinga co cod na cosa dinhi esponja. (Cosa mé datse jinda
inchin chjon algodén.) Co jehe joinchetjao cosa mé conixin vino que anto san. Co
coingjin nd ntta co tsin noi nganito cruz para Jesus rrocajindoe, co chojni mé ndacho
ngain ni icha:

—Chonhe ra. Socon na aco tsf Elias para sinchegania.

37 Cottimeja Jesus coyao soji, co ndavenhe. 38 Co rato mé tti manta vettoa ngaxinhi
nihngo icha importante vichjenga manta de noi hasta nontte. 39 Co are xicapitdn que

jingattjen nttiha ngain Jesuds vicon xa queXén coyao Jesus co quexén ndavenhe, ndacho
Xa:
—Seguro x{ jihi Xenhe Dios.

40 Co cai tsjehe canxion nchi masqui de cjin. Co ngacjén cain n¢hi mé, nttiha vehe
Salomé co Marfa Magdalena, co ind Marfa tti cjoi janné José co Jacobo tti icha nchin.
411cha saho are Jesus vehe ngain nonttehe Galilea, canio n¢hi mé vangaria conixin jehe
co vagayaconhe ncha Jesus. Cai icha nchi joi conixin Jesds ngain Jerusalén. Co are jehe
nganito cruz, nttiha vintte cainxin n¢hi mé cai.

Are Jesus Xavd
(Mt. 27.57-61; Lc. 23.50-56; Jn. 19.38-42)

42 Omerocoa naxin xehe, co ixin nchanho mé vispera de tti nchanho para joinchejo-
gaha na ngain quiai pascua, rrocho ixin nchanho are ndavenhe Jests nchanho para
joinchechjian na cain tti joine na ndoexin are joinchejogaha na; 43 mexinxin jaicoa jof
nd tattita vinhi José de rajna Arimatea. Jehe vechonda tsje joachaxin ngain juzgadoe
nihngo Israel. Caijehe anto joinao jof tti tiempo que Dios ttetonha. Co tattita mé Xaonha
joixinhi tti j{ Pilato co joanchiehe cuerpoe Jesus. 44 Pilato anto goan admirado ixin

ondavenhe Jesus co rroanha xicapitan para joanchianguihi xa. 45 Co are xicapitdn ndacho
xa ixin ndoa ondavenhe Jesus, Pilato joanjo joachaxin para sajoicao José cuerpoe Jesus.
46 Cottimeja José coehna nd manta fino, roa manta, co joinchegania cuerpoe Jesus co
coensiha manta mé. Cottimeja coin cuerpoe Jesus ngain na cueva naroaxin que odingue
na ngadoho na ttjao nttiha, co coejé conixin nd %o jie. 47 Maria Magdalena co Maria janné
José vicon na ttind vittohe cuerpoe Jesus.

16

Are xechon Jesus
(Mt. 28.1-10; Lc. 24.1-12; Jn. 20.1-10)

1 Co are vatto nchanho para joinchejogaha na, Salomé co Maria Magdalena, co inad
Maria janné Jacobo sajoicao na na ¥oan que diquehna na co anto ¢hjoin Xajni Xoan mé
inchin perfume para rrochjé na cuerpoe Jesus. 2Co are ¢hinhi nchanho domingo, tti saho
nchanho de semana, sacjoi na ngain tti vittohe cuerpoe Jesus. 3 Co ndache ché na ngatja
nttiha:

—Pero quensen tsoxinca Xo jie que jijé cueva ya?

4 Pero are joiji na nttiha vicon na ixin tti Xo jie que vijé cueva icoha %o nttiha, ojé ji
Xo. > Co joixinhi na ngaxinhi cueva mé. Co nttiha vicon na na xanx{ taji xan lado jian, co
lonttoe xan roa lontto, co hasta tti nontte jicaxin lontto. Co jehe na %Xaon na. ¢ Co jehe
xanxi mé ndacho xan ngain na:

—Xaonha ra. Onona ixin ttjé ra Jesds de Nazaret, tti joinchecrucificd na. Pero jehe
oxechon co icoha nttihi. Tsjexin ra tti coin na cuerpoe. 7 Mexinxin ttji ra ngain chojni
que vacao Jesus, co ngain Pedro cai, co ndache ra na: “Jesus icha saho tsji Galilea que
jaha ra. Co nttiha siconxin ra jehe inchin jehe ndattjo ra.”

8 Cottimeja canio n¢hi mé coinga ncha vachjexin ncha de cueva mé co vinttexanga
ncha ixin anto vinttekaon ncha. Co Xonhi chojni ndache ncha ixin vintteXaoncoa nécha.

Are Jesuis Xago ngain Maria Magdalena
(Jn. 20.11-18)

9 Co después que Jesus xechon ngain saho nchanho de semana, jehe Xago ngain
Maria Magdalena, tti vechonda yato espiritu jianha hasta que Jesus joinchexingamehe
sé tiempo icha saho. 10 Cottimeja jehe Maria mé sacjoi joindache cain nivacao Jesus ixin
Jesus xechon. Jehe nivacao Jests anto vinttechin na co vatsjanga na are mé ixin Jesus
ndavenhe. 1 Co are coinhi na tti ndacho Marfa vitticaonha na palabré jehe.

Jests Xago ngain yd chojni que vacao
(Lc. 24.13-35)

12 Co después de jihi, Jesus Xago ngain y6 de tti chojni que vacao are satettji na ngatja
nttiha. Co cayoi chojni mé vicon na Jesus inchin ojé chojni. 13 Cottimeja are cayoi chojni
mé vatsoan ixin jehe mé Jesus, cjan na co ndache na tti icha chojni que vacao Jesus, pero
jehe na, ni icha, Xa vitticaonha na.

Tti coetonhe Jests nirepresentanté jehe
(Mt. 28.16-20; Lc. 24.36-49; Jn. 20.19-23)

14 Co icha después Jests Xago ngain cainxin tti ttejngo chojni que vacao are tatene
na. Co joinchesattehe na ixin vitticaonha na co ixin cha ansén na ixin vitticaonha na tti
ndacho chojni que vicon Jests dixechon. 15 Cottimeja ndacho Jests ngain na:

—Ttji ra ngoixin mundo co ndache ra cainxin chojni tti joajna que danjo ina vida
naroaxin. 16 Chojni que sitticaon co siguitte, rrochonda ina vida naroaxin. Pero chojni
que sitticaonha, mé Dios sinchecondend chojni mé. 17 Co janhi sinchehe chojni que
sitticaon na janha: Jehe sinchegonda joachaxin de nombrena para senguixin espiritu
jianha, co rronichja o0jé idioma que ni jehe tsinxinha. 18 Si rrotse nd conché, xonhi tsonhe
masqui conché mé sinehe va jehe. Co si sihi na cosa que ndadoen chojni, pero jehe Xonhi



SAN MARCOS 16:19 90 SAN MARCOS 16:20

tsonhe. Co saquehe ré ngataha chojni nihi co sinchetsenhe fiao Dios conixin joachaxin
de nombrena co jehe tti nihi rroxingamehe.

Are Jesus sacoajin para ngajni
(Lc. 24.50-53)

19 Co are Jesus, tti chonda cain joachaxin, joexin ndacho cain cosa yé ngain na, jehe
sacoajin para ngajni, co joiguehe ngain Dios lado jian. 20Co chojni Jesus sacjoi na cainxin
lugar co ndache na chojni joajna que danjo ind vida naroaxin. Co jehe Jests vacjenguijna
na ngoixin tti vacji na. Co cai jehe vanchesegurd cain tti vandacho na ixin chjé na
joachaxin para vanchehe na sefal de milagro. Amén.

Tti Jian Joajné Jesucristo Que Dicjin Lucas

Quedonda Lucas dicjin joajna jihi

1 Tsje chojni cjin historié Jesucristo inchin jehe conhe co jehe joinchehe ngataha
nontte jihi. 2 Jehe na cjin na inchin joinchecoanna na tti chojni que vicon cain tti
joinchehe Jests desde are nacoexinxon co cjoenguijna na Jests para ndache na chojni
tti jian joajna que joixin de ngain Dios. 3Janha cai joanchiangui jian de ixin cain tti
joinchehe Jesus desde coexinxin %€, co janha Xaxanho que jian ji para que janha rrocjin
na cain cosa jihi inchin conhe para ixin jaha Tedfilo, ixin jaha tti compafierona que anto
jian, 4 para que jaha jian rrochonxin tti ndoa que jointtacoanha jehe na.

Nd dngel de Dios joindacho ixin tsoncjihi Juan, tti vancheguitte chojni
5 Are Herodes vehe rey de ngain Judea, are mé vehe né xiddna que vinhi Zacarfas.
Jehe vehe ngain grupoe xidana que vinhi Abfas. Co ¢hihi Zacarfas vinhi n¢ha Elisabet. Co
cayoi jehe na cjoi na de razé Aardn, tti cjoi saho xidana. ¢Jehe Zacarias conixin ¢hihi, Dios
ndacho ixin jian na co jehe na vaguitticaon na cain tti coetonha Dios co jaiid Xonhi chojni
vanichja que ixin jehe na jianha vanchehe na. 7 Pero jehe na Xonhi chjan vinttechonda

na, ixin Elisabet deporsin Xonhi chjan vancheconcjihi, co cayoi jehe na anto ojonchjan
vintte na.
8 Ngain na tiempo grupoe Zacarias joinchehe tocado joinchehe Xa de ddna ngaxinhi

ningoe Dios, ?ixin jamé costumbre vinttechonda cain xidana ngain tiempo mé, mexinxin
ngain sorteo vittotaon Zacarias para que jehe joixinhi ngaxinhi ningoe Dios para joicjaga
tsjoca. 10Ngoi rato que jiche tsjoca ngaxinhi nihngo, ndoja cain chojni joinchecoanxinhi
na Dios. 1! Co ngain rato mé Zacarias vicon na dngel de Dios tajingattjen lado jian de
ngain altar tti jichexin tsjoca. 12 Are jehe vicon dngel mé, jehe ni inoeha quehe sinchehe
ixin anto Xaon. 13 Pero dngel mé ndacho ngain Zacarfas:

—Zacarfas Xaonha, ixin Dios coinhi tti jaha joinchetsenhe fiao, mexinxin chiha
Elisabet sincheconcjihi nd chjan que jaha sincheguinhi xan Juan. 14Co jaha anto rrochaha
co anto ¢hjoin sarihi ngain vida, co tsje chojni rroché na ixin tsoncjihi chjan mé. 15 Ixin
xanha mé sehe xan x{ importante para ixin Dios. Chjan mé siha xan vino ni cosa que
coanxin chojni, co rrochonda xan anto tsje joachaxin Espiritu Santo desde icha saho que
tsoncjihi xan. 16 Co de ixin tti jehe xan sinchehe xan, tsje chojni de ngain nacién Israel
rrocjan na sinchesayehe na Dios de jehe na tti chonda cain joachaxin. 17 Jehe Juan jihi
tti saho tsi que Cristo, co rrochonda %Xajeho espiritu co Xajeho joachaxin que vechonda
profeta Elfas, para rrondache chojni quekén jehe na sinao na xenhe na, co para que tti
chojni que ditticaonha Dios tsangui na sitticaon na Dios. Jamé para que chojni nchao
sayé na Cristo are jehe tsi.

18 Zacarfas joanchiangui ngain angel mé co ndacho:

—;Quexén rrochondaxin seguro janha de ixin jihi? Ixin janha atto dachi na co cai

¢hihna.
19 Angel mé ndacho:

—Janha Gabriel na, co rrinttaha cain tti ttetonha Dios. Jehe tti coetonna para
joindattjo tti jian joajna jihi. 20 Pero jai ixin jaha vitticaonha tti janha ndattjo, jaha
tsottapo; choha rronichja hasta que tsoncjija xanha. Co jihi siconhe ngain mero tiempoe.

21 Co ngoi rato mé, cain chojni nttiha techonhe na jehe Zacarias ndoja, co vinttegoan
na admirado ixin Zacarfas anto conc¢hjenhe ngaxinhi nihngo. 22 Co are jehe vachje,
ichoha nichja ngain na; cottimeja Xaxaon na que Dios cjoagoe na cosa ngaxinhi ningoe
Dios. Co jehe nichja ngain na conixin joxon sefia ixin ndacottapo.

23 Are joexin cain nchanho de %é Zacarias ngain nihngo icha importante, Zacarias
sacjoi para nchiandoha. 24 Después de cain y4, ¢hihi jehe Zacarfas oveyd ncha chjan,
co de jamé vehe ncha, ivachjexinha n¢ha de nchiandoha n¢ha naho conittjao, co Xaxaon

ncha: 25 “Dios joanjo joachaxin para que janha rriya chjan jai para que chojni itsjanoha
nana.”
Nd dngel joindacho ixin tsoncjihi Jests

26 Vittjaxon incjaon conittjao, Dios rroanha jehe angel Gabriel ngain regioen Galilea
ngain na rajna que dinhi Nazaret, 27 para joitsjehe nd xannchi que vinhi Marfa. Xannchi{
mé virgen xan co ovechonda xan compromiso de rrocottehe xan na xi que vinhi José,
razé rey David. 28 Angel mé joixinhi tti nchia que jixinhi xannchi mé, co ndacho ngain
Xan:

—iJanha joichjaha joajna jaha ixin Dios anto rinao jaha! Dios j{ nganji jaha; Dios icha
jointtanchaon jaha de cainxin nchi.

29 Pero are xannchi mé vicon xan jehe dngel mé co coinhi xan tti nichja dngel mé,
jehe xan goan xan admirado co inoeha xan ixin quedonda jamé ndacho angel ngain xan.
30 Cottimeja dngel mé ndacho:

—NMarfa, Xaonha, ixin Dios anto rinao jaha. 3! ]Jai jaha sariyaha na chjan co are
osincheconcjihi xan, jaha sincheguinhi xan JESUS. 32 Chjan mé anto importante sehe xan
ngain Dios, co sinhi xan Xenhe Dios que ttjen ngajni, co jehe Dios rrochjé xan joachaxin
de sehe xan rey inchin ndogoelitoe xan Xanchjen que vinhi David are saho. 33 Jamé
para que jehe xan tsetonha xan ngain nacién Israel para cainxin tiempo, co tti jehe xan
tsetonha xan Xonhi tiempo tsjexin.

34 Cottimeja Marfa joanchiangui ngain dngel mé co ndacho:

—;Quexén tsonhe jihi, ixin janha Xonhi x{ rriquinha?

35 Angel ndacho ngain Marfa:

—Espiritu Santo tsi nganji jaha co joachaxin Dios que ttjen ngajni sisiandanji jaha
inchin na ttjoi. Mexinxin tti chjan que jaha sincheconcjihi, sehe xan jian ngattoxon con
Dios co sinhi xan Xenhe Dios. 3¢ Cai n¢hiprima4, Elisabet, sincheconcjihi ncha na chjan cai
masqui onachichjan n¢ha, mexinxin tti nchi que ndacho chojni que ¢hoha ncheconcjihi
chjan, jai jehe n¢ha ochonda ncha incjaon conittjao que jiya ncha xenhe ncha. 37 Para
ixin Dios Xonhi cosa tangui.

38 Cottimeja Maria ndacho:

—]Janbha ditticanho cainxin tti ttetonha Dios; co mexinxin Dios nchao sinchehe nganji
na janha inchin jaha ndachjenji na.

Conixin jeho y4, angel mé sacjoi.

Maria cjoi joitsjehe Elisabet

39 Ngain tiempo mé Marfa toin cjoi joitsjehe jehe Elisabet que vehe ngain na rajna
ngagaha jna ngain nonttehe Judea. 40 Co are Maria joiji nttiha jehe joixinhi nchiandoha
Zacarias co chjé joajna jehe Elisabet. 41 Are Elisabet coinhi joajné Marfa, chjan que veya
Elisabet coingui xan ngaxinhi tsehe, co ngain rato mé Espiritu Santo jof conixin anto tsje
joachaxin ngain jehe Elisabet. 42 Cottimeja Elisabet ndacho sén ngain Marfa:

—Dios jointtanchaon jaha icha que cainxin n¢hi, co joinchenchaon xanha que rriyaha.
43 ;Quensen na janha para que joitsjena jaha janné tti Dios que chonda cain joachaxin
nganji na janha? 44 Ixin are janha coian joajnd jaha, xanhna que rriyd, coingui xan
ngaxinhi tsehe na ixin ché xan. 45 Anto ¢hjoin para ixin jaha ixin vitticaon ixin siconha

inchin ndacho Dios.
46 Cottimeja ndacho Marfa:

Almana nchecoanxinhi Dios.
47 Co ansenna ché ngain Dios, tti chjana vida naroaxin.

48 Ixin Dios Xaxaon de ixin janha, tti rrihi inchin nd ninchehe Xa para ixin jehe,
co jai pa ndaha chojni rrondacho na ixin anto ¢hjoin vidana.

49 Ixin Dios, tti chonda cain joachaxin, jian nganji na janha;

tsosayehe nombré jehe.

50Jehe cainxin tiempo tsiaconoehe cain chojni que Xaon ngain jehe.

51Jehe joinchehe cosa anto importante;

co joacha ngain tti chojni que tonohe orgulloso ngain ansén.
52Tti chojni que chonda tsje joachaxin jehe joinchenontte de ngain joachaxin,
co tti chojni que Xonhi joachaxin chonda, jehe Dios chjé na importancia.
53 Tti chojni noa jehe chjé na cosa jian,
co tti chojni rico jehe cointtohe na teXoaxon ra na.
54Jehe cjoenguijna nacién Israel ixin mé ninchehe %¢é jehe;
jehe tjaneha de ttiaconoehe chojni mé,
55 ixin jamé ndacho jehe ngain ndogoelitoa na Xanchjen Abraham conixin cain xenhe
ndo para cainxin tiempo.
56 Co nttiha tavehe Maria ngain Elisabet inchin ni conittjao, cottimeja sacjan para
nchiandoha.

Are congjihi Juan, tti vancheguitte chojni

57 Después ovittja tiempo que Elisabet chonda que joincheconcjihi chjan, co jehe
joincheconcjihi na xanxi. 58 Cain nivecinoe co nifamilié cjoi na joichjé na joajna ixin
conohe na que Dios anto jian ngain Elisabet. > Vittja jni nchanho, joichjé na xanxichjan
mé tti Xohe que dinhi circuncisidn, co joinao na rroguinhi xan Zacarias inchin vinhi
ndodé xan. 60 Pero janné xan ndacho jan:

—Nahi. Xanhna chonda que sinhi xan Juan.

61 Co jehe na ndachao na ngain Elisabet:

—;Quedonda? Xonhi nindoi dinhi jafia.

62 Cottimeja joanchiangui na conixin sefia ngain ndodé xanxichjan mé para conohe
na quexén rinao jehe ndo sinhi xan. ¢3Jehe ndodé xan joanchia ndo rioho tabla para
coentaxin ndo, co nttiha jehe ndo cjin ndo: “Jehe xan sinhi xan Juan.” Co cainxin
nite nttiha vinttegoan na admirado de ixin nombre y4. ¢4 Ngain rato mé Zacarias cjan
nichja ind, co coexinhi joinchecoanxinhi Dios. 5 Conixin jihi, cain nivecinoe vinttegoan
na admirado, co ngoixin regién mé de ngagaha jna de Judea vaquequin chojni de ixin
quehe conhe. ¢ Cain chojni que vaconohe jihi, vakaxaon na ixin quedonda jafid conhe
co vajanchianguihi ché na co vandacho na:

—;Quehe siguehe chjan ya?

Ixin ndoa Dios joinchenchaon xan.

Tti joinchecoanxin Zacarias
67 Espiritu Santo joi conixin joachaxin ngain Zacarfas, ndodé xanxichjan mé, co
Zacarfas nichja tti palabra que Dios joanjo ngain co ndacho:
68 Cainxin chojni jiquininxin sinchecoanxinhi na Dios de Israel, tti chonda cain joachaxin,
ixin jehe jof nganji na jan na Xo chojni jehe co joichja na ina vida naroa.
69 Jehe chjé na nd chojni que chonda tsje joachaxin que danjo ina vida naroa,
co chojni jihi joixin de ngayé razé David, tti cjoi jian ninchehe Xa para ixin Dios.
70Ixin Dios jehe jafid ndacho ngain profeta, co jehe profeta joindacho nganji jan na, desde
ngain tiempo are saho:
71 que ixin Dios tsjenguijna na para ngain chojni que ningacoan na co ngain chojni que
rinaoha na,
72 co joindacho profeta cai ixin Dios coiaconoehe nindogoelitoa na Xanchjen,
co ixin jehe Dios Xonhi tiempo rrotjafiehe tti trato jian que jehe joinchechjian ngain na.
73 Janhi tti ndacho Dios conixin juramento que sinchehe ngain ndogoelitoa na Xanchjen

Abraham:
74 que ixin jehe tsanchjandaha na jan na para ngain tti chojni que ningacoan na,

para que rroXaonha na sinttosayehe na jehe,

75 co sontte na chojni jian para sontte na chojni Dios cainxin nchanho que jdn na
sonttechon na.

76 Co jaha, xanxichjanhna, jaha sinhi profeté Dios que ttjen ngajni,

ixin jaha tti tsji icha saho que Cristo para rrondache chojni quekén tsentoxinhi na vidé
na, jamé jaha sinchechjian na nttiha nao para ixin Cristo.

77 Co jaha tti sinchenohe chojni Israel que tti jianha que jehe na tenchehe na nchao
sitjafiehe na,

co jamé Dios nchao rrochjé na ind vida naroa.

78 Ixin Dios de jan na, jehe anto rinao na co anto ttiaconod na,

co jehe rroanha tti joadingasan de ngajni para sinchegasenhe cain chojni;

79 para que sinchengasenhe tti chojni que te ngain tti naxin xehe ixin chojni mé rrocho
que jehe na ondavenhe na,

co para que tsjagoa na quexén sonao na cain chojni.

80 Co xanxichjan mé vangui xan co cada nchanho icha cosoji xan de ngain Espiritu
Santo. Co cainxin tiempo mé jehe xan vehe xan ngagaha jna tti Xonhi chojni ji hasta que
jehe xan coexinhi xan joinchecoenhe xan chojni Israel.

2

Are congjihi Jests
(Mt. 1.18-25)

1 Chiaon tiempo are congcjihi Juan, xiempérador vinhi Augusto César, co jehe xa
coetonha xa que cjoinhi nd censo para vinttetaxin cainxin chojni de ngoixin nonttehe
chojni romano. 2 ]Jihi tti saho censo que cjoinhi are Cirenio vehe gobernador ngain
Siria. 3 Cainxin chojni que vintteha ngain rajné chonda que cjoi na ngain rajné na para
vinttetaxin na. 4 Mexinxin José vachjexin de rajna Nazaret ngain regioen Galilea, co
sacjoi para ngain regioen Judea ngain rajna Belén, tti diconcjixin David, ixin José razé
David. 5José cjoi para Belén para joiguetaxin jehe conixin Marfa, tti ovehe de novia ngain
José para tsottehe. Co are mé Maria oveya chjan. ¢ Co are jehe na nttiha ngain Belén,
ovittja tiempo que Marfa sincheconcjihi chjan mé. 7 Nttiha joincheconcjixin Marfa tti
saho xenhe, co jehe coensiha xan lonttochjenhe xan, co coenjoa xan nttiha nga tti cajén
que jinea coxinttd ixin Xonhi cuarto vittja na ngain ni nd mesén nttiha.

Are dngel joinchenohe tti tettingaria coleco

8 Nttiha chian rajna Belén canxion xi que vaquingaria coleco vittoecaho xa colecoe xa
nttiha ngataon jngui ngain ttie mé. ° Co de repente jehe xa vicon xa jof na angel de Dios
ngain xa, co chiXo de Dios que jehe joiaho joinchengasin ngoixin ngandanji xa; co jehe
xa anto vintteXaon xa. 10 Pero dngel mé ndacho ngain xa:

—Xaonha ra ixin janha joiquian nd jian joajna nganji ra, que are tsinhi icha chojni anto
rroché na cainxin na. 11 Co mé rrocho ixin jai ngain rajné David concjihi nd tti rrochja ra
ind vida naroaxin, co jehe mé CRISTO, tti chonda cainxin joachaxin. 12 Co jihi na sefial
para que jaha ra sigatsoan ra chjan mé: jaha ra sinchi ra chjan jihi jisia xan lonttochjenhe
xan co tajijoa xan ngd cajon tti jinea coxintta.

13 Co ngain rato mé, nttiha ngaca dngel mé cononxin anto tsje icha dngel que joixin
de ngajni, co tenchecoanxinhi Dios tendacho:
14:Nttosayehe na Dios que ttjen ngajni,
co ngataha nontte cain tti chojni que jehe Dios coinchiehe, que jehe na sinao ché nal

15 Cottimeja are cain angel mé sacjoi para ngajni, jehe nitettingaria coleco ndache ché
na:

—Chjin na para Belén, ditsjehe na tti conhe jihi, tti joindattjo na Dios.

16 Toin vinttecji na ndoa co nttiha vittjaxin na Marfa co José, co vintteguicon na
xannchinchjan tajijoa xa nga cajon tti jinea coxinttd. 17 Are jehe na vintteguicon na
xannchinchjan, jehe na coequin na cain tti ndacho angel ngain na de ixin jehe chjan mé.
18 Co cainxin chojni que coinhi tti jehe na ndacho na vinttegoan chojni mé admirado.
19 Pero Maria cain cosa jihi coenchjinha ngain ansén, co anto vakaxaon de ixin cain cosa
jihi. 20 Jehe nitettingaria coleco sacjan na tti cointtohe na coe na, co joinchecoanxinhi
na co joinchesayehe na Dios de ixin tti coinhi na de ngain angel co ixin vicon na
xannchinchjan jamé inchin ndacho angel ngain na.

Are Maria co José joinchechienhe na Jesis ngain nihngo icha importante

21 Are vittja Jesus jni nchanho de congjihi, chjé na tti Xohe que dinhi circuncisién co
joincheguinhi na JESUS, jamé inchin coetonha dngel ngain Mar{a icha saho que rroguey4
chjan mé.

22 Co are xette nchanho para Marfa cosoji inchin ttetonha ley que vaye Moisés, jehe
co José sajoicao na xanxichjan mé ngain nihngo icha importante que ji ngain ciudad
de Jerusalén para coequininxin na xan ngain Dios. 23 Jehe na joinchehe na jafnd ixin
ngain ley de Dios jitaxin: “Xanx{ que saho sincheconcjihi nd n¢hi, xan mé para ixin Dios.”
24 Mexinxin Marfa co José vinttecji na ngain nihngo icha importante para joican na ngain
altar inchin ttetonha ley de Dios; nttaohe yé coquin o yé coxentta.

25 Ngain tiempo mé nttiha Jerusalén vehe nd xi que vinhi Simeén. Mé vehe né x{
anto jian de ngain ansén, co jehe vanchesayehe Dios, co vachonhe tti nchanho are Dios
tsjenguijna chojni ngain nacién Israel sacha na ngain chojni romano. Espiritu Santo
vehe ngain Simedn, 26 co Espiritu Santo mé joinchenohe que jehe Simeén senha hasta
que jehe sicon Cristo tsi, tti rrorroanha Dios. 27 Jehe Simedn jihi cjoi ngain nihngo mé
ixin jamé coetonha Espiritu Santo. Co are Maria co José joijicaho na Jesus nttiha para
joinchehe na inchin ttetonha ley de Dios, 28 are mé Simedn cjda xanxichjan Jests nga rd
co joinchecoanxinhi Dios co ndacho:

29 Janché, soixin onchao tanchjanda na senhe na,

ixin janché ovicon janha tti soixin ndachjenji na.

30Janha oviconxin con tti joi para tsjenguijna na janha na,

31 que soixin rroanha ngattoxon con cain chojni.

32Jehe chojni jihi tti joadingasan que sinchengasenhe chojni de icha nacién,
co de ixin jehe tsosayexin chojni Israel, chojnia soixin.

33 José co Marfa, janné Jesus, vinttegoan na admirado de ixin tti ndacho Simeén de ixin
jehe Jesus. 34 Cottimeja Simedn joinchetsenhe fiao Dios que sinchenchaon Jesus conixin
Marfa co José co ndacho ngain Marfa, janné Jesus:

—Tsjexinxin, de ixin xanxichjan jihi Dios sinchecastigd tsje chojni Israel co icha na
Dios rrochjé na ina vida naroaxin de ixin tti sinchehe xan. Co jehe xan nd sefal que
joixin de ngain Dios que anto tsje chojni sitticaonha na jehe xan. 35 Co jamé rrokago
tti Xaxaon cada chojni ngain ansén na. Pero para jaha, cain jihi inchin nd espada que
sattodoho alm4, ixin anto joachjaon rrochonda.

36 Nttiha vehe néd nchi cai que vagayé ncha joajna de ngain Dios, co vinhi n¢ha Ana. Co
mé nchichjehe na tti vinhi Fanuel, de ngain grupoe Aser de chojni Israel. N¢hi mé atto
onachichjan vehe ncha are mé. Co atto Xa chjan nc¢ha are dicottehe ncha, co vecao ncha
xixihi n¢ha jeho yato nano. 37 Co are ngain tiempo mé ovechonda ochenta y cuatro nano
de ndavenhe xixihi nc¢ha. Jehe ncha vagachjexinha ncha de ngaxinhi nihngo mé, ixin de
ttie co de nchanho vanchesayehe ncha Dios; vaguecjafio ncha co vanchecoanxinhi ncha
Dios. 38 Co ngain rato mé conchienhe jehe Ana co después de joanjo gracias ngain Dios de
ixin Jesus, coexinhi ndache cain chojni de ixin Jesus, tti chojni que techonhe tti nchanho
are Dios tsjenguijna chojni Israel para sacha na ngain chojni romano.

Are Maria co José sacjancaho na Jests para Nazaret
39 Are joexin joinchehe na cain tti ttetonha ley de Dios, cjan na ngain Nazaret, rajné
na, ngain regioen Galilea. 4° Co Jesus icha vangui, co icha cosoji, co icha venohe jian, co
Dios anto joinchenchaon.

Are Jestis cjoi ngaxinhi nihngo icha importante
41José co Marfa, janné Jesus, cain nano vacji na ngain ciudad Jerusalén para ixin tti
quiai dinhi pascua. 42 Are Jesus joinchexette tteyd nano, jehe co José, co Marfa, janné,
canio na cjoi naJerusalén inchin costumbré na ngain quiai mé. 43Co are ojoexin quiai mé,
jehe na sacjan na co Jesus ndadiguittohe nttiha Jerusalén, co José co Maria venoeha na.
44Jehe na Xaxaon na que puede Jesus nttiha jof ngayé chojni, co jamé sacjoi na ngoixin

nchanho mé. Pero are ondaconaxin xehe, jehe na cjoé na Jesis ngayé icha ni iché co
niamigoe na, #° co vittjaha na Jesus. Cottimeja sacjan na para Jerusalén ina para cjoé na
Jesus nttiha.

46 Vatto ni nchanho, cottimeja vittja na Jesus taji ngaxinhi nihngo icha importante,
ngayé ximaestroe ley tajittinhi tti tendacho xa co jehe danchiangui ngain xa icha cosa
de Dios. 47 Cain chojni que coinhi tti ndacho jehe vinttegoan na admirado ixin tti nichja
jehejianji, co de cain pregunta que joanchiangui xa ngain, jehe nchao ndacho cain. 48 Are
José co Maria vicon na mé, vinttegoan na admirado, co janné ndacho jan ngain jehe:

—Hijo, ;quedonda jafia joinchehe nganji na janha na? Ndoda conixin janha tettjé ra
jaha co anto Xaon na.

49 Cottimeja Jesus ndacho:

—;Quedonda ttjé ni ra? ;Anoaha ra que janha chonda que sarihi ngain nihngo para

ixin asunto de Ndodana?
50 Pero jehe na coinxinha na tti ndacho Jesds ngain na.

51CottimejaJesus conixin José co Maria sacjan na para Nazaret, co Jests anto vanchehe
sigue vaguitticaon ngain cayoi na. Co Marfa, janné Jesus, cain jihi coenchjinha jan ngain
ansén jan. 52 Co de cain tiempo mé Jesus icha vangui de ngain cuerpoe co de ngain
joarrixaoen, co Dios, conixin cain chojni que chonxin jehe Jests anto joinao na jehe.

3

Are Juan ndache chojni ngagaha jna joajné Dios
(Mt. 3.1-12; Mr. 1.1-8; Jn. 1.19-28)

1Vittjaxon quince nané de jittetonha xiemperador Tiberio César, are mé Poncio Pilato
vehe gobernador ngain Judea, co Herodes vehe gobernador ngain Galilea, co xanché
Herodes que vinhi Felipe vehe gobernador ngain regién que dinhi Iturea co ngain regién
que dinhi Traconite, co Lisanias vehe gobernador ngain regioen Abilinia. 2Co are mé na
tti vinhi Ands co ind tti vinhi Caifas nimé ni vintte xiddna icha importante. Ngain tiempo
mé, de ngagaha jna tti Xonhi chojni te, Dios nichja ngain Juan, xenhe Zacarias, 3 co Juan
vachje cjoi ngain cain lugar de ngandehe rio Jordan para ndache chojni ixin chonda na
que tsentoxinhi na vidé na co siguitte na, para que cainxin tti jlanha que nchehe na Dios
sinchetjafiehe na. 4 Cain jihi conhe inchin diquentaxin profeta Isafas janhi:

Tsinhi na nd tté chojni que tsoyaoxin de ngagaha jna co rrondacho:
“Nchechjian ra nttiha para ixin jehe tti chonda cain joachaxin;

danttjehe ra nd nttiha nao.

> Cain tsaga singattea tsaga,

co cain jna co jnanchjan tsonataonxin;

cain nttiha que jeha nao, tsonao nttiha,

co cain nttiha que jeha nataonxin, tsonataonxin nttiha.

6 Cottimeja cainxin chojni sicon na tti rroanha Dios para tsjenguijna jehe na.”

7 Are chojni vaconchienhe na para que Juan rrojincheguitte na, jehe vandacho ngain
na:
—iJaha ra xenhe conché ra! ;Quensen jointtanoha jaha ra ixin nchao setanha ra tti
castigo anto soji que jitonchian? & Saho nchehe ra jian para que jamé sicon icha chojni
que jan ndoa coentoxinhi ra vidd ra co ndacheha ché ra: “Jan na razé Abraham na;
mexinxin Dios tsjenguijna na”, ixin janha rrondattjo ra que hasta %o jihi Dios nchao
sinchechjian %o chojni de razé Abraham. ° Ojf listo hacha para tsonchinji ntta, co cain
ntta que danjoha jian ttochjoin rrochinji ntta co rroche ntta ngain %ohi.

10 Cottimeja cain chojni mé joanchiangui na ngain Juan co ndacho na:

—Mexinxin, ;quehe chonda na que sinttaha na remé?

11 juan ndacho ngain na:

—Xo chonda ra y6 camisa chonda ra que sanjo ra nd camisa ngain tti chondaha ni n4
camisa. Co Xo chonda ra tti jintte ra, jinttecoho ra tti chojni que chondaha.

12Nttiha vintteconchienhe canxion xicobrador de impuesto cai para que joiguitte xa,
co joanchiangui xa ngain Juan co ndacho xa:

—Maestro, jquehe chonda na que sinttaha na janha na?

13 Co Juan ndacho ngain xa:

—Ncheha ra cobro icha de tti ttetonha ley.

14 Cai canxion xisoldado joanchianguihi xa Juan co ndacho xa:

—Co janha na, ;quehe chonda na que sinttaha na?

Juan ndacho ngain xa:

—Dantsjeha ra tomf chojni afuerza, ni tjanguiha ra cosa que jehe na Xonhi joinchehe
na; jaha ra dintte ra contento conixin tti tomi que jaha ra tedacha ra.

15 Cain chojni mé anto joinao na conohe na ixin quensen Juan ixin Xaxaon na que
puede Juan jehe mé tti Cristo. 16 Pero Juan ndache cainxin na:

—Janha ndoa nttaguittexin chojni conixin jinda, pero toin tsi ind x{ que sinttaguit-
texin ra conixin Espiritu Santo co Espiritu mé tsiaho %4 Xohi para sincheroa alma ra x4
tonhe oro toroaxin ngain Xohi. Co x{ mé chonda xa anto icha tsje joachaxin que janha,
ixin janha ni jiquininxinha na ni tsonxindangd corrié catté xa. 17 Xi mé ojiya xa palé
xa, para tsjendoaxin xa trigo, co para sachjehe trigo paja. Sasicao xa cain trigo ngain
nchiandoha xa, pero cain paja tsjaga xa ngain nd Xohi que Xonhi tiempo danga Xoi.

18 Conixin jihi, co icanxin consejo, vandachexin Juan chojni tti jian joajna. 1° Co
después, Juan joinchesattehe xigobernador Herodes ixin vecao xa jeho nchiconiadé xa
que vinhi Herod{as, mé cjoi ¢hihi Felipe, xiché jehe Herodes, co jehe Juan joinchesattehe
Herodes de ixin icha cosa jianha cai que joinchehe Herodes. 20 Pero Herodes vitticaonha.
Co en lugar de rroguitticaon, joinchehe ina cosa jianha ixin jehe coiaxinhi Juan ngain
carcel.

Are joiguitte Jesus
(Mt. 3.13-17; Mr. 1.9-11)

21 Saho de viaxinhi Juan, ngain na nchanho are Juan jincheguitte anto tsje chojni,
cai Jesus cjoi para que Juan joincheguitte jehe. Co después que joiguitte Jesus, are
jehe joinchecoanxinhi Dios, ngajni xiré 22 co Espiritu Santo xincanji X4 na conttoanajni
ngataha Jesus co vicon na, co coinhi na tté Dios de ngajni que ndacho:

—]Jaha tti Xanhna que janha anto rinaho, co de ixin jaha janha anto chahna.

Cain nindogoelito Xanchjen de Jestis
(Mt. 1.1-17)

23 Jests vechonda inchin treinta nano are jehe coexinhi ndache chojni de ixin Dios.
Cain chojni Xaxaon na ixin jehe cjoi xenhe José. Jehe José mé cjoi chjan de Eli, 2% co
Elf cjoi chjan de Matat, co Matat cjoi chjan de Levi, co Levi cjoi chjan de Melqui, co
Melqui cjoi chjan de Jana, co Jana cjoi chjan de José. 2°José cjoi chjan de Matatfas, co
Matatfas cjoi chjan de Amds, co Amds cjoi chjan de Nahum, co Nahum cjoi chjan de Esli,
co Esli cjoi chjan de Nagai, 26 Nagai cjoi chjan de Maat, co Maat cjoi chjan de Matatfas,
co Matatias cjoi chjan de Semei, co Semei cjoi chjan de José, co José cjoi chjan de Juda.
27Juda cjoi chjan de Joana, co Joana cjoi chjan de Resa, co Resa cjoi chjan de Zorobabel,
co Zorobabel cjoi chjan de Salatiel, co Salatiel cjoi chjan de Neri. 28 Neri cjoi chjan de
Melqui, co Melqui cjoi chjan de Adi, co Adi cjoi chjan de Cosam, co Cosam cjoi chjan de
Elmodam, co Elmodam cjoi chjan de Er. 2°Er cjoi chjan de Josué, co Josué cjoi chjan de
Eliezer, co Eliezer cjoi chjan de Jorim, co Jorim cjoi chjan de Matat. 30 Matat cjoi chjan
de Levi, co Levi cjoi chjan de Simedn, co Simedn cjoi chjan de Jud4, co Juda cjoi chjan de
José, co José cjoi chjan de Jondn, co Jonan cjoi chjan de Eliaquim. 3! Eliaquim cjoi chjan
de Melea, co Melea cjoi chjan de Mainan, co Mainan cjoi chjan de Matata, co Matata cjoi
chjan de Natén. 32 Natan cjoi chjan de David, co David cjoi chjan de Isai, co Isaf cjoi chjan
de Obed, co Obed cjoi chjan de Booz, co Booz cjoi chjan de Salmén, co Salmén cjoi chjan
de Naasén. 33 Naasén cjoi chjan de Aminadab, co Aminadab cjoi chjan de Aram, co Aram

cjoi chjan de Esrom, co Esrom cjoi chjan de Fares, co Fares cjoi chjan de Juda. 34Juda cjoi
chjan de Jacob, co Jacob cjoi chjan de Isaac, co Isaac cjoi chjan de Abraham, co Abraham
cjoi chjan de Taré, co Taré cjoi chjan de Nacor. 35 Nacor cjoi chjan de Serug, co Serug cjoi
chjan de Ragau, co Ragau cjoi chjan de Peleg, co Peleg cjoi chjan de Heber, co Heber cjoi
chjan de Sala. 3¢ Sala cjoi chjan de Cainén, co Cainan cjoi chjan de Arfaxad, co Arfaxad
cjoi chjan de Sem, co Sem cjoi chjan de Noé, co Noé cjoi chjan de Lamec. 37 Lamec cjoi
chjan de Matusalén, co Matusalén cjoi chjan de Enoc, co Enoc cjoi chjan de Jared, co Jared
cjoi chjan de Mahalaleel, co Mahalaleel cjoi chjan de Cainén. 38 Cainén cjoi chjan de Ends,
co Ends cjoi chjan de Set, co Set cjoi chjan de Adén, co Adan cjoi chjan de Dios.

4

Are inchinji joinao rrojincheyehe Jestis
(Mt. 4.1-11; Mr. 1.12-13)

1 Espiritu Santo vittohe ngain Jesus, co joinchegayé Jests anto tsje joachaxin. Are
jehe cjanxin de rio Jordan Espiritu mé joicao Jesus para ngagaha jna tti Xonhi chojni te.
2 Nttiha vehe Jesus cuarenta nchanho, co inchinji joaquehe prueba ngain Jesus. Jesus
xonhi joine de cainxin nchanho mé, co después Jests venhe jintta. 3 Cottimeja inchinji
ndacho ngain Jesus:

—Si ndoa jaha Xenhe Dios, ttetonha que %o tehe rrocjan %o niottja.

4Jesus ndacho:

—Ngain tti jitaxin Palabré Dios ndacho: “Chojni techonxin jeoha de tti jine na sino
que cai de cain palabra que Dios ndacho.”

5 Cottimeja inchinji sajoicao Jesds ngataha nd jna anto noi. Co de nttiha anto daca
cjoagoexin inchinji Jesus cainxin nacién que ji ngoixin mundo. ¢ Co inchinji ndacho
ngain Jesus:

—Janha rrochjaha jaha cainxin joachaxin de tsetonhe cain nacién y4, co cainxin cosa
¢hjoin que ji ngain nacién yd. Ixin janha vaya cainxin ya, co janha rrochjaha cain ya
tti chojni que janha rinaho rrochjaha. 7 Si jaha sarittoxin nttajochjiha co sinchesayana
janha, cain y4 cosd jaha.

8 Pero Jesus ndacho ngain inchinji:

—Sattjixin de nganji na janha, Satanas, ixin ndacho ngain tti jitaxin Palabré Dios:
“Nchesayehe jeho Dios tti chonda joachaxin para ixin jaha co jeho jehe tti ditticaon jaha.”

9 Cottimeja jehe inchinji sajoicao Jests para ngain ciudad de Jerusalén co nttiha
inchinji joinchecani Jesus para ngataha techoe nihngo icha importante. Co ndacho ngain
Jesus:

—Si ndoa jaha Xenhe Dios, daritsingaxin de nttihi hasta tti nontte; 10 ixin ngain tti
jitaxin Palabré Dios ndacho:

Dios tsetonhe angel de jehe para senda jaha.
11 Cain angel mé rrocaha conixin r4,
para que Xonhi tti tsonihi rottea de ixin %o.

12 Jestis ndacho ngain inchinji:

—Cai ndacho ngain tti jitaxin Palabré Dios: “Daqueha prueba ngain Dios tti chonda
joachaxin para ixin jaha.”

; 13 Co jana are inchinji choha joincheyehe Jesus, jehe sacjoixin de ngain Jests para na
iempo.

Jestis coexinxin xé ngain Galilea
(Mt. 4.12-17; Mr. 1.14-15)
14Jesus cjan para Galilea conixin anto tsje joachaxin Espiritu Santo, co cainxin chojni
de ngain regién mé vanichja na de ixin tti jian que vanchehe Jesus. 15 Jehe vanchecoenhe
chojni de ixin Dios ngain cain nihngo de cain lugar nttiha, co cainxin chojni nttiha
joinchesayehe na Jesus.

Jestis ngain Nazaret
(Mt. 13.53-58; Mr. 6.1-6)

16 Cottimeja, Jesus cjoi para Nazaret, tti rajna vanguixin jehe. Ngain nchanho que
nchejogaha ni, Jesus cjoi ngaxinhi nihngo nttiha inchin costumbré jehe, co nttiha
vingattjen para tsjehe tti X6n que jitaxin Palabré Dios. 17 Jehe na chjé na Jesus tti libro
que dicjin profeta Isafas, co are jehe conxiré libro mé vittja tti jitaxin janhi:

18 Espiritu Santo de Dios ji nganji na janha,

ixin Dios chj.aéna ¥a de ndachjan tti jian joajna ngain chojni que inchin ondadiguenhe
espiritue;

Dios rroanha na janha para sinttaxingama tti chojni que tedetan tangui ngain ansén,

co para rrochjaha libertad tti chojni que teaxinhi,

co para rrochjaha jmacon tti chojni que diconha;

co para de ixin janha tti chojni que detan tangui ngain icha chojni isetanha na tangui
mé;

19 co para que rrondattjan chojni que ojoi tiempo que Dios tsjenguijna na.

20 Cottimeja Jesus coejé libro mé, co joanjo libro ngain tti vacjenguijna chojni ngain
servicio, co jehe tavehe. Co ixin cainxin chojni nttiha anto Xoan na de ixin Jesus, 2! jehe
coexinhi nichja co ndacho:

—]Jai mismo joiconhe ngattoxon con ra tti jitaxin jihi.

22 Cain chojni nttiha nichja na jian de ixin Jesus, co vinttegoan na admirado de ixin tti
palabra ¢hjoin que ndacho Jests ngain na. Co jeho na joanchianguihi ché na co ndacho
na:

—;Ajeha jihi tti xitsihi José?

23 Jests ndacho ngain na:

—Seguro que jaha ra rrondachjenji ni ra janhi: “Jaha que danjo %oan, tokoanha jaho”;
co rrondachjenji ni ra cai: “Tti coian na joinchehe jaha ngain rajna Capernaum, nchehe
nttihi ngain rajna cai para sicon na janha na.”

24 Cottimeja joinchehe sigue nichja, co ndacho:

—Rrondattjo ra ndoa que ni na profeta sitticaonha chojni de ngain rajné. 25 Janha
rrindattjo ra seguro que vintte tsje nc¢higanha ngain nacioen Israel ngain tiempoe
profeta Elias, are joiha ¢hin ni nano co rioho co anto vehe jintta ngoixin nacién. 26 Pero
Dios rroanha Elfas para joicjenguijna ni nd nchiganha que vintte Israel, sino que jehe cjoi
para joicjenguijna na nchiganha que vehe ngain Sarepta, chiaon ciudad de Sidén. 27 Cai
vintte ngain Israel tsje chojni que vintteninxin chin lepra ngain tiempoe profeta Eliseo.
Pero Eliseo joinchexingameha ni né de jehe na, sino que jehe joinchexingamehe Naamén
de ngain nonttehe Siria.

28 Cain nite ngaxinhi nihngo nttiha are vinttequinhi na cain cosa y4, anto vinttegofiao
na. 29 Vingattjen na co vantsjexin na Jesus de nttiha, co joicao na hasta tti con jna nttiha,
ngain tti jna diconchjian ciudad mé, para rrocjaxin na Jesds desde nttiha. 30 Pero are
orrocja na Jesus, jehe jion vatto ngayehe na co sacjoi.

Nd xi que vechonda espiritu jianha
(Mr. 1.21-28)

31 Cottimeja Jesds cjan para Capernaum, ngain nonttehe Galilea co nttiha cada
nchanho que nchejogaha ni, jehe vacji ngain nihngo nttiha para vandache chojni de ixin
Dios. 32 Chojni nttiha vaguinttegoan na admirado de ixin tti vandacho Jesus ixin vanichja
conixin palabra de joachaxin.

33Nd nchanho ngain nihngo nttiha dicji na xi que vechonda xa espiritu jianha ngaxinhi
cuerpoe xa, co espiritu mé coyao co ndacho:

34 —Sattjixin de nganji na jaha Jesds de Nazaret. ;Ajoihi jaha para santsjena ra

joachaxin que chonda na? Janha chonxin jaha co nona que jaha tti icha jian de ngain
Dios.
35 Jesus ndacho ngain espiritu jianha mé:

—iTencoa, co sattjixin de ngain x{ y4!

Cottimeja jehe espiritu jianha joanca tti x{ mé ngataha nontte ngattoxon con jehe na,
co vachjexin de ngaxinhi cuerpoe xi mé, co Xonhi tti conihi cuerpoe xa. 3¢ Cainxin chojni
que vicon nttiha Xaon na, co vinttendache ché na:

—;Quehe chonda palabré x{ jihi? Ixin ttetonha xa conixin anto joachaxin ngain
espiritu jianha que jehe satsji co espiritu mé jamé sattji.

37 Co cain rajna de ngoixin region mé conohe chojni tti jian que vanchehe Jesus.

Jesus joinchexingamehe jannché Simén Pedro
(Mt. 8.14-15; Mr. 1.29-31)

38 Cottimeja Jesus vachjexin de nihngo nttiha co sacjoi para nchiandoha Simén Pedro.
Are mé jannché Pedro jinihi jan ixin nd soa anto soji, mexinxin joinchetsenhe na
flao Jesus para joinchexingamehe nanita mé. 39 Jesus joisé para ngain nanita mé, co
nichjayé soa mé, co ngain rato mé ndavachje soa mé, co nanita mé jaicoa vingattjen
co joincheatendehe na.

Jesus joinchexingamehe tsje ninihi
(Mt. 8.16-17; Mr. 1.32-34)

40 Are viataon nchanho mé, cain chojni que vinttechonda ninihi que vintteninxin de
tsje chin, joiaho na cain chojni mé para ngain Jesus; co jehe coin rd ngataha cada na, co
jamé Jesus joinchexingamehe cain na. 4! Tsje de jehe ninihi mé vinttechonda na espiritu
jianha co are vachjexin espiritu mé de ngaxinhi cuerpoe na, coyao co ndacho:

—Jaha tti Xenhe Dios.

Pero Jesus joinchesattehe espiritu jianha mé co Jesus coanchjandaha espiritu mé para
nichja espiritu icha ixin vinttenohe que Jesus jehe tti Cristo.

Jestis nichjé chojni ngain Galilea de ixin Dios
(Mr. 1.35-39)

42 Are ovingasan ngain nchanho in4, Jesus vachjexin de ngain ciudad co sacjoi ngain
na lugar tti xonhi chojni te. Pero chojni cjoé na Jesus hasta que vittja na tti ji, co
joinchetsenhe na fiao Jesus ixin tarroguehe nttiha Capernaum ngain na. 43 Pero jehe
ndacho ngain na:

—Janha chonda que sindattjan chojni ngain icanxin lugar ixin ojof tiempo are Dios
tsetonha ngain ansén na ixin para mé rroanxin na Dios janha.

44 Co jafid vacji Jesus ngain cain nihngo ngoixin regioen Galilea para vandache chojni
de ixin Dios.

5

Are Jestis joinchehe milagro para que jehe na tse na copescado
(Mt. 4.18-22; Mr. 1.16-20)

1 N4 nttiha, Jesus taji ngandehe lago que dinhi Genesaret, co nttiha Xatte anto tsje
chojni que hasta conttedoguehe Jesus ixin cain na joinao na coinhi na joajné Dios. 2 Co
Jesus vicon nttiha tate y6 barco ngandehe jinda que Xonhi chojni teringa rato mé ixin
x{ que tse copescado ovania xa de barco mé co tatettjén xa nonchaha. 3 Cottimeja Jesus
joixinhi né de tti yé barco mé, co barco mé barcoe Simén Pedro, co Jests ndacho ngain
Pedro que sinchengaxinton barco de ngandehe nda. Cottimeja nttiha tavetaha Jesus
ngataha barco co de nttiha ndachexin Jesus cain chojni que te ngandehe jinda de ixin
Dios. 4 Are joexin nichja Jesus, jehe ndacho ngain Simén Pedro:

—Ttjiho barco ngain jinda tti icha nihnga, co nttiha dancahngui ra noncha ra para
rrotse ra copescado.

5Pedro ndacho ngain Jesus:

—DMaestro, ngoixin ttie jointtaha na %a co Xonhi copescado tse na; pero jaxon soixin
rrittetonna, mexinxin janha sigancahngui nonchaha iné ngain jinda.

6 Are jamé joinchehe na, ndoa anto tsje copescado tse na que hasta ocoexinhi ¢hintaon
nonchaha. 7 Cottimeja joinchehe na sefia xicompafieroe na que teringa ngain barco
jngo para que joinchechienhe na barco mé para cjoenguijna ché na. Co cayoi barco
joinchecaon na de copescado que hasta joinao sarroxincajingui barco jinda. 8 Are vicon
Simén Pedro jihi, jehe vettoxin nttajochjihi ngain Jests co ndacho:

—Nttatsanha fiao sattjixin soixin de nganji na janha ixin janha anto tsje cosa jianha
jointtaha.

9 Simén Pedro ndacho jafid ixin jehe anto %Xaon conixin cain chojni que te ngain, ixin
anto tsje copescado tse na. 10 Cai Jacobo co Juan, cayoi xenhe Zebedeo, tti xicompafieroe
Pedro, anto vintteXaon xa cai. Pero Jesus ndacho ngain Pedro:

—Xaonha jaha ixin jai pa ndaha en lugar de copescado, jaha satse chojni para ixin

Dios.
11 Cottimeja are joinchechienhe na barco ngandehe ndachaon, vinttegania na co

nttiha cointtohe na cainxin cosé na co savinttecji na conixin Jesus.

Jesus joinchexingamehe nd tti vechonda lepra
(Mt. 8.1-4; Mr. 1.40-45)

12 Are Jesus vehe ngain nd rajna nttiha, conchienhe né xi ngain Jests. Xi mé vechonda
xa chin lepra. Co are vicon xa Jesus, jehe xa vettoxin nttajochjihi xa co visé xa hasta tti
ngataha nontte co joinchetsenhe xa fiao Jests co ndacho xa:

—Si soixin rinao, nchao sinchexingamana de chin que rrichonda.

13 Cottimeja Jesus catte x{ mé co ndacho ngain xa:

—]Jan rinaho; xingamaha.

Co ngain rato mé ndavitjan tti chin lepra que vechonda xi{ mé. 14 Cottimeja Jests
coetonhe xi mé que Xonhi chojni rrondache xa. Jesus ndacho ngain xi mé:

—]Jeho ttji ngain xiddna para que jehe xa sicon xa que jaha iXonhi chin chonda co danjo
cosa ngain Dios inchin ttetonha ley que vayé Moisés para que cainxin chojni tsonohe na
ixin jaha iXonhi chin chonda.

15 Pero nchanho co nchanho icha tsje chojni vaconohe de ixin tti jian que vanchehe
Jesus. Co anto tsje chojni vaXatte ngain para vaquinhi na de ixin Dios, co para que Jesus
vanchexingamehe na de quexeho chin que vinttechonda na. 16 Pero Jesus tsje nttiha
vagachjenda savacji ngain lugar tti Xonhi chojni te, co nttiha jehe vanchecoanxinhi Dios.

Jesus joinchexingamehe nd tti ¢hoha vacji
(Mt. 9.1-8; Mr. 2.1-12)

17 N4 nchanho Jesus tajindache tsje chojni de ixin Dios, co no nttiha tate canxion
xifariseo co canxion ximaestroe ley que vinttequixin de cainxin rajna de ngain regioen
Galilea co de ngain regioen Judea co de ngain ciudad de Jerusalén. Co are mé Jesus
cjoago que joachaxin Dios ji ngain jehe ixin joinchexingamehe tsje chojni nihi. 18 Are mé,
vinttequi canxion x{ que vinttequiaoxin xa camilla na tti ¢hoha vacji, co joinao chojni mé
rroXanxinhi na jehe tti nihi mé ngaxinhi nchia tti ji Jests co rroquin na nttiha ngattoxon
con Jesus. 19 Pero ¢hoha vixinhi na ixin anto tsje chojni te ngandangui nchia mé.
Cottimeja coani na ngataha techoe nchia co vinttjian na canxion teja, para que nttiha
joinchexincanjinxin na tti nihi conixin camilla ngayehe chojni para vehe ngattoxon con
Jesus. 20 Are Jesus vicon que cain xi mé chonda xa seguro que Jesus sinchexingamehe
jehe tti nihi mé, Jests ndacho ngain tti nihi:

—Cain tti jianha que jaha joinchehe, janha ojointtatjafiaha.

21 Cottimeja cain ximaestroe ley que te nttiha, co xifariseo vintteXaxaon xa:
“;Quensen x{ jihi, que nchaoha jinichja xa para ixin Dios? Xonhi chojni nchao
sinchetjafehe ind chojni tti jianha que nchehe na, jeho Dios tti nchao sinchehe mé.”

22 Pero Jesus ovenohe tti teXaxaon xa co ndacho ngain xa:

—;Quedonda Xaxaon ra jafia? 23 jQuexehe tti icha tanguiha rrondattjan na tti nihi:
“Tti jianha que jaha joinchehe janha ojointtatjafiaha”, o rrondattjan: “Dingattjen co

sattji”? 2% Nchao ji remé, janha tsjagoha jaha ra que janha, tti X{ que joixin de ngajni,
chonda joachaxin nttihi ngataha nontte para nttatjafia chojni tti jianha que nchehe na.

Cottimeja Jesus cjan ngain tti nihi mé co ndacho:

—]Janha rrindattjo jaha que dingattjen, co tsinhi camilla co sattji para nchiandoi.

25 Ngain rato mé jehe tti choha vacji mé vingattjen ngattoxon con cain chojni nttiha,
co tsin camillé tti vetsingataha co sacjoi para nchiandoha. Co ngoixin sacjoi jehe
joinchecoanxinhi Dios. 2¢ Cain chojni que te nttiha vinttegoan na admirado co cain na
joinchecoanxinhi na Dios cai, co hasta texaon na ndacho na:

—]Jai gocon na cosa ¢hjoin que ni nd nchanho goconha na jihi.

Jesus nichjé Levi
(Mt. 9.9-13; Mr. 2.13-17)

27 Después de cain jihi Jesus vachjexin de nttiha, co jehe vicon na xicobrador de
impuesto que vinhi Levi. Jehe xi mé tajf xa ngain mesa tti xengaxin hna impuesto, co
Jestis ndacho ngain x{ mé:

—Xacoi chjin na.

28 Cottimeja jehe Levi, ngain rato mé vingattjen co nttiha cointtohe cain, co sarroé
Jesus.

29 Después Levi coin na fiesta jie ngain nchiandoha para ixin Jesus, co nttiha joinecaho
na tsje xicobrador de impuesto ngain nacoa mesa co icha chojni cai. 3°Pero tsje xifariseo
co ximaestroe ley coexinhi xa nichja xa feo ngain tti chojni que vacao Jests, ndacho xa
ngain na:

—;Quedonda jinttecoho ra co dicoho ra xicobrador de impuesto co icha chojni que
nchehe jianha?

31Jests ndacho ngain xa:

—Chojni que niha, chojni mé rrogondeha xinchekoan, jeho tti chojni nihi, mé tti
rrogondehe xincheXoan. 3% Janha joiha para joinichja tti chojni que tenchehe jian, sino
que chojni que tenchehe jianha para que jehe na tsentoxinhi na vidé na para isincheha
na cosa jianha.

Are joanchianguihi na Jesus ixin quedonda chojni jehe dinttecjarioha na
(Mt. 9.14-17; Mr. 2.18-22)

33 Cottimeja jehe xa joanchianguihi xa Jesus co ndacho xa:

—;Quedonda chojni que Xicao Juan co chojni xifariseo anto dinttecjafio na co anto
nchecoanxinhi na Dios, pero chojni que ¢hjiho jaha cainxin nchanho jine na co dihi na?

34Jesus ndacho ngain xa:

—Apoco jaha ra nchao sinchecjafio ra tti chojni que rrondache ra siji ngain na
vandango tti tottehe na are xinovio Xa ji xa ngain na? 35 Pero tsi rato que chojni sasicao
na xinovio, cottimeja jehe na sinttecjafo na.

36 Cai ndacho Jesus ejemplo jihi ngain xa:

—Xonhi chojni ttinchje rioho lontto naroa para tteyehe lontto nttaxichjan. Si nd
chojni sinchehe jamé, jehe ndasinchetjan lontto naroa; co deporsin rioho lontto naroa
¢hjoinha dicon ni ngain lontto nttaxichjan. 37 Cai ¢hoha siquia na Xan que jidatsoxinhi
ngd roanXan nttaxi, ixin si jamé tsonhe, tti Xan que jidatsoxinhi tsonchintaon Xan
roanxan, co Xan co roanxan cayoixin ndasitjan. 3 Mexinxin Xan que jidatsoxinhi chonda
que siquia Xan ngd roankan naroaxin, co jamé cayoi cosa xonhi tsonhe. 3% Co %onhi
chojni que dihi Xantsja, cottimeja sinchexoxinhi sihi Xan que dica tsjen, ixin ndacho na:
“Xantsja, Xan mé tti icha jian.” Jafa tti costumbre que jaha ra chonda ra jiha de acuerdo
ngain tti janha rrindattjo ra.

6

Chojni que vacao Jests con¢hinji na trigo ngain nchanho que nchejogaha ni
(Mt. 12.1-8; Mr. 2.23-28)



SAN LUCAS 6:1 103 SAN LUCAS 6:18

1N4 nchanho que nchejogaha ni, Jesus co tti chojni que vacao vatto na canxion jngui
que diguinga trigo, co chojni que vacao Jests conchinji na canxion ninchjan de trigo,
co nga ra na joincheroaxin na trigo co joine na noanchjan. 2 Co canxion xifariseo
joanchiangui xa ngain na co ndacho xa:

—;Quedonda jaha ra nchehe ra na Xa que jiquininxinha sinchehe ni ngain tti nchanho
que nchejogaha ni?

3 Cottimeja Jesus ndacho ngain xa:

—;Adiconha jaha ra tti jitaxin ngain Palabré Dios de ixin quexén joinchehe David, jehe
conixin cain xicompafieroe ngain nd nchanho are anto vintteguenhe na jintta? 4 David
conixin cain xicompafieroe joixinhi na nihngo icha importante co David co4 tti niottja
que joixin ngataha alté Dios co joine nio, co joanjo nio ngain cain xicomparieroe que
joicao. Co niottja mé jeho xidana jiquininxin vane xa nio.

5 Cai ndacho Jesus ngain xa:

—]Janha, tti X{ que joixin de ngajni, chonda joachaxin cai para tti nchanho que
nchejogaha ni.

Tti x{ que ndadixemadoho nd rd
(Mt. 12.9-14; Mr. 3.1-6)

¢Ind nchanho que nchejogaha ni, Jesus joixinhi ind nihngo co coexinhi joinchecoenhe
chojni de ixin Dios. Co nttiha taji nd x{ que ndadixemadoho na ra xa, ra jian. 7 Co
ximaestroe ley, co xifariseo tatetsayehe xa Jesus para sicon xa asinchexingamehe xi mé
ngain nchanho que nchejogaha ni, para jamé rrochonda xa quehe rrocjanguixin xa Jesus.
8 Pero Jesus ovenohe quehe teXaxaon ximaestroe ley co xifariseo, co jehe ndache tti x{
que ndadixemadoho nd ra:

—Dingattjen co darihi ngosine.

Tti x{ vingattjen co cjoi vengattjen ngosine. 2 Cottimeja Jestis ndacho ngain ximaestroe
ley co xifariseo:

—]Janha sanchianguiha ra nd cosa: ;Quehe jiquininxin sinchehe ni ngain nchanho que
nchejogaha ni; asinchehe ni jian, o asinchehe ni tti jianha? ;Atsanchjandaha ni chojni
ndasenhe, o ani nasoenxon ni?

10 Cottimeja Jesus tsjehe ngain nite ngandanji jehe, co ndacho ngain tti xi mé:

—Ttinxe ra.

Co tti x{ coinxe rd, co ngain rato mé iXonhi chin vechonda ra tti x{ mé; ondaxingamehe.
11 Pero xicanxin anto vinttegofiao xa co coexinhi xa joanchianguihi ché xa ixin quehe
sinchehe xa ngain Jesus.

Jests coinchiehe tti tteyd chojni que vacao
(Mt. 10.1-4; Mr. 3.13-19)

12 Na nchanho ngain tiempo mé Jesus sacjoi ngagaha na jna para joinchecoanxinhi
Dios, co ngoixin ttie mé Jesus joinchecoanxinhi Dios. 13 Are vingasan, jehe vayé cain
chojni que vacao, co coinchiehe tteyd de jehe na, tti ni jehe joincheguinhi representanté
jehe. 14 Co nombré na cada na janhi: “Simdn, tti jehe Jesus joincheguinhi Pedro; Andrés
xancho Simédn; Jacobo co Juan, Felipe co Bartolomé, 15> Mateo co Tomds, Jacobo, tti xenhe
Alfeo; Simén jehe nd de tti partidoe chojni politico que vaquetocaho chojni romano;
16 Judas tti xanchd Jacobo; co Judas Iscariot tti joindacho para tse na Jesus.

Are Jests cjoagoe tsje chojni de ixin Dios
(Mt. 4.23-25)

17 Jesuis xincanjinxin de ngagaha jna conixin tti tteyé chojni co tavintte na ngataon na
jngui, jehe conixin chojni. Co Xatte anto tsje chojni de ngoi regién de Judea co de ciudad
de Jerusalén co de ngoixin ngandehe ndachaon ngain regioen ciudad de Tiro co Sidén.
Cain chojni mé conchienhe na para joiquinhi na tti nichja Jests de ixin Dios co para
joixingamehe na de ixin quexeho chin que techonda na. 18 Tti nivinttechonda espiritu

jianha ngaxinhi cuerpoe, cai xingamehe na. 1° Cain chojni joinao na catte na Jesus, ixin
jehe vanchexingamehe cain chojni conixin joachaxin Dios que jehe chonda.

Quensen tti chjoin sehe ngain vidé co quensen tangui tsonhe
(Mt. 5.1-12)

20 Cottimeja Jesus tsjehe tti chojni que vacao co ndacho ngain na:

—Anto ¢hjoin para ixin jaha ra Xo noa ra ixin jiquininxin ra ngajni tti ttetonha Dios.

21’ Anto c¢hjoin para ixin jaha ra Xo denhe ra jintta jai, ixin después jaha ra tsojaha ra.

"Anto ¢hjoin para ixin jaha ra %o tsjanga ra jai, ixin después jaha ra tsjano ra.

22’ Anto ¢hjoin para ixin jaha ra are chojni tsofiao nganji ra co are sengui ra na, co are
rronichja na feo nganji ra, co are rronichja na jianha de ixin jaha ra ixin jaha ra chojnina
janha, tti X{ que joixin de ngajni. 23 Are tsonha ra jamé jaha ra chaha ra co anto ¢hjoin
tonoha ra, ixin ngajni rrochonda ra né cosa anto jian, ixin cain chojni que sinchehe jamé
nganji ra, jamé joinchehe nigoelitoe na Xanchjen ngain cain profeta que jof are saho.

24’Pero anto tangui tsonha jaha ra %o chonda ra tsje, ixin jaha ra ochaha ra nttihi
ngataha nontte.

25’ Anto tangui tsonha jaha ra %o jai chonda ra tsje para sintte ra, ixin después jaha ra
senhe ra jintta.

'Anto tangui tsonha jaha ra Xo tjano ra jai, ixin después jaha ra rrotsjanga ra de
joachjaon.

26’ Anto tangui tsonha jaha ra are cain chojni rronichja na jian de ixin jaha ra ixin jafid
cain nigoelitoe na Xanchjen vanchesayehe na tti chojni que jeha ndoa profeté Dios.

Jestis ndacho chonda que sinao ni chojni que ningaconhe ni
(Mt. 5.38-48; 7.12)

27’Nganji ra Xo tettinna ra janha rrondattjo ra: Rinao ra tti chojni que ningaconha ra,
nchehe ra jian ngain tti chojni que tofiao nganji ra, 28 nchetsenhe ra fiao Dios ixin jehe
sinchenchaon tti chojni que nichja jianha de ixin jaha ra, co nchetsenhe ra fiao Dios para
ixin tti chojni que nichja feo nganji ra. 29 Si ¢honja chojni rroxanguiha nd manazo nga
con, dittoaxin que rroXanguiha ind manazo. Si ¢honja tti santsjaha chamarrd, danjo cai
hasta camisd. 3° Co quexeho chojni que sanchiaha na cosa jaha chjehe; co are santsjaha
na cosd, idanchieha na cosa mé ind. 3! Nchehe ra ngain chojni inchin jaha ra rinao ra
sinchehe jehe na nganji ra.

3275 jaha ra rinao ra jeho tti chojni que rinao jaha ra, ;quehe jian tenchehe ra? Ixin
hasta tti chojni que nchehe jianha, jehe na nchehe na jafia cai. 33 Co si jeho nchehe ra
jian ngain tti chojni que nchehe jian nganji ra, cai jquehe jian tenchehe ra? Ixin cai tti
chojni que nchehe jianha nchehe na jamé cai. 34 O si nchecjen ra tomi jeho tti chojni
que nchao tsjengaha ra hna, cai jeha jian tenchehe ra, ixin hasta tti chojni que nchehe
jianha nchecjen tomi ngain icha chojni que nchehe jianha, ixin chonda na seguro que
tsjenguehe ché na hna. 35Jaha ra chonda ra que rinao ra chojni que ningaconha ra, co
chonda ra que sinchehe ra jian ngain na, co nchecjen ra na cosa ra, co Xaxaonha ra ixin
sachara ¢honja cosa. Co jamé ngajni nttiha rroxengaxin ra hna icha jian, co jaha ra sintte
ra xenhe Dios que ttjen ngajni, ixin Dios jehe cai danjo cain cosa ngain tti chojni jianha
co tti ni Xonhi tiempo chjé gracias. 3¢ Ttiaconoehe ra icha chojni, jafid inchin Ndoda na
que ttjen ngajni ttiaconoehe Ndo cain chojni.

Ncheha ra juzgado ind chojni
(Mt. 7.1-5)
37’Ncheha ra juzgado ina chojni, para que Dios sincheha juzgado nganji ra. Ncheha

ra condenado ina chojni para que Dios sinttaha ra condenado jaha ra. Nchetjafiehe ra
cain chojni, para que jamé Dios sinttatjafiaha jaha ra cai. 38 Chjehe ra tti chojni que
rrogondehe, co Dios rrochja ra tti rrogondaha ra. Dios rrochja ra ngain bolsa ra nd
medida jian, que tsonttedo jian, tsontsjenga ra jian co rrocaon jian. Ixin inchin medida
que jaha ra dattechoaxin ra, Dios jamé sattechoha ra cai.

39 Jesus ndacho ejemplo jihi ngain na:

—;Apoco nd tti chejo nchao sicao noxon nttiha ind tti chejo? Seguro que cayoixin
chojni mé sinttjian ngain nd ttoe. 49 Ni nd tti jitangui jeha icha nohe que ximaestroe,
masqui are tsjexin tsangui jehe sehe inchin ximaestroe.

417;Quedonda ttjiho cuidado de ixin tti anto nchin caxineno que jingangui jmacon ind
chojni co ttjioha cuidado de ixin tti nttd jie que jingangui jmacon jaha? 42 Si jaha diconha
tti nttd jie que jingangui jmacon, jquedonda ndacho ngain ina chojni ixin jehe sittoexin
para que jaha santsjenguihi caxineno nchin que jingangui jmacon jehe? {Jaha na chojni
jianha que ncheyaxon! Saho dantsjengui tti ntt4 jie que jingangui jmacon para que jamé
nchao sicon jian para santsjengui caxineno nchin que jingangui jmacon ina chojni.

Nttattochjoin datsoan ni ntta de ixin ttochjoin ntta
(Mt. 7.17-20; 12.33-35)

43 "Xonhi nttattochjoin jian que sinchechjian ntta ttochjoin que %onhi %é, ni ntta-
tochjoin que %onhi %é sinchechjian ntta ttochjoin jian. 44 Nand nttattochjoin datsoan
ni ntta de ixin ttochjoin que nchechjian ntta. Nttanchaha nchechjianha ntta higo, ni
canchaha nchechjianha ca uva. 45 Tti chojni jian, jehe nichja cosa jian ixin tti jian ji
ngain ansén; co tti chojni jianha, jehe nichja cosa jianha ixin tti jianha j{ ngain ansén.
Mexinxin cain tti ji ngain ansén chojni, mé tti nichja rroha.

Tti nchia que jingattjen ngataha ttjao co tti nchia que jingattjen ngataha jinchexonda
(Mt. 7.24-27)
46’Jaha ra, jquedonda ndacho ra ixin janha ttetonha nganji ra co ncheha ra tti janha

ndattjo ra? 47 Tti chojni que tsi nganji janha, co jehe na tsinhi na tti rrondattjan na co
sitticaon na, 48 chojni mé inchin na x{ que ngue anto nihnga para que cjoenga xa basé
nchiandoha xa ngataha nd ttjao. Are coyé jinda ngain rio, soji vinqué nda nchia mé, pero
¢hoha coingui nchia mé ixin soji jixenga nchia ngataha ttjao. 49 Pero tti chojni que ttinhi
tti janha ndachjan co ditticaonha na na, chojni mé inchin tti joinchechjian nchiandoha
ngatacoa jinchekXonda ni cjoavaha ttjarioho. Co are coyé jinda ngain rio, soji vinqué nda
nchia mé, co ndacjamangui nchia. Jamé ndaxantte ngoixin nchia mé.

7

Jests joinchexingamehe nd xinchehe Xé nd xicapitdn romano
(Mt. 8.5-13)

1 Are Jesus joexin ndache chojni cain jihi, jehe sacjan para rajna Capernaum. 2 Nttiha
vehe na xicapitdn romano vechonda xa na tti nchehe ¥é xa que jehe xa anto vajinao
xa, co jehe tti nchehe Xa mé ondajidenhe. 3 Are xicapitdn mé coinhi xa de ixin Jesus,
jehe xa rroanha xa canxion nijudio que vinttechonda joachaxin ngain ningoe na para
joinchetsenhe na fiao Jesus para que jehe rrocji rrojinchexingamehe tti nchehe %é xa
mé. 4 Cain nimé conchienhe na ngain Jesus co coexinhi na anto joinchetsenhe na fiao co
vinttendacho na ngain:

—Xicapitan jihi jiquininxin que soixin tsjenguijna xa, 5 ixin jehe xa anto rinao na xa
jén na %o judio na, co jehe xa mismo cjoenga xa hna para conchjian na ningona na.

¢ Cottimeja joicao na Jesus. Pero are ochian joiji na ngain nchiandoha xicapitdn mé,
jehe xa coetonhe xa canxion xiamigoe xa para joindacho xa ngain Jesus:

—Idoanha molestado soixin, ixin xicapitdn ndacho xa que jehe xa jiquininxinha xa
para soixin sixinhi nchiandoha xa. 7 Mexinxin jehe xa ni joiha xa para joichoanxin
xa ngatja nttiha. Jehe xa rinao xa que jeho ttetonha soixin para tti nchehe %é xa
orroxingamehe. 8 Jehe xa nohe xa jamé ixin jehe xa mismo chonda que ditticaon xa
ngain tti icha ttetonha de jehe xa, cai jehe xa chonda xa joachaxin de ttetonha xa ngain
cain xisoldadoe xa. Are jehe xa ttetonhe xa na de jehe xisoldado que tsji xa quexeho
parte, jehe xa ttji xa. Co are jehe xa ttetonha xa que tsf xa, jehe xa tti xa. Co are ttetonhe
xinchehe %é xa que sinchehe xa quexeho %a jehe xa nchehe xa %a.

9 Are Jesus coinhi jihi, jehe goan admirado de ixin jehe xa co ngaria tsjehe ngain chojni
que terroé, co ndacho ngain na:

—Ndoa, ni de ngacjan cainxin chojni judio viconha janha né chojni que anto ditticaon
inchin xicapitan jihi.

10 Are cain xiamigoe xicapitdn mé cjan xa nchia, vintteguicon xa jehe tti nchehe %a
mé odixingamehe; iXonhi chin jichonda.

Jesus joinchexechon xanxichjenhe nd n¢higanha

1 Después de cain jihi, Jests sacjoi para ngain na rajna dinhi Nain conixin chojni
que vacao co tsje icha chojni cai. 12 Are ojoiji na chian ngain rajna mé, jehe vicon que
tedicjavé na na chojni ndadiguenhe que mé tti nacoaxinxon xanxichjenhe nanita janné
xan, co jehe nanita mé, ganha. Anto tsje chojni de ngain rajna mé tedicao jehe nanita
para tedicjavé na xenhe. 13 Are Jesus vicon nanita, jehe coiaconoehe co ndacho ngain:

—Itsjangaha.

14 Cottimeja Jesus conchienhe co catte cajén, co tti chojni que tedicao cajén tavintten-
gattjen na. Co Jesus ndache tti ndadiguenhe:

—Janha rrondattjo jaha: jDingattjen!

15 Cottimeja jehe tti ndadiguenhe xendoa venga chinttihi co ocoexinhi nichja, co jamé
Jesus joanjo xanxi mé ngain janné xan. 16 Are chojni vicon na jihi, cainxin na anto Xaon
na co coexinhi na joinchecoanxinhi na Dios co ndacho na:

—Na profeta anto importante ngattoxon con Dios cononxin ngaya na.

Cai ndacho na:

—Dios joi para joicjenguijna chojni jehe.

17 Co ngoixin regioen Judea co icha regién que te ngandanji regioen Judea conohe
chojni ixin quehe joinchehe Jesus.

Tti chojni que rroanha Juan
(Mt. 11.2-19)

18 Juan, tti vancheguitte chojni, conohe cain jihi ixin chojni que vacao coequin na
jehe. Cottimeja jehe vayé yé de jehe na, 1° co jehe rroanha na para ngain Jesus para
joiganchianguihi na Jesus si ndoa jehe tti Cristo tti chonda que tsi, o ni chonda que
rrochonhe na ind. 20 Tti chojni que rroanha Juan vintteconchienhe na ngain Jesus, co
ndacho na ngain:

—Juan coetonna na para joiganchiangui na nganji jaha si ndoa jaha tti Cristo tti
chonda que tsi, o ni Xa chonda na que rrochoan na ina.

21 Ngain rato que jehe na joiji na, Jesus joinchexingamehe anto tsje chojni que
vinttechonda ojejé chin, co tti vinttechonda espiritu jianha, co cai chjé jmacon tsje chojni
chejo. 22 Mexinxin Jests ndacho ngain chojni que rroanha Juan:

—Ttji ra co dindache ra Juan tti jaha ra vicon ra co tti jaha ra coinhi ra. Ttequinhi
ra ixin tti chojni chejo, jai onchao dicon na, co tti chojni rrengo, jai onchao ¢hji na, co
tti chojni que vinttechonda chin lepra, jai iXonhi chin mé techonda na, co tti chojni que
vaquinha, jai onchao ttinhi na, co tti chojni que ondavenhe, jai xechon na, co tti chojni
que inchin ndadiguenhe de ngain espiritue, jai ocoinhi na ixin Dios rrochjé na iné vida
naroaxin. 23 Co anto ¢hjoin para ixin tti chojni que sitticaon nganji na janha cain tiempo.

24 Are savinttecji tti chojni que rroanha Juan, Jesus coexinhi ndache cain chojni que
vittohe nttiha de ixin Juan, co ndacho:

—Are cjoi ra ngagaha jna tti Xonhi chojni te para joitsjehe ra Juan, ;quehe Xaxaon ra
rroguicon ra ngain jehe? ;AXaxaon ra ixin joarrixaoen seguroha inchin na nttaxiji que
nchequingui ¢hintto? 25 Si jeha jamé, ;quehe Xaxaon ra rroguicon ra? ;Ana x{ que jingd
lontto anto rentte? jNahi, jeha jamé! Jaha ra chonxin ra ixin tti chojni que tenga lontto
rentte, mé te ngain nchiandoha rey, chojni mé teha ngagaha jna. 26 Mexinxin ;quehe
tipo de chojni Xaxaon ra rroguicon ra? ;Ani na profeta de Dios? {Jan ndoa, co x{ mé icha
rentte que na profeta! 27 Juan, mé tti jindachoxin ngain tti jitaxin Palabré Dios:

Icha saho que jaha tsji, janha rrorroanha n4 tti sicao joajnana,

para que jehe mé sinchechjian nttiha para ixin jaha.

28 Janha rrindattjo ra que de cainxin chojni Xonhi ind profeta icha importante joi que jeho
Juan tti ncheguitte chojni; pero masqui jamé, tti chojni que icha importanteha ngain tti
parte que ttetonha Dios ngain ansén chojni, mé tti icha importante que Juan.

29 Are coinhi na jihi, cain chojni co cain xicobrador de impuesto que joiguitte ngain
Juan joatsoan na que Dios nchehe cain cosa inchin jiquininxin. 30 Pero xifariseo co
ximaestroe ley que ¢hoha xa para que Juan rrojincheguitte xa, joinaoha xa tti jian que
ndacho Dios rrojinchehe ngain xa. 31 Co Jesds ndacho:

—;Quehe sinttacaninxin chojni de ngain tiempo jihi? ;Quekén te joarrixaoen na?
32 Joarrixaoen na te inchin joarrixaoen xannchinnchinchjan que dintte xan tsontaon
xan ngain ndésin, co toyaotte xan icha xan amigoe xan co ndacho xan: “Janha na
jointtachjian na sén conixin na ntta%o pero jaha ra tteha ra, mexinxin janha na tsje na
canto que ttiaho joachjaon pero jaha ra tsjangaha ra.” 33 Ixin Juan, tti ncheguitte chojni
joi, co jehe jineha tsje ni diha vino, co jaha ra ndacho ra ixin jehe chonda né espiritu
jianha. 34 Cottimeja joihi janha, tti X{ que joixin de ngajni, que jine co dihi vino, pero
jaha ra ndacho ra ixin janha anto jine co anto dihi hasta coan na co ixin janha amigoe
cain chojni que nchehe jianha, co cain xicobrador de impuesto. 35 Pero tti nohe Dios, mé
jian ixin chojni que Dios nchequinxin nchehe na jian.

Are Jesus ngain nchiandoha Simdn, tti cjoi nd xifariseo

36 N4 de xifariseo ndache xa Jesus ixin joijine ngain nchiandoha xa co jehe Jesus cjoi
ngain nchiandoha xa, co are onttiha, jehe vehe ngain mesa. 37 Co nttiha ngain rajna
mé vehe nd nchi que vanchehe ncha jianha; co are conohe ncha ixin Jesus cjoi joijine
ngain nchiandoha xifariseo mé, jehe n¢ha cjoi nc¢ha conixin néd xokao de marmol jiche de
aceite Xajni. 38 Co jof ncha toenxin rotté Jesus, vettoxin nttajochjihi ncha co tsjanga ncha.
Mexinxin vinttjitte ndacon ncha rotté Jesus. Cottimeja jehe ncha joinchexemanxin ncha
rotté Jesus conixin Xaja ncha co coetoxin ncha rotté Jests. Cottimeja coinga ncha aceite
Xajni rotté Jesus. 39 Are xifariseo mé vicon xa cain jihi, jehe xa Xaxaon xa: “Si x{ jihi rrocji
xa na profeta ndoa, jehe xa rroconohe xa quensen jicatte xa, co quehe clase de nchi y4;
rroconohe xa ixin n¢hi y4 anto tsje cosa jianha nchehe n¢ha.” 40 Cottimeja Jests ndacho
ngain xifariseo mé:

—Simén, janha chonda né cosa que rrondattjo jaha.

Xifariseo mé ndacho xa:
—Ndachjenji na, Maestro.

41Jests ndacho:

—Vehe yé tti x{ vintteca tomi ngain n4 tti vacjadoa tomi. N4 de tti xi mé veca naho
ciento de tomi, co tti ind veca cincuenta. 42 Pero ixin Xonhi tomi vinttechonda cayoi tti
xi{ mé, jehe tti cjoadoa tomi, joinchetjafiehe cayoi tti x{ mé tti tomi que jehe vintteca. Jai
ndachjenji na jaha, ;quexehe de cayoi tti xi mé icha sinao jehe tti vanjo tomi mé?

43 Simén mé ndacho ngain Jesus:

—Janha Xaxanho que tti x{ que vitjafiehe icha tsje tomi.

Jesus ndacho:

—Ndoa tti ndacho.

44 Cottimeja Jesus tsjehe ngain nchi mé co ndacho ngain Simén:

—Adicon jaha nchi jihi? Janha joixinhi nchiandoi, co jaha chjanaha jinda para
cjoenxin rottena; pero nchi jihi cjoenna ncha rottena conixin ndacon nécha, co joinchex-
emanxin ncha conixin Xaja ncha. 45 Jaha coetoxinha na de joajna, pero jehe ncha, desde
que janha joixinhi nchiandoi coexinhi n¢ha coetoxin ncha rottena hasta jaxon. 46 Jaha
coingaha na aceite ngataha jana; pero jehe ncha cointtjitte ncha aceite Xajni ngain
rottena. 47 Mexinxin janha ndattjo que ixin jehe ncha anto rinao na nc¢ha janha, co mé
Xago que tti anto tsje jianha que jehe ncha joinchehe ncha jai ovitjaiiehe ncha; pero tti
chojni que tsjeha jianha vitjafiehe, cai tjago que antoha rinao na janha.

48 Cottimeja ndacho Jests ngain tti nchi mé:

—Cain tti jianha que joinchehe ovitjafiaha.

49 Co cain chojni que te ngain mesa nttiha conixin Jesus coexinhi na ndache ché na:
—;Quensen x{ jihi, que hasta nchao nchetjafiehe xa tti jianha que nchehe chojni?
50 Pero Jesus ndacho ngain tti nchi:

—]Jaha ochonda vida naroaxin ixin vitticaon na janha; mexinxin sattji contenta.

3
Cain n¢hi que vacjenguijna Jesus

1 Después de cain jihi, Jests vangaria ngain tsje rajna conixin tsje rajnanchjan para
joindache chojni de ixin Dios co ixin Dios otsetonha ngain ansén na. Co vacao tti tteyé
nirepresentanté jehe. 2 Co nttiha vacao canxion nchi cai que jehe venguixin espiritu
jianha de ngaxinhi cuerpoe ncha co vinttjian cain chin que vinttechonda cada ncha. Co
de cain n¢hi mé, nttiha vehe Maria Magdalena tti vachjexin yéto espiritu jianha de ngain
cuerpoe. 3 Co cai nttiha vehe Juana, nchichihi na tattita vinhi Chuza tti vaquetonha ngain
nchiandoha Herodes; co cai nttiha vehe Susana co icha n¢hi que vacjenguijna ncha Jests
conixin tti jehe ncha vachonda ncha, jehe conixin tti chojni que vacao.

Ejemploe tti joiquenga trigo ngataon jngui
(Mt. 13.1-9; Mr. 4.1-9)

4Tsje chojni de ngain tsje rajna cjoi na para joitsjehe na Jesus, co are oXatte tsje chojni
ngain Jesus, jehe nichjé na de ixin ejemplo; co ndacho ngain na:

5 —Na xi cjoi xa joiquenga xa trigo ngataon jngui. Are jehe xa coexinhi xa cjoa xa
trigo ngataon jngui, canxion noanchjan de trigo vinttji nga nttiha, co are vatto chojni,
ngachje na trigo mé. Co cai conttoa vittja va trigo mé co ndajoine va noanchjan mé. ¢Co
ittoha noanchjan de trigo vinttji ngataha tti ji ttjao, co are trigo mé chinhi, anto daca
ndaxema ixin Xonhi tjao vechonda ttjao. 7 Co ittoha noanchjan de trigo vinttji ngacjan
canchaha co canchaha ¢hinhi ca co icha daca vangui ca; icoanchjandaha ca trigo vangui
trigo. 8 Pero icha noanchjan de trigo vinttji noa tti j{ jian jinche. Co are vangui trigo mé
joanjo jian cosecha, ixin de nd noanchjan de trigo que vetsinga joinchechjian hasta cien
noanchjan.

Are Jesus jindacho cain jihi, jehe nichja soji ngain na, co ndacho:

—Si jaha ra ttinxin ra, ttinhi ra jian.

Quedonda Jests joinchegonda tsje ejemplo
(Mt. 13.10-17; Mr. 4.10-12)
9 Cottimeja tti chojni que vacao Jesus joanchianguihi na Jesus ixin quehe rrocho
ejemplo jihi. 1° Jehe ndacho ngain na:
—]Jaha ra, Dios nttanoha ra tti jima de ixin quexén Dios tsetonha ngain ansén chojni;
pero are janha nichja icha chojni, nichja na de ixin ejemplo para que are sicon na, sittohe
na inchin rroguiconha na, co are tsinhi na, jehe na tsinxinha na.

Jestis ndacho quehe rrocho ejemploe tti joiquenga trigo
(Mt. 13.18-23; Mr. 4.13-20)
1177ihi tti rrocho ejemploe tti joiquenga trigo: Tti trigo rrocho joajné Dios: 12 co tti
trigo que vinttji nga nttiha, mé rrocho tti chojni que ttinhi joajné Dios, pero tti inchinji
co ndanchetjanji na de ngain ansén na tti joajna que coinhi na para que sitticaonha na
co rrochondaha na ina vida naroaxin. 13 Co tti trigo que vinttji ngataha tti ji ttjao, mé
rrocho tti chojni que are ttinhi na joajné Dios, jehe na anto ¢hjoin tonohe na dayé na
joajna mé, pero ixin palabra mé techondaha na tsje noehe ngain ansén na, ditticaon na
jeho nchion, co are Dios daquehe prueba ngain na, jehe na incheha na tti ttetonha Dios.
14 Co tti trigo que vinttji ngagaha canchaha, mé rrocho tti chojni que ttinhi na joajné
Dios, pero jehe na ncheha na caso. Jehe na nchehe na sigue inchin te na ngain vidé na,
co icha Xaxaon na ngain problemé na, co ngain cosé na, co ngain cosa ¢hjoin que ji nttihi

ngataha nontte. Cain cosa jihi tanchjandaha na para ditticaon na joajné Dios, co jamé
chojni mé idanguiha na de ngain espiritue na. 15 Pero tti trigo que vinttji ngain jinche
jian, mé tti chojni jian de ngain ansén, co anto rinao na ttinhi na co nchehe na caso joajné
Dios. Co jamé ditticaon na cainxin tiempo, co jehe na anto dangui na de ngain espiritue
na ixin ttenchjinha na palabré Dios.

Ejemploe ldmpara
(Mr. 4.21-25)
16’Xonhi chojni sinchegacaon né ldmpara cottimeja jehe tsjanotaon ldmpara o rrokan-
gui lampara ngangui saoen, sino que chojni mé chonda que saquehe ldmpara ngataha na
cosa noi para que cain chojni que sixinhi nchia mé nchao sicon na joadingasén. 17 xonhi
cosa jima que tsononxinha, co Xonhi cosa jima que teXaxaon ni ngain ansén ni que chojni
tsonoeha; cain cosa chonda que tsononxin cosa.
18’Mexinxin jaha ra ttinhi ra jian; ixin tti chojni que chonda, Dios tsjenguijna para que
rrochonda icha, pero tti chojni que Xonhi chonda, Dios santsjehe hasta tti jehe Xaxaon
que ochonda.

Janné Jestuis co xanchd
(Mt. 12.46-50; Mr. 3.31-35)

19 Cottimeja janné Jesus conixin canxion xanché Jesus joiji na tti ji Jesus, pero ¢hoha
conchienhe na hasta tti ngaca Jesus ixin anto tsje chojni te nttiha. 20 Cottimeja né chojni
viquetonhe Jesus:

—Janna conixin xanché nttimé ndoja te na, co rinao na rronichjaha na jaha.

21 pero Jesus ndacho:

—Cain tti chojni que ttinhi quehe ndacho joajné Dios co nchehe na inchin ndacho
joajna jihi, cain chojni mé inchin jannana co xanchian.

Jesus tajoaquehe chintto conixin olé lago
(Mt. 8.23-27; Mr. 4.35-41)

22 N4 nchanho Jesus conixin tti chojni que vacao joixinhi na ngaxinhi na barco, co
nttiha jehe ndacho ngain na:

—Sachjin na toenxin lago jihi.

Co sajcoi na. 23 Co are jehe na tatetaonhe na jinda, Jests tavejoa ngaxinhi barco. Co
are de repente cjoa na ¢hintto anto soji, que hasta ocoexinhi viquia jinda nga barco, co
ojoinao sarroxincanjingui barco jinda. 24 Cottimeja vinttecji tti chojni que vacao Jests
para joinchexingamehe na Jesus, co ndacho na ngain:

—iMaestro! {Maestro! jNdatexincanjingui na jinda!

Cottimeja vingattjen Jesus co jehe coetonhe chintto co olé lago que tasehe, co cayoi
cosa mé jaicoa tavehe; icjoaha ¢hintto co icjoinha olé lago. 25 Cottimeja jehe ndacho
ngain tti chojni que vacao:

—;Quedonda jaha ra chondaha ra confianza nganji na?

Pero jehe na anto vintteXaon na, co vinttegoan na admirado, co vintteganchianguihi

chd na, nané na, co ndacho na:
—;Quensen x1 jihi, que jehe xa ttetonhe xa chintto co jinda, co tonhe inchin jehe xa

ndacho xa?

Tti xi de ngain nontte Gadara que vechonda espiritu jianha
(Mt. 8.28-34; Mr. 5.1-20)

26 Cottimeja joiji na ngain nontte Gadara que ji toenxin lago mé, ¢hica Galilea. 27 Are
Jesus vanianxin de barco mé conchienhe ngain jehe na xi de ngain na rajna de ngain
nontte Gadara. Anto sé xi jihi chonda xa tsje espiritu jianha. Xonhi lontto venga xa, ni
jeha ngain nd nchia vehe xa, sino que jehe xa vehe xa nganguinihi tti vacjava ché chojni
que ndavaguenhe. 28 Are jehe x{ mé vicon xa Jesus, jehe xa vettoxin nttajochjihi xa ngain
Jesus co espiritu jianha joinchecoyao xa co joinchenichja xa co ndacho xa:

—;Quedonda dixintte nganji na, jaha Jesus, Xenhe Dios que ttjen ngajni? Nttatsanha
flao que ncheguetanha na tangui janha.

29 Jehe x{ mé ndacho xa jafia ixin Jesus ojittetonhe espiritu jianha que sachjexin de
ngain xi mé. Otsje nttiha espiritu jianha tse xa. Co masqui chojni vaquiaxin na xa conixin
cadena de ra xa co de rotté xa para vaguechoa xa; pero are espiritu jianha vatse xa,
jehe xa vaconchintaon xa cadena co espiritu jianha savanchequinga xa para ngé tsaga o
ngagaha jna tti Xonhi chojni te. 30 Jesus joanchianguihi x{ mé:

—;Que%én dinhi jaha?

Co jehe xa ndacho xa:

—]Janha dinhi na Legién.

Jehe xa ndacho xa jaid ixin anto tsje espiritu jianha vehe ngaxinhi cuerpoe xa.
31 Co cain espiritu mé ndache Jesus ixin rinaoha tsji infierno co joinchetsenhe fiao
Jests que jehe rrorroanha para ngain infierno. 3% Co ixin nttiha chian tene tsje
cocochi ngain né jnanchjan, cain espiritu jianha mé joinchetsenhe fiao Jesus ixin
jehe tsanchjanda cain espiritu mé sixinhi ngaxinhi cain cocochi mé. Co Jesus joanjo
joachaxin. 33 Cottimeja cain espiritu jlanha mé vachjexin de ngaxinhi cuerpoe xi jihi co
savintteguixinhi ngaxinhi cocochi. Co cain cocochi jihi savinttecanttjenhngui va jinda,
co nttiha ndavintteguenxin cainxin va ixin vinttecjonhe va jinda.

34 Cain tti chojni que vaquingaria cocochi, are jehe na vicon na cocochi tecjonhe va
jinda, jehe na anto Xaon na co coinga na joindache na chojni ngain rajna co cai nite
nchiandoha ngataon jngui. 35 Co cain chojni mé cjoi na joitsjehe na quehe conhe nttiha.
Co are joiji na tti ji Jesds, vicon na nttiha taji tti x{ que vachjexin cain espiritu jianha
de ngaxinhi cuerpoe; taji xa chica rotté Jesus, co ojingd xa lonttoe xa, co joarrixaoen xa
ondacoa jf; co cain chojni mé vinttexaon na. 3¢ Co cain chojni que vicon quehe conhe
nttiha ndacho na quekén xingamehe tti x{ que vechonda espiritu jianha. 37 Mexinxin
cainxin chojni de ngain regioen Gadara joinchetsenhe na fiao Jesus ixin jehe satsjixin de
nttiha, ixin jehe na anto vintteXaon na. Mexinxin Jesus coani barco co sacjoi. 38 Tti x{
que vachjexin cain espiritu jianha de ngain cuerpoe joinchetsenhe xa fiao Jests para que
Jesus rroganjo joachaxin sarrojicao xa ngain jehe, pero Jesus coetonhe xi mé que sittohe
xa, co ndacho ngain xa:

39 —Cjan para nchiandoi, co ttequinhi cain chojni cain tti joinchehe Dios nganji.

Co tti x{ mé sacjoi co coequin cain chojni ngoixin rajna tti joinchehe Jests ngain jehe.

Are xingamehe xannchichjenhe Jairo, conixin nd né¢hi que catte lonttoe Jestis
(Mt. 9.18-26; Mr. 5.21-43)

40 Are Jesus cjan para toenxin lago mé, cain chojni que te nttiha anto ché na ixin
joiji Jesus, ixin cainxin na techonhe na Jests. #! Cottimeja jof nad x{ que vinhi Jairo,
x{ mé vaquetonha xa ngain nihngo nttiha. Xi jihi vettoxin nttajochjihi xa ngain Jests
co joinchetsenhe xa fao ixin jehe rrocji nchiandoha xa 42 ixin jehe x{ mé vechonda xa
nacoaxinxon xannchichjenhe xa que vechonda xan tteyd nano. Co are mé ondajindenhe
xannchichjenhe xa. Are Jests sacjoi nchiandoha Jairo conixin jehe Jairo, rroé anto tsje
chojni que hasta anto conttedo na ngaca Jesus.

43 Co de ngacjén cain chojni mé nttiha conchienhe na n¢hi que venihi ncha tteyé nano.
Jehe ncha veguenguihi nécha jni, co jehe nchi mé ojoehe ncha joinchexinhi ncha de ngain
xinchekoan cainxin tti vechonda ncha, pero ni na xinchexoan ¢hoha joinchexingameha
xa ncha. 44 Jehe nchi mé conchienhe ncha ngaca Jests notonxin co catte ncha rioho
ngandehe lonttoe Jesus que jitsa. Co rato mé tavehe tti jni que venguihi ncha.

45 Cottimeja Jesus joanchiangui co ndacho:

—;Quensen catte na?

Pero ixin cain chojni ndacho na Xonhi quensen, mexinxin Pedro conixin cain
xicompatieroe ndacho xa:

—DMaestro, cain chojni tonttedo na ngaca soixin, co tonxinca na de na lado co ind lado,
mexinxin ;quedonda soixin Xa danchiangui quensen catte?

46 Pero Jesus ndacho:

—]Ji né chojni que catte na, ixin janha conona que jointtaxingama na chojni conixin
joachaxin que janha chonda.

47 N¢hi mé are conohe ncha ixin conohe Jesus, jehe ncha conchienhe ncha jixanga
ncha de joakaon, co vettoxin nttajochjihi n¢ha ngaca rotté Jesus. Co ngattoxon con cain
chojni nttiha ndacho ncha ngain Jesus ixin quedonda jehe ncha catte ncha co quexén
ngain rato mé ndacoxoenhe ncha. 48 Cottimeja Jesus ndacho ngain ncha:

—Jaha cokoanha ixin vitticaon na. Jai sattji contenta.

49 %a jinichja Jesus y4, are ojof na chojni de ngain nchiandoha Jairo, tti vaquetonha
ngain nihngo nttiha; co ndacho chojni mé ngain Jairo:

—Xannchichjanha ondavene xan; inchemolestaha ximaestro.

50 Pero are Jesus coinhi ya, jehe ndacho ngain Jairo:

—]Jaha Xaonha; jeho ditticaon na janha, co xanha rroxingamehe xan.

51 Are joiji na nchiandoha Jairo, Jests coanchjandaha vixinhi ni na chojni, jeho jehe,
Pedro, Jacobo, Juan, co jehe ndodé xannchichjan conixin janné xan. 52 Cain chojni que
te nttiha tetsjanga na co tetaxin na xan joachjaon. Pero Jesus ndacho ngain na:

—Tsjangaha ra; xannc¢hichjan ndadiguenha xan; sino que tajijoa xan.

53 Pero jehe na cjoanoa na Jesus ixin ndacho jafnd, ixin cain na venohe na que
xannchichjan ondavenhe xan. 54 Cottimeja Jesus tsehe rachjenhe xannchichjan co
ndacho sén ngain xan:

—]Jaha xannchichjan, dingattjen.

55 Co jehe xannchichjan xechon xan ind, co ngain rato mé jehe xan vingattjen xan. Co
Jesus coetonha rrochjé na xan sine xan. 5¢ Nindoha xannchichjan anto vinttegoan na
admirado, pero Jests coetonhe na ixin Xonhi chojni rrondache na tti joinchehe jehe.

9

Are Jestis rroanha tti tteyd chojni que vacao
(Mt. 10.5-15; Mr. 6.7-13)

1Jesus nichjé tti tteyd chojni que vacao, co jehe joanjo joachaxin ngain na para que
jehe na nchao senguixin na cain clase de espiritu jianha de ngaxinhi cuerpoe chojni, co
para sinchexingamehe na chojni nihi de ixin chin que chonda. 2Jehe rroanha na para
joindache na chojni ixin Dios osiquetonha ngain ansén na, co para joinchexingamehe na
chojni nihi. 3 Jehe ndacho ngain na:

—Xonhi ttjiho ra de tti sondaha ra ngatja nttiha, ni nttacotto, ni bolsa ni niottja, ni
tomi. Ttjiho ra jeho nacoa camisa que tengaha ra co ttjioha ra yé camisa. 4 Cada rajna
que saso ra dittoha ra jeho nacoa nchia hasta que satsjixin ra de ngain rajna mé. > Si
¢honja rajna sinaoha na tsinhi na tti jian joajna que jaha ra tsjiho ra jaha ra sattjixin ra

de nttiha, co tontsjenga ra jinche que ya rottea ra, mé nd sefial que vitticaonha na jaha
ra.

6 Jamé sacjoi cain chojni mé, cjoi na na co nd rajna, joindache na chojni tti jian joajna
co joinchexingamehe na chojni nihi.

Are ndavenhe Juan, tti vancheguitte chojni
(Mt. 14.1-12; Mr. 6.14-29)

7 Are xigobernador Herodes conohe xa cain tti jian que vanchehe Jesus, jehe xa anto
Xaon xa, ni inoeha xa quehe Xaxaon xa ixin canxion chojni ndacho na que mé Juan, tti
vancheguitte chojni, co jai xechon. 8 Icanxin na vandacho na ixin Jesus, jehe tti profeta
Elias que cononxin ind, co icanxin na vandacho na que ixin Jesds na de tti profeta que
jof are icha saho co jai xechon. ° Pero Herodes ndacho:

—Janha mismo coetonha ¢hinji ja Juan, tti vancheguitte chojni. Mexinxin ;quensen
x{ jihi que chojni ttequin na anto tsje cosa jian que jehe xa rridinchehe xa?

Co Herodes anto cjoé quekén para que jehe rroguicon Jesus.

Are Jesus joanjo joine naho mil x{
(Mt. 14.13-21; Mr. 6.30-44; Jn. 6.1-14)

10 Are tti ttey6 chojni que rroanha Jesus cjanxin na de tti joindacho na tti jian joajna,
jehe na ndacho na ngain Jesus tti jehe na joinchehe na. Cottimeja Jesus sajoicao na ngain
nd lugar tti Xonhi chojni te, chian ngain rajna Betsaida. 1 Pero are conohe icha chojni
ixin ttind sacjoi Jesus, jehe na rroé na co jehe nichjé cain na, co ndacho ngain na ixin
quekén siquetonha Dios ngain ansén na, co joinchexingamehe cain ninihi.

12 Co are ondacotsocjin, conchienhe tti tteyé chojni que vacao Jesus, co ndacho na
ngain:

—Ndache cain chojni que satsji na, para sasinchejogaha na co siquehna na tti sine na
ngain rajna o nchia que te chian, ixin nttihi tti te na Xonhi ji.

13 Pero Jests ndacho ngain na:

—]Jaha ra danjo ra tti sine na.

Jehe na vinttendacho na:

—Janha na Xonhi chonda na, jeho naho niottja co yé copescado, o japoco janha na
siquehna na tti sine cainxin chojni jihi?

141xin cain chojni mé, jeho x{ inchin naho mil xa. Pero Jesus ndacho ngain tti chojni
que vacao:

—Ndache ra na tasintte na de cincuenta na cada grupochjan.

15 Co jamé joinchehe na; tavintte na cainxin na. 16 Cottimeja Jesus cod tti naho niottja
mé co tti y6 copescado. Co jehe tsjehe para ngajni, joanjo gracias ngain Dios de ixin
niottja mé conixin copescado, co después de vana niottja, jehe joanjo nio ngain tti chojni
que vacao, para que jehe na conchjeyehe na cainxin chojni mé jehe niottja conixin
copescado. 17 Cainxin chojni mé joine na co cojehe na jian, co después Xa joinchecaon
na tteyé nttaka de ixin tti niottja rioho que xexin joine na.

Pedro ndacho que ixin Jesus, mé tti Cristo
(Mt. 16.13-19; Mr. 8.27-29)

18 N4 nchanho are Jesus jinchecoanxinhi Dios, co jeho tti chojni que vacao nttiha tate
na ngain, jehe joanchiangui ngain na co ndacho:

—;Quehe ndacho chojni ixin quensen na janha?

19Jehe na vinttendacho na:

—Canxion na ndacho na que ixin soixin Juan, tti vancheguitte chojni; icanxin na
ndacho na que ixin soixin tti profeta Elfas; co icanxin na ndacho na que ixin soixin na de
tti profeta que vacji are saho.

20 Cottimeja Jesus joanchiangui ngain jehe na, co ndacho:

—Co jaha ra jquehe ndacho ra ixin quensen na janha?

Co Pedro ndacho ngain Jesus:

—Soixin tti Cristo que joixin de ngain Dios.

Are Jesus ndacho ixin jehe ndasenhe
(Mt. 16.20-28; Mr. 8.30—9.1)

21 Pero Jesus anto coetonhe na ixin Xonhi chojni rrondache na. 22 Cottimeja Jesus
ndacho ngain tti chojni que vacao:

—]Janbha, tti X{ que joixin de ngajni, chonda que anto tsje cosa tangui tsonna, co cain
xittetonha ngain nihngo, co cain xiddna que ttetonha ngain icha xidana, conixin cain
ximaestroe ley Israel, sinaoha na xa. Co nasoenxon na xa, pero ngain nchanho ninxin
janha rroxechon na.

23 Después jehe ndacho ngain cain chojni que te nttiha:

—Si ¢honja chojni rinao sitticaon na janha, pero chonda que rrotjafiehe tti jehe icha
rinao para sitticaon na janha cainxin nchanho, masqui tangui tsonhe co hasta puede
nasenxon de ixin causananxin janha. 24 Ixin tti chojni que rinao Xonhi tsonhe vidé, mé

ndasinchetjan vidé; pero tti chojni que sinchetjan vidé de ixin causananxin janha, chojni
mé rrochonda ind vida naroaxin. 25 Ixin Xonhi Xé que na chojni sacha cainxin cosa que
ji ngain mundo jihi co ndasitjan jehe mismo. 26 Ixin tti chojni que tosoé de ixin janha
co de ixin palabrana, cai janha, tti X que joixin de ngajni, tsosoahna de ixin jehe chojni
mé are janha sihi inchin nd Rey conixin cain gloria que chonda Ndodana co que chonda
cain dngel que te ngain Ndo. 27 Atto seguro tti rrindattjo ra, que ¢honja de jaha ra %o te
ra nttihi jai, Xa senha ra hasta que siconja ra que Dios siquetonha ngain ansén chojni.

Are vicon na Jesus anto 0jé
(Mt. 17.1-8; Mr. 9.2-8)

28 Inchin jni nchanho después de Jesus ndacho cain jihi, jehe coani nd jna para
joinchecoanxinhi Dios co joicao Pedro, Jacobo co Juan. 29 Co are Jesus jinchecoanxinhi
Dios, nga con Jesus ndavitoxinhi co lonttoe ndacjan lontto anto roa co hasta jidaquima
lontto. 30 Cottimeja cononxin yé xi que tatetjao xa Jesus, co cayoi xi mé, nd Moisés co
ind Elfas. 3! Co ngoixin ngandanji na vehe nd joadingasan anto ¢hjoin. Co cjoao na ixin
quexén ndasenhe Jesus ngain Jerusalén, co ixin anto tangui ndasenhe. 32 Masqui Pedro
co tti cayoi xicompafieroe anto chjé na cottachin, pero jehe na tavinttetsjehe na co vicon
na gloria que chonda Jesus, co vicon na tti y6 xi canxin que joif ngain Jesus. 33 Are cayoi
x{ mé saconcjin xa de ngain Jesus, cottimeja Pedro ndacho ngain Jesus:

—Maestro, atto nchao ixin te na janha na nttihi, janha na sinttachjian na nf
nchiachjan; nd para ixin soixin, nd para ixin Moisés, co ind nchiachjan para ixin Elfas.

Pero Pedro noeha quehe ndacho ngain rato mé. 34 Co Pedro Xa jinichja jafia are joi na
ttjoi ngain na co jehe na ndavittohe na ngacjan ttjoi mé. Pedro co cayoi xicompatieroe
vintteXaon ixin ndavittohe na ngacjan ttjoi mé. 35 Cottimeja de ngacjan ttjoi mé coinxin
na tté Dios que ndacho:

—Y4a tti Xanhna que anto rinaho. Ditticaon ra tti rrondattjo ra Xan.

36 Después que nichja Dios jafid, vicon na que Jesds jeho taji nttiha. Jehe na
vinttetencoa na, co Xonhi chojni coequin na tti jehe na vicon na.

Jestus joinchexingamehe nd xanxichjan que vechonda espiritu jianha
(Mt. 17.14-21; Mr. 9.14-29)

37 Ndoexin are vanianxin na de ngain jna mé, anto tsje chojni joichoenxin na Jesus
ngatja nttiha. 38 De ngayé cain chojni mé, nd xi nichja xa sén co ndacho xa ngain Jesus:

—DMaestro, nttatsanha fiao, tsjehe xanxichjanhna ixin jeho xan jihi chonda. 39 N
espiritu jianha tse xan co nchecoyao xan, co tadetsinga xan X4 ndadenhe xan co hasta
ttochjo ttixin rroha xan. Anto ncheguetan xan tangui co Xonhi rato tachjanda xan
para tadehe xan chjoin. 40 Janha ojointtatsan fiao chojnia que ¢hjiho ixin rrogantsje na
espiritu jianha y4, pero coixinha na.

417ests ndacho:

—Jahara %o chojni que ditticaonha ra co jianhara! ;Hasta tti quesa chonda que sarihi
nganji ra co tsixinna nganji ra? Sicohna xanha nttihi.

42 Pero are jehe xanxichjan mé jitonchienhe xan ngain Jesus, espiritu jianha mé
joincheguenda xan, co joanca xan ngataha nontte. Pero Jesus joinchesattehe espiritu
jianha mé, co jehe joinchexingamehe xanxichjan co joanjo xan ngain ndodé xan. 43 Co
cainxin chojni que te nttiha anto vinttegoan na admirado de ixin tti anto tsje joachaxin
que chonda Dios.

Jesus ndacho ind ixin jehe ndasenhe
(Mt. 17.22-23; Mr. 9.30-32)
Are cain chojni mé Xa teXaxaon na de ixin tti jian que joinchehe Jesus, jehe ndacho
ngain tti chojni que vacao:
44 —Ttinhi ra jian tti janha rrondattjo ra, co tjafiaha ra que janha, tti Xi que joixin de
ngajni, sinchechienhe na na ngain x{ jianha.

45 Pero tti chojni que vacao vaquinxinha na tti jehe vandacho ngain na, ixin Xa Xonhi
joachaxin vinttechonda na para coinxin na. Co jehe na Xaoncoa na para joanchianguihi
na Jesus ixin quehe rrocho tti jehe ndacho.

;Quensen tti icha importante?
(Mt. 18.1-5; Mr. 9.33-37)

46 Cottimeja tti chojni que vacao Jesus, coexinhi na cjoao ché na ixin quensen de jehe
na tti icha importante, 47 pero Jesus conohe quehe tendache ché na. Cottimeja jehe cjéa
nd xanxichjan co joaquehe xan ngaca jehe, 48 co ndacho ngain jehe na:

—Tti chojni que sayé na chjan inchin xanxichjan jihi conixin nombrena ixin ditticaon
na janha; chojni mé sayehna janha cai. Co tti chojni que sayehna janha, cai sayé tti
rroanha na janha. ;Arinao ra tsonoha ra quensen icha importante? Tti rrocjan icha
importanteha ngayaha ra, mé tti sehe icha importante ngattoxon con na janha.

Tti chojni que ningacoanha na, chojni mé ji nganji na
(Mr. 9.38-40)
49 Cottimeja Juan ndacho ngain Jesus:
—Maestro, janha na vicon na na tti jidengui espiritu jianha conixin joachaxin
nombrea; co janha na ndattjan na que isincheha jamé, ixin jehe ¢hjiha nganji na.
50 Pero Jesus ndacho:
—Cayacoenha ra chojni mé, ixin tti chojni que ningacoanha na, jehe ji nganji na.

Jests joinchesattehe Jacobo co Juan

51 Are ojoiconchiaon tiempo que Jesds sacoajin para ngajni, jehe Xaonha para sacjoi
ngain Jerusalén. 52Jehe rroanha canxion chojni que joicao joajné icha saho, co chojni
mé cjoi na ngain na rajna ngain regioen Samaria para joicjé na na nchia tti sintte jehe
na conixin Jesus. >3 Pero chojni samaritano mé ¢hoha na joanjo na joachaxin nttiha ixin
chonxin na que chojni Jesus conixin jehe satettji na para Jerusalén. 54 Are Jacobo co Juan
conohe que ixin nisamaritano ¢hoha na danjo na joachaxin, jehe ndacho ngain Jesus:

—;Arinao soixin que tsetonha na janha na que rroxincanji Xohi de ngajni, para soen
cain chojni yd inchin joinchehe profeta Elfas?

55 Cottimeja Jesus ngaria tsjehe na, co joinchesattehe na, ndacho:

—]Jaha ra noaha ra quehe clase de espiritu chonda ra. 50 Ixin janha, tti X{ que joixin de
ngajni, joiha para nasoenxon chojni, sino que para rrochjaha na vida naroaxin.

Cottimeja sacjoi na para ngain ina rajna.

Tti chojni que joinao rrogacao Jestis
(Mt. 8.19-22)
57 Are tettji na ngatja nttiha, nd x{ ndacho xa ngain Jesus:
—]Janha rinaho sacjin na cain lugar tti soixin sacj.
58 Jests ndacho ngain tti x{ mé:
—Cain condani%a chonda va cuevé va, co cain conttoa chonda va caqué va, pero janha,
tti X{ que joixin de ngajni, chondaha ni ttiné sarichin.
59 Jesus ndacho ngain in4 tti x{:
—]Jaha chjin na.
Pero tti x{ mé ndacho:
—Nttatsanha flao, chonna na saho ndasenja ndodana para que janha tsjava ndo.
60 Jesuis ndacho:
—Tanchjanda tti chojni que chondaha vida naroaxin tsjava ché na; pero jaha ttji co
dindache chojni ixin Dios osiquetonha ngain ansén na.
61 Cottimeja ina tti x{ ndacho ngain Jesus:
—Janha rinaho satsjin na, pero saho chonna na tsji sinttanoa ninchiania.
62 Pero Jesus ndacho:
—Tti jitse ningue, cottimeja tsjehe para noton, chojni mé Xonhi %é para ngain tti
ttetonha Dios.

10

Are Jestis rroanha tti setenta chojni

1Después de cain jihi, Jesus coinchiehe isetenta chojni, co jehe saho rroanha de y6 na
co y6 na ngain cain rajna co icha lugar chian nttiha tti jehe chonda que cjoi después. 2Co
ndacho ngain na:

—Atto seguro tti rrondattjo ra, que coseché Dios atto tsje, pero ninchehe %a tsjeha
na. Mexinxin nchetsenhe ra flao Xinajni para que jehe rrorroanha icha ninchehe ka
para tsjejo na cain cosecha jihi. 3 Ttji ra jai jaha ra co Xaxaon ra que janha rroanha ra
inchin coleco ngayé condaniXa. 4 Ttjioha ra bolsa, ni tomi, ni icha catte que jeho tti ca
jaharatechjangara. Co tadinttengattjenha ra para chjehe ra chojni joajna ngatja nttiha,
ixin jamé sinchetjangui ra tiempo. 5 Are saso ra ngain na nchia, saho danjo ra joajna co
ndacho ra: “Que chojni de ngain nchia jihi tsonohe ¢hjoin ngain ansén.” ¢ Co si ngain
nchia mé te chojni jian, jan, chojni mé tequininxin tti joajna que jaha ra sanjo ra; pero si
nahi, joajnd ra mé sarrocjan nganji ra. 7 Are saso ra ngain na rajna, dittoha ra jeho ngain
nacoa nchia co jintte ra co dihi ra tti rrochja ra na de ngain nchia mé. Ixin tti nchehe
Xa jiquininxin rroxenguehe hna. Chondaha ra que sittoha ra ojejé nchia. 8 Are saso ra
ngain na rajna tti chojni jan sayaha ra, jintte ra cain tti rrochja ra na. ® Nchexingamehe
ra chojni nihi que te ngain rajna mé, co ndache ra na: “Ochian jof tiempo para Dios
siquetonha ngain ansean ra.” 10 Pero si saso ra ngain na rajna tti rrochoha chojni sayaha
ra na, jaha ra dachje ra para ngd nttiha co ndacho ra: 1 “Hasta tti jinche de ngain rajna
ra jihi que tse rottena na, tsontsjenga na para na sefial que jaha ra vitticaonha ra joajna
que joiquianha ra. Pero Xaxaon ra que tti ttetonha Dios ochian jof nganji ra.” 12Janha
rrindattjo ra seguro, que para ngain nchanho que Dios sinchejuzguehe cainxin chojni,
are mé chojni de ngain rajna que vitticaonha na joajné Dios icha soji castigo sayé na que
tti castigo que vayé chojni de ngain ciudad de Sodoma.

Rajna que vintteguitticaonha
(Mt. 11.20-24)

137 Anto tangui tsonha jaha ra chojni de ngain rajna Corazin! jCo anto tangui tsonha
jaha ra, chojni de ngain rajna Betsaida! Ixin si cain milagro que jointtaha ngayaha ra
rroconhe ngayé chojni de ngain ciudad de Tiro co Siddn, seguro que chojni mé osé
rroquentoxinhi na vidé na de tti jianha que vanchehe na. Co para rrocjago na ixin jehe
na orroquentoxinhina vidé na, rroguinttenga na lontto ttie co rroguinga na nttesoguihi.
14 Pero ngain tti nchanho que Dios sinchejuzguehe cainxin chojni, are mé jaha ra sayehe
ra castigo icha soji que chojni de ngain Tiro co Sidén. 15 Co jaha ra de ngain rajna
Capernaum, jAXaxaon ra que jaha ra tsji ra para ngajni? Nahi, jeha jamé, ixin jaha ra
tsjixin ja ra ngain infierno.

16 Jesuis Xa ndacho ngain chojnt:

—Tti chojni que sitticaon tti rrondacho jaha ra, cai sitticaon na na janha. Co tti chojni
que sitticaonha tti rrondacho ra, cai chojni mé sitticaonha na na janha. Co tti chojni que
sitticaonha na janha, cai sitticaonha na tti rroanha na janha.

Are cjan tti setenta chojni

17 Cottimeja sacjoi tti setenta chojni co después cjan na anto contento, co ndacho na:

—Hasta cain espiritu jianha vitticaon joinchehe tti ndachjan na are nichja na conixin
joachaxin nombrea soixin.

18 Jestis ndacho ngain na:

—]Jan, ixin janha vicon quexén vetsingaxin Satands de ngajni inchin nd rayo. 19 Janha
chjaha ra joachaxin para tsingachje ra conché conixin conttanchia, co para tsixinha
ra ngain tti jianha, co Xonhi tsonha ra. 20 Pero tonoaha ra chjoin ixin espiritu jianha
ditticaon co nchehe tti ndacho ra, sino que ixin nombrea ra ojitaxin ngajni.

Ndodaha conixin Xenhe Ndo
(Mt. 11.25-27; 13.16-17)

21 Ngain rato mé, Jests anto ché de ixin Espiritu Santo, co jehe ndacho:

—]Janha rrinttacoanxinha soixin, que joinchechjian nontte co joinchechjian ngajni,
ixin tti chojni que chonda confianza nganji soixin inchin nchinnchinchjan chonda
confianza ngain ndodé, soixin cjoagohe chojni mé tti soixin coemehe tti chojni que anto
nohe co tti chojni que anto ttinxin. Jan, Padre, jafid joinchehe soixin ixin jaiid rinao.

22’Ndodana Ndo chjana joachaxin para ttetonha cainxin cosa. Xonhi chojni nohe
quensen tti Xenhe jehe Ndo, sino que jehe Ndo mismo nohe Ndo quensen mé. Co %onhi
chojni nohe quensen jehe Ndo, sino que jehe Xenhe Ndo, tti Xan nohe, conixin cain tti
chojni que jehe Xan sinao Xan sinchegatsoan Xan jehe Ndo.

23 Cottimeja Jesus tsjehe ngain chojni que vacao co ndacho ngain jeho na:

—Anto ¢hjoin para ixin tti chojni que tedicon tti jaha ra tedicon ra jai, 24 ixin tsje
profeta co tsje rey joinao na rroguicon na jihi, tti jaha ra tedicon ra, pero jehe na viconha
na. Co jehe na joinao na rroquinhi na tti jaha ra ttettinhi ra jai, pero coinha na.

Ejemploe nd chojni jian de ngain Samaria

25 Cottimeja nd ximaestroe ley Israel cjoi xa joitsjehe xa Jesus jeho para joincheyehe
xa Jesus, co joanchiangui xa ngain co ndacho xa:

—Maestro, ;quehe sinttaha janha para rrochonda ina vida naroaxin?

26 Jesus ndacho ngain xa:

—;Quehe jitaxin ngain ley que vayé Moisés? ;Quexén cho ley mé?

27 Jehe ximaestroe ley mé ndacho xa:

—Ngain ley mé jindacho: “Rinao Dios conixin ngoi ansean, conixin ngain alma,
conixin ngoi fuerza, conixin ngoi joarrixaoan; co rinao cainxin nivecinoa inchin rinao
cuerpoa jaha.”

28 Cottimeja Jests ndacho ngain xa:

—Nchao ji tti jaha ndacho. Si jaha sinchehe cain y4, jan rrochonda ind vida naroaxin.

29 Pero ximaestroe ley mé joinao xa rroguittohe xa jian ngattoxon con Jesus de ixin tti
ndacho xa, mexinxin joanchiangui xa ngain Jesds co ndacho xa:

—Pero, jquensen vecinona?

30 Cottimeja ndacho Jesus ngain xa:

—Na x{ joixin xa de Jerusalén para sajittji xa ngain rajna Jericd, co ngatja nttiha
cayacoen xa canxion xichehe, co cain xichehe mé coehe xa jehe tti xi mé cainxin tomi co
hasta lonttoe que jingd, co anto goen xa jehe tti x{ mé, hasta merocoa narrogoenxon xa.
Cottimeja savinttecji xa. 31 Co nchion después nttiha vatto né xidana judio, pero are jehe
xa vicon xa que nttiha tajitsinga tti x{ mé, jehe xidana mé vatto ojé lado. 32 Cai nonttiha
vatto na chojni razé Levi, pero are jehe vicon tti x{ que tajitsinga nttiha, cai vatto 0jé
lado. 33 Pero nchion después nttiha vatto na xi samaritano, co are jehe xa vicon xa tti
x{ judio que tajitsinga ngandehe nttiha mé, jehe xa coiaconoehe xa. 34 Cottimeja jehe
xa conchienhe xa ngaca tti xi mé, co joinchekoenhe xa cain tti diconihi ngain cuerpoe
conixin aceite co vino, co coensia xa jian. Cottimeja jehe xa joinchetaha xa colochohe
Xa co sajoicao xa ngain na nchia, co nttiha jehe xa venda xa. 35 Co ndoexin are jehe x{
mé sacjoi xa, joantsje xa y6 tomi que anto rentte co joanjo xa ngain tti nchiandoha mé,
co ndacho xa ngain: “Darinda x{ jihi, co si jaha sinchexinhi icha tomi ixin jehe xa, janha
tsjengaha hna are rrocjan na.” 3¢ Mexinxin ndachjenji na jquexehe de tti nf xi mé tti
joinchehe inchin nd nivecinoe tti x{ que nihi?

37 Ximaestroe ley ndacho xa:

—Tti x{ que coiaconoehe jehe tti nihi mé.

Cottimeja Jesus ndacho ngain xa:

—]Janché, jaha cai ttji co nchehe jamé.

Are Jestis ngain nchiandoha Marta co Maria



SAN LUCAS 10:38 117 SAN LUCAS 11:14

38 Jesus joinchehe sigue sacjoi, co joiji ngain nd rajna nchin, co nttiha nd nchi que
vinhi Marta joanjo ncha nchiandoha ncha tti vittohe Jesus. 39 Jehe Marta vechonda nd
xanché que vinhi Maria, co are mé, jehe Marfa tavehe ¢hica rotté Jesus para que coinhi
quehe ndacho Jesus. 4° Pero Marta anto jidoan purado de jinchechjian comida, ixin jeho
jinchehe ka, mexinxin conchienhe co ndacho ngain Jesus:

—;Akaxaonha que ixin xanchian ttinttona xan janho rrinttaha cain Xa jihi? Ndache
Xan que tsjenguijna na xan.

41Pero Jesus ndacho ngain Marta:

—Marta, Marta, jaha anto Xaxaon de ixin cain cosa y4, 42 pero ji jeho nacoa cosa que
anto importante. Co Marfa ocoinchiehe tti cosa icha importante mé, co Xonhi chojni
santsjehe cosa mé.

11

Are Jesus cjoago quexén sinchecoanxinhi ni Dios
(Mt. 6.9-15; 7.7-11)

1 N4 nchanho Jesus jinchecoanxinhi Dios ngain né lugar, co are joexin joinchecoanx-
inhi Dios, nd de tti chojni que vacao ndacho ngain:

—Nchecoanna ni ra sinttacoanxian na Dios, jafid inchin Juan, tti vancheguitte chojni,
joinchecoenhe chojni que vacao.

2Jesus ndacho:

—Are sinchecoanxinhi ra Dios, ndacho ra:

Padre soixin que ttjen ngajni,

nombrea soixin jiquininxin tsosayehe.

Siquetonha nttihi soixin.

Co tsonhe inchin soixin rinao nttihi ngataha nontte, jafia inchin tonhe nttiha ngajni.

3 Chjana ra jai tti sine na que rrogondana na.

4 Nchetjafiana ni ra tti jilanha que jointtaha na, ixin janha na cai nttatjafid na tti chojni
que nchehe jianha nganji na.

Nchegattoha ni ra tangui: tanchjandaha ni ra ngain tti jianha.

5 Cai ndacho Jesus ngain na:

—Tsin na nd ejemplo, que nd de jaha ra chonda ra na xiamigoa ra, co ngosine ttie siji
xa nchiandoi ra co rrondattjo ra xa: “Amigo, nchecjen na ni niottja, ¢ ixin nd xiamigona
nanda joixin xa viaje, co joiji xa nchiania co janha Xonhi chonda que rrochjaha xa.” 7Co si
jaha ra rrondacho ra desde ngaxinhi nchiandoi ra: “Nchemolestaha na; ocoeja puerta co
otarrichinquinha xanhna ngataha cama; ¢hoha singattjen para rrochjaha tti jaha rinao.”
8 Pero si xiamigoa ra mé sinchehe xa sigue rronichjaha ra xa jaha ra singattjen ra co
rrochjehe ra xa tti jehe xa rinao xa pero ijeha ixin amigo ra, sino que jaha ra sanjo ra
mé para que isincheha xa sigue sinttamolestd ra xa icha.  Mexinxin janha rrindattjo ra:
Danchia ra co Dios rrochja ra; ttjé ra co sinchi ra; dinga ra puerta, co puerta mé rroxiré
puerta. 10Ixin tti danchia, jehe dayé; co tti ttjé, jehe dittja; co tti dinga puerta, puerta
xiré puerta para ixin jehe.

117; Apoco ¢honja de jaha ra que ochonda ra xanha ra anchao rrochjehe ra xan na %o
are sanchiaha ra xan niottja? ;O arrochjehe ra xan nttaohe conché are jehe xan sanchia
ra xan nttaohe copescado? 12 ;O arrochjehe ra xan na conttanchia are sanchiaha ra xan
joja? 13 Mexinxin si jaha ra masqui chojni jianha ra pero noha ra danjo ra cosa jian ngain
xanha ra, jmé Ndoda na que ttjen ngajni xijanjoha Ndo Espiritu Santo ngain tti chojni
que sanchia ngain Ndo!

Are ndacho chojni ixin Jests chonda joachaxin inchinji
(Mt. 12.22-30; Mr. 3.19-27)
14 N4 nchanho Jesus vengui nd espiritu jianha de ngaxinhi cuerpoe nd xi que
ndadicottapo xa de ixin jehe espiritu mé; co are espiritu jianha ovachjexin de ngaxinhi

cuerpoe xa, jehe xa onchao nichja xa. Tsje chojni que te nttiha vinttegoan na admirado
de ixin tti joinchehe Jests. 15 Pero icanxin na ndacho na:

—X{ jihi dengui xa espiritu jianha de ixin joachaxin Satands, tti cai dinhi Beelzebd, tti
ttetonha ngain cain espiritu jianha.

16 Co icanxin na para rrojincheyehe na Jesus, joanchiehe na que ixin jehe rrojinchehe
nd milagro que ttixin de ngajni. 7 Pero jehe ovenohe quehe texaxaon na, co jehe ndacho
ngain na:

—Quexeho gobierno que chjéa para ttetocaho chd, gobierno mé toin ndattjexin, co si
nd nindoha ngain nd nchia, si atto tteto na, cai toin ndachjequé na. 18Jafia cai, si Satands
tseto jeho, ;quexén tsonchjenhe joachaxin que jehe chonda? Jihi ndachjan janha, ixin
jaha ra ndacho ra que janha dehngui espiritu jianha de ixin joachaxin Satands. 1° Pero
si janha jamé na, jquensen chjé chojnia ra joachaxin para dengui na espiritu jianha?
Mexinxin jeho na tjago na que ndoaha tti teXaxaon ra. 20 Pero janha dehngui espiritu
jianha de ixin joachaxin Dios, co jihi rrocho que tti ttetonha Dios ochian joi nganji ra.

21’Are na x{ tsanga jinda xa nchiandoha xa conixin tsje espada co lanza, are mé cain
cosé xa que jichonda xa ji seguro. 22 Pero si ts{ ind x{ icha tsanga que jehe xa co tsixinha
xa ngain xi mé, ndasantsjehe xa cain espadé xa co lanzé xa que chonda xa, cottimeja
nchao sasicao xa cosé xi mé que jichjian.

23"Tti chojni que rinaoha na janha, chojni mé ningaconna janha; co tti chojni que
ttenchjianha tti janha rrindachjan, chojni mé ttingo na palabrana inchin chojni que
ttingo caxineno.

Tti espiritu jianha que cjan
(Mt. 12.43-45)

24’ Are na espiritu jianha dachjexin de ngain cuerpoe na chojni, espiritu jihi sattji
ngain lugar xema dicjé na lugar tti jehe sinchejogaha. Co are idiraha lugar mé, jehe
Xaxaon: “Janha sarrocjan na ngain nchiania tti vachjexin.” 25 Are espiritu mé cjan, jehe
dittja cuerpoe chojni mé inchin nd nchia que diganjo na ¢hjoin, co ¢hjoin diconchjian
ngaxinhi nchia mé. 26 Cottimeja espiritu jianha mé dirroé iyato espiritu icha jianha que
jehe espiritu mé, co cain espiritu mé sadixinhi ngaxinhi cuerpoe chojni mé para tadintte
cai. Co después, chojni mé icha tangui tonhe que are saho.

Quensen tonohe ¢hjoin ngain vidé
27 Are Jesus jindacho cain cosa jihi, nd n¢hi nttiha ngayé chojni ndacho ncha sén:
—iAnto chjoin para ixin tti n¢hi que jointtaconcjiha co jointtagangui!
28 Pero Jesus ndacho:
—ilcha ¢hjoin para ixin tti chojni que ttinhi tti ndacho Dios co ditticaon nal!

Are chojni jianha joanchia na nd milagro
(Mt. 12.38-42; Mr. 8.12)
29 Chojni joinchehe na sigue Xatte na ngandanji Jesus, co jehe coexinhi nichja co

ndacho:
—Cain chojni ngain tiempo jihi, jehe na jianha na co danchia na sicon na na senal

de milagro; pero Xonhi icha sefial sicon na que jeho tti sefial que vattohe profeta Jonas.
301xin jand inchin Jonds cjoi na sefial para ixin chojni que vintte ngain ciudad de Ninive,
jamé janha cai, tti X{ que joixin de ngajni, janha na sefal para ixin chojni de ngain tiempo
que te na jai. 3! Are chojni de tiempo jihi soenhe na juzgado, tti reina que joixin de
ngain nontte Saba icha sur singattjen co jehe reina mé rrocho jie para ixin chojni jihi
ixin jehe reina mé joixin anto cjin para joiquinhi tti venohe Salomdn, co nttihi ji nganji
ra na tti icha importante que Salomdn pero %onhi chojni nchehe caso. 32 Co chojni que
vintte ngain ciudad de Ninive singattjen na ngain tti nchanho que Dios sinchejuzguehe
cain chojni, para rrocho na jie para ixin chojni de tiempo jihi ixin cain chojni de ngain
Ninive coentoxinhi na vidé na are Jonds joindache na joajné Dios, co nttihi j{ nd tti icha
importante que Jonds pero Xonhi chojni nchehe caso.



SAN LUCAS 11:33 119 SAN LUCAS 11:51

Jmacon ni, mé tti lamparé cuerpoe ni
(Mt. 5.15; 6.22-23)
33’Xonhi chojni nchengasén né ldmpara para ttema ldmpara ni para daquehe ngaxinhi

nd cajén, sino que dehe ldmpara noi para que cain chojni que dixinhi nchia dingasenhe
na. 34Jmacon ni inchin na ldmpara para ngain cuerpoe ni. Mexinxin si jmacon jaha
jian, cai ngoixin cuerpoa chonda joadingasan. Rrocho si joadingasan que Dios rroanha
ji ngain ansean, jaha chojni jian. Pero si jmacon jianha, cai ngoixin cuerpoa j{ ngain tti
naxin xehe. 35 Ttjiho cuidado para que tti joadingasan que rrichonda rrocjanha inchin tti
naxin xehe. 3¢ Ixin si ngoixin cuerpoa jichonda joadingasan, ni rioho de ngain cuerpoa
jichondaha ni rioho tti naxin xehe; cain cosa jaha sicon jian Xajeho inchin are nd lampara
jinttangasafiaha conixin Xof.

Are Jesus joinchesattehe xifariseo co ximaestroe ley
(Mt. 23.1-36; Mr. 12.38-40; Lc. 20.45-47)

37 Are Jesus joexin ndacho cain y4, nd xifariseo ndache xa Jesus ixin sinecaho xa ngain
nchiandoha xa. Jesus cjoi nchiandoha xa co joixinhi vehe ngain mesa. 38 Jehe xifariseo
mé goan xa admirado ixin vicon xa que Jesus vehe joine co conttiha jinda tsje nttiha
inchin costumbré icha chojni judio. 3° Pero Jests ndacho ngain xa:

—]Jaha ra xifariseo ra inchin vaso co lato que chojni ncheroa de ngama, pero de
ngaxinhi ansean ra tecaon ra de cain cosa jianha ixin ttehe ra cosé chojni co nchehe
ra icha cosa jianha. 40 {Jaha ra tonto ra! ;Anoaha ra que Dios tti joinchechjian ngamara,
cai joinchechjian ngaxinxin ra? 4! Are danjo ra tomi ngain chojni noa, cai danjo ra de
ngain ansean ra, co jamé tsoroa alma ra.

427 Anto tangui tsonha ra jaha ra xifariseo! Ixin jaha ra danjo ra ngain Dios tti ttexin
parte de ca que dinhi menta, co de caruda, co de icha clase de ca, pero ncheha ra caso de
tti jian que nchehe ra ngain vidd ra co rinaoha ra Dios. Co jihi tti chonda ra que sinchehe
ra co cai nchehe ra sigue danjo ra tti ttexin parte de cain ca mé.

43 "Anto tangui tsonha ra, jaha ra xifariseo! Jaha ra nttaXoxinha ra dayehe ra
nttaxintaon icha importante ngaxinhi nihngo, co nttakoxinha ra dayehe ra joajna
conixin anto respeto are ngatja nttiha.

447 Anto tangui tsonha ra jaha ra ximaestroe ley co jaha ra xifariseo, Xo ncheha ra
inchin ndacho ra! Ixin jaha ra te ra Xa sepultura que idiconha ni co chojni datto na
ngataha nttiha pero noeha na ixin nttiha jixava cosa dirrenga.

45 Cottimeja na ximaestroe ley, ndacho xa ngain Jesus:

—Maestro, are soixin ndacho y4, rrinichja feo de ixin janha na cai.

46 Pero Jesus ndacho:

—iCai jaha ra anto tangui tsonha ra jaha ra Xo maestroe ley! Ixin jaha ra tti ttetonhe
ra icha chojni que sinchehe na para ixin Dios cosa anto tangui, co mé na carga anto ye
para ixin jehe na ixin ttixinha na nchehe na cain mé, co jaha ra ttjenguijnaha ra na para
sinchehe na cain tti jaha ra ttetonha ra.

477 Anto tangui tsonha ra jaha ra! Ixin jaha ra nchechjian ra monumento anto ¢hjoin
ngataha tti teXava cuerpoe cain profeta que nindogoelitoa ra Xanchjen nagoenxon na
are saho. 48 Conixin ya jaha ra tjago ra, que nttaXoxinha ra tti joinchehe nindogoelitoa
ra Xanchjen, ixin jehe na vinttegoen na profeta are saho co jaha ra nchechjian ra ¢hjoin
ngataha tti texava cuerpoe profeta.

49 "Mexinxin Dios ixin jehe anto jian nohe, mexinxin ndacho: “Rrorroanha ra
profetana co representantena nganji ra, co jaha ra nasoenxon ra ¢honja de jehe na co
ittoha na feo sinchehe ra ngain na.” 50 Mexinxin chojni de ngain tiempo jihi jehe na
niteca vidé cain profeta que vintteguenhe desde are nontte conchjian hasta jai; 5! rrocho
desde are ndavenhe Abel hasta are joiguenhe Zacarfas, tti goenxin na ngain lugar entre
altar co lugar santisimo. Y4 tti rrindattjoxin ra janha, que chojni de ngain tiempo jihi tti
teca na cain ya.

52’Anto tangui tsonha ra jaha ra, Xo maestroe ley! Ixin jaha ra chonda ra tti Xén que
jitaxin cain tti ttetonha Dios. Pero jaha ra mismo rinaoha ra ttinxin ra, ni tanchjandaha
ra icha chojni que rinao tsinxin Xén mé.

53 Are Jesus ndacho cain cosa jihi ngain xa, ximaestroe ley co xifariseo anto vintte-
gofiao xa ngain Jesus, cottimeja joanchianguihi xa Jesus anto tsje pregunta, 54 para que
rroguiconxin xa si jehe rronichja na cosa ndoaha, para que jehe xa nchao rrocjanguihi
xa Jesus.

12

Jests cjoagoe chojni ixin cainxin cosa, masqui jimao, pero tsononxin

1 Ngain rato mé, Xatte anto tsje miles de chojni nttiha que hasta conxinca ché na soji.
Co Jesus coexinhi ndacho saho ngain tti chojni que vacao:

—Ttjiho ra cuidado de ixin levaduré xifariseo, rrocho tti jeha ndoa que jehe xa ndacho
xa. 2Ixin Xonhi nd cosa que ttema chojni que tsononxinha, co %Xonhi na cosa jimao
que tsononxinha. 3 Mexinxin, cain tti jaha ra nichja ra are naxin xehe, tsononxin are
osingasan; co cain tti jaha ra nichja ra jimao are puerté nchia tajijé, pero cai tsononxinxin
desde noi ngataha nchiandoi ra.

Quensen jiquininxin rroXagoen ni
(Mt.10.28-31)
4’Nganji jaha ra, xiamigona ra, janha rrindattjo ra que chondaha ra que rroxagonhe
ra tti chojni que natjayaxon ngain cuerpoe ni, ixin chojni mé ¢hoha nasoenxon almé ni.
5 Pero janha rrondattjo ra quensen tti chonda que rrokagonhe ra: Xagonhe ra jeho Dios,
ixin jeho jehe tti nchao nasoenxon cuerpoa ra co rrorroanha alma ra para ngain infierno.
Jéan seguro que Xagonhe ra jehe Dios.
6’;Quejanhi rentte naho conttoachjan? Jeho yé tomichjan que anto rentteha. Pero
Dios tjafieha ni nd de jehe va. 7 Ixin Dios, jehe nohe hasta quejanhi Xajé ra chonda ra.
Mexinxin jaha ra Xaonha ra, ixin jaha ra icha rentte ra que tsje conttoachjan.

Tti chojni que ndacho ngattoxon con icha chojni ixin Jesus jian
(Mt. 10.32-33; 12.32; 10.19-20)

8 Janha rrondattjo ra que quexeho chojni que rrondacho nttihi ngataha nontte ixin
amigoe na janha, cai jahna, tti X{ que joixin de ngajni, rrondachjan ngattoxon con cain
angel de Dios que ixin jehe na amigona na cai. ? Pero tti chojni que rrondacho ngattoxon
con icha chojni que ixin jehe chonxinha de ixin janha, cai janha rrondachjan ngattoxon
con cain angel de Dios que ixin chonxinha jehe mé.

10°Co quexeho chojni rronichja jianha de ixin janha, tti X{ que joixin de ngajni, nchao
sitjafiehe chojni mé; pero tti chojni que rronichja jianha de ixin Espiritu Santo, Xonhi
tiempo sitjafiehe chojni mé.

117Are tsjiho ra na ngain nihngo, o ngain xijuez, o ngain icha xittetonha, taha ra
joachjaon de ixin quexén rrondacho ra ngain xa de ixin tti joinchehe ra, co taha ra
joachjaon de ixin quexén rronichja ra, 12 ixin are sinqué momento que jaha ra rronichja
ra, Espiritu Santo tti sinttaXaxaon ra quehe rrondacho ra.

Tti rico que Xaxaon cosa que Xonhi xé
13 De ngayé cain chojni nttiha, na chojni ndacho ngain Jesus:
—Maestro, ndache xanchian que rrochjana xan tti partena que jiquininxin na de

herencia.
14 Pero Jests ndacho:

—;Quensen coin na janha de juez ngain cosa ya?

15 Cai ndacho Jesus:

—Ttjiho ra cuidado que antoha sinao ra tomi, ixin vidé chojni tsixinha de ixin tti tsje
tomi que rrochonda ni.

16 Cottimeja Jests ndache na ejemplo jihi:

—Vehe na x{ rico, co ngoixin jnguihi xa anto goan noa. 17 Cottimeja tti rico mé
vehe Xaxaon: “;Quexén sinttaha janha? Chondaha ttind tsenchjianxin cain cosechana.”
18 Ngain rato mé jehe Xaxaon: “Onona quekén sinttaha. Sinttaxantte granerona que
chonda para sinttachjian ina granero icha jie, co nttiha tsenchjinha cainxin cosechana,
co cainxin cosa que janha chonda. 1° Cottimeja rrondattjan almana: Alma, jaha ochonda
anto tsje cosa jichjian para anto tsje nano. Jai nchejogaha, jintte co dihi, co chaha.”
20 Pero Dios ndacho ngain xi mé: “Jaha tonto. Ngain ttie jihi senhe jaha; co cain tti
coenchjinha, ;para ixin quensen?” 21Jafia tonhe tti chojni que anto datse tomi co icha
cosa que jehe dondehe, pero que ¥onhi chonda para ngain Dios.

Dios jinda cain xenhe
(Mt. 6.25-34)

22 Despues ndacho Jesus ngain chojni que vacao:

—]Janha rrondattjo ra que taha ra joachjaon de ixin tti sintte ra para sinttechonxin
ra, ni de ixin lontto que sinttets{ ra. 23 Vidé ni icha rentte que tti jine ni, co cuerpoe ni
icha rentte que lonttoe ni. 24 Tsjehe ra conttaha, que co mé ni Xonhi ttenga va, ni Xonhi
cosecha datsin va, ni chondaha va graneroe va, pero ixinha mé, Dios chjé va tti jine va.
iCo para ixin Dios jaha ra icha rentte ra que conttoa! 25 Co jApoco na de jaha ra, ixin
anto ta ra joachjaon, anchao sahngui ra irioho metro icha de tti jininxin ra? 26 Mexinxin
si choha nchehe ra cosa tanguiha jquedonda ta ra joachjaon de ngain cosa tangui?

27X axaon ra jian queXén dangui cain tsjo ngataon jngui, cain tsjo mé ncheha tsjo Xa
ni tajinha tsjo chjon. Co janha rrondattjo ra que ni rey Salomdn, que jehe anto ¢hjoin
vaguitsd, pero Xonhi tiempo vetsd inchin na de jehe tsjo jihi. 28 Si Dios jafid nchetsa cain
ca que jeho jai j{ ngataon jngui co ndoe ondarroche ca ngain Xohi, jmé jaha ra xichjaha
ra Dios cain tti rrogondaha ra, masqui jaha ra Xa antoha jian ditticaon ra ngain Dios!
29 Mexinxin, taha ra joachjaon de ixin quehe sintte ra ni de quehe sihi ra. 30 Ixin chojni
de ngain mundo jihi ta najoachjaon de ixin cain cosa y4; pero jaha ra chonda ra na Ndoda
ra ngajni, que jehe Ndo onohe Ndo que jaha ra rrogondaha ra cain cosa ya. 31 Pero cain
tiempo ditticaon ra cain tti ttetonha Ndo, co jamé sayehe ra cain cosa jihi.

Cosa rentte que rrochonda na ngajni
(Mt. 6.19-21)
32’Xaonha ra jaha ra %o inchin colecona, ixin masqui tsjeha ra pero Ndod4 na que ttjen

ngajni, jehe Ndo rinao Ndo rrochja ra Ndo tti jehe Ndo ttetonha Ndo ngajni. 33 Nchecji
ra cain cosa que chonda ra co ttjenguijna ra tti chojni que rrogondehe; jafid nchechjian
ra bolsé tomi que Xonhi tiempo sichje, rrocho que ngajni rrochonda ra cosa icha rentte
co cosa mé Xonhi tiempo tsjexin, ixin nttiha xichehe sijiha xa ni cochf sinchexantteha.
341xin ngain lugar tti jaha ra rrochonda ra cosa ra icha importante para ixin jaha ra, cai
nttiha sehe ansean ra.

Chonda que sontte na listo

35'Dintte ra listo, co ttjiho ra cuidado que lampard ra que sacaon cain tiempo. 3¢ Dintte
ra inchin ninchehe %a que techonhe na xinajni na tsixin xa de ngain tti cottehe. Ixin
ninchehe Xa mé dintte na listo para tsonxiré na puerté nchia are singa xa puerta. 37 Anto
¢hjoin para ixin tti ninchehe Xa que are tsi xinajni na, jehe na tatetsjehe na; atto seguro
tti janha rrindattjo ra, que mismo xinajni mé tsaoxin xa cinturoen xa jian co tsintte xa
na ngain mesa. Co jehe xa tsequia xa comida que sine na. 3% Masqui jehe xinajni mé
ts{ xa ngosine ttie o are ndoyo, co ninchehe %¢é xa tatetsjehe na, anto ¢hjoin para ixin
ninchehe Xa mé. 39 Xaxaon ra cosa jihi, que si xinajni na nchia rroconohe xa quehe hora
rroqui xichehe are ttie, xinajni mé rroguejoaha xa para rrocanchjandaha xa xichehe
rroguixinhi xa rroqué xa. 40 Jaha ra cai dintte ra listo; ixin janha, tti X{ que joixin de
ngajni, sihi ind are jaha ra ni rroXaxaonha ra ixin sihi.

Nd tti ninchehe Xa jian, co nd tti ninchehe Xa jianha
(Mt. 24.45-51)

41 Cottimeja Pedro joanchiangui ngain Jesus co ndacho:

—;Acoin ejemplo jihi para ixin janho na, ani para ixin cainxin chojni?

42Jesuis ndacho:

—Xaxaon ra quensen tti nchehe %a que ditticaon jian co ttinxin jian tti jiquininxin
sinchehe. Mé tti nchehe Xa que xinajni rrochjé xa xa de rrochjé tti sine cain ninchehe
%é xinajni mé. 43 Anto chjoin para ixin tti nchehe Xa que are tsi xinajni, jehe jinchehe
inchin vitonhe. 44 Ndoa tti rrondattjo ra que xinajni mé rrondacho xa ngain tti nchehe
%a mé que jehe senda cain cosa que chonda xa. 45 Pero si tti nchehe Xa mé sinchesattehe
xinchehe %¢é xinajni mé conixin nchimozé xa, co sehe sine co sihi co rrocoan; 4¢ cottimeja
xinajni ts{ xa ngain nd nchanho co ngain na hora que ni jehe noeha, co sinchecastiga xa
anto soji inchin tti castigo que sayé cain chojni que ditticaonha Dios.

47°Tti nchehe Xa que onohe quehe rinao xinajni, pero rinaoha nchehe mé co ncheha
inchin tti ttetonha xa, tti nchehe Xa mé anto soji sicaon. 48 Pero tti nchehe kXa que
noeha quehe rinao xinajni, co nchehe cosa que jiquininxin castigo, nchehe Xa mé icha
sojiha sicaon. Tti chojni que dayé icha tsje, rrokanchiehe icha tsje, ixin jehe chonda icha
responsabilidad.

Causexin Jesus chjeyaxin chojni
(Mt. 10.34-36)

49 Janha joihi inchin nd Xohi ngataha nontte para sinttaxantte tti Xonhi Xé co
sinttajian tti jian para ixin Dios. jCo janha rrojinaho que orrogacaon Xohi mé! 50 Chonda
que atto tangui tsonna, co mé inchin janha siguittexin na ngain cosa tangui. Co janha
anto feo tonona hasta tsoenja cain jihi. 5! Jaha ra puede Xaxaon ra que ixin janha joihi
para que chojni sicon ché na contento ngataha nontte jihi. Janha rrindattjo ra que
nahi, ixin chojni toflaohe ché na jai ixin joihi janha. 52 De jai pa ndaha naho chojni
ngain na nchia rrochjeya na de ixin causananxin janha; ni na sitticaon na na janha,
co yb na sitticaonha na na; o y6 na sitticaon na na janha, co ni na sitticaonha na
na. 53 Ixin de causananxin janha, nd ndodaha rroningaconhe ndo xenhe ndo, co na
chjan rroningaconhe xan ndodé xan. N4 jannaha rroningaconhe jan nchichjehe jan, co
xannchi rroningaconhe xan janné xan. N4 jannchaha rroningaconhe jan nc¢hideindehe
jan, co nchideinda rroningaconhe ncha jannché ncha.

Quexén ji tiempo
(Mt. 16.1-4; Mr. 8.11-13)

54 Cai ndacho Jesus ngain chojni:

—Are jaha ra dicon ra que ttjoi ¢hinxin ttjoi tti diataonxin nchanho, jaha ra ndacho
ra que ixin otsf ¢hin, co jamé ndoa tonhe. 5> Co are tjaxin ¢hintto no sur, jaha ra ndacho
ra que sania soa, co ndoa jamé tonhe. 56 jJaha ra ncheha ra tti ndacho ra! Jaharanohara
datsoenhe ra quehe tsonhe de ngajni co ngataha nontte, ;co quedonda ¢hoha datsoan
ra tti tsonhe ngain tiempo que te ra jai?

Tsjehe ra queXén nchehe ra para itsofiaoha ra ngain tti chojni que ningaconha ra
(Mt. 5.25-26)
577;Quedonda ttinchieha ra jaha ra mismo cain cosa jian? 58 Si na chojni sicho jie para
ixin jaha co tsjiho jaha ngain xijuez, icha jian de ngatjao nttiha tjao ché ra de ixin quexén
tsonhe para que jehe itsjioha ngain xijuez. Ixin si nahi, xijuez rrondache xa xipolicia para
tsiaxinha xa. 5 Co janha rrindattjo que ¢hoha sachjexin de nttiha hasta que jaha tsengaja
hna cainxin tomi que jaha rrica.

13

Chonda ra que tsentoxinhi ra vidd ra

1 Ngain rato mé nttiha vintteconchienhe canxion chojni ngain Jesus co coequin na
ixin Pilato nagoenxon canxion x{ de ngain regioen Galilea mero ngain rato que jehe xa
tedoen xa coxigo para tedanjo xa ngain Dios. Co nttiha vinttji jni x{ mé, tti vinttji jni
coxigo. 2 Co Jesus ndacho ngain tti chojni que tettequin mé:

—;AXaxaon jaha ra que jamé vintteconhe x{ tehe ixin icha jianha jehe xa que cain
chojni ngain nacioen xa? 3 Janha rrindattjo ra que jeha jamé. Co si jaha ra tsentoxinha
ra vidd ra, cain ra ndasitjan almd ra. 4 ;O ani Xaxaon jaha ra que tti dieciocho chojni que
ndavenhe are vetsingatja na tti torre de Siloé, ani nimé icha jianha na que cain chojni
que vintte Jerusalén? 5 Janha rrindattjo ra que jeha jamé. Co si jaha ra tsentoxinha ra
vidd ra, cainxin ra ndasitjan alma ra.

Ejemploe tti nttahigo que danjoha ttochjoin

6 Cottimeja Jesus coin na ejemplo jihi:

—Na x{ vechonda xa né nttahigo ngataon jnguihi xa co cjoi xa joitsjehe xa si vanjo
ntta ttochjoin, pero Xonhi ttochjoin vittja xa ngagaha ntta. 7 Cottimeja ndacho xa ngain
tti x{ que jinda jngui mé: “Tsjexinxin, janha onf nano ttjihi dicjé ttochjoin ngain ntta
jihi, co ni né nttiha dittjaha ttochjoin ngain ntta. Tonchinji ntta: ;quedonda Xa sehe ntta
ngataha jnguihna co Xonhi ttochjoin danjo ntta?” 8 Pero tti x{ que jinda jngui mé ndacho:
“Soixin, Xa ttinttohe ntta ind nano jihi. Janha sinttandanguia ntta jinche co tsingonguia
ntta abono. ° Conixin jamé puede osanjo ntta ttochjoin, pero si nahi, cottimeja tonchinji
ntta.”

Are Jesus joinchexingamehe nd nchi ngain tti nchanho que nchejogaha ni

10 N4 nttiha, ngain tti nchanho que nchejogaha ni, Jesus tajinchecoenhe chojni de ixin
Dios ngain na nihngo. 11 Co nttiha vehe na nchi que venihi n¢ha ovechonda dieciocho
nano. N4 espiritu jianha ndadinchechatto ncha, co jehe ncha ichoha vaxendoa ncha.
12 Co are Jesus vicon néhi jihi, jehe ndacho ngain ncha:

—]Jaha oxingamaha de ixin tti chin que joarichonda.

13 Cottimeja jehe coin rd ngataha nchi mé, co ngain rato mé jehe ncha xendoa ncha co
coexinhi ncha joinchecoanxinhi ncha Dios. 14 Pero xittetonha ngain nihngo mé cofao
xa ixin Jesus joinchexingamehe nchi mé mero ngain tti nchanho que nchejogaha ni.
Mexinxin jehe x{ mé ndacho xa ngain cain chojni que te nttiha:

—Semana chonda incjaon nchanho tti jiquininxin doan Xa; ngain nchanho mé sihi ra
para que tsoXoanha ra co nahi ngain nchanho que nchejogaha ni.

15 Cottimeja Jests ndacho ngain x{ mé:

—Jaha ra ncheha ra tti ndacho ra, ixin ¢honja de jaha ra, ;atonxindangueha ra
coxinttaha ra o colochoha ra para ttjiho ra va diguihi va jinda nchanho que nchejogaha
ni? 16 Co nchi jihi que jehe ncha razé Abraham ncha, co Satands diquia n¢ha conixin
chin jihi ochonda dieciocho nano, ;apoco janha chondaha que tsonxindanga ncha de
ixin chin y4 ngain nchanho que nchejogaha ni?

17 Are Jests ndacho jihi, cainxin chojni que ningaconhe anto cosoé na; co icha chojni
anto ché na are vaguicon na milagro anto importante que Jesds vanchehe.

Ejemploe nd tsé que dinhi mostaza
(Mt. 13.31-32; Mr. 4.30-32)
18 Cottimeja ndacho Jesus:
—;Quehe cosa nchao sinttacaninxin tti ttetonha Dios? 19 Mé inchin tsehe nd ca que
dinhi mostaza que ttenga na x{ ngain jnguihi xa. Co ca mé dangui ca inchin nd ntt4 jie,
que hasta conttoa que tjaganga nchechjian va caqué va ngagaha rama.

Ejemploe levadura
(Mt. 13.33)
20 Cai ndacho Jesus:

—;Quehe cosa nchao sinttacaninxin tti ttetonha Dios? 21 Mé inchin levadura que ta
ngain hariné niottja co nchehe Xa hasta nchegatjoe nchoho.

Tti puerta jno
(Mt. 7.13-14, 21-23)
22 Are sacjan Jesus para Jerusalén, jehe joinchecoenhe chojni de ixin Dios ngain rajna
co ngain rajnanchjan que vatto. 23 Co vehe na chojni que joanchiangui ngain Jesus co

ndacho: )
—;Ajeho nchion chojni tti rrochonda iné vida naroaxin?

Co Jesus ndacho:

24 —Nchehe ra de que dixinxin ra ngain puerta jno, ixin rrindattjo ra que tsje chojni
sinao na sixinxin na nttiha pero ¢hoha. 25 Co are tti nchiandoha singattjen co tsejé
puerta, cottimeja jaha ra %o sittoha ra ndoja, singa ra puerta co rrondacho ra: “Soixin,
danttjena ni ra puerta.” Pero jehe rrondacho: “Janha nonaha quettiné joixin jaha ra.”
26 Cottimeja jaha ra tsexinhi ra rrondacho ra: “Janha na tti joine na co vihi na nganji
soixin, co soixin tti joinchecoanna ra de ixin Dios ngéd nttiha de ngain rajnana na.” 27 Pero
jehe rrondacho nganji ra: “Janha otendattjo ra que nonaha ttiné joixin ra. Sattjixin ra
de nganji na, Xo nchehe ra jianha.” 28 Nttiha jaha ra rrotsjanga ra co sinttetaon neno ra
are sicon ra que Abraham, Isaac, Jacob, conixin cain profeta tate na ngajni tti ttetonha
Dios, co jaha ra Dios tsanchjandaha ra para sintte ra nttiha. 2% Ixin are mé tsixin chojni
de cainxin parte de nontte; de ngain tti ¢hinxin nchanho, co de ngain tti diataonxin
nchanho, co de ngain norte co de ngain sur para sintte na sine na ngain mesa de ngain
lugar que ttetonha Dios. 30 Are mé tsje chojni que jai jeha importante na, pero are mé
jehe na nisintte icha importante; co cain chojni que jai tonohe na ixin anto importante,
are mé jehe na jeha importante na.

Jesus tsjanga por ixin Jerusalén
(Mt. 23.37-39)

31 Ngain nchanho mé vinttecji canxion xifariseo co vinttendacho xa ngain Jesus:

—Sattjixin de nttihi, ixin rey Herodes rinao nasoenxon soixin.

32 Pero Jesus ndacho ngain xa:

—Ttji ra co ndache ra xi mafioso mé, que jai co ndoe sinttaha sigue senguixin espiritu
jianha de ngaxinhi cuerpoe chojni, co sinttaxingama chojni nihi, co rejngui otsjena Xana.
33 Pero janha chonda que sinttaha sigue nttiana jai co ndoe co rejngui, ixin cain profeta
denxin de ngain Jerusalén.

34 jJaha ciudad de Jerusalén, jaha tti nadoenxon cain profeta co taxin Xo tti chojni
que ttiaho joajné Dios que jehe rroanha nganji! jJanha anto tsje nttiha joinaho rrogatse
chojnia inchin cochia datse va xenhe va ngangui nenehe va, pero jaha ¢hoha! 35 Mexinxin
tsjexin ra; nchiandoi ra ndasittohe nchia; co rrondattjo ra que irrocjanha ra sicon ni ra
hasta que tsjija nchanho que are jaha ra rrondacho ra: “Anto jian tti jof de ngain nombré
Dios.”

14

Are Jestis joinchexingamehe nd xi que veninxin chicjan

1 N4 nchanho que nchejogaha ni, Jests cjoi joijine ngain nchiandoha na xittetonha
ngain xifariseo, co are mé icha xifariseo tatetsayehe xa Jesus. 2 Cai ngattoxon con Jesus
taji na x{ que veninxin xa de chicjan. 3 Cottimeja Jesus joanchiangui ngain ximaestroe
ley conixin ngain xifariseo:

—Ajf joachaxin sinchexingamehe ni nd chojni nihi ngain nchanho que nchejogaha
ni o ani nahi?

4 Pero jehe xa tavinttetencoa xa. Cottimeja Jesus catte tti nihi mé, joinchexingamehe
co ndacho ngain ixin satsji jehe tti nihi mé. > Co ndacho Jesus ngain xifariseo:

—;Quexehe de jaha ra, si na colochoha ra o nd coxinttaha ra setsingd va na pozo,
asantsjeha ra va rato mé masqui nchanho que nchejogaha ni?

6 Co cain jehe xa ¢hoha ndacho xa ni nd palabra ngain Jesus.

Chojni que ttji tti tottehe na

7 Are vicon JesUs ixin cainxin chojni que cjoi ngain tti cottehe na puro ttinchieho na
nttaxintaon icha importante ngain mesa, jehe ndache na janhi:

8 —Are nd chojni rrondattjo que tsji ngain na quiai tti tsottehe na, dariha ngain lugar
importante, ixin puede siji ind chojni icha importante que jaha. ° Co tti ndattjo para cjoi
jaha conixin jehe tti icha importante mé, nchao siji co rrondattjo jaha: “Danjo lugar que
rrichonda ngain ind chojni jihi.” Cottimeja jaha chonda que satsjixin de nttiha conixin
joasoaxin para sigarihi ngain tti nttaxintaon icha importanteha. 10 Mexinxin, are na
chojni rrondattjo que jaha tsji na quiai, jaha darihi tti lugar icha importanteha, para que
are tsi tti ndattjo ixin jaha cjoi ngain quiai mé, jehe nchao rrondattjo: “Amigo, jaha datto
ngain ina lugar icha importante.” Jamé jaha tsosayaha ngattoxon con cain chojni que te
ngain mesa nttiha. 1! Ixin tti chojni que Xaxaon ixin jehe anto importante, chojni mé
tsonohe ixin jehe Xonhi rentte; co tti chojni que Xaxaon ixin jehe Xonhi rentte, chojni
mé icha tsorentte.

12 Cai ndacho Jesus ngain tti xi que coetonhe Jesus para que Jesus cjoi ngain quiai mé:

—]Jaha are tsin nd vandango ttetoenha jeho xiamigoa, ni jeoha xanchd, ni jeoha
niparientea, ni jeoha nivecinoa que chonda tsje tomi, ixin cain chojni jihi nchao tsin
na ind vandangoe na co tsetonha na jaha para que tsji sinttecoho na co jamé jehe na
otsoncjafiaha na tti jehe na joine na ngain vandangoa. 13 Mexinxin are jaha tsin na
vandango, cai ttetonhe chojni noa, co tti chojni que ¢hoha ttingui, co tti chojni rrengo,
co tti chojni chejo. 4 Co jamé Dios sinttanchaon jaha, ixin are rroxechon cain chojni
que joinchehe jian, Dios tsjengaha hna jaha ixin jaha joanjo joine tti chojni que ¢hoha
tsjengaha hna jaha.

Ejemploe tti sena que Dios sanjo ngajni

15 Are vinttequinhi na jihi na de tti nite ngain mesa ndacho ngain Jesus:

—Anto ¢hjoin para ixin tti chojni que sine niottja nttiha ngain lugar tti ttetonha Dios.

16 Cottimeja Jests ndacho ngain chojni mé:

—Na xi coin xa nd vandango anto jie, co coetonha xa para joiguitonhe anto tsje chojni
para rrocji na rrojine na. 17 Co are ocainxin vehe listo, x{ mé rroanha xa na tti nchehe
%é xa para joiquetonhe cain chojni mé ixin onchao ji cain cosa, onchao tsi na para sijine
na. 18 Pero cain chojni mé coexinhi na ndacho na ixin ¢hoha tsji na. Tti saho ndacho:
“Najoexincoa coehna na nontte, co chonda que tsji sitsja nontte mé; janha nttatsanha
flao que nchetjafiana na ixin tsjinha na.” 1 Ind ndacho: “Janha ocoehna naho yunta de
coxinttd, co tsji para sicon si nchao tsaon va; mexinxin nttatsanha fiao nchetjafiana na
ixin tsjinha na.” 20 Co ind ndacho: “Janha najoexincoa cottena, co mexinxin ¢hoha tsjin
na.” 21 Are tti nchehe Xa mé cjan, ndacho cain jihi ngain xinajni. Cottimeja jehe xinajni
mé conao xa co ndacho xa ngain jehe tti nchehe kxa mé: “Jaicoa ttji ngain cain nttiha yeye
co ngain nttiha nchinnchin de ngain ciudad jihi co sicohna nttihi chojni noa co tti ¢hoha
ttingui, co tti rrengo, co tti chejo.” 22 Nchion después jehe tti nchehe Xa mé ndacho:
“Ojointtaha inchin soixin coetonna, co jan Xa ji icha lugar.” 23 Jehe xinajni mé ndacho xa
ngain tti nchehe %é xa: “Ttji ngd nttiha yeye co ngain nttiha nchinnchin de ngandehe
ciudad jihi co ndache icha chojni que tsi na, para que rrocaon nchiania. 24 Ixin janha
rinaoha sixinhi ni né de tti chojni que janha coetoan rroqui icha saho para rrojine na.”

Tti tangui que tonhe ni are ditticaon ni Jesucristo

25 Anto tsje chojni rroé na Jesus; co jehe ngaria co ndacho ngain na:

26 —Si ¢honja ra rinao ra sitticaon ni ra janha para cainxin tiempo, chonda ra que icha
sinao ni ra janha que ndoda ra, o janna ra, o ¢hiha ra, o xanha ra, o xanchd ra, co cai
hasta icha que vida ra. Tti chojni que sincheha jamé ¢hoha sehe chojnina. 27 Jafia tti
chojni que sanjoha vidé de ixin causananxin janha, chojni mé ¢hoha sehe chojnina. 28 Si
¢honja de jaha ra sinao ra sinchechjian ra na nchia anto noi, japoco jeha saho rrokaxaon

ra quejanhi tomi tsonchjianxin nchia mé, para que tsonoha ra achonda ra cain tomi para
tsjexinxin tsonchjian nchia mé? 29 Ixin si nahi, puede jeho coin ra base co ndajoexin
tomia ra co ijoexinha joinchechjian ra nchia mé. Cottimeja cain chojni que sicon tsexinhi
na tsjanoa ra na jaha ra, 30 co jehe ni mé rrondacho: “Xi jiha coexinxin xa joinchechjian
xa nchia co joeha xa.” 3! O si ¢honja rey chonda que rroxangui guerra ngain ind rey,
;apoco jeha saho rrokXaxaon si nchao conixin tte mil soldado rrochoenxin tti ina rey que
tsiaho veinte mil soldado? 32 Co si rey mé tsonohe que tsixinha, jehe rrorroanha canxion
chojni para que sicao na joajna ngain tti ind rey are jehe jof Xa icjion para que itsetoha.
33Jana, cai si chonja de jaha ra tsinttoeha ra cain tti chonda ra, ¢hoha sintte ra chojnina.

Are xijntta ndarrocjan simple
(Mt. 5.13; Mr. 9.50)
34 ’Xijntta jehe jian, pero si ndarrocjan simple, jquekén rrocjan sonda ind? 3> Mé
iXonhi %é ni para jinche ni para ngain montoe abono, sino que mé dingo jafiao. Jaha
ra Xo ttinxin ra, ttinhi ra jian.

15
Ejemploe tti coleco que diguitjdn
(Mt. 18.10-14)
1Cain xicobrador de impuesto co x{ que nchehe cosa jianha vintteconchienhe xa ngaca
Jesus para vinttequinhi xa tti jindacho Jesus, 2 co mexinxin xifariseo co ximaestroe ley
feo nichja xa de ixin Jesus, co ndacho xa:
—Xi jihi nchehe xa caso cain chojni que ncheha jian co jinecaho xa na.
3 Cottimeja Jesus coinhi xa ejemplo jihi:
4—;Quexehe de jahara, si chondara cien coleco, co sinchetjdn ra na va, atsinttoeha ra
tti noventa y nueve va ngataon jngui co tsji ra sicjé ra tti co ndavitjan, hasta que sinchija
ra va? 5 Co are dinchi ra va, jaha ra chaha ra co tame ra va ngataha nttachan ra ¢ co are
daso ra nchiandoi ra, datse ra xiamigoa ra co nivecinoa ra co ndache ra na: “Jai sontte
na contento ixin ovittja tti coleco que jointtatjan.” 7 Janha rrindattjo ra, que Xajeho jana
ngajni cai, Dios conixin cain angel icha ché ngain na chojni que jinchehe jianha are jehe
ttentoxinhi vidé, que ngain tti noventa y nueve chojni jian que chojni mé rrogondeha na
tsentoxinhi na vidé na.
Ejemploe tti tomi que ditjdn
8’Co cai ind ejemplo. Na nchi chonda tte tomi de plata co joinchetjdn n¢ha nd tomi mé.
;Quehe nchehe n¢ha? Jehe n¢ha nchegacaon ncha né ldmpara para ttjexin ncha tomi mé
ngoixin ngaxinhi nchia co danjo n¢ha ngoixin ngaxinhi nchia hasta que dittja n¢ha tomi
mé. 9 Co are dittja ncha tomi mé, jehe ncha dirroé ncha cain nchiamigué ncha conixin
cain nchiveciné nc¢ha co ndacho n¢ha ngain cain n¢hi mé: “Janché sontte na contento
ixin janha ovittja tti tomi que jointtatjdn.” 10 Janha rrindattjo ra que %ajeho jamé ngajni
cai ixin ché cain dngel de Dios are na chojni que jinchehe jianha ttetonxinhi vidé.

Ejemploe tti nd chjan que sacjoixin de ngain nindoha

1 Jests ndacho cai:

—Na xi{ vechonda xa y6 xenhe xa xanxi, 12 co tti xan icha nchin ndacho xan ngain
ndodé xan: “Padre, chjana tti herencia que jiquininxin na janha.” Cottimeja jehe ndo
conchjeyehe ndo cayoi chjan mé herencié xan. 13 Tsjeha nchanho después, jehe tti xan
icha nchin mé joinchecji xan tti nontte que vittoehe xan. Cottimeja conixin tomi mé
sacjoixin xan cjin ngain ina nacidn; nttiha joinchexinxin xan cain tomi xan de ngain n¢hi
co de ngainicha cosajianha. 14Co are ondajoehe xan cain tomi mé, anto ndacochjonga tti
joine nangain nacién mé, co jehe xan anto vaguenhe xan jintta. 1> Cottimeja sajoiganchia
Xan Xa ngain na xinajni de ngain nacién mé, co xinajni mé joanjo xa Xa. Coetonhe xa
jehe xan sajoiquingaria xan cocochi ngataon jnguihi xa. 1¢ Co jehe xan anto vaguenhe
xan jintta, hasta que jehe xan joinao xan rrojine xan na tipo de raja que dinhi algarroba

que vajine cocochi, pero %onhi chojni vachjé xan cosa mé. 17 Cottimeja Xaxaon xan co
ndacho xan: “jAnto tsje ninchehe Xa chonda ndodana! jCo jehe na chonda na tti jine
na hasta xehe, co nttihi janha ndasenxin na jintta! 18Icha jian janha sarrocjan na tti ji
ndodana co rrondattjan ndo: Padre, janha jianha jointtaha ngain Dios co nganji soixin.
19 Janha ijiquininxinha na sinhi na xanha soixin; jeho dayehna na inchin na de ninchehe

%a.” 20 Co jamé joinchehe xan; cod xan nttiha para sacjan xan ngain nchiandoha ndodé
xan,
"Xa icjion joiji xan vicon ndodé xan que jitonchienhe xan, jehe ndo coiaconoehe ndo

xan. Co coinga ndo cjoi ndo vichoenxin ndo xan ngatja nttiha co cjéa ndo xan co coetoxin
ndo xan. 2! Cottimeja jehe xan ndacho xan ngain ndodé xan: “Padre, janha jianha
jointtaha ngain Dios co nganji soixin; janha ijiquininxinha na sinhi na xanha soixin.”
22 Pero jehe ndodé xan ndacho ndo ngain ninchehe %é ndo: “Jaca sicohna ra tti lontto
icha jian co ttentoxinna ra xanhna jihi; co cai ttengaha ra na cochianingo dedoe xan, co
nchecjanga ra xan jian tteroa. 23 Sicé ra tti coxinttachjan que jointtanttao co doenhe ra
va. jSontte na co sontte na contento! 24Ixin xanhna jihi ondavenhe xan de ngattoxon
con na, co jai cjan xechon xan. Ondavitjdn xan co Xa cjan na jontté na xan.” Co coexinhi
na joinchechjian na comida para joine na.

25’Co are mé tti xansaho ngataon jngui ji xan. Co are ocjan xan co jof xan chiaon nchia,
coinhi xan sén co coinhi xan ixin tette na. 26 Cottimeja vayé xan na de tti ninchehe Xa
que te nttiha para joanchianguihi xan quehe ji nttiha. 27 Jehe tti nchehe ¥a mé ndacho:
“Jof xanchd, co ndoda coetonha ndo venhe tti coxinttachjan que cjonttao ixin jof xanché

co Xonhi tti nihi xan.” 28 Pero tti xansaho mé coflao xan, co ixin ¢hoha xan vixinhi
xan nchia, jehe ndodé xan chonda ndo que vachje ndo para joinchetsenhe ndo fao

xan ixin rroguixinhi xan nchia. 2 Co jehe xan ndacho xan ngain ndodé xan: “Soixin
noha quejanhi nano janha rrinttaha Xa nganji, co cainxin tiempo janha vitticanho cain
tti ttetonna na, pero soixin Xonhi tiempo chjaha ni na cochivatochjan para rrogonhe
rrojinequinha xiamigona. 3° Pero jai joi xanha jihi, que joinchexincoa xan tomia de
ngain nchi que nchecji cuerpoe, co jai soixin gonhe para ixin jehe xan tti coxinttachjan
jitjonttao.” 31 Cottimeja ndodaha mé ndacho ndo ngain xan: “Hijo, jaha cainxin tiempo
rrihi nganji na, co cainxin cosa que chonda janha, mé cosa jaha. 32 Pero jai atto
jiquininxin tsin nd vandango co sontte na contento, ixin xanché que inchin ondavenhe
Xan, pero para ixin jan na jai cjan xechon xan. Co jehe xan ondavitjadn xan, pero para
ixin jan na jai jontt6 na xan.”

16

Ejemploe nd xivaquetonha ngain nd rancho

1Jests ndacho cai ngain tti chojni que vacao:

—Vehe na x{ rico que vechonda xa né xivaquetonha ngain ranchoe xa pero cjoi
na joindache na xinajni mé que ixin xinchehe Xa mé jinchexincoa xa tomi{ xinajni.
2 Cottimeja xinajni mé vayé xa jehe tti nchehe Xa mé co ndache xa: “;Aco ndoa tti
joindachjenji na chojni de ixin jaha que ixin rrittena na? Ndachjenji na quexén ji
cuenta co quejanhi Xa jaha joexin, ixin jaha isincheha sigue tsetonha ngain kana.”
3 Cottimeja tti vaquetonha mé Xaxaon: “;Quekén sinttaha jai ixin xinajnina irrochjanaha
xa Xa sinttaha? Janha itsangaha na para sinttaha Xa ngataon jngui, co chjana joasoaxin
para sanchiagaha. 4 Onona que%én sinttaha para rrochonda amigo tti sayehna ngain
nchiandoha are janha iXonhi Xa rrochonda.” 5 Cottimeja tti vaquetonha mé vayé cada
chojni que teca ngain xinajni. Ngain tti saho joanchianguihi: “;Jjaha, quejanhi rrica
ngain xinajnina?” ¢ Co jehe ndacho: “Janha rrica ngain xa cien barril de aceite de oliva.”
Jehe tti vaquetonha mé ndacho: “Nttihi ji nota tti jitaxin. Ttinchje co jaca nchechjian ina
nota jeho de cincuenta barril.” 7 Después, jehe tti vaquetonha mé joanchiangui ngain ind
de tti jica ngain xinajni mé: “Co jaha, ;quejanhi rrica ngain xinajnina?” Co jehe ndacho:
“Cien medida de trigo.” Cottimeja jehe tti vaquetonha mé ndacho: “Nttihi ji nota tti

jitaxin. Jaha ttinchje co jaca nchechjian ind nota que setaxin jeho ochenta medida.” 8 Co
jehe xinajni mé joatsoan xa que jehe tti vaquetonha ngain %é xa mé atto listo vehe para
Xaxaon quexén joinchehe. Ixin chojni que ditticaonha ngain Dios icha daca para nchehe
na cosa jianha, co chojni que ditticaon ngain Dios icha yao para nchehe na cosa jian.

9’Janha rrittetonha ra, que ttjenguijna ra icha chojni conixin tomia ra para que chojni
mé sintte amigoa ra. Co are ondatsjexin tomia ra nttihi ngataha nontte sehe quensen
sayaha ra nttiha ngajni.

10°Tti chojni que dicao cuidado are tsjeha chonda, cai sicao cuidado are rrochonda tsje;
co tti chojni que dicaoha cuidado are tsjeha chonda, cai sicaoha cuidado are rrochonda
tsje. 11 Mexinxin si jaha ra ttjioha ra cuidado ngain tti tomi que jaha ra chonda ra ngataha
nontte jianha jihi, ;quensen rrochonda confianza nganji ra para sayehe ra tti icha rentte
que jingajni? 12Sijaha ra ttjioha ra cuidado ngain cosé in chojni, Dios rrochjaha ra cosa
que jiquininxin ra.

13’Xonhi ninchehe %a nchao sinchehe %é yé xinajni ngain nacoa tiempo, ixin icha
sinao nd xinajni co rroningaconhe ind xinajni, o icha sitticaon ngain na xinajni co ngain
ind xa isincheha caso. Jaid cai ¢hoha sinao ni tomi co sinao ni Dios ngain nacoa tiempo.

14 Xifariseo anto vaquiaconhe xa tomi, co jehe xa tatettinhi xa cain jihi, co cjoanoa xa
Jesus. 1> Cottimeja Jesus ndacho ngain xa:

—]Jaha ra para ngattoxon con chojni nchehe ra que ixin atto jian ra, pero Dios chonxin
ngain ansean ra. Ixin tti tonohe chojni que anto importante cosa que jehe chonda, Dios
ncheha caso ngain cosa mé.

Ley que vayé Moisés co tti ttetonha Dios

16’Hasta ngain tiempo que Juan, tti vancheguitte chojni, joindache chojni de ixin Dios,
ley que vayé Moisés conixin cain tti dindacho cain profeté Dios vechonda joachaxin para
vaquetonhe chojni. Desde ngain tiempo mé para ndahi nchenohe na chojni tti jian joajna
de ixin que%én ttetonha Dios ngain ansén chojni. Co tsje chojni anto rinao na rrochonda
na parte ngain tti ttetonha Dios.

17"Pero masqui jamé icha tanguiha sitjan ngajni co nontte, que tsoenha inchin jitaxin
cainxin ngain ley mé.

Jesus ndacho de ixin xi que dachjendehe chihi
(Mt. 19.1-12; Mr. 10.1-12)
18’Sj na x{ sachjendehe xa nchichihi xa co secao xa ind nchi, xi mé jianha sinchehe xa

ixin x{ mé inchin x{ que jicao nd n¢hi que jeha nchichihi xa. Co tti x{ que después decao
na n¢hi que digachjendehe ncha xixihi ncha, xi mé cai jianha nchehe xa ixin jehe inchin
x{ que joantsjehe ind x{ nchichihi xa.

Tti xi rico conixin Ldzaro

19°Vehe na x{ rico que vaguengd xa joxon lontto rentte, co cain nchanho vaquin xa

jie vandango. 20 Cai vehe né xi noa que vinhi Lazaro que vechonda xa anto tton ngain
cuerpoe xa co tavaguehe xa ngandangui nchiandoha jehe xirrico mé, 2! ixin jehe xinoa
jihi joinao xa rrojine xa tti vaxexin vane jehe xirrico mé. Co hasta conia vaconchienhe
para vagoni va tton que vechonda xa ngain cuerpoe xa. 22 N4 nchanho tti xinoa mé
ndavenhe co angel de Dios sajoicao para joiguehe ngain tti ji Abraham ngain tti lugar
tti ttji cain chojni jian. Cai tti rico mé ndavenhe co cjoava na. 23 Co are tti rico mé
vetan tangui ngain infierno, jehe tsjehe para noi, co de cjin viconxin Abraham conixin
Lazaro. 24 Cottimeja jehe tti rico mé coyao co ndacho: “Padre Abraham, nttatsanha fao
ttiaconoana na janha, co rroanha Lazaro para que sinchetjao masqui jeho con dedoe
conixin jinda, co tsf sinchetjao neje na janha, ixin anto tangui tonna ngatte Xohi jihi.”
25 Pero Abraham ndacho ngain tti rico mé: “Hijo, Xaxaon que jaha anto jian joarihi
ngoi tiempo que jaha joarichon ngataha nontte, co Lazaro anto tangui conhe are jehe
vechon nttiha. Jai jehe dayé consuelo nttihi co jaha rridetan tangui jaxon. 26 Co cai ji nd
tsaga anto nihnga ngaya na janha na co jaha ra. Mexinxin tti chojni que te nttihi que

rinao siji para tti te ra, ¢hoha siji; co tti chojni que te ya ¢hoha tsi na nttihi tti te janha
na.” 27 Cottimeja ndacho tti rico mé: “Mexinxin padre Abraham, nttatsanha fnao que
rroanha Lazaro para ngain nchiandoha ndodana 28 tti te naho xanchian xanxi, para que
sinchenohe xan quekén sinchehe xan para que jamé jehe xan tsiha xan nttihi ngain lugar
jihi tti detan ni tangui.” 29 Pero Abraham ndacho ngain tti rico mé: “Xanché chonda xan
tti XOn tti jitaxin tti dicjin Moisés co tti dicjin cain profeta. Si jehe xan sinchehe xan
caso tti ndacho %6n mé, jehe xan sijiha xa ya tti rrihi jaha.” 30 Jehe tti rico mé ndacho:
“Jan, padre Abraham, pero si na chojni que ondavenhe co rrocjan tsji siquetonhe xan,
jan jehe xan tsentoxinhi xan vidé xan.” 31 Pero Abraham ndacho ngain: “Si rinaoha xan
sinchehe xan caso tti diquetonha Moisés, co tti dindacho cain profeta, cai sitticaonha
Xan are sicon xan nd tti ondavenhe rroxechon ind.”

17

Tti sinchenchehe ni cosa jianha
(Mt. 18.6-7, 21-22; Mr. 9.42)

1Jests ndacho ngain tti chojni que vacao:

—Ngataha nontte jihi cain tiempo sehe cosa que sinchenchehe chojni tti jianha, pero
janto tangui tsonhe tti chojni que sincheyehe ina chojni para sinchehe jamé! 2Icha
jian si chojni mé rroguechianito né %Xochin ttosin co rroguetsingangui ndachaon, que
sinchecanttjen chojni tehe ngain cosa jianha. 3 Ttjiho ra cuidado jaha ra.

’Si nd chojni que ditticaon nganji na janha sinchehe jianha nganji jaha, nchesattehe; co
si tsentoxinhi vidé, nchetjafiehe. 4 Masqui chojni mé yato nttiha sinchehe jianha nganji
jaha ngain nacoa nchanho, co yato nttiha tsi sindattjo: “Irrocjanha na sinttaha jamé”,
jaha chonda que sinchetjafiehe.

Tti joachaxin que chonda chojni que ditticaon Dios
5 Co cain representanté Jesucristo ndacho na ngain Jesus:
—Ttjenguijna ni ra para que sitticanho na icha nganiji.
6 Cottimeja Jesus ndacho ngain na:
—Si tti ditticaon ra jiexin rroguehe inchin nd tsehe ca dinhi mostaza, jaha ra nchao
rrondache ra nttasicémoro jiha: “Jaha dachjenguixin de yé, co sadixenga ngangui
ndachaon”, co nttd ya rrojinchehe ntta jamé.

Tti jiquininxin nchehe nd tti nchehe xa

7’Si né de jaha ra chonda ra na tti nchehe Xa co ttixin de ngataon jngui después
de joigueca yunta o joiquingaria coleco ngoixin nchanho, ;apoco ndache ra: “Xacoi
darihi jintte”? 8 Nahi, jaha ra ndachoha ra jamé, sino que ndache ra tti nchehe Xa mé:
“Nchechjianna tti sine, co darihi listo sicohna cain tti sinaho are janha rrine co rridihi.
Cottimeja jaha nchao sintte co sihi.” 9 ;Co apoco jaha ra ndacho ra ngain tti nchehe
Xa mé: “Dio rrotsjengaha hna”? Nabhi, ixin jehe jeho joinchehe tti jaha coetonhe jehe.
10Jamé jahara cai, are tsjexin sinchehe ra cain tti ttetonha Dios, chonda ra que rrondacho
ra: “Jan na ninchehe Xa que Xonhi rentte, ixin jointtoho na jeho tti jiquininxin sonttoho

”

na.

Are Jesus joinchexingamehe tte chojni que vinttechonda lepra
11 Are Jesus joinchehe sigue viajé para Jerusalén, jehe vatto ngain regioen Samaria co
Galilea. 12 Are joiji na chiaon ngain nd rajna, ngandehe rajna mé te tte x{ que teninxin
chin lepra co joichoenxin xa Jests ngatja nttiha pero Xa icjin de jehe tavinttengattjen xa

13 co vinttendacho xa sén:
—iJesus, Maestro, ttiaconoana ni ra Janha nal

14 Are Jesus vicon cain xi mé jehe ndacho ngain xa:

—Sattji ra co dicjagohe ra xiddna que iXonhi chin chonda ra.

Co are satettji x{ mé, chinhi xa ndavitjan chin. 1> Cottimeja na de jehe xa are vicon xa
que iXonhi chin jichonda xa, sacjan xa co coyao xa co joinchecoanxinhi xa Dios. 16 Co

vettoxin nttajochjihi xa ngain Jesus, co visé xa hasta tti ngataha nontte, para que joanjo
xa gracias ngain Jesus. Co x{ mé Samaria nonttehe xa. 17 Cottimeja ndacho Jesus:

—¢Apoco jeha tte x{ que xingamehe xa de ixin chinhi xa? ;Quettind te tti icha x{?
18 ; Ajeho x{ jihi que joixin ind nontte tti cjan para joinchecoanxinhi Dios?

19 Cottimeja ndacho Jesus ngain x{ mé:

—Dingattjen co sattji; jaha ondaxingamaha ixin vitticaonna.

Quehe tsonhe icha saho que tsf tti X{ que joixin de ngajni
(Mt. 24.23-28, 36-41)

20 Cain xifariseo joanchiangui xa ngain Jesus ixin quesa tsi tti ttetonha Dios, co Jesus
ndacho ngain xa:

—Are tsf tti ttetonha Dios, mé jeha cosa que nchao sicon ni. 2! ¢hoha rrondacho ni:
“Nttihi ji”, o “Nojiha j{”, ixin tti ttetonha Dios oji ngayaha ra.

22 Cottimeja ndacho ngain tti chojni que vacao:

—Tsi tiempo are jaha ra sinao ra que janha, tti X{ que joixin de ngajni, sarihi nganji
ra masqui nacoa nchanho, pero janha ichoha sarihi nganji ra. 2> Co masqui rrondattjo
ra chojni que nttihi rrihi janha o nojiha rrihi, pero jaha ra ditticaonha ra tti jehe na
rrondacho na, ni ttjiha ra tti jehe na rrondacho na. 24Ixin jafia inchin dicon ni Xof
rayo de na lado hasta ind lado de ngajni, jamé tsonhe ngain mero nchanho que janha,
tti X{ que joixin de ngajni, sihi ind. 25 Pero saho chonda que anto tangui tsonna co
chojni de ngain tiempo jihi rrondacho na ixin janha %onhi rentte na. 26 Inchin conhe
ngain tiempo que vechon Noé, jamé tsonhe cai are janha, tti Xi que joixin de ngajni, sihi
ind. 27 Ngain tiempo que Noé vechon, Xonhi chojni vitticaon ixin toin ndasitjan mundo,
mexinxin vanchehe na sigue vane na co vaguihi na co vacottehe na co vaganjo na xenhe
na xannch{ para vacottehe xan hasta ngain tti nchanho que Noé vixinhi arca co jof jinda
para ndagoen cainxin chojni. 28 Jamé conhe cai ngain tiempoe Lot. Are mé cain chojni
vanchehe na sigue vajine na co vaguihi na, vaquehna na co vanchecji na, vanchehe na
Xa ngataon jngui co vanchechjian na nchia. 2° Pero are Lot vachjexin de ngain ciudad de
Sodoma, vingoxin %ohi co azufre de ngajni, co ndagoen cainxin chojni nttiha. 30 Jamé
sinchehe chojni sigue de rrokXaxaonha na de ixin Dios are janha, tti Xi que joixin de
ngajni, sihi ina.

31 ’Ngain nchanho mé si ¢honja chojni sintte ngataha nchia noi, co chonda cosé
ngaxinhi nchia mé, ni rrochjeha tiempo para sania sica cosé. Co si chonja chojni sintte
ngataon jngui, rrochjeha na tiempo para rrocjan na nchiandoha na. 32 Xaxaon ra quehe
conhe ¢hihi Lot. 33 Tti chojni que rinao %Xonhi tsonhe vidé, mé ndasinchetjan vidé, pero
tti chojni que sinchetjan vidé, mé rrochonda ina vida naroa.

347Janha rrindattjo ra, que ngain ttie mé, si y6 chojni tejoa ngataha nacoa saon, na
rrochonda ind vida naroaxin co na nahi. 3> Co ngain rato mé, si y6 nchi tedaho ncha, na
ncha saya ncha co ina ncha nahi. 3¢ Co si y6 xi tenchehe xa Xa ngataon jngui, na xa jan
sayd xa co iné xa nahi.

37 Are chojni coinhi jihi, joanchiangui na ngain Jests co ndacho na:

—;Quettind tsoenxin cain jihi?

Co Jesus ndacho:

—Tti sarihi janha, nttiha rroXatte chojnina.

18

Ejemploe tti nd nchiganha co nd xijuez jianha
1Jesus ndache tti chojni que vacao na ejemplo para joinchecoenhe na ixin chonda
na que sinchetsenhe na fiao Dios cain tiempo co chondaha na que soan na desanimado.
2Jehe ndacho ngain na:
—Ngain nd rajna vehe na xijuez que vechondaha xa respeto ngain Dios, ni ndosenha
xa de icha chojni. 3 Ngain rajna mé vehe nd nchiganha cai que vacji n¢ha ngain xijuez jihi

para vaganchia ncha jie para ixin tti chojni que vaquetocaho ncha. 4 Anto sé co xijuez
jihi ¢hoha xa joinchehe xa jie ngain nchi mé, pero después Xaxaon xa: “Masqui janha
chondaha respeto ngain Dios ni ndosennaha de icha chojni, 5 pero ixin nchiganha jihi
nchehe n¢ha sigue nchemolestd na ncha, janha tsjenguijna ncha para que isincheha ncha
sigue tsi n¢ha co ndatsjehe ncha pacienciana.”

6 Co Jesus ndacho:

—Jihi tti ndacho xijuez jianha. 7 Co japoco Dios tsjenguijnaha cain tti chojni que jehe
coinchiehe que nchetsenhe na fiao jehe de nchanho co de ttie? ; Apoco jehe tsonchjenhe
para tsjenguijna na? 8 Janha rrindattjo ra ixin jehe tsonchjenha de tsjenguijna cain
chojni mé. Pero are janha, tti Xi que joixin de ngajni, sihi ina, ;aXa sittja chojni que
ditticaon na janha nttihi ngataha nontte?

Ejemploe xifariseo co xicobrador de impuesto

9 Jests ndacho ind ejemplo para ixin tti chojni que tonohe ixin jeho tti anto jian, co
Xaxaon na ixin icha chojni Xonhi rentte. Jests ndacho:

10 —Y4 xi cjoi xa ngain nihngo icha importante para joinchecoanxinhi xa Dios. Na
xa fariseo xa, co ind xa cobrador de impuesto xa. !! Xifariseo mé tavengattjen xa
joinchecoanxinhi xa Dios, co ndacho xa janhi: “Oh Dios, janha chjaha gracias ixin janha
jeha inchin canxion chojni que jehe na chehe na, co nchehe na icha cosa jianha, co
chonda na tsje n¢hi, co janha ni jeha inchin xicobrador de impuesto jihi. 12Janha tocjafio
na y6 nttiha ngain semana, co janha danjo para ixin soixin n4 tti ttexin parte de cain
tti janha dacha.” 13 Pero xicobrador de impuesto vittohe xa cjinxin, co jehe xa ninchin
tsinha con xa para rrotsjehe xa ngajni, sino que Xanguf xa tton pechoe xa co ndacho xa:
“10h Dios, nttatsanha fiao ttiaconoana na ixin janha anto jianha jointtaha!”

14 Cottimeja Jests ndacho:

—]Janha rrindattjo ra que are xicobrador de impuesto jihi sacjan xa nchiandoha xa,
Dios ojoinchetjafiehe xa cain tti jlanha que jehe xa joinchehe xa, pero xifariseo nahi.
Ixin tti chojni que tonohe que jeho tti icha jian, pero ngain tti nchanho que Dios
sinchejuzguehe cain chojni, chojni mé Xonhi rentte na, co tti chojni que jai tonohe que
jehe xonhi rentte, are mé Dios sinchesayehe chojni mé.

Jesus joinchenchaon xannchinnchinchjan
(Mt. 19.13-15; Mr. 10.13-16)

15 Cai tsje chojni vaquiaho na xannchinnchinchjenhe na ngain Jesus para que vacatte
xan, pero are tti chojni que vacao Jesus vicon na jihi, coexinhi na joinchesattehe na tti
chojni que vaquiaho xannchinnchinchjan mé. 16 Pero Jests ndache xannchinnchinchjan
mé ixin icha tsonchienhe xan ngain co Jesus ndacho ngain chojni que vacao:

—Tanchjanda ra que xannchinnchinchjan ts{ xan nganji na janha, co cayacoenha
ra xan ixin tti ttetonha Dios, mé para ixin tti chojni inchin jehe xannchinnchinchjan.
17 Atto ndoa tti rrindattjo ra que tti chojni que sitticaonha tti ttetonha Dios inchin nd
xannchinchjan ditticaon xan tti ttetonhe xan nindoha xan, chojni mé xXonhi tiempo
rrochonda parte ngain tti ttetonha Dios.

Nd xi rico cjoao xa Jesus
(Mt. 19.16-30; Mr. 10.17-31)

18 N4 x{ importante para ngain chojni judio joanchiangui xa ngain Jesuds co ndacho xa:

—Maestro, soixin que anto jian, ;quehe icha sinttaha janha para rrochonda ina vida
naroaxin que Xonhi tiempo tsjexin?

19 Jestis ndacho ngain xa:

—;Quedonda ndacho jaha que janha jian na? %Xonhi in4 tti jian, jeho nacoaxinxon,
co mé Dios. 20Jaha onoha cain mandamiento de Dios que ndacho: “Ncheyeha chihi ind
chojni, dantsjeha vidé ina chojni, tteha cosé ind chojni, nichjaha cosa ndoaha de ind
chojni, co ttjiho respeto ngain ndoda co ngain janna.”

21Jehe tti xi mé ndacho:

—Cain ya janha rrinttaha desde are Xa nchin na.

22 Are coinhi Jesus jihi, jehe ndacho ngain xa:

—Jaha %a nchetjan sinchehe nacoa cosa. Nchegcji cain tti chonda co tonchjeyehe chojni
noa tomi; jamé ngajni jaha rrochonda cosa icha rentte. Cottimeja sihi para sacjin na tti
janha sacji.

23 Pero are x{ mé coinhi xa jihi, anto vechin xa ixin anto rico vehe xa. 24 Are vicon Jests
ixin anto vechin xa jehe ndacho:

—jAtto tangui para que chojni rico rrochonda na parte ngain tti ttetonha Dios! 25Icha
tanguiha para ixin na cocamello sattoxinhi va ttoechjenhe né nttachiehe manta que para
chojni rico rrochonda na parte ngain tti ttetonha Dios.

26 Co cain tti nicoinhi jihi ndacho na:

—Mexinxin, ;quensen nchao rrochonda ina vida naroaxin remé?

27Jesus ndacho ngain na:

—Tti ¢hoha sinchehe chojni, Dios nchao sinchehe.

28 Pedro ndacho ngain Jesus:

—Janha na cointtoa na cain tti joichonda na para que jai ¢hjin na soixin.

29 Cottimeja Jesus ndacho:

—Atto ndoa tti rrindattjo ra que quexeho chojni que ttinttohe nchiandoha, o ndodé,
0 janné, o xanchd, o chihi, o xenhe para sindache icha chojni de ixin quekén ttetonha
Dios ngain ansén ni, 39 chojni mé ngataha nontte nttihi sayé na anto icha tsje cosa, co
ngain mundo que tsf sayé na vida naroaxin que Xonhi tiempo tsjexin.

Jests cjan ndacho ind ixin jehe ndasenhe
(Mt. 20.17-19; Mr. 10.32-34)

31]Jesus joantsjenda tti tteyd chojni que vacao co ndacho ngain na:

—]Jai jaha ra onoha ra que satettjin na para Jerusalén. Nttiha tti tsoenxin cainxin tti
dindacho cain profeta de ixin janha, tti X{ que joixin de ngajni. 32 Chojni nttiha sanjo na
na janha ngain chojni que jeha judio co jehe na tsjanoa na na, co feo rronichja na de ixin
janha, co tsjatjo na na nttatté na. 33 Sicaon na janha co después nasoenxon na na. Pero
ngain nchanho ninxin janha rroxechon na.

34Jehe tti tteyd chojni que vacao Jesus Xonhi coinxin na de ixin jihi, ni venoeha na de
ixin tti ndacho Jesus, ixin para ixin jehe na jihi na cosa que ¢hoha coinxin na.

Are Jesus joinchexingamehe nd tti x{ que ¢hoha vaguicon de ngain Jericé
(Mt. 20.29-34; Mr. 10.46-52)

35 Are Jesus conixin tti chojni que vacao ochiaon tediji na ciudad de Jericd, nd tti xi que
¢hoha vaguicon taji ngandehe nttiha jidanchiagaha. 3¢ Are jehe xa coinhi xa que nttiha
tedatto tsje chojni, joanchiangui xa ixin quehe conhe. 37 Icha chojni ndache xa na que
ixin Jesus de Nazaret jidatto nonttiha. 38 Cottimeja jehe xa ndacho xa sén:

—iJesus, tti razé David, co tti chonda joachaxin que vechonda rey David, ttiaconoana
na janhal!

39 Tti chojni que tetaon nttiha joinchesattehe xa para que rrotencoa xa, pero jehe xa

ndacho xa icha sén:
—iSoixin, tti razé David, co tti chonda joachaxin que vechonda rey David, ttiaconoana

na janhal!

40 Cottimeja Jesus tavengattjen co coetonha para que joiaho na ngain Jesus jehe
tti vaguiconha mé. Co are ojoi ngaca Jesus, jehe Jesus joanchiangui ngain jehe tti
vaguiconha mé co ndacho:

41 —;Quehe rinao sinttaha janha nganji?

Jehe tti vaguiconha mé ndacho:

—]Janha rinaho que nchao sicon.

42Jesus ndacho:

—iJén, jaha onchao dicon! Jaha oxingamaha ixin vitticaon na janha.

43 Ngain rato mé jehe tti vaguiconha mé onchao vicon, co sarroé tti sacjoi Jesus, co
joinchecoanxinhi Dios. Co cain chojni que vicon jihi cai joinchecoanxinhi na Dios.

19

Are Jesus vetan Zaqueo

1 Cottimeja Jesus conixin chojni que vacao ojoigaha na ciudad de Jericé co vattogaha
na ciudad mé. 2 Co nttiha vehe na x{ rico vinhi Zaqueo. X{ mé vaquetonha ngain cain
xicobrador de impuesto, 3 co jehe Zaqueo joinao joatsoan Jesus. Pero choha vicon Zaqueo
Jesus ixin anto tsje chojni tettji ngaca Jesus co Zaqueo atto nchin vehe. 4 Cottimeja jehe
Zaqueo coinga vitaon nttiha, co para que nchao vicon Jesus, jehe Zaqueo coani ngagaha
nd nttéd dinhi sicémoro chiaon de tti vatto Jesus. > Are Jesus vatto nonttiha, jehe tsjehe
para noi tti j{ Zaqueo co ndacho:

—Zaqueo, jaicoa danianxin de y4 ixin jai janha chonda que sittona nchiandoi.

6 Cottimeja Zaqueo jaicoa vanianxin de nttiha co anto ché ixin Jesus cjoi nchiandoha.
7 Are icha chojni vicon na jihi, cain na coexinhi na nichja na feo de ixin Jesus, co ndacho
na que ixin Jesus cjoi joiguittohe ngain nchiandoha na xi que jinchehe jianha. 8 Cottimeja
Zaqueo vingattjen co ndacho ngain Jesus:

—Tsjexinxin, soixin, janha rrochjaha chojni noa ngosinenxin de cainxin cosa que
janha rrichonda. Co si ¢honja chojni jointtaya para coehe tomi, janha tsoncjafid chojni
mé nd nttiha icha tsje que tti janha coehe.

9 Jesus ndacho ngain Zaqueo:

—]Jai Dios rroanha ina vida naroa ngain x{ de nchia jihi. Co jehe xa razé Abraham xa
cai. 101xin janha, tti X{ que joixin de ngajni, joihi para joicjé co joichjaha vida naroa tti
chojni que ondavitjan de ngain cosa jianha.

Ejemploe tti tte tomi que anto rentte

11 Are chojni Xa tettinhi na Jesus jindacho cain cosa jihi, jehe ndacho nd ejemplo ngain
Dios rroquexinhi rroquetonha nttihi ngataha nontte de ixin jehe Jests. 12 Mexinxin jehe
ndacho ngain na:

—Vehe na x{ importante que sacjoi xa cjin ngain ind nacién para joigayé xa joachaxin
de sehe xa rey ngain nonttehe xa, co después cjan xa ngain nonttehe xa. 13 Saho de
sacjoixin xa de ngain nonttehe xa jehe xa vayé xa tte de ninchehe %é xa para joanjo xa
ngain cada na nanda tomi que anto rentte, co ndacho xa ngain na: “Nchehe ra negocio
conixin tomi jihi hasta que janha rrocjan na sihi.” 4 Pero chojni de ngain nonttehe xa
nttiha vacofiao na ngain xa, co rroanha na chojni para joicao na joajna jihi: “Rinaoha
na que xi jihi sehe xa rey para ixin janha na.” 15 Pero jehe xa vayé xa joachaxin de vehe
Xa rey, co cjan xa para nonttehe xa. Co are jehe xa ongain nonttehe xa, vayé xa tti tte
chojni que joinchegayé xa tomi para conohe xa quejanhi joacha na cada na. 1 Tti saho
conchienhe co ndacho: “Tti nd tomia que soixin chjana joacha tomi, itte tomi.” 17 Jehe
rey mé ndacho: “Atto nchao ji; jaha atto jian nd ninchehe %a. Jaha cjoi jian ninchehe
Xa de ngain tti tomi que chjaha masqui tsjeha, mexinxin jai janha rrochjaha joachaxin
de tsetonhe tte rajna.” 18 Cottimeja conchienhe ind co ndacho: “Tti nd tomia que soixin
chjana joacha tomi, inaho tomi.” 19 Cai ngain chojni jihi ndacho rey mé: “Jaha tsetonhe
naho rajna.” 20 Cottimeja conchienhe ind co ndacho: “Nttihi ji tomia que chjana soixin.
Janha coenchjinha tomi nga né panito 2! ixin janha Xagonha soixin ixin soixin na x{
que atto soji de ngain ansén, que dantsjehe chojni tti soixin danjoha, co jamé tsinhi
cosecha de tti soixin ttengaha.” 22 Cottimeja rey mé ndacho: “Jaha jianha ninchehe
Xa ixin jaho ndacho que ixin janha soji ansenna. Si onoha que janha soji na de ngain
ansenna, co ixin dantsjd chojni tti janha danjoha co jamé janha ttjejo cosecha de tti janha
ttengaha, 23 mexinxin ;quedonda joicanha jaha tomina ngain nd banco para que janha
rrogaya tomina conixin tti rrogacha tomi are janha rrocjan na nchiania?” 24 Co ndacho

rey mé ngain tti chojni que te nttiha: “Dantsjehe ra xa tomi co danjo ra tomi ngain x{
que chonda tte tomi.” 25 Co jehe na ndacho na: “Pero chojni mé ochonda tti tte tomi.”
26 Rey mé ndacho: “Janha rrondattjo ra que tti chojni que ochonda, sayé icha, pero tti
chojni que Xonhi chonda sachjehe hasta tti nchion que chonda. 27 Co cain tti chojni que
ningaconna, que mé joinaoha na para que janha rrogarihi rey ngain na, sicohna ra na
nttihi co nadoenxon ra na ngattoxon con janha.”

Are Jesus joigaha ciudad de Jerusalén
(Mt. 21.1-11; Mr. 11.1-11; Jn. 12.12-19)

28 Después de ndacho Jesus cain jihi, jehe joinchehe sigue sacjoi para Jerusalén. 2° Are
ochian joiji na ngain rajna Betfagé co Betania, chiaon ngain tti jnanchjan que dinhi
Nttaolivo, Jests rroanha yé de tti chojni que vacao, 39 co jehe ndacho ngain tti yé chojni
mé:

—Ttji ra ngain rajnanchjan que ji chiaon jiha, co are saso ra nttiha sinchi ra na
colochochjan jichoa va nttiha que Xa Xonhi chojni diguinttetaha va. Tonxindanguehe ra
va co sicé rava. 31 Co si chonja chojni sanchianguiha ra ixin quedonda tetonxindanguehe
ra va, jaha ra ndacho ra que janha, tti chonda cain joachaxin, rrogondana va.

32 Jamé, savinttecji cayoi chojni mé, co jamé conhe inchin ndacho Jests. 33 Co are
otetonxindanguehe na colochochjan mé, nicolochohe joanchiangui na co ndacho na:

—;Quedonda tetonxindanguehe ra colochochjan ya?

34Tti y6 chojni mé ndacho na:

—Ixin ximaestrona na sondehe xa va.

35 Jamé sajoicao na va hasta tti ngain Jesus, co nttiha jehe na cjoajinhi na va tti
manta que tetsd na co joinchetaha na Jesus jehe colochochjan mé. 3¢ Are Jesus conchian
para ngagaha ciudad de Jerusalén, chojni coingo na tti manta que tetsd na para
coingachjetaha colochochjan mé. 37 Co are ochian tediji na para sania na tti jnanchjan de
Nttaolivo, cain chojni que terroé nttiha que vitticaon na Jesus, coexinhi na coyao na ixin
anto ché na co joinchecoanxinhi na Dios de ixin anto tsje milagro vicon na joinchehe
Jesus. 38 Co ndacho na:

—iAnto jian tti Rey que jof conixin nombré Dios! jAnto ¢hjoin tonohe cain dngel
ngajni! jGloria ngain Dios!

39 Cottimeja canxion xifariseo que te nttiha ngayé chojni mé vinttendacho xa ngain
Jesus:

—DMaestro, nchesattehe chojnia tehe.

40 Pero Jests ndacho ngain xa:

—Janha rrondattjo ra que si chojni tehe rrotencoa na, Xo tsoyao %o.

41 Are Jesus joiji chiaon de Jerusalén, are jehe vicon ciudad mé jehe tsjangaxin ciudad
mé, 42 co ndacho ngain:

—iSi chojni de nganji jaha rroquinxin na jai jehe tti joichjaha na tti ¢hjoin de ngain
ansén nal Pero jai, mé tavema, co choha tsinxin na. 43 Tsi nchanho anto tangui para ixin
chojnia. Are mé chojni que ningaconhe na sinchechjian na ttjarioho ngoixin ngandanji
jaha, ciudad Jerusalén, co ngoixin ngandanji jaha sinttendanji na, co cain lado sixinttexin
na ngain chojnia para soen na na. 44 Co chojni que ningaconhe chojnia sacha ngain
chojnia. Nasoenxon na cain chojni que te nganji, co tsinttoeha na nganji jaha ni na %o

ngataha ina Xo. Jamé tsonhe ixin chojnia joincheha na caso tti rato que Dios jof joitsjehe
na.

Are Jests joincheroa nihngo icha importante
(Mt. 21.12-17; Mr. 11.15-19; Jn. 2.13-22)
45 Cottimeja joixinhi Jesus nihngo icha importante co venguixin de nttiha cain chojni
que tencheciji co tettehna. 46 Co ndacho ngain na:
—Ngain tti jitaxin Palabré Dios ndacho: “Nchiania para sinchecoanxinhi na Dios.”
Pero jaha ra ndadinchechjian ra nchia cueva tti Xatte tti chehe.

47 Cain nchanho que Jesus vehe ngain Jerusalén, ngaxinhi nihngo mé vanchecoenxin
chojni de ixin Dios. Pero cain xiddna que vaquetonha ngain icha xidana, co cain
ximaestroe ley, co cain xivaquetonha ngain ciudad mé cjoé xa quekén sinchehe xa para
nasoenxon xa Jesus. *8 Pero ¢hoha joinchehe xa jamé ixin cainxin chojni tatettinhi na tti
jinichja Jesus.

20

Tti joachaxin que chonda Jestis
(Mt. 21.23-27; Mr. 11.27-33)

1N4 nchanho Jesus taji ngaxinhi nihngo icha importante para jinchecoenhe chojni de
ixin Dios, co jindache na tti jian joajna are vintteguiji canxion xiddna que vaquetonha
ngain icha xidana, canxion ximaestroe ley, co canxion xi que chonda joachaxin ngain
nihngo mé. 2 Co vinttendacho xa ngain Jesus:

—Ndachjenji ni ra quehe joachaxin chonda jaha para nchehe cain cosa jihi. ;Quensen
chja joachaxin jihi?

3 Cottimeja ndacho Jesus ngain xa:

—]Janha cai sanchianguiha ra na cosa. Co rrondachjenjinira: 4 ;Quensen rroanha juan
para joincheguitte chojni? ;A Dios o ani chojni?

5 Pero coexinhi xa joanchianguihi ché xa co ndacho xa:

—;Quehe rrondacho na? Si rrondacho na que Dios tti rroanha Juan, jehe rrondattjo
na: “;Quedonda vitticaonha ra remé?” ¢ Co si rrondacho na que chojni tti rroanha Juan,
cainxin chojni nasoenxon na jan na de ixin Xo ixin jehe na chonda na seguro que Juan
vanichja joajna que vagayé de ngain Dios.

7 Co jehe xa vinttendacho xa ixin noeha xa quensen rroanha Juan para joincheguitte
chojni. & Cottimeja ndacho Jesus ngain xa:

—Cai janha rrondattjoha ra quehe joachaxin nttaxin janha cain cosa jihi.

Ejemploe ninchehe Xa jianha
(Mt. 21.33-44; Mr. 12.1-11)

9 Cottimeja coexinhi Jesus nichjé chojni, co ndacho ngain na ejemplo jihi:

—Vehe nd xi que cjoenga xa nd jngui de nttauva co después joanjo xa nttattochjoin
media ngain canxion tti nchehe Xa co jehe xa sacjoixin xa de nttiha para tsje tiempo.
10 Co are ojof tiempo de cosecha, jehe xa rroanha xa nd tti nchehe %é xa para joiganchia
tti parte de cosecha que jiquininxin sayé tti xinajni mé. Pero jehe tti nicod nttattochjoin
media mé coaxin na tti nchehe Xa mé nttd co vengui na co Xonhi chjé na. 1! Cottimeja
xinajni mé rroanha xa in tti nchehe %é xa pero cai tti nicod nttattochjoin media nichja
na feo ngain tti nchehe Xa mé co coaxin na ntta co vengui na co Xonhi chjé na. 12 Xinajni
mé cjan xa rroanha xa ind tti nchehe Xa, pero cai joinchenihi na tti nchehe Xa mé co
vengui na co Xonhi chjé na.

13"Cottimeja xinajni mé ndacho xa: “;Quehe sinttaha? Janha rrorroanha tti xanhna
que janha anto rinaho. Are jehe na sicon na xanhna jihi puede rrochonda na respeto
ngain xan.” 14 Pero are jehe na vicon na xan, ndache ché na: “Xan jihi xan sayé ngoi
nontte jihi inchin herencia, mexinxin nasoenxon na xan para que jan na sittod na cain.”
15 Cottimeja joantsjegaxin na xan de nttauva mé co nagoenxon na xan.

Cottimeja joanchiangui Jesus ngain chojni co ndacho:

—;Quehe sinchehe xinajni mé ngain tti chojni que vittoehe jnguihi xa? 16 jehe xa tsf
xa co nasoenxon xa chojni mé co sanjo xa jnguihi xa ngain ojé chojni.

Are vinttequinhi chojni jihi, vinttendacho na:

—iQue Dios sanjoha joachaxin ya!

17 Pero Jesus tsjehe ngain jehe na co ndacho:

—Mexinxin, ;quehe rrocho tti jitaxin ngain Palabré Dios? Nttiha ndacho:

Tti Xo que joinchegondaha xittette nchia,



SAN LUCAS 20:18 136 SAN LUCAS 20:39

%0 mé tti Xo joiguehe icha importante.
18 Quexeho chojni que tsonttenguixin %o jihi, tsonchjian pedazo cuerpoe na. Co si %o jihi
setsinga Xo ngataha na chojni, chojni mé rrocjan cuerpoe polvo.

Tti rroxenga hna ngain impuesto
(Mt. 21.45-46; 22.15-22; Mr. 12.12-17)

19 Cainxin xiddna que vaquetonha ngain icha xiddna co ximaestroe ley nttiha joinao xa
rrotse xa Jesus ngain rato mé ixin coinxin xa que ixin ejemplo jihi rrocho de ixin jehe xa.
Pero Xagoen xa cain chojni. 20 Mexinxin rroanha xa canxion xi que tsaya ngain Jesus co
x{ mé vanchehe xa que ixin jehe xa anto jian xa para que rrojinchenichja xa Jests na cosa
nchaoha para nchao rrocjanguihi xa Jests ngain xigobernador. 2! Mexinxin joanchiangui
xa ngain Jesus co ndacho xa:

—Maestro, janha na nona na que soixin nichja co nchecoenhe chojni tti ndoa, co
ncheha juzgado chojni rico 0jé que chojni noa, sino que soixin ndoa nchecoenhe na
de ixin tti rinao Dios. 22 Ndachjenji ni ra: ;Anchao ji tsjenga na hna impuesto ngain
xiemperador, o ani nahi?

23Pero Jests oconohe de tti jianha que jehe xa teXaxaon xa de ixin jehe, co jehe ndacho
ngain xa:

—;Quedonda rinao ra sincheyana ni ra? 24 Tjagohna ni ra nd tomi. ;Quensen con
jinganito jihi, co quensen nombré jitaxin jihi?

Jehe xa vinttendacho xa:

—Con xiemperador co nombré xa.

25 Cottimeja ndacho Jesus ngain xa:

—Mexinxin chjehe ra xiemperador tti jiquininxin xa, co danjo ra ngain Dios tti
jiquininxin sayé jehe.

26 Co jamé c¢hoha joinchenichja xa Jesus ni nd cosa nchaoha; sino que vinttegoan xa
admirado de ixin tti ndacho jehe co jamé ndavinttetencoa xa.

Canxion chojni joanchiangui quexén rroxechon ni
(Mt. 22.23-33; Mr. 12.18-27)

27 Después de cain jihi canxion xisaduceo vinttecji xa ngain Jests. Xisaduceo
vaguitticaon xa que chojni que ndadenhe irroxechonha na; mexinxin ndacho xa ngain
Jesus:

28 —Maestro, ley que vayé Moisés jitaxin que si nd x{ ndadenhe xa co sittohe ¢hihi xa
co si Xxonhi chjan joichonda na, xiché xindavenhe chonda xa que secao xa jehe nchiganha
mé co rrochonda na chjan para que chjan mé sehe xan inchin xenhe tti ndavenhe.
29 Nchao remé; vintte yato xi, ché xa. Xisaho vecao xa nchichihi xa pero ndavenhe xa
co Xonhi chjan cointtohe xa. 30 Xiyoxin vecao xa jehe nchiganha mé, pero cai ndavenhe
xa co ¥onhi chjan cointtohe xa ngain nchiganha mé. 3! Cottimeja xininxin vecao xa jehe
nchiganha mé pero Xajeho jamé conhe xa. Co jamé hasta tti yatoxin xa ndavenhe xa cai
co xonhi chjan cointtohe xa ngain nchiganha mé. 32 Co después ndavenhe nchiganha
mé cai. 33 Mexinxin are rroxechon na, ;Quexehe de tti yato xi mé sehe mero xixihi jehe
nchi mé, ixin cain xa vinttecao xa n¢hi mé?

34 Cottimeja ndacho Jesus ngain xa:

—Ngain mundo jihi, xf co n¢hi tottehe na. 35 Pero tti chojni que tequininxin tsji para
ngajni co rroxechonxin na de tti ndavenhe na, nttiha ni tsotteha na, ni sanjoha na xenhe
na para tsottehe xan 3¢ixin nttiha ichoha ndasenhe na. Are mé sintte na inchin angel de
Dios co sintte na xenhe Dios ixin Dios tti sinchexechon na. 37 Hasta ngain tti parte que
coentaxin Moisés ixin vicon Xohi ngagaha canchaha, jehe mismo jointtanoa na que ixin
chojni que ndadenhe rroxechon na. Nttiha ndacho que Dios, Dios de Abraham, co Isaac,
co Jacob. 38 Pero Dios jeha Dios de nindadiguenhe, sino que Dios de tti nitechon. Co mé
rrocho que para ixin Dios cain chojni techon na.

39 Cottimeja cainxin ximaestroe ley vinttendacho xa:

—Nchao ndacho, Maestro.
40 Co icjanha xa joanchiangui xa icha ngain Jesus.
Tti dindacho David de ixin Jesucristo
(Mt. 22.41-46; Mr. 12.35-37)
41Jests ndacho ngain na:
—;Quekén ndachoxin chojni que ixin Cristo nd xanntt{ David? 42 Ixin David mismo
dindacho janhi ngain libroe Salmo:
Tti Ttetonha cainxin cosa ndacho ngain tti Ttetonna janha:
“Darihi ngain lado jian na,
43 hasta que janha sinttagacha jaha de ngain cain tti ningaconha.”
44 ;Pero quekén que Cristo jehe na xanntti David, si David mismo ndacho ixin Cristo tti
Ttetonha ngain jehe?

Are Jests joinchesattehe ximaestroe ley
(Mt. 23.1-36; Mr. 12.38-40; Lc. 11.37-54)
45 Cainxin chojni nttiha tatettinhi na are Jestis ndacho janhi ngain tti chojni que vacao:
46 —Ttjiho ra cuidado de ncheha ra inchin nchehe ximaestroe ley ixin jehe xa
nchexoxinhi xa ¢hji xa conixin lontto icha jinjini, co rinao xa que chojni sanjo na joajna
ngain xa conixin anto tsje respeto are ngain nddsin, co are ngaxinhi nihngo jehe xa ttjé
xa tti nttaxintaon icha importante para dinttetaha xa, co are ttji xa dijine xa jehe xa
rinao xa tti icha jian lugar ngain mesa. 47 Cai dantsjehe xa n¢higanha nchiandoha ncha
ixin ittixinha ncha ttjenga ncha hna contribucidn, co para Xonhi chojni rrokaxaon tti

jianha que nchehe xa, jehe xa nchecoanxinhi xa Dios anto sé. Cain jehe xa xisayé icha
soji castigo.

21

Tomi que joanjo nd n¢higanha noa
(Mr. 12.41-44)
1Ngain nihngo icha importante nttiha vicon Jests quexén tettinttohe cain chojni rico
tomi ngda cajé alcancia. 2 Cai vicon Jests nd nchiganha noa que vanca nc¢ha nttiha yé
centavochjan. 3 Co ndacho Jesus:
—Janha ndoa tti rrondattjo ra que nchiganha noa jihi joanjo ncha icha tsje que cain
chojni. #Ixin cain chojni danjo na tti xehe na, pero jehe ncha, masqui noa ncha, joanjo
ncha cainxin tomi que jehe ncha jichonda ncha.

Jesus ndacho que rroxantte nihngo icha importante
(Mt. 24.1-2; Mr. 13.1-2)

5 Canxion de tti chojni que vacao Jesus tetjao na de ixin nihngo icha importante co
ixin anto ¢hjoin Xo que diconchjian nihngo mé co de icha cosa que chojni diganjo na
para ixin nihngo. Cottimeja Jesis ndacho ngain na:

6 —Ts{ nchanho que cain tti jaha ra tedicon ra ya rroxantte, co ni nd Xo sittoeha
ngataha ina Xo.

Tti tsonhe icha saho que mundo ndatsjexin
(Mt. 24.3-28; Mr. 13.3-23)

7 Cottimeja joanchianguihi na Jesus co ndacho na:

—Maestro, ;quesa siconhe jihi? ;Quehe sefial rroXago ixin cain cosa jihi osiconhe?

8 Jesuis ndacho:

—Ttjiho ra cuidado que Xonhi chojni sinttayaha ra. Ixin atto tsje chojni tsi co
sinchegonda na nombrena rrondacho na: “Janha tti Cristo na”, co “Jai mero tiempo que
mundo ndatsjexin.” Pero jaha ra ditticaonha ra mé. ° Co are tsinhi ra ixin ji guerra co
ixin tettetocaho chojni gobiernoe na, jaha ra Xaonha ra ixin jihi chonda que tsonhe saho,
pero Xa jeha tiempo para ondatsjexin mundo.

10 Jesus joinchehe sigue ndacho ngain na:

—Na nacién tsetocaho ina nacidn, co nd regién tsetocaho ina regién. 1 Tsje parte
tsingui nontte anto soji, co sehe jintta co chin ngain tsje parte, co ngajni sicon ni cosa
que sincheXaon ni, co anto tsje sefial importante sicon ni.

12’Pero saho de cain jihi, chojni rrotse ra na jaha ra co feo sinchehe na nganiji ra.
Tsjiho ra na para que soan ra juzgado ngain nihngo, co tsiaxinha ra na ngain cércel co
tsjiho ra na ngain rey co ngain xigobernador de ixin causananxin janha. 13 Cain jihi
rrochondaxin ra oportunidad de rronichja ra de ixin janha. 4 Co are tsonha ra mé,
Xaxaonha ra icha saho de ixin que%én rrondacho ra ngain cain tti tsjiho ra na. 15 Ixin
janha tti rrochjaha ra palabra jian que rrondacho ra co sinttanoha ra jian, para que ni na
chojni que ningaconha ra tsixinha na nganji ra, sino que jehe na sitticaon na tti jaha ra
rrondacho ra. 1 Pero jaha ra hasta jeho ndoda ra, xanchd ra, niparientea ra, co xiamigoa
ra; chojni mé sinttachianha ra na nga ra niningaconha ra. Co nasoenxon na ¢honja de
jahara, 17 co ngoixin mundo rroningaconha ra chojni de ixin causananxin janha. 8 Pero
masqui jamé, sitjanha ni na Xaja ra ixin vida ra sehe seguro ngain Dios. 19 Si cainxin
tiempo jaha ra seguro sitticaon ni ra, rrochonda ra iné vida naroaxin.

20’Are sicon ra que ciudad de Jerusalén ngoixin sixindanji xisoldado, jaha ra onoha
ra que are mé orroxantte. 2! Mexinxin are mé tti chojni que te Judea rrochonda na que
satsinga na para ngagaha jna. Co tti nite ngain ciudad de Jerusalén rrochonda na que
satsingaxin na de nttiha. Co tti nisintte ngataon jngui are mé, rrochjeha na tiempo para
rrocjan na ngain ciudad mé. 22 Ixin nchanho mé nchanho de castigo, are tsonhe cain
tti jitaxin ngain Palabré Dios. 23 jAnto tangui para ixin tti nchi que sintteya chjan ngain
nchanho mé o tti rrochonda chjan que Xa tetai xan! Ixin are mé atto tangui tsonhe chojni
nttihi ngataha nontte, co mé na castigo anto soji para ixin nacién Israel jihi. 24 Are mé
¢honja chojni nasoenxon na ngain guerra co icha de chojni mé rrotse na na co tsia na na
co jamé sacao na na ngoixin regién. Co chojni de ind nacién sinchehe na inchin sinao na
ngain ciudad de Jerusalén hasta que tsjexin tti tiempo que sayé na joachaxin de sinchehe
na jamé.

QueXén tsi tti Xi que joixin de ngajni
(Mt. 24.29-35, 42-44; Mr. 13.24-37)

25’Cottimeja sehe sefal ngain nchanho co ngain conittjao co ngain conotse. Co nttihi
ngataha nontte cainxin chojni rrokXaon na ixin anto soji saXoin ndachaon ixin anto soji
rrocjamanguiataon ché nda. 26 Chojni ndatsonttiehe na de ixin joakaon are rroXaxaon
na ixin quehe siconhe ngain mundo jihi, ixin hasta cainxin cosa que ji ngajni rrokanga.
27 Cottimeja sicon na na janha, tti X{ que joixin de ngajni, sihi are mé ngacjan na ttjoi
conixin joachaxin co gloria. 28 Are tsexinhi tsonhe cain cosa jihi, jaha ra Xo Xa sinttechon
ra, doan ra animado co tsjehe ra para ngajni ixin are mé janha atto toin sihi para
tsjenguijna ra co isetanha ra cain cosa tangui mé.

29 Cai ndacho Jesus ngain na ejemplo jihi:

—Xaxaon ra ngain nttahigo, o quexeho nttd. 30 Are sicon ra que oc¢hinhi cachjenhe
nttd, jaha ra mismo onoha ra que ojoiconchian tiempoe chin. 31 Jamé cai are sicon ra
que tsonhe cain cosa jihi, jaha ra onoha ra que osiconchian tiempo are siquetonha Dios
nttihi ngataha nontte.

32’Janha ndoa tti rrindattjo ra que cain jihi tsonhe saho que ndasenhe chojni de ngain
generacion jihi. 33 Masqui ngajni co nontte ndatsjexin, pero tti janha ndachjan chonda
que tsonhe.

34 "Ttjiho ra cuidado que tsosojiha ansean ra de ixin vicio, inchin tti rrocoan ra co
cain problema de ngain vida jihi, para que ngain nchanho mé rrokaonha ra 35 inchin
are coxigo Xaon va are ngain trampa que anto daca dijé, ixin jafid ts{ nchanho mé ngain
cainxin chojni ngoixin mundo. 3¢ Mexinxin jaha ra dintte ra listo, co cainxin tiempo
nchecoanxinhi ra Dios para que Xonhi tsonha ra de ngain cain cosa que siconhe, co para
que are mé nchao tsonchienhe ra nganji na janha, tti X que joixin de ngajni.

37 Ngain tiempo jihi, are nchanho, Jests vanchecoenhe chojni de ixin Dios ngain
nihngo icha importante, co are ttie jehe savacji para vaguittohe ngagaha tti jnanchjan
que dinhi Nttaolivo. 38 Co cada nchanho ndoyo vaconchienhe chojni ngain nihngo mé
para vaquinhi na tti vandacho Jesus.

22

Are cjoao na quexén sinchehe na para rrotse na Jesus
(Mt. 26.1-5, 14-16; Mr. 14.1-2, 10-11; Jn. 11.45-53)

1Co are Jesus Xa taji nttiha ngain Jerusalén, ochiaon joi tti quiai que jine na niottja que
chondaha levadura, co mé tti quiai que dinhi pascua. 2 Ngain tiempo mé merocoa cain
chojni anto vanchexoxinhi na tti vandacho Jests. Mexinxin cain xidana que vaquetonha
ngain icha xiddna, co cain ximaestroe ley vakaon xa ngain cain chojni mé para que jehe
Xa nasoenxon xa Jesus; mexinxin jehe xa vacjé xa quexén sinchehe xa para tsjaya xa co
chojni tsofiaoha na.

3 Cottimeja Satands joixinhi ngain ansén Judas Iscariote, jehe nd de tti tteyd chojni
que vacao Jesus. 4 Co Judas jihi cjoi joitsjehe xiddna que vaquetonha ngain icha xidédna,
co xipolicié nihngo icha importante, para cjoao xa de ixin que%én jehe tsjago ttiné ji
Jesus para sitse xa. > Cain jehe xa anto vintteché xa co ndacho xa ixin sanjo xa tomi
ngain jehe Judas. ¢ Co Judas vittoexin co ocoexinhi Xaxaon ixin quekén sinchehe para
que sinchechienhe Jests nga ré xa are Xonhi chojni sintte ngain Jesus.

Are joinecaho Jestus tti tteyG chojni que vacao
(Mt. 26.17-29; Mr. 14.12-25; Jn. 13.21-30; 1 Co. 11.23-26)

7 Are joi tti nchanho de quiai que dinhi pascua are vagoen na coleco para vaganjo na
ngain Dios. 8 Ngain nchanho mé Jesus rroanha Pedro co Juan co jehe ndacho ngain na:

—Ttji ra dinchechjian ra tti sontte na ngain quiai pascua jihi.

9 Jehe na ndacho na ngain Jesus:

—;Ttind rinao sinttachjianxin na?

10 Jesuis ndacho ngain na:

—Are jaha ra sigaha ra ciudad jihi, setan ra na xi que jidicao nd nchika de jinda. Rroehe
ra x{ mé hasta tti ngain nchia que jehe xa sixinhi xa 1 co ndache ra tti nchiandoha nttiha:
“Ximaestro ndacho xa nganji: ;Quettind ji tti cuarto que jehe xa sinenxin xa ngain quiai
pascua conixin tti tteyé chojni que Xicao xa? 12 Cottimeja jehe tti ndoha mé tsjagoha ra
nd cuarto jie ngain piso yoxin que ojf listo. Nttiha nchechjianxin ra tti sontte na.

13 Cayoi chojni mé savinttecji na co vittja na cain inchin ndacho Jests. Co nttiha
joinchechjianxin na tti joinecaho na Jesus ngain quiai pascua.

14 Are ovittja hora para joine na, Jesus conixin tti tteyd representanté vintte na ngain
mesa. 15 Cottimeja Jesus ndacho ngain na:

—Janha anto joinaho joine conixin jaha ra ngain quiai pascua jihi saho que janha
ndasenhe na! 16 Janha rrindattjo ra seguro que rrocjanha na sinttasayad quiai pascua
hasta que cain tti rrocho quiai jihi tsoenja ngain tti ttetonha Dios.

17 Cottimeja cod na vaso de vino co joanjo gracias ngain Dios, co ndacho ngain na:

—Dihi ra jihi co tonchjeyehe chd ra, 18 ixin janha irrocjanha na sihi vino hasta que
tsija tti ttetonha Dios.

19 Después coa niottja co joanjo gracias ngain Dios, cottimeja vafa nio co joanjo nio
ngain jehe na co ndacho:

—]Jihi rrocho cuerpona janha que rrokanjo para ndasenhe para tsjenguijna ra. Cain
tiempo nchehe ra janhi para rrokaxaonxin ni ra.

20 Cai jamé joinchehe conixin vaso de vino are ojoexin joine na co ndacho:

—Vaso jihi rrocho tti trato naroaxin que jnina sinchesegurd. Co jnina mé singo jni
para que tsjenguijna ra.



SAN LUCAS 22:21 140 SAN LUCAS 22:38

21’Pero jaxon ré tti x{ que rrondache chojni que%én para rrotse na na janha, rd x{
mé nttihi j{i ngataha mesa conixin rana janha. 22 Janha chonda que senhe na inchin
jiquininxin, pero janto tangui tsonhe tti rrondache chojni quekén para rrotse na nal

23 Cottimeja tti tteyd chojni que vacao Jesus coexinhi na joanchianguihi ché na ixin
quexehe tti rrondache chojni quexén para rrotse na Jesus.

Are joinchediscuti na ixin quensen sehe icha importante

24 Cottimeja joinchediscuti na ixin quexehe de jehe na tti sehe icha importante ngain
tti ttetonha Dios. 25 Pero Jesus ndacho ngain na:

—Ngain mundo jihi, cain rey de cain nacién, jehe ttetonha inchin jehe rinao, co cain
xi que chonda cargo de ngain cain nacién, dinhi xa xi que nchehe jian. 26 Pero jaha
ra chondaha ra que sintte ra jamé, ixin tti sehe icha importante ngayaha ra, pero mé
chonda que sehe inchin tti icha nchin. Co tti tsetonha ngayaha ra, mé tti chonda que
icha tsjenguijna ra. 27 Ndachjenji ni ra, jquensen icha importante, a tti dehe jine ngain
mesa, o ani tti nchehe kXa que diquenhe jehe tti jine ngain mesa? Seguro jehe tti ji ngain
mesa, mé tti icha importante. Pero janha rrihi nttihi ngayaha ra inchin n4 tti nchehe xa.

28 "Jaha ra tti vintte ra cainxin tiempo nganji na janha are janha vetan tangui.
29 Mexinxin janha rrichjaha ra na joachaxin para que jaha ra tsetonha ra, jaiia inchin
joachaxin que chjana Ndodana janha, 30 para que sintte ra co sihi ra ngain mesana nttiha
tti janha ttetonha, co sintte ra ngain lugar de joachaxin para sinchejuzguehe ra tti tteyé
grupoe chojni Israel.

Jesus ndacho que Pedro rrondacho ixin jehe chonxinha Jests
(Mt. 26.31-35; Mr. 14.27-31; Jn. 13.36-38)

31 Ndacho Jesus cai:

—Simén, Simén, tsjenxin; Satands danchia joachaxin para que tsontsjenga ra jaha
ra como si rrocji ra trigo. 32 Pero janha rrinttatsan fiao Dios para ixin jaha, para que
xonhi tiempo rrotjafiaha tti jaha ditticaon. Co jaha are sachjaha joakaon, ttjenguijna
icha chojni que ditticaon para que sitticaon na jian cainxin tiempo.

33 Simén Pedro ndacho ngain Jesus:

—]Janha rinaho tsji cain lugar conixin soixin, masqui siaxinna conixin soixin o hasta
tti senxin soixin cai janha nttiha senxin na.

34Jesus ndacho ngain Pedro:

—Pedro, janha rrindattjo que jai mismo icha saho que rrotsje conttaxichia, jaha
orrondacho ninxin nttiha que chonxinha na.

Are ojoi tiempo que Jesus tangui conhe

35 Cottimeja Jesus joanchiangui ngain tti chojni que vacao co ndacho:

—Are janha coetonha ra para joindache ra chojni de ixin Dios, co ixin cjoioha ra ni
bolsa, ni tomi, ni catte, ;achonja gondaha ra?

Jehe na ndacho na:

—Nabhi, Xonhi.

36 Cottimeja ndacho Jesuds ngain na:

—Cojai jeha jamé, xo chonda ra bolsa, ttjiho ra, co cai tomi; co Xo chondaha ra espada
nchecji ra chamarrd ra para ttenanxin ra espada. 37 Ixin janha rrindattjo ra que chonda
que siconna janha inchin jitaxin Palabré Dios: “Jehe venhe inchin chojni que nchehe
jianha.” Ixin cain tti jitaxin de ixin janha chonda que tsonhe.

38 Cottimeja jehe na vinttendacho na:

—Nttihi j{ yé espada.

Co Jesus ndacho:

—Conixin yao.

Are Jesus joinchetsenhe fiao Dios ngain Getsemant
(M. 26.36-46; Mr. 14.32-42)

39 Cottimeja vachje Jests co inchin costumbre que jehe vanchehe, jehe sacjoi para
ngagaha tti jnanchjan de Nttaolivo, co rroé tti chojni que vacao. #° Co are ojoiji na nttiha,
jehe ndacho ngain na:

—Nchetsenhe ra fiao Dios para que sitaha ra de sinchehe ra cosa jianha.

41 Cottimeja Jesus sacjoi nchion cjin de ngain na, inchin cjinxin ttixinhi ni de tja ni nd
X0, co nttiha vettoxin nttajochjihi para joinchetsenhe fiao Dios. 42 Co jehe ndacho:

—Padre, si rinao, tanchjandaha na para que janha sattoha ngain tti anto tangui que
tsonna, pero tsoenha inchin janha rinaho, sino que tsonhe inchin soixin rinao.

43 Cottimeja joicononxin na angel de Dios ngain Jests para que joinchesoji espiritue
Jesus. 44 Co ixin jehe icha tangui conohe ngain ansén, jehe icha jian joinchetsenhe fiao
Dios co ndachjin cjan inchin jni, co yeye gota vinttji ngataha nontte.

45 Co are joexin joinchetsenhe fiao Dios, vingattjen co cjoi ngain tti chojni que vacao;
co jehe na otatejoa na ixin icoixinha na de joachjaon. 4¢ Cottimeja jehe ndacho ngain na:

—;Quedonda tatechin ra? Dingattjen ra, co nchetsenhe ra fiao Dios para que sitaha
ra de sinchehe ra cosa jianha.

Are tse na Jesus
(Mt. 26.47-56; Mr. 14.43-50; Jn. 18.2-11)

47 Jests Xa jinichja jana are ojof anto tsje chojni. Tti vinhi Judas, jehe na de tti tteyé
chojni que vacao Jesus, jehe mé tti jitaon nttiha de cainxin chojni mé, co are ojoi, jehe
conchienhe ngaca Jesus para coetoxin. 48 Cottimeja Jesus ndacho ngain Judas:

—Judas jacoetoxin na para cjoago ixin janha tti X{ que joixin de ngajni?

49 Co tti icha chojni que vacao Jesus, are vicon na jihi, ndacho na ngain Jesus:

—Atsjaya na conixin espada?

50 Co néd de chojni mé joinchenihi nd xinchehe %é xiddna icha importante, ixin
conchinjihi nd ndatsjoen xa lado jian xa. 51 Pero Jests ndacho ngain tti chojni que vacao:

—Tanchjanda ra xa; conixin yao.

Cottimeja Jesus catte ndatsjoen xi mé co ndatsexin. 52 Cottimeja ndacho Jests ngain
cain xiddna que vaquetonha ngain icha xiddna, conixin ngain xipolicié nihngo icha
importante, co ngain cain xittetonha ngain nihngo mé, tti xicjoi para sajoicao xa Jesus:

—Ajoihi ra joirroehna ni ra conixin espada co ntta inchin janha rrocji nd tti chehe?
53 Cain nchanho are janha joarihi nganji ra ngain nihngo icha importante, jaha ra Xonhi
tiempo joinao ra rrotse ni ra. Pero jai hora jihi tti mero hora para sinchehe ra jihi, ixin
Satanas tti jichonda joachaxin jaxon.

Pedro ndacho ixin jehe chonxinha Jesuis
(Mt. 26.57-58, 69-75; Mr. 14.53-54, 66-72; Jn. 18.12-18, 25-27)

54 Cottimeja tse na Jesus, co sajoicao na para ngain nchiandoha xiddna icha impor-
tante. Co Pedro cjinxin jirroexin. 55 Nttiha ngain patioe nchia mé cjoaga na na xohi co
nttiha tavinttendanji na Xohi mé para xi%ohe na. Co cai Pedro nttiha tavehe ngayé na.
56 Cottimeja nd nchimozé xiddna mé, are vicon ncha que Pedro tajixikohe ngandehe Xohi
nttiha tavetsjehe ncha jian co ndacho néha:

—Cai x{ jihi vacao xa Jesus.

57 Pero Pedro ¢hoha ndacho ndoa, co jehe ndacho:

—Janha chonxinha x{ mé.

58 Nchion después vicon na xi, co xi mé ndacho xa ngain:

—]Jaha cai na de chojnf Jesus.

Pero Pedro ndacho:

—Nabhi, janha jeha chojni jehe.

59 Inchin na hora después ind x{ Xa cjan xa ndacho xa:

—]Jan ndoa x{ jihi vacao xa Jesus, ixin jehe xa cai Galilea regioen xa.

60 Cottimeja Pedro ndacho:

—Janha nonaha de quehe rrinichja jaha.

Ngain rato mé are Pedro Xa jinichja jamé, otsje na conttaxichia. ¢! Cottimeja Jesus
ngaria co tsjehe ngain Pedro, cottimeja Pedro Xaxaon ixin Jestus ondacho: “Saho que
conttaxichia rrotsje va jai, jaha orrondacho ninxin nttiha que chonxinha na janha.”
62 Cottimeja Pedro vachjexin de nttiha co anto tsjanga.

Are cjoanoa xa Jestis
(Mt. 26.67-68; Mr. 14.65)
63 Xisoldado que tenda Jesus cjoanoa xa co Xangui xa nttd. ¢ Jehe xa coejehe xa con
Jesus co Xanguf xa tton nga con co ndacho xa ngain:
—iDatsoenhe quensen goen!
65 Co ndacho xa icha cosa feo ngain.

Are Jesuis ngain juzgadoe nihngo
(Mt. 26.59-66; Mr. 14.55-64; Jn. 18.19-24)

66 Co are ovingasan Xatte cain xittetonha ngain nihngo, cain xiddna que vaquetonha
ngain icha xiddna, co cain ximaestroe ley para sajoicao xa Jesus ngain juzgadoe nihngo.
Nttiha joanchianguixin xa Jesus, co ndacho xa:

67 —Nttihi ndachjenji ni ra, ;ajaha tti Cristo?

Jehe ndacho ngain xa:

—Si rrondattjo ra que jan, sitticaonnaha ra. ¢ Co si sanchianguiha ra na cosa, jaha ra
rrondachjenjiha ni ra, ni tsanchjandaha ni ra satsji. ¢° Pero desde jai, janha, tti Xi que
joixin de ngajni, osarihi ngain lado jian de Dios que chonda cainxin joachaxin.

70 Cottimeja cainxin xa joanchianguihi xa Jests co ndacho xa:

—Mexinxin, ;ajaha tti Xenhe Dios?

Jesus ndacho:

—]Jé&n, janha inchin ndacho jaha ra mismo.

71 Cottimeja vinttendacho xa:

—;Quedonda tsjé na icha chojni de testigo? Jan na mismo coinhi na tti jianha que
ndacho x{ jihi.

23

Jestis ngain Pilato
(Mt. 27.1-2, 11-14; Mr. 15.1-5; Jn. 18.28-38)

1Cottimeja cainxin xa vingattjen xa co sajoicao xa Jests ngain Pilato. 2Nttiha coexinhi
xa nichja xa tti jeha ndoa de ixin Jesus, co ndacho xa:

—Janha na vicon na que x{ jihi jinchequeto xa chojnina na. Co ndacho xa que janha
na chondaha na que tsjenga na hna impuesto ngain xiemperador romano, co cai ndacho
xa que jehe xa tti Cristo, co mé rrocho que jehe xa na rey.

3 Cottimeja Pilato joanchiangui ngain Jesus:

—;Ajaha tti Rey de chojni judio?

Jesus ndacho:

—]Jén janha, jafid inchin jaha ndacho.

4 Cottimeja Pilato ndacho ngain xiddna que vaquetonha ngain icha xidana, co ngain
cain chojni que joinchechienhe Jesus nttiha:

—Janha Xonhi cosa jianha dittja x{ jihi.

5Pero cain jehe xa icha coyao xa co ndacho xa:

—]Jehe xa joincheyehe xa chojni ngoixin Judea de ixin tti jehe xa nichja xa. Coexinxin
xa ngain Galilea, co jai onttihi jinchehe xa jamé.

Jestis ngain Herodes
6 Are Pilato coinhi jihi, jehe joanchiangui ngain xa si Jests joixin de ngain Galilea.
7 Co are vinttendacho xa que jan, Pilato sarroanha Jesus para ngain Herodes ixin mé tti
vehe gobernador de ngain Galilea tiempo mé, co ngain conittjao mé nttiha vehe Herodes
ngain ciudad de Jerusalén. & Are Herodes vicon Jesus, jehe anto ché ixin anto sé jehe

jiXaxaon sicon Jesus ixin jehe coinhi vanichja chojni de ixin tti jian que vanchehe Jesus.
Co jehe Herodes joinao rroguicon nd milagro que rrojinchehe Jests.  Herodes anto tsje
joanchiangui ngain Jesus pero Jesus ¥onhi ndacho. 10 Cai nttiha conchienhe tsje xidana
que vaquetonha ngain icha xiddna co tsje ximaestroe ley para ndacho xa tsje cosandoaha
de ixin Jesus ixin anto cofao xa. 1 Cottimeja Herodes conixin cain xisoldadoe Xaxaon
xa que Jesus Xonhi rentte, co para cjoanoa xa Jesus, joinchengd xa lontto ¢hjoin inchin
lonttoe rey. Cottimeja Herodes rroanha Jesds para ngain Pilato ind. 12 Ngain nchanho
mé Pilato co Herodes vinttegoan amigo. Icha saho jehe na vaningaconhe chd na.

Are ndacho na ixin Jesus chonda que ndasenhe
(Mt. 27.15-26; Mr. 15.6-15; Jn. 18.39—19.16)

13 Cottimeja Pilato vayé cain xidana que vaquetonha ngain icha xidana co cain x{ que
vechonda joachaxin ngain chojni judio, conixin icha chojni, 14 co ndacho ngain na:

—]Jaha ra joicohna ra x{ jihi, co ndacho ra ixin jinchequeto xa chojni, pero janha
joanchianguia xa ngattoxon con ra, co ovicon ra que janha Xonhi vittja xa que ixin jehe xa
jinchehe xa né cosa jianha inchin jaha ra tjanguihi ra xa. 15 Cai Herodes sarroanna x{ jihi
ind, ixin jehe xa Xonhi cosa jianha jica xa. Ovicon ra que x{ jihi Xonhi jianha dinchehe
Xa para que sequininxin ndasenhe xa. 16 Janha tsetonha soan xa castigado, cottimeja
tsanchjanda xa satsji xa.

17 Ngain quiai mé, Pilato vechonda costumbre de tanchjanda nd de tti tteaxinhi para
sattji para que chojni judio icha vaché na. 18 Pero cainxin na coexinhi na coyao na co
ndacho na:

—iDantsje x{ yd para siguenhe xa co tanchjanda Barrabds sats;ji!

19 Co Barrabas jihi coiaxinhi na ngain cércel ixin jehe joinchequeto chojni ngain
ciudad de Jerusalén co ixin jehe nagoenxon chojni. 20 Pilato joinao rrocanchjanda Jesus,
mexinxin jehe cjan ndacho ngain na ina, 2! pero jehe na icha vinttecoyao na sén co
ndacho na:

—iNchecrucificd xa! {Nchecrucifica xa!

22 Ninxin nttiha ndacho Pilato ngain na:

—Mexinxin, ;jquehe cosa jianha joinchehe x{ jihi? Janha Xonhi cosa jianha dittja
Xa para que sequininxin senhe xa. Janha tsetonha que soan xa castigado, cottimeja
tsanchjanda xa satsji xa.

23 Pero jehe na vittoexinha na, co icha coyao na co joanchia na que ixin Pilato
sinchecrucifica Jesds. Co anto vinttecoyao na jehe na conixin cain xiddna que vaque-
tonha ngain icha xidana hasta que conhe inchin tti jehe na joinao na. 24Pilato joinchehe
inchin jehe na joinao na, 25 co jamé jehe coachjanda sacjoi jehe tti vehe ngaxinhi carcel
ixin joinchequeto chojni co nagoenxon chojni. Co jehe Pilato joanjo Jests ngain na para
que jehe na joinchehe na inchin joinao na ngain Jesus.

Are joinchecrucificd na Jests
(Mt. 27.32-44; Mr. 15.21-32; Jn. 19.17-27)

26 Are osatedicao xisoldado romano Jesus para joinchecrucifica xa, vetan xa nd xi de
Cirene que vinhi Simén. Jehe Simén rato mé joigaha ciudad de Jerusalén. Co jehe xa tse
xa Simén mé co joincheca xa crue Jesus co joincherroé xa Jesus.

27 Co terroé anto tsje chojni, co tsje n¢hi que tetsjanga ncha co tetoyao né¢ha de ixin
joachjaoen Jesus. 28 Pero Jesus tsjehe ngain cain n¢hi mé co ndacho:

—]Jaha ra %o n¢hi ra de ngain Jerusalén, tsjangaxinha ni ra janha, sino que de ixin jaha
ra misma, co de ixin xanha ra. 29 Ixin ojitonchiaon nchanho que chojni rrondacho na:
“Anto ¢hjoin para ixin tti nchi que ¢hoha rrochonda ncha chjan, tti n¢hi que Xonhi chjan
joinchecongcjihi, ni joinchecai.” 39 Co are mé chojni tsexinhi na rrondacho na ngain tsje
jna: “Dinttji ra ngataha janha na”; co rrondacho na ngain tsje jnanchjan: “Ttema ni ra.”
311xin si janha inchin nd ntta que jichon co janhi nchehe na nganji na janha, ;mé quehe
sinchehe na nganji jaha ra, que jaha ra inchin tti nttaxema?

32 Cai nttiha tedicao xa y¢ xichehe para joigoen xa xichehe mé conixin Jesus. 33 Are
ojoiji na ngain tti lugar que dinhi Nttalorojd Chojni, nttiha joinchecrucifica xa Jests
conixin jehe tti yé xichehe: na xa ngain lado jian de Jesus, co ind xa ngain lado cjon.
34 Co are otenchecrucifica xa Jesus jehe ndacho:

—Padre, nchetjafehe x{ tehe ixin noeha xa quehe tenchehe xa.

Co cain xisoldado mé joantsje xa suerte para chjeyehe xa lonttoe Jesus. 35Co tsje chojni
cjoi na nttiha para vicon na, co cai cjoi tsje xi que vinttechonda joachaxin ngain chojni
judio; cain x{ mé cjoanoa xa Jesus co ndacho xa:

—Jehe nchao cjoenguijna icha chojni, pero jai si ndoa jehe tti Cristo tti Dios
coinchiehe, socon na sanianxin de nganito cruz ya.

36 Cai cain xisoldado nttiha cjoanoa xa Jesus; vintteconchienhe xa ngain cruz co joanjo
Xa vino san para vihi Jesus, 37 co ndacho xa ngain:

—Si jaha tti Rey de chojni judio, danianxin de nganito cruz jaho.

38 Co nttiha ja cruz que venganito Jests vehe na x6n que vetaxin ixin nguigoa griego,
latin, co hebreo que ndacho: “X{ jihi tti Rey de chojni judio.”

39 N4 de tti xichehe que tenganito cruz nttiha, ndacho xa feo ngain Jesus:

—Si jaha tti Cristo, danianxin de nganito cruz co nchegania ni ra janha na cai.

40 Pero tti x{ ind joinchesattehe xa xicomparfieroe xa co ndacho xa:

—;Akagoenha Dios, jaha que rridatto ngain Xajeho castigo? 4!Jan na ji razén que
tedotan na tangui jihi ixin tettjenga na hna tti jianha que jointtoho na, pero xi jihi Xonhi
cosa jianha joinchehe xa.

42 Cottimeja ndacho x{ mé ngain Jesus:

—]Jesus, Xaxaon na janha are soixin tsexinhi tsetonha.

43Jesuis ndacho:

—]Janha seguro rrindattjo que desde jai jaha osarihi conixin janha nttiha ngajni.

Are ndavenhe Jestis
(Mt. 27.45-56; Mr. 15.33-41; Jn. 19.28-30)

44 Are inchin ngosine nchanho, cottimeja ndaconaxin xehe ngoixin ngataha nontte
nttiha, co mé conchjenhe hasta ni hora tsocjin. 4> Nchanho ndaconaxin xehe, co tti
manta que vettoa ngaxinhi tti nihngo icha importante ndavichjenga ngosinenxin manta.
46 Cottimeja Jesus coyao co ndacho:

—Padre, nga ré tsin espirituna.

Co are jehe joexin ndacho jihi, jehe ndavenhe.

47 Are vicon xicapitdn romano ixin quekén conhe, jehe xa Xaon xa ngain Dios co
ndacho xa:

—]Jén, ndoa x{ jihi Xonhi jianha jica xa ngattoxon con Dios.

48 Cain chojni que te nttiha, are vicon na cain mé, savinttecji na co Xangui na pechoe
na tton ixin anto cod na joachjaon. 4° Co cain niamigoe Jesus, co cain nchi que joixin
desde Galilea para vacao ncha, cjinxin tavintte na para vicon na cain cosa jihi.

Are Xavd Jesus
(Mt. 27.57-61; Mr. 15.42-47; Jn. 19.38-42)

50 Vehe nd x{ jian de ngain ansén xa que vinhi xa José, co rajné xa Arimatea ngain
regioen Judea. Xi mé nd xijuez ngain juzgadoe nihngo. 51 José jihi cai jichonhe tiempo
are Dios siquetonha ngataha nontte. Co jehe conao de ixin tti joinchehe icha xijuez ngain
Jesus. 52 Mexinxin jehe cjoi joitsjehe Pilato para joiganchiehe joachaxin ixin jehe sasicao
cuerpoe Jesus. 53 Co después de joincheganianxin cuerpoe Jests de nganito cruz, jehe
coensiha cuerpoe Jesus nd manta roa co joiquin cuerpo ngain na cueva que odingue
na ngadoho n4 ttjao tti Xa Xonhi chojni diXava. 54 Mé cjoi tsocjin vispera de ngain tti
nchanho que nchejogaha na.

55 Tti cain nchi que joixin desde Galilea conixin Jesus cjoi ncha vintteguitsjehe ncha
cueva mé, para vicon ncha quekén vittohe cuerpoe Jesus. 56 Co are sacjan ncha para

nchiandoha n¢ha, joinchechjian n¢ha perfume co pomada para cuerpoe Jesus; cottimeja
ngain tti nchanho que nchejogaha na, jehe ncha vinttenchejogaha ncha cai inchin
ttetonha ley que vayé Moisés.

24

Are xechon Jestis
(Mt. 28.1-10; Mr. 16.1-8; Jn. 20.1-10)

1 Domingo, saho nchanho de semana, ndoyo, cain nchi mé cjan n¢ha ngain sepultura
joicao ncha tti cain perfume que cointtecjan ncha, co icha néchi joicao ché ncha.
Z Are vintteguiji ncha nttiha, vicon ncha tti Xo que vejé sepultura mé ijiha %o nttiha.
3 Co jehe ncha vintteguixinhi ncha sepultura mé pero ivittjaha ncha cuerpoe Jesus.
4 Anto vintteXaon ncha co ni inoeha n¢ha quehe sinchehe ncha, are vicon ncha
yé xi tatengattjen xa ngaca ncha tengd xa lontto tedaquima. 5 Co ixin jehe ncha
anto vintteXaon ncha vintteguisé ncha hasta tti ngataha nontte, co jehe cayoi xi mé
vinttendacho xa ngain ncha:

—;Quedonda jaha ra tettjé ra ngain sepultura tti jichon jai? ¢ Jehe icoha nttihi ixin
jehe xechon. Xaxaon ra quekén ndattjo ra are jehe Xa vehe ngain Galilea. 7 Jehe ndacho
que jehe, tti Xi que joixin de ngajni, chonda que sinchechienhe na ngé ra chojni jianha,
co jehe na sinchecrucifica na, pero ngain nchanho ninxin jehe rroxechon.

8 Cottimeja Xaxaon cain nchi mé tti ndacho Jesus, o co después de cjanxin ncha de
ngain sepultura, coequin n¢ha cain jihi ngain tti ttejngo chojni que vacao Jesus, co ngain
icha chojni cai. 19 Co tti cain n¢hi que joicao joajna jihi ngain tti ttejngo chojni que vacao
Jesus, cjoi Maria Magdalena, co Juana co ind Marfa, janné Jacobo, co icanxin nchi. 11 Pero
tti chojni que vacao Jesus vitticaonha na tti ndacho cain nchi mé.

12 Pero masqui jamé Xaxaon cain na, Pedro vachje co coinga cjoi ngain sepultura. Co
are jehe tsjehe ngaxinhi sepultura, jehe vicon tti manta roa que vesia cuerpoe Jesus taji
manta nd lado. Cottimeja sacjan para tti nchia co anto goan admirado de ixin quehe
diconhe.

Tti conhe are ngatja nttiha para Ematus
(Mr. 16.12-13)

13 Ngain %ajeho nchanho mé, yé de chojni que vitticaon Jesus satettji na ngain nd rajna
dinhi Emats, inchin ttejngo kilometro cjinxin de Jerusalén. 4 Tetjao na de ixin cain tti
conhe Jesus. 15 Co are jehe na tetjao na mé, Jesus mismo conchienhe ngaca na co sacjoi
conixin jehe na. 16 Pero masqui vicon na que nttiha jittji Jesus, jehe na joatsoanha na,
ixin inchin nd cosa cayacoen jmacon na para joatsoanha naJesus daca. 17 Cottimeja Jesus
joanchiangui ngain na co ndacho:

—;Quehe tetjao ra jaxon que satettji ra ngain nttiha jihi? ;Quedonda techinhi ra?

18 N4 de jehe na que vinhi Cleofas ndacho:

—Ngoixin mundo nohe chojni tti coenxin Jerusalén ngain nchanho tehe. ;Apoco jaha
masqui joixin nttiha noaha quehe conhe?

19 Cottimeja Jests ndacho:

—;Quehe conhe?

Co jehe na ndacho na:

—De ixin tti conhe Jests de Nazaret, que jehe cjoi nd profeta jian ngattoxon con Dios
co ngattoxon con cainxin chojni. Co jehe joichonda anto tsje joachaxin de ngain tti
vanchehe co de ngain tti jehe vanichja. 20 Co de ixin queXén cain xiddna que ttetonhe
icha xidana co cain xittetonha nganji na joinchechienhe xa ngain chojni romano para
goenxin na nganito cruz. 2! Janha na vakaxanho na que jehe tti rrochjé libertad chojni
de ngain nacién Israel. Co jai ochonda ni nchanho que jehe ndavenhe. 22 Masqui canxion
nchi que cai vacao jehe conixin janha na, nchi mé joinchekaon na ncha ixin vinttecji
ncha ndoyo ngain sepulturé jehe, 23 co ixin vittjaha ncha cuerpoe Jesus, cjan ncha ngain
tti nchia que vintte na co ndachjenji na n¢ha que ixin vintteguicon n¢ha yé dngel que

ndacho ngain ncha que ixin Jesus jichon jai. 2% Cottimeja canxion de nicompatierona na
cjoi na ngain sepultura co vicon na nttiha jamé inchin ndacho n¢hi que vinttecji saho,
pero Jesus viconha na.

25 Cottimeja Jesus ndacho ngain cayoi xi mé:

—iAtto ttinxinha rajahara, co anto tetonchjanha ra parasitticaon ra cain tti dindacho
profeta! 26 ; Apoco Cristo chondaha que rroconhe cain tti tangui jihi icha saho que vayé
cain joachaxin que jiquininxin?

27 Cottimeja jehe coexinhi ndache na quehe rrocho cain texto de ngain tti jitaxin
Palabré Dios tti jinichja de ixin jehe Jests; coexinxin de ngain libroe Moisés, co joinchehe
sigue ngain libro que dicjin cain profeta.

28 Are joiji na ngain tti rajna que tettji na, Jesas joinchehe que jehe rrojinchehe sigue
nttié. 2% Pero jehe na joinchetsenhe na fiao que sittohe ngain na, co ndacho na:

—Dittoha nttihi nganji na, ixin ondajitonaxin xehe.

Cottimeja Jesus joixinhi nchia mé para vittohe nttiha ngain na. 30 Co are jehe otavehe
ngain na ngain mesa coa niottja co joanjo gracias ngain Dios, cottimeja jehe conchinji
nio co joanjo nio ngain na. 31 Ngain rato mé, Dios vinttjian tti tecayacoen jmacon na, co
jehe na joatsoan na que jehe Jesus; pero jehe anto daca ndavitjan de ngattoxon con na.

32 Co ndache ché na:
—Ajeha conohe ansean na anto ¢hjoin are jehe nichja nganji na ngatja nttiha co

jindattjo na de ixin tti jitaxin Palabré Dios?

33 Cottimeja jehe na ixonhi chonhe na, sino que jaicoa cod na nttiha co sacjan na para
Jerusalén. Nttiha vittjaxin na tti ttejngo chojni que vacao Jesus tate na cain na conixin
icha nicompafieroe na. 34 Co jehe na ndacho na ngain tti yé xi que jof:

—Jéan, ndoa dixechon Jesus, ixin Pedro vicon.

35 Cottimeja tti yé xi que nanda joi ndacho xa tti conhe ngatja nttiha, co quekén
joatsoan xa Jesus are jehe conchinji niottja.

Are Jestis Xago ngain chojni que vacao
(Mt. 28.16-20; Mr. 16.14-18; Jn. 20.19-23)

36 Xa tetjao na de ixin jihi, are Xago Jesus, joiguengattjen ngayé na co joanjo joajna
ngain na co ndacho:

—Dayehe ra tti ¢hjoin que tsonohe ansean ra.

37 Jehe na anto vintteXaon na co Xaxaon na ngain rato mé que jehe na tedicon na
espiritue nd nindadiguenhe. 38 Pero Jesus ndacho ngain na:

—;Quedonda anto tekXaon ra? ;Quedonda Xa chondaha ra seguro ngain ansean ra de
ixin janha? 39 Tsjexin ra ngain rana co ngain rottena tti joinchenina na. Catte ni ra si
rinao ra, co sicon ra que jan, janha. Né espiritu chondaha nttao ni nttaloro inchin jaha
ra tedicon ra que janha rrichonda jaxon.

40 Are jehe ndacho jihi, jehe cjoago ngain na ra co rotté tti dijidoho clavo are ngainito
cruz. 41 Pero ixin anto ché na co cai Xaon na hasta jehe na Xa ¢hoha vitticaon na ixin jehe
mero nttiha, mexinxin Jests ndacho ngain na:

—;Achonda ra nttihi tti sine ni?

42 Cottimeja jehe na chjé na Jesus rioho copescado dichjan co rioho niottja de tsjén
cormena. *3 Co jehe tse mé co joine nttiha ngattoxon con na. 44 Cottimeja ndacho ngain
na:

—Tti janha conna, mé tti joindattjo ra are janha Xa joarihi nganji ra, que chonda que
joiconhe cain tti jitaxin de ixin janha ngain ley que vayé Moisés co ngain cain libro que
dicjin cain profeta co ngain salmo.

45 Cottimeja jehe joinchequinxin na tti jitaxin ngain Palabré Dios, 46 co ndacho ngain
na:

—]Janhi jitaxin ngain Palabré Dios que Cristo chonda que ndasenhe, co nchanho

ninxin jehe chonda que rroxechon. 47 Co de ixin nombré jehe icha chojni chonda que
sinchenohe na chojni de cainxin nacién ixin chonda na que tsentoxinhi na vidé na para

que cain tti jianha que tenchehe na nchao sitjafiehe na. Co tsexinxin tsonohe chojni
jamé desde ngain Jerusalén. 48 Jaha ra tti testigo ra de cain cosa jihi. 4 Co tsjexin ra,
janha rrorroanha nganji ra Espiritu Santo tti ndacho Ndodana sanjo Ndo nganji ra. Pero
tadintte ra nttihi ngain ciudad de Jerusalén hasta que sayeja ra tti joachaxin mé que
tsixin de noi.

Are Jesus sacoajin para ngajni
(Mr. 16.19-20)

50 Cottimeja Jesus savachjecaoxin na de ngagaha ciudad co sacjoi na hasta rajna
Betania, co nttiha jehe tsin rd noi para joinchenchaon na. 5! Co are jehe mero
jinchenchaon na, jehe sacjoixin de ngayé na, co sacoajin para ngajni. 52Jehe na, después
de joinchecoanxinhi na Jesus, sacjan na para Jerusalén, co anto ché na. 53 Co cainxin

tiempo jehe na vintte na ngain nihngo icha importante para vanchecoanxinhi na Dios.
Amén.

Tti Jian Joajné Jesucristo Que Dicjin Juan

Tti Palabra que Dios nichja conchjian nd x{

1 Are cainxin coexinhi vehe, ovehe Xenhe Dios tti dinhi Palabra que Dios nichja, co
jehe mé vehe ngain Dios, co jehe jan Dios. 2 Are mé jehe ovehe ngain Dios. 3 Co de ixin
jehe mé, Dios joinchechjian cainxin cosa; Xonhi cosa que ji que jeha Dios joinchechjian
de ixin jehe mé. 4 Co jehe mé tti danjo vida, co are chojni ditticaon ngain jehe mé, vida
jihi inchin joadingasdn para ixin cain chojni. > Co joadingasan jihi jinchengasan ngain
tti ji naxin xehe, co tti naxin xehe ttixinha ncheganga jehe joadingasan mé.

6 Co Dios coinchiehe nd xi que vinhi Juan. 7 Co xi mé vehe xa nd testigo para nichja xa
de ixin jehe joadingasdn mé para que cain chojni rroguitticaon na de ixin jehe tti nichja x{
mé. 8 Juan jeha jehe tti joadingasan, jehe jeho nd testigo que joi para nichja ndoa de ixin
joadingasdn mé. 9 Tti mero joadingasan que nchengasenhe cain chojni, ojitti ngataha
nontte ngain tiempo mé.

10 Co jehe Xenhe Dios, tti dinhi Palabra que Dios nichja, vehe ngataha nontte, co
masqui jehe joinchechjian nontte, chojni ngataha nontte joatsoanha na jehe. 11 Jehe joi
ngain nacioen pero chojni de nacioen vayeha na. 12 Pero ixinha mé, icanxin chojni vayé
na jehe co vitticaon na. Co ngain chojni jihi jehe joanjo joachaxin de dinhi na xenhe
Dios. 13 Co jehe na jeha inchin xenhe nd ndodaha de ngataha nontte nttihi que doan
inchin cain chojni, co jeha ixin na x{ joinao na nchi, o ixin na x{ joinao concjihi xenhe;
jehe na jeha jamé na, jehe na mero xenhe Dios ixin Dios ndacho jafia.

14Co jehe Xenhe Dios, tti dinhi Palabra que Dios nichja, conchjian na x{ co vehe ngaya
na, co jehe anto rinao cainxin chojni, co jehe chonxin cainxin tti ndoa. Co janha na
vicon na tti joachaxin que jehe chonda ixin jehe tti nacoaxinxon Xenhe Ndoda na que
ttjen ngajni. 15 Juan nichja jian de ixin jehe x{ mé, co ndacho:

—Xi{ jihi tti janha vandachjan are ndachjan que jehe tti ts{ después de janha, mé tti
icha importante que janha ixin ovehe icha saho que janha.

16 Jehe chonda cainxin tti jian co cain jan na dayé na tti jian mé cada nchanho ixin jehe
nttanchaon na. 17 Tti ley de Dios vayé na de ixin Moisés, pero tti rinao na cain chojni co
tti ndoa, cayoi mé ttixin de ngain Jesucristo. 18 Xonhi tiempo na chojni vicon Dios. Pero
tti nacoaxinxon Xenhe Dios que ji ngain jehe chonxin Xan jian ngain jehe, co Xan mé
Xan jointtagatsoan na de ixin Dios.

Tti ndacho Juan que vancheguitte chojni
(Mt. 3.11-12; Mr. 1.7-8; Lc. 3.15-17)

19 Chojni judio que vinttechonda joachaxin ngain Jerusalén rroanha na canxion dana
co canxion x{ que vinttechonda xa Xa ngain nihngo icha importante. Rroanha na chojni
mé ngain Juan, tti vancheguitte chojni, para joanchianguihi na ixin quensen jehe. 20 Co
jehe ndacho claro:

—]Janha jeha Cristo na tti Dios rroanha.

21 Cottimeja cjan na joanchianguihi na:

—;Quensen jaha remé? ; Ajaha tti profeté Dios dinhi Elfas?

Co Juan ndacho:

—Nahi, jeha janha.

Cottimeja joanchianguihi na:

—;Quexén remé? ;Ajaha tti profeté Dios que Moisés ndacho que tsi?

Co Juan ndacho:

—Nahi.

22 Cottimeja ndache na:

—;Quensen jaha remé? Ixin chonda na que rrondattjan na tti chojni que rroanha na
nttihi tti rrondacho jaha. ;Quehe rrondachjenji ni ra ixin quensen jaha remé?

23 Juan ndacho:

—Profeta Isafas nichja de ixin janha are jehe ndacho que tsinhi ra tté na chojni que
toyaoxin de ngagaha jna que rrondacho: “Danttjehe ra na nttiha nao para ixin jehe tti
chonda cain joachaxin.”

24 Co chojni mé xifariseo rroanha na para joanchianguihi na Juan cain mé. 25 Co jehe
na ndacho na ngain:

—Mexinxin, si jeha jaha tti Cristo que Dios rrorroanha, ni jeha Elias, ni jeha tti profeté
Dios, ;quedonda ncheguitte chojni?

26 Juan ndacho:

—Janha nttaguitte chojni conixin jinda, pero de ngayd jan na %o judio na ji na chojni
que chonxinha ra. 27 Chojni mé tsi después de janha masqui jehe icha importante que
janha. Co janha jiquininxinha na ni siquiera tsonxindanga corrié catté.

28 Cain jihi conhe ngain tti lugar que dinhi Betabara, que ji lado ¢hinxin nchanho de
rio Jorddn, tti vancheguittexin Juan chojni.

Jests cjoi inchin coleco para ixin Dios

29 Ndoexin Juan vicon Jesus jitonchienhe ngain jehe, co Juan ndacho:

—Tsjenxin ra, x{ jihi inchin tti coleco que Xanjo para ngain Dios ixin jehe xa sanjo
xa cuerpoe xa inchin nd coleco para tsjenga xa hna cain cosa jianha que nchehe chojni
ngataha nontte. 30 Janha nichja de ixin jehe xa are ndachjan: “Después de janha, tsf ina
x{ co jehe xa icha importante xa que janha ixin ovehe xa icha saho que janha.” 31Janha
mismo venonaha quexehe xi mé, pero janha joihi para jointtaguitte chojni conixin jinda
para que chojni judio satsoan na jehe xi jihi.

32 Cai ndacho Juan:

—Janha vicon Espiritu Santo xincanjinxin de ngajni inchin na conttoanajni, co vittohe
ngataha jehe xi jihi. 33 Hasta ngain nchanho mé, janha Xa venonaha quensen jehe xa,
pero Dios, tti coetonna para jointtaguitte chojni conixin jinda, jehe ndachjenji na: “Are
sicon Espiritu Santo rroxincanji co sittohe ngataha na x{, x{ mé tti sincheguittexin chojni
conixin Espiritu Santo.” 34 Janha ovicon x{ mé, co janha na testigo na de ixin jehe x{ mé
que jehe xa ndoa tti Xenhe Dios.

Tti saho chojni que vacao Jestis

35 Ndoexin nttiha vehe Juan ind conixin yé xi que vacao. 3¢ Co are vicon Juan vatto
Jesus, ndacho Juan:

—Tsjenxin ra, ya tti inchin coleco que Xanjo para ngain Dios.

37 Tti y6 x{ que vacao Juan coinhi xa tti ndacho, co sarroé xa Jesus. 38 Cottimeja Jesus
tsjehe tti joixin, co vicon ixin terroé cayoi xi mé, co ndacho ngain xa:

—;Quehe tettjé ra?

Jehe xa vinttendacho xa:

—Maestro, jquettind rrihi?

39 Jests ndacho:

—Xacoi ra sitsjehe ra.

Cottimeja vinttecji cayoi xi mé para vintteguicon xa quettiné vehe Jests co ngoixin
rato mé nttiha tavintte xa ngain Jesus hasta ndajoexin nchanho mé ixin hora mé cjoi
inchin né hora tsocjin.

40N de jehe tti y6 xi que vinttequinhi tti ndacho Juan co sarroé xa Jesus, né de jehe
xa vinhi xa Andrés, co mé cjoi xanché Simén Pedro. 41 Andrés ixonhi chonhe, jehe sacjoi
joicjé Simén, xanchd jehe Andrés, co ndacho ngain Simén:

—Vittja na tti Mesfas.

Co Mesias rrocho Cristo tti Dios rroanha.
42 Cottimeja Andrés joicao Simdn tti ji Jesus, co are Jesus vicon Simén, ndacho ngain:

—]Jaha dinhi Simén, xitsihi Jonas, pero jai jaha sinhi Cefas.
Co Cefas rrocho Xajeho Pedro ixin nguigoa griego; co cayoi nombre y4 rrocho Xo.

Jestis vayé Felipe co Natanael

43 Ndoexin Jesus Xaxaon para que jehe cjoi ngain nonttehe Galilea, pero icha saho jehe
vetan Felipe, co ndacho Jests ngain:

—Xacoi chjin na.

44 Co Felipe mé joixin de ngain rajna Betsaida, Xajeho rajné Andrés co Pedro.
45 Cottimeja cjoi Felipe joicjé Natanael, co ndacho ngain:

—Janha na vicon na tti xi que dicjin Moisés de ixin xi mé ngain libroe ley, co dicjin
cainxin profeta de ixin x{ mé cai. Jehe Jesus, xitsihi José, rajné Nazaret.

46 Ndacho Natanael:

—;Apoco nchao sachjexin né x{ jian de ngain Nazaret?

Felipe ndacho:

—Xacoi sitsjehe.

47 Are Jesus vicon que Natanael jitonchienhe, Jests ndacho:

—Nittihi jof nd x{ mero chojni Israel co x{ jihi Xonhi chojni ncheyehe xa.

48 Cottimeja Natanael joanchiangui co ndacho:

—;Quekén chonxinxin na?

Co Jesus ndacho:

—]Janha vicon jaha are jaha tarrihi ngangui nttahigo icha saho que Felipe rrogayaha.

49 Cottimeja Natanael ndacho:

—Maestro, jaha tti Xenhe Dios; jaha tti Rey de Israel.

50 Jesuis ndacho:

— Avitticaon na jeho ixin ndattjo vicon jaha tarringahngui nttahigo? Jaha sicon cosa
icha jian que jihi.

51 Cai ndacho Jesus:

—Rrindattjo ra ndoa que jaha ra sicon ra ngajni jixangué co angel de Dios tsajinhi co
rroxincanji ngataha na janha, tti X{ que joixin de ngajni.

2

Are cottehe yé chojni ngain Cand de Galilea

1Ni nchanho después vehe na quiai para yé chojni que cottehe ngain rajna Canéd ngain
regioen Galilea. Janné Jesus nttiha vehe jan, 2co ndache na Jesus ixin jehe cjoi ngain quiai
mé, jehe conixin chojni que vacao. 3 Co are jehe na te nttiha, ndajoexin vino, mexinxin
janné Jesus ndacho jan ngain:

—Ichondaha na vino.

4Pero Jesus ndacho:

—Soixin, ;quedonda ndachjenji na janha ya? Tiempo Xa ttiha para janha tsjenguijna
chojni.

5Pero jehe janné Jests ndacho jan ngain chojni que tedanjo jehe vino mé:

—Nchehe ra cain tti jehe rrondattjo ra.

6 Nttiha vintte incjaon nchika de %o, tti vanchegonda chojni judio para vaconttixin na
jinda rd na tsje nttiha inchin costumbré jehe na. Co cada nchika mé vaguiquia inchin
ochenta o cien litro de jinda. 7 Jests ndacho ngain chojni que tettequia vino:

—Ncheche ra cain nchika tehe de jinda.

Co jehe na hasta joinchechetaonca na cain nchika mé, 8 cottimeja Jests ndacho ngain
na:
—]Janché, dantsje ra nchin nda co ttjiohe ra niencargado.

Co jamé joinchehe na. ° Co jinda mé ondadicjan nda vino co jehe noeha ttiné joixin
vino mé, jeho cain chojni que comttjeqan vino mé vinttenohe na ixin jehe na joantsje
na jeho jinda. Co tti encargado vayé xinovio 1° co ndacho ngain xa:

—Cainxin chojni saho danjo na tti vino icha jian, co are cain chojni que dihi, atto ovihi
na, cottimeja dihi na tti vino corriente. jPero jaha diquenchjinha tti vino icha jian hasta
jaxon!

11 ihi tti joinchehe Jests ngain Cana de Galilea co jihi tti saho milagro que jehe
joinchehe co milagro mé %agoxin ixin jehe Jestis chonda anto tsje joachaxin. Co cain
chojni que vacao Jesus vitticaon na ngain jehe.

12 Después de jihi, jehe Jesds co janné, co xanché conixin cain chojni que vacao jehe
Jesus sacjoi na para ngain rajna Capernaum, co nttiha vintte na canxion nchanho.

Jests joincheroa nihngo icha importante
(Mt. 21.12-13; Mr. 11.15-18; Lc. 19.45-46)

13 Ixin ojoiconchian tti quiai dinhi pascua para ixin cain chojni judio, Jests sacjoi
para ngain ciudad de Jerusalén. !4 Nttiha ngain patioe nihngo icha importante vittja
Jesus chojni que tenchecji coxinttd, coleco, co conttoa, co chojni que tate ngain puestoe
tti dasinguixinxin na tomi para chojni vachonda na suelto. 15 Are Jesuds vicon jihi,
joinchechjian né cuarta de jino, co joantsjexin cain chojni mé de nttiha, jehe na conixin
colecoe na, co coxinttehe na. Co tti chojni que tedasinguixin tomi, joanqué tomi na
ngataha nontte co cjoa mesa ndaha. 16 Co Jesus nichja ngain cain chojni que tenchecji
conttoa co ndacho:

—iDantsjexin ra cain jihi de nttihi! jNchechjianha ra ngain nchiandoha Ndodana na
ndéasin!

17 Cottimeja tti chojni que vacao Jesus Xaxaon na ixin ndacho ngain tti jitaxin Palabré
Dios: “Janha anto tofiaonxin nchiandoi.”

18 Cottimeja chojni judio que vinttechonda joachaxin joanchiangui na ngain Jesus co
ndacho na:

—;Quehe sefial tsjagohna ni ra para que janha na rrochonxin na seguro que jaha
chonda joachaxin Dios para nchehe jihi?

19 Jestis ndacho:

—Tonxantte ra nihngo icha importante jihi, co nincoa nchanho janha sinttachjian
nihngo ina.

20 Cottimeja chojni mé ndacho na:

—Cuarenta y seis nano conchjenhe chojni para joinchechjianxin na nihngo icha
importante jihi. ;Co apoco jaha nchao sinchechjian nihngo nincoa nchanho?

21 Pero tti nihngo que Jesus nichja, nichja de ixin mero cuerpoe jehe. 22 Mexinxin are
Jesus xechon de tti jehe ndavenhe, cain chojni que vacao jehe Xaxaon na de ixin jihi tti
jehe ndacho, co vitticaon na tti ndacho ngain tti jitaxin Palabré Dios, co cai vitticaon na
tti ndacho Jesus ngain na.

Jestis chonxin quehe Xaxaon cain chojni

23 Are Jests vehe ngain Jerusalén ngain quiai que dinhi pascua, atto tsje chojni
vitticaon na jehe are vicon na tsje milagro que jehe joinchehe. 24 Pero Jests vechondaha
confianza ngain na ixin jehe ovechonxin ngain ansén cain na. 25 Jehe gondeha ni nd
chojni que rrondache de ixin icha chojni ixin jehe mismo venohe quehe Xaxaon cain
chojni.

3

Are Jestis nichja ngain Nicodemo
1 Vehe nd xifariseo vinhi Nicodemo, mé cjoi nd xi importante ngayé chojni judio.
2 Nicodemo jihi nd ttie cjoi para joitsjehe Jesus co ndacho:
—DMaestro, nona na que Dios rroanha jaha para sinchecoanna ni ra, ixin Xonhi chojni
nchao sinchehe tsje cosa inchin jaha rrinchehe si Dios coha ngain chojni mé.
3 Cottimeja ndacho Jesus:

—]Janha rrindattjo ndoa, que Xonhi chojni nchao rrochonda parte ngain tti ttetonha
Dios si jehe tsoncjiha ind.

4 Nicodemo ndacho:

—Pero ;quekén na xi ojie rrocjan tsoncjihi ina? ;Apoco nchao rrocjan xa ngaxinhi
tsehe janné xa para rrocjan xa tsoncjihi xa ina?

5Co Jesus ndacho:

—]Janha rrindattjo ndoa, que tti chojni que tsoncjixinha de ixin jinda co de ixin
Espiritu Santo ¢hoha sehe ngain parte tti ttetonha Dios. ¢ Tti toncjixin de ngain chojni,
jehe jichjon jeho de ngain cuerpoe, co tti otoncjihi de ixin Espiritu Santo, jehe ojichjon
de ngain espiritue. 7 Xaonha que rrindattjo: “Cainxin chojni chonda na que tsoncjihi na
ind.” 8 ¢hintto danotte ttind jehe rinao, co jaha ttinhi ruido que nchechjian ¢hintto, pero
noaha de ttiné ttixin ¢hintto co ni ttind sattji chintto. Jafi cai chojni ¢hoha ttinxin na
quexén chojni toncjihi de ixin Espiritu Santo.

9 Cottimeja, Nicodemo cjan joanchiangui ina:

—;Quexén nchao tsonhe jihi?

10Jests ndacho:

—Jaha, que na jian maestroe ley de Dios para chojni Israel, ja%a noaha cain cosa
jihi? 1Janha rrindattjo ndoa, que janha na nichja na de lo que tti nona na co janha na
nichja na de lo que tti vicon na, pero jaha ra ditticaonha ra tti ndattjo ra janha na. 12 Si
ditticaonnaha ni ra are rrinichjaha ra de ixin cosa ngataha nontte jihi, ; quexén sitticaon
ra si rronichjaha ra de ixin cosa que ji ngajni?

13"Xonhi chojni coajinhi para ngajni, sino janha, tti Xi que joixin de ngajni, co janha
rrihi nttiha. 14 Co jafid inchin Moisés joinchechjian na conché de chia co coenganito
conché mé ntta ngagaha jna, caijanha, tti X{ que joixin de ngajni, chonda que saringanito
na nttad 15 para que cainxin chojni que ditticaon nganji na janha, chojni mé tsjiha na ngain
infierno, sino que rrochonda na ina vida naroaxin que Xonhi tiempo tsjexin.

QueXén Dios rinao cainxin chojni

16 "Dios anto rinao cainxin chojni ngataha nontte, mexinxin joanjo tti nacoaxinxon
Xenhe para que cainxin chojni que ditticaon ngain jehe Xan tsjiha na ngain infierno,
sino que rrochonda na ind vida naroaxin que Xonhi tiempo tsjexin. 17 Dios jeha
rroanha Xenhe ngataha nontte para sinchecastigd Xan chojni; Dios rroanha Xenhe para
tsjenguijna Xan cain chojni para rrochondaha na castigo de cainxin cosa jianha que
nchehe na.

18"Tti chojni que ditticaon ngain Xenhe Dios, chojni mé rrochondaha na castigo, pero

tti chojni que ditticaonha, mé Dios ondacho ixin sinchecastigd na ixin ditticaonha na
tti nacoaxinxon Xenhe Dios. 19 Dios sinchecastiga tti chojni que ditticaonha Jesucristo
ixin are Jesucristo joi ngataha nontte, jehe joi inchin joadingasan, co jehe na icha
joinchexoxinhi na tti naxin xehe ixin vanchehe na cosa jianha. 20 Cain chojni que nchehe
jianha ningaconhe na joadingasdn co tonchienha na ngain tti ji joadingasan para que
tsononxinha tti jianha que tenchehe na. 2! Pero chojni que tenchehe jian, chojni mé
tonchienhe na ngain tti ji joadingasan para que sicon icha chojni que jehe na tenchehe
na inchin rinao Dios.

Juan, tti vancheguitte chojni, cjan nichja de ixin Jesus
22 Después de cain jihi, Jesus cjoi conixin tti chojni que vacao para ngain nonttehe
Judea, co vintte na canxion tiempo nttiha. Co joincheguitte na chojni nttiha. 23 Cai
tiempo mé, Juan joincheguitte chojni ngain na rajna que dinhi Enén, chian ngain rajna
Salim ixin nttiha vehe atto yé jinda co chojni vaqui na co vajiguitte na. 24Jihi conhe icha
saho que are Juan coiaxinhi na ngain carcel.
25 Cottimeja canxion chojni que vacao Juan joinchediscut{ na ngain canxion chojni
judio de ixin quexén icha jian ncheguitte na chojni para toroaxin na de tti jianha que
nchehe na. 26 Mexinxin cjoi na co joindache na Juan:

—Maestro, ;jaXaxaon tti vehe nganji are jaha joarihi lado ¢hinxin nchanho de rio
Jordan, tti jaha ndachjenji ni ra? Jai jehe mé jincheguitte chojni co cainxin na teditticaon
na jehe.

27 Cottimeja Juan ndacho:

—Ni nd chojni ¢hoha rrochonda joachaxin si Dios rrochjeha. 28 Jaha ra mismo coinna
ra are ndachjan claro que janha jeha tti Cristo que Dios rroanha, pero janha tti chojni
que joihi icha saho de jehe. 29 Are chojni tottehe na, tti chonda xannovia, mé tti novio,
co tti amigoe xinovio ji nttiha co atto ché are ttinhi nichja xinovio. Jafia janha jai cai
anto chahna are chojni cjoi na ngain Jesus. 3° Jehe chonda que icha co icha importante
sehe, co janha chonda que sarihi icha co icha menos importante.

Juan nichja de ixin tti ttixin de ngajni

31 Juan ndacho cai:

—Tti ttixin de ngajni chonda icha tsje joachaxin de cainxin. Co tti ttixin de ngataha
nontte jehe de ngataha nontte, co nichja de ixin cosa de ngataha nontte. Pero tti ttixin
de ngajni, jehe chonda joachaxin ngain cainxin cosa, 32 co nichja de ixin tti jehe vicon co
tti jehe coinhi, pero Xonhi chojni ditticaon tti jehe ndacho. 33 Pero si ¢hoan ni ditticaon,
jafid xago ixin jehe ditticaon que Dios ndacho tti ndoa. 34Jehe tti Dios rroanha nichja
palabré Dios, ixin Dios danjo Espiritu Santo ngain jehe hasta tti ichoha. 35 Ndodé rinao
Ndo jehe, co chjé Ndo cainxin joachaxin. 3¢ Chojni que ditticaon Xenhe Ndo chonda
na ind vida naroaxin que Xonhi tiempo tsjexin. Pero tti rinaoha ditticaon Xenhe Ndo,
rrochondaha vida mé, co sayé tti anto soji castigoe Dios.

4

Tti ndacho Jests ngain nd n¢hi de Samaria

1 Cottimeja xifariseo coinhi na que Jests vechonda icha tsje chojni que vaguitticaon
co icha tsje chojni vancheguitte que Juan. 2 Pero jeha Jesus tti vancheguitte chojni; jeho
tti chojni que vacao Jesus tti vancheguitte na. 3 Co are Jests conohe jihi, jehe vachjexin
de Judea para sacjan ngain Galilea.

4 Co ngain viajé chonda que vatto ngain regioen Samaria. 5 Co nttiha joiji ngain nd
rajna que vinhi Sicar, chian ngain nontte que Jacob joanjo ngain xenhe, xan vinhi José,
anto tsje nano icha saho. ¢ Co nttiha vehe tti pozo que vancheguinhi na pozoe Jacob.
Jesus oconchjen jof, mexinxin tavetanda ngandehe pozo nttiha. Co hora mé inchin
ngosine nchanho. 78 Co cain chojni que vacao Jesus savinttecji na ngain rajna para
joiquehna na cosa que sine na. Co hora mé na nchi de Samaria joi n¢ha ngain pozo mé
para joica ncha jinda, co Jests ndacho ngain ncha:

—Chjana nchin jinda sihi.

9 Cottimeja jehe tti n¢hi samaritana mé ndacho n¢ha ngain Jesus:

—]Jaha na chojni judio, ;quedonda danchiana jinda janha, que janha samaritana na?

(Jehe ncha nda¢ho néha jamé ixin chojni judio ¢hoha na nichjé na chojni samaritano.)
10 Cottimeja Jesus ndacho:

—Si rroconoha jaha tti danjo Dios co quensen tti jidanchiaha jinda, seguro que jaha
rroganchiana jinda janha, co janha rrochjaha jaha jinda que danjo vida.

1 Tti nchi mé ndacho:
—Soixin, ni chondaha tti santsjexin jinda co pozo atto nihnga. ;De ttind rroch-

jananxin jinda que danjo vida? 12 Ndogoelitona na ¥anchjen que vinhi Jacob cointtoena
na pozo jihi, tti jehe ndo mismo vaguihi ndo jinda nttihi, co nttihi vaguihi cain xenhe
ndo jinda co cain coxigoe ndo. jApoco jaha icha que jehe ndo?

13 Jests ndacho:

—Cain chojni que dihi jinda jihi rrocjan rrondacho sihi na jinda ind; 1 pero tti chojni
que sihi tti jinda que janha danjo, iXonhi tiempo rrocjan rrondacho sihi na jinda mé in4,
ixin tti jinda que janha danjo rrochinhi jinda mé inchin nd manantial ngaxinhi cuerpoe

chojni que sihi nda para sanjo nda ina vida naroaxin que Xonhi tiempo tsjexin ngain
chojni que dihi jinda mé.

15 Cottimeja ndacho jehe tti n¢hi mé:

—Soixin, chjana jinda ya janha, para que janha irrocjanha rrondacho sihi jinda ind, ni
irrochondaha que sihi nttihi ngain pozo jihi para sigantsje jinda.

16 Jestis ndacho:

—Ttji digayehe xixiha, cottimeja sihi nttihi ina.

17 Jehe tti n¢hi ndacho:

—Janha chondaha xixihna.

Cottimeja ndacho Jesus:

—]Jaha chonda razén ixin ndacho que chondaha xixiha 18 ixin jaha ojoaricoho naho xi,
co tti naho x{ mé cjoi mero xixiha, pero tti xi que chonda jai jeha xixiha. Mexinxin jaha
ndacho tti ndoa de ixin jihi.

19 Tti n¢hi mé are coinhi jihi ndacho:

—Soixin, janha ttianxin que soixin na profeté Dios. 20 Nigoelitona na %anchjen
samaritano joinchesayehe na Dios ngataha jna jiha, pero jaha ra Xo chojni judio ndacho
ra que ngain Jerusalén, nttiha tti jiquininxin sinttasayaxin na Dios.

21Jests ndacho:

—Ditticaon tti rrindattjo, que tsi nchanho que jaha ra sinchesayehe ra Ndoda na pero
irrochondaha ra que tsji ra ngain jna ya ni ngain Jerusalén. 22Jaha ra Xo samaritano ra
noaha ra de ixin quensen nchesayehe ra, pero janha na nona na de ixin quensen nttasaya
na ixin tti chojni que tsjenguijna icha chojni para rrochondaha na castigo de cain cosa
jianha que nchehe na, jehe chojni mé joixin de ngain chojni judio. 23 Pero tsi nchanho
para que tti chojni que ndoa nchesayehe na Ndoda na pero sinchehe na conixin ansén
na jian co inchin jehe Ndo rinao Ndo, co jai ojof nchanho mé. Ixin Ndoda na rinao Ndo
que jafna sinchehe tti chojni que nchesayehe Ndo. 24 Dios jehe espiritu, co tti chojni que
nchesayehe Ndo chonda na que sinchehe na conixin ansén na jian co inchin jehe Ndo
rinao Ndo.

25 Tti n¢hi mé ndacho:

—Janha nona que tsf tti Cristo que Dios rroanha, co are jehe tsi, jehe rrondachjenji na
cainxin.

26 Jesus ndacho:

—]Janha tti Cristo na, tti jinichja nganji jaha.

27 Co rato mé vinttequi tti chojni que vacao Jesus, co jehe na vinttegoan na admirado
ixin Jesus tajitjao na nchi. Pero ni na na joinaoha na joanchianguihi na Jesus ixin quehe
rinao nchi mé o de quehe jitjao Jests ncha. 28 Cottimeja tti nchi mé nttiha cointtohe
nchikehe co sacjoi para ngagaha rajna para joindache chojni:

29 —Xacoi ra sitsjehe ra nd xi que ndachjenji na janha cainxin tti janha jointtaha.
;Ajeha jehe xi jihi tti Cristo que Dios rroanha?

30 Cottimeja tsje chojni vinttegachjexin na de rajna mé para vinttecji na tti ji Jesus.
31 Co are nchi mé jindache ncha chojni ngain rajné ncha, chojni que vacao Jesus
joinchetsenhe na fiao jehe Jests co ndacho na:

—Maestro, jintte.

32 Pero Jesus ndacho:

—]Janha chonda tti jine que jaha ra chonxinha ra.

33 Co tti chojni que vacao Jesus coexinhi na joanchianguihi ché na jeho na co ndacho
na:

—;Ani ¢hoan chojni joiaohe tti joine?

34 Pero Jesus ndacho:

—Are janha nttaha inchin rinao jehe tti rroanha na, co tsjena %é jehe, jihi inchin
tti jine janha. 35 Jaha ra ndacho ra: “Xa ditjan né conittjao para cosecha”, pero janha
ndattjo ra: tsjehe ra; tsje chojni tti nganji na. Co cain nimé inchin trigo que odicha co
onchao ji para tsjejo ni. 3¢ Tti nchehe Xa que ttjejo chojni mé, jehe inchin ninchehe kXana

ngain cosechana que datse chojni para rrochonda na ind vida naroaxin que Xonhi tiempo
tsjexin. Mexinxin tti ttenga co tti tsin cosecha ché na nataonxin. 37 Ixin ndoa tti ndacho
dicho: “Jé tti ttenga co jé tti tsin cosecha.” 38 Janha rroanha jaha ra para joitsinhi ra
cosecha tti Xonhi Xa joinchehe ra jaha ra. Jafid jé ni joinchehe Xa, co jaha ra tsjejo ra
cosecha.

39 Tsje chojni ngain jehe rajna mé de ngain Samaria vitticaon na Jesus, jeho ixin tti
ndacho tti nchi jiha are ndacho ncha: “Jehe ndachjenji na cainxin tti jointtaha janha.”
40 Mexinxin are jof tsje chojni samaritano, jehe na joinchetsenhe na fao Jesus ixin
tarroguehe ngain na. Co Jesus vittohe ngain na nttiha y6 nchanho, 4! co icha tsje na
vitticaon na are coinhi na tti ndacho Jesus. 42 Cottimeja jehe na ndache na jehe tti nchi
mé:

—]Jai ditticanho na, co jeoha ixin tti jaha ndachjenji ni ra, cai ixin janha na mismo
coian na tti nichja jehe, co nona na que ndoa jehe tti Cristo que Dios rroanha para que
tsjenguijna cain chojni ngoixin mundo para rrochondaha na castigo de cain cosa jianha
que nchehe na.

Jestuis joinchexingamehe nd xenhe nd xiempleadoe gobierno

43 Y4 nchanho vatto, cottimeja Jesus vachjexin de jehe rajna ngain regioen Samaria
co joinchehe sigue viajé para ngain nonttehe Galilea. 44 Co ndacho Jesus: “Chojni
nchesayeha na né profeté Dios que joixin de ngain Xajeho rajné na.” 45 Are joiji Jesus
ngain Galilea, chojni nttiha vayé na Jesus jian ixin cai dinttecji na tti quiai dinhi pascua
ngain Jerusalén co nttiha vintteguicon na cain tti joinchehe Jests ngain quiai mé.

46 Cottimeja Jesus cjan para ngain rajna Cand ngain Galilea, tti cjoncjamangaxin Jesus
jinda vino. Co nttiha vehe na xi vechonda jie joachaxin ngain gobiernoe rey. Co xi mé
vechonda xa né xenhe xa que venihi ngain rajna Capernaum. 47 Co are xi mé conohe xa
que Jesus ojoixin de Judea co jof ngain Galilea, x{ mé cjoi xa, joitsjehe xa, co joinchetsenhe
xa fiao Jesus ixin tsji ngain nchiandoha xa para sinchexingamehe xenhe xa de chin que
chonda xa ixin ovehe de ndarroguenhe xan. 48 Cottimeja Jests ndacho ngain xi mé:

—]Jaha ra ditticaonha ra si diconha ra canxion sefial co milagro.

49 Pero tti x{ mé ndacho:
—Soixin, daca Xacoi, ante que ndasenhe xanhna.

50 Cottimeja ndacho Jesus:

—Sacjan ngain nchiandoi; xanha oxingamehe xan.
xa, vachje ninchehe %¢é xa para joichoenxin na xa ngatja nttiha, co ndacho na ngain xa:

—Xanha oxingamehe xan.

52 Cottimeja jehe xa joanchiangui xa ngain na ixin quehe hora coexinhi xingamehe
xenhe xa de ixin tti chin que veya xan, co jehe na ndacho na:

—]Jna, na hora después de ngosine nchanho ndavachjehe xan soa.

53 Cottimeja jehe xa Xaxaon xa que hora mé ndacho Jesis ngain xa: “Xanha
oxingamehe xan”; co jehe xa conixin cain nindoha xa vitticaon na Jesus.

54]Jihi tti yoxin milagro que joinchehe Jests are jehe cjanxin de ngain Judea para jof
ngain Galilea.

5

Jests joinchexingamehe nd xi que ¢hoha vacji ngain rajna Betesda

1Después de jihi, chojni judio joinchechjian na na quiai; co Jesus cjan ngain ciudad de
Jerusalén. 2Ngain ciudad mé, chian ngain tti puerta que dinhi “Puerté Coleco” nttiha ji
nd ttoe que jiria jinda que ngain nguigoa hebreo dinhi ttoe mé Betesda. Co ngain ttoe mé
jinaho portal. 3Nttiha tetsinga tsje chojni nihi ngataha nontte. Nttiha te chojni tti choha
dicon, co tti ¢hoha ttji, co tti choha ttingui; co cain chojni mé techonhe na nttiha hasta
que jinda mé tsinguittjen nda. 4Ixin te rato que nttiha vaxincanji nd angel ngain ttoe mé
co vanchenguittjen jinda, co tti nihi que saho vajingui jinda mé, jehe ndavaxingamehe

de quexeho chin que jehe vechonda. 5 Co nttiha vehe nd x{ que ovechonda treinta y ocho
nano de venihi xa. ¢ Are Jesus vicon que x{ mé tajitsinga xa nttiha, jehe ovenohe ixin
anto sé venihi xa. Mexinxin ndacho ngain xa:

—Arinao rroxingamaha?

7 Co jehe tti nihi mé ndacho:

—Soixin, janha chondaha quensen rrokangui na jinda are tsinguittjen nda. Cada
nttiha que janha rinaho sihngui nda, 0jé ni dingui nda icha saho.

8 Jesuis ndacho:

—Dingattjen, co tsinhi caniaha co sattjixin de nttihi.

9Co rato mé jehe x{ mé ndaxingamehe xa co tsin xa caniehe xa co coexinhi xa sacjoixin
rotté xa. Pero ixin nchanho mé, mero nchanho para vanchejogaha na, 19 chojni judio que
vinttechonda joachaxin ndacho na ngain jehe tti x{ que xingamehe:

—]Jai nchanho que ncheha ni Xa, mexinxin jianha para que jaha tsame caniaha.

1Tti x{ mé ndacho:
—Tti joinchexingamana ndachjenji na: “Tsinhi caniaha co sattji.”

12 Cottimeja joanchiangui jehe na co ndacho na:

—;Quexehe tti ndattjo: “Tsinhi caniaha co sattji”?

13 Pero tti xi mé venoeha quensen joinchexingamehe ixin Jesus sacjoi ngayehe tti
anto tsje chojni que te nttiha. 14 Después Jests vetanxin tti x{ mé ngain nihngo icha
importante, co ndacho Jests ngain xa:

—Tsjenxin, jai jaha oxingamaha, mexinxin cjanha nchehe cosa jianha para que
rrocjanha tsonha icha tangui.

15 Cottimeja tti xi mé sacjoi co joindacho ngain chojni judio que vinttechonda
joachaxin ixin Jesus tti joinchexingamehe jehe. 16 Mexinxin chojni mé joiningaconhe na
Jesus co joinao na narrogoenxon na are maho ixin vanchehe Jesus jafia ngain nchanho
que jiquininxinha nchehe ni Xa. 17 Pero Jests ndacho ngain na:

—Ndodana cainxin tiempo jinchehe Ndo %a, co janha cai rrinttaha Xajeho Xa mé.

18 Mexinxin chojni mé icha joinao na narrogoenxon naJesus, jeoha ixin vancheha Jests
caso ley tti nchanho que jiquininxinha nchehe ni Xa, cai joinao na narrogoenxon na Jests
ixin jehe vandacho ixin jehe inchin Dios are jehe ndacho ixin Dios tti Ndodé jehe.

Tti joachaxin que chonda Xenhe Dios

19 Cottimeja Jests ndacho ngain na:

—Ndoa tti rrindattjo ra que janha, tti Xenhe Dios, ¢hoha sinttaha ni né cosa inchin
janho sinaho, jeho nttaha tti dicon nchehe Ndodana. Cainxin tti nchehe Ndodana, cai
janha, tti Xenhe Ndo, sinttaha. 20 Ndodana rinao na Ndo co tjagohna Ndo cain tti jehe
Ndo nchehe Ndo; co tsjago Ndo nganji na cosa que chonda icha joachaxin que hasta
jaha ra soan ra admirado. 2! Co jafid inchin Ndodana nchexingamehe Ndo chojni que
ondavenhe co chjé Ndo vida, cai janha, tti Xenhe Ndo, danjo vida ngain chojni que rinaho
sayé vida mé. 22 Co Ndodana xonhi chojni nchejuzguehe Ndo, ixin chjana Ndo janha, tti
Xenhe Ndo, cainxin joachaxin para que janha sinttajuzga cain chojni, 23 para que cainxin
chojni sinchesayana na janha, tti Xenhe Ndo, inchin nchesayehe na jehe Ndo. Tti chojni
que nchesayanaha janha, tti Xenhe Ndo, cai nchesayeha na jehe Ndodana que rroanha
na janha.

24 Janha rrindattjo ra ndoa: Tti chojni que nchehe caso tti janha rrindachjan, co
ditticaon chojni mé ngain jehe tti rroanha na janha, chojni mé chonda na ina vida
naroaxin que Xonhi tiempo tsjexin, co jehe na rrochondaha na castigo ixin ovattohe na
tti ndadenhe ni co te na ngain tti techon ni. 25 Janha rrindattjo ra ndoa que tsf nchanho
are chojni que inchin ondavenhe tsinhi na ttana janha, tti Xenhe Dios, co chojni que
sitticaon tti ndachjan rrochonda na ina vida naroaxin, co jehe nchanho mé ojoif nchaon
jai. 26Ndodana chonda Ndo joachaxin para danjo Ndo ind vida naroaxin jehe Ndo mismo,
co cai chjana Ndo joachaxin mé janha, tti Xenhe Ndo, para que janha cai sanjo vida
mé. 27 Co chjana Ndo joachaxin para que janha sinttajuzgd chojni ixin janha tti Xi que

joixin de ngajni. 28 Jaha ra doanha ra admirado de ixin jihi ixin ts{ nchanho que cain
chojni que ondavenhe tsinhi na ttana, 29 co sachjenguixin na de tti teXava na. Co tti
nijoinchehe jian rroxechon na para rrochonda na iné vida naroaxin, pero tti nijoinchehe
jianha rroxechon na para rrochonda na castigo.

Quexén chojni nchao rrochonxin ixin Jesus tti Xenhe Dios

30 Janha choha sinttaha ni nd cosa inchin janho rinaho. Janha nttaha juzgado
inchin ttetonna Ndodana co cain tti nttaha, mé jian ixin Xaxaonha sinttaha inchin
janha rinaho, sino que janha nttaha joxon inchin rinao Ndodana que rroanha na. 31 Si
janho rrondachjan ixin janha anto jian na, palabra mé Xonhi %é si coha icha chojni tti
rrondacho jian de ixin janha. 32 Pero Ndodana cai nohe Ndo jian tti janha nttaha, co
janha nona que tti ndacho Ndo de ixin janha, jan rentte. 33 Co jaha ra rroanha ra chojni
para joanchianguihi na Juan co ndoa tti jehe ndattjo ra de ixin janha. 34 Pero janha
gondanaha para que chojni rronichja jian de ixin janha; janha jeho ndachjan jihi para
que jaha ra nchao sitticaon ra tti ndachjan para rrochonda ra ind vida naroaxin. 35 Juan,
jehe vehe inchin nd lampara que vanchengasan. Co jaha ra joinao ra co chaha ra de ixin
jehe joadingasdn mé, pero seha. 3¢ Juan vanichja jian de ixin janha, pero jai cain tti rinao
Ndodana, mé tti janha rrinttaha ngayaha ra co mé tti tjagoha ra icha jian ixin ndoa que
Ndodana tti rroanha na. 37 Cai Ndodana que rroanha na janha, jehe Ndo ndacho Ndo
que cain tti ndachjan ndoa. Pero jaha ra Xonhi tiempo coinhi ra tté Ndo ni diconha ra
Ndo. 38 Co joajné Ndo joixinha ngain ansean ra ixin ditticaonha ra nganji na, tti jehe Ndo
mismo rroanha Ndo. 39 Jaha ra tetangui ra tti libro que jitaxin Palabré Ndo conixin anto
tsje ciudado, ixin rinao ra sinchi ra nttiha quexén rrochonda ra ind vida naroaxin que
%onhi tiempo tsjexin, co jehe libro mé tti nichja de ixin janha. 40 Pero jaha ra rinaoha ra
ditticaon ra nganji na para que sayehe ra vida mé.

41’Janha rinaoha que chojni sinchesayana. 42 Janha chonxin jaha ra co nona que jaha
ra rinaoha ra Dios. 43Janha joihi ixin Ndodana rroanha na co jaha ra rinaoha ni ra,
pero si jecoa ina chojni rroqui para rrojindattjo ra tti jeho Xaxaon, chojni mé, nchoe,
rrojinao ra. 44Jaha ra ¢hoha ditticaon ra nganji na ixin jaha ra joho rinao ra icha chojni
sinttasayaha ra co rinaoha ra sinttasayaha ra tti nacoaxinxon Dios. 4>Jaha ra Xaxaonhara
ixin janha tsjanguiha ra ngattoxon con Ndodana. Janha nahi, ixin ley que vayé Moisés,
mé tti tsjanguiha ra masqui jaha ra Xaxaon ra ixin ley mé sinttaroa ra ngattoxon con
Dios. 4 Ixin si jaha ra rroguitticaon ra tti ndacho Moisés, cai rroguitticaon ni ra janha
ixin Moisés dicjin de ixin janha. 47 Pero jaha ra ditticaonha ra tti jehe dicjin, mexinxin
Jquexén sitticaon ra tti janha rrindattjo ra?

6

Are Jesus joanjo tti joine naho mil x{
(Mt. 14.13-21; Mr. 6.30-44; Lc. 9.10-17)
1Después de cain jihi, Jests sacjoi para toenxin lago de Galilea, que Xajeho lago mé tti
dinhi Tiberias. 2 Anto tsje chojni varroé Jesus ixin vaguicon na que Jesus vanchehe tsje
milagro are vaguicon na que Jesus vanchexingamehe chojni nihi. 3 Cottimeja Jesus co
cain tti chojni que vacao coani na na jna co tavintte na nttiha nchion. 4 Co jamé conhe
chian ngain tiempoe tti quiai dinhi pascua. 5 Co are Jesuds vicon ixin anto tsje chojni
terroé, Jesus ndacho ngain Felipe:
—;Quettind siquehna na tti sine cainxin chojni jihi?
6 Pero jehe ndacho jafid para viconxin quehe rrondacho Felipe ixin Jests ovenohe jian
quehe sinchehe. 7 Cottimeja Felipe ndacho:
—Cain tomi que dacha nd tti nchehe Xa yato conittjao Xa sittjaha tomi mé para
sinanxin cain niottja que sine cain chojni ya.
8 Cottimeja Andrés, xanché Simén Pedro co cai jehe nd de tti chojni que vacao Jesus;
jehe Andrés ndacho ngain Jesus:

9 —Nttihi ji nd xanxichjan que chonda naho niottja de cebada co yé copescado, pero
Jquexén sittjaxin jihi para cainxin chojni ya?

10 Cottimeja ndacho Jesus:

—Ndache ra cainxin na que tasintte na ngataha nontte.

Anto cachji vehe ngain lugar mé, co tavintte cain nimé. Co jeho x{ vintte naho mil xa.
11 Cottimeja Jesus coa tti naho niottja mé ngain ra, co joanjo gracias ngain Dios. Cottimeja
Jesus joanjo niottja mé ngain tti chojni que vacao, co jehe chojni mé conchjea na niottja
mé ngain chojni que tate nttiha. Co cai jamé joinchehe Jesus ngain copescado co chojni
que vacao Jesus conchjea na ngain chojni cain tti joinao na. 12 Co are ojoexin joine na co
ndacojehe na, Jestis ndacho ngain chojni que vacao:

—Datse ra cain pedazo de niottja que xehe para que Xonbhi sitjan.

13 Jehe na joatse na nio rioho mé, co joinchecaon na tteyé nttaxa de ixin tti pedazo
que xexin joine na de tti naho niottja de cebada. 14 Cottimeja cain chojni mé are vicon
na tti milagro jihi que Jesus joinchehe ndacho na:

—Ndoa jehe jihi tti profeté Dios que chonda que tsi ngataha nontte.

15 Pero Jesus conohe ixin cain chojni mé joinao na sarrojicao na Jesds masqui jehe
rrochoha para que jehe na rrojincheguinhi na Jesus rey de jehe na. Mexinxin sacjoi Jests
hasta tti con jna para que nchao tavehe jeho.

Jesus cjoixin rotté ngataonhe jinda
(Mt. 14.22-27; Mr. 6.45-52)

16 Co are ondaconttie cain tti chojni que vacao Jesus xincanji na para ngain lago,
17 co joixinhi na ngain na barco co coexinhi na coattoa na lago mé para joiji na ngain
Capernaum. Co rato mé ondaconaxin xehe co Jesus Xa cjanha. 18 Cottimeja coexinhi cjoa
nd c¢hintto soji, co jinda anto soji cjamanguitaon ché nda. 19 Co are osacjoi na inchin naho
o incjaon kilémetro de ngandehe nda, jehe na vicon na que Jesus jitonchienhe ngain
barco mé; conixin rotté jittjixin ngataonhe nda, co cain jehe na vintteXaon na. 20 Pero
jehe ndacho ngain na:

—Janha joihi, Xaonha ra!

21 Cottimeja jehe na iXaonha na co chonhe na Jests para que jehe coani barco cai. Co
rato mé ojoiji na ngain tti nontte que jehe na tettji na.

Are chojni cjoé na Jests

22 Ndoexin tti chojni que ndavittohe toenxin ndachaon tti sacjoixin Jests conixin tti
chojni que vacao, vintteguicon na que cain chojni que vacao Jesus savicao na jeho tti
nacoa barco que vehe nttiha, co vintteguicon na que Jesus cjoiha ngain chojni mé. 23 Pero
de cain y4, icanxin barco joixin de ngain ciudad de Tiberias co cjoi chiaon ngain lugar
tti joinenxin na niottja después que Jesus joanjo gracias. 24 Mexinxin are vintteguicon
cain chojni mé ixin iveha Jesus nttiha ni cain chojni que vacao jehe icoha na nttiha, cain
chojni mé vixinhi na barco mé co sacjoi na para rajna Capernaum para joicjé na Jesus.

Jesus tti niottja que danjo vida que Xonhi tiempo tsjexin

25 Are cain chojni mé vintteguiji na toenxin lago mé, nttiha viconxin na Jesus ina co
joanchianguihi na co ndacho na:

—Maestro, jquesa joihi nttihi?

26 Pero Jesus ndacho ngain na:

—]Janha rrindattjo ra ndoa que jaha ra ttjé ni ra ixin jointte ra hasta cojaha ra co jeha
ixin jaha ra coinxin ra quehe rrocho tti milagro que janha jointtaha. 27 Ncheha ra Xa para
ixin comida que ndattjexin, nchehe ra Xa para ixin tti comida que ttjexinha co rrochja
ra ind vida naroaxin que Xonhi tiempo tsjexin. Co janha, tti X{ que joixin de ngajni,
rrochjaha ra tti comida mé ixin Dios Ndodana chjana joachaxin mé.

28 Cottimeja jehe na joanchiangui na co ndacho na:

—;Quehe chonda na que sinttaha na para que sinttaha na inchin Dios rinao?

29 Co Jesus ndacho:

—Dios rinao que jaha ra ditticaon ra nganji na janha, tti jehe rroanha.

30 Cottimeja jehe na joanchianguihi na Jests co ndacho na ngain:

—;Quehe sefial nchao sinchehe jaha para que janha na sicon na co sitticanho na jaha?
;Quehe cosa nchehe jaha? 3! Nindogoelitona na Xanchjen joine na mand ngagaha jna
inchin ndacho tti libro que jitaxin Palabré Dios: “Dios joanjo niottja de ngajni para joine
na.”

32 Jesuis ndacho:

—]Janha rrindattjo ra ndoa que jeha Moisés tti joanjo niottja de ngajni ngain jehe na;
Ndodana danjo tti mero nio que ndoa joixin de ngajni. 33 Ixin tti niottja que Dios danjo,
mé tti jehe joinchexincanjinxin de ngajni para danjo ngain chojni ina vida naroaxin que
xonhi tiempo tsjexin.

34 Cottimeja vinttendacho jehe na:

—Soixin, chjana ra niottja ya cainxin nchanho.

35 Co Jesus ndacho ngain na:

—]Janha tti niottja que danjo vida. Tti chojni que tsi nganji co sitticaon nganji na
janha, chojni mé Xonhi tiempo senhe na jintta ni senhe na jinda. 3¢ Pero inchin ondattjo
ra, jaha ra ditticaonha ra masqui ovicon ni ra. 37 Cainxin chojni que chjana Ndodana, tsi
na nganji na janha, co cain chojni que satti nganji na, janha say4d na, 38 ixin janha joixin
de ngajni pero jeha para sinttaha inchin janho rinaho, sino para sinttaha inchin rinao
jehe tti rroanha na nttihi. 39 Co janhi rinao Ndodana que rroanha na janha nttihi; que
janha sinttatjanha ni na chojni que jehe Ndo chjana Ndo, sino que janha sinttaxechon
chojni mé de ngain tti ndadenhe ni ngain tti nchanho are ndatsjexin mundo. 40 Co
Ndodana que rroanha na rinao Ndo que cain chojni que dicon na janha, tti Xenhe Dios,
co ditticaon nganji na, nimé chonda na ina vida naroaxin que Xonhi tiempo tsjexin. Co
janha sinttaxechon na ngain tti nchanho are tsjexin mundo.

41 Are Jesus joexin nichja jaia, chojni judio coexinhi na nichja na feo de ixin jehe Jests
ixin jehe ndacho: “Janha tti niottja que joixin de ngajni.” 42 Co ndacho na:

—Ajeha jihi Jesus, tti xitsihi José? Jan na chonxin na ndodé co janné. ;Quexén jehe
nchao ndacho ixin jehe joixin de ngajni?

43 Cottimeja Jesus ndacho ngain na:

—Nichjaha ra feo. 44 Xonhi chojni nchao tsi nganji na si tsiaoha na Ndodana que
rroanha na, co janha sinttaxechon chojni mé ngain tti nchanho are ndatsjexin mundo.
45 Ngain libroe profeté Dios ndacho janhi: “Dios sinchecoenhe cain chojni.” Jafid cain
chojni que coinhi tti ndacho Ndodana co coangui na tti ndacho Ndo, chojni mé tsi nganji
na janha.

46’Jeha ixin ¢honja chojni vicon Ndodana; ¥onhi chojni vicon Ndo; tti vicon Ndo, mé
jehottijoixin de ngain Ndo. 47 Janha rrindattjo ra ndoa que tti chojni que ditticaon nganji
na, chojni mé chonda ina vida naroaxin que Xonhi tiempo tsjexin. 48 Janha tti niottja
que danjo ina vida naroaxin. 4° Nindogoelitoa ra Xanchjen joine na mana ngagaha jna,
pero masqui joine na mé, jehe na ndavenhe na; 50 pero janha nichja de ixin tti niottja
que joixin de ngajni que are nd chojni jine niottja jihi, chojni mé senha almé. 51 Janha
mismo jehe tti niottja que danjo vida que joixin de ngajni. Tti chojni que jine nio, chojni
mé rrochonda ina vida naroaxin que Xonhi tiempo tsjexin. Tti niottja que janha sanjo,
mé rrocho cuerpona. Janha sanjo cuerpona para que cainxin chojni ngoixin mundo
rrochonda na ind vida naroaxin que Xonhi tiempo tsjexin.

52 Cottimeja chojni judio coexinhi vitticaoenha ché na co vinttendacho na:

—;Quexén nchao chojni jihi rrochja na cuerpoe sontte na?

53 Jests ndacho ngain na:

—]Janha rrindattjo ra ndoa que si jaha ra sintteha ra cuerpona janha, tti Xi que
joixin de ngajni, co siha ra jnina, jaha ra rrochondaha ra ind vida naroaxin que Xonhi
tiempo tsjexin. 54 Tti chojni que sine cuerpona co sihi jnina, chojni mé chonda ind vida

naroaxin que Xonhi tiempo tsjexin, co janha sinttaxechon chojni mé ngain tti nchanho
are ndatsjexin mundo. %5 Cuerpona, mé tti ndoa comida; co jnina, mé tti ndoa jinda que
dihi na. 56 Tti chojni que jine cuerpona co dihi jnina, chojni mé j{ nganji na co janha rrihi
ngain jehe. 57 Ndodana que rroanha na chonda Ndo vida, co janha rrichon de ixin jehe
Ndo, mexinxin tti chojni que sine na janha sechon de ixin janha. 58Janha nichja de ixin tti
niottja que joixin de ngajni. Co niottja jihi jeha inchin tti mana que joine nindogoelitoa
ra Xanchjen, que masqui joine na mé, jehe na vintteguenhe na, ixin tti chojni que sine
Ed' niottja que janha ndachjan, chojni mé rrochonda ind vida naroaxin que %onhi tiempo
sjexin.

59 Jests joinchecoenhe na cain cosa jihi ngain servicio ngain ninhgo ngain rajna

Capernaum.

Are Jesus nichja de ixin tti ind vida naroaxin

60 Are coinhi na cain tti ndacho Jesus jihi, tsje chojni que varroé Jests ndacho na:

—Tti ndacho x{ jihi atto tangui para que rrondacho na jan; ;quensen nchao sinchehe
caso tti ndacho xf jihi?

61 Cottimeja Jesus conohe tti tendacho chojni mé, co jehe joanchiangui ngain na co
ndacho:

—Afeo tonoha ra de ixin tti janha rrindachjan? 62 ;Quehe rrokXaxaon jaha ra si
rroguicon ni ra janha, tti X{ que joixin de ngajni, sarrocajin tti joarihi are saho? ¢3Espiritu
Santo, mé tti danjo ind vida naroaxin que Xonhi tiempo tsjexin; cuerpoe ni ¢hoha danjo
vida mé. Co cain palabra que janha ndattjo ra, mé de ixin Espiritu co danjo ind vida
naroaxin que Xonhi tiempo tsjexin. ¢4 Pero Xa te canxion jaha ra que Xa ditticaonha ra.

Jamé ndacho Jesus ixin are nacoexinxon %é jehe ovenohe quecd chojni que vaguitti-
caonha, co quensen tsjago ttind sehe jehe para rrotse niningaconhe. 5 Co Jests ndacho:

—Mexinxin janha ndattjo ra que Xonhi chojni nchao tsi nganji na si Ndodana tsiaoha.

66 Desde are maho, tsje chojni que varroé Jesus ndacointtohe na jehe, co ivagacaoha
na. %7 Cottimeja Jesus joanchianguihi tti tteyé chojni que vacao co ndacho:

—;Acai jaha ra rinao ra satsji ra?

68 Pero Simén Pedro ndacho:

—Soixin, ;quensen ngain nchao satsji na? Palabra soixin palabra que danjo ina vida
naroaxin que Xonhi tiempo tsjexin. ¢°Janha na ovitticanho na, co nona na que soixin tti
Cristo tti Dios rroanha co tti Xenhe Dios que jichon.

70 Jesus ndacho:

—]Janha coinchia tti tteyd jaha ra. Co ixinha jamé, na de jaha ra na chojnf inchinji.

71 Are ndacho Jesus jihi, Jesus nichja de ixin Judas Iscariote, xitsihi ind Simén, ixin jehe
Judas tti joindacho para tse na Jests masqui jehe Judas nd de tti tteyd chojni que vacao
Jesus.

7

Xanchd Jests vaguitticaonha xan ngain

1 Después de cain jihi, Jesus vangaria ngain regioen Galilea. Jehe joinaoha cjoi ngain
Judea ixin nttiha chojni judio que vinttechonda joachaxin joinao na narrogoenxon na.
ZPero ixin tiempo mé joiconchian tti nchanho que chojni judio vanchechjian tti quiai de
chozas, mé nd de tti quiai que chojni Israel chonda, 3 mexinxin cain xanché Jests ndacho
Xan ngain:

—Tadariha nttihi; ttji para Judea para que cain chojni que te nttiha, tti nite de acuerdo
de ixin tti ndacho jaha, cai sicon na tti nchehe jaha. 4Ixin si na ni que rinao ni tsje chojni
satsoan ni, jehe ni ncheha ni cain cosa jimao. Si jaha nchao nchehe cain cosa inchin cain
cosa jihi, jaha nchehe ngattoxon con cainxin chojni ngoixin mundo.

5 Xancho Jesus vinttendacho xan jafid ixin vaguitticaonha xan ngain jehe. ¢ Cottimeja
Jesus ndacho:

—Xa ttiha nchanho para que janha tsononxin na ngattoxon con chojni que nchehe
tti jianha, pero para ixin jaha ra quexeho nchanho nchao tsononxin ra ngattoxon con
chojni mé. 7 Chojni que joxon nchexoxinhi cosa ngataha nontte ¢hoha rroningaconha ra
na, pero janha ningaconna na ixin janha ndattjan na claro ixin tti jehe na tenchehe na
{ie}pha ji. 8 Sattji jaha ra ngain quiai; janha tsjiha ixin nchanho %a ttiha para que janha

sji.

9Co después que Jesus ndache xanché jihi, jehe vittohe ngain Galilea nchion nchanho.

Are Jestis cjoi ngain tti quiai de chozas

10 Pero después de que savinttecji xanchd Jesus, jehe Jesus cai sacjoi ngain quiai mé,
masqui Xonhi chojni conohe ixin jehe cjoi jimao. ! Chojni judio que vinttechonda
joachaxin vinttecjé na Jesus ngain quiai mé, co ndacho na:

—;Quettind ji xi jiha?

12 Co de ngayé cainxin chojni ngain quiai, nttiha tsje ni tenichja de ixin jehe Jesus.
Canxion na ndacho na: “Jehe na x{ jian”; pero icanxin na ndacho na: “Jeha jian ixin
ncheyehe chojni.”

13 Pero ¥onhi chojni cjoao ché sén para icha chojni rroquinhi na de ixin Jesus ixin Xaon
na ngain chojni judio que vinttechonda joachaxin.

14 0jidiji inchin ngosinenxin quiai are Jesus joixinhi ngaxinhi nihngo icha importante
co coexinhi joinchecoenhe chojni. 15 Co chojni judio que vinttechonda joachaxin goan
na admirado co ndache chd na:

—;Quexén noenxin xi jihi anto tsje cosa co jehe xa Xonhi tiempo coangui xa Palabré
Dios inchin jan na?

16 Jestis ndacho ngain na:

—Tti janha nttacoanha ra jeha jeho tti nona janha, sino cosa que nohe tti rroanha na
janha nttihi. 17 Si ¢honja chojni rinao sinchehe tti rinao Dios, chojni mé satsoan si tti
rrinttacoanha joixin de ngain Dios o ani jeho cosa que janha rinaho. 18 Tti chojni que
ndacho inchin jeho rinao, chojni mé nchehe para que icha chojni sinchesayehe na jehe;
pero tti chojni que nchehe que tsosayehe tti rroanha jehe, chojni mé nichja tti ndoa co
%onhi tti ndoaha nichja chojni mé.

19 "Moisés chja ra ley, co ni nd de jaha ra ditticaon ley mé. ;Quedonda rinao ra
nasoenxon ni ra?

20 Chojni mé ndacho na ngain Jesus:

—]Jaha chonda na espiritu jianha, mexinxin jaho tti Xaxaon que ixin janha na rinaho
na nasoenxon ra jaha, pero janha na Xaxaonha na jamé.

21Jesus ndacho ngain na:

—De ixin nacoaxinxon cosa que janha jointtaha ngain nchanho que nchejogaha ni,
cain jaha ra doan ra admirado. 22 Pero Moisés chja jaha ra costumbre para chjehe ra
cada xanxichjan letsjochjan tti Xohe que dinhi circuncisién, (masqui coexinxin ngain
nindogoelitoa ra Xanchjen que cjoi icha saho que Moisés.) Co mexinxin jaha ra chjehe
ra nana xanxichjan letsjo Xohe mé masqui ngain nchanho que nchejogaha ni. 23 Nchao
ji remé, si para sinchehe ni inchin ttetonha ley que vayé Moisés jaha ra chjehe ra na
xanxichjan letsjo Xohe masqui ngain nchanho que nchejogaha ni, ;quedonda dofiao ra
nganji na ixin jointtaxingama ngoixin cuerpoe nd xi ngain nchanho que nchejogaha ni?
24 Ncheha jaha ra juzgado jeho inchin Xaxaon ra; nchehe ra inchin jiquininxin.

Jesus ndacho ttind joixin jehe

25 Cottimeja canxion chojni que vintte Jerusalén coexinhi na joanchianguihi ché na co
ndacho na:

—Ajeha x{ jihi tti rrittjé na ixin nasoenxon na? 2¢ Co ya jinichja xa co cain chojni
tettinhi, co ni nd chojni Xonhi ndache xa. ;0 ani cain chojni que chonda joachaxin ngain
autoridad Xaxaon que ixin x{ jihi tti Cristo que Dios rroanha? 27 Pero jan na noa na ttiné
joixin x{ jihi, co are tsf Cristo, tti Dios rrorroanha, Xonhi chojni tsonohe ttin tsixin.

28 Jehe Jesus tajinchecoenhe chojni ngaxinhi nihngo icha importante, co are coinhi
Jesus cain jihi, jehe ndacho sén:

—;Ajamé ixin chonxin ni ra co noha ra ttiné joixin janha? Pero janha joiha inchin
janho rinaho, janha joihi ixin tti rroanha na janha jehe anto jian co jehe mé tti jaha ra
ditticaonha ra. 29 Janha ditticanho jehe ixin joixin de ngain jehe, co jehe rroanha na.

30 Cottimeja joinao na rrotse na Jesds para rroquiaxinhi na ngain carcel, pero ni na na
joincheha na ixin Xa jeha nchanho para que jehe siaxinhi. 31 Pero tsje chojni vitticaon
na jehe, co ndacho na:

—Are tsi Cristo, japoco sinchehe icha tsje milagro que xi jihi?

Xifariseo joinao xa rroquiaxinhi xa Jesus

32 Xifariseo vinttequinhi xa tti vandacho chojni de ixin Jesus, co jehe xa co canxion
xiddna que vaquetonha ngain icha xiddna, cain xi mé rroanha xa xipolicié nihngo icha
importante para rrotse xa Jesus. 33 Cottimeja Jesus ndacho:

—]Janha sarihi nganji ra pero seha, cottimeja sarrocjan na ngain tti rroanha na. 34Jaha
ra tsjé ni ra pero sinchiha ni ra ixin jaha ra ¢hoha tsji ra ngain tti janha sarihi.

35 Cottimeja chojni judio que vinttechonda joachaxin coexinhi na vintteganchianguihi
ché na:

—; Ttind satsji x{ jihi que jdn na ¢hoha sontté naxa? ; Apoco satsji xa ngain icha chojni
judio que te ngayé chojni griego que te ngain nontte icha cjin para sinchecoenhe xa
chojni griego? 3¢ ;Quehe rrocho ya tti ndattjo na xa: “Tsjé ni ra pero sinchiha ni ra ixin
jaha ra ¢hoha tsji ra ngain tti janha sarihi”?

Jesus inchin jinda que danjo vida naroaxin

37 Tti tltimo nchanho de quiai, nchanho mé nchanho icha importante. Co nchanho
mé Jesus vingattjen co ndacho sén:

—Si ¢honja chojni venhe jinda, tsi nganji na co sihi jinda. 38 Inchin ndacho ngain tti
jitaxin Palabré Dios; de ngain ansén tti chojni que sitticaon na janha, nttiha rrochinxin
vida naroaxin inchin jinda ¢hinxin de ngain nd manantial.

39 Conixin yao, Jesus joinao ndacho que cain chojni que sitticaon jehe sayé na Espiritu
Santo; ixin tiempo mé Xa joiha Espiritu mé ixin Jests Xa sacoajinha para ngajni.

Quexén ndachjea chojni
40 Canxion na ngayé chojni nttiha, are coinhi na jihi, ndacho na:
—Ndoa xi jihi tti profeté Dios que jan na chonhe na.

41]canxin na ndacho na:
—X{ jihi tti Cristo que Dios rroanha.

Pero icanxin na ndacho na:
—;Que%én tsixin Cristo ngain regioen Galilea? 42 Tti jitaxin Palabré Dios ndacho que

Cristo chonda que tsixin de ngain né chojni rey David, co chojni mé tsixin de Belén,
%ajeho rajné David.

43Jafid que chojni ndachjea na de ixin Jesus.

44 Co canxion na joinao na rrotse na Jesus para rroquiaxinhi na, pero Xonhi ni tse.

Chojni que ttetonha ngain juzgado vitticaonha na Jesus

45 Xipolicié nihngo icha importante savinttecjan xa para ngain tti te xifariseo co
xiddna que vaquetonha ngain icha xiddna, co cain xi jihi joanchiangui xa ngain xipolicia
co ndacho xa:

—;Quedonda joicoha ra xa?

46 Co xipolicia vinttendacho xa:

—iXonhi tiempo nd chojni nichja jian inchin nichja x{ y4!

47 Cottimeja jehe xifariseo vinttendacho xa ngain xipolicia mé:

—;Acai jaha ra jointtayaha ra x{ mé? 48 ; Apoco canxion xittetoan na jan na o xi que
ttetonhe xifariseo vintteguitticaon xa de ixin jehe x{ mé? 49 Pero chojni que ditticaon
jehe x{ mé chonxinha na ley que vayé Moisés, co Dios sinchecastiga na.

50 Co nttiha ji Nicodemo, jehe cai na de jehe xifariseo, tti cjoi para joitsjehe Jesus are
nd ttie; co mé ndacho ngain icha xifariseo:

51—Pero leya na ttetonha ixin jan na ¢hoha sonttoho na jie ngain na xi si Xa ttinha na
saho palabré xa para jamé tsonoa na quehe joinchehe xa.

52 Cottimeja vinttendacho xa ngain jehe Nicodemo:

—;Ajaha cai joixin de Galilea? Tsjehe ngain tti jitaxin Palabré Dios, co sicon que ni na
profeta joixinha de Galilea.

N¢hi que dejoacaho ind x{
53 Cottimeja cada xa savinttecji xa para nchiandoha xa.

3

1 Pero Jesus sacjoi para ngagaha tti jna dinhi Nttaolivo, 2 co ndoexin are ovingasan,
Jesus sacjan para ngain nihngo icha importante ind. Cainxin chojni conchienhe na
ngain Jesus, co jehe tavehe co coexinhi joinchecoenhe na. 3 Cottimeja ximaestroe ley
co xifariseo vinttequiaho xa nd n¢hi que dintteguittja xa mero tajijoacaho ncha ind xi.
Coin xa n¢hi mé ngosine cainxin chojni que te nttiha, 4 co vinttendacho xa ngain Jesus:

—DMaestro, nchi jihi vittja na n¢ha mero tajijoacaho ncha iné xi. 5 Co ley que vayé
Moisés ttetonna na que nasoenxon na conixin Xo cain nchi que nchehe janhi. ;jaha,
quehe ¢ho?

¢Jehe xa vinttendacho xa jihi para joaquehe xa prueba ngain Jesus co jamé rroconohe
xa de quehe rrocjanguixin xa Jesus. Cottimeja Jesus visé co coexinhi cjin ngataha nontte
conixin dedoe. 7 Pero jehe xa joinchehe xa sigue joanchianguihi xa. Cottimeja Jesus
xendoa co ndacho ngain xa:

—Quexeho jaha ra que Xonhi cosa jianha joinchehe ra ttedoehe ra n¢ha saho %o.

8 Co jehe cjan visé co joinchehe sigue cjin ngataha nontte. ° Pero cain jehe xa co cain
chojni que te nttiha are vinttequinhi na jihi jehe na feo conohe na ixin Xaxaon na que
jehe na cai joinchehe na cosa jianha. Co vinttegachje nd na co nd na, saho vinttegachje ni
icha nttanttax{, cottimeja vinttegachje tti ni icha chjan hasta cainxin na vinttegachje na
co vittohe jeho Jesus conixin jehe nchi mé. 10 Cottimeja xendoa Jesus, ixonhi icha chojni
vicon, jeho jehe nchi mé. Co Jests ndacho ngain ncha:

—;Ttind te chojni que cjoanguiha? ; Ani nd na goenha na?

1 Jjehe ncha ndacho ncha ngain Jesus:

—Nahi, ni né na.

Cottimeja Jesus ndacho ngain ncha:

—Pues ni janha ¢hoha sonhe. Jaxon sattji, co icjanha nchehe cosa jianha ya.

Jestis jehe tti joadingasdn de ngoixin mundo

12Jesus nichjé chojni ind, co ndacho ngain na:

—Janha tti joadingasan de ngoixin mundo. Tti chojni que sitticaon na janha
rrochonda na jehe tti joadingasdn mé que sanjo ind vida naroaxin ngain na, co Xonhi
tiempo sacji na ngain tti naxin xehe.

13 Cottimeja cain xifariseo ndacho xa ngain Jesus:

—]Jaho rrinichja jian de ixin jaho, co ixin jaho rrinichja y4 Xonhi rentte.

14 Jestis ndacho ngain xa:

—Tti janha rrindachjan jan rentte, masqui janho rrindachjan de ixin janha, ixin janha
nona ttind joixin co ttind satsji. Pero jaha ra noaha ra ttiné joixin janha ni noaha ra
ttind satsji. 15 Jaha ra nchejuzgd ra inchin nohe chojni nttihi ngataha nontte. Janha
nttaha juzgado ni na chojni; 16 pero si janha rrojinttaha juzgado, janha sinttaha inchin
jiquininxin, ixin jaonha tti nttaha juzgado, sino Ndodana que rroanha na, Ndo mé Ndo
nchehe juzgado conixin janha. 17 Ngain ley que chonda ra jitaxin que are yé chojni
testigo rrondacho Xajeho, chonda que sitticaon ni chojni mé. 18 Pues, nchao remé, janha

mismo nd testigo na de ixin janho ixin ndachjan que janha jian na, co Ndodana que
rroanha na, jehe Ndo in4 testigo ixin ndacho Ndo kajeho de ixin janha.

19 Cottimeja vintteganchianguihi xa Jesus co ndacho xa:

—;Quettind ji Ndoda?

Jesus ndacho ngain xa:

—]Jaha ra ttinxinha ra tti janha rrinttaha, jamé cai tsonoaha ra de ixin Ndodana. Si
rroquinxin ra tti janha rrinttaha, cai rroconoha ra de ixin Ndodana.

20 Jesus ndacho cain cosa jihi are jehe jitjagoe chojni ngaxinhi nihngo icha importante,
mero ngain lugar tti te cajé tom{ alcancia. Pero Xonhi chojni tse Jesus para rroquiaxinhi
na Jesus ixin Xa jeha tiempo para que jehe rroguiaxinhi.

Jesus ndache chojni ixin jehe na ¢hoha tsji na ngain lugar tti jehe tsji

21Jesus cjan ndacho ngain na ina:

—]Janha satsji co jaha ra tsjé ni ra, co are ndasenhe ra Xa sintteca ra tti jianha que
nchehe ra, mexinxin tti janha satsji, jaha ra ¢hoha tsji ra.

22 Cottimeja chojni judio que vinttechonda joachaxin ndacho na:

—;Apoco sasiguenhe jeho, mexinxin ndacho que jan na ¢hoha tsjin na tti satsji jehe?

23 Cottimeja Jesus ndacho ngain na:

—]Jaha ra de nttihi ngain mundo ra, pero janha de noi na: jaha ra de ngain mundo jihi
ra, pero janha jeha de ngataha nontte jihi na. 24 Mexinxin ndattjo ra que are senhe ra Xa
sintteca ra tti jianha que nchehe ra ixin si ditticaonha ra que janha mero inchin janha
ndachjan, senhe ra co Xa sintteca ra tti jianha que nchehe ra.

25 Cottimeja jehe na joanchianguihi na Jests co ndacho na:

—;Quensen jaha?

Co Jesus ndacho ngain na:

—Ondattjo ra de are saho. 26Janha chonda atto tsje que rrondachjan de ixin jaha ra
co sinttajuzga ra. Co tti rroanha na janha, jehe nichja tti ndoa, co janha ndachjan ngain
chojni de mundo jihi jeho tti coian nichja jehe tti rroanha na.

27 Pero jehe na coinxinha na ixin ndacho jehe de ixin Dios Ndodé. 28 Mexinxin Jests
ndacho ngain na:

—Are jaha ra rrotsinhi ni ra noi janha, tti Xi que joixin de ngajni, cottimeja tsonoha
ra que janha ndoa inchin janha ndachjan, co ixin Xonhi ndachjan inchin janho rinaho,
sino que janha jeho ndachjan tti cjoagohna Ndodana. 2° Ixin Ndodana que rroanha na
janha, jehe Ndo ji Ndo nganji na; co jehe Ndo ttinttonaha Ndo janho, ixin janha cainxin
tiempo nttaha inchin jehe Ndo rinao Ndo.

30 Are Jesus ndacho jihi tsje na vitticaon na ngain jehe.

Jesus ndacho quexehe tti chojni xenhe Dios co quexehe tti chojni inchinji

31 Cottimeja Jesus ndache chojni judio que vitticaon ngain jehe:

—Si jaha ra sitticaon ra cainxin tiempo tti janha ndattjo ra, jaha ra ndoa sinhi ra
chojnina. 32 Co rrochonxin ra tti ndoa, co tti ndoa rrochja ra libertad.

33Jehe na ndacho na ngain Jesus:

—Janha na nirazé Abraham na co Xonhi tiempo cjoi na esclavo de ni na chojni.
/Quexén ndachoxin jaha ixin rrochonda na libertad?

34Jesus ndacho ngain na:

—]Janha rrindattjo ra ndoa que cainxin chojni que nchehe jianha, chojni mé tti te
inchin esclavo de ngain cosa jianha. 3> N4 esclavo tadeha ngain nchiandoha xinajni para
cainxin tiempo; pero na xenhe xinajni tadehe xan ngain nchiandoha ndodé xan para
cainxin tiempo. 3¢Jamé janha, tti Xenhe Dios, rrittjenguijna ra para que isintteha ra
esclavo de ngain cosa jianha, para que jaha ra ndoa sintte ra inchin chojni que chonda
libertad. 37 Onona que jaha ra razé Abraham, pero rinao ra nasoenxon ni ra janha ixin
rinaoha ra tti janha ndattjo ra. 38 Janha nichja tti cjoagohna Ndodana co jaha ra nchehe
ra tti dindattjo ra ndoda ra.

39 Jehe na vinttendacho na ngain Jesus:

—Ndodana na jehe Abraham.

Pero Jesus ndacho ngain na:

—Sijahararrocjirandoarazé Abraham, jaha ra rrojinchehe ra ttijehe joinchehe. 40Co
ixinha jamé, masqui ndattjo ra tti ndoa que Dios cjoagohna, jaha ra rinao ra nasoenxon
ni ra. jCo Abraham Xonhi tiempo joinchehe jafid! 41 Jaha ra nchehe ra %ajeho tti nchehe

ndodd ra.
Cottimeja jehe na ndacho na ngain Jesus:

—]Janha na jeha chjan na que digoama ixin janha na chonda na nacoaxinxon Ndodana
na que mé jehe Dios.

42 Cottimeja Jesus ndacho ngain na:

—Si ndoa Dios rrocji Ndoda ra, jaha ra rrojinao ni ra janha ixin janha joixin de ngain
Dios co nttihi rrihi. Joiha janha inchin janho joinaho, Dios tti rroanha na. 43 ;Quedonda
¢hoha jaha ra ttinxin ra tti janha ndattjo ra? Mé ixin jaha ra rinaoha ra ttinhi ra joajnana.
44Tti ndod4 jaha ra, mé tti inchinji; jaha ra chojni jehe mé, co rinao ra sinchehe ra tti jehe
rinao. Inchinji jehe tti nadoenxon chojni desde are saho. Co jehe Xonhi tiempo ji ngain
tti ndoa co Xonhi tiempo nichja tti ndoa. Are jehe nichja tti ndoaha, jehe nichja de ixin
jehe mismo ixin jehe puro ndoaha co jehe tti ndodé cainxin chojni que nichja ndoaha.
45 Pero ixin janha nichja tti ndoa, mexinxin jaha ra ditticaonha ni ra. 46 ;Quensen de
jaha ra nchao rrondacho que janha jointtaha jianha? Pero si janha ndachjan tti ndoa,
;quedonda ditticaonnaha ra? 47 Tti chojni Dios, jehe na ttinhi na palabré Dios, pero ixin
jaha ra jeha chojni Dios ra, mexinxin rinaoha ra ttinhi ra.

Cristo ovehe icha saho que Abraham

48 Cottimeja jehe tti chojni judio que vinttechonda joachaxin ndacho na ngain Jesus:

—Janha na chonda na razén are ndachjan na que jaha na chojni de ngain nonttehe
Samaria co chonda nd espiritu jianha.

49 Jesus ndacho ngain na:

—Janha chondaha ni né espiritu jianha. Tti janha nttaha mé para nttasayd Ndodana,
co jaha ra nichja ra feo de ixin janha. 30 Janha taha joachjaon si sinchesayana ra o
ni nahi, pero masqui jamé, ji na tti rinao que tsosayana, co jehe nchehe juzgado ixin
atenchesayana ra o ni nahi. 5! Janha rrindattjo ra ndoa que tti chojni que nchehe caso
tti ndachjan, chojni mé Xonhi tiempo ndasenhe.

52 Cottimeja jehe chojni judio mé vinttendacho na ngain Jesus:

—Jaxon seguro chonxin na que jaha chonda né espiritu jianha. Abraham co cain
profeté Dios ndavintteguenhe na, co jaha ndacho: “Tti chojni que sinchehe caso tti
janha ndachjan, Xonhi tiempo ndasenhe na.” 53 ;Apoco jaha icha jian que ndodana
na Abraham? Jehe ndo mé venhe ndo co cain profeté Dios cai ndavintteguenhe na.
(Quensen toenao jaha?

54Jesus ndacho ngain na:

—Si janha jitosayana janho, tti janha rrinttaha Xonhi rentte. Pero tti nchesayana
janha mé Ndodana, co jehe Ndo mé mero tti ndacho jaha ra que jehe mé tti Dios de
jaha ra. 55 Pero jaha ra chonxinha ra de ixin jehe Ndo, janha nchoe jan chonxin Ndo. Si
janha rrondachjan que chonxinha Ndo, janha rronichja ndoaha inchin jaha ra cai. Pero
janha ndoa chonxin Ndo, co jan nttaha caso tti jehe Ndo ndacho Ndo. 5¢ Abraham, tti
ndogoelitoa ra Xanchjen, anto ché ixin jehe venohe que janha sihi ngataha nontte; co
jehe vicon co anto ché.

57 Cottimeja chojni judio mé vinttendacho na ngain Jesus:

—Xa chondaha jaha ni cincuenta nano, ;quekén ndachoxin ixin vicon Abraham?

58 Jesus ndacho ngain na:

—]Janha rrindattjo ra ndoa que icha saho que Abraham vehe, janha ojoarihi.

59 Cottimeja vinttecjé na Xo para rroxangui na Jesus, pero jehe tavema ngayehe ni icha,

cottimeja jimao vachjeyexin de ngayehe na co de ngaxinhi nihngo icha importante para
sacjoi.

9

Jests joinchexingamehe nd xi que ¢hoha vaguicon

1 Are jidatto Jesus ngain nd lugar, jehe vicon nd xi que desde are diconcjihi xa ¢hoha
vaguicon xa. % Co cain chojni que vacao Jesus joanchiangui na ngain jehe co ndacho na:

—Maestro, ;quedonda diconcjihi x{ y4 jafia ixin ¢hoha dicon xa? ;Puede de ixin tti
jianha que joinchehe ndodé xa o janné xa, o ni de ixin tti jianha que jehe xa joinchehe
xa?

3Jesus ndacho:

—]Jeha de ixin tti jianha que jehe x{ y4 joinchehe xa ni jeha de ixin tti jianha que
joinchehe nindoha xa. Jaiid ji x{ ya para que de ngain xa rrokago tti nchao nchehe Dios.
4Jai que nchanho janha chonda que sinttaha %é tti rroanha na nttihi ixin otsf ttie que
ni na chojni ¢hoha sinchehe Xa. > Jai que janha Xa rrihi nttihi ngataha nontte jihi, janha
inchin tti joadingasan de ngoixin ngataha nontte jihi.

6 Are joexin ndacho Jesus cain jihi, jehe cointtji nttatté ngataha nontte co
joinchechjian nchion nchetjaho conixin nttatté, co coinga nche nganito con tti x{ que
vaguiconha. 7 Cottimeja ndacho Jesus ngain tti x{ mé:

—Janché, ttji dicontti jinda ngain estanque de Siloé.

Co Siloé rrocho Tti Joi.

Tti vaguiconha mé cjoi co joicontti jinda, co are jehe cjan, onchao vicon. 8 Cottimeja
cain nivecinoe, co cain tti nivicon are saho ixin jehe vaguiconha, vinttendacho na:

—;Ajeha x{ jihi x{ que vaganchiagaha?

9 Canxion na ndacho na:

—]Jén, jehe xa.

Icanxin na ndacho na:

—Nabhi, jeha xa, pero inchin jitsjehe xi{ mé jitsjehe xi jihi.

Pero jehe xi que vaguiconha mé ndacho xa:

—]J4n, janha.,

10 Cottimeja vintteganchianguihi na xi mé co vinttendacho na:

—;Quexén conhe ixin jaha onchao dicon?

117ehe xa ndacho xa:

—Tti x{ jiha que dinhi Jesus joinchechjian xa nchetjaho, co coinga xa nche nganito
con co ndachjenji na xa: “Janché, ttji ngain estanque de Siloé co tontti jinda.” Mexinxin
janha cjoi, co are contti jinda, janha onchao vicon.

12 Cottimeja jehe na joanchiangui na co ndacho na:

— ¢ Quettind ji x{i mé?

Co jehe tti vaguiconha ndacho:

—Janha nonaha.

Xifariseo joanchianguihi tti x{ que vaguiconha

13 Cottimeja joicao na jehe tti vaguiconha mé ngain xifariseo. 1 Co tti nchanho
que Jesus joinchechjian nchetjaho co joinchexingamehe con jehe tti xi que vaguiconha,
nchanho mé nchanho para nchejogaha ni. 1> Mexinxin chojni fariseo cai joanchianguihi
na jehe tti x{ que vaguiconha ixin quexén jehe onchao dicon. Co jehe ndacho:

—X{ mé coinga xa nchetjaho nganito con, co contti jinda; co jai onchao dicon.

16 Cottimeja canxion xifariseo vinttendacho xa:

—Tti xi que joinchehe jihi jeha chojni Dios ixin chondaha xa respeto ngain nchanho
que nchejogaha ni.

Pero icanxin xa vinttendacho xa:
—;Quexén na xi que nchehe jianha nchao sinchehe xa na milagro?

Co mexinxin jehe xa ndachjea xa yé grupo. 17 Co cjan xa ind joanchianguihi xa jehe tti
vaguiconha mé, co ndacho xa:

—;Co jaha quehe ndacho de ixin tti xi que chjé con?

Co jehe ndacho:

—Janha ndachjan que xi mé na profeté Dios.

18 Pero chojni judio que vinttechonda joachaxin joinaoha na rroguitticaon na que ixin
x{ mé vaguiconha xa co are mé onchao vaguicon xa hasta que vayeja na ndodé xa co
janné xa, 19 co joanchianguihi na na co ndacho na:

—Ajihi tti xitsiha ra, que jaha ra ndacho ra que de concjiho xa vaguiconha xa?
/Quexén jai onchao dicon xa?

20 Ndodé co janné xi mé ndacho na:

—Nona na que jihi xitsihna na co vaguiconha xa de concjiho xa, 2! pero nonaha na
quekén jai jehe xa onchao dicon xa, ni nonaha na quensen joinchexingamehe jmacon
xa. Danchianguihi ra xa, ochonda xa tsje nano, co jehe xa nchao rrochja ra xa razén.

22 Nindoha jehe tti vaguiconha ndacho na jihi ixin Xaon na ixin chojni judio que
vinttechonda joachaxin ocjoao ché na ixin quexeho chojni que rrondacho ixin Jesus
jehe mé tti Cristo que Dios rroanha, chojni que rrondacho jihi senguixin na de ngaxinhi
ningoe na. 23 Mexinxin nindoha jehe tti vaguiconha ndacho na: “Danchianguihi ra xa,
otsje nano chonda xa.”

24 Cottimeja cain chojni judio cjan na vayé na jehe tti xi que vaguiconha, co ndatho na
ngain:

—Ndachjenji ni ra tti ndoa ngattoxon con Dios queXén conha ixin janha na nona na
que x{ ya nchehe xa jianha.

25 Cottimeja jehe tti x{ que vaguiconha ndacho ngain na:

—Janha nonaha si jianha xa ani nahi. Janha jeho nona que janha vaguiconha co jai

odicon.
26 Co jehe na cjan na joanchianguihi na ina co ndacho na:

—;Quehe joinchehe xa nganji? ;Quekén joinchehe xa para joinchechjian xa jmacon?

27]Jehe tti vaguiconha ndacho:

—Ondattjo ra, co ncheha ni ra caso, mexinxin ;jquedonda rinao ra que janha rrocjan
na rrondattjo ra ind? ;Asoixin ra cai rinao ra sitticaon ra x{ mé?

28 Cottimeja jehe na nichja na feo ngain jehe tti vaguiconha mé, co ndacho na ngain:

—]Jaha ditticaon xi mé, pero janha na ditticanho na Moisés. 2°Janha na nona na que
Dios nichja ngain Moisés; pero x{ ya ni nonaha na ttiné joixin xa.

30 Tti x{ que vaguiconha ndacho ngain na:

—]Janha ttianxinha quekén Xaxaon ra de ixin x{ yd. Soixin ra noaha ra quettin joixin
Xa, pero janha nona que ngain Dios joixin xa ixin joinchechjian xa jmacon na. 3! Jdn na
noa na jian que Dios ttinha tti ndacho chojni que nchehe jianha, jeho ttinhi ngain chojni
que nchesayehe jehe co nchehe na tti rinao jehe. 32 Xonhi tiempo coinhi ni que né chojni
joinchechjian jmacon né chojni que desde concjiho diconha. 33 Si xi jihi jeha ngain Dios
rroquixin xa, jehe xa ¢hoha rrojinchehe xa jihi.

34 Cottimeja chojni judio ndacho na:

—]Jaha anto jianha desde concjiha ;co jai arinao sinchecoanna ni ra de ixin Dios?

Co venguixin na de ngaxinhi nihngo.

Tti chojni que ditticaonha Cristo te na inchin tti chojni que diconha

35Jests conohe ixin vengui na jehe tti vaguiconha mé, co are vetan Jests, Jestis ndacho
ngain:

—Aditticaon jaha ngain Xenhe Dios?

36 Co jehe tti vaguiconha mé ndacho:

—Ndachjenji na soixin, quensen mé, para que janha sitticanho ngain.

37 Jesus ndacho:

—]Jaha ovicon; mé janha tti jaha rritjao jaxon.

38 Cottimeja jehe tti vaguiconha mé vettoxin nttajochjihi ngain Jesus, co ndacho:

—Jén, ditticanho, soixin.

39 Cottimeja ndacho Jesus:

—]Janha joihi ngataha nontte jihi para que janha sinttajuzgd chojni para que tti chojni
que te inchin tti diconha, rrocho ixin jehe na chonxinha na de ixin Dios, para que jai
chojni mé nchao sintte na inchin tti dicon ixin sitticaon na nganji na janha. Co para que
tti chojni que te inchin tti dicon, rrocho ixin jehe na ndacho na que anto chonxin na de
ixin Dios, chojni mé sintte na inchin tti diconha ixin sitticaonha na nganji na janha.

40 Cottimeja canxion xifariseo que te ngain Jests nttiha vinttequinhi xa jihi, co
vintteganchianguihi xa Jesus co ndacho xa:

—Apoco janha na cai diconha na?

41Jests ndacho ngain xa:

—Si jaha ra rroguintte ra inchin tti diconha, Xonhi rroguintteca ra de ixin tti jianha
que nchehe ra. Pero ixin jaha ra ndacho ra que dicon ra, mexinxin tecaxin ra tti jianha
que nchehe ra.

10

Ejemploe corré coleco

1’Janha rrindattjo ra ndoa que tti chojni que dixinxinha de ngain puerté corré coleco,
co dixinxin ojé lado, chojni mé chehe ixin tté coleco. 2 Pero tti chojni que dixinxin de
ngain puerta, chojni mé tti ttingaria jehe coleco co dicao cuidado de ixin jehe va. 3 Tti
jinda puerta jehe danttjé puerta para dixinhi jehe tti ttingaria coleco, co jehe va datsoan
va tté jehe. Co jehe dayé va de ixin nombré va co dantsjexin va de corra. 4Co are ottjexin
dantsje cainxin coe, jehe ditaonhe va nttiha co jehe va rroé va ixin datsoan va tté jehe.
5 Co jehe va rroeha va ind chojni que chonxinha va, sino que sattinga va de ngain ixin
chonxinha va tté chojni mé.

¢ Jesus ndache xifariseo ejemplo jihi, pero jehe xa coinxinha xa quehe rrocho tti
ndacho Jesus.

Jesus tti chojni que jian ttingaria coleco

7 Cottimeja Jesus cjan ndache xa:

—]Janha rrindattjo ra ndoa que janha tti puerta na tti dixinxin coleco. 8 Cainxin chojni
que jof icha saho que janha, tti nindacho que jehe na joixin na de ngain Dios, chojni mé
tti chehe, pero coleco joincheha va caso. °Janha tti puerta na; co tti chojni que sixinhi de
ixin janha, chojni mé janha tsjenguijna para rrochondaha na castigo de cain cosa jianha
que nchehe. Co sehe inchin né coleco que dixinhi co dachje de ngain corra co dittja va
cachji que jine va.

10 "Tti chehe jeho tti para tté co para nadoenxon chojni, co para nchexantte, pero
janha joihi para rrochonda ra ina vida naroaxin, co cai para que janha rrochjaha ra ngain
vida mé tsje tti jian que danjo Dios. 11 Janha tti chojni que jian ttingaria coleco. Tti jian
ttingaria coleco jehe danjo vidé para ixin jehe va, 12 pero tti nchehe Xa jeho para sacha
tomi, are jehe dicon ttf condaniXa, jehe ttinttohe coleco co jehe sattinga ixin jehe jeha
tti mero ttingaria coleco co ixin coleco jeha coe jehe. Co condanika tonchjequé va coleco
co tse va va. 13 X{ jihi sattinga xa ixin nchehe xa Xa jeho para dacha xa tomi, co jehe xa

ndosenha xa coleco.
14-15Janha tti chojni que jian ttingaria coleco. Jafia inchin Ndodana chonxin Ndo jian

ngain ansenna, jamé janha cai chonxin jian ngain ansén jehe Ndo; co Xajeho jamé janha
chonxin jian ngain ansén cain colecona, co jehe va cai chonxin va jian ngain ansenna.
Co janha sanjo vidana para ixin jehe cona. ¢ Cai janha chonda icanxin coleco que jeha
de ngain corra jihi, co chonda que siquinha va cai. Jehe va sitticaon na va janha, co sehe
nacoaxinxon tajo co nacoaxinxon tti tsingaria va.

17’Ndodana rinao na Ndo janha ixin janha sanjo vidana para nchao rrocjan na saya
vida ind. 18 Xonhi chojni santsjena vidana, janho tti sanjo vidana ixin janha jaid rinaho.

Janha chonda joachaxin para sanjo vidana, co cai chonda joachaxin para rrocjan na saya
vidana ind. Jehe jihi tti coetonna Ndodana.

19 Are chojni judio coinhi na cain palabra jihi, jehe na cjan na chjea na yé grupo ina.
20 Tsje jehe na ndacho na:

—;Quedonda nchehe ra caso xi ya? Jehe xa chonda xa na espiritu jianha co
ndadixenga xa.

21 Pero icanxin na ndacho na:

—Xonbhi chojni que chonda espiritu jianha nchao rronichja jafid. ;Apoco nd espiritu
jianha nchao rrochjé jmacon chojni que diconha?

Chojni judio vayeha na Jesus

22 Co ngain tiempo mé mero tiempoe quin, co ngain ciudad de Jerusalén chojni judio
mero techonda na tti quiai para Xaxaonxin na tti nchanho are joexin conchjian tti nihngo
icha importante. 23 Co are mé, Jesus tarridehe ngain nihngo mé ngain lugar que vinhi
portal de Salomén. 24 Co chojni judio vixindanji na Jesds co ndacho na ngain:

—;Hasta tti quesa sinchenona ni ra jaha? Si jaha tti Cristo, ndacho ndacoa nao jaxon.

25 Jesus ndacho ngain na:

—Janha ondachjan co jaha ra vitticaonnaha ra. Cain cosa que janha nttaha, nttaha
ixin Ndodana ttetonna. Co tti nttaha janha jamé Xago claro quensen janha, 26 pero jaha
ra ditticaonha ra ixin jaha ra jeha colecona ra inchin ondattjo ra are saho. 27 Colecona
datsoan va ttana janha co janha chonxin jehe va co jehe va rroehna va. 28Janha rrochjaha
va ind vida naroaxin que Xonhi tiempo tsjexin co Xonhi tiempo ndasitjan va, ni Xonhi
chojni santsjenanxin va de ngd rana. 29 Ndodana chjana Ndo va co jehe Ndo chonda Ndo
joachaxin de cainxin cosa, co Xonhi chojni santsjehe Ndo va de ngd rd Ndo. 30Janha co
Ndodana jeho nacoa na.

31 Cottimeja chojni judio cjan na cod na Xo para rroXangui na Jesus. 32 Co Jests ndacho
ngain na:

—Janha jointtaha tsje cosa jian ngattoxon con ra conixin joachaxin Ndodana; ;quex-
ehe de cain cosa jihi rinao ra rroXanguinanxin ra Xo?

33 Jehe chojni judio ndacho na:

—Janha na rroXanguiaha ra Xo de ni na cosa jian que jaha joinchehe; janha na rinaho
na rroXanguiha ra Xo ixin jaha chondaha respeto ngain Dios de ixin tti jaha ndacho. Jaha
jeho na xi, pero jaha rridoan Dios.

34 Cottimeja Jesus ndacho ngain na:

—Ngain ley que chonda ra jitaxin que Dios ndacho: “Jaha ra dios ra.” 3> Noa na
que ¢hoha rrondacho na nahi de ixin tti ndacho ngain tti jitaxin Palabré Dios, co Dios
joincheguinhi chojni dios, tti nivayé joajné jehe. 3¢ Co si Dios joantsjenda na janha co
rroanha na ngataha nontte nttihi, ; quekXén nchao ndacho ra que janha chondaha respeto
ngain Dios ixin ndachjan que janha Xenhe Dios? 37 Si janha ¢hoha nttaha cain cosa que
nchehe Ndodana, ditticaonha ni ra janha. 38 Pero si janha jan nttaha, masqui ditticaonha
ra nganji na, ditticaon ra ngain cosa que janha nttaha para que tsonoha ra que Ndodana
jiNdo nganji na co janha rrihi ngain jehe Ndo.

39 Jehe na joinao na rrotse na Jesus ind, pero Jesus sacoinguehe na.

40 Cottimeja Jesus sacjan para lado c¢hinxin nchanho de rio Jordan co nttiha vittohe
ngain tti lugar que vancheguittexin Juan chojni are icha saho. 4! Tsje chojni cjoi na
joitsjehe na Jesus co ndacho na:

—Jan ndoa, masqui Juan Xonhi milagro joinchehe, pero cainxin tti jehe ndacho de ixin
x{ jihi jan ndoa.

42 Co tsje chojni vitticaon na Jesds ngain lugar mé.

11

Are ndavenhe Ldzaro

1 Vehe nd x{ venihi que vinhi Lazaro, x{ mé Betania rajné xa, Xajeho rajné Marifa co
xanché Marfa xanMarta. 2Jehe Marfa jihi, nchiché jehe Lazaro, tti venihi, co Maria jihi
tti cointtjitte aceite que anto Xajni ngataha rotté Jesus co joinchexemanxin conixin Xaja.
3 Jana cayoi nchi mé rroanha ncha joajna ngain Jesus co ndacho ncha:

—Xiamigoa soixin nihi xa.

4 Are Jesus coinhi jihi, ndacho:

—Chin ya nasoenxinhao chin Lazaro, jeho para rroXagoxin joachaxin Dios co para de
ixin chin y4 cai rroXagoxin joachaxin Xenhe Dios.

5 Masqui Jesus anto joinao jehe Marta, conixin cayoi xanché Marta, Maria co Lazaro,
6 are ndache na Jesus ixin Lazaro venihi, Jests Xa vittohe iy nchanho nttiha ngain tti
lugar que vehe. 7 Después ndacho ngain tti chojni que vacao:

—Chjin na ind para ngain Judea.

8 Co tti chojni que vacao ndacho na:

—DMaestro, Xa seha chojni judio que techonda joachaxin de ngain lugar mé joinao na
narrogoenxon na jaha ixin Xo, ;co Xa rinao tsji nttiha ina?

9Jesus ndacho:

—;Ajeha ndoa que nchanho chonda tteydé hora? Co si na ni ¢hji ni de nchanho,
tonttenguixinha ni ixin dicon ni joadingasdn que ji ngataha nontte jihi, 10 pero si nd
ni ¢hji ni de ttie, tonttenguixin ni ixin diconha ni joadingasan.

11 Cottimeja ndacho Jesus ngain tti chojni que vacao:

—Xiamigoa na Lazaro tajijoa xa, pero sinttaxingama xa.

12 Cottimeja tti chojni que vacao Jests ndacho na:

—Soixin, si tajijoa, rrocho orroxengafiao.

13 Pero tti ndacho Jesus rrocho que Lazaro ondavenhe. Co cain tti chojni que vacao
Jesus Xaxaon na que ndoa tti ndacho Jesus ixin tavejoa Lazaro. 14 Cottimeja Jesus ndacho
ngain na claro:

—Lézaro ondavenhe. 15 Janha chahna ixin joariha nttiha; icha jian jaid para ixin jaha
ra sitticaon ra. Pero chjin na sitsjehe na Lazaro.

16 Cottimeja Tomas, tti vancheguinhi na Xancoata, ndacho ngain tti icha chojni que
vacao Jesus:

—Chjin na jan na cai para senhe na conixin Jesus.

Jesus ndacho ixin jehe tti rroxechonxin chojni co jehe tti danjo ind vida naroaxin

17 Are jehe na joiji na nttiha, chojni nttiha joinchenohe na Jests que Lazaro ovechonda
né nchanho que jiXava. 18 Rajna Betania vehe chiaon Jerusalén, inchin yoto kilémetro co
rioho tecaoxin ché rajna mé. 19 Co tsje chojni judio joitsjehe jehe Marta co Maria para
joantsjehe na joachjaon ansén cayoi nchi mé de ixin xanché ncha que ndavenhe. 20 Are
Marta conohe que Jesus ojoiji nttiha, jehe Marta vachjexin de nchia co joichoenxin Jests
ngatja nttiha, pero Maria ndavittohe ngaxinhi nchia. 2 Co Marta ndac¢ho ngain Jesus:

—Si soixin rrogarihi nttihi, rroguenha xanchian. 22 Pero janha nona que Dios rrochja

cain tti sanchiehe.
23 Jesus ndacho:

—Xanché rrocjan xan sechon xan.

24 Marta ndacho ngain Jesus:

—]Jan, janha nona que rrocjan xan sechon xan are rroxechon cainxin nindadenhe
ngain nchanho are ndatsjexin mundo.

25 Cottimeja Jesus ndacho:

—]Janha tti rroxechonxin cainxin chojni, co janha tti danjo ind vida naroaxin. Tti
chojni que ditticaon na janha, masqui jehe senhe, pero rrochonda ind vida naroaxin.
26 Co cainxin chojni que Xa techon co ditticaon na, chojni mé %onhi tiempo sinchetjan
na almé na ixin ochonda na vida mé. ; Aditticaon jaha jihi?

27 Marta ndacho:

—]Jan, janha ditticanho que soixin tti Cristo, tti Xenhe Dios, tti vandacho profeta que
sihi ngataha nontte jihi.

Jesus tsjanga ngaca tti vexavd Ldzaro

28 Are Marta joexin ndacho jihi, cottimeja cjoi joigayé Marfa, jehe xanchd, co ndacho
Marta jimao ngain Marfa:

—Tti Maestro nttihi ji co dayaha jaha.

29 Are Maria coinhi jihi, jehe jaicoa vingattjen co cjoi joitsjehe Jesus. 30Jesus Xa joigaha
rajna rato mé; ixin jehe Xa vittohe ngain tti lugar vetanxin Marta. 3! Are ni icha vicon
na que Marfa jaicoa vingattjen co vachje, tti chojni judio que te nttiha ngain nchiandoha
Marfa ixin tedantsjehe na joachjaon ansén, jehe na rroé na Maria ixin jehe na Xaxaon na
que Maria sarrocji ngain tti jixava xanché para rrotsjangaxin nttiha.

32 Cottimeja Martfa, are joiji tti ji Jests, Maria vettoxin nttajochjihi ngaca rotté Jesus,
co ndacho:

—Si soixin rrogarihi nttihi, xanchian rroguenha xan.

33 Are Jesus vicon que Maria jitsjanga co cain chojni judio que joicao Maria tetsjanga
na cai, Jesus vechin co anto soji nd joachjaon conohe ngain ansén. 34 Cottimeja Jests
joanchiangui co ndacho:

—;Ttind cjoava ra Lazaro?

Co jehe na ndacho na:

—Xacoi soixin, sitsjehe.

35 Co Jesus tsjanga. 3¢ Cottimeja chojni judio ndacho na:

—Tsjenxin ra, anto joinao x{ jihi Lazaro.

37 Pero icanxin de jehe na ndacho na:

—X{ jihi tti chjé jmacon tti xi que vaguiconha, ;co jai, aXonhi nd cosa nchao
rrojinchehe xa para que Lazaro rroguenha?

Are xechon Ldzaro
38 Jesus cjan conohe ind joachjaon anto soji, co jehe conchienhe ngain tti jixava Lazaro

ngain na cueva, co jijé nd Xo tti dixinxin na. 3Jests ndacho:

—Dinttjian ra Xo.

Marta, nchichd jehe tti ndavenhe, ndacho ncha ngain Jesus:

—Pero puede atto Xa ixin ochonda né nchanho que ndavenhe.

40 Pero Jesus ndacho:

—;Andattjoha que si sitticaon nganji na janha, jaha sicon joachaxin Dios?

41 Cottimeja vinttjian na Xo mé. Co Jesus tsjehe para ngajni co ndacho:

—Padre soixin, chjaha gracias ixin coinhi tti janha ndachjan. 42 Janha nona que
cainxin tiempo ttinhi tti janha ndachjan, pero jai janha rrindachjan jihi para que chojni
tehe sicon na que soixin ttinhi tti janha ndachjan nganji, co para que sitticaon na que
soixin rroanha na janha.

43 Are joexin ndacho Jesus jihi, jehe ndacho sén:

—iLézaro, dachjexin de ya!

44 Co jehe tti ndavenhe mé vachje. Ngoixin cuerpoe jisiandanji nd tira de manta que
jichiaxin de ra co de rotté, co nga con jisia ind manta. Jesus ndacho:

—Tonxindanguehe ra co tanchjanda ra satsji.

Quexén Xaxaon na para rrotse na Jesus
(Mt. 26.1-5; Mr. 14.1-2; Lc. 22.1-2)

45 Conixin jihi, tsje chojni judio vitticaon na Jesus, tti nijoicao Marfa co vicon na
tti joinchehe Jests. 46 Pero icanxin de jehe na cjoi na ngain xifariseo joitsjehe na xa
co coequin na xa tti joinchehe Jesus. 47 Cottimeja tsje xifariseo, co tsje xiddna que
vaquetonha ngain icha xiddna co cain xi que vechonda joachaxin ngain juzgadoe nihngo
Xatte xa co vinttendacho xa:

—;Quehe sinttoho na? Xi jihi atto tsje milagro jinchehe xa. 48 Si tsanchjanda na xa
jana, cainxin chojni sitticaon na jehe xa, co tsf autoridad romano co sinchexantte ningoa
na icha importante conixin nacioan na.

49Pero na de jehe xa, que vinhi Caifds que jehe mé xiddna icha importante tiempo mé,
jehe mé ndacho ngain xa:

—]Jaha ra Xonhi noha ra, 50 ;anoaha ra que icha jian para ixin jan na que senhe jeho
nacoaxinxon x{ para ixin ngoixin nacién, que rroxantte ngoixin nacién?

51Pero Caifds ndachoha jihi por ixin jeho, pero ixin jehe vehe xiddna icha importante
tiempo mé, mexinxin Dios ndacho ngain jehe para que jehe ndacho jafid ixin Jesus
ndasenhe para ixin ngoixin nacién judia, 52 co jeha para ixin jeho nacién mé, cai para
ixin cainxin chojni que ditticaon Dios ngoixin mundo sinchesayehe na jeho nacoaxinxon
Dios. 33 Co de ngain nchanho mé chojni judio que vechonda joachaxin okaxaon na para
nasoenxon na Jesus.

54 Mexinxin Jesus ivaXagoha ni ivacjiha ngayé chojni judio, mexinxin jehe vachjexin
de ngain regioen Judea co sacjoi ngain na lugar chian ngagaha jna, ngain na rajna que
dinhi Efrain. Nttiha vittohe jehe conixin cain tti chojni que vacao.

55 Tsjeha nchanho vitjan para tti quiai que dinhi pascua para ixin chojni judio. Co
mexinxin tsje chojni ngain tsje rajna sacjoi na para Jerusalén para joicoroa na saho de
quiai mé inchin costumbré jehe na. 56 Saho de rroguintteguixinhi na nihngo jehe na cjoé
na Jesus, co are ovinttexinhi na nihngo joanchianguihi ché nd na co ina na:

—;Quehe Xaxaon ra? ;Ats{ Jesus ngain quiai jihi ani nahi?

57 Xifariseo co cain xiddna que vaquetonha ngain icha xiddna ocoetonha xa que ixin
quexeho chojni nohe quettind vehe Jesus, que rrondacho chojni mé para que nchao sitse
xa Jesus co tsiaxinhi xa.

12

Nd nchi que coinga Jesus aceite
(Mt. 26.6-13; Mr. 14.3-9)
lIncjaon nchanho saho de tti quiai dinhi pascua, Jesus cjoi ngain Betania, tti rajna vehe
Lazaro, tti Jesus joinchexechon de ndavenhe. 2 Co nttiha nindoha Lazaro joinchechjian
na na comida para ixin Jesus. Marta joanjo tti joine na co Lazaro vehe ngain mesa para
joinecaho Jesus conixin tti chojni que vacao. 3 Cottimeja Marfa joiaho inchin rioho litro
de aceite diconchjian joxon ca que dinhi nardo, co aceite mé anto Xajni co anto rentte,
co Marfa coinga aceite mé rotté Jesus. Cottimeja joinchexemanxin conixin Xaja. Ngoixin
ngaxinhi nchia concakajni aceite mé. 4 Cottimeja nichja Judas Iscariote, xitsihi nd tti
vinhi Simén. Judas mé na de tti tteyd chojni que vacao Jests co jehe mé tti joindacho
para tse na Jesus. Co Judas mé ndacho:
5 —;Quedonda cochjiha aceite jihi? Ixin rentte inchin tsjexin dacha nd tti nchehe Xa
ngoixin nd nano. Co nchao rrocjenguijnanxin na chojni noa.
¢ Pero Judas ndachoha jihi ixin jehe ndoa rrojinchenihi chojni noa, jehe ndacho jafia
ixin jehe chehe. Co ixin jehe vehe tesorero de tomf cain tti tteyd chojni que vacao Jesus,
mexinxin jehe vaqué ttoha tomi que vaganjo na nttiha. 7 Mexinxin Jests ndacho:
—Tanchjanda néhi jihi ixin jehe ncha ojoinchehe nécha jihi para ngain nchanho que
janha rroXava na. 8Jaha ra cainxin tiempo sintte chojni noa ngayaha ra, pero janha
cainxinha tiempo sarihi ngayaha ra.

Are Xaxaon na para narrogoenxon na Ldzaro
9 Tsje chojni judio conohe na ixin Jesus vehe ngain rajna Betania, co jehe na vinttecji
na nttiha, pero jeoha Jesus joitsjehe na nttiha, cjoi na para joitsjehe na Lazaro cai, tti
joinchexechon Jesus are ndavenhe. 10 Cottimeja canxion xiddna que vaquetonha ngain
icha xiddna cjoao ché xa para quexén sinttenchehe xa para narrogoenxon xa Lazaro cai,
11 jxin causexin jehe tsje chojni judio vachjeyexin de ngain chojni xa para vitticaon na
Jesus.

Are Jesus joigaha ciudad de Jerusalén
(Mt. 21.1-11; Mr. 11.1-11; Lc. 19.28-40)

12 Tsje chojni odicji Jerusalén para tti quiai que dinhi pascua, co para ndoexin conohe
na ixin Jesus siji ngain ciudad mé.

13 Mexinxin conchinji na cajne co joichoenxin na Jesds ngatja nttiha, co ndacho na
soji:

—iGloria para ixin Dios! jAnto jian jehe tti jof conixin nombré Dios, co anto jian jehe
tti Rey de chojni Israel!

14Jesus vittja nd colocho co jehe vetaha va, inchin ¢ho ngain tti jitaxin Palabré Dios:
15 %aonha jaha, ciudad de Sién;
tsjenxin que jof tti Rey de jaha
jitaha na colocho.

16 Ngain momento jihi cain chojni que vacao Jesus coinxinha na cosajihi, pero después,
are Jesus ndavenhe co xechon, cottimeja Xaxaon na que cain jihi jitaxin de ixin Jesus, co
jafid conhe.

17 Cain chojni que vintte ngain Jesus are jehe vayé Lazaro de ngain tti vexava co
joinchexechon are ndavenhe, cain chojni mé coequin na tti jehe na vicon na. 8 Mexinxin
tsje chojni vachje na para joiguetanxin naJesds ngatja nttiha ixin venohe na tti joinchehe
Jesus ngain Lazaro. 1° Cottimeja xifariseo ndache ché xa:

—Tsjenxin ra, chojni ditticaonha na na jan na: cainxin na sattji na ngain jehe.

Canxion chojni griego cjoé na Jests
20 De ngayehe cainxin chojni que cjoi Jerusalén para joinchesayehe na quiai nttiha,
vintte canxion chojni griego que cai vitticaon inchin chojni judio. 2! Chojni griego jihi
conchienhe na ngain Felipe, tti rajné Betsaida ngain Galilea, co joinchetsenhe na fao

ndacho na:
—Rinaho na que soixin tsjagohna ra Jesus ixin rinaho na rronichja na.

22 Felipe joindache Andrés, co cayoi na joindache na Jesus. 23 Cottimeja Jesus ndacho:

—Ojof tiempo que janha, tti Xi que joixin de ngajni, tsosayana. 24 Janha rrindattjo
ra ndoa que si nd noanchjan de trigo detsingaha ngataha jinche co ndadenha, jehe
noanchjan mé Xajeho nacoa noanchjan, pero si noanchjan mé ndasenhe, cjan soan anto
tsje noanchjan ind. 2> Tti chojni que anto rinao vidé, chojni mé ndasinchetjan vida mé,
pero tti chojni que rinaoha vidé ngain mundo jihi, chojni mé tsenchjinha vidé para ngain
vida naroaxin que Xonhi tiempo tsjexin. 26 Si ¢honja chojni rinao sinchehe kana janha,
pero jehe chonda que sitticaon palabrana; co tti janha sarihi, nttiha sehe jehe cai. Tti
chojni que sinchehe Xana janha, Ndodana sinchesayehe Ndo chojni mé.

Jesus ndacho ixin jehe ndasenhe

27 Janha jai atto soji joachjaon tonohe ansenna; ;jquehe rrondachjan janha? Janha
rrondachjanha: “Padre, tanchjandaha na janha ngain tti tsonna jai.” Ixin para mé joixin
janha. 28 Mexinxin janha rrondachjan: “Padre, nttatsanha fiao, nchehe de que cain
chojni sinttasayaha.”

Cottimeja coinhi na tté Dios de ngajni que ndacho:

—]Janha ojointtaha jamé, co Xa sinttaha ind.

29 Co canxion chojni que coinhi nttiha ndacho na que joatte, co icanxin na ndacho na:

—Na angel nichjé.

30 Cottimeja Jesus ndacho ngain na:

—Tti jaha ra coinhi ra, ya para ixin jaha ra co nahi para ixin janha. 31Jai jof nchanho
que Dios sinchejuzgd mundo jihi, co jai Dios senguixin de ngain mundo jihi tti ttetonha
ngain mundo jai. 32 Co are chojni rrotsin na na janha noi nganito cruz, chojni de cain
nacién sinao na sitticaon na na janha.

33 Jests ndacho jihi para que coinxin jehe na quexén senxin jehe. 34 Co chojni ndacho
na ngain Jesus:

—Janha na coian tti jitaxin ley que Cristo, tti Dios rrorroanha, chonda que sechon
para cainxin tiempo. ;Quekén ndachoxin jaha que tti X{ que joixin de ngajni chonda que
rrotsin na noi nganito cruz? ;Quensen ya tti X{ que joixin de ngajni?

35 Cottimeja Jesus ndacho ngain na:

—]Jai que janha Xa rrihi ngayaha jaha ra rrocho que %Xa chonda ra joadingasan jihi,
pero jeho para nchion tiempo. Dacji ra jaxon que Xa chonda ra joadingasén jihi para
que sinttaXaonha ra tti naxin xehe ixin tti chojni que ¢hji ngain tti naxin xehe noeha
na ttind rridintte na. 3¢ Ditticaon ni ra janha que janha inchin tti joadingasdn jaxon que
janha rrihi nganji ra, para que sintte ra chojni joadingasan.

Co are joexin ndacho Jesus cosa jihi, jehe sacjoi co tavemehe na.

Quedonda chojni judio vaguitticaonha na Jests

37 Masqui Jesus joinchehe anto tsje milagro, co masqui joinchehe milagro mé ngat-
toxon con jehe na, jehe na vaguitticaonha na jehe 38 ixin chonda que joiconhe jamé ixin
profeta Isafas dicjin janhi:

/Quensen vitticaon joajnana na?

/Quensen vicon tti joachaxin jie que chonda Dios?

39 Jafid mexinxin ¢hoha vitticaon na, co cai dicjin Isafas janhi:

40 Djos joinchechjian jehe na de chejo na ngain joarrixaoen na co de cha ansén na,

para que siconxinha na conixin joarrixaoen na,

ni tsinxinha na jian de ixin cosa jihi,

ni tsiha na nganji na para que janha sinttaxingama na.

41 Isafas ndacho cain jihi ixin jehe vicon anto tsje joachaxin que Jesus chonda, co
mexinxin jehe vanichja jafid de ixin Jesus.

42 Masqui jafa jitaxin, pero tsje chojni judio vitticaon na Jesus hasta icanxin de jehe
na tti ni icha vaquetonha. Pero jehe na vandacheha na icha chojni ixin vitticaon na Jests
ixin vakaon na que xifariseo senguixin na xa de ngain nihngo. 43 Jehe na icha joinao na
tti jian que nichja chojni de ixin jehe na pero Xaxaonha na de quekén sinchehe na para
que Dios rrokaxaon jian de ixin jehe na.

Palabré Jestis sinchejuzgd ngain chojni

44 Jesus nichja sén co ndacho:

—Tti chojni que ditticaon na janha, jeoha nganji na ditticaon, cai ditticaon ngain
Ndodana que rroanha na. 4> Co tti chojni que dicon na janha, cai chojni mé inchin jehe
rroguicon tti rroanha na janha. 46 Janha que inchin tti joadingasan joihi ngataha nontte
para que cain chojni que ditticaon na janha sittoeha na ngain tti naxin xehe. 47 Pero si
canxion na ttinhi na palabrana co ncheha na caso, jeha janha tti sinttacastiga na ixin
janha joiha para sinttacastiga chojni ngain mundo jihi; janha joihi para que tsjenguijna
na para que rrochondaha na castigo de cain cosa jianha que nchehe na. 48 Are ndatsjexin
mundo tti ndoa que janha ndachjan, mé tti sinchecastigd tti chojni que rinaoha na janha
co ncheha caso palabrana. 4°Jamé ixin janha nichjaha inchin janho rinaho; Ndodana que
rroanha na, Ndo mé Ndo ttetonna tti janha rrondachjan co tti janha tsjagoa chojni. 0 Co
nona que tti ttetonha Ndodana, mé para vida naroaxin que Xonhi tiempo tsjexin. Jana
mexinxin tti janha ndachjan, ndachjan inchin Ndodana coetonna.

13

Jesus joinchetsinda rotté cain chojni que vacao
1N4 nchanho saho de tti quiai dinhi pascua Jests ovenohe que ojitonchian tiempo que
jehe satsjixin de ngataha nontte nttihi co satsji para ngain Ndodé. Jehe cainxin tiempo

joinao chojni jehe nttihi ngataha nontte, co nchanho mé jehe cjoagoe na que jehe anto
rinao na.

-4 Inchinji joinchekXaxaon Judas Iscariote, xitsihi na tti vinhi Simén, para que jehe
Xaxaon quexén sinchehe para sicjagoe chojni que ningaconhe Jesus ttind ji Jesus para

rrotse na. Jesus ovenohe que jehe joixin de ngain Dios, co ixin rrocjan satsji ngain Dios
ind, co venohe que jehe Ndodé joanjo Ndo cainxin joachaxin; mexinxin are tejine na,
Jesus vingattjen de ngain mesa, co joantsje lonttoe jingd, tti lontto jidattexin co coiaxin
nttachajnoe conixin né toalla. 5 Cottimeja coequia jinda né chiavandejachjan co coexinhi
joinchetsinda rotté cain chojni que vacao jehe, co joinchexemanxin rotté na conixin tti
toalla que jidicaoxin ngain nttachajnoe.

6Co are jehe coexinhi joinchetsinda rotté Simén Pedro, jehe jihi ndacho:

—Asoixin sinchetsinda rottena?

7Jesus ndacho:

—]Jai jaha ttinxinha tti rrinttaha janha, pero después jaha tsinxin.

8 Pero Pedro ndacho ngain:

—]Janha %onhi tiempo rrochjaha joachaxin para sinchetsinda rottena.

Jests ndacho ngain:

—Si janha sinttatsindaha rottea, jaha jeha chojnina.

9 Simdn Pedro ndacho:
—]Jeoha rottena sinchetsinda na remé; cai sinchetsinda rana co jana.

10 Pero Jests ndacho ngain:

—Tti chojni que nanda ditsinda irrogondaha rrotsinda icha, jeho rotté ixin ngoixin
cuerpoe oroa. Jaha ra oroa ansean ra masqui jeha cainxin ra.

11 jehe ndacho: “Jeha cainxin ra roa ra”, ixin jehe ovenohe quexehe tti rrondache
chojni queXén para rrotse na Jesus.

12 Are joexin joinchetsinda rotté cain na, jehe cjan venga lonttoe, tti lontto jidattexin,
co tavehe ngain mesa ind co ndacho ngain na:

—Attinxin jaha ra tti jointtaha janha nganji ra? 13 Jaha ra ncheguinhi ni ra janha
Maestro co tti chonda cain joachaxin para ixin jaha ra, co nchao ndacho ra jafid ixin
janha ndoa jafid na. 14 Janha Maestro na co chonda joachaxin para ixin jaha ra, pero
masqui jamé janha jointtatsinda rottea ra, mexinxin cai jaha ra Xaxaonha ra ixin anto
importante ra; chonda ra que sinchetsindehe ché rottea ra nand ra. 15Janha jointtaha jihi
para chjaha jaha ra na ejemplo para que jaha ra sinchehe ra Xajeho tti janha jointtaha.
16 Janha rrindattjo ra ndoa que ni nd tti nchehe Xa ¢hoha rrochonda icha joachaxin que
xinajni, co ni n tti dicao nd joajna ¢hoha rrochonda icha joachaxin que jehe tti rroanha
joajna mé. 17 Si ttinxin ra cosa jihi, co jafid sinchehe ra, jaha ra atto ¢hjoin sintte ra.

18 "JTanha rrinichjaha de cainxin jaha ra ixin janha nona quecé ra %o coinchiaha ra.
Pero chonda que tsonhe inchin jitaxin Palabré Dios: “Tti chojni que jinequinha, mé tti
rroningaconna.” 19 Janha ndattjo jaha ra jihi jai para que are siconhe, jaha ra sitticaon
ni ra janha que janha ndoa tti Cristo na inchin ndachjan. 20Janha rrindattjo ra ndoa que
tti chojni que sayé quexeho chojni que janha rrorroanha, cai chojni mé sayé na janha; co
tti chojni que sayé na janha, cai sayé na tti rroanha na.

Jesus ndacho ixin Judas tsjago quexén rrotse na Jesus
(Mt. 26.20-25; Mr. 14.17-21; Lc. 22.21-23)
21 Are joexin ndacho Jesus jihi, jehe conohe ngain ansén na joachjaon anto soji, co

ndacho claro:
—]Janha rrindattjo ra ndoa que na de jaha ra tti rrondache chojni quekén para rrotse

na na janha.

22 Cottimeja cain chojni que vacao Jesus coexinhi na tsjehe ché na pero noeha na
quexehe de jehe na tti ndacho Jesus. 23 N4 de tti tteyd chojni que vacao Jesus, tti Jests
anto joinao, jehe mé tajine ngaca Jesus, 24 co Simén Pedro joinchehe sefia ngain mé para
que jehe mé sanchiangui ngain Jesus de ixin quensen tti ndacho Jesus. 25 Cottimeja jehe
mé icha conchienhe ngain Jesus para joanchiangui co ndacho:

—Ndachjenji na soixin quensen mé.

26 Jesuis ndacho:

—]Janha sinttatjao rioho niottja, co tti rrochjaha nio, jehe mé.

Jamé, joinchetjao rioho niottja co joanjo nio ngain Judas Iscariote, tti xitsihi nd tti
vinhi Simén. 27 Co are vayé Judas niottja mé, inchinji joixinhi ngain ansén. Cottimeja
Jests ndacho ngain:

—Tti sinchehe, jaicoa nchehe.

28 Pero ni na de tti nitejine ngain mesa nttiha coinxinha na ixin quedonda ndacho Jests
yé ngain Judas. 29 Judas tti vehe tesoreroe tti chojni que vacao Jests, mexinxin canxion
na Xaxaon na que Jesus ndache ya para que Judas rroquehna ¢hoan cosa que rrogonda
para ngain quiai, o rroganjo nchin tomi ngain chojni noa. 30 Are joexin vayé Judas niottja
mé, jehe vachjexin de nttiha. Co rato mé ottie.

Cosa naroaxin que Jesus coetonha

31 Are Judas ovachje, Jesus ndacho:

—Jai rroXago tti Joachaxm que chonda janha, tti X{ que joixin de ngajni, co joachaxin
Dios rro%agoxin de nganji na, 32ixin si janha, tti X{ que joixin de ngajni, tjago joachaxin
Dios, cai Dios tsjago que janha chonda joachaxin, co jehe otoin sinchehe. 33 Jaha ra inchin
xannchinnchinchjanhna co janha ndattjo ra ixin isariha tsje tiempo nganji ra. Jaha ra
tsjé ni ra, pero Xajeho inchin ndattjan chojni judio rrondattjo jaha ra jai: Jaha ra ¢hoha
tsji ra tti satsji janha. 34Janha rrittetonha jaha ra né cosa naroaxin jihi: rinao ché ra.
Janhi inchin janha rinaho jaha ra, jaha ra chonda ra que sinao ch ra. 35 Si sinao ché ra,
cainxin chojni ngoixin nontte tsonohe na que jaha ra ndoa ditticaon ni ra janha.

Jesus ndacho que Pedro rrondacho ixin jehe chonxinha Jests
(Mt. 26.31-35; Mr. 14.27-31; Lc. 22.31-34)
36 Simdn Pedro joanchianguihi Jesus co ndacho:
—;Quetting satsji soixin?
Co Jesus ndacho ngain:
—Tti janha satsji, jaha ichoha rrorroehna jai, pero rrorroehna después.
37 Cottimeja ndacho Pedro ngain:
—;Quedonda ¢hoha rrorroaha soixin jai? Janha nchao sanjo vidana para ixin soixin.
38 Jesus ndacho ngain:
—;Acondoajaha sanjo vida para ixin janha? Janha rrindattjo ndoa que saho de rrotsje
conttaxichia, jaha orrondacho ninxin nttiha que chonxinha na janha.

14

Jesus ndacho ixin jehe tti nttiha para ngain Ndodé

1°Taha ra joachjaon. Ditticaon ra ngain Dios co ditticaon ni ra janha cai. 2 Ngain
lugar tti ji Ndodana jf tsje lugar para sintte ni. Co si rrocjiha jamé, janha orrondattjo
ra. Mexinxin janha tsji para siguinchid nd lugar tti sintte ra. 3 Co are onchao sehe cain
cosa, janha sihi ind para sirroaha ra co satsjin na nttiha para que sintte ra Xajeho lugar
tti janha sarihi. 4Jaha ra chonxin ra ttind satsji janha co cai ochonxin ra quexehe nttiha.

5 Tomas ndacho ngain Jesus:

—Chonxinha na quetting satsji soixin, mexinxin ;quexén rrochonxinxin na nttiha?

¢ Jesus ndacho ngain:

—]Janha tti nttiha na, co janha tti tjago tti ndoa, co janha tti danjo ind vida naroaxin.
Jeho de ixin janha nchao sijixin cain chojni ngain Ndodana. 7 Si jaha ra ochonxin ni ra
janha, cai ochonxin ra Ndodana. Co ochonxin ra Ndo desde jai ixin jaha ra ovicon ra Ndo.

8 Cottimeja Felipe ndacho ngain Jesus:

—Chjana ra joachaxin sicon na Ndodd na; conixin maho janha na anto rrochahna na.

9 Jesus ndacho ngain:

—Felipe, ochonda anto tsje tiempo que janha rrihi nganji ra, jaco Xa chonxinha na?
Tti chojni que dicon na janha, cai jehe dicon Ndodana. ;Quedonda ndachjenji na ixin
rrochjaha joachaxin para sicon Ndoda na? 19 ; Aditticaonha que janha rrihi ngain Ndoda
na co jehe Ndo ji Ndo nganji na? Cain cosa que rrindattjo ra, rrindattjoha ra inchin janho

rinaho; Ndodana que ji nganji, jehe Ndo nchehe Ndo tti jehe Ndo rinao Ndo. 11 Ditticaon
ni ra que janha rrihi ngain Ndodana co jehe Ndo ji Ndo nganji na, pero si nahi, jeho
ditticaon ni ra ixin janha nttaha tsje cosa jian. 12Janha rrindattjo ra ndoa que tti chojni
que ditticaon nganji na janha, cai sinchehe cain cosa que janha nttaha, co sinchehe cosa
icha jian ixin janha satsji tti ji Ndodana. 13 Co cain tti joatotsenhe fiao ra que jaha ra
sanchia ra conixin joachaxin nombrena, janha rrochjaha ra para que Ndodana tsosayehe
Ndo de ixin janha tti Xenhe Ndo. 14 Janha sinttaha quexeho cosa que jaha ra sanchia ra
conixin joachaxin nombrena.

Jesus ndacho ixin jehe rrorroanha Espiritu Santo

15’Sj jaha ra rinao ni ra janha, ditticaon ra tti janha rrittetonha ra. 1¢ Co janha
sinttatsdn fiao Ndodana que rrorroanha ra Ndo ind tti tsjenguijna ra co sehe para cainxin
tiempo nganji ra: 17 mé tti Espiritu Santo que tsjagoha ra tti ndoa de ixin Dios. Tti chojni
que icha nchekoxinhi cosa de ngataha nontte jihi, chojni mé ¢hoha sayé Espiritu jihi ixin
ni diconha na co ni chonxinha na de ixin Espiritu jihi. Pero jaha ra chonxin ra de ixin
Espiritu jihi ixin jehe Espiritu jihi ji nganji ra, co sittohe ngaxinhi jaha ra para cainxin
tiempo. 18 Janha tsinttoaha ra jaho ra, rrocjan na para sarihi nganji ra. 1 Iseha para que
cain chojni isiconha na na janha, pero jaha ra sicon ni ra janha. Co jaha ra sinttechon
ra ixin janha rrichon. 20 Ngain nchanho mé jaha ra tsonoha ra que janha rrihi ngain
Ndodana, co jaha ra te ra nganji janha, co janha rrihi nganji ra. 21 Tti chojni que nohe
co ditticaon tti janha ttetonha, jehe tjago que ndoa rinao na. Co Ndodana sinao Ndo tti
chojni que sinao na janha, co cai janha sinaho jehe na co rrokago na ngain na.

221n4 Judas, jeha tti Iscariote, jehe mé ndacho:

—;Quedonda rrokXago nganji janha na co nahi ngain chojni que icha ncheXoxinhi cosa
de ngataha nontte?

23 Jesus ndacho ngain:

—Tti chojni que rinao na janha, jehe nchehe caso tti ndachjan janha, co Ndodana sinao
Ndo jehe, co Ndodana co janha sihi na sintte na ngain jehe chojni mé. 24 Tti chojni que
rinaoha na janha, jehe ncheha caso tti janha ndachjan. Tti joajna que jaha ra tettinhi ra
jeha joajnana janha, mé joajné Ndodana que rroanha na.

25’Janha rrindattjo ra cain jihi jaxon que Xa rrihi nganji ra, 26 pero janha rrondattjan
Ndodana co jehe Ndo rrorroanha Ndo Espiritu Santo para que tsjenguijna jaha ra co
santsjaha ra joachjaon. Jehe mé tti tsjagoha ra cain tti ndoa, co sinttakaxaon ra cainxin
tti janha ndattjo ra.

27"Jai que chiaon tiempo para janha satsjixin de nganji jaha ra, janha danjo nganji ra tti
¢hjoin que tsonohe ansean ra. Pero mé jeha inchin tonohe ansén chojni que nchexoxinhi
cosa jianha de ngataha mundo jihi. Mexinxin taha ra joachjaon ni Xaonha ra. 28 Jaha ra
ocoinna ra tti ndachjan que janha satsji, co rrocjan na sihi para sarihi nganji ra ind. Si
ndoa rinao ni ra, chonda que chaha ra are conoha ra que janha satsji ngain Ndodana ixin
jehe Ndo chonda Ndo icha joachaxin que janha. 29Janha rrindattjo ra jihi jaxon para que
are siconhe, cottimeja sitticaon ra.

30 Trronichjaha icha nganji ra ixin ojof tti ttetonhe cain chojni que icha nchexoxinhi
cosa de ngataha nontte jihi. Masqui jehe chondaha ni nd joachaxin para ixin janha.
31Pero tti tsonhe jihi chonda que tsonhe para que chojni ngoixin mundo tsonohe na que
janha rinaho Ndodana co janha nttaha cainxin tti jehe Ndo coetonna Ndo. Dingattjen ra
co sachjinxin na de nttihi.

15

Jesuis inchin nttauva

1’Janha inchin tti mero maté nttauva, co Ndodana inchin tti jinda ntta. 2 Cainxin
chojni que ditticaon na janha, jehe inchin rama que danjo ttochjoin. Pero tti chojni
que ncheha inchin rinao Ndodana, chojni mé inchin tti rama que danjoha ttochjoin.

Mexinxin Ndodana dantsjenda Ndo chojni mé inchin nchehe tti jinda nttauva tonchinji
rama que danjoha ttochjoin. Pero cain chojnina que nchehe inchin rinao Ndodana, jehe
Ndo dinttjian Ndo cain cosa jianha de ngain chojni mé inchin nchehe tti jinda nttauva
damehe co ncheroa cain rama que danjo ttochjoin para que sanjo rama mé icha ttochjoin.
3 Jaha ra oroa ra de ixin tti janha jointtacoanha ra. * Cainxin ra dintte ra nganji na
inchin janha rrihi nganji jaha ra. Xajeho inchin né ramé ntta ¢hoha sinchechjian rama
mé ttochjoin si jehe rama mé jitsexinha ngain mero ntta jieto, jamé jaha ra cai ¢hoha
sitticaon ra tti janha ttetonha ra si jaha ra sintteha ra nganji na.

5’Janha tti nttattochjoin na, co jaha ra rama ra. Tti sehe nganji janha co janha sarihi
ngain jehe, jehe sanjo atto tsje ttochjoin, pero jaha ra Xonhi sinchehe ra si janha coha na
nganji ra. ¢ Tti seha nganji na, mé inchin cain nttarama %onhi ¥é que dinttji co ndaxema.
Co ttjejo na rama mé co tsjaga na ngain Xohi.

77Si jaha ra sinchehe ra sigue sintte ra nganji na, co rrotjafiaha ra tti janha
jointtacoanha ra, danchia ra tti sinao ra, co sayehe ra. 8 Ndodana tsosayehe Ndo are
jaha ra sinchehe ra jian co mé inchin tti anto tsje ttochjoin que sanjo ra, co jafia sintte ra
chojni que ndoa ditticaon na janha. ° Janha rinaho jaha ra, jafid inchin Ndodana rinao na
janha; jafid nchehe ra sigue cosa jian para que janha sinaho ra. 10 Si ditticaon ra tti janha
ttetonha ra, janha sinttaha sigue sinaho ra, jafid inchin janha ditticanho tti ttetonna
Ndodana co jehe Ndo nchehe Ndo sigue rinao na Ndo.

11’Janha nichja nganji ra jafid para que rrochaha ra jaha ra inchin janha chahna co
jafid cainxin ra anto rrochaha ra. 12 Tti janha ttetonha ra janhi sinchehe ra: que sinao
ché ra inchin janha rinaho jaha ra. 13 Xonhi ind cosa icha jie sinchehe ni para tsjagoxin
ni que ndoa rinao ché ni. Jeho hasta jehe ni sanjo ni cuerpoe ni para ndasenhe para
ixin xiamigoe ni. 14 Jaha ra tti xiamigona si sinchehe ra sigue ngain tti janha ttetonha
ra. 15 Isinttaguinha ra ninchehe Xana ixin tti nchehe Xa noeha quehe nchehe xinajni.
Jaha ra nttaguinhi ra amigona ixin jointtagatsoan ra cainxin tti ndachjenji na Ndodana.
16 Jeha jaha ra coinchiena ni ra janha, sino que janha tti coinchiaha jaha ra, co coetonha
ra que ttji ra co ndache ra tsje chojni palabrana, co cain chojni que sitticaon palabrana,
mé tti tsje ttochjoin que jaha ra sanjo ra, co cain ttochjoin mé tsonchjenhe tto. Co jamé
Ndodana rrochjé ra Ndo cain tti sanchiehe ra Ndo conixin joachaxin nombrena. 17 Janha
rrittetonha ra que nchehe ra sigue rinao ché ra.

Chojni ningaconhe na Jests conixin chojni jehe

187°Si chojni que icha nchekoxinhi cosa de ngataha nontte rroningaconha jaha ra,
noha ra que janha tti saho joiningaconna na. 1° Si jaha ra rrocji ra inchin jehe na
co rrojinttakXoxinha ra cosa inchin jehe na nchexoxinhi na, jehe nimé rrojinao ra na
inchin jehe na rinao na chojni na. Pero janha coinchiaha jaha ra de ngayé chojni mé, co
mexinxin chojni mé ningaconha ra na ixin jaha ra incheha ra inchin jehe na. 20%axaon ra
janha ndattjo ra: “Nind tti nchehe kXa ¢hoha chonda icha joachaxin que xinajni.” Sijanha
ningaconna tsje chojni, cai jaha ra rroningaconha ra na. Co si jehe na vitticaon na tti
janha jointtacodn na, cai sitticaon na tti jaha ra sinchecoenhe ra na. 2! Cain jihi sinchehe
na nganji ra ixin causananxin janha ixin jehe na chonxinha na de ixin tti rroanha na
janha.

22’Sj janha rrojiha rronichja na, jehe na rroguinttecaha na cosa jianha que nchehe na.
Pero jaijehe na teca na cainxin tti jianha que nchehe na, 23 ixin tti chojni que ningaconna,
cai ningaconhe na Ndodana. 24 Si janha %onhi tiempo rrojinttaha ngayé na lo que ni
iné chojni choha nchehe, jehe na rroguinttecaha na cosa jianha que nchehe na. Pero
jehe na ovicon na cain cosa jihi, co masqui jointtaha cain jihi, jehe na ningaconna na
co ningaconhe na Ndodana cai. 25 Pero jihi conhe ixin chonda que conhe palabra que
jitaxin ngain ley que jehe na chonda na. Co ley jitaxin janhi: “Jehe na joiningaconna na
co janha Xonhi jianha jointtaha.”

26 ’Pero tsi tti ttjenguijna ni. Co jehe mé tti Espiritu Santo que joixin de ngain Ndodana
co jehe mé tti janha rrorroanha nganji ra. Co jehe Espiritu mé nichja joxon cosa ndoa
co jehe rronichja de ixin janha. 27 Co cai jaha ra rronichja ra de ixin janha ixin vintte ra
nganji na desde are nacoexianxon ndattjan chojni de ixin quehe rinao Ndodana.

16

1 Janha rrindattjo ra cain cosa jihi para que are anto tangui tsonha ra, jaha ra
tsinttoeha ra de sitticaon ni ra. 2Jehe na senguixin ra na de ngain nihngo. Co sinqué
momento de que quexeho de jehe na nasoenxon ra na co jehe na rrokaxaon na que jamé
jiquininxin para ixin Dios. 3 Jehe jihi sinchehe na ixin jehe na Xonhi tiempo ditticaon
na ni Ndodana ni janha. 4Janha rrindattjo ra cain jihi para que are tsf rato mé, jaha ra
rroXaxaon ra que janha ondattjo ra.

Tti nchehe Espiritu Santo

"Janha ndattjoha ra cain jihi desde are saho ixin janha joarihi nganji ra. 5 Pero jai janha
satsji sigarihi ngain tti rroanha na, co ni na de jaha ra tedanchianguinaha ra ixin ttiné
satsji. © Puede ixin anto vinttechinhi ra ixin ndattjo ra cain cosa jihi. 7 Pero rrindattjo
ra ndoa que icha jian para ixin jaha ra janha satsji. Ixin si janha satsjiha, tsiha Espiritu
Santo para sehe nganji ra, mé tti tsjenguijna ra co santsjehe joachjaon ansean ra. Pero
si janha satsji, janha rrorroanha jehe mé. 8 Are jehe tsi, jehe sincheguitticaon chojni de
ngataha nontte jihi que jehe na nchehe na jianha, co jehe sinchenohe chojni ixin jehe
na chonda que sinchehe na jian, co jehe sinchenohe na que ixin Dios sinchejuzguehe na.
9 Jehe sincheguitticaon na que nchehe na jianha ixin ditticaonha na na janha. 10 Jehe
sinchenohe na ixin chonda na que sinchehe na jian ixin janha satsji tti ji Ndodana, co
jaha ra isiconha ni ra. 1 Co jehe sinchenohe na ixin Dios sinchejuzguehe na ixin ogoan
condenado tti ttetonha ngain cain cosa jianha de mundo jihi.

12 Janha chonda atto tsje que rinaho rrondattjo ra, pero jaha ra ¢hoha tsinxin ra
jai. 13 Are tsi Espiritu Santo, tti nichja ndoa, jehe tsjagoha ra cainxin tti ndoa ixin jehe
rronichjaha inchin jeho rinao, jehe rrondacho cainxin tti jehe ttinhi ngain Ndodana,
co jehe sinttanoha ra cosa que siconhe. 14Jehe sinchesayana janha ixin jehe sayé tti
ndoa de ixin janha co jehe sinttagatsoan ra. 15 Cainxin tti chonda Ndodana cai para ixin

janha, mexinxin janha ndachjan que Espiritu Santo sayé tti ndoa de ixin janha co jehe
sinttagatsoan ra.

Jesus ndacho ixin jehe na tsa na joachjaon pero seha
16’Iseha, jaha ra isiconha ni ra, pero nchion icha después jaha ra rrocjan ra sicon ni ra.
Co después janha satsji tti ji Ndodana.

17 Cottimeja canxion de tti chojni que vacao Jesus joanchianguihi ché na co ndacho
na:
—;Quehe rrocho jihi? Jehe ndattjo na que iseha jan na isoconha na jehe, co nchion

icha después rrocjan socon na jehe in4, co ixin después jehe satsji tti ji Ndodé. 18 ;Quehe
rrocho ya “iseha”? Jan na ttinxinha na quehe rrocho tti jehe ndacho.

19 Jestis conohe que jehe na rinao na sanchiangui na ngain jehe, co jehe ndacho ngain
na:
—]Janha ndattjo ra que iseha jaha ra isiconha ni ra, co nchion icha después jaha ra
rrocjan ra sicon ni ra ina. ;Ajehe jihi tti tedanchianguihi ché ra? 20Janha rrindattjo
ra ndoa que jaha ra rrotsjanga ra co sinttechinhi ra, pero chojni de ngataha nontte
que ditticaonha na janha, jehe nimé rroché na. Pero masqui jamé, co masqui jaha ra
sinttechinhi ra, pero jaha ra rrocjan rrochaha ra ind. 2! Are nd nchi sincheconcjihi
xenhe, jehe ncha ta ncha joachjaon ixin ojof hora de que anto tsin ncha, pero are ojoexin
toncjihi xenhe ncha, ni ixaxaonha n¢ha de ixin anto coin ncha ixin anto ché ncha ixin
joincheconcjihi ncha na chjan. 22 Jaid jaha ra cai, ta ra joachjaon jai, pero janha rrocjan
na sicon ni ra, cottimeja ansean ra anto rroché co iXonhi iné chojni nchao santsjaha ra
tti rroché ansean ra.

23’Ngain nchanho mé iXonhi joatotsenhe fiao saqué ra nganji na. Janha rrindattjo ra
ndoa que Ndodana rrochja ra Ndo cainxin tti jaha ra sanchiehe ra Ndo conixin joachaxin
nombrena. 24 Hasta jaxon jaha ra Xa Xonhi danchia ra conixin joachaxin nombrena;
danchia ra co sayehe ra para que anto rroché ansean ra.

Jesucristo coixinhi ngain cain cosa jianha de ngataha nontte

25 'Janha ndattjo ra cain cosa jihi conixin ejemplo, pero tsi hora que janha ir-
rondattjoha ra conixin ejemplo, janha rrondattjo ra claro de ixin Ndodana. 26 Ngain
nchanho mé jaha ra sinchetsenhe ra fiao Ndo conixin joachaxin nombrena, co janha
rrindachjanha ixin janha tti sinttatsdn fiao Ndo para ixin jaha ra 27 ixin jehe Ndo mero
rinao ra Ndo. Jehe Ndo rinao ra Ndo ixin jaha ra rinao ni ra janha, co ditticaon ra ixin
janha joixin de ngain jehe Ndo. 28 Janha vachjexin de ngattoxon con jehe Ndo para que
janha joihi ngataha nontte jihi, pero jai tsinttoa nontte jihi para sarrocjan na ngain Ndo.

29 Cottimeja cain chojni que vacao Jesus ndacho na:

—]Janché, soixin rrinichja claro, co irrinchegondaha ni na ejemplo. 30 Janché, ttianxin
na que soixin noha cainxin cosa, co rrogondaha para ina chojni sanchiangui nganji soixin
ixin soixin chonxin quehe rronichja ni icha saho que jehe ni rronichja ni. De ixin jihi
janha na ditticanho na que soixin joixin de ngain Dios.

31Jesus ndacho ngain na:

—]Jai ditticaon ra. 32Jai ojof tiempo co Xajeho jai jaha ra rrochjequehe ra. Co satsji
ra tti jaha ra sinao ra, co tsinttona ra janho. Pero jaonha rrihi ixin jehe Ndo ttjen Ndo
nganji na. 33 Janha rrindattjo ra cain jihi para que ¢hjoin tsonohe ansean ra ixin te ra
nganji na. Ngataha nontte jihi chonda que anto tangui tsonha ra, pero Xaonha ra ixin
janha coixinna ngain cainxin cosa de ngataha nontte jihi.

17

Jesus joinchetsenhe fiao Dios para ixin chojni que ditticaon

1 Are joexin ndacho Jesus cain cosa jihi, jehe tsjehe para ngajni co ndacho:

—Padre, horana ojoi hora. Nchesayehe Xanha para que jehe Xan cai sinttasayaha Xan
soixin. 2 Soixin chjehe Xanha joachaxin para ngain cain chojni, para que jehe Xan joanjo
Xan ind vida naroaxin ngain tti chojni que soixin joanjo ngain Xan. 3 Co vida mé rrocho
que jehe na rrochonxin na de ixin soixin, tti nacoaxinxon Dios ndoa, conixin Jesucristo,

tti soixin rroanha.
4 Janha jointtasayaha soixin nttihi ngataha nontte, co ojoena jointtaha tti soixin

coetonna. > Co jai soixin nchesayana ngattoxon con soixin Xajeho inchin joinchesayana
icha saho de que nontte vehe.

6’Tti chojni que soixin coinchiehe de ngayehe icha chojni ngataha nontte para chjana
na janha, janha jointtanoa na quensen soixin. Chojni mé chojnia soixin, co soixin chjana
na janha, co jehe na vitticaon na joajna soixin. 7 Co jai jehe na nohe na que cainxin tti
chjana soixin joixin de nganji soixin. 8 Janha chjaha na tti joajna que soixin chjana, co
jehe na vayé na joajna mé. Jehe na conohe na ndoa que janha joixin de nganji soixin, co
vitticaon na que soixin rroanha na.

9’Janha nttatsanha fiao para ixin jehe na; janha jeha nttatsanha fiao para ixin tti chojni
que icha nchexoxinhi cosa de ngataha nontte, janha nttatsanha fiao para ixin tti chojni
que soixin chjana ixin chojni mé chojnia soixin. 10 Cainxin chojni que janha chonda, mé
chojnia soixin, co cain chojni que soixin chonda, mé chojnina, co joachaxinna tononxin
de ngain jehe na.

11’Janha isittonaha nttihi ngataha nontte ixin janha sasaso para sarihi nganji soixin,
pero jehe na sittohe na nttihi ngataha nontte. Soixin que anto jian, darinda conixin
joachaxian tti chojni que soixin chjana na para que jehe na ngoixin tiempo sintte na
unido inchin soixin co janha. 12 Are janha joarihi ngain jehe na ngataha nontte jihi,
janha joarinda cain tti chojni que soixin chjana conixin joachaxian soixin, co joarinda

na jian. Ni na de jehe na vitjanha na, jeho vitjan tti jiquininxin vitjan para que tsonhe
tti ndacho ngain tti jitaxin Palabra soixin.

13 Jai janha osaso tti ttjen soixin. Co rrindachjan cain cosa jihi jaxon que Xa rrihi
ngataha nontte jihi para que jehe na Xajeho rroché na inchin janha chahna. 14 Janha
chjaha na joajna soixin, pero chojni que icha rinao jeho cosa de ngataha nontte tofiao
na ngain chojnina ixin chojnina rinaoha na jeho cosa de ngataha nontte inchin janha
cai rinaoha jeho cosa de ngataha nontte. 15 Janha jeha rrinttatsanha fiao soixin que
santsjexin jehe na de ngataha nontte jihi, jeho rrinttatsanha fiao ixin tanchjandaha jehe
na ngain inchinji. 16 Jaiid inchin janha rinaoha jeho cosa ngataha nontte, jamé jehe na
cai rinaoha na jeho cosa de ngataha nontte. 17 Dantsjenda jehe na de ngain cain cosa
jianha co nchecoenhe na tti ndoa; tti joajna soixin, mé tti ndoa. !8 Inchin rroanha na
janha ngayé tti chojni de ngataha nontte, jamé janha cai rrorroanha jehe na ngayé tti
chojni de ngataha nontte. 1°Janha rrinttaha jeho inchin soixin rinao para que jehe na
cai sinchehe na jeho inchin soixin rinao, co sinchehe na mé ixin chonxin na tti ndoa.

20 "Pero joatotsenhe fiao jihi jeha para jeho jehe na, cai para ixin cain chojni que
sitticaon na después, are chojni mé tsinhi na tti joajna que chojni tehe sicao. 2! Janha
danchia nganji soixin que cainxin jehe na sintte na inchin nacoa chojni, inchin soixin
ttjen nganji na co janha rrihi nganji soixin, que jehe na sintte na nganji jan na para que tti
chojni de ngataha nontte sitticaon na que soixin rroanha na janha. 22 Janha jointtasaya
jehe na inchin soixin nchesayana janha para que jehe na sintte na inchin nacoa chojni,
jafid inchin soixin co janha Xajeho nacoa na. 23 Janha ngain jehe na, co soixin nganji na
para que jehe na sintte na mero ndoa nacoaxinxon na, co jamé chojni de ngataha nontte
tsonohe na que soixin rroanha na janha, co soixin anto rinao jehe na inchin rinao na
janha.

24’Padre, soixin tti chjana jehe na co rinaho que jehe na sintte na nganji na tti janha
sarihi para que jehe na sicon na quexén soixin nchesayana janha ixin soixin joinao
na desde icha saho que vehe nontte. 25 Padre soixin que anto jian, tti chojni que icha
nchexoxinhi cosa de ngataha nontte chonxinha na de ngain ansean soixin, pero janha
chonxin, co chojni tehe onohe na que soixin rroanha na janha. 26 Janha jointtagatsoan
jehe na quensen soixin, co Xa sinttaha sigue sinttagatsoan jehe na de ixin soixin para
que jehe na rrochonxin na ixin soixin rinao na jehe na %ajeho inchin rinao na janha, co
para que janha mero sarihi ngain jehe na.

18

Are tse na Jestis
(M. 26.47-56; Mr. 14.43-50; Lc. 22.47-53)

1 Are joexin ndacho Jesus cain cosa jihi, jehe conixin chojni que vacao vachjexin na
de nttiha para sacjoi na toenxin nd tsaga que dinhi Cedrén. Nttiha vehe na huerta,
tti joigaha Jests conixin chojni que vacao. 2 Cai Judas, tti joindacho para tse na Jests,
jehe vechonxin ngain lugar mé ixin tsje nttiha Jesds conixin jehe cjoi na ngain lugar mé
conixin cain icha chojni que vacao Jesus. 3 Co Judas cjoi nttiha conixin anto tsje xisoldado
conixin icanxin xipolicié nihngo icha importante que vintterroanha xifariseo co xiddna
que vaquetonha ngain icha xiddna. Cjoi na nttiha conixin ntta co joicao na canxion cosa
inchin candil para joinchengasanxin na, co icanxin na joicao na jeho ntté conixin mecha
ngain con ntta. 45 Co Judas, tti joindacho para tse na Jesus, nttiha joi ngayehe na cai.
Pero Jesus ovenohe cain tti jehe tsonhe, mexinxin jehe vachjeyé co ndacho ngain na:

—;Quensen tettjé ra?

Jehe na ndacho na ngain:

—]Jesus de Nazaret.

Jests ndacho ngain na:

—Mgé, janha.

6 Co are Jesus ndacho: “Mé, janha”, jehe na vintteguixinto na co hasta vintteguinttji
na ngataha nontte. 7 Cottimeja Jesus cjan joanchianguihi na ndacho:

—/Quensen tettjé ra?

Co jehe na ndacho na:

—Jesus de Nazaret.

8 Cottimeja Jesus ndacho ngain na:

—Ondattjo ra que janha. Si tettjé ni ra janha, tanchjanda ra chojni tehe satsji na.

9 Jihi joiconhe inchin ndacho Jesus: “De tti chojni que jehe Ndo chjana Ndo, ni nd na
vitjanha na.” 10 Cottimeja Simdn Pedro vechonda né espada, co jehe joantsje espada mé
co conchinjihi ndatsjoen lado jian na tti vinhi Malco, mé n4 tti nchehe %¢é xidana icha
importante. 11 Pero Jests ndacho ngain Pedro:

—Cjan ttin espada lugué espada. Si Ndodana ndactho Ndo que janha anto tangui
tsonna jaxon, mexinxin janha chonda que tsonna.

Jestis ngain Ands
(M. 26.57-58; Mr. 14.53-54; Lc. 22.54)

12 Cottimeja cain xisoldado que cjoi conixin xicomandanté xa co xipolicié chojni judio,
cain nimé tse na Jesus co coia na. 13 Cottimeja sajoicao na Jesus para ngain nchiandoha
Ands. Anas mé icha saho cjoi tti ddna icha importante, co mé ndonché Caifés, tti ddna
icha importante tiempo mé. 14 Caif3s jihi tti ndacho ngain chojni judio que icha jian para
ixin jehe na si senhe nacoa x{ para ngoixin nacién.

Pedro ndacho ixin jehe chonxinha Jestis
(M. 26.69-70; Mr. 14.66-68; Lc. 22.55-57)

15 Simén Pedro co ind de tti chojni que vacao Jesus terroé na Jesus. Co jehe Ands,
tti cjoi ddna icha importante are icha saho, jehe mé vechonxin tti ind chojni que joicao
Simén Pedro. Mexinxin joixinhi jehe chojni mé conixin Jests ngain patioe nchiandoha
jehe Ands. 16 Pero Pedro ndavittohe ndojaxin de puerté patio mé. Mexinxin vachje
tti ind chojni mé co nichjé tti n¢hi que jinda puerta nttiha para Xanxinhi n¢ha Pedro.
17 Cottimeja jehe tti nchi mé joanchianguihi n¢ha Pedro, co ndacho néha:

—;Ajeha jaha na de tti chojni que Xicao xi jiha?

Pedro ndacho:

—Nabhi, jeha janha.

18 [xin rato mé anto quin, mexinxin canxion xinchehe ¥é Ands co xipolicié nihngo
dicjaga xa %ohi, co nttiha tatengattjen xa texiXohe xa. Pedro cai nttiha jixiXohe ngayé
xa ngaca Xohi mé.

Ands joanchianguihi Jestis
(Mt. 26.59-66; Mr. 14.55-64; Lc. 22.66-71)

19 Jehe Ands coexinhi joanchianguihi Jests ixin queca chojni vacao Jesus co quehe
vanchecoenhe Jesus chojni. 20 Jesus ndacho:

—Janha ndachjan ngayé chojni ngoixin mundo. Janha cainxin tiempo jointtacoan
chojni ngain icha nihngo co ngain nihngo icha importante, tti Xatte cainxin chojni judio,
jafid janha jeha jimao ndachjan. 2! ;Quedonda danchianguina janha? Danchianguihi cain
tti chojni que coinhi tti janha ndachjan, co jehe na rrondacho na de ixin quehe ndattjan
na. Jehe na nohe na tti janha ndachjan.

22 Are Jesus ndacho jihi, na de tti xipolicié nihngo icha importante que te nttiha Xangui
xa Jests nd manazo rroha Jests co ndacho xa ngain:

—Ajafid ndache tti ddna icha importante?

23 Jesus ndacho ngain xa:

—Si ndachjan né cosa que ji jianha, jaha ndacho quekenxin jixin jianha; pero si tti
ndachjan janha jf jian, ;quedonda donhe na?

24 Cottimeja Ands rroanha Jests ngain Caifas, tti dana icha importante tiempo mé. Co
Xa vechia Jesus.

Pedro ndacho ind ixin jehe chonxinha Jestis
(Mt. 26.71-75; Mr. 14.66-72; Lc. 22.58-62)
25 De cainxin mé, Pedro Xa tajingattjen jixiXohe ngandehe %ohi, co joanchianguihi na
co ndacho na ngain:
—;Ajeha jaha na de tti chojni que Xicao xi jiha?
Co Pedro ndachoha ixin jan, jehe ndacho:
—Nabhi, jeha janha.
26 Cottimeja nd de tti nchehe %é Ands, jehe tti nchehe ¥a mé xa iché tti xi{ que Pedro
conchinjihi ndatsjoen, jehe tti nchehe Xa mé ndacho ngain Pedro:
—;Apoco viconha janha jaha conixin jehe x{ ya are ngagaha nttattochjoin?
27 Pedro ndacho ind ixin nahi, co rato mé tsje na conttaxichia.

Jestis ngain Pilato
(Mt. 27.1-2, 11-14; Mr. 15.1-5; Lc. 23.1-5)

28 Cottimeja sajoicaoxin na Jesus de nchiandoha Caifds para ngain palacioe xigober-
nador. Co rato mé ocoexinhi vingasan, pero chojni judio joixinha na palacio. Si jehe na
rrojixinhi na palacio mé, jehe na rroguintte na roaha inchin costumbre que vinttechonda
na co ¢hoha rrojine na ngain tti quiai pascua. 2° Mexinxin Pilato vachje para nichjé na,
co ndacho ngain na:

—;De quehe tjanguihi ra x{ jihi?

30 Jehe na ndacho na:

—Si jehe xa jeha nd chojni que nchehe tsje cosa jianha, janha na rrojiquianha na xa
nganji.

31 Cottimeja Pilato ndacho ngain na:

—Sattjiho ra xa jaha ra, co jaha ra nchejuzguehe ra inchin ttetonha ley que chonda
ra.
Chojni judio ndacho na:

—Pero janha na chojni judio na, co chondaha na joachaxin para nasoenxon na ni na
chojni.

32]Jafia joiconhe inchin ndacho Jests de ixin quekén jehe chonda que senhe. 33 Pilato
cjan joixinhi palacio, co jehe vayé Jesus co joanchianguihi co ndacho:

—Ajaha tti Rey de chojni judio?

34Jesus ndacho ngain:

—;Ajaho Xaxaon danchiangui jihi, ni ixin ind chojni ndattjo de ixin jamé na janha?

35 Pilato ndacho:

—Apoco janha judio na? Chojni nacioan jaha co xidana que vaquetonha ngain icha
xiddna, nimé ni joicoho nttihi. ;Quehe joinchehe?

36 Cottimeja Jesus ndacho:

—Tti janha ttetonha jeha nttihi ngataha nontte. Si rrocji de nttihi, cottimeja cain
chojni que vitticaon na janha rroguittoexinha na para que janha rrotse na chojni judio.
Pero tti janha ttetonha jeha nttihi.

37 Cottimeja Pilato ndacho:

—Ajaha tti rey remé?

Jesus ndacho:

—]Jén, janha rey na inchin jaha ndacho. Janha concjina co joihi ngataha nontte jihi
para ndachjan tti ndoa. Cainxin chojni que ditticaon tti ndoa, jehe na ttinhi na tti
ndachjan.

38 Pilato ndacho ngain Jesus:

—;Quexehe tti ndoa mé?

Are ndacho na ixin Jesus chonda que ndasenhe
(Mt. 27.15-31; Mr. 15.6-20; Lc. 23.13-25)
Are joexin joanchiangui Pilato jihi, jehe vachje ind para nichjé chojni judio co ndacho
ngain na:

—Janha Xonhi jianha dittja xi jihi. 3° Pero jaha ra chonda ra costumbre que ttetonna
ra ngain quiai pascua para que janha tanchjanda quexeho né de tti teaxinhi. Mexinxin
;arinao ra que janha tsanchjanda satsji tti Rey de ngain chojni judio?

40 Cottimeja cainxin na cjan coyao na co ndacho na:

—iMé nahi! jIcha jian tanchjanda Barrabds!

Co Barrabds jihi jehe na tti chehe.

19

1 Cottimeja Pilato coetonha para vicaon Jesus. 2 Mexinxin xisoldado coentaha xa ja
Jesus na corona de nchaha, co joinchenga xa Jests na lontto morado inchin lonttoe na
rey. 3 Cottimeja vintteconchienhe xa ngaca Jesus co cjoanoa xa ndache xa:

—iViva tti Rey de chojni judio!

Co Xangui xa manazo nga con Jesus.

4 Cottimeja Pilato cjan vachje ind, co ndacho ngain na:

—Tsjenxin ra, janha santsje xa nttihi para que sicon ra que janha ni na cosa jianha
dittjaha ngain xa.

5 Co vachje Jesus conixin tti corona de nchaha ngataha ja co jinga jehe tti lontto
morado. Cottimeja Pilato ndacho ngain na:

—Nttihi j{ xa.

6 Are vicon xipolicié nihngo icha importante co xiddna que vaquetonha ngain icha
xidana, vinttecoyao xa co ndacho xa:

—iNchecrucificd xa! {Nchecrucifica xa!

Pilato ndacho ngain na:

—Sattjiho ra xa co jaha ra nchecrucificé ra xa ixin janha dittjaha ni na cosa jianha
ngain xa.

7 Pero chojni judio ndacho na:

—Janha na chonda na na ley co jitaxin ngain ley mé ixin x{ ya chonda que senhe xa
ixin ndacho xa que jehe xa Xenhe Dios.

8 Are coinhi Pilato jihi, jehe icha Xaon. °Jehe cjan joixinhi palacio, co joanchianguihi
Jesus co ndacho:

—;Quexén dinhi rajnd jaha?

Pero Jesus iXonhi ndacho.

10 Cottimeja Pilato ndacho ngain:

—;Quedonda tencoa jaha nganji na? ;Anoaha que janha chonda joachaxin para
sinttacrucifica jaha, co janha chonda joachaxin cai para que tsanchjanda satsji jaha?

1 Jestis ndacho ngain Pilato:

—]Jaha rrochondaha ni na joachaxin para ixin janha si Dios rrochjaha joachaxin mé.
Mexinxin tti chojni que joiquinha nganji jaha, nimé ni icha tsje jianha teca que jaha.

12 Ngain rato mé Pilato cjoé quekén rrojinchehe para rrocanchjanda Jesus sarrocji,
pero chojni judio coyaotte na co ndacho na:

—iSitsanchjanda Jesus satsji, jaha jeha amigoe xiemperador César que ttetonha ngain
tsje nacién! jQuexeho chojni que doan rey, chojni mé jeha amigoe xiemperador!

13 Cottimeja Pilato are coinhi jihi, jehe vachjecaho Jests para ndoja co jehe Pilato
vetaha tti lugar que vinhi tribunal, co ngain nguigoa hebreo lugar mé vinhi Gabata,
co rrocho lugar que diguittexin %o. 4 Nchanho mé cjoi vispera de ngain tti nchanho
que nchejogaha na are ngain tti quiai pascua. Co mé conhe inchin ngosine nchanho.
Cottimeja ndacho Pilato ngain chojni judio:

—iNttihi chonda ra tti rey de jaha ra!

15 Pero jehe na coyao na co ndacho na:

—iJehe chonda que ndasenhe! jJehe chonda que ndasenhe! {Nchecrucifica!

Pilato ndacho ngain na:

—;Apoco janha sinttacrucifica tti rey de jaha ra?

Pero xiddna que vaquetonha ngain icha xidana vinttendacho xa:

—Janha na chondaha na icha rey que jeho xiemperador César que ttetonha ngain tsje
nacion.

16 Conixin jeho jihi, Pilato joanjo Jests ngain jehe na para goan crucificado, co jeha na
sajoicaoxin na Jesus de nttiha.

Are Jesuis goan crucificado
(Mt. 27.32-44; Mr. 15.21-32; Lc. 23.26-43)

17 Co Jesus de nttiha vachjexin coame crué para sajoicao na ngain tti lugar que
vancheguinhi na Nttaloroja Chojni, co ngain nguigoa hebreo vinhi Gélgota. 18 Nttiha
joinchecrucificaxin na Jesus, co are joinchecrucifica na Jesus, joinchecrucificd na iyé x{
cai, nana xa cada lado, co Jesus vehe ngosine. 19 Pilato coetonha vehe nganito cruz na
letra que ndacho: “Jests de Nazaret, Rey de chojni judio.” 20 Co tsje chojni judio tsjehe
na letra mé ixin tti lugar que joinchecrucificaxin na Jests vehe chian ngaca ciudad de
Jerusalén co letra mé vetaxin ngain nguigoehe hebreo, co griego, co latin. 2! Mexinxin
xiddna que vaquetonha ngain icha xiddna de chojni judio vinttendache xa Pilato:

—Ttentaxinha “Rey de chojni judio”; icha jian ttentaxin, “Tti ndacho ixin jehe Rey de
chojni judio.”

22 Pero Pilato ndacho ngain xa:

—Tti janha coentaxin, jaia sittohe.

23 Are xisoldado joexin joinchecrucificd xa Jesus, cottimeja canoi xa chjeyehe xa
lonttoe Jests. Cottimeja cod xa camisé Jesds, co camisa mé Xonbhi tti ditsexinxin ché
manta, jeho nacoa pieza camisa mé. 24 Mexinxin xisoldado ndache ché xa:

—Tsinchjeha na camisa, icha jian dantsje na suerte de ixin jehe camisa para socon na
quensen sittoehe camisa.

Jaia joiconhe tti jitaxin ngain Palabré Dios que ndacho: “Chjeyehe na lonttona, co
joantsje na suerte de ixin jehe lontto.” Jehe jihi tti joinchehe xisoldado.

25 Ngaca crué Jesus nttiha vehe janné, co nchiché janné, co Maria, tti cjoi ¢hihi Cleofas,
co Marfa Magdalena. 26 Are Jesus vicon janné tajingattjen jan nttiha, co ngaca jan
tajingattjen tti chojni que vacao Jesus que jehe anto joinao, Jesus ndacho ngain janné:

—Y4 rrichonda xitsiha.

27 Cottimeja ndacho Jests ngain chojni mé:

—Y4 chonda janna.

Co rato mé jehe chojni mé vayé jehe janné Jests inchin janné jehe, co jamé vayaconhe
jehe janné Jesus.

Are ndavenhe Jestis
(Mt. 27.45-56; Mr. 15.33-41; Lc. 23.44-49)

28 Después de cain jihi, are Jesds conohe que cainxin oconhe, co para xettexin conhe
tti jitaxin ngain Palabré Dios, Jesus ndacho:

—Venhe na jinda.

29 Nttiha vehe na chi que veche de vino que dicjan inchin vinagre; cottimeja nttiha
Xangui na de xisoldado na cosa que dinhi esponja, co cosa mé tse jinda inchin chjon
algoddn, co coencjin xa cosa mé con na ntté nttahisopo co tsin xa hasta ngain rroha
Jesus. 30]Jesus vihi jehe vino san mé, cottimeja ndacho:

—Cainxin oconhe.
Cottimeja joinchesé ja co ndavenhe.

Nd xisoldado conxiré xa nttanttacoin Jesus conixin lanzé xa
31 Nchanho mé cjoi vispera de tti quiai pascua, co chojni judio joinaoha na para canio
cuerpo mé rroguittohe nganito cruz ngain nchanho que vanchejogaha na ixin jehe
nchanho que vanchejogaha na, mé nchanho anto santo. Mexinxin ndache na Pilato
que jehe tsetonhe xisoldadoe ixin tsondai xa rotté tti chojni que te crucificado para
que chojni mé ndasenhe icha daca, co sinttjianxin xa cuerpoe de nttiha. 32 Cottimeja

xisoldado vinttecji xa co condai xa rotté tti saho, co cai rotté tti ina, cayoixin tti vintte
crucificado conixin Jesus. 33 Pero are vintteconchienhe xa ngain Jesus, vicon xa que jehe
ondadiguenhe, co mexinxin icondaiha xa rotté Jesus.

34Pero masqui jehe ondavenhe, na de tti xisoldado mé conxirehe xa nttanttacoin Jesuts
conixin nd lanza, co rato mé vachjedoho jni co jinda. 35Janha tti cjin na jihi co vicon cain
jihi co ndachjan tti ndoa. Co janha chonda seguro que ndachjan tti ndoa para que jaha
ra cai sitticaon ra. 3¢ Ixin cain cosa jihi conhe para joiconhe inchin jitaxin ngain Palabré
Dios que ndacho: “Condaiha na ni nd nttaloroe.” 37 Co ji ind parte que ndacho: “Sicon na
tti joinchenihi na.”

Are Xavd Jests
(Mt. 27.57-61; Mr. 15.42-47; Lc. 23.50-56)

38 Después de cain jihi, José, tti joixin rajna Arimatea, joanchiehe joachaxin Pilato para
sajoicao cuerpoe Jesus. José mé cjoi nd chojni que vitticaon Jesus, pero jehe joinaoha para
conohe icha chojni que jehe vitticaon ixin vakagoen José chojni judio que vinttechonda
joachaxin. Pilato chjé José joachaxin, mexinxin jehe cjoi co sajoicao cuerpoe Jesus. 39 Cai
Nicodemo, tti joinichjé Jests ngain nd ttie, jehe mé cjoi conixin nd cantte kilo de mirra co
aloes, cayoi mé diguittecjan. 40 Co José co Nicodemo coensiha na cuerpoe Jests conixin
venda que anto ¢hjoin Xajni de ixin tti cayoi cosa que joicao Nicodemo. Co coensiha
na cuerpoe Jesus inchin vanchehe chojni judio are vacjavéa na chojni que ndavaguenhe.
41 Ngain lugar tti joinchecrucificaxin na Jesds nttiha vehe né huerta de nttattochjoin, co
ngain huerta mé vehe na cueva naroaxin que Xa Xonhi cuerpo diguenhe diXanxinhi na
nttiha. 42 Nttiha coin na cuerpoe Jesus ixin cueva mé chiaon vehe co ixin otsexinhi tti
nchanho que nchejogaha chojni judio.

20

Are xechon Jestis
(Mt. 28.1-10; Mr. 16.1-8; Lc. 24.1-12)

1 Ngain nchanho domingo Maria Magdalena cjoi ngain cueva mé atto ndoyo are Xa
naxion xehe, co vicon que icoha tti Xo que vejé cueva mé. 2 Cottimeja coinga sacjoi tti
vehe Simén Pedro co ind de tti chojni que vacao Jesus, tti chojni que Jesus anto joinao,
co ndacho ngain na:

—Sadijicaoxin na de ngain cueva cuerpoe Jesus, co noaha na ttiné coin na cuerpo.

3 Cottimeja Simén Pedro co tti ind chojni vachje na co cjoi na ngain cueva mé.
4 Cayoixin na tettinga na nataonxin, pero tti ind icha coinga que Pedro, co jehe mé tti
icha saho joiji ngain cueva mé. 5 Visé tsjehe co vicon jeho venda tate nttiha, pero jehe
joixinha. ¢ Cottimeja joiji Simén Pedro, co jehe vixinhi cueva mé. Jehe cai vicon jeho
venda tate nttiha, 7 co cai vicon tti manta que gonda para vesia ja Jesus, ijiha manta
conixin venda, jehe manta dixea manta co ndaha ji manta. 8 Cottimeja vixinhi tti ind
chojni cai, tti joiji icha saho ngain cueva mé, co vicon tti diconhe, co jehe vitticaon,
9masqui jehe na Xa coinxinha na tti jitaxin Palabré Dios que Jesus chonda que rroxechon
de ngayehe nindadiguenhe. 10 Cottimeja cayoi chojni mé sacjan na para nchiandoha na.

Are Jesus Xago ngain Maria Magdalena
(Mr. 16.9-11)

11 Pero Marfa Magdalena nttiha vittohe ndoja ngaca cueva mé, co jitsjanga. Co are
jitsjanga visé para tsjehe ngaxinhi cueva mé, 12 co jehe vicon yé dngel que tenga lontto
roa co tate tti vehe cuerpoe Jesus. Na de jehe taji tti vehe ja Jesus co ind taji tti vehe rotté
Jesus. 13 Co cayoi dngel mé joanchianguihi Marfa co ndacho:

—;Quedonda rritsjanga?

Jehe Maria ndacho:

—Ixin sajoicao na cuerpoe Jesus, co nonaha ttiné coin na.

14 Are joexin ndacho y4, cjoendoa ja co vicon Jesus que nttiha taji pero jehe venoeha
ixin jehe Jesus. 1> Cottimeja Jesus joanchianguihi:

—;Quedonda rritsjanga? ;Quensen rrittjé?

Jehe Maria Xaxaon que puede x{ mé tti jinda nttattochjoin nttiha co ndacho ngain:

—Si soixin sacjoiho cuerpo que vehe nttihi, ndachjenji na ttiné cointtohe cuerpo para
que janha sirrod cuerpo co satsjinha cuerpo mé.

16 Cottimeja ndacho Jesus ngain:

—iMarfa!

Co jehe Maria cjan, co ndacho ixin nguigoa hebreo ngain Jesus:

—iRaboni!

Co raboni rrocho Maestro.

17 Jesus ndacho:

—Tanchjanda na ixin Xa tajinha ngain tti j{ Ndodana. Pero ttji co ndache cain chojni
que vacjinha que janha tsajin ngain tti ttjen Ndodana co Ndoda jaha ra cai, tti Dios de
janha co Dios de jaha ra.

18 Cottimeja Marfa Magdalena joiquetonhe cain chojni que vacao Jesus ixin jehe Maria
vicon Jesus, co ixin jehe Jesus ndache Maria para ixin rrondacho ngain na.

Jestis Xago ngain chojni que vacao
(Mt. 28.16-20; Mr. 16.14-18; Lc. 24.36-49)
19Ngain Xajeho nchanho mé, tti nchanho domingo, are ottie, canxion chojni que vacao
Jesus tate na ngain nd nchia co jian diquejé na puerté nchia mé ixin vakagoen na chojni
judio. Co rato mé Jesus Xago ngayé na, co jehe joanjo joajna ngain na, co ndacho:
—Dayehe ra tti ¢hjoin que tsonohe ansean ra.
20 Co are joexin ndacho jihi, jehe cjoago ngain na ré jehe co nttanttacoin tti conihi. Co
jehe na ché na ixin vicon na Jesus ind. 2! Cottimeja Jesus cjan ndacho ngain na:
—Dayehe ra tti ¢hjoin que tsonohe ansean ra. Inchin rroanha na Ndodana, jamé janha
rrorroanha jaha ra cai.
22 Cottimeja Jesus vanottetaon na co ndacho ngain na:
—Dayehe ra Espiritu Santo. 23 Cain chojni que jaha ra sinchetjafiehe ra tti jianha que
jehe joinchehe, jamé ndasitjafiehe ixin cai Dios ndasinchetjafiehe chojni mé; co cain
chojni que jaha ra sinchetjafieha ra, jamé Xa sitjafieha chojni mé ni de ngain Dios.

Tomds vicon ixin Jesus dixechon

24Pero Tomads, mé na de tti tteyd chojni que vacao Jesus, tti vancheguinhi na Xancoata,
jehe mé coha ngain na are cjoi Jests. 2> Pero tti icanxin chojni que vacao Jests ndacho
na ngain:

—Janha na vicon na Jesus.

Pero jehe Tomds ndacho ngain na:

—Si siconha janha nga ra tti joidoho clavo, co rroXanxinha dedona nttiha, co
rroXanxinha rana ngain nttanttacoin, janha ¢hoha sitticanho.

26 Vatto jni nchanho de mé co cain chojni que vacao Jesus cjan na ngain nchia in4, co
are mé nttiha vehe Tomads ngain na cai. Co masqui cain puerta tatejé jian, Jesus joixinhi,
joiguehe ngayé na co joanjo joajna ngain na co ndacho:

—Dayehe ra tti ¢hjoin que tsonohe ansean ra.

27 Cottimeja ndacho ngain Tomas:

—Tsjenxin rana, co Xanxinhi dedoa nttihi; co Xanxinhi rd ngain nttanttacoin na.
IXaxaonha ixin ndoaha, pero ditticaon nganji na.

28 Cottimeja Tomas ndacho:

—iSoixin tti chonda cain joachaxin, co soixin tti Dios de janha!

29 Jests ndacho ngain:

—Tomas, janché ditticaon ixin vicon na. Icha ¢hjoin vidé tti chojni que diconha na
janha co masqui jamé jehe na ditticaon na.

Quedonda Juan dicjin libro jihi
30Jesuss joinchehe anto tsje sefial que vicon chojni que vacao jehe, pero cainxinha sefal
mé jitaxin ngain libro jihi. 3! Pero cain jihi jitaxin para que jaha ra sitticaon ra que Jesus
mé tti Cristo que Dios rroanha, co jehe mé Xenhe Dios, co para que rrochonda ra ind vida
naroaxin que Xonhi tiempo tsjexin are sitticaon ra jehe.

21

Jestis Xago ngain ydto chojni que vacao

1 Después de cain jihi, Jesds cjan Xago ind ngain chojni que vacao are ngandehe lago
que dinhi Tiberias. Janhi conhe: 2 tate yato na, Simén Pedro; Tomas, tti Xancoata;
Natanael, tti joixin rajna Cand de Galilea; co cayoi xitsihi Zebedeo; co iy chojni que
vacao Jesus. 3 Simén Pedro ndacho ngain na:

—]Janbha sitse copescado.

Cain jehe na ndacho na ngain:

—]Janha na cai tsjin na.

Jana savinttecji na coani na na barco, pero ttie mé Xonhi copescado tse na. 4 Co are
ocoexinhi vingasan, Jesus Xago ngandehe jinda, pero cain chojni mé venoeha na ixin
jehe Jesus. 5 Cottimeja Jests ndacho ngain na:

—;A%a Xonhi copescado tse ra?

Co jehe na ndacho na:

—Xa Xonhi va.
¢ Cottimeja Jesus ndacho ngain na:

—Dancahngui ra nonchaha lado jian de barco, co rrotse ra va.

Co jamé joinchehe na, cottimeja ndoa hasta ni ichoha dantsjengui na nonchaha de
ngangui jinda ixin anto tsje copescado vingachjian nonchaha. 7 Cottimeja tti chojni que
Jesus anto joinao, mé ndacho ngain Pedro:

—iJehe Jesus!

Nand4 coinhi Simén Pedro ya que ixin jehe Jesus, jehe Pedro jaicoa vingd lonttoe,
lontto jidattexin ixin jehe joantsje lontto, co coataonhe jinda. & Co rato mé tti icha
chojni que vacao Jesus Xa vittohe na inchin cien metro cjinxin de ngandehe jinda.
Cottimeja jehe na joi na ngandehe jinda conixin barco que jittianganji nonchaha
jicaontja copescado. 9 Are ojof na ngandehe nda ngataha jinche, vittja na nd montochjan
de Xoittja conixin nd copescado ngataha %ohi, co niottja. 1°Jests ndacho ngain na:

—Sicoho ra canxion copescado que tse ra jaxon.

11 Simén Pedro cjan ngain barco para joica nonchaha que jiringa copescado co jehe
coianganji nonchaha mé hasta tti ngandehe lago co nttiha jiringa de joxon copescado
yeye hasta ciento cincuenta y tres va. Co masqui anto tsje va, vichjeha nonchaha.
12 Cottimeja Jests ndacho ngain na:

—Xacoi ra jintte ra.

Co ni nd de jehe nimé Xaxaonha na para joanchianguihi na Jesus ixin quensen jehe ixin
venohe na que jehe Jesus. 13 Cottimeja Jests conchienhe, co jehe cod niottja co joanjo nio
ngain jehe na, co cai copescado.

14]ihi ninxin nttiha que Xago Jesus ngain chojni que vacao después de xechon.

Jestis nichja ngain Pedro

15 Are joexin joine na, Jesus joanchianguihi Simén Pedro co ndacho:

—Simon, xitsihi Jonds, jarinao na janha icha que nitehe?

Pedro ndacho:

—]Jan, soixin noha que jan rinaho.

Jesus ndacho:

—Mexinxin jaha darinda chojnina, jafid inchin tti ttingaria coleco dicao cuidado de
ixin jehe va.

16 Yoxin nttiha, Jesus joanchianguihi ind co ndacho:

—Simon, xitsihi Jonas, jarinao na janha?

Pedro ndacho ngain:

—]Jan, soixin noha que jan rinaho.

Jesus ndacho:

—Mexinxin jaha darinda chojnina, jafid inchin tti ttingaria coleco dicao ciudado de
ixin jehe va.

17 Ninxin nttiha joanchianguihi Jests co ndacho:

—Simon, xitsihi Jonds, ;jarinao na?

Pedro tavechin ixin Jesus joanchianguihi ninxin nttiha ixin arinao jehe Pedro Jesus.
Co Pedro ndacho ngain Jesus:

—Soixin noha cainxin. Soixin noha que janha jan rinaho soixin.

Jests ndacho ngain:

—Mexinxin darinda chojnina, jafid inchin tti ttingaria coleco dicao ciudado de ixin
jehe va. 18Janha rrindattjo ndoa que jaha are Xa joarihi icha chjan, jaha vaguitoxinha co
savacji tti jaha vajinao, pero are otsonttaxi, jaha tsinxe ra co 0jé ni sinttanga lonttoa, co
tsjiho na tti jaha sinaoha tsji.

19 Are Jesus ndacho jihi, jehe jinchequinxin na ixin quexén senhe Pedro, co ixin jehe
Pedro jafid sinchesayehe Dios. Cottimeja ndacho Jesus ngain Pedro:

—iJaha nchehe sigue ditticaon nal

Tti chojni que Jesis anto joinao

20 Are Pedro ngaria, jehe vicon que nttiha jirroé tti chojni que Jesds anto joinao, Xajeho
tti vehe ngaca Jesus are joine na ngain quiai pascua co joanchiangui ngain Jesus co
ndacho: “Soixin, ;jquexehe tti tsjagoe chojni que ningaconha ttiné ttjen soixin?” 21 Co
are Pedro vicon jehe mé, jehe Pedro joanchianguihi Jesus co ndacho:

—Xi jihi, ;quekén tsonhe xa?

22Jests ndacho ngain Pedro:

—Si janha rinaho que jehe xa sechon xa hasta que are janha rrocjan nasihi ina, ;jaha
quehe ndosdn? Jaha nchehe sigue ditticaon na janha.

23 Mexinxin Xaxaon icha chojni que vacao Jesus que ixin jehe mé rroguenha. Pero Jesus
ndachoha ngain Pedro ixin chojni mé rroguenha, Jests jeho ndacho que: “Sijanharinaho
que jehe xa sechon xa hasta que are janha rrocjan na sihi in4, jjaha quehe ndosan?”

24Jehe chojni mé, mé tti janha, co janha tti vicon cain cosa jihi, co cjin na cain jihi. Co
noa na que ndachjan ndoa.

25 Cai ji icha cosa que Jesus joinchehe, pero si rroguetaxin na co na cosa mé, janha
Xaxanho que ngoixin mundo rroguittjaha rroguingachjian cain libro que rroguetaxin
cain cosa mé. Amén.

Tti Joinchehe Nirepresentanté Jesucristo

Are Jesus ndacho ixin tsi Espiritu Santo

1 Ngain saho librona janha cjin na para ixin jaha, Tedfilo, cainxin tti joinchehe Jests
co cainxin tti cjoago Jesus desde nchanho are jehe coexinhi cjoago 2 hasta nchanho que
jehe sacjoi para ngajni. Co antes que Jesus sarrocji ngajni, jehe coinchié co coetonhe
nirepresentanté jehe conixin joachaxin que chonda Espiritu Santo. Jehe Jesus coetonhe
na de ixin que%én sinchehe na. 3 Co después de ndavenhe co xechon, jehe Xago ngain
cain chojni jehe. Co ngoixin cuarenta nchanho Jesus joinchehe tsje cosa para que chojni
mé vintte na seguro que ixin jehe cjan jichon ind. Co vandacho ngain na de ixin quexén

ttetonha Dios.
4 Co Jesus, are xa vehe ngain na, coetonhe na ixin rrochonhe na ngain ciudad de

Jerusalén. Co ndacho ngain na:

—Chonhe ra hasta tsoenja tti ndacho Ndodana icha saho, inchin janha ondachjan
nganji ra cai. > Ndoa que Juan joincheguitte chojni conixin jinda, pero nttihi quejanhi
nchanho jaha ra siguitte ra conixin Espiritu Santo.

Are Jesus sacoajin para ngajni

6Co are Jesus Xa vehe ngain na, jehe na joanchianguihi na co ndacho na:

—Soixin, jarato jihi, rrochjehe chojni Israel joachaxin para tsetonha ngain nonttehe
ina?

7 Co Jesus ndacho ngain na:

—]Jaha ra Xonhi joachaxin chonda ra para rrochonxin ra quesa o quehe hora Ndoda
na sinchehe Ndo cosa jihi ixin jeho jehe Ndo chonda Ndo joachaxin para sinchehe Ndo
cosa jihi. 8 Pero are tsi Espiritu Santo nganji ra, jaha ra rrochonda ra joachaxin Dios co
mexinxin sachjexin ra de nttihi co rronichja ra de ixin janha. Co jaha ra rronichja ra
nttihi ngoixin Jerusalén, cottimeja satsji ra ngain ngoixin nonttehe Judea, co ngoixin
nonttehe Samaria, co hasta cain lugar que ji icha cjin de nttihi ngataha nontte.

9 Co are Jesus joexin ndacho cain y4, cain representanté jehe tatetsjehe na quekén
sacoajin Jesus are sacjoi para ngajni. Co are onoi joiji, joi nd ttjoi cjoanotaon co iviconha
na. 10 Xa tatetsjehe na para ngajni ixin ttind sacoajin Jests are cononxin ngaca na yé x{
tenga lontto roa 11 co ndacho cayoi xi mé ngain na:

—]Jaha ra chojni Galilea, jquedonda tatetsjehe ra para ngajni? Xajeho Jesus que
sacjoixin de nganji ra rrocjan tsf ind inchin are jaha ra vicon ra sacjoi.

Are coinchiehe na Matias para vehe ngain lugar de Judas

12 Cottimeja cain nirepresentanté Jesds sacjoixin de ngagaha tti jnanchjan que dinhi
Jné Nttaolivo, co sacjan na para ciudad de Jerusalén. Co jna mé anto chiaon ji jna de ngain
Jerusalén inchin ley Israel tajanda chojni para sattji ngain nchanho que nchejogaha ni.
13 Co are joiji na ngain nchia tti vintte na ngain ciudad mé, jehe na coani na yoxin piso
tti jehe na vintte na. Co de cain na vehe Pedro, Jacobo, Juan, Andrés, Felipe, Tomas,
Bartolomé, Mateo, ind Jacobo xenhe Alfeo, Simén tti vaquetocaho gobierno romano, co
Judas xenhe Jacobo. 14 Cain chojni mé vaXatte na para vanchecoanxinhi na Dios conixin
cain xanchg Jesus xanxi, co Maria, janné Jesus, co icha nanita cai.

15N4 nchanho tiempo mé nttiha vintte inchin ciento veinte chojni co Pedro vingattjen
ngayé na co ndacho ngain na:

16 —Tsjexin ra hermanos, chonda que joiconhe tti joindacho Espiritu Santo ngain
David co jehe dicjin ngain tti jitaxin Palabré Dios. Ndacho nttiha de ixin Judas tti ndacho
para queXén tse na Jesus co sajoicao na. 17 Judas vacji nganji na janha na, ixin jehe
vechonda kajeho Xa que janha na techonda na. 18 Pero conixin tti tomi que cjoenguehe na
hna para ixin tti jianha que jehe joinchehe ngain Jests, coehna néd nontte. ConttihaJudas

cjoi co cjoixin ja ngataha nontte mé co ¢hintaon cuerpoe co vachje cain tti jiringa. 1°Co
are cain chojni que vintte ngain ciudad de Jerusalén conohe na ixin jamé conhe, jehe
na joincheguinhi na nontte mé Acéldama, ixin nguigoehe hebreo, pero rrocho Xajeho
Jnguihi Jni. 20Ixin ngain libroe Salmo David ndacho janhi:

Chonda que sittohe nchiandoha jeho nchia,

co Xonhi chojni sintte ngaxinhi nchia.

Co ndacho cai:

Ind chojni rrochonda tti Xa que jehe vechonda.

21°Co nttihi ngaya na te x{ que vacjinho na cainxin tiempo are Jesus vehe nttihi nganji
na 22 desde nchanho que Juan joincheguitte Jests co hasta nchanho are Jests sacoajin
para ngajni. Mexinxin chonda que nd de x{ mé sehe nganji na para rrondache icha chojni
ixin jehe seguro vicon ixin Jesus xechon después de ndavenhe.

23 Cottimeja coinchiehe na yé xi de nivacao na ngain cain nchanho mé. Na vinhi José co
cai vaguinhi Justo co Barsabas. Co yoxin tattita vinhi Matfas. 24 Co are joexin coinchiehe
na cayoi x{ mé, joinchecoanxinhi na Dios co ndacho na:

—Soixin que chonxin ansén cainxin chojni, tjagohna na ra quexehe de cayoi xi tehe
soixin ocoinchiehe 25 para sinchehe %4 soixin inchin Xa que vanchehe Judas. Pero jehe
joinchetjan ka mé ixin joinchehe jianha co jaxon ji ngain lugar tti jiquinixin sehe.

26 Cottimeja vantsje na suerte co suerte mé vittotaon tattita vinhi Matfas. Co rato mé
jehe Matias vehe conixin ittejngo representanté Jesus.

2

Are Espiritu Santo joi ngain chojni que vaguitticaon Jests

1Co are joi quiai dinhi Pentecostés, cainxin chojni que vaguitticaon Jesus tate na ngain
nacoa lugar. 2 Co rato mé coinhi na nd ruido anto soji que joixin de ngajni, inchin are tja
c¢hintto soji. Jamé vaXoin ngoixin ngaxinhi nchia tti texinhi na. 3 Cottimeja vicon na tsje
neje ¥Xohi, co jof nand neje xohi mé ngataha cada na. 4 Co Espiritu Santo joixinhi cuerpoe
cain na conixin joachaxin. Co jehe na coexinhi na nichja na 0jé nguigoa inchin Espiritu
Santo joinchenichja na.

5Co tiempo mé nttiha vintte tsje chojni judio ngain Jerusalén que joixin de tsje nacién
ngoixin mundo. Co chojni mé anto vaguitticaon ley Israel co cjoi ngain Jerusalén para
joinchesayexin Dios inchin ndacho ley mé. ¢ Co are coinhi na ruido ngain nchia mé, anto
tsje chojni mé Xatte nttiha. Co ni inoencoa na quehe rroxaxaon na ixin nana na coinhi
na nguigoehe na tenichja entre cain chojni que vaguitticaon Jesus. 7 Co tavinttetsjecoa
ché na co vinttegoan na admirado. Co ndache ché na:

—Pero cain chojni que tenichja janhi; ;jehe na ajeha de nttihi nonttehe Galilea na na?
8 ;Quehe jitonhe? Cain jan na tettinhi na tenichja na ojejé nguigoaha na cada na. ° Nttihi
ngaya na te chojni que joixin de Partia, Media, Elam, Mesopotamia, Judea, Capadocia,
Ponto, co de ngain nonttehe Asia, 10 de Frigia, Panfilia, Egipto, co cai te chojni que joixin
de lugar ngain Africa que ji icha ndaha de ciudad de Cirene. Cai tsje chojni romano te
nttihi. Co de cain chojni romano, canxion na goan na chojni judio, co icanxin na goanha
na de razé chojni judio pero ditticaon na religioen chojni judio. 1* Cai ji chojni que joixin
de Creta, co Arabia. Pero cainxin na jan na tettinxin na tti ndacho jehe na ixin nichja na
de ixin tsje cosa jian que Dios nchehe co nichja na cain ojejé nguigoaha na jan na.

12 Co vinttegoan admirado cain chojni mé co noeha na quehe Xaxaon na co joanchi-
anguihi ché na, co ndacho na:

—;Quehe rrocho cain jihi?

13 Pero icanxin na cjoanoa na na co ndacho na:

—Ixin diguinttecoan chojni y4, mexinxin jaia techo.

Tti nichja Pedro ngain chojni

14 Cottimeja Pedro conixin ittejngo representanté Jesus vingattjen co Pedro nichja sén
co ndacho:
—Chojni de nonttehe Judea co cainxin chojni que te ngain ciudad de Jerusalén, tonoha

ra co ttinhi ra jian tti rrondattjo ra. 15 Xi tehe dicoanha xa inchin jaha ra Xaxaon ra, ixin

jaxon Xa ndoyo; nanda las nueve. 1¢ Tti jaha ra vicon ra jaxon, jihi tti ondacho profeta

Joel are nichja co ndacho:

17 Dios ndacho: ngain tiempo are ochiaon ndatsjexin mundo,

rrorroanha Espiritu Santo ngain cainxin chojni.

Co chjan sayé joajnana para rrondache xan icha chojni de ixin janha,

co janha sinttaguicon xanx{ co xannchi tsje cosa X4 are toxinxin xan.

Co cain chojni que ojonchjan tsoxinxin tsje cosa de ixin janha.

18 Rrorroanha Espiritu Santo nchanho mé ngain cain ninchehe Xana.

Co jehe na sayé na joajnana para rrondache na icha chojni de ixin janha.

19 Co de ngajni noi tsjagoa na tsje cosa que vaguiconha chojni are saho.

Co ngataha nontte tsjagoaxin na tsje sefial.

Tsjagoa na jni, Xohi co ttjoi de joxon jihnchin.

20 Are mé nchanho isinchengasanha co ndatsonttie,

co conittjao ndarrocjan va inchin jni.

Cain y4 tsonhe saho; cottimeja tsi nchanho are Jesus rrocjan tsi ngataha nontte,

co tsjago ngain cain chojni joachaxin que jehe chonda.

21 Co cainxin chojni que nichja jian de ixin Jesus, tti chonda cain joachaxin, ngain cain
chojni mé jehe sanjo ina vida naroa.

22 Cai Pedro ndacho:

—Ttinhi ra Xo jaha ra chojni Israel, tti rrondachjan: Janha nichja de ixin Jesus tti joixin
rajna Nazaret. Dios cjoagoha ra ixin jehe coinchiehe Jesus are chjé jehe jie joachaxin para
joinchehe tsje cosajian co parajoinchehe tsje milagro, co para joinchehe tsje sefnal inchin
jaha ra onoha ra. 23 Co anto icha saho Dios ochonxin ixin jaha ra sinchehe ra nchaoha
ngain Xenhe. Co ndoa, jaha ra tse ra Jests co joinchechienhe ra nga ra chojni jianha.
Co jehe na joinchecrucificd na Jesus ixin jaha ra joinao ra. 24 Pero Dios joinchexechon
Jesus. Dios vantsje jehe de ngain tti nindadiguenhe ixin Jests ¢hoha sittohe ngayé
nindadiguenhe. 25Jafia conhe ixin Jesus joinchenichja rey David co ndacho:

Janha cainxin nchanho chonxin ixin Dios ji nganji janha.
Jingain lado jian na para que Xonhi cosa sinchexaon na.
26 Mexinxin ansenna anto ¢hjoin tonohe, co neje na nichjaxin palabra jian ixin anto

chahna.
Mexinxin masqui cuerpona ndasenhe, pero janha %onhi rroXagoan

27 ixin soixin tsinttoeha almana ngain lugué chojni ndadenhe,

ni sanjoha joachaxin para rroxantte cuerpona janha tti nttaha %4 soixin ixin soixin anto
rinao na.
28 Cjoagohna na nttiha que danjo ind vida naroa.

Co anto rrochahna are janha sicon soixin.

29 Co Pedro joinchehe sigue nichjé chojni co ndacho:

—Janha ndattjo ra ndoa ixin David ndogoelitoa na ndavenhe co Xava. Co lugar tti
jehe %ava, mé Xa ji jai. 30 Pero David cjoi na profeté Dios co nichja lo que Dios cjoagoe,
co venohe ixin Dios ndacho ngain jehe ixin na de xanntt{ Xanchjen rrojiguehe xan rey
inchin David co jehe rey mé Cristo. 31 Mexinxin osé tiempo vatto David chonxin quehe
siconhe ngain Cristo. Co jehe nichja ixin quexén rroxechon Cristo. Co ndacho ixin almé
rroguittoeha nttiha tti dittohe cain nindadiguenhe ni cuerpoe rroxantteha. 32Co jan Dios
joinchexechon jehe Jesus, co cain janha na vicon na que Jests ndoa xechon. 33 Co jehe
sacoajin para ngajni co ji ngain lado jian de Dios. Co jehe Ndo chjé Ndo Jests joachaxin
para rroanha Espiritu Santo inchin jehe Ndo ndacho Ndo. Co Jests rroanha Espiritu
Santo nttihi, co Espiritu Santo mé tti nchehe cosa jihi que jaha ra dicon ra co ttinhi ra.
341xin jeha David tti sacjoi para ngajni. Ixin David ndacho:

Tti Ttetonha ndacho ngain tti Ttetonna:
“Darihi ngaca lado jian na,
35 hasta que janha sinttagacha jaha de ngain cainxin tti ningaconha.”

36 "Mexinxin cainxin chojni ngain nacién Israel chonda que tsonohe na seguro ixin
Jesus, tti jaha ra coenganito ra cruz, Dios ndacho ixin jehe Jests chonda cain joachaxin
para ixin jan na, co jehe mé Cristo.

37 Co are jehe na coinhi na cain tti ndacho Pedro, anto cod na joachjaon co
joanchianguihi na Pedro co icha representanté Jesus co ndacho na:

—;Quehe nchao sinttaha na?

38 Cottimeja Pedro ndacho ngain na:

—Ttentoxinhi ra vid4 ra ngattoxon con Dios, co diguitte ra cada ra de ngain nombré
Jesucristo para que sitjafiaha ra cain tti jianha que joinchehe ra. Co jamé Dios rrorroanha
Espiritu Santo nganji ra, 39 ixin Espiritu Santo j{ para ixin jaha ra, co para ixin xanha ra,
co cai para cainxin chojni que te cjin, rrocho para cain chojni que sinao sayé Dios.

40 Conixin palabra jihi, co icanxin icha palabra, Pedro nichjexin na, co ndacho ngain
na:
—Ncheha ra inchin tenchehe cain chojni jianha que sinchetjan almé na, co nchehe ra

cosa jian para que rrochonda ra ind vida naroaxin.

41 Co cain chojni que vitticaon tti ndacho Pedro, jehe na joiguitte na. Co nchanho
mé inchin ni mil chojni coexinhi vitticaon Jests co joiguitte na. 42 Co cain chojni
mé vaguitticaon na jian co vanchehe na inchin vacjago nirepresentanté Jesus. Co
vaguitticaon ché n4, co vanchecoanxinhi na Dios co vaXatte na cain na para vajine na
tti niottja que dinhi Santa Cena.

Vidé chojni que vitticaon Cristo tiempo mé

43 Conixin joachaxin que Dios chonda, nirepresentanté Jesus joinchehe na tsje milagro
co tsje sefial, co cainxin chojni goan na admirado. 44 Co cainxin chojni que vaguitticaon
Jests anto vagoan na unido co vacjenguijna ché na chjoin. 45 Co coexinhi joinchecji na
cosé na co vaconchjea na tomi ngain nivagondehe. 46 Nchanho co nchanho vakatte na
ngain nihngo icha importante. Co ngain nchiandoha na vanecaho ché na. Co cain na
anto vaché na co ni na na conoeha na orgulloso. 47 Jehe na vanchecoanxinhi na Dios. Co
cainxin icha chojni ngain rajna vechonda respeto ngain cain na. Co cada nchanho Jesus,
tti chonda cain joachaxin, vancheguitticaon icha co icha chojni.

3

Nd tti rrengo xingamehe

1Na nchanho, Pedro co Juan sacjoi na nihngo icha importante n{ hora tsocjin ixin hora
mé hora para vanchecoanxinhi na Dios. 2 Co cainxin nchanho are mé, nttiha icanxin
chojni vaguicao na na tti x{ rrengo desde que digoan. Cainxin nchanho vagaquehe na tti
rrengo mé ngain puerté nihngo mé que dinhi Puerta que ¢hjoin Ji, para vaganchiagaha
tomi ngain chojni que vaguixinhi nttiha. 3 Co are tti rrengo mé vicon Pedro co Juan
tedixinhi na nihngo, jehe joanchiagaha tomi ngain na. 4 Cottimeja Pedro co Juan tsjehe
na jian jehe tti rrengo mé, co Pedro ndacho ngain:

—Tsjehe nganji janha na.

5Co tti rrengo mé tsjehe jian ngain na, ixin Xaxaon puede rrochjé na ¢hoan cosa. ¢ Pero
Pedro ndacho ngain:

—Janha chondaha tomi para rrochjaha, pero lo que janha chonda rrochjaha jaha:
ngain nombré co de ixin joachaxin Jesucristo, dingattjen co ttjixin rottea.

7 Cottimeja Pedro tsehe ra tti xi mé lado jian co joinchengattjen, co rato mé cosoji cayoi
rotté. 8 Co tti rrengo mé chinca co vingattjenxin rotté, co ocoexinhi sacjoixin rotté. Co
sajoixincaho cayoi na ngaxinhi nihngo. Jehe jittjixin rotté co jichinca co jinichja jian de
ixin Dios. ? Cainxin chojni vicon na sacjoixin rotté co nichja jian de ixin Dios. 10 Co cain
chojni mé anto Xaon na ixin quexén conhe ixin cain jehe na chonxin na jehe tti x{ mé

co nohe na que jehe tti vaguehe ngandanguf tti puerté nihngo que dinhi Puerta ¢hjoin
Ji para vaganchiagaha tomi.

Tti nichja Pedro ngain Portal de Salomén

11 Co jehe tti rrengo que ndaxingamehe vacataonxin Pedro co Juan. Co jehe sacjoi
conixin Pedro co Juan ngain parté nihngo icha importante que dinhi Portal de Salomén.
Co cainxin chojni goan na admirado co ttinga na cjoi na tti te canio nicanxion. 12 Pedro
are vicon cain chojni nttiha, ndacho ngain na:

—Chojni de Israel, ;quedonda doan ra admirado jahara? ;Quedonda tsjena nirajanha
na, inchin janha na mero rrojinttaxingama na x{ jihi conixin joachaxin que janha na
chonda na, o ixin janha na anto chonda na respeto ngain Dios? Jeha de ixin janha na,
13 sino que Dios de ndogoelitoa na kanchjen Abraham, Isaac, co Jacob, Dios mé tti chjé
icha tsje joachaxin ngain Xenhe que dinhi Jests. Co Jestis mé tti jaha ra cjoiho ra ngain
Pilato. Co masqui Pilato joinao rrocanchjanda Jesus, jaha ra joinaoha ra. 14 Co jaha ra
ndachoha ra para rrocanchjanda na Jesus, tti Dios coinchiehe co tti joxon jian vanchehe.
Sino que ndacho ra ixin icha jian para coanchjanda na nd chojni que vagoen icha chojni.
15 Co jamé ndagonhe ra chojni que danjo vida. Pero Dios joinchexechon chojni mé. Co
janha na vicon na cain yd. 16 Co nombré jehe Jesus, o icha jian ndachjan, tti confianza
que janha na chonda na ngain jehe, mé tti joinchexingamehe xi jihi que jaha ra dicon ra
co chonxin ra. Jan, seguro que ixin confianza mé tti joinchexingamehe jian x{ jihi inchin
jaha ra nchao dicon ra.

17’Co janha onona are jaha ra conixin cain xittetonha ra gonhe ra Jesus, noaha ra
quehe joinchehe ra. 18 Pero Dios joinchehe jafid, inchin ondacho are icha saho ngain
profeté que nichja lo que tti jehe Dios cjoagoe. Co jehe ndacho ixin Cristo chonda que
rrojiguenhe. 